ಕರಸ್ಥಲ ಸಾಹಿತ್ಯ: ದೇಸಿಯೊಳ್ ಪುಗುವುದು ಪೊಕ್ಕು ಮಾರ್ಗದೊಳೆ ತಳ್ವುದು
ಕನ್ನಡ ವಿಶ್ವವಿದ್ಯಾಲಯದ ಪ್ರಥಮ ಗುರಿ ‘ಕನ್ನಡ ಸಂಸ್ಕೃತಿ’ಯ ಶೋಧ, ವಿಮರ್ಶೆ ಮತ್ತು ಪ್ರಸಾರ. ಅಂತಿಮ ಗುರಿ ಸುತ್ತಲಿನ ಸಂಸ್ಕೃತಿಗಳ ವಿವೇಕಪೂರ್ಣ ವಿನಿಯೋಗ. ಆದಿಕವಿ ಪಂಪ. ಸಾಹಿತ್ಯಕ್ಕೆ ಅನ್ವಯಿಸಿ ಹೇಳಿರುವ ‘ದೇಸಿಯೊಳ್ ಪುಗುವುದು, ಪೊಕ್ಕು ಮಾರ್ಗದೊಳೆ ತಳ್ವುದು’ ಎಂಬ ಮಾತು ಪರ್ಯಾಯವಾಗಿ ಇದನ್ನೇ ಧ್ವನಿಸುತ್ತದೆ.
ಸಂಸ್ಕೃತಿ ಎನ್ನವುದು ಸಮೂಹಸಮ್ಮತ ಜೀವನಪದ್ದತಿಯಾಗಿದೆ. ಕನ್ನಡಿಗರ ಇಂತಹ ಜೀವನಪದ್ದತಿಗೆ ಸಾವಿರ ಸಾವಿರ ವರ್ಷಗಳ ಇತಿಹಾಸವಿದೆ. ತನ್ನ ಆಯುರ್ಮಾನದಲ್ಲಿ ಆರ್ಯ – ಆಂಗ್ಲ ಸಂಸ್ಕೃತಿಗಳನ್ನು ಜೀರ್ಣಿಸಿಕೊಳ್ಳುತ್ತ ಬಂದ ಕನ್ನಡ –ಸಮಾಜ, ಉದ್ದಕ್ಕೂ ದ್ವಿಭಾಷಾ ಸಂದರ್ಭದಲ್ಲಿ ಬದುಕುಮಾಡಿದೆ. ಹಿಂದಿನದು ಕನ್ನಡ – ಸಂಸ್ಕೃತ ದ್ವಿಭಾಷಾ ಸಂದರ್ಭ, ಇಂದಿನದು ಕನ್ನಡ – ಇಂಗ್ಲಿಷ್ ದ್ವಿಭಾಷಾ ಸಂದರ್ಭ. ಗ್ರಂಥಸ್ಥ ಭಾಷೆಯಾದ ಸಂಸ್ಕೃತಕ್ಕಿಂತ ಜೀವಂತ ಭಾಷೆಯಾದ ಇಂಗ್ಲಿಷ್ ಬೆಳಕಾಗುತ್ತಲೇ ಬೆಂಕಿಯಾಗಬಹುದೇ? ಎಂಬ ಭಯ ನಮ್ಮಲ್ಲಿ ಹುಟ್ಟಿದೆ. ಹೆಚ್ಚಿನದಾಗಿ ಆಂಗ್ಲ ಜೀವನಶೈಲಿ ನಮ್ಮಜೀವನಾಡಿಗಳನ್ನು ದಿನೇ ದಿನೇ ನಿಯಂತ್ರಿಸತೊಡಗಿ, ಒಂದು ನಗೆಯ ಅತಿರೇಕ ಸೃಷ್ಟಿಯಾಗುತ್ತಲಿದೆ.
ಗಾಂಧೀಜಿಯವರು ಈ ಅತಿರೇಕವನ್ನು ಬಹಳ ಹಿಂದೆಯೇ ಊಹಿಸಿ, ‘ಸ್ವದೇಶೀ ಚಳುವಳಿ’ಯನ್ನು ಕೈಗೆತ್ತಿಕೊಂಡಿದ್ದರು. ಈ ಮತ್ತು ಇಂಥ ದೇಶೀ ಚಿಂತನೆಗಳ ಆದರ್ಶದಲ್ಲಿ ಕನ್ನಡ ವಿಶ್ವವಿದ್ಯಾಲಯ ಮೊದಲು ಮಾಡಬೇಕಾದ ಕೆಲಸವೆಂದರೆ ವಿಸ್ಮೃತಿಯ ಸಾಗರದಲ್ಲಿ ಮುಳುಗಿಹೋಗಿರುವ ನಮ್ಮ ಪಾರಂಪರಿಕ ಕ್ರಿಯೆ, ಪ್ರಕ್ರಿಯೆ ರೂಪದ ‘ಸ್ವದೇಶೀ ಸತ್ಯ’ಗಳನ್ನು ಶೋಧಿಸುವುದು; ಬಳಿಕ ಅಲ್ಲಿ ಸೇರಿಕೊಂಡಿರುವ ದೋಷಗಳನ್ನು ದೂರ ಸರಿಸಿ ಗುಣಾಂಶಗಳನ್ನು ಗುರುತಿಸುವುದು’ ಜೊತೆಗೆ ಪೂರ್ಣ ಬದುಕಿಗೆ ಅವಶ್ಯವಿರುವ ಕೊರತೆಗಳನ್ನು ಅನ್ಯಸಂಸ್ಕೃತಿಯಿಂದ ಎಚ್ಚರವಹಿಸಿ ತುಂಬಿಕೊಳ್ಳುವುದು. ಒಟ್ಟಾರೆ ಅನ್ಯಸಂಸ್ಕೃತಿಗಳ ಸಹಯೋಗದಲ್ಲಿಯೂ ‘ಕನ್ನಡವು ಕನ್ನಡವ ಕನ್ನಡಿಸುತಿರಬೇಕು’ ಎಂಬಂತೆ ನಾವು ಕನ್ನಡವನ್ನು ಬದುಕಿಸಬೇಕಾಗಿದೆ, ಬೆಳೆಸಬೇಕಾಗಿದೆ. ಹಾಗೆ ಮಾಡಿದಾಗ ಮಾತ್ರ ಕನ್ನಡತ್ವವನ್ನು ನಾಶಮಾಡಿಕೊಂಡು ಜಾಗತಿಕವಾಗುವುದು ತಪ್ಪಿ, ಕನ್ನಡವೂ ಜಾಗತಿಕವಾಗುತ್ತದೆ. ಜಾಗತಿಕವಾಗುವುದೆಂದರೆ ಸ್ಥಾನಿಕದ ನಿರಾಕರಣೆಯಲ್ಲವೆಂಬ ಸತ್ಯ ಸ್ಥಾಪನೆಗೊಳ್ಳುತ್ತದೆ.
ಹೆಗಲ ಮೇಲೆ ಈ ಹೊಣೆಯನ್ನು ಹೊತ್ತು, ಅಸ್ತಿತ್ವಕ್ಕೆ ಬಂದಿರುವ ಕನ್ನಡ ವಿಶ್ವವಿದ್ಯಾಲಯ, ‘ಎಲ್ಲ ರಸ್ತೆಗಳು ರೋಮ್ ದ ಕಡೆಗೆ’ ಎಂಬಂತೆ ಕನ್ನಡದ ‘ಎಲ್ಲ ಹಾದಿಗಳು ಹಂಪಿಯ ಕಡೆಗೆ’ ಕೇಂದ್ರಿಕರಣಗೊಳ್ಳುವ ಮತ್ತು ಇಲ್ಲಿಂದಲೇ ಜಗತ್ತಿನ ಅಂಚಿನತ್ತ ವಿಕೇಂದ್ರೀಕರಣಗೊಳ್ಳುವ ವಾತಾವರಣವನ್ನು ನಿರ್ಮಾಣ ಮಾಡಬೇಕಾಗಿದೆ. ಈ ರೀತಿ ಐತಿಹಾಸಿಕ ಪರಂಪರೆ ಮತ್ತು ಭೌಗೋಳಿಕ ಪರಿಸರಗಳಲ್ಲಿ ಶ್ರಮಿಸಬೇಕಾಗಿರುವ ಕನ್ನಡ ವಿಶ್ವವಿದ್ಯಾಲಯ ‘ಎಂದೆಂದಿಗೂ ನೀ ಕನ್ನಡವಾಗಿರು’ ‘ಎಂಬ ಪ್ರಜ್ಞೆ ಕನ್ನಡಿಗರಲ್ಲಿ ಜಾಗೃತವಾಗಿರುವಂತೆಯೂ ನೋಡಿಕೊಳ್ಳಬೇಕಾಗಿದೆ.
ಈ ಎಲ್ಲ ನೆಲೆಗಳಲ್ಲಿ ಸೃಷ್ಟಿಯಾಗುವ ತನ್ನ ಶೋಧನೆ – ಚಿಂತನೆಗಳನ್ನು ದಾಖಲಿಸಬೇಕೆಂಬ ಮತ್ತು ಸಂವಹನಗೊಳಿಸಬೇಕೆಂಬ ತೀವ್ರ ಹಂಬಲದಿಂದ ಈ ವಿಶ್ವವಿದ್ಯಾಲಯ ‘ಪ್ರಸಾರಾಂಗ’ ಹೆಸರಿನ ಪ್ರಸಾರಮಾಧ್ಯಮ ಸಂಸ್ಥೆಯನ್ನು ಅಸ್ತಿತ್ವಕ್ಕೆ ತಂದಿದೆ. ಶ್ರವ್ಯ, ದೃಶ್ಯ, ವಾಚನ ಸಾಮಾಗ್ರಿಗಳ ಉತ್ಪಾದನೆ – ವಿತರಣೆ ಇತ್ಯಾದಿ ಕಾರ್ಯಗಳನ್ನು ಕೈಗೆತ್ತಿಕೊಂಡಿರುವ ಇದು, ವಾಚನ ಸಾಮಾಗ್ರಿಯಾಗಿರುವ ಪುಸ್ತಕಗಳ ಉತ್ಪಾದನೆಗೆ ವಿಶೇಷ ಕಾಳಜಿ ವಹಿಸಿದೆ. ಆಂತರಿಕ ಸತ್ವ, ಬಾಹ್ಯ ಸೌಂದರ್ಯಗಳಿಂದ ಕೂಡಿರುವ ವಿಶಿಷ್ಟ ‘ಪುಸ್ತಕ ಸಂಸ್ಕೃತಿ’ ಯನ್ನು ಅಸ್ಥಿತ್ವಕ್ಕೆ ತರುತ್ತಲಿರುವ ಈ ಪ್ರಸಾರಾಂಗದ ಇತ್ತಿಚಿನ ಪ್ರಕಟಣೆಯಾಗಿದೆ, ‘ಕರಸ್ಥಲ ಸಾಹಿತ್ಯ’.
ಉಪೇಕ್ಷಿತ ಸಾಹಿತ್ಯದ ಅಧ್ಯಯನ, ಪ್ರಕಟಣೆ ವಿಷಯವಾಗಿ ಕನ್ನಡ ವಿಶ್ವವಿದ್ಯಾಲಯ ತೀವ್ರ ಆಸಕ್ತಿ ಹೊಂದಿದ್ದು , ಈ ಶ್ರೇಣಿಯಲ್ಲಿ ಬೆಳಕು ಕಾಣುತ್ತಲಿರುವ ‘ಕರಸ್ಥಲ ಸಾಹಿತ್ಯ’ ಕೃತಿಯನ್ನು ಅಚ್ಚುಕಟ್ಟಾಗಿ ಪರಿಷ್ಕರಿಸಿಕೊಟ್ಟ ಡಾ. ಎಫ್. ಟಿ. ಹಳ್ಳಿಕೇರಿ ಅವರನ್ನು ಅಭಿನಂದಿಸುವುದು ನನಗೆ ಪ್ರೀತಿಯ ವಿಷಯವಾಗಿದೆ.
– ಎಂ.ಎಂ. ಕಲಬುರ್ಗಿ,
ಕುಲಪತಿಗಳು
ಕರಸ್ಥಲ ಸಾಹಿತ್ಯ: ಪ್ರಸ್ತಾವನೆ (೧)
ಕರ್ನಾಟಕದ ಪ್ರಮುಖ ರಾಜಮನೆತನಗಳಲ್ಲಿ ಹೆಚ್ಚು ಪ್ರಸಿದ್ಧವಾದುದು ವಿಜಯನಗರ. ಈ ಮನೆತನದ ಪ್ರೌಢದೇವರಾಯನ ಕಾಲಾವಧಿಯಲ್ಲಿ ಕನ್ನಡ ಸಾಹಿತ್ಯ, ಧರ್ಮ, ಸಂಸ್ಕೃತಿಗಳು ಉತ್ತುಂಗ ಶಿಖರವೇರಿದ್ದವು ಅದರಲ್ಲಿಯೂ ವೀರಶೈವ ಸಾಹಿತ್ಯವು ಇನ್ನೂಒಂದು ಹೆಜ್ಜೆ ಮುಂದೆ ಹೋಗಿ, ಹೊಸ ಹೊಸ ರೂಪಗಳಲ್ಲಿ ತನ್ನ ವೈಶಿಷ್ಟವನ್ನು ಮೆರೆದಿತ್ತು. ಶಿವಶರಣರ ವಚನಗಳ ಸಂಗ್ರಹ – ಸಂಕಲನ – ಸಂಪಾದನೆ, ಕಾಲಜ್ಞಾನ, ಅಷ್ಟಕ, ತಾರಾವಳಿ. ಕಂದ ಮುಂತಾದ ಛಂದಸ್ಸುಗಳಲ್ಲಿ ನೂತನ ಸಾಹಿತ್ಯ ಪ್ರಕಾರಗಳ ಹುಟ್ಟು, ಹಳೆಯ ಸಾಹಿತ್ಯ ರೂಪಗಳ ಮರುಹುಟ್ಟು, ವಚನ ಮತ್ತು ಕಾವ್ಯಗಳಿಗೆ ಟೀಕೆ – ಟಿಪ್ಪಣೆ – ವ್ಯಾಖ್ಯಾನ ರಚನೆ, ಸ್ಥಲಕಟ್ಟು ಜೋಡಣೆ, ತಾತ್ವಿಕ ವಿವೇಚನೆ – ಇವೇ ಮೊದಲಾದ ಹತ್ತು ಹಲವು ಕಾರ್ಯಗಳು ಈತನ ಆಳ್ವಿಕೆಯಲ್ಲಿ ಒಂದು ‘ಚಳುವಳಿ’ ಯೆಂಬಂತೆ ನಡೆದವು. ಈ ಕಾರಣಕ್ಕಾಗಿಯೇ ಕನ್ನಡ ಸಾಹಿತ್ಯ ವಾಹಿನಿಯಲ್ಲಿ ಇದೊಂದು ವೈವಿಧ್ಯಪೂರ್ಣಯುಗವೆಂದೂ ಕರೆಯಲಾಗಿದೆ. ಅಲ್ಲದೇ, ವೀರಶೈವ ಸಾಹಿತ್ಯದ ಮರು ಸುಗ್ಗಿಯಕಾಲವೆಂದೂ ಈ ಯುಗವನ್ನು ಮಾನ್ಯಮಾಡಲಾಗಿದೆ.
ಪ್ರೌಢದೇವರಾಯನು ಕ್ರಿ.ಶ. ೧೪೨೪ರಿಂದ ೧೪೪೭ರ ವರೆಗೆ ಅಂದರೆ, ೨೨ ವರ್ಷಗಳ ಕಾಲ ರಾಜ್ಯಭಾರದ ಕರ್ಣಧಾರತ್ವವನ್ನು ವಹಿಸಿದ್ದನೆಂದು ಶಾಸನಾಧಾರಗಳಿಂದ ತಿಳಿದುಬರುತ್ತದೆ. ಈತನ ಕಾಲಾವಧಿಯಲ್ಲಿ ಸಾಮ್ರಾಜ್ಯವು ರಾಜಕೀಯ ಸ್ಥಿರತೆ, ಸಾಮಾಜಿಕ ಸುಖ – ಶಾಂತಿಗಳಿಂದ ಕೂಡಿದ ನೆಮ್ಮದಿಯ ಬೀಡಾಗಿತ್ತು. ಅರಸ, ಪ್ರಧಾನಿ, ಪ್ರಜೆಗಳಾದಿಯಾಗಿ ಎಲ್ಲರೂ ಸಾಹಿತ್ಯ, ಕಲೆ, ಸಂಗೀತ, ಸಂಸ್ಕೃತಿಗಳಲ್ಲಿ ವಿಶೇಷ ಆಸಕ್ತಿ ವಹಿಸಿದ್ಧರು. ಹೀಗಾಗಿ ಈ ಅವಧಿಯಲ್ಲಿ ಸಮೃದ್ಧ, ಸತ್ವಯುತವಾದ ಸಾಹಿತ್ಯ ರಚನೆಗೊಂಡಿತು. ಚಾಮರಸ, ಲಕ್ಕಣ್ಣದಂಡೇಶ, ಮೊಗ್ಗೆಯ ಮಾಯಿದೇವ, ಗುರುಬಸವ, ಕರಸ್ಥಲ ವೀರಣ್ಣೊಡೆಯ, ಕರಸ್ಥಲ ನಾಗಿದೇವ ಮೊದಲಾದ ಕವಿಗಳು ವೈವಿದ್ಯಮಯವಾದ ಕೃತಿಗಳನ್ನು ರಚಿಸಿ ಕನ್ನಡ ಸಾಹಿತ್ಯ ಲೋಕದಲ್ಲಿ ಚಿರಪರಿಚಿತರಾಗಿದ್ದಾರೆ.
ಕರಸ್ಥಲ ಸಾಹಿತ್ಯ
‘ಕರಸ್ಥಲ’ ಎಂಬುದು ಒಂದು ವೀರಶೈವ ಪಾರಿಭಾಷಿಕ ಪದ. ಇಷ್ಟಲಿಂಗ, ಸದ್ಭಾವವೆಂಬ ಹಸ್ತ ಎಂಬ ಅರ್ಥಗಳನ್ನು ಅದು ಹೊಂದಿದೆ. ವೀರಶೈವರಲ್ಲಿ ಶ್ರೀಗುರುವು ಶಿಷ್ಯನ ಕರಸ್ಥಲಕ್ಕೆ ಇಷ್ಟಲಿಂಗವನ್ನು ಕರುಣಿಸುತ್ತಾನೆ. ಇದಕ್ಕೆ ‘ವೇಧಾದೀಕ್ಷೆ’ ಯೆಂದೂ ಕರೆಯುತ್ತಾರೆ. ಇದನ್ನೆ ಹಸ್ತಮಸ್ತಕ ಸಂಯೋಗವೆಂದೂ ಹೇಳಲಾಗುತ್ತಿದೆ. ಮಾಯಿದೇವಾಚಾರ್ಯನು ತನ್ನ ಶಿವಾನುಭವಸೂತ್ರದಲ್ಲಿ ‘ಹಸ್ತಮಸ್ತಕ ಸಂಯೋಗಾಚ್ಚಲಾದ್ವೇಧೇತಿಗೀಯತೆ’ ಎಂದು ಉಲ್ಲೇಖಿಸಿದ್ದಾನೆ.[1] ಈ ವಿಚಾರವು ತತ್ಪೂರ್ವದ ಶಿವಶರಣರ ವಚನಗಳಲ್ಲಿಯೂ ಬಂದಿದೆ. ‘ಕೂಡಲಸಂಗಮದೇವಯ್ಯ ಎನ್ನಕರಸ್ಥಲಕ್ಕೆ ಬಂದು ಚುಳುಕಾದಿರಯ್ಯ’, ‘ಕಾಣಬಾರದ ಲಿಂಗವು ಕರಸ್ಥಲಕ್ಕೆ ಬಂದರೆ ಎನಗಿದು ಸೋಜಿಗ’ ಎಂಬ ಉಲ್ಲೇಖಗಳನ್ನು ಗಮನಿಸಿದರೆ ‘ಕರಸ್ಥಲ’ ಎಂಬುದು ವೀರಶೈವ ವಿಶಿಷ್ಟ ಪರಿಭಾಷೆಯೆಂಬುದು ತಿಳಿದುಬರುತ್ತದೆ. ಹಾಗೆಯೇ ‘ಕರಸ್ಥಲ’ ವೆಂಬುದು ಹಂಪೆಯ ಪರಿಸರದಲ್ಲಿರುವ ಒಂದು ಗ್ರಾಮವೆಂದು ಕನ್ನಡ ನಿಘಂಟು (ಕ.ಸಾ.ಪ.ಸಂ.೨)ವಿನಲ್ಲಿ ಹೇಳಲಾಗಿದೆ. ಆದರೆ ಈ ಹೆಸರಿನ ಗ್ರಾಮ ಈಗ ಅಸ್ತಿತ್ವದಲ್ಲಿಲ್ಲ. ಬಹುಶಃ ವಿಜಯನಗರದ ಕಾಲದಲ್ಲಿ ಈ ಗ್ರಾಮವೂ ಇದ್ದರಬಹುದೆಂದು ಊಹಿಸಿಬಹುದಾಗಿದೆ.
‘ಕರಸ್ಥಲ’ದ ಮಹತ್ವವನ್ನು ತಮ್ಮ ಕೃತಿಗಳ ಮುಖಾಂತರ ಹೆಚ್ಚು ಪ್ರಚುರ ಪಡಿಸಿದವರು ಕರಸ್ಥಲ ವೀರಣ್ಣೊಡೆಯ, ಕರಸ್ಥಲ ನಾಗಿದೇವ, ಕರಸ್ಥಲ ಮಲ್ಲಿಕಾರ್ಜುನ. ಹೀಗಾಗಿ ಇವರಿಗೆ ‘ಕರಸ್ಥಲ’ ಎಂಬ ವಿಶೇಷ ಅನ್ವರ್ಥಕನಾಮ ಪ್ರಾಪ್ತವಾದಂತಿಗೆ. ಕರಸ್ಥಲದ ಗುರುಶಾಂತ ವೀರಯ್ಯ, ಪಾಲ್ಕುರಿಕೆಯ ಕರಸ್ಥಲದ ವಿಶ್ವೇಶ್ವರ, ಕರಸ್ಥಲದೇವರು ಎಂಬ ಹೆಸರಿನ ಕೆಲವರು ಕಾವ್ಯಗಳಲ್ಲಿ ಉಲ್ಲೇಖಗೊಂಡಿದ್ದರೂ ಅವರು ಕೃತಿಗಳನ್ನು ರಚಿಸಿದ ಬಗೆಗೆ ಯಾವುದೇ ಆಧಾರಗಳು ಲಭಿಸಿಲ್ಲ. ಈಗ ಉಪಲಬ್ದವಾಗಿರುವ ಕರಸ್ಥಲ ವೀರಣ್ಣೊಡೆಯ, ಕರಸ್ಥಲ ನಾಗಿದೇವ, ಕರಸ್ಥಲಮಲ್ಲಿಕಾರ್ಜುನರ ಸಾಹಿತ್ಯವನ್ನು ಒಟ್ಟಾಗಿ ‘ಕರಸ್ಥಲ ಸಾಹಿತ್ಯ’ವೆಂದು ಕರೆಯಬಹುದು. ಡಾ. ವಿ. ಶಿವಾನಂದ ಅವರು ಹೇಳುವಂತೆ ‘ಕರಸ್ಥಲ ವೀರಣ್ಣೊಡೆಯನೊಡನೆ’ ಕರಸ್ಥಲ ಸಾಹಿತ್ಯ’ವೂ ಬೆಳೆದು ಬಂದುದು ಕನ್ನಡದ ಭಕ್ತಿ ಭಾಂಡಾರದ ಶ್ರೀಮಂತಿಕೆಯ ದ್ಯೋತಕವಾಗಿದೆ.”[2]ಈ ಮೂವರ ಜೀವನ ಚರಿತ್ರೆ, ಸಾಹಿತ್ಯಿಕ ಸಾಧನೆಗಳನ್ನು ಆಧಾರಗಳ ಸಹಿತ ಈಗ ಅವಲೋಕಸಬಹುದು.
ಕರಸ್ಥಲ ವೀರಣ್ಣೊಡೆಯ
ಪ್ರೌಢದೇವರಾಯನ ಕಾಲದ ಒಬ್ಬ ಪ್ರಭಾವಿ ವ್ಯಕ್ತಿ ಕರಸ್ಥಲ ವೀರಣ್ಣೊಡೆಯ. ರಾಜಕೀಯ, ಧಾರ್ಮಿಕ ಹಾಗೂ ಸಾಹಿತ್ಯ ಕ್ಷೇತ್ರಗಳಲ್ಲಿ ತನ್ನದೇ ಆದ ಸೇವೆಯನ್ನು ಸಲ್ಲಿಸಿದ ಈತ ನೂರೊಂದು ವಿರಕ್ತರೊಡನೆ ಅನ್ಯೋನ್ಯವಾಗಿದ್ದನು. ಅದೃಶ್ಯಕವಿ, ಶಾಂತಲಿಂಗ ದೇಶಿಕರಂತೂ ಈತನನ್ನು ನೂರೊಂದು ವಿರಕ್ತರಲ್ಲಿ ಒಬ್ಬನೆಂದು ಗುರುತಿಸಿದ್ದಾರೆ. ಪ್ರೌಢದೇವರಾಯನು ವೀರಣ್ಣೊಡೆಯನಿಗೆ ತನ್ನ ಮಗಳನ್ನು ಕೊಟ್ಟು ಮದುವೆ ಮಾಡಿದೆನಂಬ ಸಂಗತಿಯನ್ನು ವಿರೂಪಾಕ್ಷ ಪಂಡಿತ ಹಾಗೂ ಮೋದಿಯ ರುದ್ರ ಕವಿಗಳು ತಮ್ಮ ಕಾವ್ಯಗಳಲ್ಲಿ ಹೇಳಿಕೊಂಡಿದ್ದಾರೆ. ಹೀಗಾಗಿ ಈತನ ಜೀವನ ಹಲವು ತಿರುವುಗಳನ್ನು ಪಡೆದುಕೊಂಡಿದೆ.
ಪ್ರೌಢದೇವರಾಯನ ಆಸ್ಥಾನದಲ್ಲಿ ಈತ ಮಂತ್ರಿಯಾಗಿದ್ದನೆಂದು ಊಹಿಸಲು ನಮಗೆ ಶಾಸನಗಳು ಪುಷ್ಟಿಯನ್ನು ನೀಡುತ್ತದೆ. ಆ ಕಾಲದ ಮಂತ್ರಿಗಳಿಗೆ ಸಾಮಾನ್ಯವಾಗಿ ಒಡೆಯ ಎಂಬುದು ಒಂದು ಪ್ರಶಸ್ತಿಯಾಗಿತ್ತು. ಇರುಗಪ್ಪೊಡೆಯ, ಬೈಚಪ್ಪೊಡೆಯ, ನಾಗಣ್ಣೊಡೆಯ ಎಂದು ಶಾಸನಗಳಲ್ಲಿ ಕರೆಯಲಾಗಿದೆ. ಆದ್ದರಿಂದ ವೀರಣ್ಣೊಡೆಯ ಎಂಬ ಹೆಸರೇ ಸೂಚಿಸುವಂತೆ ಈತನೂ ಪ್ರೌಢದೇವರಾಯನಲ್ಲಿದ್ದ ಲಕ್ಕಣ್ಣ, ಜಕ್ಕಣ್ಣ, ಮುದ್ದಣ್ಣ, ನಾಗಣ್ಣ ಮುಂತಾದ ಮಹಾ ಮಂತ್ರಿಗಳಲ್ಲಿ ಒಬ್ಬನಾಗಿದ್ದನೆಂದು ಹೇಳಬಹುದು. ಇಲ್ಲಿಯವರೆಗೆ ಈತನನ್ನು ಕುರಿತಂತೆ ಆರು ಶಾಸನಗಳು ಲಭಿಸುತ್ತಿವೆ.[3] ಚೆನ್ನಬಸವಪುರಾಣ, ನೂರೊಂದು ವಿರಕ್ತರ ಕಾವ್ಯ, ಕರಸ್ಥಲ ನಾಗಲಿಂಗನ ಚರಿತ್ರೆ, ಶಿವತತ್ವ ಚಿಂತಾಮಣಿ ಮುಂತಾದ ಕಾವ್ಯಗಳಲ್ಲಿ ಈತನ ಜೀವನಕ್ಕೆ ಸಂಬಂಧಿಸಿದಂತೆ ಸಂಗತಿಗಳು ಉಲ್ಲೇಖಗೊಂಡಿವೆ. ಇವೆಲ್ಲವುಗಳ ಆಧಾರದಿಂದ ಕರಸ್ಥಲ ವೀರಣ್ಣೊಡೆಯನ ಜೀವನ ಮತ್ತು ಸಾಹಿತ್ಯವನ್ನು ಪರಮರ್ಶಿಸಬಹುದು.
ಜೀವನ ವಿವರಗಳು
ವಿರುಪಣ್ಣೊಡೆಯ, ವೀರಣ್ಣೊಡೆಯ, ವೀರಣ್ಣಯ್ಯ, ವೀರಯ್ಯ, ವೀರಣಯ್ಯ, ಗುರು ವೀರಣ್ಣಯ್ಯ, ಕರಸ್ಥಲ ವೀರಣ್ಣ, ಕರಸ್ಥಲ ಗುರುಶಾಂತವೀರಯ್ಯ ಎಂದು ಶಾಸನ ಮತ್ತು ಕಾವ್ಯಗಳಲ್ಲಿ ಈತನನ್ನು ಕರೆಯಲಾಗಿದೆ. ‘ವೀರಣ್ಣೊಡೆಯ’ ಎಂಬ ಹೆಸರಿನ ಜೊತೆಗೆ ‘ಕರಸ್ಥಲ’ ಎಂಬ ಪದ ಪ್ರಾಪ್ತವಾದುದು ಬಹುಶಃ ನಾಗಿದೇವನಿಗೆ ಗುರುವಾದ ಮೇಲೆಯೇ ಎಂದು ತೋರುತ್ತದೆ. ಶ್ರೀರಂಗಪಟ್ಟಣದ ಸಮೀಪವಿರುವ ಕಾವೇರಿ ನದಿ ತೀರದಲ್ಲಿರುವ ಬೊಮ್ಮೂರು ಈತನ ಜನ್ಮಗ್ರಾಮ. ಹದಿನಾಡೊಳೆಸೆವ ಬೊಮ್ಮನಹಳ್ಳಿಯಲ್ಲಿರ್ಪ ಮದನ ಹರಶರಣ ವೀರಣಯ್ಯ’ ಎಂದು ಶಿವತತ್ವ ಚಿಂತಾಮಣಿಯಲ್ಲಿ ಹೇಳಲಾಗಿದೆ.[4] ಕರಸ್ಥಲ ನಾಗಲಿಂಗನ ಚರಿತ್ರೆಯಲ್ಲಿ ಹೇಳಿರುವ ಹಾಗೆ ಈತನ ಸ್ಥಳ ಬೊಮ್ಮೂರು ಮತ್ತು ಲಕ್ಕಣ್ಣ ದಂಡೇಶ ಹೇಳಿರುವ ಬೊಮ್ಮನಹಳ್ಳಿ ಒಂದೇ ಆಗಿವೆ.
ಕರಸ್ಥಲ ವೀರಣ್ಣೊಡೆಯನ ಕಾಲವನ್ನು ನಿಖರವಾಗಿ ಹೇಳಲು ಸಾಧ್ಯವಾಗುತ್ತಿಲ್ಲವಾದರೂ, ಶಾಸನಾಧಾರಗಳಿಂದ ಕೆಲವು ಅಂಶಗಳು ತಿಳಿದುಬರುತ್ತವೆ. ವೀರಣ್ಣೊಡೆಯನಿಗೆ ಸಂಬಂಧಿಸಿದ ಶಾಸನಗಳು ಕ್ರಿ.ಶ. ೧೪೦೪ ರಿಂದ ೧೪೩೪ರ ಅವಧಿಯಲ್ಲಿ ರಚನೆಗೊಂಡಂಥವುಗಳು. ಆದ್ದರಿಂದ ಈತ ಮೊದಲನೆಯ ದೇವರಾಯ (೧೪೦೬ – ೧೪೨೨)ನ ಕಾಲದಿಂದಲೂ ರಾಜ್ಯದಲ್ಲಿ ಅಧಿಕಾರಿಯಾಗಿದ್ದನೆಂಬುದು ಸ್ಪಷ್ಟವಾಗುತ್ತದೆ. ಅರಗನಾಡ ಪ್ರಜೆಗಳು ಒಂದಾಗಿ ವೀರಣ್ಣೊಡೆಯರಿಗೆ ಹುಲ್ಲೇನಹಳ್ಳಿಯನ್ನು ದಾನಮಾಡಿದುದನ್ನು ಕ್ರಿ.ಶ. ೧೪೦೪ ರ ಶಾಸನವು ಉಲ್ಲೇಖಿಸಿದೆ.[5] ವೀರಣ್ಣೊಡೆಯನ ಅರಗಪ್ರಾಂತಕ್ಕೆ ಒಡೆಯನಾಗಿದ್ದನೆಂದು ಇದರಿಂದ ತಿಳಿದುಬರುತ್ತದೆ. ಅಲ್ಲದೇ ೧೮ ಕಂಪಣದ ಅರಗವೇಂಠೆಯ ೨೫ ಮಹಾಜನಗಳಿಗೆ ವೀರಣ್ಣೊಡೆಯರು ವೀಳೆಯಿತ್ತು ಅರಗದ ಮೂಲಸ್ಥಾನದ ಕಲ್ಲಿನಾಥದೇವರ ಸೇವೆಗೆಂದು ಬೊರಡಿಗಳ್ಳಿಯ ಭೂಮಿಯನ್ನು ಪಡೆದುಕೊಂಡರೆಂಬುದನ್ನು ಕ್ರಿ.ಶ. ೧೪೩೪ರ ಶಾಸನಲ್ಲಿ ಹೇಳಲಾಗಿದೆ.[6]ಜೊತೆಗೆ ಈತ ಅಧಿಕಾರ (ಮಂತ್ರಿ)ದಲ್ಲಿದ್ದಾಗ ಜನತೆಗೆ ಭಾರವಾಗಿದ್ದ ತೆರಿಗೆಗಳನ್ನು ಕಡಿಮೆಗೊಳಿಸಿದುದನ್ನು ಒಂದು ಶಾಸನದಲ್ಲಿ ಹೇಳಲಾಗಿದೆ.[7] ಈ ಎಲ್ಲ ಅಂಶಗಳನ್ನು ಗಮನಿಸಿದಾಗ ಈತ ಮಂತ್ರಿಯಾಗಿದ್ದಾಗ ಜನಹಿತಕಾರಿ ಕಾರ್ಯಗಳನ್ನು ಮಾಡಿ ಹೆಸರು ಗಳಿಸಿದ್ದನೆಂದು ವ್ಯಕ್ತವಾಗುತ್ತದೆ. ಪ್ರೌಢದೇವರಾಯನಿಗಂತೂ ಈತ ಆಪ್ತ ಮಂತ್ರಿಯಾಗಿ ಅಳಿಯನಾಗಿ ರಾಜ್ಯದ ಕಲ್ಯಾಣಕ್ಕೆ ಶ್ರಮಿಸುತ್ತಿದ್ದನು. ಒಟ್ಟಿನಲ್ಲಿ ಈತನ ಕಾಲವನ್ನು ವಿದ್ವಾಂಸರು ಸು. ೧೪೩೦ ಎಂದು ಅಭಿಪ್ರಾಯಪಟ್ಟಿರುವ ಹಿನ್ನೆಲೆಯಲ್ಲಿ ವೀರಣ್ಣೊಡೆಯ ೧೩೮೦ – ೧೪೫೦ರವರೆಗೂ ಜೀವಿಸಿರುವ ಸಾಧ್ಯತೆಗಳಿವೆ.
ವೀರಣ್ಣೊಡೆಯನ ಜೀನವಮಾರ್ಗ ಎರಡು ರೀತಿಯಾಗಿ ಹರಿದು ಬಂದಿರುವುದನ್ನು ಕಾಣಬಹುದು ಒಂದು: ಪೂರ್ವಾರ್ಧ ಜೀವನವು ಪ್ರೌಢದೇವರಾಯನ ಆಸ್ಥಾನದಲ್ಲಿ ಮಹಾಮಂತ್ರಿಯಾಗಿ, ಅಪ್ತನಾಗಿ ಕಾಣಿಸಿಕೊಂಡಿದ್ದು, ಎರಡು: ಉತ್ತರಾರ್ಧ ಜೀವನವು ಕರಸ್ಥಲ ನಾಗಿದೇವನ ಗುರುವಾಗಿ, ವೀರಶೈವ (ಕರಸ್ಥಲ) ಸಾಹಿತ್ಯಕ್ಕೆ ತನ್ನದೇ ಆದ ಸೇವೆಯನ್ನು ಸಲ್ಲಿಸಿದ್ದು. ಈ ಎರಡು ಮಾರ್ಗಗಲ್ಲಿ ಈತನ ಜೀವನದ ಉತ್ತರಾರ್ಧವನ್ನು ಶಿವತತ್ವ ಚಿಂತಾಮಣಿ, ಚೆನ್ನಬಸವ ಪುರಾಣ, ಕರಸ್ಥಲ ನಾಗಿದೇವನ ಚರಿತ್ರೆ, ನೂರೊಂದು ವಿರಕ್ತರ ಕಾವ್ಯ ಮುಂತಾದ ಕಾವ್ಯಗಳು ಧೀರ್ಘವಾಗಿ ಚಿತ್ರಿಸಿವೆ. ಅವುಗಳ ಒಟ್ಟು ಸಾರವನ್ನು ಹೀಗೆ ಸಂಗ್ರಹಿಸಬಹುದು.
ನಾಗಿದೇವನು ಗುರುವನ್ನು ಹುಡುಕಿಕೊಂಡು ಬರುತ್ತಿರುವಾಗ ಆತನ ಕೈಯಲ್ಲಿ ‘ಪೀಠ ರಹಿತವಾಗಿ ಲಿಂಗ’ ವಿದ್ದುದನ್ನು ಕಂಡು ವೀರಣ್ಣೊಡೆಯ ಅದಕ್ಕೆ ಪೀಠವನ್ನು ಅನುವುಗೊಳಿಸಿ ವೀರಶೈವ ತತ್ವಗಳನ್ನು ಬೋಧಿಸುತ್ತಾನೆ. ಆದರೆ ನಾಗಿದೇವನಿಗೆ ತನ್ನ ಗುರುವಿನ ಐಹಿಕ ಜೀವನದ ರೀತಿ – ನೀತಿ ಹಿಡಿಸುವುದಿಲ್ಲ. ಒಂದು ದಿನ ವೀರಣ್ಣೊಡೆಯ ಪುಷ್ಪವಾಟಿಕೆಗೆ ಹೋಗಿರಲು ನಾಗಿದೇವ ‘ಮೂರಡೆಯಲ್ಲಿ ಮಲವ ಬಿಟ್ಟು’ ಅಲ್ಲಿದ್ದ ನಾರಿಯನ್ನು ಕುರಿತು ‘ತರುಣೀ ಕೇಳೀ ಮಲಕ್ಕೊಳಗಾದೊಡೆ ಇಲ್ಲಿ ಸುಖಮಿರಲಿ ನಿಮ್ಮೊಡೆಯರ, ಅಲ್ಲದೊಡೆ ನಮ್ಮಕೂಡೀಗಬರಲಿ’ ಎಂದು ಹೇಳಿ ಹೊರಟು ಹೋಗುತ್ತಾನೆ, ವೀರಣ್ಣೊಡೆಯ ಬಂದು ನಾಗಿದೇವನೆಲಲ್ಲಿ? ಎಂದು ಕೇಳಲು, ನಾಗಿದೇವ ನಿಮ್ಮ ಗುರುವೋ ಶಿಷ್ಯನೋ ಕಾಣೆ ಎನ್ನುತ್ತ ನಡೆದ ಘಟನೆಯನ್ನು ತಿಳಿಸಿ ಹೇಳುತ್ತಾನೆ. ಈ ವಿಷಯವನ್ನು ತಿಳಿದ ವೀರಣ್ಣೊಡೆಯ ನಾಗಿದೇವನಿದ್ದಲ್ಲಿಗೆ ಧಾವಿಸಿ ಬರುತ್ತಾನೆ. ವೀರಣ್ಣೊಡೆಯ ಅರಸುತ್ತ ಬಂದು ಅರಣ್ಯದಲ್ಲಿ ಶಿವಯೋಗದಲ್ಲಿ ನಾಗಿದೇವನನ್ನು ಎಚ್ಚರಗೊಳಿಸುತ್ತಾನೆ. ಇದರಿಂದ ನಾಗಿದೇವನಿಗೆ ತುಂಬ ಸಂತೋಷವಾಗುತ್ತದೆ. ಮುಂದೆ ಇಬ್ಬರೂ ಪ್ರೌಢದೇವರಾಯನ ಸ್ಥಳವಾದ ಪಂಪಾಪುರಕ್ಕೆ ಬರುತ್ತಾರೆ.
ಪಂಪಾಪುರ (ವಿಜಯನರಗ)ಕ್ಕೆ ಬಂದ ಮೇಲೆ ವೀರಣ್ಣೊಡೆಯನು ನಾಗಿದೇವನೊಡೆಯನೆಯೇ ಇರುತ್ತಾನೆ. ಅಲ್ಲಿ ಒಂದು ಘಟನೆ ನಡೆಯುತ್ತದೆ. ನಾಗಿದೇವನು ಭಿಕ್ಷೆಗೆಂದು ಹೋಗಿರಲು ‘ಹುಚ್ಚರಾಹುತನ ಸತಿ’ ಶೃಂಗಾರಗೊಂಡು ಆತನೊಲಿದು ಬಂದು, ತನ್ನನ್ನೇ ಭಿಕ್ಷೆಯಿತ್ತುದಾಗಿ ಹೇಳುತ್ತಾಳೆ. ನಾಗಿದೇವ ಅವಳಿಗೊಲಿದಿರಲು ಹುಚ್ಚರಾವುತನು ಬಂದು ನಾಗಿದೇವನನ್ನು ಖಡ್ಗದಿಂದ ಇರಿಯುತ್ತಾನೆ. ಆಗ ನಾಗಿದೇವನಿಗೆ ಗಾಯವಾಗದಿರುವುದನ್ನು ಕಂಡು ಅವನ ಯೋಗಕಾಯಕ್ಕೆಬೆರಗಾಗುತ್ತಾನೆ. ಇಂಥ ಶಿವಯೋಗಿಯನ್ನು ನಾನು ಕಂಡಿಲ್ಲವೆಂದು ಪ್ರೌಢದೇವರಾಯನಿಗೆ ತಿಳಿಸುತ್ತಾನೆ. ಆಗ ದೊರೆ ವೀರಣ್ಣೊಡೆಯ, ನಾಗಿ ದೇವರನ್ನು ಅರಮನೆಗೆ ಕರೆಸುತ್ತಾನೆ. ರಾಜನ ಅಪ್ಪಣೆಯಂತೆ ಇವರಿಬ್ಬರಿಗೂ ಗುರುಬಸವ (ಸಪ್ತಕಾವ್ಯದ)ನಿದ್ದ ಸ್ಥಳಕ್ಕೆ ಹೋಗುತ್ತಾರೆ. ಕರಸ್ಥಲ ನಾಗಿದೇವ ಅಲ್ಲಿಯೇ ಕೆಲವು ದಿನಗಳ ಕಾಲ ಇದ್ದು, ಶ್ರೀಶೈಲಕ್ಕೆ ಹೋಗುತ್ತಾನೆ. ಹೋಗುವಾಗ ವೀರಣ್ಣಡೆಯನಿಗೆ ನೀನು ವಿದ್ಯಾನಗರದಲ್ಲಿಯೇ ಇರಬೇಕೆಂದು ತಿಳಿಸುತ್ತಾನೆ. ನಂತರ ಪ್ರೌಢದೇವರಾಯನು ತನ್ನ ಮಗಳನ್ನು “ವೀರಣ್ಣೊಡೆಯನಿಗೆ ಕೊಟ್ಟು ಮದುವೆ ಮಾಡುತ್ತಾನೆ. ಆದುದರಿಂದ “ವೀರಣ್ಣೊಡೆಯನಿಗೆ ತನ್ನ ಮಗಳನ್ನು ಕೊಡವಲ್ಲಿ ರಾಯನು ಯೋಗ್ಯ ವರನನ್ನೇ ಹುಡುಕಿದಂತಿದೆ. ಏಕೆಂದರೆ ವೀರಣ್ಣೊಡೆಯ ಈಗ ವೀರಶೈವ ಮಹಾನುಭಾವನಾದರು ಒಂದು ಕಾಲಕ್ಕೆತನ್ನ ಸಾಮ್ರಾಜ್ಯದಲ್ಲೇ ಆಡಳಿತಾಧಿಕಾರಿಯಾಗಿ ಕಾರ್ಯನಿರ್ವಹಿಸಿದವನು. ಈ ಸಂಗತಿ ಅವನಿಗೆ ತಿಳಿದಿದ್ದು ಈಗ ವೀರಶೈವರೊಡನೆ ರಕ್ತ ಸಂಬಂಧ ಮಾಡಿಕೊಳ್ಳುವಲ್ಲಿ ಸ್ವಯಂ ಪ್ರೇರಿತನಾಗಿ ಆ ಧರ್ಮದ ಆದರ್ಶವನ್ನು ಅರಿತಂತಿದೆ. ಇದು ಅಂದಿನ ವೀರಶೈವದ ಅಭ್ಯುದಯಕ್ಕೆ ನಾಂದಿಯಾಗಯಿತೆನ್ನಬೇಕು.”[8]
ಲೌಕಿಕವಾಗಿ ಬಾಳಿ ಅಲೌಕಿಕ ಸಿದ್ಧಿಯನ್ನು ಸಂಪಾದಿಸಿದ ಕರಸ್ತಲ ವೀರಣ್ಣೊಡೆಯನು ಲೋಕಾನುಭವ – ಶಿವಾನುಭವಗಳೆರಡನ್ನೂ ಗಳಿಸಿಕೊಂಡವರು. ಧರ್ಮ, ತತ್ವಬೋಧೆಯ ಜೊತೆಗೆ ವೀರಶೈವ ತತ್ವಬೋಧಕವಾದ ಕೃತಿಗಳನ್ನು ರಚಿಸಿ, ವೀರಶೈವಸಾಹಿತ್ಯ, ಆ ಮೂಲಕ ಕನ್ನಡ ಸಾಹಿತ್ಯ ಕ್ಷೇತ್ರಕ್ಕೆ ತನ್ನದೇ ಆದ ಸೇವೆಯನ್ನು ಸಲ್ಲಿಸಿದ್ದಾನೆ. ಈಗ ಈತನ ಉಪಲಬ್ಧವಾದ ಕೃತಿಗಳನ್ನು ಪರಿಶೀಲಿಸಬಹುದು.
ಕರಸ್ಥಲ ವೀರಣ್ಣೊಡೆಯನು ಕಂದ, ಶತಕ, ವೃತ್ತ, ತ್ರಿಪದಿ, ರಗಳೆ, ವಚನ, ಸ್ವರವಚನ – ಹೀಗೆ ವಿವಿಧ ಪ್ರಕಾರಗಳಲ್ಲಿ ಏಳು ಕೃತಿಗಳನ್ನು ರಚಿಸಿದ್ದಾನೆ.
೧. ವೀರಣ್ಣೊಡೆಯರ ಕಂದ
೨. ನಿಃಕಲ ಶತಕ
೩. ಪರಮವಿರಕ್ತನ ಐಕ್ಯಸ್ಥಲ
೪. ಅಷ್ಟವಿಧಾರ್ಚನೆ
೫. ಮಂತ್ರೋತ್ಪತ್ತಿ ರಗಳೆ
೬. ವಚನ
೭. ಸ್ವರವಚನ
ಈ ಎಲ್ಲ ಕೃತಿಗಳು ಸ್ತುತಿ ರೂಪದಲ್ಲಿದ್ದು, ಲಿಂಗ, ಮಂತ್ರ, ಅರ್ಚನೆ ಮೊದಲದ ವೀರಶೈವ ತತ್ವಗಳ ನಿರೂಪಣೆ ಇಲ್ಲಿದೆ.
೧. ವೀರಣ್ಣೊಡೆಯರ ಕಂದ: ಕರಸ್ಥಲ ವೀರಣ್ಣೊಡೆಯವ ಕಂದವು ೨೫ ಕಂದ ಪದ್ಯಗಳನ್ನೊಳಗೊಂಡ ಲಘುಸ್ತೋತ್ರ ರಚನೆಯಾಗಿದೆ. ಸಾಕಾರ ಪರಮಾತ್ಮನನ್ನು ವರ್ಣಿಸುತ್ತಾ ಆತನ ಕರಸ್ಥಲದಲ್ಲಿ ಪ್ರತಿಷ್ಟಿತಗೊಂಡುದು ಇದರ ವಿಷಯವಾಗಿದೆ. ಪ್ರತಿಯೊಂದು ಪದ್ಯವೂ ‘ಕಂಡೆನೆನ್ನ ಕರಕಮಲದೊಳು’ ಎಂದು ಮುಕ್ತಾಯವಾಗುತ್ತದೆ. ಈ ಕೃತಿಯು ಆಧ್ಯಾತ್ಮ ರಸದ ಸ್ತ್ರೋತ್ರಗೀತೆಯಾಗಿದ್ದು, ಕವಿ ಭಕ್ತಿಭಾವಾವೇಶದೊಂದಿಗೆ ಪರಮಾತ್ಮನನ್ನು ಸ್ತುತಿಸಿದ್ದಾನೆ.
ವೇದ ಮೊದಲಾದ ಶಾಸ್ತ್ರದ
ಲಾದಿಯ ಪೌರಾಣದಾಗಮ ರಹಸ್ಯಗಳು
ಬೋಧಿಸಿದ ನಾದಮೂರ್ತಿಯ
ಪಾದಸುಪದ್ಮವನು ಕಂಡೆ ಕರಕಮಲದೊಳುಂ ||
ಎಂದು ನಾನಾ ರೀತಿಯಾಗಿ ಶಿವನನ್ನು ಸ್ತುತಿಸಿದ್ದಾನೆ. ಅಜಹತಿ ಸುರಮನು ಮುನಿಗಳ ಭಜಿಸುವ ಬಾಧನೆಗೆ ಸಿಲುಕದ ಜಡಧ್ವಯವನ್ನು ಕರಕಮದಲ್ಲಿ ಕಂಡು ಪುಲಕಿತನಾಗಿದ್ದಾನೆ. ಒಟ್ಟಿನಲ್ಲಿ “ಕನ್ನಡದ ಕಂದ ಸಾಹಿತ್ಯದಲ್ಲಿ ಕರಸ್ಥಲ ವೀರಣ್ಣೊಡೆಯನ ರಚನೆ ಉತ್ಕ್ರಷ್ಟವೂ, ಉದಾತ್ತವೂ, ವಿಶಿಷ್ಟವೂ ಆಗಿದೆ. ಇದು ವೀರಶೈವ ತತ್ವಗಳನ್ನು ನಿರೂಪಿಸುತ್ತಿದ್ದು, ಲಿಂಗಪೂಜಕರಿಗಂತೂ ನಿತ್ಯ ಪಾರಾಯಣಕ್ಕೆ ಪ್ರಶಸ್ತವಾಗಿದೆ. ಈ ಕಂದದಿಂದ ಕರಸ್ಥಲ ವೀರಣ್ಣೊಡೆಯನ ಲಿಂಗನಿಷ್ಠೆ ನಿಚ್ಚಳವಾಗುತ್ತದೆ. ಕರಸ್ಥಳದಲ್ಲಿ ಲಿಂಗಸ್ಥಲವನ್ನಳವಡಿಸಿಕೊಂಡು ಲಿಂಗಾಂಗ ಸಾಮರಸ್ಯದ ಅವಿರಳಾನಂದದಲ್ಲಿ ದೊರಕಿಸಿಕೊಂಡ ಭಾವಸಂಪತ್ತಿ ಜೊತೆಗೆ ಅದನ್ನು ಅಭಿವ್ಯಕ್ತ ಪಡಿಸುವಲ್ಲಿ ಅನುಸರಿಸಿದ ಕಲ್ಪನಾ ಸಂಪತ್ತು, ವರ್ಣನಾಶಕ್ತಿ ಮಿಗಿಲಾಗಿದೆ”.[9]
೨. ನಿಃಕಲ ಶತಕ: ಈ ಕೃತಿಯು ೧೦೦ ವೃತ್ತಗಳನ್ನೊಳಗೊಂಡಿದೆ. ಅನುಭಾವಿ ಕವಿಯಾದ ವೀರಣ್ಣೊಡೆಯನು ತನ್ನ ಗುರುವಿನ ಮಹತಿಯನ್ನು ಕೊಂಡಾಡಿದ್ದಾನೆ. ಪ್ರತಿಯೊಂದು ಪದ್ಯವೂ ‘ನಿಜಶಾಂತ ನಿಃಕಲಾ’ ಎಂದು ಮುಕ್ತಾಯವಾಗುತ್ತದೆ. ನಿಜಶಾಂತ ಎಂಬುದು ಈತನ ಇಷ್ಟಗುರು. ಪ್ರತಿಯೊಂದು ಮನುಷ್ಯನಲ್ಲಿರುವ ಜಡಸಂಶಯಗಳನ್ನು ತೊಡೆದು ಹಾಕಬೇಕು. ಘನಲಿಂಗ ಮಹಿಮೆಯನ್ನು ಮಾನವರಾರು ತಿಳಿಯಲೊಲ್ಲರು. ಲೋಕದ ಜನಗಳಿಗೆ ಕೆಲವರು ತುಚ್ಛ ಮಾತುಗಳನ್ನಾಡಿ ವರ್ಚಸ್ಸಿನಿಂದ ತಾವೆ ಹಿರಿಯರೆಂದು ವರ್ತಿಸುತ್ತಿರುವರು. ಅಂಥವರೆಲ್ಲರೂ ಆ ಭ್ರಮೆಯಿಂದ ಹೊರಬಂದು ಲಿಂಗ ನಿಜದ ಸಂಗವನ್ನು ಮಾಡಬೇಕೆಂದು ವೀರಣ್ಣೊಡೆಯ ಈ ಕೃತಿಯಲ್ಲಿ ಪ್ರತಿಪಾದಿಸಿದ್ದಾನೆ. ಉದಾಹರಣೆಗಾಗಿ ಈ ಪದ್ಯವನ್ನು ಇಲ್ಲಿ ಹೆಸರಿಸಬಹುದು.
“ಹೃದಯದೊಳಾಸೆ ಭೀತಿ ಜಡಶಂಕೆಗಳುಳ್ಳ ನರರ್ ಮಹಾತ್ಮರಿಂ
ದೊದವಿದ ಗರ್ವದಿಂ ಪಲವು ಮಾತುಗಳಂ ಪುರಿಗಟ್ಟಿ ತೋರೆ ಲಿಂ
ಗದ ನಿಜ ಸಂಗಿಗಳ್ ನಗರೆ ಪೇಳ್ ಗುರು ಮುದ್ರೆಯ ಕಳ್ಳಹೊನ್ನ ನೊ
ಯ್ದದನೆ ಸುವರ್ಣವಾಣಿಜರ್ಗೆ ತೋರುವವೊಲ್ ನಿಜಶಾಂತ ನಿಃಕಲಾ ||
ಹೀಗೆ ಈ ಶತಕವು ವೀರಶೈವರಿಗೆ ಅಗತ್ಯವಾಗಿ ಉಪಯೋಗವಾಗುತ್ತದೆ. ನಿಃಕಲ ಪರಶಿವನನ್ನು ಈ ಕೃತಿಯ ಮೂಲಕ ಕೊಂಡಾಡಲಾಗಿದೆ.
೩. ಪರಮವಿರಕ್ತನ ಐಕ್ಯಸ್ಥಲ: ೬೧ ತ್ರಿಪದಗಳಲ್ಲಿ ಪರಮ ವಿರಕ್ತನ ಮಹತ್ವವನ್ನು ವೀರಣ್ಣೊಡೆಯ ಹೇಳಿದ್ದಾನೆ. ವೀರಣ್ಣೊಡೆಯನ ದೃಷ್ಟಿಯಲ್ಲಿ ಪರಮ ವಿರಕ್ತನಾದವನು “ಪರಮ ಲಿಂಗವ ಕರದಿ ಧರಿಸಿ ಜಡಮನುಜರ ಮನೆಗೆ ಹೋಗದೆ ತಾನು ಗಿರಿಗುಹೆಯಲ್ಲಿ ವಾಸಮಾಡಬೇಕು. ಅಂಥವನೆ ನಿಜವಾದ ವಿರಕ್ತನು.” ಪ್ರತಿಯೊಂದು ತ್ರಿಪದಿಯೂ ‘ನಿಜಮುಕ್ತಾ’ ಎಂದು ಮುಕ್ತಾಯಗೊಳ್ಳುತ್ತದೆ. ಲಿಂಗವನ್ನು ಕರದೊಳಗೆ ಧರಿಸಿದ ಮೇಲೆ ಅಂಗಗುಣಗಳನ್ನು ಮರೆಯಬೇಕು. ಮರ್ತ್ಯದಲ್ಲಿರುವ ಸುಖಗಳು ವ್ಯರ್ಥವೆಂದು ತಿಳಿದು ಚಿತ್ತವನ್ನು ಲಿಂಗದೊಳಿಗಿರಿಸಬೇಕು. ಹೀಗೆ ಪ್ರತಿಯೊಂದು ಪದ್ಯದಲ್ಲಿಯೂ ಪರಮ ವಿರಕ್ತನ ಗುಣಗಾನವನ್ನು ಮಾಡಲಾಗಿದೆ.
೪. ಮಂತ್ರೋತ್ಪತ್ತಿ ರಗಳೆ: ಹೆಸರೇ ಸೂಚಿಸುವಂತೆ ಇದು ರಗಳೆ ಛಂದಸ್ಸಿನಲ್ಲಿದೆ. ಆದಿಯಲ್ಲಿ ಒಂದು ಕಂದ, ಗದ್ಯ, ಅಂತ್ಯದಲ್ಲಿ ಒಂದು ಕಂದಪದ್ಯವಿದ್ದು, ೨೦೨ ಪಾದಗಳಲ್ಲಿ ವಿಸ್ತಾರಗೊಂಡಿದೆ. ಓಂ ನಮಃಶಿವಾಯ ಎಂಬ ಷಡಕ್ಷರ ಮಂತ್ರವ ಉತ್ಪತ್ತಿ, ಅದರ ಮಹತ್ವವನ್ನು ಕುರಿತಂತೆ ಸುದೀರ್ಘವಾಗಿ ಹೇಳಲಾಗಿದೆ.
ಶಿವ ಸ್ವಯಾನುಭಾವ ಪಂಚಪ್ರಣವ ಓಂ ನಮಃಶಿವಾಯ
ಶಿವನು ಸೂಕ್ಷ್ಮ ಪಂಚಪ್ರಣವವರ್ಣ ಓಂ ನಮಃಶಿವಾಯ
ಪ್ರಣಮ ವರ್ಣದ ಮೂರ್ತಿಯಾದುದೋಂ ನಮಃಶಿವಾಯ
ಎಂದು ಓಂ ನಮಃಶಿವಾಯ ಪ್ರತಿ ಸಾಲಿನಲ್ಲಿಯೂ ಪುನರಾವರ್ತನೆಗೊಂಡಿದೆ. ಮಂತ್ರೋತ್ಪತ್ತಿ ರಗಳೆಯನ್ನು ಅನವರತ ಯಾರೇ ಆಗಲಿ ಪಠಣ ಮಾಡಿದರೆ ಶಾಂತನ ಸನ್ನಧಿಯೊಳು ಭಕ್ತನು ಇರುತ್ತಾನೆಂದು ಕೊನೆಯಲ್ಲಿ ಹೇಳಾಗಿದೆ.
೫. ಅಷ್ಟವಿಧಾರ್ಚನೆ : ಮಜ್ಜನ, ಸುಗಂಧ ಲೇಪನ, ಅಕ್ಷತೆ, ಪುಷ್ಪ ಧೂಪ, ದೀಪ, ನೈವೇದ್ಯ, ತಾಂಬೂಲವೆಂಬ ಎಂಟು ರೀತಿಯ ದ್ರವ್ಯಗಳಿಂದ ಲಿಂಗವನ್ನು ಪೂಜಿಸುವ ವಿಧಾನಗಳನ್ನು ಈ ಕಿರುಕೃತಿಯಲ್ಲಿ ವೀರಣ್ಣೊಡೆಯ ಹೇಳಿದ್ದಾನೆ. ೧೧ ಮಲ್ಲಿಕಾಮಾಲಾ ವೃತ್ತಗಳಲ್ಲಿ ಇದು ರಚಿತವಾಗಿದೆ. ಒಂದೊಂದು ವಿಧದ ಅರ್ಚನೆಯ ಸ್ವರೂಪವನ್ನು ಒಂದೊಂದು ವೃತ್ತಗಳ ಮುಖಾಂತರ ಹೇಳಲಾಗಿದೆ. ಪುಷ್ಪಾರ್ಚನೆಯ ವಿಧಾನವನ್ನು ನೋಡಬಹುದು:
ಅಳಿಗಳೆಲ್ಲವ ತುಳಿದು ಚುಂಬಿಸಿ ಬಳಸಿ ಬಿಟ್ಟರಳಲ್ಲದೆ
ನಳಿನ ನೇತ್ರನ ಕಿರಣ ಸೋಂಕಿ ಕಳಲಿ ಕುಂದಿದುಲ್ಲದೆ
ಸುಳಿವ ಪಾವನಗೆ ಕಂಪಸೂಸುವ ಕಳೆ ಬಲು ನನೆಯಲ್ಲದೆ
ಇಳೆಯೊಳುಳ್ಳ ಸುಗಂಧ ಪುಷ್ಪವ ನಳಿನ ಸುಖಧರಗರ್ಚಿಪೆ ||
ವೀರಣ್ಣೊಡೆಯನ ಭಕ್ತಿ ಭಾವ, ಸರಳಸುಂದರ ಶೈಲಿಗೆ ಹಿಡಿದ ಕನ್ನಡಿಯಂತಿವೆ ಇಲ್ಲಿಯ ಪದ್ಯಗಳು.
೬. ವಚನಗಳು: ಕರಸ್ಥಲ ವೀರಣ್ಣೊಡೆಯ ಬಸವೋತ್ತರ ಯುಗದ ಒಬ್ಬವಚನಕಾರ. ಸಧ್ಯ ಈತನ ಏಳು ವಚನಗಳು ಲಭ್ಯವಾಗಿದ್ದು, ಅವು ಬೇರೆ ಬೇರೆ ವಚನ ಸಂಕಲನಗಳಲ್ಲಿ ಎಡೆಪಡೆದುಕೊಂಡಿವೆ. ಮಹಾಘನ ಶಾಂತಮಲ್ಲಿಕಾರ್ಜುನ, ನಿಜಗುರು ಶಾಂತ ಮಲ್ಲಿಕಾರ್ಜುನ, ಶಾಂತಮಲ್ಲಿಕಾರ್ಜುನ, ಪರಮಪಂಚಾಕ್ಷರ ಮೂರ್ತಿ ಶಾಂತಮಲ್ಲಿಕಾರ್ಜುನ, ಪರಮಪ್ರಭು ಶಾಂತಮಲ್ಲಿಕಾರ್ಜುನ, ನಿಜಗುರು ಶಾಂತ ಮಲ್ಲೆಶ್ವರಾ ಎಂಬು ಆರು ವಿವಿಧ ಅಂಕಿತಗಳಲ್ಲಿ ವಚನಗಳನ್ನು ಈತ ರಚಿಸಿದ್ದಾನೆ.
ಮೂರು ವಚನಗಳಲ್ಲಿ ಬಸವ, ಚೆನ್ನಬಸವ, ಪ್ರಭುದೇವ ಸಿದ್ಧರಾಮ, ಮಡಿವಾಳ ಮಾಚಯ್ಯ, ಅಜಗಣ್ಣ ಮುಕ್ತಾಯಕ್ಕಗಳ ಸ್ತುತಿ, ವ್ಯಕ್ತಿ ವೈಶಿಷ್ಟ್ಯವನ್ನು ಹೇಳಲಾಗಿದೆ. ಎನ್ನ ಕಾಮ, ಕ್ರೋಧ, ಲೋಭ, ಮೋಹ, ಮದ,ಮತ್ಸರಗಳನ್ನು ಕ್ರಮವಾಗಿ ಸಿದ್ಧರಾಮಯ್ಯ, ಚೆನ್ನಬಸವಣ್ಣ, ಪ್ರಭುದೇವ, ಸಂಗನಬಸವಣ್ಣ, ಮಡಿವಾಳಯ್ಯಗಳು ಕಳೆಯಬೇಕೆಂದು ಅವರಲ್ಲಿ ಪ್ರಾರ್ಥಿಸಿದ್ದಾನೆ. ಹಾಗೇಯೇ ಜಂಗಮನ ಸ್ವರೂಪವನ್ನು ಹೇಳುತ್ತಾ ನಿಜಸ್ವರೂಪ ವಾದಾತನೀಗ ಜಂಗಮ, ಅಧೀನವುಳ್ಳಾತನೂ ಅಲ್ಲ. ಅಧೀನವಿಲ್ಲಾತನೂ ಅಲ್ಲ.ಸಾಕಾರನೂ ಅಲ್ಲ. ನಿರಾಕಾರನು ಅಲ್ಲ. ಶಾಂತನು ಅಲ್ಲ, ಕ್ರೋಧಿಯೂ ಅಲ್ಲ ಎಂದು ಮುಂತಾಗಿ ವಿವರಿಸಿದ್ದಾನೆ.
೭. ಸ್ವರ ವಚನಗಳು: ಕರಸ್ಥಲ ವೀರಣ್ಣೊಡೆಯ ಶಾಂತಮಲ್ಲ, ಗುರು ಶಾಂತಮಲ್ಲೇಶ, ಸದ್ಗುರು ಶಾಂತಮಲ್ಲೇಶ, ಶಾಂತಮಲ್ಲೇಶಲಿಂಗ, ನಿಜಗುರು ಮುಗ್ಧಶಾಂತಮಲ್ಲ, ಮದ್ಗುರು ಶಾಂತಮಲ್ಲೇಶಲಿಂಗ ಎಂಬ ಅಂಕಿತಗಳಲ್ಲಿ ಸ್ವರವಚನಗಳನ್ನು ರಚಿಸಿದ್ದಾನೆ. ಕನ್ನಡ ಅಧ್ಯಯನ ಪೀಠದ ಹಸ್ತಪ್ರತಿಯೊಂದರಲ್ಲಿ ದೊರೆತ ‘ಶಾಂತಮಲ್ಲೇಶ್ವರ’ ಎಂಬ ಅಂಕಿತವುಳ್ಳ ಸ್ವರವಚನದ ಆದಿಯಲ್ಲಿ ‘ವೀರಣ್ಣ ದೇವರು ನಿರೂಪಿಸಿದ ಪದನು’ ಎಂದು ಬರೆದುದನ್ನು ಗಮನಿಸಿ, ಮೇಲೆ ಹೆಸರಿಸಿದ ಅಂಕಿತಗಳ ಸ್ವರವಚನಗಳ ಕರ್ತೃ ವೀರಣ್ಣ ದೇವರು ಎಂದು ನಿರ್ಧರಿಸಲಾಗಿದೆ. ಆದ್ದರಿಂದ “ಈಗ ಉಪಲಬ್ಧವಾದ (ವೀರಣ್ಣೊಡೆಯರ) ಕಂದದೊಡನೆ ಶಾಂತಮಲ್ಲೇಶ ಅಂಕಿತದ ಸ್ವರವಚನ, ವೃತ್ತಗಳನ್ನು ಹೋಲಿಸಿ ನೋಡಿದರೆ ಭಾಷೆ, ಭಾವ ಶೈಲಿಗಳಲ್ಲಿ ಹೆಚ್ಚಿನ ಸಾಮ್ಯತೆ ಕಂಡು ಬರುತ್ತದೆ. ಅಲ್ಲದೆ ಒಂದು ಸ್ವರವಚನದ ಅಂಕಿತದಲ್ಲಿ ವೀರಣ್ಣೊಡೆಯರದೆಂದು ನಂಬಲಾದ ‘ನಿಜಗುರುಶಾಂತ’ ಎಂಬ ಅಂಕಿತದ ಜೊತೆಗೆ ‘ಮಲ್ಲೇಶ’ ಎಂಬುದೂ ಬೆರೆತು ‘ನಿಜಗುರುಶಾಂತಮಲ್ಲ’ ಎಂದಾಗಿದೆ ಇದರಿಂದ ಕರಸ್ಥಲದ ವೀರಣ್ಣೊಡೆಯನ ಅಂಕಿತ ಒಬ್ಬನೇ ವಚನಕಾರನ ಹಲವು ರೂಪಗಳನ್ನು ಹೊಂದಿದ ಅಂಕಿತದಂತೆ ಶಾಂತ, ನಿಜಗುರುಶಾಂತ, ಶಾಂತಮಲ್ಲೇಶ ಎಂದು ಮುಂತಾಗಿ ಪ್ರಯೋಗವಾಗಿರಬೇಕು.”[10]
ಈಗ ಆತನ ೨೦ ಸ್ವರವಚನಗಳು ಉಪಲಬ್ಧವಿದ್ದು, ಅವು ಕಂಬಾಳ ಶಾಂತಮಲ್ಲೇಶನ ಗಣವಚನ ರತ್ನಾವಳಿ, ಚನ್ನವೀರಾರ್ಯನ ಶಿವಯೋಗ ಪ್ರದೀಪಿಕೆಯಲ್ಲಿ ಸೇರಿಕೊಂಡಿವೆ. ಅಲ್ಲದೆ ಕೆಲವು ಬಿಡಿಬಿಡಿ ರೂಪದಲ್ಲಿಯೂ ದೊರೆತಿವೆ. ಕಾಮ ಕ್ರೋಧ ಮದ ಮತ್ಸರ ಮತ್ತು ಮಾನಿನಿಯರ ಮೋಹಜಾಲದಲ್ಲಿ ಸಿಲುಕಿಕೊಂಡವರಿಗೆ ಲಿಂಗದ ಮಹತ್ವವನ್ನು ಅರಿತುಕೊಳ್ಳುವುದು ಅಸಾಧ್ಯವೆಂದು ಸ್ವರವಚನವೊಂದರಲ್ಲಿ ಹೇಳಿದ್ದಾನೆ.
ಕಾಮದಲಿ ಕಂಗೆಟ್ಟು ಕ್ರೋಧದಲಿ ಮುಂಗೆಟ್ಟು
ಆ ಮಹಾ ಮದ ಮತ್ಸರದಲ್ಲಿ ಮುಳುಗೆ
ಕಾಮಿನಿಯ ಕಾಲೆಡೆಯ ಹಳ್ಳದೊಳು ಸಿಲ್ಕಿ ನಿ
ಸ್ಸೀಮ ಲಿಂಗವನೆಂತು ಅರಿವಿರಣ್ಣ
ಎಂದು ನಿರೂಪಿಸಿದ್ದಾನೆ. ಅಲ್ಲದೆ ಪುತ್ರ ಮಿತ್ರ ಕಳತ್ರ ಎಂಬ ಮೋಹವನ್ನು ತ್ಯಜಿಸಿ, ಲಿಂಗದಲ್ಲಿ ಮನಸ್ಸು ನೆಲೆಗೊಳಿಸಿದಾಗ ಮಾತ್ರ ಲಿಂಗಾನುಭಾವಿಯೆನಿಸಿಕೊಳ್ಳುತ್ತಾನೆಂದು ವೀರಣ್ಣೊಡೆಯ ತಿಳಿಸಿದ್ದಾನೆ.
ವೀರಶೈವ ಧರ್ಮದ ತತ್ವಗಳಾಧ ಷಟ್ ಸ್ಥಲ, ಅಷ್ಟಾವರಣ, ಶಿವಯೋಗ, ಲಿಂಗಾಂಗ ಸಾಮರಸ್ಯ ಮುಂತಾದ ವಿಷಯಗಳನ್ನು ಸ್ವರವಚನಗಳಲ್ಲಿ ಕಾಣಬಹುದು.
“ಗುರುಲಿಂಗಜಂಗಮವನರಿದು ಮುಂದೆ
ಪರವ ಬೆರಸಿಹೆನೆಂಬ ಶರಣರೆಲ್ಲರು
ಚರಲಿಂಗ ನಿಜಗುರುಶಾಂತೇಶನ ಚರಣವ ನೆನೆದು
ಬೆರೆದು ಭಿನ್ನಭಾಜನವಳಿದಡವನೆ ಸುಜ್ಞಾನಿ”
ಎಂದಿದ್ದಾನೆ. ಬರಿಯ ಬೊಮ್ಮದ ಮಾತು ಕೇಡು ಗುರುಕರುಣವ ಪಡೆದಂತರಂಗವ ನೋಡು, ವಾಯು ಮನವನೊಂದು ಮಾಡು ನಿನ್ನ ಕಾಯವಿಡಿದು ಪರಮಾತ್ಮನ ಕೂಡು, ಮಾಯಪಾಶವ ಹೋಗಲಾಡು ನಿನಗಾಯಾಸವಲ್ಲಿಲ್ಲ ಇಲ್ಲಿದೆ ನೋಡು, ಹಿಂಗದೆ ಮನೋಭಾವ ಬಲಿದು ಲಿಂಗವು ತನಗಂಗವಾಗಿರಬಲ್ಲಡೆ ಶರಣಾ, ಎನ್ನುವಂತಹ ಮಾತುಗಳಲ್ಲಿ ವೀರಣ್ಣೊಡೆಯನ ಶಿವಾನುಭಾವ, ಲೋಕಾನುಭಾವ ಎದ್ದು ಕಾಣುತ್ತವೆ. ವಚನಗಳ ನಿರೂಪಣೆಯಲ್ಲಿ ಸಹಜತೆ, ಸರಳತೆ, ಸಹೃದಯತೆಗಳು ಎದ್ದು ಕಾಣುತ್ತವೆ.
ತತ್ವ, ಅನುಭಾವ, ಯೋಗ ವಿಚಾರಗಳನ್ನು ಬೆಡಗಿನ ರೂಪದಲ್ಲಿ ಹೇಳಿರುವುದು ಸ್ವರವಚನಗಳ ವೈಶಿಷ್ಟವಾಗಿದೆ. ‘ಅಲಸಿದೆನಕ್ಕ ಅಲಸಿದೆ, ಅಳುವ ಮಕ್ಕಳ ಕಾಟ, ಉಲಿವ ಗಂಡನ ಕೂಟ’ ಎನ್ನುವ ಪಲ್ಲವಿಯೊಂದಿಗೆ ಪ್ರಾರಂಭವಾಗುವ ಈತನ ಬೆಡಗಿನ ರೂಪದ ಸ್ವರವಚನವನ್ನು ಗಮನಿಸಬಹುದು.
ವೀರಣ್ಣೊಡೆಯನ ಸ್ವರವಚನಗಳ ಆರಂಭದಲ್ಲಿ ಮಂಗಳ ಕೌಶಿ, ಅಹರಿಪಂತು, ಶ್ರೀ ಪಂತುವರಾಳಿ, ಮೌಳಿ, ಮುಖಾರಿ, ನಾದರಾಮಕ್ರಿ, ಶುದ್ಧಕಾಂಭೋದಿ, ಶಂಕರಾಭರಣ, ಭೂಪಾಳಿ ಪಾಡಿ, ತೆಲಗು ಕಾಂಬೋಧಿ, ಧನ್ವಾಸಿ, ವಸಂತ ಭೈರವಿ, ಅಹರಿ ನಾಟಿ, ಮಂಗಳಕಾಶಿ, ಸೌರಾಷ್ಟ್ರಿ, ಮುಂತಾದ ರಾಗತಾಳಗಳನ್ನು ನಿರ್ದೇಶಿಸಲಾಗಿದೆ. ಡಾ. ಬಿ. ಆರ್. ಹಿರೇಮಠ ಅವರು ಹೇಳುವಂತೆ” “ಈ ಎಲ್ಲ ರಾಗ, ತಾಳಗಳನ್ನು ಪ್ರಾದೇಶಿಕವಾಗಿ ಸಂಗ್ರಹಿಸಿ, ವರ್ಗೀಕರಿಸಿ ವಿಶ್ಲೇಷಿಸಬೇಕು. ಇಷ್ಟೇ ಅಲ್ಲ ಪ್ರಾದೇಶಿಕವಾಗಿ ಇವುಗಳನ್ನು ಹಾಡುವ ರೀತಿ, ಹಾಡುವವರು ಹಾಡುವಾಗ ಬಳಸುವ ವಾದ್ಯ, ಹಾಡುವ ಸಂದರ್ಭಗಳನ್ನು ಕಲೆಹಾಕಿ ಅಭ್ಯಸಿಸಬೇಕಾಗಿದೆ. ಇದಲ್ಲದೆ ಈ ಸ್ವರ ವಚನಕಾರರ ಸಂಗೀತಜ್ಞಾನ, ಸಂಗೀತಪ್ರಸಾರಗಳನ್ನು ಗುರುತಿಸುವ, ವಿವರಿಸುವ ಕಾರ್ಯವೂ ನಡೆಯಬೇಕಾಗಿದೆ. ಈ ವಾಗ್ಗೇಯಕಾರರು ಹರಿದಾಸರಿಗಿಂತ ಪೂರ್ವದಲ್ಲಿ ಹಾಗೂ ನಂತರದಲ್ಲಿ ಕರ್ನಾಟಕ ಸಂಗೀತ ಕ್ಷೇತ್ರಕ್ಕೆ ಸಲ್ಲಿಸಿದ ಕೊಡುಗೆಯನ್ನೂ ಕಂಡುಹಿಡಿಯಬೇಕಾಗಿದೆ. ಜೊತೆಗೆ ಹರಿದಾಸರ ಕೀರ್ತನ ಸಾಹಿತ್ಯ ಕೀರ್ತನ ಸಂಗೀತಗಳಿಗೂ ಈ ಯುಗದ ಸ್ವರವಚನ ಸಾಹಿತ್ಯ,ಸ್ವರವಚನ ಸಂಗೀತಗಳಿಗೂ ಇರುವ ಪ್ರೇರಣೆ, ಪ್ರಭಾವ, ಪರಿಣಾಮ, ಸಾದೃಶ್ಯ – ವೈದೃಷ್ಯ, ವೈಶಿಷ್ಟ – ವಿಶೇಷತೆಗಳನ್ನು ಕುರಿತು ತಲುಸ್ಪರ್ಶಿಯಾದ ಅಧ್ಯಯನ ಇನ್ನೂ ನಡೆಯಬೇಕಾಗಿದೆ. ಇದರಿಂದ ಕೀರ್ತನ ಸಾಹಿತ್ಯ – ಸಂಗೀತಗಳ ಪೂರ್ವದಲ್ಲಿ ಹಾಗೂ ತರುವಾಯ ಇರುವ ಸ್ವರವಚನ ಸಾಹಿತ್ಯ – ಸಂಗೀತಗಳ ಅಸ್ತಿತ್ವ,ಪ್ರಕಾರ, ಪ್ರಸಾರಗಳ ಸ್ಪಷ್ಟವಾದ ಪರಿಚಯವಾಗುತ್ತದೆ. ಸ್ವರವಚನ ಸಾಹಿತ್ಯ – ಸಂಗೀತಗಳ ಮಹತ್ವ ವೇದ್ಯವಾಗುತ್ತದೆ.”[11] ಈ ಮಾತುಗಳನ್ನು ಒಟ್ಟು ಸ್ವರವಚನ ಸಾಹಿತ್ಯವನ್ನು ಕುರಿತು ಹೇಳಿದರೂ, ಕರಸ್ಥಲ ವೀರಣ್ಣೊಡೆಯರ ಸ್ವರವಚನ ಸಾಹಿತ್ಯಕ್ಕೂ ಇದನ್ನು ಅನ್ವಯಿಸಿ ಹೇಳಬಹುದು.
ಹೀಗೆ ಕರಸ್ಥಲ ವೀರಣ್ಣೊಡೆಯನು ಪ್ರೌಢದೇವರಾಯನ ಆಸ್ಥಾನದಲ್ಲಿ ಮಂತ್ರಿಯಾಗಿ ವೀರಶೈವ ಧರ್ಮದ ಏಳಿಗೆಗಾಗಿ ಶ್ರಮಿಸಿದವನು. ಜೊತೆಗೆ ಕಂದ, ತ್ರಿಪದಿ, ರಗಳೆ, ವೃತ್ತ, ಶತಕ,ವಚನ, ಸ್ವರವಚನ ರೂಪಗಳಲ್ಲಿ ಲಘುಸಾಹಿತ್ಯವನ್ನು ರಚಿಸಿ, ಕನ್ನಡ ಸಾಹಿತ್ಯ ಚರಿತ್ರೆಯಲ್ಲಿ ತನ್ನದೇ ಆದ ಸ್ಥಾನವ್ನನು ಪಡೆದುಕೊಂಡಿದ್ದಾನೆ.

ಕರಸ್ಥಲ ಸಾಹಿತ್ಯ: ಪ್ರಸ್ತಾವನೆ (೨)
ಕರಸ್ಥಲ ನಾಗಿದೇವ
ವೀರಣ್ಣೊಡೆಯನ ಶಿಷ್ಯನಾದ ಈತ ನೂರೊಂದು ವಿರಕ್ತರಲ್ಲಿ ಆದ್ಯನೆನಿಸಿದ್ದಾನೆ. ಮೂಲತಃ ಅಕ್ಕಸಾಲಿಗನಾದ ನಾಗಿದೇವ ಒಬ್ಬ ಮಹಾ ಅನುಭಾವಿಯಾಗಿ ವೀರಶೈವ ಸಾಹಿತ್ಯ ಚರಿತ್ರೆಯಲ್ಲಿ ತನ್ನ ಹೆಸರನ್ನು ಸ್ಥಿರಗೊಳಿಸಿದ್ದಾನೆ.ಈತನ ಜೀವನ ಚರಿತ್ರೆಯು ಮೋದಿಯು ರುದ್ರನ ನೂರೊಂದು ವಿರಕ್ತರ ಕಾವ್ಯ, ವಿರೂಪಾಕ್ಷ ಪಂಡಿತನ ಚೆನ್ನಬಸವ ಪುರಾಣ, ರುದ್ರನ ಕರಸ್ಥಲ ನಾಗಲಿಂಗನ ಚರಿತ್ರೆ ಮೊದಲಾದ ಕಾವ್ಯ, ಪುರಾಣಗಲಿಂದ ತಿಳಿದು ಬರುತ್ತದೆ. ಈತನೂ ಶ್ರೀರಂಗಪಟ್ಟಣದ ಸಮೀಪವಿರುವ ಬೊಮ್ಮೂರು ಗ್ರಾಮದವನು. ಮೈಸೂರು ಜಿಲ್ಲೆಯ ಗುಂಡ್ಲಪೇಟೆ ತಾಲೂಕಿನಲ್ಲಿ ಕರಸ್ಥಲ ನಾಗಿದೇವನ ಬೆಟ್ಟವಿದ್ದು ಅಲ್ಲಿ ಆತನ ಹೆಸರಿನ ಒಂದು ಗುಹೆಯೂ ಇದೆ. ಭಕ್ತಾದಿಗಳು ಇಂದಿಗೂ ಅಲ್ಲಿಗೆ ನಡೆದುಕೊಳ್ಳುತ್ತಾರೆ.
ನಾಗಿದೇವನು ಸರಿಸುಮಾರು ಕ್ರಿ ಶ. ೧೪೩೦ರಲ್ಲಿದ್ದನೆಂದು ಹೇಳಬಹುದು. ಇದಕ್ಕೆ ಶಾಸನ, ಕಾವ್ಯಗಳಲ್ಲಿ ನಮಗೆ ಉಲ್ಲೇಖಗಳು ದೊರಕುತ್ತವೆ. ಕ್ರಿ.ಶ. ೧೪೭೪ರ ಗುಮ್ಮಾಳ ಪುರದ ಶಾಸನವೊಂದರಲ್ಲಿ ನಾಗಿದೇವನ ಹೆಸರು ಉಲ್ಲೇಖಗೊಂಡಿದೆ.[1] ಆದುದರಿಂದ ಈತ ೧೪೭೪ಕ್ಕಿಂತ ಹಿಂದಿನವನೆಂಬುದು ಸ್ಪಷ್ಟವಾಗುತ್ತದೆ. ಹಾಗೆಯೇ ಅನಂತರ ಬಂದ ಚೆನ್ನವೀರಜಂಗಮದೇವನ ಷಟ್ಸ್ಥಲ ವಲ್ಲಭ (೧೫೦೦), ಅದೃಶ್ಯ ಕವಿಯ ಪ್ರೌಢರಾಯನ ಕಾವ್ಯ (೧೫೮೦), ವಿರೂಪಾಕ್ಷ ಪಂಡಿತನ ಚೆನ್ನಬಸವ ಪುರಾಣ (೧೫೮೪), ಕಂಬಾಳ ಮಲ್ಲೇಶನ ಗಣವಚನ ರತ್ನಾವಳಿ (೧೬೦೦), ಸಿದ್ಧನಂಜೇಶನ ರಾಘವಾಂಕ ಚಾರಿತ್ರ, ಗುರುರಾಜ ಚಾರಿತ್ರ (೧೬೫೦), ರುದ್ರಕವಿಯ ಕರಸ್ಥಲ ನಾಗಲಿಂಗನ ಚರಿತ್ರೆ (೧೬೫೦), ಮೋದಿರುದ್ರನ ನೂರೊಂದು ವಿರಕ್ತರ ಕಾವ್ಯ (೧೭೩೭) ಮುಂತಾದ ಕಾವ್ಯಗಳಲ್ಲಿ ಕರಸ್ಥಲ ನಾಗಿದೇವನ ಚರಿತ್ರೆ ನಿರೂಪಿತಗೊಂಡಿದೆ. ರುದ್ರಕವಿಯಂತೂ ಈತನನ್ನು ಕುರಿತು ಸ್ವತಂತ್ರವಾದ ಕೃತಿಯೊಂದನ್ನು ರಚಿಸಿರುವುದನ್ನು ನೋಡಿದರೆ, ನಾಗಿದೇವನು ಆ ಕಾಲದಲ್ಲಿ ತುಂಬ ಮಹತ್ವದ ವ್ಯಕ್ತಿಯಾಗಿದ್ದನೆಂದು ಹೇಳಬಹುದು. ಡಾ. ಆರ್.ಸಿ. ಹಿರೇಮಠ ಅವರು ಹೇಳುವಂತೆ “ಪ್ರೌಢರಾಯನ ಕಾವ್ಯದಲ್ಲಿ ಉಕ್ತರಾದ ಕರಸ್ಥಲ ನಾಗಿದೇವ, ಕಲ್ಲುಮಠದ ಪ್ರಭುದೇವ,ಕರಸ್ಥಲದ ವೀರಣ್ಣೊಡೆಯ, ಚಾಮರಸ – ಈ ನಾಲ್ವರೊಳಗೆ ಕರಸ್ಥಲ ನಾಗಿದೇವನ ಹೊರತಾಗಿ ಉಳಿದ ಮೂವರು ನೂರೊಂದು ವಿರಕ್ತರ ಗುಂಪಿನಿಂದ ಬೇರೆಯಾಗುತ್ತಾರೆ. ಕರಸ್ಥಲದ ನಾಗಿದೇವನು ನೂರೊಂದು ವಿರಕ್ತರೊಳಗಿನವನೆಂಬ ವಿಷಯದಲ್ಲಿ ಯಾವ ಸಂದೇಹವೂ ಇಲ್ಲ. ನೂರೊಂದು ವಿರಕ್ತರಲ್ಲಿ ಅವರೇ ಆದಿ, ಅವರೇ ಅಗ್ರಹಣ್ಯರು.”[2]
ಮಹಾ ಅನುಭಾವಿಯಾದ ನಾಗಿದೇವನು ವ್ಯಕ್ತಿತ್ವವನ್ನು ವೈಭವೀಕರಿಸುವಲ್ಲಿ ಹಲವಾರು ಕವಿಗಳು ಕೆಲವು ಪ್ರಸಂಗಗಳನ್ನು ಸೃಷ್ಟಿಸಿದ್ದಾರೆ. ನಾಗಿದೇವನು ಹಾದರಕ್ಕೆ ಹೊಕ್ಕಪ್ರಸಂಗ, ವಿದ್ಯಾ (ವಿಜಯ) ನಗರದಲ್ಲಿ ಹುಚ್ಚುರಾಹುತನ ಸತಿಯೊಡನೆ ನೆರೆದ ಪ್ರಸಂಗ, ಸಿಂಗಾರ ತೋಟದಲ್ಲಿನ ಕಾಯಿಗಳ ಎಳನೀರನ್ನು ಲಿಂಗಕ್ಕರ್ಪಿಸಿದ ಪ್ರಸಂಗವನ್ನು ಗಮನಿಸಿದಾಗ ಈಗ ಯೋಗಸಿದ್ಧಿ ಪಡೆದ ಗಂಭೀರನೂ, ಪ್ರಾಣಲಿಂಗಿ, ಪ್ರಸಾದಿ ಸ್ಥಲವನ್ನು ಮೆಟ್ಟಿ ನಿಂತ ಶಿವಶರಣನೂ, ಬಯಲ ಸ್ವರೂಪಿಯಾದ ಶಿವಯೋಗಿಯೂ, ವೀರಶೈವ ತತ್ವಗಳನ್ನು ಪ್ರತ್ಯಕ್ಷವಾಗಿ ಅನುಷ್ಠಾನಕ್ಕೆ ತಂದ ಮಹಾ ವಿರಕ್ತನೂ ಆಗಿದ್ದುದು ಕಂಡು ಬರುತ್ತದೆ. ವೀರಶೈವ ಸಹಿತ್ಯ ತತ್ವ ಸಿದ್ಧಾಂತಗಳನ್ನು ಮೈಗೂಡಿಸಿಕೊಂಡ ನಾಗಿದೇವ ಪ್ರೌಢದೇವರಾಯ ನಿಂದ ಗೌರವಾದರಗಳನ್ನು ಪಡೆದುಕೊಂಡಿದ್ದಾನೆ. ಜೊತೆಗೆ ವೈವಿದ್ಯಪೂರ್ಣವಾದ ಅನುಭಾವ ಸಾಹಿತ್ಯವನ್ನು ರಚಿಸಿ ಕನ್ನಡ ಸಾಹಿತ್ಯ ಕ್ಷೇತ್ರಕಲ್ಕೆ ವಿಶಿಷ್ಟ ಕಾಣಿಕೆಯನ್ನು ಸಲ್ಲಿಸಿದ್ದಾನೆ. ತ್ರಿವಿಧಿ, ಚೌಪದಿ, ಕಂದ, ತಾರಾವಳಿ, ಸ್ತೋತ್ರ, ವಚನ, ಕಾಲಜ್ಞಾನ, ಸ್ವರ ವಚನ ಹೀಗೆ ವಿವಿಧ ಪ್ರಕಾರಗಳಲ್ಲಿ ಈತನ ಸಾಹಿತ್ಯ ಸೃಷ್ಟಿ ವ್ಯಾಪಿಸಿದೆ.ಶಿವಯೋಗದ ಬೆಡಗು, ಉತ್ಕಟ ವೈರಾಗ್ಯ, ಜ್ಞಾನದ ದೀಪ್ತಿ, ಧೀರಭಾವಗಳು ಇವನ ಎಲ್ಲ ಕೃತಿಗಳಲ್ಲಿ ಎದ್ದು ಕಾಣುತ್ತವೆ. ಈತನ ಕೃತಿಗಳ ವಿವರಗಳು ಹೀಗಿವೆ:
೧. ಕರಸ್ಥಲ ನಾಗಿದೇವನ ತ್ರಿವಿಧಿ
೨. ಅಕ್ಷರ ಚೌಪದನ
೩. ಏಕವಿಂಶತಿ ದೀಕ್ಷಾವಿಧಾನ
೪. ಮಡಿವಾಳ ಮಾಚಯ್ಯನ ತಾರಾವಳಿ
೫. ಶಾಂತ ಶತಕ
೬. ಲಿಂಗನಿಜಸ್ಥಲದ ವಚನ
೭. ಪಂಚಿವಿಂಶತಿ ಲೀಲಾಂಕಿತ ಸ್ತೋತ್ರ
೮. ಕಾಲಜ್ಞಾನ
೯. ವಚನ
೧೦. ಸ್ವರವಚನ
ಈ ಎಲ್ಲ ಕೃತಿಗಳು ಸ್ತೋತ್ರರೂಪದಲ್ಲಿದ್ದು, ವೀರಶೈವ ತತ್ವ, ಲೋಕಾನುಭವ, ಶಿಬಾನುಭವ, ಸಮಕಾಲೀನ ಸಮಾಜದ ಪರಿಸರವನ್ನು ನಿರೂಪಿಸುತ್ತವೆ.
೧. ಕರಸ್ಥಲ ನಾಗಿದೇವನ ತ್ರಿವಿಧಿ : ಕರಸ್ಥಲ ನಾಗಿದೇವನು ೩೧ ತ್ರಿಪದಿಗಳಲ್ಲಿ ವೀರಶೈವ ಲಿಂಗಾಂಗಸಾಮರಸ್ಯ ತತ್ವವನ್ನು ಹಾಗೂ ಶಿವಯೋಗ ಮಾರ್ಗದ ರಹಸ್ಯವನ್ನು ಬೆಡಗಿನ ರೂಪದಲ್ಲಿ ನಿರ್ವಚಿಸಿದ್ದಾನೆ. ಇದಕ್ಕೆ ಮಾಸಾಳ ವರ್ಣದ ತ್ರಿವಿಧಿಯೆಂದೂ ಕರೆಯಲಾಗುತ್ತಿದೆ. ಈ ಕೃತಿಯ ಮಹತ್ವವನ್ನರಿತು ಮುಂದೆ ಬಂದ ಪರ್ವತ ಶಿವಯೋಗಿಯು ಟೀಕೆಯನ್ನು ಬರೆದಿದ್ದಾನೆ. ಈ ತ್ರಿವಿಧಿಗೆ ಇನ್ನೂ ಒಬ್ಬ ಟೀಕೆ ಬರೆದಿದ್ದು, ಅದರ ಕರ್ತೃ ಯಾರೆಂಬುದು ತಿಳಿದಿಲ್ಲ. ಈ ಟೀಕೆಯಲ್ಲಿ ಕೇವಲ ಅದರ ತಾತ್ಪರ್ಯವನ್ನು ಮಾತ್ರ ಸಂಗ್ರಹಿಸಿ ಹೇಳಲಾಗಿದೆ. ಕರಸ್ಥಲ ನಾಗಿದೇವನು ವೀರಶೈವ ಕ್ರಿಯಾಚರಣೆಗೆ ಸಂಬಂಧಿಸಿದಂತೆ, ಲಿಂಗಾಂಗ ಸಾಮರಸ್ಯದ ಪರಿಚಯವನ್ನು ತುಂಬ ಮನೋಜ್ಞವಾಗಿ ವರ್ಣಿಸಿದ್ದಾನೆ:
ಮಂಜಿನಾ ನೀರನ್ನು ಹಂಜರಕೆ ನಾನಿತ್ತೆ
ಹಂಜರವು ದಣಿದು ದಣಿಯದಾ ನೀರಿಂಗೆ
ಹಂಜರವು ಕೊಟ್ಟು ಬರುತಿರ್ದೆ ||
ಕರಸ್ಥಲದ ಲಿಂಗಕ್ಕೆರದ ನೀರು, ದೇಹವೆಂಬ ಹಂಜರದಲ್ಲಿ ಮಾತ್ರನಿಲ್ಲದೆ, ಅಂಗ – ಮನ – ಪ್ರಾಣಗಳಲ್ಲಿ ಪ್ರಸಾದ ಜಲವಾಗಿ ಹರಿಯುತ್ತದೆ. ಈ ಕ್ರಿಯೆಗೆ ‘ಅಂಗನು ಸೋತು ಲಿಂಗದೊಡವೆರೆದು ಸರ್ವಾಂಗವೂ ಲಿಂಗಾಂಗವಾದ ಬಗೆಯನ್ನಿಲ್ಲಿ ಈ ರೀತಿಯಾಗಿ ನಾಗಿದೇವನ ನಿರೂಪಿಸುತ್ತಾನೆ.
ಹಸಿವು ತೃಷೆ ವಿಷಯವನು ಹೊಸೆದು ಭಸ್ಮವ ಮಾಡಿ
ಕಿಸುಕುಳದ ಗಂಟಿ ಕಡೆಗೊತ್ತಿ ಸಂಸಾರ
ಹಸೆಗೆಟ್ಟಿತೆಂದು ನಗುತಿರ್ದೆ ||
ಅರಿವರತು ನೆರೆಯುಂದು ಅಂಗಕ್ಕೆ ದಣಿವಿಲ್ಲ
ಧರೆಬೆಂದ ಕೊರಡ ತಿರಿದೊಟ್ಟಿ ಜೀವನದ
ಒಡಲೆಂಬ ಘನವ ಮುರಿದಿಹೆನು ||
ಎಂಬಂಥ ಹಲವಾರು ಪದ್ಯಗಳಲ್ಲಿ ನಾಗಿದೇವನ ಸಾಧನಮಾರ್ಗ, ಅಲ್ಲಿ ಆತ ಏರಿನಿಂತ ಪರಮ ಹಂತವನ್ನು ಕಾಣುತ್ತೇವೆ. ಯೋಗದ ವಿಚಾರಗಳನ್ನು ಬೆಡಗಿನ ರೂಪದಲ್ಲಿ ವರ್ಣಿಸುವ ರೀತಿ ಅನನ್ಯವಾದುದು. ಉದಾಹರಣೆಗಾಗಿ
ಉಟ್ಟ ಸೀರೆಯ ಬಿಟ್ಟು ಉಣ್ಣದೂಟವನುಂಡು
ಬಟ್ಟಬಯಲಾಗ ಘನಸುಖದ ಹಾರೈಕೆ
ದಿಟ್ಟನಿಗಲ್ಲದೆ ಬರಿದುಂಟೆ ||
ಅಜ್ಞಾನಬೆಂಬ ಪರದೆಯನ್ನು ಹರಿದೊಗೆದು, ಲೋಕ ಹಂಗನೂಟವನುಣ್ಣದೆ, ಶುದ್ಧ – ಸಿದ್ಧ – ಪ್ರಸಿದ್ಧ ಪ್ರಸಾದವನ್ನು ಸ್ವೀಕರಿಸಿ, ನಿರಾಕಾರದ ನಿಜವನರಿದು ಬಯಲು ಪುತ್ಥಳಿಯಾದ ನಿತ್ಯ ಸುಖಗಳನ್ನು ಇಲ್ಲಿ ವರ್ಣಿಸಿದ್ದಾನೆ. ಈ ಕೃತಿಯಲ್ಲಿ ಬರುವ ನಾಲ್ಕು ಮನೆ, ನಾಲ್ಕು ದೇಗುಲ, ನಾಲ್ಕು ಹನ್ನೆರಡರ ಚೌಕದ ಬಾಗಿಲು, ಆರುಕಳ್ಳರು,ಎಂಟು ಕಾಡಾನೆ, ಮಂಜಿನ ನೀರು, ಕೆಂಡವ ನುಂಗಿದ ಪಕ್ಷಿ, ಉರು ಕರ್ಪುರದಂತಾಗು, ಮೂವತ್ತು ಮುಳ್ಳಿನ ಮುತ್ತಗದ ಹೂವು, ಕಪಿನಾಲ್ಕು, ದಶಮೃಗ ಅಗಣಿತ ಕೋಡುಗಳು ಮುಂತಾದ ಶಬ್ದಗಳು ಸಾಂಕೇತಿಕ ರೂಪದ ಯೋಗದ ವಿಶಿಷ್ಟ ಅರ್ಥಗಳನ್ನು ಪಡೆದುಕೊಂಡಿವೆ. ಒಟ್ಟಿನ್ಲಲಿ “ನಾಗಿದೇವನ ತ್ರಿವಿಧಿಯಲ್ಲಿ ಪ್ರತಿಮಾ ವಿಧಾನವಿದ್ದರೂ ಅಕ್ಕನ ಯೋಗಾಂಗ ತ್ರಿವಿಧಿಯಲ್ಲಿರುವ ಕಾವ್ಯ ಸೌಂದರ್ಯವಾಗಲಿ, ಆಧ್ಯಾತ್ಮಿಕ ಸೌಂದರ್ಯವಾಗಲಿ ಹೆಚ್ಚಿಲ್ಲ. ಆದರೆ ಇವನ ಯೋಗದ ಗೂಢಾರ್ಥ ಪ್ರತೀತಿ ಸೈದ್ದಾಂತಿಕ ಸ್ವರೂಪದಲ್ಲಿ ಅಕ್ಕನಿಗಿಂತ ಮುಂದಾಗಿದೆ. ವೈಯುಕ್ತಿಕ ಯೋಗ ಸಿದ್ಧಿಯ ಅನುಭವವನ್ನು ಪ್ರತಿನಿಧಿಸುವಲ್ಲಿ ಪ್ರಖರತೆ ಎದ್ದು ಕಾಣುತ್ತದೆ. ‘ಸಂಸಾರ ಹಸೆಗೆಟ್ಟಿತೆಂದು ನಗುತಿರ್ದೆ, ಮನವು ಓಂಕಾರದಲ್ಲಿ ಮುಳುಗಿತು’ ಪರಮ ಹಂಸನೊಳೊಡವೆರೆದು ಕರಸ್ಥಲದ ಗುರುಶಾಂತನೊಳಗೆ ಬಯಲಾದೆ’ ಈ ಕಡೆಗಳಲ್ಲಿ ವೀರಶೈವ ತತ್ವಾನುಸಂಧಾನ ಮತ್ತು ಯೋಗತತ್ವಗಳೆರಡರ ಸಮನ್ವಯದ ಲಕ್ಷಣವಿದೆ. ಗಾತ್ರದಲ್ಲಿ ಕಿರಿದಾದರೂ ಯೋಗವಿದ್ಯೆಗೆ ಕರಸ್ಥಲ ನಾಗಿದೇವನ ತ್ರಿವಿಧಿ ಕೈಪಿಡಿಯಾಗಿದೆ” ಎಂಬ ಡಾ. ವಿ. ಶಿವಾನಂದವರ ಅಭಿಪ್ರಾಯ ಸಮಂಜಸವಾದುದಾಗಿದೆ.[3]
೨. ಅಕ್ಷರ ಚೌಪದನ : ಕರಸ್ಥಲ ನಾಗಿದೇವನ ಮತ್ತೊಂದು ಲಘು ಕೃತಿ ಅಕ್ಷರ ಚೌಪದನ, ೨೧ ಚೌಪದಗಳನ್ನೊಳಗೊಂಡ ಇದು ಸಹ ಶಿವತತ್ವ, ಯೋಗ ವಿಚಾರಗಳನ್ನು ಹೇಳುತ್ತದೆ.
ಅಕ್ಷರವೆಂಬುದು ತಾನೇನು ಹೇಳಿ
ಅಕ್ಷರ ಬಲ್ಲವರು ಸಮನಿಸಿ ಹೇಳಿ
ಅಕ್ಷರ ಅರಿದ ಹಿರಿಯರನು ಕೇಳಿ
ಅಕ್ಷರದಾತ್ಮನುದಾವಾತ ಹೇಳಿ ||
ಹೀಗೆ ಬೆಡಗಿನ ರೂಪದಲ್ಲಿ ನಾಗಲಿಂಗನು ಹೇಳುತ್ತಾ ಹೋಗುವ ರೀತಿ ಅದ್ಭುತವಾದುದು.
೩. ಏಕವಿಂಶತಿ ದೀಕ್ಷವಿಧಾನ : ವೀರಶೈವ ಸಾಹಿತ್ಯದಲ್ಲಿ ದೀಕ್ಷೆಯನ್ನು ಕುರಿತ ವಿಚಾರ ಮೊದಲಿಗೆ ಬರುವುದು ವಚನಗಳಲ್ಲಿ. ಅನಂತರ ಬಂದ ಸ್ವತಂತ್ರ ಕೃತಿಯೆಂದರೆ ಕೆರೆಯ ಪದ್ಮರಸನ ದೀಕ್ಷಾಬೋಧೆ. ಅಲ್ಲಿಂದ ಈಚೆಗೆ ವೀರಶೈವ ಪುರಾಣ, ಕಾವ್ಯಗಳಲ್ಲಿ ದೀಕ್ಷೆಯನ್ನು ಕುರಿತು ಸಂದರ್ಭಾನುಸಾರ ಹೇಳುತ್ತಾ ಬರಲಾಗಿದೆ. ಪ್ರಸ್ತುತ ಕರಸ್ಥಲ ನಾಗಲಿಂಗದೇವನ ‘ಏಕವಿಂಶತಿ ದೀಕ್ಷಾವಿಧಾನ’ ವು ಈ ಪರಂಪರೆಯಲ್ಲಿ ಬಂದ ಲಘುಕೃತಿ. ಇದಕ್ಕೆ ಮೂರೇಳು ದೀಕ್ಷಾ ವಿಧಾನವೆಂದೂ ಕರೆಯಲಾಗುತ್ತದೆ. ಕೃತಿಯ ಆರಂಭದಲ್ಲಿ “ಗುರು ಶಾಂತಲಿಂಗ ಮೂರೇಳು ದೀಕ್ಷೆಯನಿತ್ತಾ ತೆರನ ಕೇಳುವುದೆನ್ನ ಮತಿಗೆ ತಕ್ಕನಿತನು ಶರಣ ಜನರಾಲಿಪುದು ಪಾಲಿಪುದು” ಎಂದು ನಾಗಿದೇವನು ಇಪ್ಪತ್ತೊಂದು ದೀಕ್ಷೆಯ ವಿವರಗಳನ್ನು ಹೇಳುವುದರ ಬಗೆಗೆ ಸೂಚನೆ ಕೊಟ್ಟಿದ್ದಾನೆ. ಪ್ರತಿಯೊಂದು ಪದ್ಯದಲ್ಲಿಯೂ ಒಂದೊಂದು ದೀಕ್ಷೆಯ ಸ್ವರೂಪ, ಲಕ್ಷಣಗಳನ್ನು ನಿರೂಪಿಸಿದ್ದಾನೆ. ೨೧ ವಾರ್ಧಕ ಷಟ್ಪದಿಗಳನ್ನೊಳಗೊಂಡ ಇದು ‘ಗುರುಶಾಂತಲಿಂಗ’ ಎಂಬ ಅಂಕಿತದಲ್ಲಿದೆ.
ವೀರಶೈವ ಧರ್ಮದಲ್ಲಿ ಪ್ರಚಲಿತವಿರುವ ತನುದೀಕ್ಷೆ ಹಾಗೂ ಅದರ ಉಪಾಂಗ ದೀಕ್ಷೆಗಳನ್ನು ನಾಗಿದೇವ ಇಲ್ಲಿ ವಿಸ್ತರಿಸುತ್ತಾ ಹೋಗಿದ್ದಾನೆ. ಆರಂಭದಲ್ಲಿ ತನುದೀಕ್ಷೆಗೆ ಸಂಬಂಧಿಸಿದ ಅಜ್ಞಾದೀಕ್ಷೆ, ಉಪಮಾದೀಕ್ಷೆ, ಸ್ವಸ್ತಿಕಾರೋಹಣಾದೀಕ್ಷೆ, ಲಿಂಗಸ್ವಾಯತ ದೀಕ್ಷೆಗಳ ವಿವರಗಳಿವೆ. ಮುಂದೆ ಮನದೀಕ್ಷೆಯಲ್ಲಿ ಸಮಯದೀಕ್ಷೆ, ನಿಸ್ಸಂಸಾರ ದೀಕ್ಷೆ, ನಿರ್ವಾಣ ದೀಕ್ಷೆ, ತತ್ವದೀಕ್ಷೆ, ಆತ್ಮದೀಕ್ಷೆ, ಅನುಗ್ರಹದೀಕ್ಷೆ, ಸತ್ಯಶುದ್ಧದೀಕ್ಷೆ, ಏಕಾಗ್ರದೀಕ್ಷೆ, ದೃಡದೀಕ್ಷೆ, ಪಂಚೇಂದ್ರಿಯಾರ್ಪಿತದೀಕ್ಷೆ, ಅಹಿಂಸಾದೀಕ್ಷೆ, ಲಿಂಗನಿಷ್ಠಾದೀಕ್ಷೆ, ಮನೋಲಯ ದೀಕ್ಷೆ, ಸದ್ಯೋನ್ಮಕ್ತಿ ದೀಕ್ಷೆಗಳನ್ನು ಪ್ರತಿಪಾದಿಸಲಾಗಿದೆ.ಲಿಂಗಾಯತ ದೀಕ್ಷೆಯನ್ನು ಕುರಿತು ಹೀಗೆ ಹೇಳಿದ್ದಾನೆ:
ನೆತ್ತಿಯೊಳಗಿರ್ದ ತನ್ನಯ ಕಳೆಯ ತೆಗೆತಂದು
ಮತ್ತಿಷ್ಟರೂಪಿನೊಳು ತುರುಗಿ ಮಂತ್ರವನೋದಿ
ಅತ್ಯಂತ ಪಂಚಾಭಿಷೇಕ ಮಜ್ಜನಗಯ್ದು ಅಷ್ಟವಿಧ ಪೂಜೆಗಳನು
ಇಂತು ಷೋಡಶವೆನಿಪವುಚಾರವನು ಮಾಡಿ
ಸತ್ತು ಚಿತ್ತಾನಂದ ನಿತ್ಯ ಪರಿಪೂರ್ಣ ಕಳೆ
ತುತ್ತುರುಗಿ ಚರಲಿಂಗ ತೀರ್ಥ ಪ್ರಸಾದವೀಯಲ್ಕೆ ಲಿಂಗಾಯುತ ದೀಕ್ಷೆಯು ||
ಹೀಗೆ ನಾಗಿದೇವನು ೨೧ ದೀಕ್ಷೆಗಳ ಸ್ವರೂಪ, ಅವುಗಳನ್ನು ಆಚರಿಸುವ ವಿಧಾನಗಳನ್ನು ಸರಳವಾದ ಭಾಷೆಯಲ್ಲಿ ನಿರರ್ಗಳವಾಗಿ ಹೇಳಿದ್ದಾನೆ. ವೀರಶೈವ ಆಚಾರ ಸಿದ್ದಾಂತಗಳನ್ನು ನಿರೂಪಿಸುವಲ್ಲಿ ಕರಸ್ಥಲ ನಾಗಿದೇವನ ಸೇವೆ ಮಹತ್ವವಾಗುದುದೆಂಬುದನ್ನು ಈ ಕೃತಿ ತೋರಿಸಿಕೊಟ್ಟಿದೆ.
೪. ಮಡಿವಾಲ ಮಾಚಯ್ಯನ ತಾರಾವಳಿ: ಕರಸ್ಥಲ ನಾಗಿದೇವನ ಮಡಿವಾಳ ಮಾಚಯ್ಯನ ತಾರಾವಳಿಯು ತಾರಾವಳಿ ಸಾಹಿರ್ಯದ ಮೊದಲ ಕೃತಿಯಾಗಿದೆ. ಹೀಗಾಗಿ ಮುಂದೆ ಬಂದಂತಹ ತಾರಾವಳಿ ಕೃತಿಗಳಿಗೆಲ್ಲ ಈತ ಮಾದರಿಯೆನಿಸಿದ್ದಾನೆ. ವೀರಭದ್ರನ ಅವತಾರವೆನಿಸಿದ ಮಡಿವಾಳ ಮಾಚದೇವನ ಶೌರ್ಯ, ಸಾಹಸಗಳನ್ನು ಕಣ್ಣಿಗೆ ಕಟ್ಟುವಂತೆ ೨೭ ನುಡಿಗಳಲ್ಲಿ ನಾಗಿದೇವನ ವರ್ಣಿಸಿದ್ದಾನೆ. ವೀರಭದ್ರನು ಶಿವನ ಹಣೆಗಣ್ಣಿನಿಂದ ಉದಯಿಸಿ, ದಕ್ಷನ ಯಾಗವನ್ನು ಕೆಡಿಸಿ, ಆತನ ತಲೆ ಕಡಿದು,ಶಿವನ ಆಜ್ಞೆಯಂತೆ ಕುರಿದಲೆಯನ್ನು ಇಟ್ಟು ಸಾಹಸ ಮೆರೆದ ವಿವರಣೆಗಳು ಆರಂಭದ ಹತ್ತು ನುಡಿಗಳಲ್ಲಿವೆ.ಮುಂದಿನ ಹದಿನೇಳು ನುಡಿಗಳಲ್ಲಿ ಆ ವೀರಭದ್ರನೇ ಭೂಲೋಕದಲ್ಲಿ ವೀರಶೈವಾಚಾರವನ್ನು ಉದ್ದರಿಸಿ ಬರುವೆನೆಂದು ಹಿಪ್ಪಿಲಿಗೆಯ ಶಿವಭಕ್ತ ದಂಪತಿಗಳ ಉದರದಲ್ಲಿ ಜನಿಸುತ್ತಾನೆ. ಆ ಮೇಲೆ ಕಲ್ಯಾಣಕ್ಕೆ ಬಂದು ಮಡಿವಾಳ ವೃತ್ತಿಯನ್ನು ಕೈಕೊಂಡು ಶಿವಭಕ್ತರ ಬಟ್ಟೆ ತೊಳೆಯುವ ಕಾಯಕದಲ್ಲಿ ನಿರತನಾಗಿರುತ್ತಾನೆ. ಆ ಸಂದರ್ಭದಲ್ಲಿ ಒಮ್ಮೆ ಭವಿಯಾದ ಬಿಜ್ಜಳ ತನ್ನ ಬಟ್ಟೆಯನ್ನು ತೊಳೆದುಕೊಡಬೇಕೆಂದು ಒತ್ತಾಯಿಸುತ್ತಾನೆ. ಅದನ್ನು ಮಾಚಿದೇವ ತಿರಸ್ಕರಿಸುತ್ತಾನೆ. ಇದರಿಂದ ಕೋಪಗೊಂಡ ಬಿಜ್ಜಳನು ಮದವೇರಿದ ಆನೆಯನ್ನು ಆತನ ಮೇಲೆ ಹಾಯಿಸುತ್ತಾನೆ.ಮಾಚಯ್ಯನ ಆನೆಯನ್ನು ಮುರಿದಿಕ್ಕಿ ಬಿಜ್ಜಳನ ಬಲವನ್ನೆಲ್ಲ ನಾಶಮಾಡುತ್ತಾನೆ. ಇದರಿಂದ ಪಶ್ವಾತ್ತಾಪ ಪಟ್ಟು ಬಿಜ್ಜಳನು ಮಾಚಯ್ಯನಿಗೆ ಶರಣಾಗುತ್ತಾನೆ. ಈ ಎಲ್ಲ ಸಂಗತಿಗಳು ಇಲ್ಲಿ ಅದ್ಭುತವಾಗಿ ಮೂಡಿ ಬಂದಿವೆ. ವಸ್ತು ನಿರೂಪಣೆ – ರೂಪ, ಶೈಲಿಯ ದೃಷ್ಟಿಯಿಂದಲೂ ಮೊದಲ ತಾರಾವಳಿ ಎಂಬ ದೃಷ್ಟಿಯಿಂದಲೂ ಈಕೃತಿಗೆ ವಿಶಿಷ್ಟ ಸ್ಥಾನ ಮೀಸಲಾಗಿದೆ.
೫. ಶಾಂತ ಶತಕ: ೧೧೮ ಕಂದಗಳನ್ನೊಳಗೊಂಡ ಈ ಕೃತಿಯಲ್ಲಿ ಇಷ್ಟಲಿಂಗವು ಕರಸ್ಥಲದಲ್ಲಿರಬೇಕು. ಆ ಮೂಲಕ ಲಿಂಗಾಂಗ ಸಾಮರಸ್ಯ ಸಾಧ್ಯ ಎನ್ನುವುದನ್ನು ನಿರೂಪಿಸುತ್ತಾ ಹೋಗಲಾಗಿದೆ. ಪ್ರತಿಯೊಂದು ಕಂದಪದ್ಯದ ಕೊನೆಗೆ ‘ನಿಜಗುರು ಶಾಂತ’ ಎಂಬ ಅಂಕಿತವಿದೆ. ಲಿಂಗಾಧಾರಿಗಳಾದವರು ಆಚರಿಸತಕ್ಕ ನೀತಿ ನಿಯಮಗಳನ್ನು ನಾಗಿದೇವ ತುಂಬ ಮನೋಜ್ಞವಾಗಿ ಹೇಳಿದ್ದಾನೆ.
ಹರಭಕ್ತಿರುಗಳ ಮನೆಯಂ
ಭರವಸದಿ ಹೊಕ್ಕು ತತ್ವಜ್ಞಾನದ ಮಾತಂ
ಒರೆವುತ ಉದರವ ಹೊರೆಯದ
ನಿರೂಪಮನೇ ನಿತ್ಯಮುಕ್ತ ನಿಜಗುರುಶಾಂತ ||
ಅಲ್ಲದೇ ಕೀರ್ತಿಗಾಗಿ ಆತುರದಲ್ಲಿ ಭಕ್ತರೆಂಬ ಭ್ರಾಂತಿಯಲ್ಲಿರುವವರ ಮನೆಗೆ ಲಿಂಗಾಧಾರಿಗಳು ಹೋಗಬಾರದೆಂದು ಹೇಳುವ ರೀತಿ ಸ್ಪಷ್ಟವಾಗಿದೆ. ಅನ್ನೋದಕ ಪ್ರೀತಿಯನ್ನು ಬಿಡಬೇಕೆಂದು ನಡೆಯುವದಾದರೆ ಉಪವಾಸವಿರಬೇಕೆಂದಿಲ್ಲ. ಪಾದೋದಕ ಪ್ರಸಾದಗಳನ್ನು ಸ್ವೀಕರಿಸಬೇಕು.ಲಿಂಗಧಾರಿಯಾದವನು ಸ್ತ್ರೀ ಸಂಗ ಮಾಡಬಾರದೆಂದೂ, ಸ್ತ್ರೀ ಸಂಗಿಗಳ ಮನೆಗೆ ಹೋಗಬಾರದೆಂದು ಬೋಧಿಸಲಾಗಿದೆ.
ಅಂಗಜನ ಕೇಳಿ ತೊತ್ತಿನ
ಲಿಂಗಗಳಾಗಿಹ ಜಡರೊಳುಣಿಸಿ ನೆರೆಬಿಡುತಂ
ಪಿಂಗದೆ ಲಿಂಗದ ಸಂಗದೊ
ಳಂಗವಿಸಿರೆ ನಿತ್ಯಮುಕ್ತ ನಿಜಗುರುಶಾಂತ ||
ಸತಿಯರ ಕಾಲಿನ ಘಾತಿಗೆ
ಸತತಂ ಮೈಮರೆದು ಮತ್ತೆ ಜ್ಞಾನಿಗಳೆಂಬಾ
ಮತಿಗೆಟ್ಟರ ಸಂಗವ ತೊರೆ
ದತಿಶಯನೇ ನಿತ್ಯಮುಕ್ತ ನಿಜಗುರುಶಾಂತ ||
ಹೀಗೆ ಈ ಕೃತಿಯಲ್ಲಿ ಲಿಂಗಧಾರಿಯಾದವನು ಅನುಸರಿಸಬೇಕಾದ ನೀತಿ – ನಿಯಮಗಳನ್ನು ಪ್ರತಿಯೊಂದು ಪದ್ಯದಲ್ಲಿ ಸ್ಪುಟವಾಗಿ ಹೇಳಲಾಗಿದೆ.
೬. ಲಿಂಗನಿಜಸ್ಥಲದ ವಚನ : ಲಿಂಗದ ಮಹಿಮೆಯನ್ನು ನಿರೂಪಿಸುವ ಈ ಕೃತಿಯು ೯೮ ತ್ರಿಪದಿಗಳಲ್ಲಿ ಹಬ್ಬಿಕೊಂಡಿದೆ. ಪ್ರತಿಯೊಂದು ನುಡಿಯುಯ ‘ನಿಜಮುಕ್ತಾ’: ಎಂದು ಮುಕ್ತಾಯವಾಗುತ್ತದೆ. ಹಸ್ತಪ್ರತಿಯ ಪ್ರಾರಂಭದಲ್ಲಿ ಇದಕ್ಕೆ ‘ವಚನ’ ಎಂದೂ, ಈ ವಚನವನ್ನು ಒನಕೆವಾಡು ತ್ರಿಪದಿ, ವರ್ಣದಿಂದ ಓದುವುದು’ ಎಂದು ಹೇಳಲಾಗಿದೆ.
ಹಾಳು ಮಾತನೆ ನುಡಿದು ಕಾಲಕರ್ಮಗಳ
ಜಾಲದೊಳು ಸಿಕ್ಕಿ ಕೆಡದೆ ಶಿವಲಿಂಗದಾ
ಮೇಳದೊಳಗಿಪ್ಪನವಮುಕ್ತಾ ||
ಹೆಣ್ಣು ಹೊನ್ನು ಮಣ್ಣಿಂದ ಬಣ್ಣ ಬಡುತಿಪ್ಪವರು
ತನ್ನ ನಿಜವರಿಯರದರಿಂದ ಲಿಂಗದಲಿ
ತನ್ನ ಮನವಿರಿಸುವ ಮುಕ್ತಾ ||
ಎಂದು ಲಿಂಗಧಾರಿಗಳಾಗುವವರು ವೃಥಾಕಾಲ ಹರಣ ಮಾಡಿದೆ ಶಿವಲಿಂಗದ ಸ್ಮರಣೆಯಲ್ಲಿರಬೇಕು, ಹೆಣ್ಣು ಹೊನ್ನು ಮಣ್ಣಿನ ಆಸೆನಯನ್ನು ಬಿಟ್ಟು ಲಿಂಗದಲ್ಲಿ ಮನವನ್ನು ಕೇಂದ್ರಿಕರಿಸಬೇಕು ನಾಗಿದೇವನ ಹೇಳಿದ್ದಾನೆ. ಹೀಗೆ ಪ್ರತಿಯೊಂದು ಪದ್ಯದಲ್ಲಿ ಲಿಂಗದ ಮಹಿಮೆಯನ್ನು ವಿಸ್ತರಿಸಿ ಹೇಳಲಾಗಿದೆ.
೭. ಪಂಚವಿಂಶತಿ ಲೀಲಾಂಕಿತ ಸ್ತೋತ್ರ : ೨೭ ಶರಷಟ್ಪದಿಯನ್ನೊಳಗೊಂಡು ಈ ಲಘುಕೃತಿಯು ಶಿವನ ಇಪ್ಪತ್ತೈದು ಲೀಲೆಗಳನ್ನು ವಿವರಿಸುತ್ತದೆ.
ಕರಿಕನ್ನಡಿಯೊಳೆಯ್ದೆ
ಪರಿಶೋಭಿಸುವವೊಲೀ
ಶ್ವರನ ಘನತರ ಲೀಲೆಗಳ
ಶರಷಟ್ಪದದೆ ವಿಸ್ತಿರಿಸಿದೆನಾಲಿಸಿ
ಗುರುಶಾಂತಲಿಂಗನರ್ಚಕರು ||
ಎಂಬ ಕೊನೆಯ ಪದ್ಯದಲ್ಲಿ ಕರಿಯು ಕನ್ನಡಿಯಲ್ಲಿ ತೋರಿಸುವಂತೆ ಶಿವನ ಘನತರವಾದ ಲೀಲೆಗಳನ್ನು ಶರಷಟ್ಪದಿಯಲ್ಲಿ ವಿಸ್ತರಿಸಿದ್ದೇನೆ ಎಂದು ನಾಗಿದೇವನು ಹೇಳಿಕೊಂಡಿದ್ದಾನೆ. ಸತಿ ಪತಿ ಭಾವವನ್ನೊಳಗೊಂಡ ಈ ಕೃತಿಯ ಶೈಲಿ ಸುಲಲಿತವಾಗಿದೆ. ಇದು ಸ್ವರವಚನ ಪ್ರಕಾರಕ್ಕೂ ಸೇರುತ್ತದೆಂದು ಡಾ. ವೀರಣ್ಣ ರಾಜೂರ ಅವರು ಅಭಿಪ್ರಾಯಪಟ್ಟಿದ್ದಾರೆ.[4]
೮. ಕಾಲಜ್ಞಾನ ಪದಗಳು : ಕರಸ್ಥಲ ನಾಗಿದೇವ ಕಾಲಜ್ಞಾನ ಪ್ರಕಾರದಲ್ಲಿಯೂ ತನ್ನ ಪ್ರತಿಭೆಯನ್ನು ತೋರ್ಪಡಿಸಿದ್ದಾನೆ. ಹುಯ್ಯಲೋ ಡಂಗುರವ, ಕುರುಹ ಕೇಳಿರೋ, ಧಿಮ್ಮಿ ಸಾಲೆನ್ನಿರೋ, ದಿಮ್ಮಿ ಸಾಲೆ ಎಂದು ಒಂದೊಂದು ಪದಗಳು ಮುಕ್ತಾಯವಾಗುತ್ತವೆ. ಪ್ರತಿ ಪದ್ಯದ ಕೊನೆಯಲ್ಲಿ ಸಂಗ ಸದ್ಗುರು ನಾಗಲಿಂಗ ಸಾರಿದವೆಂದು ಹುಯ್ಯೆಲೋ ಡಂಗುರವ, ಧರಿಣಿಯೊಳು ನಾಗಲಿಂಗೇಶನ ಕಾರಣ್ಯವರಹುತಿದೆ, ನಾಗಲಿಂಗ ನುಡಿಸಿದಂಥ ಆಗಮಗಳ ಕೇಳಿರೊ, ನಾಗಲಿಂಗನೆನ್ನಂಗದೊಳು ಹಿಂಗದೆ ಸಾರಿದ ದಿಮ್ಮಿ ಸಾಲೆಎಂದು ಹೇಳಲಾಗಿದೆ. ಇಲ್ಲಿಯ ಕಾಲಜ್ಞಾನಗಳು ಯೋಗ ವಿಷಯಗಳನ್ನೊಳಗೊಂಡಿದ್ದರೂ, ಮುಖ್ಯವಾಗಿ ಉತ್ತರ ದೇಶದ ದಾಳಿಗಳು, ಬಿದನೂರು ವಿನಾಶ, ವೀರ ವಸಂತನು ಬರುವ ಕಾಲದ ಸೂಚನೆ ವೃತಿಗಳ, ಮತಿಗೇಡಿಗಳು ಬಗೆಗೆ ಆಚಾರ – ವಿಚಾರ ವಿಡಂಬನೆಗಳು ಬಂದಿವೆ.
ವ್ರತನೇಮಶೀಲರು ಮಡಿಗೇಡಿಯಾದರು ಹುಯ್ಯೆಲೋ ಡಂಗುರವ
ಸತಿಯಿಂದ ಕಾಂತನು ಹತವಾಗುತೈದಾನೆ ಹುಯ್ಯೆಲೋ ಡಂಗುರವ ||
ಕೊಬ್ಬಿದ ಮನುಜರಿಗೆ ಹಬ್ಬವ ದಿನ ಬಂತೊ ಹುಯ್ಯೆಲೋ ಡಂಗುರವ
ಅಬ್ಬರದಿಂದಾರು ಲಕ್ಷವ ತರಿದಾರು ಹುಯ್ಯೆಲೋ ಡಂಗುರವ ||
ಕಲ್ಪನಂದಿಯ ಮುಂದೆ ಕಲ್ಯಾಣವಾದೀತು ದಿಮ್ಮಿಸಾಲೆ ಒಂದು
ಕಲ್ಲಿನ ಗವಿಯಿಂದ ಬಲ್ಲಹವಾದೀತು ದಿಮ್ಮಿಸಾಲೆ ||
ಹೀಗೆ ಈತನ ಕಾಲಜ್ಞಾನಗಳಲ್ಲಿ ಸಮಾಜ ವಿಡಂಬನೆಯನ್ನು ಕಾಣಬಹುದು. ಆದರೂ ಆ ಕಾಲಜ್ಞಾನಗಳನ್ನು ನಾಗಿದೇವ ರಚಿಸಿರಲಿಕ್ಕಿಲ್ಲವೆಂಬುದು ವಿದ್ವಾಂಸರ ಅಭಿಮತವಾಗಿದೆ. ಶ್ರೀ ಶಿವಬಸವಸ್ವಾಮಿಗಳು ಹೇಳುವಂತೆ “ಈತನ ಕಾಲಜ್ಞಾನ ರಚಿಸಿರುವಂತೆ ಕಾಣುವುದಿಲ್ಲ.ಅವನ ಪದ್ಯ ಸರಣಿಗಳು ಬಿಗಿತರವು, ರಮ್ಯವು ಇರುವುದಿರಿಂದ ಈ ಕಾಲಜ್ಞಾನಗಳನ್ನು ಈತನು ರಚಿಸಿಲ್ಲವೆಂದು ಹೇಳಬಹುದು. ಇವನ ಹೆಸರಿನಲ್ಲಿ ಮತ್ತಾವನೋ ಬೇರೆ ಕವಿ ಇತ್ತೀಚೆಗೆ ರಚಿಸಿರುವಂತೆ ಊಹಿಸಬಹುದಾಗಿದೆ.”[5]
೯. ವಚನಗಳು: ಕರಸ್ಥಲ ನಾಗಿದೇವನು ಬಸವೋತ್ತರ ಯುಗದ ಒಬ್ಬ ವಚನಕಾರ, ಈ ಮಾತಿಗೆ ಸಾಕ್ಷಿಯೆನ್ನುವಂತೆ ಈಗ ಒಂಬತ್ತು ವಚನಗಳನ್ನು ರಚಿಸಿದರೂ, ಒಂದು ವಚನ ಮಾತ್ರ ಉಪಲಬ್ದವಿದೆ. “ಇವುಗಳಿಗೆ ವಚನವೆಂಬ ಹೆಸರಿದ್ದರೂ ಇವು ವಾರ್ಧಕ ಷಟ್ಪದಿಯಲ್ಲಿವೆ, ಇವುಗಳ ಸಂಖ್ಯೆ ೯. ಇವುಗಳಲ್ಲಿ ಪಾರ್ವತಿಯ ಪ್ರಾರ್ಥನಾನುಸಾರ ಶಿವನು ಷಟ್ಥ್ಸಲ ಮಾರ್ಗಗಳನ್ನು ಅವಳಿಗೆ ಬೋಧಿಸಿದಂತೆ ತಿಳಿಯುತ್ತದೆ”. ಎಂದು ಆರ್. ನರಸಿಂಹಚಾರ್ ಅವರು ಅಭಿಪ್ರಾಯಪಟ್ಟಿದ್ದಾರೆ.[6] ಉಪಲಬ್ಧವಿದ್ದ ಒಂದು ವಚನದಲ್ಲಿ ಷಡ್ಬ್ರಹ್ಮದಿಂದಾಗುವ ಪರಿಣಾಮಗಳನ್ನು ಹೇಳಲಾಗಿದೆ.
ಷಡ್ಬ್ರಹ್ಮದಿಂದೈದು ಭೂತಂಗಳುದಿಸಿದವು
ಷಡ್ಬ್ರಹ್ಮದಿಂದೆ ದಂಡ ಕೋಟಿಗಳು ನಿರ್ಮಿತವು
ಷಡ್ಬ್ರಹ್ಮದಿಂದೆ ಹರಿಯುಜರಿಂದ್ರ ಮೇರು ಸಾಗರ ತಾರೆ ಶಶಿಭಾಸ್ಕರಂ
ಷಡ್ಬ್ರಹ್ಮದಿಂದೆ ಮುನಿಮುನಿ ಸಿದ್ಧ ಸಾಧಕರು
ಷಡ್ಬ್ರಹ್ಮದಿಂದೆ ಸುರುದನುಜರಮರರು ನರರು
ಷಡ್ಬ್ರಹ್ಮದಿಂದೆ ಮಾಯಾಜನನ ಸ್ಥಿತಿಲಯವು ಸ್ವರ್ಗವಾದುದು ಶಂಕರೀ ||
೧೦. ಸ್ವರವಚನಗಳು : ಕರಸ್ಥಲ ನಾಗಿದೇವನ ಒಬ್ಬ ಪ್ರಸಿದ್ಧ ಸ್ವರವಚನಕಾರ, ವೀರಶೈವ ತತ್ವ, ಸಿದ್ಧಾಂತಗಳನ್ನು ತ್ರಿಪದಿ, ಕಂದ. ಶತಕ, ವೃತ್ತ, ರಗಳೆಯಲ್ಲಿ ನಿರೂಪಿಸಿದಂತೆ,ಸ್ವರವಚನಗಳಲ್ಲಿಯೂ ತನ್ನ ಅನುಭಾವದ ತೀವ್ರತೆಯನ್ನು ವ್ಯಕ್ತಪಡಿಸಿದ್ದಾನೆ. ಸದ್ಯದ ಮಟ್ಟಿಗೆ ಈತನ ೪೯ ಸ್ವರವಚನಗಳು ಲಭ್ಯವಿದ್ದು, ಅವುಗಳನ್ನು ಗಣವಚನ ರತ್ನಾವಳಿ, ಶಿವಯೋಗ ಪ್ರದೀಪಿಕೆ ಹಾಗೂ ಬಿಡಿ ಬಿಡಯಾದ ಹಸ್ತಪ್ರತಿಗಳಿಂದ ಸಂಗ್ರಹಿಸಲಾಗಿದೆ. ಗುರುಶಾಂತ, ಗುರುಕರುಣಿ ಶಾಂತ, ಸಿದ್ಧಶಾಂತ, ಗುರುಶಾಂತೇಶ್ವರ, ಗುರುಸಾಂತ ಪ್ರಭು, ಶಾಂತಲಿಂಗಮ ಮಹಾಗುರುಶಾಂತ ಎಂದು ಮೊದಲಾದ ಅಂಕಿತಗಳನ್ನು ಇಲ್ಲಿಯ ಹಾಡುಗಳಲ್ಲಿ ಕಾಣಬಹುದು. ಲಿಂಗದ ಮಹತ್ವ, ಶರಣರ ಸ್ತುತಿ, ಪಂಚವಿಶಂತಿ ಲೀಲೆಗಳ ವಿವರ , ಷಟ್ಥ್ಸಲ ಮಾರ್ಗ, ಅಷ್ಟಾವರಣಗಳ ವರ್ಣನೆ, ಶಿವಯೋಗ ಸಾಧನೆಯ ಸ್ವರೂಪ, ಸತಿ ಪತಿ ಭಾವದ ಮಾಧುರ್ಯ, ಜಾತಿ ಮತಗಳ ವಿವೇಚನೆಗಳು ಇಲ್ಲಿ ಸ್ವರವಚನಗಳಲ್ಲಿ ವ್ಯಕ್ತವಾಗಿದೆ. ಎಲ್ಲ ವಚನಗಳಿಗೂ ರಾಗ ನಿರ್ದೇಶನವಿದೆ. ಒಡ್ಡಿಯ ಧನ್ವಾಸಿ, ದೇಶಿ, ಸೌರಾಷ್ಟ್ರ, ಪಹಾಡಿ, ಶಂಕರಾಭರಣ, ನಾದರಾಮಕ್ರೀ, ಲಲಿತೆ ಪಾಡಿ, ಶ್ರೀರಾಗ, ಶುದ್ಧಕಾಂಬೋಧಿ, ಪಂತುರಾವಳಿ, ಆಹರಿ, ವರಾಳಿ ಮುಂತಾದ ರಾಗಗಳಲ್ಲಿ ಇವುಗಳನ್ನು ಹಾಡುಬಹುದು.
ಪರಧನ ಪರಹಿಂಸೆ ಪರಸತಿ ಇವುಗಳಿಗೆ ಮನಸೋತು, ತೋರಿಕೆಗೆ ಗುರುಲಿಂಗ ಜಂಗಮರೆನಿಸಿಕೊಳ್ಳುವ ಸೋಗಲಾಡಿಗಳನ್ನು ನರಗುರಿ ಎಂದು ನಾಗಿದೇವ ಕರೆದಿದ್ದಾನೆ.
ಹೇಮ ಭೂಮಿ ಸತಿಯರೇಕೆಂಬ
ತಾಮಸದೊಳು ಸಿಲ್ಕಿನಿತ್ಯ
ವ್ಯೋಮಕೇಶನಿರವ ಮರೆದು
ಕಾಮಭೃತ್ಯರಿರವ ಕಂಡು ಹೇಸಿ ||
ತೊಲಗಲಿಲ್ಲವೆ ಶರಣ ಎಂದು ಸ್ಪುಟವಾಗಿ ಹೇಳಿದ್ದಾನೆ. ಶಿವಯೋಗದ ಮಹತ್ವವನ್ನು ಹೇಳುತ್ತಾ “ಆರು ಬಲ್ಲರು ಶಿವಯೋಗದ ನೆಲೆಯ ಊರಿಂದ ಹೊರಗಾದನಾಮಿಕಗಲ್ಲದೆ” ಎಂದಿದ್ದಾನೆ. ಜಾತಿ, ಜನನ, ಸೂತಕ, ವಿರಹಿತನಾಗಿ ದೇಹವನ್ನು ಶುದ್ಧವಾಗಿಸಿಕೊಂಡವನೇ ಊರಿಂದ ಹೊರಗಾದ ಅನಾಮಿಕ. ಮಾಯಪಾಶಕ್ಕೆ ಒಳಗಾಗದೆ ಮನಸ್ಸೆಂಬ ತಿಳಿನೀರ ತಳದಲ್ಲಿ ಹುದುಗಿದ ಜ್ವಾನಾಗ್ನಿಯ ಕಿಚ್ಚಿನಿಂದ ವಿಷಯಗಳನ್ನು ಸುಟ್ಟು, ಸಮರಸ ಭಕ್ತಿಯಲ್ಲಿ ಅವಿರಳಾನಂದವನ್ನು ಅನುಭವಿಸುವವನೇ ನಿಜವಾದ ಶಿವಯೋಗಿ” ಎಂಬ ತತ್ವ ಈ ಹಾಡಿನಲ್ಲಿ ಪ್ರತಿಪಾದಿತವಾಗಿದೆ. ಈತನ ಸ್ವರವಚನಗಳ ಧಾಟಿ ಸರಳವೂ, ತತ್ವ ಪೂರಿತವಾಗಿಯೂ ಇವೆ.
‘ಕಣಿಯ ಹೇಳಬಂದೆ ನಾನು ಕಣಿಯ ಕೇಳೆ ನೀನು, ಕ್ಷಣದಿ ನಿನ್ನ ದೇಹ ಜಡವ ಹಣಿದವಾಡಿ ಓಡಿಸುವೆ’ ಎನ್ನುವ ಸ್ವರವಚನ ತುಂಬ ಸೊಗಸಾಗಿದೆ. ಶರಣರ ಅನುಭಾವವನ್ನು ಹಾಡಿನ ಮೂಲಕ ವ್ಯಕ್ತಪಡಿಸುವ ರೀತಿ ವಿನೂತನವಾದುದು. ಹೀಗೆ ಈತನ ಸ್ವರವಚನಗಳು ವೀರಶೈವ ಧರ್ಮದ ಎಲ್ಲ ತಾತ್ವಿಕ ವಿಷಯಗಳನ್ನು ಬಿಡಿ ಬಿಡಿಯಾಗಿ ನಿರೂಪಿಸುತ್ತವೆ. ರಾಗ ಸಮನ್ವಿತವಾದ ಈ ಹಾಡುಗಳನ್ನು ಸ್ವರ ಜೋಡಿಸಿ ಹಾಡಿದಾಗ ಭಾವಪ್ರಕಾಶವನ್ನು, ರಾಗರಮ್ಯತೆಯನ್ನು ಓದುಗರಿಗೆ ತಂದುಕೊಡುತ್ತವೆ. ಒಟ್ಟಿನಲ್ಲಿ “ಅವನ ಹಾಡುಗಳ ವಿಷಯ ಗಹನವಾಗಿದ್ದರೂ, ತತ್ವಪೂರ್ಣವೂ ಪರಿಣಾಮಕಾರಿಯೂ ಆಗಿವೆ. ಸ್ವಾನುಭಾವದ ನಿರೂಪಣೆ, ರಾಗ – ತಾಳ ನಿರ್ದೇಶನದೊಡನೆ ಲಲಿತವಾದ ಕಾವ್ಯಮಾರ್ಗವನ್ನು ಇಲ್ಲಿ ರಚಿಸಿಕೊಂಡಿದೆ. ಸಹಜವಾದ ಪ್ರಾಸ ವಿನ್ಯಾಸ, ಬೆಡಗಿನ ಚಾತುರ್ಯ, ಆಧ್ಯಾತ್ಮ ಸಾಹಿತ್ಯಕ್ಕೆ ಮಾದರಿಯಾದ ರೀತಿಯಲ್ಲಿದೆ. ತ್ರಿವಿಧಿಗಿಂತ ಹೆಚ್ಚಾಗಿ ನಾಗಿದೇವನ ಹಾಡುಗಳು ಉನ್ನತಮಟ್ಟದ್ದಾಗಿದೆ. ಅಲ್ಲಿ ಅವನ ಸ್ವಯಂ ರಚನಾಶಕ್ತಿ ಪ್ರತಿಭೆ ಗರಿಗೆದರಿದೆ.”[7]
ಹೀಗೆ ಕರಸ್ಥಲ ನಾಗಿದೇವನ ತತ್ವಪರಿಣತಿ,ಕಾವ್ಯ ಪ್ರತಿಭೆ, ಅನುಭಾವ ಪಕ್ವತೆಗಳು ಎಲ್ಲ ಕೃತಿಗಳಲ್ಲಿ ಸಹಜವಾಗಿ ಪ್ರಕಟಿವಾಗಿದೆ. ಆಧ್ಯಾತ್ಮ ಸಾಹಿತ್ಯ ಕ್ಷೇತ್ರದಲ್ಲಿ ಈತನ ಹೆಸರು ಈ ಕೃತಿಗಳಿಂದಾಗಿ ಚಿರಸ್ಥಾಯಿಯಾಗಿದೆ.
 
[1] ಶಾಸನಗಳಲ್ಲಿ ಶಿವಶರಣರು ಪುಟ ೧೪೭
[2] ನೂರೊಂದು ವಿರಕ್ತರು, ಕ.ವಿ.ವಿ. ಪತ್ರಿಕೆ ಪು.೨೭
[3] ಸಮಗ್ರ ಕನ್ನಡ ಸಾಹಿತ್ಯ ಚರಿತ್ರೆ, ಸಂಪುಟ ೪ – ೨, ಪು.೭೫೬
[4] ವಿಜಯಕಲ್ಯಾಣ (ಸಂ. ಪ್ರೊ. ಸಂ.ಶಿ. ಭೂಸನೂರಮಠ) ಪು.೧೩೪
[5] ಕಾಲಜ್ಞಾನ ಸಂಗ್ರಹ ಭಾಗ – ೧ (ಸಂ.ಶ್ರೀ ಶಿವಬಸವಸ್ವಾಮಿಗಳು ) ಪ್ರಸ್ತಾವನೆ ಪು. – XVI
[6] ಕರ್ನಾಟಕ ಕವಿಚರಿತೆ ಭಾಗ – ೨,ಪು.೨೯
[7] ಪ್ರೌಢದೇವರಾಯನ ಕಾಲದ ಕನ್ನಡ ಸಾಹಿತ್ಯ , ಪುಟ – ೧೪೬
ಕರಸ್ಥಲ ಸಾಹಿತ್ಯ: ಪ್ರಸ್ತಾವನೆ (೩)
ಕರಸ್ಥಲ ಮಲ್ಲಿಕಾರ್ಜುನೊಡೆಯ
ಕರಸ್ಥಲ ಸಾಹಿತ್ಯ ಪರಂಪರೆಯಲ್ಲಿ ಬಂದಮತ್ತೊಬ್ಬ ಪ್ರಸಿದ್ಧ ವ್ಯಕ್ತಿ ಕರಸ್ಥಲ ಮಲ್ಲಿಕಾರ್ಜುನೊಡೆಯ. ಈತನ ವೈಯುಕ್ತಿಕ ಜೀವನದ ಬಗೆಗೆ ಹೆಚ್ಚಿಗೆ ಏನೂ ತಿಳಿದು ಬರುವುದಿಲ್ಲ. ‘ಬ್ರಹ್ಮದ್ವೈತ ಸಿದ್ದಾಂತ ಷಟ್ಪ್ಸಲಾಭರಣ’ದ ಆದಿ – ಅಂತ್ಯ ಕಂದ ಪದ್ಯಗಳಿಂದ ಮಲ್ಲಿಕಾರ್ಜುನೊಡೆಯನ ಗುರು ‘ಶಾಂಕೇಶ’ನೆಂದು ವಿದಿತವಾಗುತ್ತದೆ. ಕರಸ್ಥಲ ವೀರಣ್ಣೊಡೆಯ, ಕರಸ್ಥಲ ನಾಗಿದೇವನ ಗುರುವೂ ಮಲ್ಲಿಕಾರ್ಜುನೊಡೆಯನು ಈ ಪರಂಪರೆಗೆ ಸೇರಿದವನನಾಗಿದ್ದಾನೆ. ವೀರಣ್ಣೊಡೆಯ, ನಾಗಿದೇವರುಗಳು ಪ್ರೌಢದೇವರಾಯನ ಕಾಲದಲ್ಲಿದ್ದವರೆಂಬುದು ತಿಳಿದು ಬರುವುದರಿಂದ, ಈತನೂ ಅವರ ಸಮಕಾಲೀನನೆಂದು ಊಹಿಸಲವಕಾಶವಿದೆ.
ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥ ಲಾಭರಣದ ಪ್ರತಿಯೊಂದು ಸ್ಥಲದ ಕೊನೆಯಲ್ಲಿ “ಇದು ಶ್ರೀಮದವಿತೋರು ಲಿಂಗಾಂಗ ಸಂಯೋಗಾನುಭವ ಪ್ರಸಿದ್ಧ ಪರಿಪೂರ್ಣಶೀಲ ಪರಮಾದ್ವೈತ ವಿಶ್ರಾಂತರುಮಪ್ಪ ಪರಮಾಚಾರರೂಪ ಶ್ರೀ ಕರಸ್ಥಲದ, ಮಲ್ಲಿಕಾರ್ಜುನೊಡೆಯರು………” ಎಂದಿದೆ.ಇದರಿಂದ ಲಿಂಗಾಂಗ ಸಾ,ಮರಸ್ಯರೂಪದ ಶಿವಾನುಭವದಲ್ಲಿ ಪ್ರಸಿದ್ಧನೂ, ಪರಿಪೂರ್ಣಶೀಲ ಪರಮಾದ್ವೈತದಲ್ಲಿ ನೆಲೆಗೊಂಡವನೂ, ಪರಮ ಆಚಾರ ಸ್ವರೂಪನಾದ ಈತ ಶಿವಾನುಭಾವದ ಪರಮ ಚರಮ ಸೀಮೆಯಲ್ಲಿದ್ದು, ಅತ್ಯಂತ ಆಚಾರನಿಷ್ಠನೂ, ತತ್ವಜ್ಞಾನಿಯೂ ಆಗಿದ್ದನೆಂದು ಹೇಳಬಹುದು. ಬ್ರಹ್ಮದ್ವೈತ ಸಿದ್ದಾಂತ ಷಟ್ಸ್ಥಲಾಭರಣ ಎಂಬ ಗ್ರಂಥವನ್ನು ಸಂಕಲಿಸುವುದರ ಜೊತೆಗೆ ವಚನಗಳನ್ನು ರಚನೆ ಮಾಡಿದ್ದಾನೆ.ಈಗ ಇವುಗಳನ್ನು ಅವಲೋಕಿಸಬಹುದು.
೧. ವಚನಗಳು: ಮಲ್ಲಿಕಾರ್ಜುನೊಡೆಯನು ವಚನಗಳನ್ನು ರಚಿಸುವುದರ ಮೂಲಕ ತನ್ನ ಪ್ರತಿಭೆಯನ್ನು ತೋರ್ಪಡಿಸಿದ್ದಾನೆ. ಪರಮಗುರು ಶಾಂತೇಶ, ಪ್ರಸನ್ನ ಪ್ರಭು ಶಾಂತಮಲ್ಲಿಕಾರ್ಜುನದೇವೆಂಬ ಅಂಕಿತವನ್ನೊಳಗೊಂಡ ಆರು ವಚನಗಳು ಈಗ ಲಭಿಸಿವೆ. ಈತನ ಅಂಕಿತದ ಬಗೆಗೆ ವಿದ್ವಾಂಸರಲ್ಲಿ ಒಮ್ಮತವಿಲ್ಲ. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣದಲ್ಲಿ ಪರಮಗುರು ಶಾಂತೇಶ ಎಂಬ ಅಂಕಿತದ ನಾಲ್ಕು ವಚನಗಳಿದ್ದು ಸಂಪಾದಕರಾದ ಡಾ.ಆರ್.ಸಿ. ಹಿರೇಮಠ ಅವರು ಅವುಗಳ ಕರ್ತೃ ಅಜ್ಞಾತ ಎಂದು ಪ್ರಶ್ನಾರ್ಥಕ ಚಿಹ್ನೆ ಹಾಕಿದ್ದಾರೆ.[1] “ಈ ಅಂಕಿತದ ಒಂದು ವಚನ (ಕರಸ್ಥಲದ ಲಿಂಗವ …..) ಗುರುಸಿದ್ಧದೇವನ ಚಿದೈಶ್ವರ್ಯ ಚಿದಾಭರಣದಲ್ಲಿಯೂ ಉಲ್ಲೇಖಗೊಂಡಿದೆ.ಈ ಕೃತಿಯ ಸಂಪಾದಕರಾದ ಶ್ರೀ ಪಿ.ಎಂ. ಗಿರಿರಾಜು ಅವರು ಈ ವಚನದ ಕರ್ತೃ ಕರಸ್ಥಲದ ಮಲ್ಲಕಾರ್ಜುನೊಡೆಯನೆಂದು ಹೇಳಿದ್ದಾರೆ.”[2] ಬ್ರ.ಸಿ.ತ.ದ. ಆದಿ – ಅಂತ್ಯದ ಕಂದ ಮತ್ತು ವಚನಗಳ ಅಂಕಿತ ಒಂದೇ ಆಗಿರುವುದಿರಿಂದ ಈ ವಚನಗಳ ಕರ್ತೃ ಮಲ್ಲಿಕಾರ್ಜುನನೊಡೆಯನೆಂಬುದು ಸ್ಪಷ್ಟವಾಗಿ ಹೇಳಬಹುದು.ಅಲ್ಲದೇ ಸಕಲ ಪುರಾತನರ ವಚನಗಳ ಕಟ್ಟುಗಳಲ್ಲಿ ಎರಡು ವಚನಗಳು (ಕರಸ್ಥಲದ ಲಿಂಗವ ಬಿಟ್ಟು, ಸತಿಯನೋಡಿ) ಮಡಿವಾಳ ಮಾಚಯ್ಯಗಳ ಸಮಯಾಚಾರದ ಮಲ್ಲಿಕಾರ್ಜುನ ಎಂಬ ವಚನಕಾರರ ಹೆಸರಿನಡಿಯಲ್ಲಿ ದೊರೆಯುತ್ತವೆ. ಅಂಕಿತ ಮಾತ್ರ “ಪರಮ ಪಂಚಾಕ್ಷರಮೂರ್ತಿ ಶಾಂತಮಲ್ಲಿಕಾರ್ಜುನ” ಎಂದಿದೆ. ಇಬ್ಬರು ಹೆಸರಿನಲ್ಲಿಯು ವಿಶೇಷಣವನ್ನು ತೆಗೆದರೆ ಉಳಿಯುವ ‘ಮಲ್ಲಿಕಾರ್ಜುನ’ ಎಂಬುದು, ಇಬ್ಬರ ಅಂಕಿತದಲ್ಲಿನ ‘ಪರಮ ಪಂಚಾಕ್ಷರಮೂರ್ತಿ’ ಮತ್ತು ‘ಪರಮಗುರು’ ಎಂಬುದನ್ನು ತೆಗೆದರೆ ಉಳಿಯುವ ‘ಶಾಂತ ಮಲ್ಲಿಕಾರ್ಜುನ’ ಎಂಬುದು ಒಂದೇ ಆಗಿರುವುದು. ಇವರಿಬ್ಬರೂ ಭಿನ್ನರೋ ಅಥವಾ ಅಭಿನ್ನರೋ ಎಂಬ ಸಂಶಯಕ್ಕೆ ಎಡೆಮಾಡುತ್ತದೆ. ಆದ್ದರಿಂದ ‘ಕಾಲಮಾನದ ದೃಷ್ಟಿಯಿಂದ ಒಬ್ಬ ೧೨ನೆಯ ಶರಮಾನಕ್ಕೆ ಸೇರಿದವನಾದರೆ, ಇನ್ನೊಬ್ಬ ೧೫ನೆಯ ಶತಮಾನಕ್ಕೆ ಸೇರಿದವನಾಗಿದ್ದಾನೆ. ಹಸ್ತ ಪ್ರತಿಗಳಲ್ಲಿ ಮಡಿವಾಳ ಮಾಚಯ್ಯಗಳ ಸಮಾಚಾರದ’ ಎಂದು ಪಾಠಾಂತರದೊಂದಿಗೆ ದೊರೆಯುತ್ತದೆ. ಇದರಿಂದ ಮಡಿವಾಳ ಮಾಚಯ್ಯನ ಸಮಯಾಚಾರವನ್ನು (ಅಂದರೆ ಗಣಾಚಾರ ನಿಷ್ಠೆಯನ್ನು) ಪಾಲಿಸುವ ವ್ಯಕ್ತಿ ಎಂಬುದು ಸ್ಪಷ್ಟವಾಗುತ್ತದೆ. ಆ ವ್ಯಕ್ತಿ ಯಾವ ಕಾಲದವನಾದರೂ ಆಗಿರಬಹುದು. ಈಗ ದೊರೆತ ಮಲ್ಲಿಕಾರ್ಜುನನೊಡೆಯನ ವಚನಗಳಲ್ಲಿ ಗಣಾಚಾರನಿಷ್ಠೆ ವ್ಯಕ್ತವಾಗಿದೆ. ಹೀಗಾಗಿ ಕರಸ್ಥಲದ ಮಲ್ಲಕಾರ್ಜುನೊಡೆಯನೇ ‘ಮಡಿವಾಳ ಮಾಚಯ್ಯಗಳ ಸಮಯಾಚಾರ’ವನ್ನು ಪಾಲಿಸುವ ಮಲ್ಲಿಕಾರ್ಜುನ ಆಗಿರುವ ಸಂಭವವಿದೆ. ಇದನ್ನು ಖಚಿತಗೊಳಿಸಲು ಇನ್ನಷ್ಟು ಆಧಾರಗಳ ಅವಶ್ಯಕತೆಯಿದೆ.”[3]
ಇಷ್ಟಲಿಂಗವಿದ್ದೂ ಸ್ಥಾವರಲಿಂಗ ಪೂಜಿಸುವ ನರಕಿ ನಾಯಿಗಳ ನಿಂದೆಯನ್ನು ಇಲ್ಲಿಯ ವನಚಗಳಲ್ಲಿ ವಿಮರ್ಶಿಸಲಾಗಿದೆ.
ಕರಸ್ಥಲದ ಲಿಂಗವ ಬಿಟ್ಟು
ಧರೆಯ ಮೇಲಣ ಪ್ರತಿಷ್ಠೆಗೆರಗುವ
ನರಕಿ ನಾಯಿಗಳನೆಂನೆಂಬೆನಯ್ಯಾ ||
ಎಂದು ಮೂದಲಿಸಿದ್ದಾನೆ. ಸತಿ, ಸುತ, ಸಂಸಾರದಲ್ಲಿ ಮೈಮರೆತವರನ್ನು ಟೀಕಿಸಿದ್ದಾನೆ. ಅಂತರಂಗದಲ್ಲಿ ಅರಿವಿಲ್ಲದ ಬಹಿರಂಗ ಶ್ರೀಮಂತರನ್ನು ಕುರಿತು ಹೇಳುತ್ತಾ “ಅಂತರಂಗದಲ್ಲಿ ಅರಿವು ಬಹಿರಂಗದಲ್ಲಿ ಕ್ರಿಯೆಯುಳ್ಳ ಮಹಾತ್ಮನೆ ಭಕ್ತಿ, ಮಹೇಶ್ವರ, ಪ್ರಸಾದಿ, ಪ್ರಾಣಲಿಂಗಿ, ಶರಣ, ಐಕ್ಯ”ನೆಂದು ಹೇಳಿದ್ದಾನೆ. ವಾಯುವಿನೊಳಗಣ ಪರಿಮಳವ ಹಿಡಿದು ದಂಡೆಯ ಕಟ್ಟಿ ಮಂಡೆಯೊಳಗೆ ಮುಡಿಯಬಹುದೆ ಅಯ್ಯಾ? ಬಯಲ, ಮರೀಚಿಕಾ ಜಲವ ಕೊಡನಲ್ಲಿ ತುಂಬಿ ಹೊತ್ತು ತಂದು ಅಡಿಗೆಯ ಮಾಡಿಕೊಂಡು ಉಣಬಹುದೆ ಅಯ್ಯಾ? ಎಂಬಂಥ ವಾಕ್ಯಗಳು ನೇರ ನಿರೂಪಣೆ, ಸರಳ ಭಾಷೆ – ಭಾವಗಳಿಂದ ಓದುಗರ ಗಮನವನ್ನು ಸೆಳೆಯುತ್ತದೆ.
೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ : ಷಟ್ಸ್ಥಲ ಸಿದ್ಧಾಂತವನ್ನು ನಿರೂಪಿಸುವುದೇ ಈ ಸಂಕಲನದ ಮುಖ್ಯ ಉದ್ದೇಶವಾಗಿದೆ. ಪ್ರತಿಯೊಂದು ಸ್ಥಲದ ಅಂತ್ಯದಲ್ಲಿ “ಶ್ರೀ ಕರಸ್ಥಲದ ಮಲ್ಲಕಾರ್ಜುನೊಡೆಯರು ಸೇರಿಸಿದ ಮಹಾನುಭವ ಬೋಧೆಯಪ್ಪ ಶ್ರೀ ಮದ್ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ” ಎಂದು ಹೇಳಲಾಗಿದ್ದು, ಈ ಕೃತಿಯ ಸಂಕಲನಕಾರ ಮಲ್ಲಿಕಾರ್ಜುನೊಡೆಯನೆಂಬುದು ಸ್ಪಷ್ಟವಾಗುತ್ತದೆ. ಲಿಂಗಾಲೀಲಾವಿಲಾಸ ಚಾರಿತ್ರ, ಶೂನ್ಯ ಸಂಪಾದನೆ, ವಿಶೇಷಾನುಭವ ಷಟ್ಸ್ಥಲ, ಷಟ್ಪ್ರಕಾರ ಸಂಗ್ರಹ ಮೊದಲಾದ ಗ್ರಂಥಗಳ ಮಾದರಿಯಲ್ಲಿ ಈ ಕೃತಿಯು ವೀರಶೈವ ತತ್ವವನ್ನು ಪ್ರತಿಪಾದಿಸುತ್ತದೆ.
ಮಹಾಶೂನ್ಯಸ್ಥಲದಿಂದ ಜ್ಞಾನಶೂನ್ಯವಪ್ಪ ಸರ್ವಶೂನ್ಯ ಸ್ಥಲದವರೆಗೆ ೬೧ ಸ್ಥಲಗಳಲ್ಲಿ ಈ ಕೃತಿಯು ವ್ಯಾಪಿಸಿದೆ. ಪ್ರತಿಯೊಂದು ಸ್ಥಲದ ಆರಂಭದಲ್ಲಿ ಆಗಮ ಸೂತ್ರಗಳನ್ನು ಹೇಳಿ, ಅನಂತರ ಅನೇಕ ಶಿವಶರಣರ ವಚನಗಳನ್ನು ಸಂದರ್ಭೋಚಿತವಾಗಿ ಸೇರಿಸಲಾಗಿದೆ. ಬಸವಯುಗದ ೩೯ ಶರಣರ ೬೭೮ ವಚನಗಳು ಇಲ್ಲಿ ಸೇರ್ಪಡೆಗೊಂಡಿವೆ. ೧೧ ವೃತ್ತಗಳು ೧೧ಕಂದ ಪದ್ಯಗಳಲ್ಲಿ ಈ ಕೃತಿಯ ಸ್ವರೂಪ, ಮಹತ್ವ, ಉಪಯೋಗವನ್ನು ಕುರಿತು ಮಲ್ಲಿಕಾರ್ಜುನೊಡೆಯನು ವಿವರಿಸಿದ್ದಾನೆ.
ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ ಕೃತಿಯ ರಚನೆಯ ಹಿಂದಿರುವ ಉದ್ದೇಶವನ್ನು ಮಲ್ಲಿಕಾರ್ಜುನೊಡೆಯನು ಕಂದ ಪದ್ಯಗಳಲ್ಲಿ ವಿವರಿಸಿದ್ದಾನೆ. ಅವುಗಳ ಒಟ್ಟು ಸಾರವನ್ನು ಹೀಗೆ ಸಂಗ್ರಹಿಸಬಹುದು; ವೇದ, ಆಗಮ, ಪುರಾಣ, ಆದ್ಯರ ವಚನಗಳಲ್ಲಿ ಆದಿ, ಮಧ್ಯ, ಅಂತ್ಯ, ಈ ಮೂರು ಬಗೆಯ ಭೇದ ತೋರುವುದನ್ನು ಭಕ್ತಜನರಿಗಾಗಿ ಸಾಧನೆಯನ್ನು ಮಾಡುವೆನು, ಶ್ರುತಿ, ಶಾಸ್ತ್ರ, ಆಗಮ, ವಚನಗಳಲ್ಲಿರುವ ಉತ್ತಮವಾದ ವಾಕ್ಯಗಳನ್ನು ಉಲ್ಲೇಖಿಸಿ, ಮತಿಯ ಚಮತ್ಕೃತಿಗಳಿಗೆ ಆಶ್ಚರ್ಯವಾಗುವಂತೆ ಈ ಕೃತಿಯನ್ನು ಶರಣ ಜನ ಸಮೂಹಕ್ಕೆ ವಿವರಿಸುವೆನು. ಬ್ರಹ್ಮದಲ್ಲಿ ಹುಟ್ಟಿದ ನಾದವೇ ಬ್ರಹ್ಮ ಎಂದು ತಿಳಿದು ತಮ್ಮನ್ನು ತಾವು ಅರಿತುಕೊಂಡವರಿಗೆ ಬ್ರಹ್ಮ ಪದವು ಕೈಗನ್ನಡಿಯಂತಾಗುವ ಬ್ರಹ್ಮಾದ್ವೈತವನ್ನು ಸಂತೋಷದಿಂದ ಸೇರಿಸುವೆನು. ಬ್ರಹ್ಮಾದ್ವೈತವನ್ನು ಅರಿತ ಬ್ರಹ್ಮಾದ್ವೈತಿಗಳು ಹೇಳಿದ ವಚನಗಳಿಂದ ಬ್ರಹ್ಮಮಯವಾಗಿರುವ ಈ ಬ್ರಹ್ಮಾದ್ವೈತವನ್ನು ಷಟ್ಸ್ಥಲಬ್ರಹ್ಮಿಗಳು ಮೆಚ್ಚುವಂತೆ ಸೇರಿಸುವೆನು. ಸಿದ್ಧಾಂತದಿಂದಲ್ಲದೆ ಶುದ್ಧ ಶಿವೈಕ್ಯವನ್ನು ಪಡೆಯಲಾಗದು ಎಂಬುದನ್ನು ತಿಳಿದು ಈ ಷಟ್ಸ್ಥಲಾಭರಣವನ್ನು ಶ್ರದ್ಧೆಯಿಂದ ಸಾಮರಸ್ಯದವರೆಗೆ ಉದ್ಧರಿಸುವೆನು. ಬಸವ, ಸಿದ್ಧರಾಮ, ಚೆನ್ನಬಸವ, ಮಡಿವಾಳ ಮಾಚಿದೇವ, ಅಲ್ಲಮಪ್ರಭು, ಅಜಗಣ್ಣ ಮೊದಲಾದವರು ಹೇಳಿದ ವಚನಾಮೃತವನ್ನು ಉದ್ದರಿಸಿ ಷಟ್ಸ್ಥಲಾಭರಣವನ್ನು ರಚಿಸುವೆನು. ಬ್ರಹ್ಮಾಜ್ಞಾನದಲ್ಲಿ ಬ್ರಹ್ಮಾದ್ವೈತವನ್ನು ತಿಳಿದು ಅದನ್ನು ಮೆಚ್ಚಿಕೊಂಡವರೇ ಬ್ರಹ್ಮಾನಂದದಲ್ಲಿ ಮುಳುಗಿ ಪರಬ್ರಹ್ಮವೇ ತಾವಾಗುವರು. ಈ ಗ್ರಂಥವು ಅರಿಯುವವರಿಗೆ ಅರಿವನ್ನು ಹೇಳಿಕೊಡುತ್ತದೆ. ಸುಜ್ಞಾನದ ಕನ್ನಡಿಯಂತೆ ಶೋಭಿಸುವುದು. ಅದನ್ನು ಕೇಳಿದವರಿಗೆ ಪರಮತತ್ವ, ಇದನ್ನು ಬರೆದವರಿಗೆ ಓದಿದವರಿಗೆ ಹೇಳಿದವರಿಗೆ ಮತ್ತು ಕೇಳಿದವರಿಗೆ ಜನ್ಮ ಜನ್ಮಾಂತರದಲ್ಲಿ ನಿರ್ಮಲವಾದ ಶಿವಭಕ್ತಿಯ ಅಮೃತವು ಪ್ರಾಪ್ತವಗುತ್ತದೆ.
ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣದಲ್ಲಿ ಸ್ಥಲಗಳ ವಿಭಜನೆ ಎರಡು ಹಂತಗಳಲ್ಲಿ ನಡೆದಿದೆ. ಭಕ್ತ, ಮಹೇಶ, ಪ್ರಸಾದಿ, ಪ್ರಾಣಲಿಂಗ, ಶರಣ, ಐಕ್ಯ ಈ ಆರು ಮೂಲಸ್ಥಲಗಳು. ಭಕ್ತಸ್ಥಲಕ್ಕೆ ಮೊದಲು ವಿಶ್ವೋತ್ಪತ್ತಿ ಸ್ಥಲ, ಮನೋವಿಕಾರಾದಿಯಾದ ಗರ್ವಸಂಸಾರ ನಿರಸನ ಸ್ಥಲ, ಜ್ಞಾನಕ್ರಿಯಾ ವಿಶ್ವಾಸಸ್ಥಲ, ಎಂಬುವು ಸೇರಿಕೊಂಡಿವೆ. ಹೀಗೆ ಒಂಬತ್ತು ಪ್ರಮುಖ ಸ್ಥಲಗಳಲ್ಲಿ ಆವಾಂತರ ಸ್ಥಲಗಳು ಸೇರ್ಪಡೆಗೊಂಡಿವೆ.
ಆದುದರಿಂದ “ಈ ವಿಭಜನೆಯು ಬೇರೆ ಕೆಲವು ಷಟ್ಸ್ಥಲ ಗ್ರಂಥಗಳ ಸ್ಥಲ ವಿಭಜನೆ ಕೆಲವೊಂದು ದೃಷ್ಟಿಯಿಂದ ಸಾಮ್ಯವಾಗಿಯೂ, ಮತ್ತೆ ಕೆಲವು ದೃಷ್ಟಿಯಿಂದ ಮಲ್ಲಿಕಾರ್ಜುನನೊಡೆಯರ ಸ್ವಾನುಭಾವ ಸ್ವಚಿಂತನೆಗಳ ಮೂಲಕ ವೈಶಿಷ್ಟಪೂರ್ಣವೂ ಆಗಿ ಕಂಡುಬರುತ್ತದೆ.”[4]ಹೀಗಾಗಿ ಸ್ಥಲ ವಿಭಜನೆಯಲ್ಲಿ ಉಳಿದ ಎಲ್ಲ ಗ್ರಂಥಗಳಿಗಿಂತಲೂ ಇದು ಹೆಚ್ಚು ಶಾಸ್ತ್ರಿಯವಾಗಿರುವುದು ಸ್ಪಷ್ಟವಾಗುತ್ತದೆ.
ಪ್ರತಿಯೊಂದು ಸ್ಥಲದ ಆರಂಭದಲ್ಲಿ ಆಯಾ ಸ್ಥಲದ ಸಾರ, ಅಲ್ಲಿ ಕಂಡುಬರುವ ವಿಕಾಸ ಇವುಗಳನ್ನೆಲ್ಲ ಚಿಕ್ಕ ಚಿಕ್ಕ ಗದ್ಯ ಭಾಗಗಳಲ್ಲಿ ವಿವರಿಸಲಾಗಿದೆ. ಗ್ರಂಥದ ಕೊನೆಯಲ್ಲಿ” ಈ ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣದ ಅನಿರ್ವಾಚ್ಯಮಪ್ಪ ಮಹಾಶೂನ್ಯ ಮೊದಲು ಜ್ಞಾನಶೂನ್ಯಮಪ್ಪ ಸರ್ವಶೂನ್ಯ ಕಡೆಯಾದ ಅರುವತ್ತೊಂದು ಸ್ಥಲಕ್ಕೆ ಸೇರಿಸಿದ ಆಗಮ ಶ್ರುತಿ ವೇದಶಾಸ್ತ್ರ ಪುರಾಣದೊಳು ಗ್ರಂಥ ೨೬೦, ವೃತ್ತ ೨೪, ವಚನ ೬೨೮, ಕಂದ ೧೧, ಆದ್ಯರು ವಚನ ಅಂತುಭಯ ಗ್ರಂಥ ಆದ್ಯರ ವಚನ ಶ್ರುತಿ ವೃತ್ತ ಕಂದ ಕೂಡಿ ೯೭೫ಕ್ಕಂ ಶ್ರೀ ಬ್ರಹ್ಮಾದ್ವೈತಸಿದ್ಧಾಂತ ಷಟ್ಸ್ಥಲಾಭರಣದ ಸ್ಥಲಕಟ್ಟಿನ ವಿವರಣೆಯಲ್ಲಿ ಭಕ್ತನೋರ್ವನ ಮನದ ವಿವಿಧ ಹಂತಗಳನ್ನು ವಿವರಿಸುವಲ್ಲಿ ಯಶಸ್ವಿಯಾಗಿದೆ.
ಹೀಗೆ ಕರಸ್ಥಲ ಪರಂಪರೆಯಲ್ಲಿ ವೀರಣ್ಣೊಡೆಯ, ನಾಗಿದೇವ, ಮಲ್ಲಿಕಾರ್ಜುನೊಡೆಯರು ವೈವಿದ್ಯಮಯವಾದ ಪ್ರಕಾರಗಳಲ್ಲಿ ಕೃತಿಗಳನ್ನು ರಚಿಸಿ, ವೀರಶೈವ ಸಾಹಿತ್ಯಕ್ಕೆ, ಆ ಮೂಲಕ ಕನ್ನಡ ಸಾಹಿತ್ಯಕ್ಕೆ ವಿಶಿಷ್ಟವಾದ ಕೊಡುಗೆಯನ್ನು ನೀಡಿದ್ದಾರೆ. ಇವರ ಸಮಗ್ರ ಸಾಹಿತ್ಯವನ್ನು ಒಂದೆಡೆ ಕೊಡುವ ಪ್ರಯತ್ನವಾಗಿದೆ ಈ ಸಂಪುಟ.
ಪರಿಷ್ಕರಣ
ಪ್ರಸ್ತುತ ಸಂಪುಟದ ಕೃತಿಗಳನ್ನು ಬೇರೆ ಬೇರೆ ಹಸ್ತಪ್ರತಿಗಳ ಆಧಾರದಿಂದ ಪರಿಷ್ಕರಿಸಲಾಗಿದೆ. ಈಗಾಗಲೇ ಪ್ರಕಟವಾದವುಗಳಲ್ಲಿ ಪಾಠ – ದೋಷಗಳಿದ್ದರೆ ಸರಿಪಡಿಸಿಕೊಂಡು ಇಲ್ಲಿ ಸೇರಿಸಲಾಗಿದೆ. ಅವುಗಳ ವಿವರಗಳು ಹೀಗಿವೆ.
ಕರಸ್ಥಲದ ವೀರಣ್ಣೊಡೆಯನ ಸಾಹಿತ್ಯ
೧. ಕರಸ್ಥಲದ ವೀರಣ್ಣೊಡಯನ ಕಂದ
ಬೆಂಗಳೂರು ವಿ.ವಿ. ಕನ್ನಡ ಅಧ್ಯಯನದ ಕೇಂದ್ರದ ಹಸ್ತಪ್ರತಿ ಭಾಂಡಾರದ ಕೆ. ೨೦೧/೨ನೆಯ ಕ್ರಮಾಂಕದ ತಾಳೆಗರಿ ಪ್ರತಿ
ಪ್ರಕಟಣೆ: ಕರ್ನಾಟಕ ಭಾರತಿ ಸಂ:೫ – ೪, ಸಂ: ಶ್ರೀ ಎಸ್. ಶಿವಣ್ಣ, ೧೯೭೩
೨. ನಿಃಕಲ ಶತಕ
ಪ್ರಕಟಣೆ: ಶತಕ ಸಂಪುಟ ಭಾಗ – ೧, ಸಂ. ಶ್ರೀ ಜಿ.ಎ. ಶಿವಲಿಂಗಯ್ಯ, ೧೯೯೫
೩. ಪರಮವಿರಕ್ತನ ಐಕ್ಯಸ್ಥಲ
ಧಾರವಾಡ ಕನ್ನಡ ಸಂಶೋಧನೆ ಸಂಸ್ಥೆಯ ೬೬೩ನೆಯ ಕ್ರಮಾಂಕದ ತಾಳೆಗರಿ ಪ್ರತಿ
೪. ಅಷ್ಟವಿಧಾರ್ಚನೆ
ಧಾರವಾಡ ಡಾ. ಆರ್.ಸಿ ಹಿರೇಮಠ ಕನ್ನಡ ಅಧ್ಯಯನ ಪೀಠದ ಹಸ್ತಪ್ರತಿ ಭಾಂಡಾರದ ೯೧೦ನೆಯ ಕ್ರಮಾಂಕದ ಕಾಗದ ಪ್ರತಿ
ಪ್ರಕಟಣೆ: ಹೇಮಕೂಟ ೫ – ೯, ಸಂ: ಡಾ. ವೀರಣ್ಣ ರಾಜೂರ, ೧೯೮೦
೫. ಮಂತ್ರೋತ್ಪತ್ತಿ ರಗಳೆ
ಧಾರವಾಡದ ಡಾ. ಆರ್.ಸಿ. ಹಿರೇಮಠ ಕನ್ನಡ ಅಧ್ಯಯನ ಪೀಠದ ಹಸ್ತಪ್ರತಿ ಭಾಂಡಾರದ ತಾಳೆಗರಿ ಪ್ರತಿ
ಪ್ರಕಟಣೆ: ಬಸವ ಪಥ ೭ – ೪, ಸಂ.ಬಿ.ಬಿ. ಬಿರಾದಾರ, ೧೯೮೦
೬. ವಚನಗಳು
ಪ್ರಕಟಣೆ: ಸಂಕೀರ್ಣ ವಚನ ಸಂಪುಟ – ೫, ಡಾ. ಬಿ.ಆರ್. ಹಿರೇಮಠ,೧೯೯೩.
ಸಂಕಿರ್ಣ ವಚನ ಸಂಪುಟ – ೯, ಸಂ: ಡಾ. ವೀರಣ್ಣ ರಾಜೂರ, ೧೯೯೩
೭. ಸ್ವರವಚನಗಳು
ಪ್ರಕಟಣೆ: ಶಿವಯೋಗ ಪ್ರದೀಪಿಕೆ (ಸಂ. ಡಾ.ವೀರಣ್ಣ ರಾಜೂರ, ೧೯೮೧) ಗಣವಚನ ರತ್ನಾವಳಿ (ಸಂ.ಎಸ್. ಉಮಾಪತಿ, ೧೯೮೬) ಪರಮಮೂಲ ಜ್ಞಾನ ಷಟ್ಸ್ಥಲ (ಸಂ. ಡಾ.ಎಂ.ಎಸ್. ಸುಂಕಾಪುರ,೧೯೯೭), ಸ್ವರವಚನಸಂಪುಟ – ೧ (ಸಂ. ಎಸ್. ಶಿವಣ್ಣ ೧೯೯೫), ಸ್ವರವಚನ ಸಂಪುಟ – ೪ (ಸಂ. ಡಾ. ವೈ.ಸಿ. ಭಾನುಮತಿ, ೧೯೯೫)
ಕರಸ್ಥಲ ನಾಗಿದೇವನ ಸಾಹಿತ್ಯ
೧. ಕರಸ್ಥಲ ನಾಗಿದೇವನ ತ್ರಿವಿಧಿ
ಹಂಪಿ ಕನ್ನಡ ವಿಶ್ವವಿದ್ಯಾಲಯದ ಹಸ್ತಪ್ರತಿ ಭಾಂಡಾರದ ೯೮ನೆಯ ಕ್ರಮಾಂಣಕದ ತಾಳೆಗರಿ ಪ್ರತಿ
ಪ್ರಕಟಣೆ: ಸದ್ಧರ್ಮ ದೀಪಿಕೆ ೭೦, ೭೧, ಸಂ: ಚೆನ್ನಮಲ್ಲಿಕಾರ್ಜುನರು, ೧೯೩೭
೮. ಅಕ್ಷರ ಚೌಪದನ
ಧಾರವಾಡದ ಡಾ. ಆರ್.ಸಿ. ಹಿರೇಮಠ ಕನ್ನಡದ ಅಧ್ಯಯನ ಪೀಠದ ೬೭೮ನೆಯ ಕ್ರಮಾಂಕದ ಕಾಗದ ಪ್ರತಿ
ಮೈಸೂರು ವಿ.ವಿ.ದ ಕುಂವೆಪು ಕನ್ನಡ ಅಧ್ಯಯನ ಸಂಸ್ಥೆಯ ೩೨೮ನೆಯ ಕ್ರಮಾಂಕದ ಕಾಗದ ಪ್ರತಿ.
೩. ಏಕವಿಂಶತಿ ದೀಕ್ಞಾವಿಧಾನ
ಮೈಸೂರು ವಿ.ವಿ. ಕುವೆಂಪು ಅಧ್ಯಯನ ಸಂಸ್ಥೆಯ ಕೆ – ೧೭೫೧) ನೆಯ ಕ್ರಮಾಂಕದ ತಾಳೆಗರಿ ಪ್ರತಿ.
ಪ್ರಕಟಣೆ: ಸಾವಧಾನ ೨೩ – ೧೬ ಡಾ. ಜಚನಿ
೪. ಮಡಿವಾಳ ಮಾಚಯ್ಯಗಳ ತಾರಾವಳಿ
ಧಾರವಾಡದ ಡಾ. ಆರ್.ಸಿ. ಹೀರಮಠ ಕನ್ನಡ ಅಧ್ಯಯನ ಪೀಠದ ೩೫೦ನೆಯ ಕ್ರಮಾಂಕದ ತಾಳೆಗರಿ ಪ್ರತಿ.
ಪ್ರಕಟಣೆ: ವೀರಶೈವ ತಾರಾವಳಿ ಸಂಪುಟ, ಸಂ: ಡಾ. ವೀರಣ್ಣ ರಾಜೂರ, ೧೯೯೪.
೫. ಶಾಂತ ಶತಕ
ಹಂಪಿ ಕನ್ನಡ ವಿಶ್ವವಿದ್ಯಾಲಯದ ೨೮೯ನೆಯ ಕ್ರಮಾಂಕದ ತಾಳೆಗರಿ ಪ್ರತಿ
ಪ್ರಕಟಣೆ: ಸದ್ಧರ್ಮ ದೀಪಿಕೆ ಸಂ: ೬೪, ೬೫ ಸಂ: ಶ್ರೀ ಚೆನ್ನಮಲ್ಲಿಕಾರ್ಜುನರು
೬. ಲಿಂಗನಿಜಸ್ಥಲದ ವಚನ
ಧಾರವಾಡದ ಕನ್ನಡ ಸಂಶೋಧನ ಸಂಸ್ಥೆಯ ೬೬೩ನೆಯ ಕ್ರಮಾಂಕದ ಕಾಗದ ಪ್ರತಿ.
೭. ಪಂಚವಿಶಂತಿ ಲೀಲಾಂಕಿತ ಸ್ತೋತ್ರ
ಧಾರವಾಡದ ಡಾ. ಆರ್.ಸಿ. ಹಿರೇಮಠ ಕನ್ನಡ ಅಧ್ಯಯನ ಪೀಠದ ಕಾಗದ ಪ್ರತಿ.
ಪ್ರಕಟಣೆ: ಪರಂಜ್ಯೋತಿ ೧೮ – ೩, ಸಂ. ಡಾ. ವೀರಣ್ಣ ರಾಜೂರ – ೧೯೯೪
೮. ಕಾಲಜ್ಞಾನ
ಮೈಸೂರು ವಿ.ವಿ. ಕುವೆಂಪು ಕನ್ನಡ ಅಧ್ಯಯನ ಸಂಸ್ಥೆಯ ಕೆ – ೨೫೭ನೆಯ ಕ್ರಮಾಂಕದ ತಾಳೆಗರಿ ಪ್ರತಿ
ಪ್ರಕಟಣೆ: ಕಾಲಜ್ಞಾನ ಸಂಗ್ರಹ, ಸಂ, ಶಿವಬಸವಸ್ವಾಮಿಗಳು, ಮೈಸೂರು, ೧೯೪೫
೧೦. ವಚನಗಳು
ಪ್ರಕಟಣೆ: ಕರ್ನಾಟಕ ಕವಿಚರಿತೆ ಭಾಗ – ೨, ಡಾ. ಆರ್. ನರಸಿಂಹಾಚಾರ್ – ೧೯೭೩
೧೧. ಸ್ವರವಚನಗಳು
ಪ್ರಕಟಣೆ: ಶಿವಯೋಗ ಪ್ರದೀಪಿಕೆ (ಸಂ. ಡಾ. ವೀರಣ್ಣ ರಾಜೂರ, ೧೯೮೧) ಗಣವಚನ ರತ್ನಾವಳಿ (ಸಂ. ಎಸ್. ಉಮಾಪತಿ, ೧೯೮೬) ಸ್ವರಚನದ ಸಂಪುಟ – ೨ (ಸಂ. ಎಸ್.ಶಿವಣ್ಣ ೧೯೯೫) ಸ್ವರವಚನ ಸಂಪುಟ – ೪ (ಸಂ. ಡಾ. ವೈ.ಸಿ. ಭಾನುಮತಿ, ೧೯೯೫), ಕರಸ್ಥಲ ನಾಗಲಿಂಗನ ಚರಿತ್ರೆ (ಸಂ. ಕೆ.ಆರ್. ಶೇಷಗಿರಿ ೧೯೭೨), ಬಸವಪಥ ೫ – ೪, ೧೯೮೩
ಕರಸ್ಥಲ ಮಲ್ಲಿಕಾರ್ಜುನೊಡೆಯ
೧. ವಚನಗಳು
ಸಂಕೀರ್ಣ ವಚನ ಸಂಪುಟ – ೫, ಸಂ. ಡಾ. ವೀರಣ್ಣ ರಾಜೂರ, ೧೯೯೩
೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ
ಧಾರವಾಡದ ಡಾ. ಆರ್.ಸಿ. ಹಿರೇಮಠ ಕನ್ನಡದ ಅಧ್ಯಯನದ ಪೀಠದ ೭೭ನೆಯ ಕ್ರಮಾಂಕದ ಕಾಗದ ಪ್ರತಿ.
ಪ್ರಕಟಣೆ: ಸಂ. ಡಾ. ಆರ್.ಸಿ. ಹಿರೇಮಠ, ೧೯೭೩
ಮೇಲೆ ಸೂಚಿಸಿದ ಹಸ್ತಪ್ರತಿಗಳನ್ನು, ಗ್ರಂಥಗಳನ್ನು, ಪತ್ರಿಕೆಗಳನ್ನು ಈ ಸಂಪುಟದ ಸಿದ್ಧತೆಗಾಗಿ ಬಳಸಿಕೊಳ್ಳಲಾಗಿದೆ. ಏಕೈಕ ಪ್ರತಿಯಲ್ಲಿ ದೊರೆತ ಕೃತಿಗಳಿಗೆ ಪಾಠಾಂತರ ಹಾಕಿಲ್ಲ. ಮೂಲದಲ್ಲಿ ದೊರೆತ ಕೃತಿಗಳಿಗೆ ಪಾಠವಿದ್ದರೆ ಮಾತ್ರ ಅದನ್ನು ಮೂಲ ಎಂಬ ಸಂಕೇತಕೊಟ್ಟು ಅಡಿಯಲ್ಲಿ ಕೊಡಲಾಗಿದೆ. ಸಂಭವನೀಯ ಶುದ್ಧಪಾಠಗಳನ್ನು, ಚೌಕಕಂಸಿಯಲ್ಲಿ ಹಾಕಿ ಮೇಲೆ ಇಡಲಾಗಿದೆ. ಒಂದಕ್ಕಿಂತ ಹೆಚ್ಚು ಕೃತಿಗಳು ಹೆಚ್ಚು ಪ್ರತಿಗಳು ದೊರೆತಲ್ಲಿ, ಪಾಠಂತರಗಳನ್ನು ಹಾಕಲಾಗಿದೆ. ಹಸ್ತಪ್ರತಿಗಳು ಲಭ್ಯವಿಲ್ಲದ ಕೃತಿಗಳನ್ನು ಈಗಾಗಲೇ ಪ್ರಕಟವಾದ ಮೂಲಗಳಿಂದಲೇ ಎತ್ತಿಕೊಂಡು, ದೋಷಗಳನ್ನು ಸರಿಪಡಿಸಿ ಸ್ವೀಕರಿಸಲಾಗಿದೆ. ಗ್ರಂಥಭಾಗ ತ್ರುಟಿವಾಗಿದ್ದಲ್ಲಿ x x x x x x x x ಈ ಚಿಹ್ನೆಯೊಂದಿಗೆ ಹಾಕಲಾಗಿದೆ.
ಹೀಗೆ ವೀರಣ್ಣೊಡೆಯನ ಏಳು ಕೃತಿಗಳು, ನಾಗಿದೇವನ ಹನ್ನೊಂದು ಕೃತಿಗಳು, ಮಲ್ಲಿಕಾರ್ಜುನೊಡೆಯನ ಎರಡು ಕೃತಿಗಳೂ ಸೇರಿ ಒಟ್ಟು ಇಪ್ಪತ್ತು ಕೃತಿಗಳು ಈ ಸಂಪುಟದ ಮೂಲಕ ಒಂದೆಡೆ ಬೆಳಕು ಕಾಣುತ್ತಲಿವೆ. ಅಲ್ಲದೆ ಈವರೆಗೆ ಅಜ್ಞಾತವಾಗಿದ್ದ ಪರಮವಿರಕ್ತನ ಐಜ್ಯಸ್ಥಲ (ವೀರಣ್ಣೊಡೆಯ), ಅಕ್ಷರ ಚೌಪದನ, ಲಿಂಗನಿಜಸ್ಥಲ ವಚನ (ನಾಗಿದೇವ) ಕೃತಿಗಳು ಮೊದಲ ಬಾರಿಗೆ ಪ್ರಕಟವಾಗುತ್ತಲಿವೆ. ಜೊತೆಗೆ ಬೇರೆ ಬೇರೆ ವಚನಸಂಕಲನಗಳಲ್ಲಿ, ನಿಯತಕಾಲಿಕೆಗಳಲ್ಲಿ ಚದುರಿಹೋಗಿದ್ದ ವೀರಣ್ಣೊಡೆಯ, ನಾಗಿದೇವರ ಸ್ವರವಚನಗಳೂ ಸಹ ಒಂದೆಡೆ ಈಗ ನಮಗೆ ಲಭ್ಯವಾದಂತಾಗಿದೆ. ಕರಸ್ಥಲ ಸಾಹಿತ್ಯದ ವೈವಿಧ್ಯತೆ, ವಿಶಿಷ್ಟತೆ ಮತ್ತು ಅದರ ವ್ಯಾಪ್ತಿಯನ್ನು ಈ ಸಂಪುಟದಲ್ಲಿ ಗುರುತಿಸಬಹುದು.
ಒಟ್ಟಿನಲ್ಲಿ ಕರಸ್ಥಲ ಸಾಹಿತ್ಯ ಪರಂಪರೆಯಲ್ಲಿ ಬಂದ ಕರಸ್ಥಲ ವೀರಣ್ಣೊಡೆಯ, ನಾಗಿದೇವ, ಮಲ್ಲಿಕಾರ್ಜುನೊಡೆಯರ ಕೃತಿಗಳನ್ನು ಒಂದೆಡೆ ಸಂಹ್ರಹಿಸಿ , ಪರಿಷ್ಕರಿಸಿ ಈ ಸಂಪುಟದಲ್ಲಿ ಕ್ರಮಬದ್ದವಾಗಿ ಅಳವಡಿಸಲಾಗಿದೆ.
ಕೃತಜ್ಞತೆಗಳು
೧೯೯೯ರ ಕನ್ನಡ ವಿ.ವಿ. ಹಸ್ತಪ್ರತಿಶಾಸ್ತ್ರ ವಿಭಾಗದ ವೈಯುಕ್ತಿಕ ಯೋಜನೆಯಡಿಯಲ್ಲಿ ಕರಸ್ಥಲ ಸಾಹಿತ್ಯವನ್ನು ಸಂಪಾದನೆ ಕೈಗೆತ್ತಿಕೊಳ್ಳಲಾಗಿದೆ. ಹಸ್ತಪ್ರತಿಗಳ ಸಂಗ್ರಹ, ಪಾಠ ಪರಿಷ್ಕರಣೆ, ಸಂಪಾದನೆ ವಿಧಾನಗಳ ಬಗೆಗೆ ಸೂಕ್ತ ಸಲಹೆ – ಸಹಕಾರ ನೀಡಿದವರು ನನ್ನ ವಿದ್ಯಾಗುರುಗಳಾದ ಮಾನ್ಯ ಕುಲಪತಿ ಡಾ. ಎಂ.ಎಂ. ಕಲಬುರ್ಗಿ ಅವರು.ಅವರ ಪ್ರೀತಿ ಪೂರ್ವಕ ಒತ್ತಾಯ ಪ್ರೋತ್ಸಾಹವಿಲ್ಲದಿದ್ದರೆ ಇಂಥದೊಂದು ಉಪೇಕ್ಷಿತ ಸಾಹಿತ್ಯ ಸಂಪುಟವೊಂದು ಬೆಳಕು ಕಾಣುತ್ತಿರಲಿಲ್ಲವೇನೋ. ಈ ಯೋಜನೆಯನ್ನು ಕೈಗೊಳ್ಳಲು ಅವಕಾಶ ಕಲ್ಪಿಸಿಕೊಟ್ಟಿದ್ದಕ್ಕಾಗಿ ಅವರಿಗೆ ನನ್ನ ಅನಂತ ನಮನಗಳು.
ಈ ಸಂಪುಟವನ್ನು ಸಿದ್ಧಪಡಿಸುವಲ್ಲಿ ಹಲವಾರು ಸಂಸ್ಥೆಯ ಹಸ್ತಪ್ರತಿ ಭಾಂಡಾರದ ನೆರವನ್ನು ಪಡೆದಿದ್ದೇನೆ. ಧಾರವಾಡದ ಡಾ. ಆರ್.ಸಿ. ಹಿರೇಮಠ ಕನ್ನಡ ಅಧ್ಯಯನದ ಪೀಠ, ಕನ್ನಡ ಸಂಶೋಧನ ಸಂಸ್ಥೆ, ಮೈಸೂರಿನ ಕುವೆಂಪು ಕನ್ನಡ ಅಧ್ಯಯನ ಸಂಸ್ಥೆ, ಬೆಂಗಳೂರಿನ ಕನ್ನಡ ಅಧ್ಯಯನ ಕೇಂದ್ರ ಮತ್ತು ಹಂಪಿಯ ಕನ್ನಡ ವಿಶ್ವವಿದ್ಯಾಲಯದ ಹಸ್ತಪ್ರತಿ ಭಾಂಡಾರಗಳಲ್ಲಿಯ ಹಸ್ತಪ್ರತಿಗಳನ್ನು ಬಳಸಿಕೊಳ್ಳಲು ಅನುಮತಿ ನೀಡಿದ ಎಲ್ಲ ಸಂಸ್ಥೆಯ ಮುಖ್ಯಸ್ಥರುಗಳಿಗೆ ನನ್ನ ಕೃತಜ್ಞತೆಗಳು.
ಈ ಸಂಪುಟದ ಸಾಕಾರರೂಪ ಪಡೆಯುವಲ್ಲಿ ಹಲವಾರು ವಿದ್ವಾಂಸರ ನೆರವನ್ನು ಪಡೆದಿದ್ದೇವೆ. ವಿಶೇಷವಾಗಿ ನನ್ನ ವಿದ್ಯಾಗುರುಗಳಾದ ಡಾ. ವೀರಣ್ಣ ರಾಜೂರ ಅವರು ಕರಸ್ಥಲ ಸಾಹಿತ್ಯದ ಬಗೆಗೆ ಬಹಳಷ್ಟು ಕೆಲಸ ಮಾಡಿದವರು. ನಾನು ಪತ್ರ ಬರೆದಾಗ ಪೋನ ಮಾಡಿದಾಗಲೆಲ್ಲ ಬೇಸರಿಸಿಕೊಳ್ಳದೇ, ತಮ್ಮಲ್ಲಿದ್ದ ಮಾಹಿತಿಯನ್ನು ಒದಗಿಸಿ ಉಪಕರಿಸಿದ್ದಾರೆ. ಜೊತೆಗೆ ಪರಿಷ್ಕರಣ ಸಂದರ್ಭದಲ್ಲಿ ಉಂಟಾದ ಸಮಸ್ಯೆಗಳಿಗೆ ಪರಿಹಾರ ಸೂಚಿಸಿದ್ದಾರೆ. ಹಾಗೆಯೇ ಬೆಳಗಾವಿ ಶ್ರೀ ನಾಗನೂರು ಶ್ರೀ ರುದ್ರಾಕ್ಷಿಮಠದ ವೀರಶೈವ ಸಂಶೋಧನ ಕೇಂದ್ರ ಮತ್ತು ಗ್ರಂಥಾಲಯದ ನಿರ್ದೇಶಕರಾದ ಡಾ. ಎಸ್.ಆರ್. ಗುಂಜಾಳ ಅವರು ತಮ್ಮ ಗ್ರಂಥಾಲಯದಲ್ಲಿ ಲಭ್ಯವಿದ್ದ ಕರಸ್ಥಲ ಸಾಹಿತ್ಯವನ್ನು ಬಳಸಿಕೊಳ್ಳಲು ಅವಕಾಶ ಮಾಡಿಕೊಟ್ಟಿದ್ದಾರೆ. ಇವರಿರ್ವರಿಗೂ ನನ್ನ ವಂದನೆಗಳು.ಸಂಪಾದನಾ ಕಾರ್ಯದಲ್ಲಿ ನೆರವಾದ ಸಹೋದ್ಯೋಗಿ ಮಿತ್ರ ಡಾ. ಕೆ. ರವೀಂದ್ರನಾಥ್, ಮೈಸೂರಿನ ಡಾ. ವೈ.ಸಿ. ಭಾನುಮತಿ ಅವರಿಗೆ ನನ್ನ ಕೃತಜ್ಞತೆಗಳು. ಹಸ್ತಪ್ರತಿಯನ್ನು ಪ್ರತಿ ಮಾಡುವಲ್ಲಿ ಸಹಕರಿಸಿದ ನನ್ನ ಶ್ರೀಮತಿ ಯಶೋದಾ ಹಾಗೂ ಚಿರಂಜೀವಿ ವಿಕಾಸ ಅವರಿಗೂ ವಂದನೆಗಳು.
ಗ್ರಂಥ ಪ್ರಕಟಣೆಯಲ್ಲಿ ವಿಶೇಷ ಮುತುವರ್ಜಿ ವಹಿಸಿದ ಹಸ್ತಪ್ರತಿಶಾಸ್ತ್ರ ವಿಭಾಗದ ಮುಖ್ಯಸ್ಥರೂ, ಪ್ರಸಾರಾಂಗದ ನಿರ್ದೇಶಕರೂ ಆದ ಪ್ರೊ ಎ.ವಿ. ನಾವಡ ಹಾಗೂ ಪುಟ ವಿನ್ಯಾಸದಲ್ಲಿ ನೆರವು ನೀಡಿದ ಪ್ರಸಾರಾಂಗದ ಸಹಾಯ ನಿರ್ದೇಶಕರಾದ ಶ್ರೀ ಸುಜ್ಞಾನ ಮೂರ್ತಿಯವರ ನೆರವನ್ನು ನೆನೆಯುತ್ತೇನೆ. ಅಚ್ಚುಕಟ್ಟಾಗಿ ಟಿ.ಡಿ.ಪಿ. ಕಾರ್ಯ ಮಾಡಿದ ವಿ.ಆರ್. ಕಂಪ್ಯೂಟರ್ಸ್ ಶ್ರೀ ರಾಘವೇಂದ್ರ ಭಟ್. ಮುಖಪುಟ ರಚಿಸಿದ ಕಲಾವಿದ ಶ್ರೀ ಕೆ.ಕೆ. ಮಕಾಳಿಯವರಗೆ ನನ್ನ ವಂದನೆಗಳು.
ಡಾ. ಎಫ್.ಟಿ. ಹಳ್ಳಿಕೇರಿ

ಗುರುಸ್ಥಲದ ಅನುಭಾವ ತೆರವ ವರ್ಣಿಸಲಿಕ್ಕೆ
ಧರೆಯೊಳಿಪ್ಪಂಥ ಶರಣದ ತತ್ವದಾ
ಕುರುಹು ಇದು ಎಂದು ತಿಳಿಯುವುದು ||  || ೧ ||
ಎಂಟು ಮೊನೆಯ ಮೇಲೆ ಏರಿ ದುರ್ಗವ ಮೂರ
ದಾಂಟಿ ಅರಣ್ಯವ ಸುಡತಲಾ ನರಿ ನಾಯಿ
ಬೇಂಟೆಯನು ಅಡಿ ಮೆರೆದಿಹೆನು ||  || ೨ ||
ಭೂತ ಕರಣಾದಿಗಳ ಧಾತು ಪಂಚೇಂದ್ರಿಯದ
ಲಾ ತನ್ನ ದೇಹವನು ಮರೆದು ಮೆರೆವಾ ಮ
ಹಂತರವರ್ಗಲ್ಲದಸದಳವು ||  || ೩ ||
ನಾಲ್ಕು ಮನೆಗಳ ಮುಂದೆ ನಾಲ್ಕು ದೇಗುಲಗಳಿವೆ
ನಾಲ್ಕು ಹನ್ನೆರಡಯ ಚೌಕಾದ ಬಾಗಿಲದು
ಓಂಕಾರದಲ್ಲಿ ಮುಳುಗಿತ್ತು ||  || ೪ ||
ಕಳ್ಳರರುವರ ಕೊಂದು ಕಾಡಾನೆ ಎಂಟನ್ನು
ತಳ್ ನೂಕಿ ನಿಂದು ತಲೆವರಿದ ವಿಷಯದಾ
ಮುಳ್ಳಿನಾ ಮೊನೆಯ ಮುರಿದಿಹೆನು ||  || ೫ ||
ಉಟ್ಟ ಸೀರೆಯ ಬಿಟ್ಟು ಉಣ್ಣದೂಟವನುಂಡು
ಬಟ್ಟ ಬಯಲಾದ ಘನಸುಖದ ಹಾರೈಕೆ
ದಿಟ್ಟನಿಗಲ್ಲದೀ ಬಿರಿದುಂಟೆ ||  || ೬ ||
ಅರಣ್ಯವೆಂಬುದದು ಆಧಾರವು ಪ್ರಾಣಕ್ಕೆ
ಕ್ರೂರ ಮೃಗಗಳೇ ಇರುತಿಹವು ಸುಡುಗಾಡು
ಕೇರಿಯ ಕಳೆದರೆ ಆವ ದಿಟ್ಟ ||  || ೭ ||
ಆಧಾರವು ಎಂಬೆರಡು ಅಂಗ ಕಳೆ ಲಿಂಗದೊಳು
ವೇಧಿಸುತ ಪಂಚ ಮುಖಗಳ ಭೇದವನು
ಭೇದಿಸುತ ಕಂಡವರ ದಿಟ್ಟ ||  || ೮ ||
ಹೊಲೆನೆತ್ತರ ಸೂತಕದ ಹೊಲೆಯನಾ ಸುತ ನಾನು
ತಲೆಯ ಚಂಡಾಡಿ ಮಡಿದಿಯಾ ಗಂಡನ ಒ
ಡಲನ್ನೆ ಬಗಿದು ಬರುತಿರ್ದೆ ||  || ೯ ||
ಕುಂದು ಹೆಚ್ಚೆಂಬುದನು ಒಂದಾಗಿಸುಭಯವನು
ಕೊಂದು ನಿಃಶೂನ್ಯದೊಳು ಬೆರೆದು ಭಯರಹಿತ
ಗಂಧಕ್ಕೆ ಭೃಂಗನೆರಗಿದೆನು ||  || ೧೦ ||
ಮಂಜೂರು ಕಿಚ್ಚ ನಾನಂಜದೆಯೆ ಕೈಯಲ್ಲಿ
ಮಂಜೂರು ಸುಟ್ಟು ಗಳಗಳನೆ ಬೆಡಗಿನಾ
ಕೆಂಡವನು ಉಂಡು ಸುಖಿಯಾದೆ ||  || ೧೧ ||
ಪತಿವ್ರತೆ ಎನಿಸುವಳು ಪತಿಯ ತಾನಗಲದಿರೆ
ಪತಿ ತನ್ನ ಮನೆಯ ಕಟಕಿಗೆ ತನುವಿತ್ತ
ಪರಿಯೊಳಡಗಿ ನಾ [1]ಬದುಕಿರ್ದೆ1 ||  || ೧೨ ||
ನವಚಕ್ರ ಮೊದಲಾದ ನವ ಬಾಗಿಲನೆ ತುಂಬಿ
ನವ ಎಂಟು ಕಮಲ ಷಟುವರ್ಣದೊಳಗಿರ್ದು
ಅವಿರಳನ ಒಳಗೆ ಬಯಲಾದೆ ||  || ೧೩ ||
ಮಂಜಿನಾ ನೀರನ್ನು ಹಂಜರಕೆ ನಾನಿತ್ತೆ
ಹಂಜರವು ದಣಿದು ದಣಿಯಾದ ನೀರಿಗಂ
ಹಂಜರವ ಕೊಟ್ಟು ಬರುತಿರ್ದೆ ||  || ೧೪ ||
ಕೆಂಡವ ನುಂಗಿದಾ ಪಕ್ಷಿ ಕೆಲೆದಾಡಿ ಗಿರಿ ಎಂಟ
ನುಂಡು ಷಡುಸ್ಥಲಕೆ ಮುಖವಾಗಿ ನೋಡುವ ಅ
ಖಂಡನೊಳ್ ಬೆರೆದು ಬಯಲಾದೆ ||  || ೧೫ ||
ವಿರಳವಿಲ್ಲದ ಮಣಿಯ ವಿರಳಕ್ಕೆ ಸೂತ್ರವನು
ಮೆರೆವಾರು ಮುಖದಿ ಅಳವಡಿಸಿ ಲಿಂಗದಲಿ
ಉರು ಕರ್ಪುರದಂತಾ ತೆರನಾದೆ ||  || ೧೬ ||
ಹಸಿವು ತೃಷೆ ವಿಷಯವನು ಹೊಸೆದು ಭಸ್ಮವ ಮಾಡಿ
ಕಿಸುಕುಳದ ಗಂಟ ಕಡೆಗೊತ್ತಿದ್ದು ಸಂಸಾರ
ಹಸೆಗೆಟ್ಟಿತೆಂದು ನಗುತಿರ್ದೆ ||  || ೧೭ ||
ರತ್ನವಹ್ನಿಯೊಳಿರ್ದಾ ರತ್ನದಾ ಸಖನಂತೆ
ರತ್ನವನು ಉಂಡು ನಸು ಮುತ್ತ ಕೊಂಬಂಥ
ರತ್ನ ಬೆಳಗಿನೊಳು ಬೆಳಗಾದೆ ||  || ೧೮ ||
ಅರಿವರಿತು ನೆರೆಯುಂಡು ಅಂಗಕ್ಕೆ ದಣಿವಿಲ್ಲ
ದರೆ ಬೆಂದ ಕೊರಡ ತರಿದೊಟ್ಟಿ ಜೀವನದ
ಒಡಲೆಂಬ ಘನವ ಮುರಿದಿಹೆನು ||  || ೧೯ ||
ಮೂವತ್ತು ಮುಳ್ಳಿನಾ ಮುತ್ತುಗದ ಹೂವಿಂಗೆ
ಮೂವರು ಸುತರು ಮಡಿದುದನು ನಾ ಕಂಡು
ಮೂವರನು ಬೆರೆದು ಬರುತಿರ್ದೆ ||  || ೨೦ ||
ಕೂಪವನು ಅಗಲಿರ್ದ ಕೂಸಿನಾ ತಾಯಿಗಂ
ಕೂಪವೆಂಟರಲಿ ಒದಗಿತ್ತು ನಾ ಕಂಡೆ
ಕೂಪ ಜ್ಯೋತಿಯಲಿ ಅಡಗಿತ್ತು ||  || ೨೧ ||
ತುಳಿದಿಹೆನು ಹದಿನಾಲ್ಕು ಭುವನದಾ ಕೀಲನ್ನು
ಬಲೆಯನ್ನು ಹರಿದು ಬಯಲಾದ ಪಕ್ಷಿಯಾ
ಬೆಳಗಿನೊಳು ಅಡಗಿ ಬರುತಿರ್ದೆ ||  || ೨೨ ||
ಕೊಂಬೆ ಕೊಂಬೆಗೆ ಹಾರಿ ಕೋ ಎಂದು ಕೂಗುವಾ
ಡೊಂಬನಾ ಹಣೆಯ ಮುರಿಯುತ್ತ ಖುಲ್ಲನಾ
ಇಂಬಿಗಂ ಮುಳ್ಳನೆಳೆದಿಹೆನು ||  || ೨೩ ||
ಮಡಿಕೆಯೊಂದನು ತಂದು ಪಡಿ ಎರಡು ಅಕ್ಕಿಯನು
ಬಡಿದು ಒಮ್ಮನಕೆ ಸವನಿಸುತ ಲೋಕದಾ
ತೊಡಕೆಂಬ ಕೀಲ ಮುರಿದಿಹೆನು ||  || ೨೪ ||
ಮೊಂಡನ ಹೆಂಡತಿ ಹೋಗೆ ಮೋಹದಿ ಹಾರುವೆನು
ಗಂಡನ ಮಾತಿಂಗೆ ಒಳಗಾಗಿ ಇಬ್ಬರನು
ಹಿಂದಿ ಈಡಾಡಿ ಬರುತಿರ್ದೆ ||  || ೨೫ ||
ಸರ್ಪನಾ ಇದಿರೊಳಗೆ ಇರ್ಪ ಮಾರುತನೆದ್ದು
ಸರ್ಪನಾ ಮದವನಡಗಿಸುತ ನಡೆದಿಹೆನು
ಕರ್ಪುರವನುಂಡ ಉರಿಯಂತೆ ||  || ೨೬ ||
ಕಾಡುವಾ ಕಪಿ ನಾಲ್ಕು ಮೃಗ ಹತ್ತು
ಕೋಡಗದ ಲೆಖ್ಖ ಕಡೆಯಿಲ್ಲದೂರೊಳಗೆ
ಓಡೆತ್ತೆ ಉಂಡು ಸುಖಿಯಾದೆ ||  || ೨೭ ||
ಭಿನ್ನ ಕ್ರಿಯೆ ಎಂಬ ಭಿತ್ತಿಯ ಕೀಲುಗಳ
ಉಣ್ಣದಲೆ ಕಡೆಗೆ ತೊಲಗಿಸುತ ಸಂಸಾರ
ದಣ್ಣ ಹನ್ನೆರಡ [2]ಕಳೆ2ದಿಹೆನು ||  || ೨೮ ||
ಜ್ಯೋತಿ ಜ್ಯೋತಿಯೊಳಿರ್ದ ಜ್ಯೋತಿಯ ಶಿಶುವಂತೆ
ರೀತಿ ನೀತಿಗಳ ಎರಡೊಂದು ಅದ ಪರ
ಮಾತ್ಮನೊಳು ಅಡಗಿ ಬರುತಿರ್ದೆ ||  || ೨೯ ||
ದೇವನಿಗೆ ತರುತಿರ್ದ ಹೂವಿನಾ ತೋರಣಕೆ
ಭಾವಿಸುತ ಕುರಿಯು ಹಸಿವಿಂಗೆ ಹಾರುತಿಹ
ಜೀವನನು ಕಳೆದು ಬರುತಿರ್ದೆ ||  || ೩೦ ||
ಪರಿಮಳವ ಕೊಂಬಂಥ ವರಭೃಂಗನಂದದಲಿ
ಪರಿಮಹಂಸನೊಳು ಒಡೆವೆರೆದು ಕರಸ್ಥಲದ
ಗುರುಶಾಂತನೊಳಗೆ ಬಯಲಾದೆ ||  || ೩೧ ||
ಕರಸ್ಥಲನಾಗಿದೇವನ ತ್ರಿವಿಧಿ ಸಮಾಪ್ತ
ಸಮಾಪ್ತ ಮಂಗಳ ಮಹಾ ಶ್ರೀ ಶ್ರೀ ||
 
[1] ಬರುತಿರ್ದೆ (ಮೂ)
[2] ತಿಳಿ (ಮೂ)
ಕರಸ್ಥಲ ಸಾಹಿತ್ಯ: ಕರಸ್ಥಲ ನಾಗಿದೇವನ ಸಾಹಿತ್ಯ: ೨. ಅಕ್ಷರ ಚೌಪದನ
*ಚೌಪದನ ಚೌಪದನ ಕೇಳಿದ[1]ರೆಯೇನುಂಟು1
ಚೌಪದನ ಮುಖವಾರು ಕೊಂಬು ಹದಿನೆಂಟು
[2]ಚೆಲ್ವ2 ಮೂವತ್ತೆರಡು ಕಂಗಳಕುಂಟು
ಚೌರಾಸಿ ಲಕ್ಷ ಜೀವನದೊಳಗುಂಟು ||  || ೧ ||
ಶ್ರೀ ಗುರುವೆ ಗಣನಾಥ ವದನ ಕರಿರೂಪಾ
ಶ್ರೀ ವಿದ್ಯಾಭರಿತನೇ ನೀ ಕನಕ ರೂಪಾ
ಶ್ರೀ ಭಾಗ್ಯ ಪುರುಷನೆ ವಿದ್ಯಾ ಕುಲದೀಪಾ
ಶ್ರೀ ಸಿದ್ಧ ಗಣನಾಥ ಶಶಿಗಿತ್ತ ಶಾಪಾ ||  || ೨ ||
ಬಂದನೋ ಗಣನಾಥ ಕೈಲಾಸದಿಂದಾ
ಬಂದು ಓದಿಸುವಂತಾ ಸಾಲಿಯೊಳು ನಿಂದು
ಬಂಧೂರ ಓಂಕಾರ ಬೀಜ ಬಿತ್ತಿ ಬೆಳಿಯೆಂದಾ
ಮುಂದೆ ಸಾವಿರ ಸೊನ್ನೆಲಬ್ದಾ ಹೇಳೆಂದಾ ||  || ೩ ||
ಚೆನ್ನಾಗಿ ಬಿತ್ತಿ ಬೆಳದುಳಿದ ಓಂಕಾರ
ಮುನ್ನೂರು ಅರವತ್ತುವಂದು ಅಕ್ಷರಾ
ಇನ್ನ ಕಳೆದುಳಿದು ಬಾವನ್ನದಕ್ಷರಾ
ಮುಂದೆ ಉಳಿದವು ಎರಡು ಬೀಜದಕ್ಷರಾ ||  || ೪ ||
ಮೂರೇಳು ಸಾವಿರದಾರನೂರು ಗಣಿತ
ತಾರಕ ಬ್ರಹ್ಮರಿಗೆ ಅಗಣಿತದ ಗುಣಿತ
ಬ್ಯಾರೆರಡು ಅಕ್ಷರದಿಂದದು ಗುಣಿತ
ದಾರಾದರೇನು ಗುಣಿಸುವದದುನೀತಾ ||  || ೫ ||
ಒಂದರಿಂದಾದಾವು ಐದು ಅಕ್ಷರ
ಒಂದೊಂದಕ್ಕೈದೈದು ಮುಂದೆ ವಿಸ್ತಾರಾ
ಒಂದರಿಂದೆರಡಾರು ಗುಣಿತದಕ್ಷರಾ
ತಂದೆನೊ ಗಣನಾಥ ಇದರ ಪ್ರಸ್ತಾರಾ ||  || ೬ ||
ರಾಗಕ್ಕೆ ಎರಡುಂಟುಯ ಬೀಜದಕ್ಷರಾ
ಯೋಗಕ್ಕೆ ಮೊದಲೆರಡಯ ಮಂತ್ರದಕ್ಷರಾ
ಭೋಗಕ್ಕೆ ಮೊದಲೆರಡು ತಂತ್ರದಕ್ಷರಾ
ನಾಗಲಿಂಗನ ಕಂಠ ಹೃದಯದಕ್ಷರಾ ||  || ೭ ||
ಓಂ ನಮಃ ಶಿವಾಯೆಂಬ ಮಂತ್ರವನು ಕೇಳಿ
ಓಂಕಾರದೊರ್ಣವನು ತಿಳಿದು ಮಗನೇಳಿ
ಓಂಕಾರ ಮೊದಲುಂಟು ಏನದು ಹೇಳಿ
ಓಂಕಾರವೆಂಬುದು ಅದು ತಾನೇನು ಹೇಳಿ ||  || ೮ ||
ನಾನೆ ನಾನೆಂಬ ಅಕ್ಷರದೊರ್ಣವನು ಕೇಳಿ
ನಾದ ಬಿಂದು ಕಳೆವೊಂದಾಗಿ ಹೇಳಿ
ನುಡಿಯ ನೋಡದ ಮಾತಾಡಬ್ಯಾಡಿ
ನಡೆಯಿಲ್ಲದಕ್ಷರಾ ಒಂದೆನ್ನಬ್ಯಾಡಿ ||  || ೯ ||
ಮಕರವೆಂಬೊ ವರ್ಣವನು ಹೇಳಿ
ಸಿಕಾರದೋಂಕಾರದೊರ್ಣವನು ಹೇಳಿ
ಯಕಾರ ವಕರದೊರ್ಣವನು ಹೇಳಿ
ಸಕಾರ ಸನ್ನತ ಬಲ್ಲವರು ಹೇಳಿ ||  || ೧೦ ||
ಅಕ್ಷರವಿಂತಿಷ್ಟು ಅಮೃತವ ನೀಡಿ
ಅಕ್ಷರ ಗುಣಿತವನು ತಿಳಿದು ಮಾತಾಡಿ
ಅಕ್ಷರವೆಂಟನು ಮೊದಲಿಡಬ್ಯಾಡಿ
ಅಕ್ಷರ ಜನಿಸಿದಾತ್ಮಿಕನ ನೋಡಿ ||  || ೧೧ ||
ಕವರ್ಗದ ಕಡೆಯು ಮೊದಲು ಅಕ್ಷರಾ
ದವರ್ಗದ ಕಡೆಯು ದ್ವಿತೀಯ ಅಕ್ಷರಾ
ಲಾ ವರ್ಗದ ಕಡೆಯು ದೀರ್ಘದಕ್ಷರಾ
ಅಕ್ಷರದೊಳಗೆ ಶೋಧಿಸಿದ ಅಕ್ಷರಾ ||  || ೧೨ ||
ಅಕಟಚತವಾಯ ಎಂಬೋ ಅಕ್ಷರಾ
ಅಕ್ಷರದೊಳಗೆಲ್ಲಾ ಸೂತ್ರದಕ್ಷರಾ
ಅಕ್ಷರದೊಳಗೆ ಕೆಂಪು ಕಪ್ಪು ಅಕ್ಷರಾ
ಅಕ್ಷರ ಗುಣಿಸಿ ತಿಳಿದಂತವನೆ ಶೂರಾ ||  || ೧೩ ||
ಅಕ್ಷರವೆಂಬುವದು ತಾನೇನು ಹೇಳಿ
ಅಕ್ಷರ ಬಲ್ಲವರು ಸಮನಿಸಿ ಹೇಳಿ
ಅಕ್ಷರ ಅರಿದ ಹಿರಿಯರನು ಕೇಳಿ
ಅಕ್ಷರದಾತ್ಮನುದಾವಾತ ಹೇಳಿ ||  || ೧೪ ||
ಶ್ರೀಮಂತವೆನಿಸುವದು ದಾವುದಕ್ಷರಾ
ತ್ರಿಮೂರ್ತಿಯೆನಿಸುವದು ದಾವುದಕ್ಷರಾ
ತ್ರಿಲೋಕದೊಳಗೊಂದಮೃತದಕ್ಷರಾ
ಸ್ತ್ರೀಣಬ್ರೂಣದ್ರೋಣ ಬಣ್ಣದಕ್ಷರಾ ||  || ೧೫ ||
ಅಕ್ಷರ ಬಲ್ಲಂತ ಓದಿಸುವ ಅಣ್ಣಾ
ಅಕ್ಷರತಾತ್ಮಕನು ತಾನೆ ಮುಕ್ಕಣ್ಣಾ
ಅಕ್ಷರ ಹನ್ನೆರಡಯ ಬ್ಯಾರೆ ಕೇಳಣ್ಣಾ
ಅಕ್ಷ ಜನಿಸಿದ ಮನೆ ಯಾವುದಣ್ಣಾ ||  || ೧೬ ||
ಕೆಂಪು ವರ್ಣದಲ್ಲೆಸೆವ ನಾಲ್ಕು ಅಕ್ಷರಾ
ಇಂಪು ನೀಲವರ್ಣದಲ್ಲೆಸೆವ ಆರು ಅಕ್ಷರಾ
ಸೋಂಪುದಳದಲ್ಲೆಸೆವ ಹತ್ತು ಅಕ್ಷರಾ
ನುಂಪು ವರ್ಣದಲ್ಲೆಸೆವ ದ್ವಾದಶಕ್ಷರಾ ||  || ೧೭ ||
ಹದಿನಾರು ಅಕ್ಷರದ ವರ್ಣವನು ನೋಡಿ
ಮೊದಲೊಂದು ಅಕ್ಷರದ ಗುಣಿತವನೆ ಮಾಡಿ
ಅದರಿಂದ ಅಕ್ಷರ ಮುನ್ನೂರು ಕೂಡಿ
ತುದಿ ಮೊದಲರಿಯಗಾಣದ ಮಾತಾಡಬ್ಯಾಡಿ ||  || ೧೮ ||
ಇಂತಿಷ್ಟು ಗುಣಿಗುಣಿತವನು ತಿಳಿದು ಮಾತಾಡಿ
ಆ ಗಣನಾಥ ತಿಂತಿಣಿ ಚೌಪಷ್ಟಿ ವಿದ್ಯೆವನು ಬಲ್ಲ ನೋಡಿ
ಮಂತ್ರ ಯೋಗ ಮಾರ್ಗವನು ಬಲ್ಲ ಗಣನಾಥನ ಕೂಡಿ
ಚಿತ್ರೈಸಲು ಗಣನಾಥ ಒಲಿದಾತ ನೋಡಿ ||  || ೧೯ ||
[3]ನಾದಮೂರ್ತಿ3ಯೆಂಬ ಗಣನಾಥ ಬಂದ
ವೇದಕ್ಕೆ ಮೊದಲೊಂದು ಪ್ರಸ್ತವನು ತಂದ
ನಾಗಲಿಂಗಯ್ಯನ ಹೃದಯ ಪೀಠದೊಳು ನಿಂದು
ನಾ ಹೇಳಲಳವಲ್ಲಲಾತನೆ ಚೆಂದಾ ||  || ೨೦ ||
ಸರಸ್ವತಿಯ ಗಣನಾಥ ಶರಧಿಯೊಳಗಿರಲು
ಭರದಿಂದ ಬ್ರಹ್ಮನು ಕರೆಯಲಿಕ್ಕೆ ಬರಲು
ಸುರಮುನಿಗಳು ವಿದ್ಯೆಯನು ಹೇಳೆನಲು
ಶ್ರೀ ಗುರುಬ್ರಹ್ಮ ವರವಿಟ್ಟು ಸ್ಥಿರದಿ ಬಾಳೆನಲು ||  || ೨೧ ||
ಕರಸ್ಥಲ ನಾಗಿದೇವನ ಅಕ್ಷರ ಚೌಪದ ಸಮಾಪ್ತ
ಸಮಾಪ್ತ ಮಂಗಳ ಮಹಾ ಶ್ರೀ ಶ್ರೀ ||
 
* ಆರಂಭದಲ್ಲಿ ‘ಶ್ರೀಗುರು ಕರಸ್ಥಲದ ನಾಗಲಿಂಗಯ್ಯನವರು ಮಾಡಿದಾಕ್ಷರ ಚೌಪದ’ ಎಂದು ಆ ಪ್ರತಿಯಲ್ಲಿ ಆರಂಭವಾದರೆ, ಆ ಪ್ರತಿಯಲ್ಲಿ ‘ಕರಸ್ಥಲದ ನಾಗಲಿಂಗಯ್ಯನ ಚೌಪದನ’ ಬರೆಯುವುದಕ್ಕೆ ಶುಭಮಸ್ತು’ ಎಂದು ಆರಂಭವಾಗುತ್ತದೆ.
[1] ಕೇನೇನು ಉಂಟು (ಅ)
[2] ಚೆಲುವ (೨)
[3] ನಾಡಮೂರ್ತಿ (ಆ)
ಕರಸ್ಥಲ ಸಾಹಿತ್ಯ: ಕರಸ್ಥಲ ನಾಗಿದೇವನ ಸಾಹಿತ್ಯ: ೩. ಏಕವಿಂಶತಿ ದೀಕ್ಷಾವಿಧಾನ
ಗುರುಶಾಂತಲಿಂಗ ಮೂರೇಳು ದೀಕ್ಷೆಯನಿತ್ತಾ
ತೆರನ ಪೇಳುವುದೆನ್ನ ಮತಿಗೆ ತಕ್ಕನಿತನು
ಶರಣಜನರಾಲಿಪುದು ಪಾಲಿಪುದು ನಲವಿಂದ ನಿಮ್ಮ ಶಿಶುವದು ಕಾರಣ ||  || ಪಲ್ಲ ||
ಮಲತ್ರಯಂಗಳ ಕಳದು ಕರಣದಿಂ ಭವಿಸಂಗ
ವಳಿದನ್ಯ ದೈವಸ್ಥಾವನ ಉಪವಾಸ ಹರಿಕೆ
ಕಳೆದು ದಶದ್ರೋಹಾದಿಗಳ ಬಿಡಿಸಿ ಷಡ್ವರ್ಗ ಸಪ್ತವ್ಯಸನಾದಿಗಳನು
ತೊಳದು ಡಂಬಕ ಹಮ್ಮು ಹೆಮ್ಮೆಗಳ ಸಂಹರಿಸಿ
ಅಳವಡಿಸಿ ಸದ್ಬಕ್ತಿ ಕ್ಷಮೆ ಶಾಂತಿಯಲಿ ಕರುಣೆ
ಗಳ ಹೃದಯದೊಳು ಬಿತ್ತಿ ಕರಣಗಳನರಿಯಲ್ಕೆ ತಾನಾಜ್ಞೇದೀಕ್ಷೆಯು ||  || ೧ ||
ಪರಿಶಿವನೆ ಗುರುಮೂರ್ತಿ ಸ್ಥೂಲ ಸೂಕ್ಷ್ಮಲಿಂಗ
ವೆರಡಕ್ಕೆ ಚೇತನವು ಚರಲಿಂಗ ಕಾರಣವು
ವರಭಸ್ಮ ಚಿತ್ಕರುಣ ದೃಗ್ಬಿಂದು ರುದ್ರಾಕ್ಷ ಶಿವಮಂತ್ರ ಮಾತೃಸ್ಥಾನ
ಕರುಣರಸವೇ ತೀರ್ಥವಾನಂದವೇ ಶೇಷ
ಹರನಷ್ಟ ಮೂರ್ತಿಯಷ್ಟಾವರಣಮಿಂತಿವರಾ
ವರಮಹಾತ್ಮೆಯ ಪೇಳಲರಿದುವಿದತಿಳಿಯೆಂದಡದುವೆಯುಪಮಾದೀಕ್ಷೆಯು ||  || ೨ ||
ಹರಿಯಜೇಂದ್ರಾದಿಗಳು ಶಿವನ ದಾಸರು ಎಂಬ
ಪರಿಯ ವಿಸ್ತರಿಸಿ ಕ್ಷೇತ್ರಾದಿ ಹಂಬಲ ಬಿಡಿಸಿ
ಹರನಿಲ್ಲದಿತರ ದೈವಗಳಿಗೊಡೆತನವಿಲ್ಲವೆಂಬರ್ಥವನು ತೋರಿಸಿ
ಕರ ಸುಗುಣ ಮನಬುದ್ಧಿ ಬಿತ್ತವಹಂಕಾರಗಳ
ದುರಿತಗಳ ನಿಲ್ಲಿಸಿ ದುರ್ಗುಣವ ಸಂಹರಿಸಿ
ಸ್ಥಿರಕಾರಣ ಮಾಡಲದು ಭವಹರಿವುದುವೋಡುವುದು ಸ್ವಸ್ಥಿಕಾರೋಹಣ ದೀಕ್ಷೆಯು ||  || ೩ ||
ವರಷಡಕ್ಷರ ಮಂತ್ರವೇ ಹರನ ಷಡ್ವದನ
ಕುರುಹೆನಿಸಿ ಪಂಚಕಳಸಗಳಾಗಿ ಗುರುತಾನೆ
ಮೆರೆವ ಪಾತಾಳ ಮುಖದಿರವೆನಿಸಿ ಷಡ್ವರ್ಗಮಂ ಪದಕೆ ಬೀಜಾಕ್ಷರ
ಉರಗ ಹಾರಂಗವನೆ ಸೂತ್ರದಾರದ ಸುತ್ತಿ
ಪರಿಪರಿಯ ತಳಿರು ಗಂಧಾಕ್ಷತೆಯ ಫಲಹಾರ
ವಿರಿಸಿ ವೀಳೆ ಸುವರ್ಣಗಾಣಿಕೆಯ ದಿಕ್ಕುಗಳನರಿಯೆ ಕಳಸಾಭಿದೀಕ್ಷೆಯು ||  || ೪ ||
ಓಡುವವು ಮೃತ್ಯುಮಾರಿಯು ಭೂತವೇತಾಳ
ಕಾದದೋಡುವುದು ದುರಿತ ದುಷ್ಕೃತವೆಲ್ಲ
ನೋಡೆ ನಾಲ್ವತ್ತೆಂಟು ಸ್ಥಾನದೊಳು ಮಂತ್ರಯುಕ್ತದಿಂ ಧರಿಸೆ ಕಾಮ್ಯಾರ್ಥವು
ಕೂಡಿ ಕೈಸಾರುವವು ಭಕ್ತಿ ಜ್ಞಾನ ವೈರಾಗ್ಯ
ವೀಡೇರುವುದು ಮೋಕ್ಷಮೊದಗುವುದು ತ್ರೈವ್ಯಾಳ್ಯ
ಅಡಲಿನ್ನೇನು ಸಿದ್ಧಿಸಿ ಕೀರ್ತಿ ಪಸರಿಸುವುದು ವಿಭೂತಿ ಪಟ್ಟದೀಕ್ಷೆಯು ||  || ೫ ||
ನೆತ್ತಿಯೊಳಗಿಡಗಿರ್ದ ನಿಜಕಳೆಯು ತೆಗೆ ತಂದು
ಮತ್ತಿಷ್ಟರೂಪಿನೊಳು ತುರುಗಿ ಮಂತ್ರವನೋದಿ
ಅತ್ಯಂತ ಪಂಚಾಭಿಷೇಕ ಮಜ್ಜನಂಗೈಯ್ದು ಅಷ್ಟವಿಧ ಪೂಜೆಗಳನು
ಇಂತು ಷೋಡಶವೆನಿಪವುಚಾರವನು ಮಾಡಿ
ಸತ್ತುಚಿತ್ತಾನಂದ ನಿತ್ಯ ಪರಿಪೂರ್ಣ ಕಳೆ
ತುತ್ತುರುಗಿ ಚರಲಿಂಗ ತೀರ್ಥ ಪ್ರಸಾದವೀಯಲ್ಕೆ ಲಿಂಗಾಯುತ ದೀಕ್ಷೆಯು ||  || ೬ ||
ಲಿಂಗವಿದು ನಿನ್ನಿಷ್ಟಲಿಂಗವಿದು ನಿನ್ನ ಕಳೆ
ಲಿಂಗವಿದು ನಿರುಪಮದ ಲಿಂಗವಿದು ನಿರ್ಲೇಪ
ಲಿಂಗ ಮುಕ್ತಿಯ ಸ್ಥಾನಲಿಂಗ ನಿನ್ನಯ ಪ್ರಾಣಲಿಂಗ ಭಾವದಿಯೊಪ್ಪುದು
ಲಿಂಗವಲ್ಲದೆ ಇತರ ದೈವಕ್ಕೆ ಎರಗದಿರು
ಲಿಂಗವಲ್ಲದೆ ಜಂಗಮವೆಂದು ಭಾವಿಸು ನೀನು
ಲಿಂಗದಂಗವೆ ನನ್ನ ಅಂಗವೆಂದರಿಯುತೆ ಧರಿಸೆ ಲಿಂಗಸ್ವಾಯುತ ದೀಕ್ಷೆಯು ||  || ೭ ||
ತನುದೀಕ್ಷೆಯೊಳಗಿನಿತು ಮನದೀಕ್ಷೆಯಂ ಪೇಳ್ವೆ
ಅನವರತ ಸತಿಸುತರು ಮಾತೆ ಪಿತರಾದೊಡಂ
ನೆನೆಯಲಾಗದು ಮತ್ತೆ ಭಕ್ತರಲ್ಲದಡವರು ಬಾಂಧವರೆ ಶಿವಶರಣರು
ಮನದಲ್ಲಿ ಶಿವಮಂತ್ರ ಕೇಳುವುದು ಶಿವಶಾಸ್ತ್ರ
ವನವರತ ದೃಢವೀರಶೈವಗಳನಾಚರಿಸಿ
ಕೊನರುವುದು ಶಿವಶಾಸ್ತ್ರದಿಂದ ಘನವಲ್ಲೆಂದಡದುವೆ ಸಮಯ ದೀಕ್ಷೆಯು ||  || ೮ ||
ಅಂಗಭೋಗವನೆಲ್ಲ ಲಿಂಗಗೋಸುಗ ಹೊಂಚಿ
ಹೊಂಗಳನು ಜಂಗಮಾರ್ಚನೆಗೋಸುಗ ತಹನು
ಕಂಗೊಳಿಪ ಸದ್ಗೃಹವ ರಚಿಪ ಚರಲಿಂಗ ಶರಣಾಳಿಗಳ ಪ್ರಾಶನಕ್ಕೆ
ಮಂಗಳ ಮಹೈಶ್ವರ್ಯವೆಲ್ಲ ಪರಹಿತಕಾಗಿ
ಹಿಂಗಿ ಸರಿಯಲಾಗಿ ನೋಯ ಚಿಂತಿಸುತ್ತಿರುತ
ಬೆಂಗೊಂಡು ಸರ್ವಕಂಠಕ ನಿಸ್ಸಂಸಾರ ದೀಕ್ಷೆಯಿಂತು ||  || ೯ ||
ಪರಲೋಕ ಇಹಲೋಕ ಸಮವೆಂಬ ನಿರ್ವಾಣ
ಹರುಷ ಚಿಂತೆಯು ಯುಗ್ಮವೇಕವಹ ನಿರ್ವಾಣ
ವರಪುಣ್ಯ ಪಾಪಗಳ ಸಮವೆಂಬ ನಿರ್ವಾಣ ಶತ್ರುತ್ವ ಮಿತ್ರತ್ವವು
ಸರಿಯೆಂದು ಉಪವಾಸ ತೃಪ್ತಿ ಸಮ ನಿರ್ವಾಣ
ಪರಿಪೂರ್ಣಭಾವ ಭರಿತಾನಂದ ನಿರ್ವಾದಿ ನಿರ್ವಾಣ ದೀಕ್ಷೆಯಿಂತು ||  || ೧೦ ||
ಒಂದು ಪ್ರಣಮದಿಯಿಷ್ಟ ಪ್ರಾಣಭಾವಂ ತ್ರಿವಿಧ
ಹೊಂದಿಹವು ಜ್ಞಾನೇಂದ್ರಿ ಹೃದಯದೊಳು ಷಡುಲಿಂಗ
ಸಂಧಿಸಿಯೆ ಛತ್ತೀಶದಿಂದೆ ದ್ವಿಶತ ಷೋಡಶತತ್ವ ತತದ್ವಿಗುಣಿತಾಂ
ಒಂದು ಒಂದೊಂದರೊಳಗಡಗುತ್ತ ಏಕದೊಳೆ
ಗೊಂದು ತೋರಲು ತತ್ತ್ವಮಾರ್ಗವದು ಮೈಯುಂಡು
ಅಂದವಡದವಯವಗಳು ಲಿಂಗಮುಖಿಯಾಗಿರಲು ತಿಳಿಯಲ್ಕೆ ತತ್ವದೀಕ್ಷೆಯು ||  || ೧೧ ||
ಅಂಗದೊಳಗುಳ್ಳ ತತ್ವಗಳಂ ನಿಶ್ಚೈಸಿ
ಅಂಗೈಯ ಲಿಂಗದೊಳು ಕಂಗಳಂ ಕಿಕ್ಕಿರಿಸಿ
ಹಿಂಗದಾ ನೋಟದೊಳು ಮನವೊಲಿದು ಭಾವದರೊಳಗೇಕಮಾಗಿ ನಲಿದು
ಕಂಗೊಳಿಪ ಭಸಿತ ರುದ್ರಾಕ್ಷೆಯ ಧರಿಸಿ ಮಿಗೆ
ಜಂಗಮವೆ ಪ್ರಾಣವೆಂಬಭಿಮತವ ಕೈಸಾರಿ
ಹೊಂಗಿ ಚಿತ್ಪ್ರಭೆಯಲ್ಲಿ ಮುಳುಗಿ ತಾ ತನ್ನನರಿಯದಿರಲುನುಗ್ರಹದೀಕ್ಷೆಯು ||  || ೧೨ ||
ಷಡುಚಕ್ರ ಸೋಪಾನವಿಡದೇರಿ ಮೇಲಕ್ಕೆ
ನಡದು ಪರಬ್ರಹೇಂದ್ರ ಸ್ಥಾನದಲಿ ಸೇರಿಸುತ
ಅಡಿಯಿಟ್ಟು ಶಿಖಾಚಕ್ರದೊಳಗೆ ಸೈವೆರಗಾಗಿ ಪಶ್ಚಿಮ ದ್ವಾರದೊಳಗೆ
ಕಡುವರೆವ ತೇಜಃಪುಂಜವನರಿತು ಮೈಮರೆದು
ಕೊಡನಮೃತ ಸವಿದು ಕ್ಷೆತ್ತೈಷೆ ಪಾಂಶೆಗಳನಳಿದು
ಹಿಡಿಯೆ ರೂಪಿಲ್ಲ ಬಿಡುವರೇ ನಿರೂಪಿತನಲ್ಲದಿರಲಾಧ್ಯಾತ್ಮ ದೀಕ್ಷೆಯು ||  || ೧೩ ||
ನಡವಳಿಯು ಕುಂದಿಲ್ಲ ದೃಢಭಾವ ಕೊರತಿಲ್ಲ
ನುಡಿದು ಹುಸಿಯಲಿಲ್ಲ ನಡಮನಗಳಿನಿತಿಲ್ಲ
ದೃಢಮಂತ್ರ ಬಿಡುವಿಲ್ಲ ಕರಣ ಸಂಚಲವಿಲ್ಲ ಕೃಪೆ ಹಿಂಗಲಿಲ್ಲ
ಅಡಕ ಲಿಂಗದಿ ಶರಣರೊಡೆಯರೆಂಬುದೆ ಸತ್ಯ
ಜಡಚಿತ್ತವಿರಲಿಲ್ಲ ಜಾತಿಸೂತಕವಿಲ್ಲ
ಕೊಡುವೆ ಕೊಂಬಡೆ ಕರ್ತನಲ್ಲದಾನಲ್ಲೆನಲು ಅಂದು ಸತ್ಯಶುದ್ಧ ದೀಕ್ಷೆಯು ||  || ೧೪ ||
ಪರಮ ಪತಿವ್ರತೆ ತನ್ನ ವಲ್ಲಭನ ರತಿಸುಖಕೆ
ಹರುಷಂದೊಲಿದಿವಳನ್ಯಪುರಷನನರಿಯಳು
ವರಸ್ವಪ್ನದಲ್ಲಿ ನಿಜವಲ್ಲಭನನೆ ನೆನೆವ ಭರವಾಗಿಯೆ ರಮಣನ
ಇರವಿದಕೆ ಸಂತೋಷಮಾಗಿಪ ರತಿಗೂಡಿ
ಎರಕವಾಗಿಹಳಂತೆ ಸದ್ಭಕ್ತ ಕ್ಷೇತ್ರಕ್ಕೆ
ಹರಿಯ ದುರ್ಗುಣವರಿಯ ತ್ರಿಕೂಟ ಗಿರಿಯಲ್ಲಿ ನೆರೆವದೇಕಾಗ್ರ ದೀಕ್ಷೆಯು ||  || ೧೫ ||
ಗುರುವರನೆ ಕುಲದೈವ ಲಿಂಗ ನಿಜಜೀವನವು
ಚರಲಿಂಗಮದೆ ದೈವವೆಂಬ ದೃಢಭಾವನೆಯು
ಸ್ಥಿರವಾಗಿ ಭವಿಯನ್ಯದೈವ ಸ್ಥಾವರ ಹಿಂಗಿ ಶುಚಿಪಾಕ ಮುಂದುಗೊಂಡು
ನೆರೆರೂಪು ಕ್ರೀಲಿಂಗ ರುಚಿ ಪ್ರಾಣ ಭಾವದೊಳು
ಕರತೃಪ್ತಿಯಂ ಮರೆಯದಿತ್ತ ತನು ಸುಖವಳಿದು
ಹರಕರ್ತನೆಂದು ಹಿಡಿದುದನು ತಾ ಬಿಡದಿರಲು ವರದೃಢ ವೃತದೀಕ್ಷೆ ನೋಡಾ || ೧೬ ||
ಪರಮ ಶೇಷವು ಗಂಧವಾಚಾರ ಘ್ರಾಣದೊಳು
ನೆರೆಲಿಂಗ ಶಿವಮಂತ್ರ ರಸವು ಗುರುಲಿಂಗದೊಳು
ಹರಲಿಂಗದರ್ಪಿತವು ಗುರುಕರುಣಂ ಕೇಳಿ ನೋಡಿ ಪರಿಣಮಿಸುವುದು
ಚರಲಿಂಗ ತ್ವಕ್ಕಿನಲಿ ಶರಣಾಳಿಗಳಿಗಿಷ್ಟ
ವರಲಿಂಗದರ್ಪಿತವು ಕರ್ಣ ಶಿವಸ್ತುತಿಗಳು
ಅರರೆ ಪ್ರಸಾದಲಿಂಗಕ್ಕೆನಲು ಪಂಚೇಂದ್ರಿಯಂಗಳರ್ಪಿತ ದೀಕ್ಷೆಯು ||  || ೧೭ ||
ಲೋಕದೊಳಗಾರಾದಡಂ ತನ್ನ ನೋಯಿಸಲು
ಶ್ರೀಕಂಠನಾಜ್ಞೆಯೆಂಬುದು ಸಹಜ ಶರಣಂಗೆ
ಬೇಕಾದ ಸುಖದುಃಖ ಬರಲು ಮನದಿಂ ತಿಳಿದು ಶಿವಸೂತ್ರವೆಂದು ನಲಿದು
ಶೋಕಮೋಹಕ್ಕೆಯೊಲ್ಲದನಾಗಿ ಜೀವಿಗಳ
ತಾ ಕೊಲ್ಲದಾಭಾವ ನಿಶ್ಚಯಿಸಿ ಸದ್ಭಕ್ತಿ
ಸಾಕಾರವಾಗಿ ಕರುಣಾಳು ಬುದ್ಧಿಯೊಳಿರೆ ತಿಳಿಯಲಿದು ಅಹಿಂಸೆ ದೀಕ್ಷೆಯು || ೧೮ ||
ಭೂತಸೋಂಕಿದ ಮನುಜಗರಿವರತು ಮೈಮರದು
ಧಾತುಗುಂದುವ ತೆರದಿ ಗುರುಕರುಣದಿಂ ಲಿಂಗ
ವೋತು ಸರ್ವಾಂಗಮಂ ಮುಸುಕಿರಲು ತನುಭಾಷೆಯಳಿದು ಲಿಂಗಾಂಗವಾಗಿ
ಭೂತಳದೊಳುಳ್ಳ ಕ್ಷೇತ್ರಂಗಳಂ ಹಿರಿದೆಂಬ
ಹೇತುಗಳ ಮರೆದು ಏಕೋದೇವನೆಂದರಿದು
ಸ್ವತಂತ್ರನಾಗಿ ಪಂಚಾಚಾರ ಪರಿಪೂರ್ಣ ವರಲಿಂಗನೈಷ್ಠ ದೀಕ್ಷೆಯು || ೧೯ ||
ಗುರುಲಿಂಗ ಜಂಗಮದಿ ವಿಶ್ವಾಸ ಮೈಯುಂಡು
ಕರಣಗಳ ಹರದಿಷ್ಟ ಲಿಂಗದೊಳು ನಿಂದು ಮಿಗೆ
ಪರಮ ಚಿತ್ಪ್ರಭೆಯಲ್ಲಿ ಭಾವ ಮನ ಬಿಚ್ಚಿಟ್ಟು ನಿಭ್ರಾಂತನಾಗಿ ನಲಿದು
ಶರೀರದೆಚ್ಚರ ಮರೆದು ಭೋಗಲಿಂಗದೊಳರತು
ಹೊರಗೊಳಗೆ ತತ್ವಮಯನಾಗಿ ನಿರ್ಗುಣಿಯಾಗಿ
ಅರದೆ ಚರ್ತುವಿಧ ಪದವ ಧಿಕ್ಕರಿಸಿ ಸ್ಚಚ್ಚರಿತಮಾಗೆ ಮನೋಲಯದ ದೀಕ್ಷೆಯು || ೨೦ ||
ಪರಮ ಸತ್ಕೃತಿಯೆ ತಾ ತಪಮೆನಿಸಿ ನಿಶ್ಚಯಿಸಿ
ಗುರುಕೃಪೆಯ ಪಡದು ವರಲಿಂಗ ಕರದೊಳಗಿರಲು
ನಿರುತ ಸಂಪದವೆನಿಸಿ ತೀರ್ಥಪ್ರಸಾದತ್ರಯ ದೊರಕಲದು ತನ್ಮೋಕ್ಷವು
ಮೆರೆವ ಭಕ್ತನ ಗೃಹದಿ ಕೈಲಾಸ ದಿಟವೆನಿಸಿ
ಯಿರಲು ಸದ್ಯೋನ್ಮಕ್ತಿ ತರುಣನಿಗೆಯೇಕವಿಂಶತಿ ದೀಕ್ಷೆಯು ||  || ೨೧ ||
ಕರಸ್ಥಲ ನಾಗಿದೇವನ ಏಕವಿಂಶತಿ ದೀಕ್ಷಾವಿಧಾನ ಸಮಾಪ್ತ
ಸಮಾಪ್ತ ಮಂಗಳ ಮಹಾ ಶ್ರೀ ಶ್ರೀ || 
ಕರಸ್ಥಲ ಸಾಹಿತ್ಯ: ಕರಸ್ಥಲ ನಾಗಿದೇವನ ಸಾಹಿತ್ಯ: ೪. ಮಡಿವಾಳ ಮಾಚಯ್ಯಗಳ ತಾರಾವಳಿ
ರಾಗ: ಕನ್ನಡ ಕಾಂಬೋಧಿ
ನುತಿಸಲೆನ್ನಳವೆ ನಿಮ್ಮತಿಶಯ ಮಹಿಮೆಯ
ಸಿತಿಕಂಠ ವೀರಶರಭ ಮಾಚಿದೇವಯ್ಯ ||  || ಪಲ್ಲ ||
೧
ಹರನ ಘನವನೆಂತುಟರಿಯದೆ ದಕ್ಷನು
ಮರುಳುವಿಡಿದು ಕೂಗಿ ಮಾರಿಯ ಕರವಂತೆ
ಕರಿಯು ಕೇಸರಿಯೊಳು ಕದನಕೆಳಸುವಂತೆ
ಹರಿಣ ವ್ಯಾಘ್ರನ ಕೂಡೆ ಹಾಸ್ಯದಿ ನುಡಿವಂತೆ
ಗರುಡನೊಡನೆ ವ್ಯಾಳ ಗರ್ವಿಸಿ ನಡೆವಂತೆ
ಉರಗನೊಡನೆ ದರ್ದುರನು ಮಚ್ಚರಿಪಂತೆ
ಉರಿವನಲನ ಕೂಡೆ ತೃಣವು ಸೆಣಸುವಂತೆ
ಹರಿಯಜರಿಗೆ ಮುನ್ನ ಹಗೆಯು ನಾನೆಂಬಂತೆ
ಸುರರೆಂಬ ಲತೆಗೆಲವಿತ್ರವ ಕೊಂಬಂತೆ
ವರಪತ್ನಿಯರ ಓಲೆಭಾಗ್ಯವ ಕಳವಂತೆ
ನೆರಹಿ ನಿರ್ಜರ ಸ್ತೋಮವ | ಕುಟಿಲ ದಕ್ಷ
ಹರವಿರಹಿತ ಯಜ್ಞವ | ರಚಿಸುತಿರೆ
ಪರಮೇಷ್ಠಿ ಶ್ರುತಿವೇದವ | ಪಂಕಜನಾಭ
ವಿರಚಿಸಿದನು ಯಾಗವ | ಕುಹಕರೆಲ್ಲ
ಹರುಷದೊಳಿರಲಭವ | ಪಣೆಯಗಣ್ಣ
ತೆರೆಯಲುದ್ಭವಿಸಿದ ವೀರಾವತಾರವಾ ||
೨.
ಮೃಡನ ಕೋಪವೆ ಬಹಿಷ್ಕರಿಸಿ ಮುಂದೆಸೆವುತೆ
ಸಿಡಿಲು ಕೋಟಿಗಳೊಂದು ರೂಪಾಗಿ ನಿಂದಂತೆ
ಘುಡುಘುಡಿಸುತ ನೆರೆ ಘರ್ಜಿಸಿ ಮೊರೆವುತೆ
ಕಿಡಿಗಣ್ಣು ಕೆದರಿದ ಜುಂಜು ಕುಂತಲವಂತೆ
ಬಿಡುಗಣ್ಣು ಪೊಳೆವ ದೌಂಷ್ಟ್ರವು ಮೀಸೆಗಳಂತೆ
ಕಡಿತಲೆ ಕಾಸೆ ಕಾಲಂದುಗೆ ಝಣರಂತೆ
ಪಿಡಿದ ಖಡ್ಗವು ಚಾಪ ಸರಳು ಹಲಗೆಯಂತೆ
ಉಡಿಯಲು ಕುಡಿಬಾಕು ರಣಚೂರಿ ಮೆರೆವುತ್ತೆ
ಪೊಡವಿ ನಡುಗಲಷ್ಟ ಶೈಲಂಗಳಲುಗುತೆ
ಕಡಲು ಕಂಪಿಸಲಿಂದು ರವಿ ತಾರೆ ಬೆದರುತೆ
ಕಡು ಭಯಂಕರವಾದನು | ಬ್ರಹ್ಮಾಂಡವು
ಹೊಡೆವಂತಾರ್ಭಟಿಸಿದನು | ಈಶ್ವರ ನೋಡಿ
ಕಡು ಬೇಗ ಬೆಸನಿತ್ತನು | ದಕ್ಷನ ಯಾಗ
ಗಡಣದೊಳಿರುವರನು | ಸಂಹರಿಸೆನೆ
ಮೃಡನಡಿಗೆರಗಿದನು | ವೀರೇಶೈರ
ನೆಡೆಗೊಂಡು ದಕ್ಷಾಧ್ವರಕೆ ಮುಖವಾದನು ||
೩
ವರ ವೀರಭದ್ರನುದ್ಭವಿಸಲತ್ತವರಿಗೆ
ದುರಿತ ದುಷ್ಕೃತದ ಸೂಚನೆ ಸ್ವಪ್ನಗಳಾಗೆ
ಅರುಣಕೋಟಿಗಳೊಗೆದಂತೆ ಪ್ರಜ್ವಲವಾಗೆ
ಸುರಸತಿಯರ ಕರ್ಣಪತ್ರ ಓಸರಿಸೋಗ
ಶರಧಿ ಘೂರ್ಮಿಸುವಂತೆ ಸಂಜೆ ಬೊಬ್ಬೆಗಳಾಗೆ
ಉರಿವನಲನು ಗತವಾಗಿ ಕಾರ್ಬೊಗೆಯಾಗೆ
ಸುರ ಮನು ಮುನಿಗಳು ಸ್ರವದಂತಾಗಲು ಮಿಗೆ
ಹರಿ ವಿರಂಚಿಗಳಿಗೆ ಹುಮ್ಮು ಪಲ್ಲಟವಾಗೆ
ಹರುಷಗುಂದಲು ದಕ್ಷನಿಂತೆಂದನವರಿಗೆ
ಮರುಳೊಡನಾಡುವ ಮತಿಹೀನ ಗೊರವಂಗೆ
ಪೆರತಂಜುವೆನೆ ಎಂದನು | ಆ ನುಡಿಯೊಳು
ಧುರಧೀರನೆಯ್ತಂದನು | ದಕ್ಷರ ಶಿರ
ವರಿದು ಹೋಮದೊಳಿಟ್ಟನು | ಪದ್ಮಾಕ್ಷನ
ಶಿರವ ಹರಿಯಲೆಚ್ಚನು | ಭಾರತೀಯ ಮೂಗ
ನರಿದು ಕರದೊಳಿತ್ತನು | ಪೂವಡಿಗನ
ಉರವ ತುಳಿದು ಕುಲಿಲೆಂದು ಬೊಬ್ಬಿರಿದನು ||
೪
ಅಕ್ಕಟ ಗಜವಿಂಡಿನೊಳಗೆ ಪಂಚಾಸ್ಯನು
ಹೊಕ್ಕಂತೆಲ್ಲರ ಸದೆಬಡಿದು ಭಂಗಿಸಿದನು
ಒಕ್ಕಲಿಕ್ಕುತ ಪಲ್ಲು ಕರ ಜಿಹ್ವೆಗೊಯಿದನು
ಕುಕ್ಷಿಯ ಭೈರವನೊಡಬಾಗ್ನಿಯೊಳು ತಾನು
ಸೊಕ್ಕಿದವರೆಲ್ಲ ಸಂಹಾರಗೆಯಿದನು
ಆ ಕ್ಷಣದೊಳು ಕಾಳಿ ಬರೆ ಶಾಂತನಾದನು
ಮಿಕ್ಕಿನವರನೆಲ್ಲ ನೊರಜೆಂದುಳುಹಿದನು
ದಕ್ಷಂಗಜನ ಶಿರವಿತ್ತು ನಡೆಸಿದನು
ಠಕ್ಕ ಭಕ್ತಿಯೊಳೆದ್ದು ಚರಣಕ್ಕೆರಗಿದನು
ಬೆಕ್ಕಸ ಬೆರಗಾಗಿ ನುತಿಸುತಲಿರ್ದನು
ಸಾಕ್ಷಾತ್ ತಿರುಗಿದನು | ಗಮ್ಮನೆ ಬಂದು
ಮುಕ್ಕಣ್ಣಗೆರಗಿದನು | ದ್ರೋಹಿಯ ತಂದು
ದೊಕ್ಕನೆ ನಿಲಿಸಿದನು | ಈಶ್ವರ ನೋಡಿ
ನಕ್ಕು ಹಾಸ್ಯವ ತಾಳ್ದನು | ದೂರ್ವಾಂಕುರ
ಚೊಕ್ಕಟ ಕೊಡಿ ಎಂದನು | ವೀರೇಶನ
ತರ್ಕೈಸಿಕೊಂಡು ಈಶ್ವರನು ಮುದ್ದಿಸಿದನು ||
೫
ಮುಂದುಗಾಣದೆ ದಕ್ಷಯಜ್ಞವ ರಚಿಸಲು
ಬಂದ ದೇವರ್ಕಳೆಲ್ಲರು ಕಡು ನೋಯಲು
ನಂದಿಕೇಶ್ವರನಭಯವನಿತ್ತು ಸಲುಹಲು
ಕಂದರ್ಪಪಿತನಜ ಸುರ ಮನು ಮುನಿಗಳು
ಬಂದು ಶಂಕರನಡಿಗೆರಗಿ ಪಲ್ಗಿರಿಯಲು
ಎಂದಿನ ಮಣಿಹವನಿತು ಸಂತೈಸಲು
ಹಿಂದಣ ಶಾಪದಿ ಹರಿ ಮೃಗವಾಗಲು
ಕೊಂದು ಹಿರಣ್ಯನ ಶೋಣಿತಗುಡಿಯಲು
ಅಂದು ಸೊಕ್ಕೇರಿ ದಿವಿಜರ ಬೆದರಿಸಲು
ಬಂದು ದೇವರ್ಕಳೀಶ್ವರಗೆ ಭಿನ್ನವಿಸಲು
ಚಂದ್ರ ಭಾಸ್ಕರ ತೇಜನು | ವೀರೇಶ ಹೋ
ಗೆಂದು ಬೆಸನನಿತ್ತನು | ಅಜ್ಞಾನದಿ
ಹಿಂದಣ ಸ್ಥಿತಿಯ ತಾನು | ಮರದನೇಕ
ಮಂದಮತಿಯೊಳಿಹನು | ಉದ್ರೇಕದಿ
ನಿಂದು ಗರ್ವಿಸಲು ನೀನು | ಈಕ್ಷಣ ಶರ
ಭೇಂದ್ರಾವತಾರದೊಳ್ಸಂಹರಿಸೆಂದನು ||
೬
ವಡಬ ತೃಣವನವಗ್ರಹಿಸುವಂತೆಯ್ದಿದ
ಕಡು ತವಕದೆ ನರಸಿಂಹನ ನುಡಿಸಿದ
ಜಡಮೃಗರೂಪನಾಂಕರಿಸಿ ಮಾತಾಡಿದ
ಸಿಡಿಮಿಡಿಗೊಳುತ ನೀನಾರೊ ಹೇಳಲೊ ಎಂದ
ಕಿಡಿಗಣ್ಣಭವನ ಕುಮಾರ ನಾನೆಲೆ ಎಂದ
ಪೊಡವಿ ಪಿತನು ಎನ್ನ ಮಗನ ಲಲಾಟದ
ನಡುವೆ ಹುಟ್ಟಿದ ಶಿವನೆನಗೆ ಮೊಮ್ಮಗನೆಂದ
ಜಡದೇಹಿ ನೀನು ಸ್ತ್ರೀಯಾಗಿ ತರ್ಕೈಸಿರ್ದ
ಕಡು ಸ್ನೇಹದೊಲ್ಲಭನೆಂತು ಮೊಮ್ಮಗನಾದ
ಮೃಡವೀರ್ಯ ಸೋಂಕಿನಿಂ ಬಸುರಾಗಿ ಬೆಸಲಾದ
ಬೆಡಗ ನೀ ಮರದೆಯಲ್ಲ | ಪುಲ್ಲಿಂಗಕ್ಕೆ
ತೊಡೆಯ ನೀನಾಂತುದಿಲ್ಲ | ಹಾಗೆಂದೆಂಬ
ನುಡಿಯ ನೀನಾಂತುದಿಲ್ಲ | ಹಾಗೆಂದೆಂಬ
ನುಡಿಯ ಲಾಲಿಸಿದನೆಲ್ಲ | ಸಿಂಹೇಂದ್ರನು
ಕಡಿದು ಘರ್ಜಿಸಿದ ಹಲ್ಲ | ಆರ್ಭಟಿಸಲು
ಕಡಲು ಕದಡಿದೆಲ್ಲ | ಸೊಕ್ಕಿರೆ ಕಂಡು
ಕಿಡಿಗಣ್ಣ ಶರಭಾವತಾರವಾದುದನೆಲ್ಲ ||
೭
ದ್ವಿತಶಿರ ಕೊಕ್ಕು ರೆಕ್ಕೆಗಳು ದ್ವಿಚರಣವು
ದ್ವಿತಕೋಟಿ ಸೋಮಪ್ರಕಾಶದ ದೌಂಷ್ಟ್ರವ
ಹುತ ಪೆರ್ಚಿ ಪೊಗೆಗುಂದಿದಂತಾರು ನೇತ್ರವು
ಹಸ್ತ ಸಾವಿರ ಖಡ್ಗ ಹಲಗೆ ಕಮಾನವು
ಅತ್ಯುಗ್ರ ಕೋಫದಿಂದಾರ್ಭಟಿಸಲು ಬಹು
ಕ್ಷಿತಿಯ ತಳೆದ ಶೇಷದಂತೆ ನಡುಗಿದವು
ಕೃತನ ಶಿರದ ಮೇಲೆ ಬಂದು ಬಂದೆರಗುತ
ಗತಿಗೆಡಿಸುತಲೆತ್ತಿ ಹೊಡೆವುತ್ತ ಬಡಿವುತ್ತ
ಧೃತಿಗುಂದಲೊಡಲ ಕೋರೆಗಳಿಂದ ಸೀಳುತ್ತ
ರಕ್ತದೋಕುಳಿಯಾಡಿದ | ಆರ್ಭಟಿಸುತ್ತ
ಶತಕೋಟಿಯಲಿ ಕೊಂದನು | ನೃಸಿಂಹನು
ನುತಿಸಿ ಬಿನ್ನೈಸಿದನು | ಮರವೆಯಿಂದ
ಮತಿಗೆಟ್ಟು ನುಡಿದೆ ನಾನು | ತಪ್ಪೆನ್ನದು
ಪ್ರತಿಪಾಲಿಸಯ್ಯ ನೀನು | ಕಂಠೀರವಾ
ಕೃತಿಯ ತಳೆದು ನೊಂದೆನು | ಶಿರವು ಚರ್ಮ
ಗತವಾಗದಂತೆ ನೀವೇ ಧರಿಸೆಂದನು ||
೮
ಅವನ ಶಿರವ ಘರಿಘರಿಲೆನೆ ಪೊಡೆದನು
ಅವನ ಚರ್ಮವ ಸರ್ರ‍ಸರ್ರ‍ನೆ ಸೀಳ್ದನು
ಅವನ ಜನ್ಮವನು ಸಂಹರಿಸಿ ತಿರುಗಿದನು
ಅವನ ಖಟ್ಟಾಂಗ ಕಪಾಲವೆಂಬೆರಡನು
ಅವಸೆಯೊಳೈತಂದು ಅಭವಗೊಪ್ಪಿಸಿದನು
ಶಿವನಂಘ್ರಿಕಮಲಕ್ಕೆ ಶರಭನೊಂದಿಸಿದನು
ಕುವರನ ನೋಡಿ ಕೊಂಡಾಡಿ ವಿಶ್ವೇಶನು
ಕೈವಲ್ಯಪುರದ ಪಟ್ಟವನೊಲಿದಿತ್ತನು
ಅವನ ಶಿರವ ವೀರಭದ್ರನಿಗಿತ್ತನು
ಅವನ ಚರ್ಮವನು ಕಪರ್ದಿ ಧರಿಸಿದನು
ಭವದೂರನಿಂತೆಂದನು | ಚತುರ್ದಶ
ಭುವನದೊಲ್ಲಭನು ನೀನು | ನಿನ್ನನು ಮೀರಿ
ದವರ ಸಂಹರಿಸೆಂದನು | ಶರಣು ಹೋಗೆ
ತವೆ ರಕ್ಷಿಸುವದೆಂದನು | ದನುಜವಿಂಡು
ಶವದಂತೆ ಕಂದಿಕುಂದಲು ಕೃಪೆಯಿತ್ತನು ||
೯
ವರ ನಂದಿ ಭೃಂಗಿ ತುಂಬುರರು ನಾರಂದರು
ಗರುಡರು ಸಿದ್ಧಕಿನ್ನರರು ಕಿಂಪುರಷರು
ಸುರರು ಗಂಧರ್ವ ನಾಗಾಸುರ ಯಕ್ಷರು
ಹರಿಯಜರಿಂದ್ರ ಗೀರ್ವಾಣಮುನಿಂದ್ರರು
ಹರನ ಓಲಗದೊಳೊಪ್ಪಿರೆ ರುದ್ರಭದ್ರರು
ಹರಿನೇತ್ರ ವರುಣನೇತ್ರರು ಸೋಮನೇತ್ರರು
ಕರಿಮುಖ ಕಂಠೀರ ಹವಿ ಮೇಘ ಮುಖದೋರು
ನೆರೆದಿಹ ರುದ್ರರಸಂಖ್ಯಾತ ಪ್ರಮಥರು
ತರತರದೊಳು ಮಹಾ ಮನು ಮುನಿ ದನುಜರು
ಶರಭೇಂದ್ರ ಜಯ ಜಯ ಎನುತ ನುತಿಸುವರು
ಗಿರಿಜೇಶ ನಗುತಿರ್ದನು | ಆ ಸಮಯಕೆ
ವರಮುನಿ ನಾರಂದರು | ಭೂವಳಯವ
ಚರಿಸಿ ಒಯ್ಯನೆ ಬಂದನು | ಪಿನಾಕಿಯ
ಚರಣಕ್ಕೆರಗಿ ನಿಂದನು | ಮರ್ತ್ಯದೊಳಾರು
ಹರಭಕ್ತರಿಲ್ಲೆಂದನು | ಶ್ರವಣಮಯ
ನೆರೆ ಪೆರ್ಚಿತೆನಲು ವೀರೇಶನಿಂತೆಂದನು ||
೧೦
ಶಿವನ ಶ್ರೀಚರಣವಿಡಿದು ವೀರಭದ್ರನು
ಅವನಿಯೊಳಗೆ ವೀರಶೈವಾಚಾರವ ನಾನು
ಹವಣಿಸಿ ಬಹೆನೆಂದು ಹರಗೆ ವಂದಿಸಿದನು
ಕುವರನ ನೋಡಿ ಕಾಮಾರಿಯಿಂತೆಂದನು
ಭುವನದೊಳಾರು ದರುಶನಂಗಳಿರವನು
ವಿವರಗೊಳ್ಳದೆ ವೀರಶೈವದೊಳಿರು ನೀನು
ಶ್ರವಣ – ಚಾರ್ವಾಕ – ವೈಷ್ಣವ – ವೇದ ವಿಪ್ರರು
ನೆವದಿ ನಿಂದಿಸಲು ಸಂಹರಿಸಿ ಮಹಿಮೆಯನು
ಅವರಿಗೆ ತೋರಿ ಪಲ್ಗಿರಿಯೆ ಪಾಲಿಸು ನೀನು
ಶಿವಲಿಂಗ ವಸ್ತ್ರವ ತೊಳೆವ ಕಾಯಕವಿನ್ನು
ನಿಮಗೆ ಸಲುವುದೆಂದನು | ಪಿಪ್ಪಲಿಗೆಯ
ಶಿವಭಕ್ತನೊರ್ವ ತಾನು | ಮುಕ್ತಿಯನೀವ
ಕುವರನ ಬಯಸಿಹನು | ನಿರ್ಜನಿತದ
ಕುವರ ನೀನಾಗೆಂದನು | ನಾನೇ ಬಂದು
ಶಿವದೀಕ್ಷಾತ್ರಯವೀವೆನು | ಹೋಗೆನಲಾಗೆ
ಹವಿನೇತ್ರ ವೀರೇಶನಿಳೆಗೆ ಬಂದೊಗೆದನು ||
೧೧
ಧಾರಿಣಿಗಧಿಕ ಹಿಪ್ಪಲಿಗೆಯ ಪುರದೊಳು
ಕ್ರೂರ ಜೈನರು ವಿಪ್ರ ವೈಷ್ಣವಾದಿಗಳೊಳು
ವೀರಶೈವಾಚಾರಕ್ರಿಯಾ ದಂಪತಿಗಳು
ಆರಿಗೂ ವೇದ್ಯವಾಗದ ಭಕ್ತಿರತಿಯೊಳು
ಮಾರಹರನ ಜ್ಞಾನ ಜಂಗಮಾರ್ಚನೆಯೊಳು
ಮೀರಿ ಪಾದಾಂಬು ಪ್ರಸಾದದಿಂಗಡಲೊಳು
ಸಾರಿ ಸಂತೋಷದೊಳಿರೆ ಸತಿಪತಿಗಳು
ತೋರಿತು ಸ್ವಪ್ನವೊಂದಿರುಳೆ ಕುವರನೊಳು
ನಾರಿ ಪುರುಷರತಿ ಹರ್ಷವಾರಿಧಿಯೊಳು
ಬಾರೆಂದು ಕರದಪ್ಪುತಿರೆ ನಿದ್ರೆ ತಿಳಿಯಲು
ನೀರೆ ಸುಯ್ಯನೆ ಸುಯಿದು | ಯೌವನಗಳು
ಜೋರಿಟ್ಟು ತೊರೆದವೆಂದು | ಈ ಸ್ವಪ್ವವ
ನಾರೊಡನುಸುರಲೆಂದು | ವಿನೋದಕ್ಕೆ
ಮಾರಾರಿ ತಾನೆ ಬಂದು | ಎಂದೆನುತಲಿ
ನಾರಿ ರಮಣಗೆ ಪೇಳಿದಳಿದೇನು ಸೋಜಿಗವೆಂದು ||
೧೨
ಮುಂದುಗೊಂಡಿತು ಪುತ್ರಮೋಹವು ಮನದಾಗೆ
ಹೊಂದಿತು ಗರ್ಭಸೂಚನೆ ಭಕ್ತಪತ್ನಿಗೆ
ಮುಂದಣ ಮೊಲೆ ಹಸುರೇರಿ ಕಪ್ಪುಗಳಾಗೆ
ಹಿಂದಣ ಜಘನವು ಹೆಚ್ಚಿ ಬೆಳೆದು ಮಿಗೆ
ಇಂದಿಗಿಪ್ಪತ್ತೊಂದು ದಿವಸದ ಬಸುರಿಗೆ
ಒಂದಡಿಯಿಡಲಾರದಂತೆ ಭಾರಣೆಯಾಗೆ
ಬಂದು ಮಂಚವನೇರಲೊಡನೆ ಸುಪ್ತಿಗಳಾಗೆ
ಅಂದು ಶರಭನಿಷ್ಟಲಿಂಗದೊಳುದಿಸುಗೆ
ಮುಂದಿರಲೆಚ್ಚತ್ತು ಕಾಣುತ್ತ ಕುರುಡಗೆ
ಬಂದವು ನಯನವೆಂಬಂತೆ ದರಿದ್ರಂಗೆ
ಬಂದಂತೆ ಸೌಭಾಗ್ಯವು | ಕಾರುಣ್ಯದ
ಸಿಂಧು ಚಿತ್ತೈಸೆ ನೀವು | ಸಂಜೀವನ
ವಿಂದು ದೊರಕಿತು ನಾವು | ಸದ್ಗತಿಯೊಳ
ಗಿಂದು ನಿರ್ವಯಲಾದೆವು | ಕಲಿದೇವಯ್ಯ
ಬಂದಿತ್ತ ತ್ರೈದೀಕ್ಷೆಯ | ಭಸಿತ ಮಂತ್ರ
ದಿಂದ ಲಿಂಗವ ಧರಿಸಲ್ಕೆ ಕಣ್ದೆರದನು ||
೧೩
ಅಸಮಾಕ್ಷ ಗುರು ಮಾಚಿದೇವಯ್ಯನೆಂದೆಂಬ
ಪೆಸರಿಟ್ಟು ಪೋಗಲು ಪುತ್ರ ಭಕ್ತಿಯ ಕೊಂಬ
ಒಸೆದು ಲಿಂಗಕೆ ಮೊಲೆವಾಲ ಸವಿಯನುಂಬ
ರಸೆಯೊಳು ಹೊಡಕರಿಸುತಲೆದ್ದು ನಡೆಗೊಂಬ
ಭಸಿತ ರುದ್ರಾಕ್ಷಿ ಮಂತ್ರಂಗಳ ನೆಲೆಗೊಂಬ
ಮಿಶ್ರಿಸಿ ಕಲಿದೇವ ಗುರುವೆ ಶರಣು ಎಂಬ
ರಸಿಕ ಜಂಗಮದ ಪಾದಾಂಬು ಶೇಷವ ಕೊಂಬ
ವಸ್ತ್ರವ ತೊಳೆವ ಕಾಯಕವನು ಕೈಕೊಂಬ
ಮಿಸುಪ ಭಕ್ತಿಗೆ ವೀರಶೈವವೆ ಘನವೆಂಬ
ಶಸ್ತ್ರವ ಪಿಡಿದಿಹನು | ಶ್ರವಣರನು
ಕಸವೆಂದು ಲೆಕ್ಕಿಸನು | ಶರಣರೆಂಬ
ಮಿಸುನಿಯ ಹಳಿವರನು | ಸೀಳುವೆನೆಂದು
ಎಸೆವ ಪೆಂಡೆಯನಿಟ್ಟನು | ಶಿವನ ಭಕ್ತಿ
ಸಸಿಯ ಪಾಲಿಸುತಿಹನು | ಚಿದ್ಬೆಳಗಿನ
ಪಸರದೊಳಗೆ ಪರಂಜ್ಯೋತಿಯಾಗಿರುವನು ||
೧೪
ಇತ್ತ ಮಾಚಯ್ಯಗಳಿರೆ ಮೇರು ಪುರದೊಳು
ನಿತ್ಯ ನಿರ್ಮಾಯ ಗಣನಾಥ ಚಿತ್ತೈಸಲು
ಭೃತ್ಯರು ಹರಿಯಜ ಸುರರು ಕೊಂಡಾಡಲು
ಕರ್ತೃ ನಿರ್ಮಾಯ ಮಾಯ ಕೋಳಾಹಳನೆನ್ನಲು
ಶೈತ್ಯಾಚಲನ ಸುತೆ ಕನಲುತೆ ಮನದೊಳು
ಎತ್ತಣವನು ಇವಗೇಕಿಂತ ನುತಿಗಳು
ಪತ್ರಗಮನ ಪದ್ಮ ಸುತನಿಂದ್ರ ಮುನಿಗಳು
ತೊತ್ತಾಗಿಹರು ಎನ್ನ ಮಾಯೆಯ ಬಲೆಯೊಳು
ಚಿತ್ತ ಪಲ್ಲಟವಾಗದವರ ಹೇಳನ್ನೊಳು
ಮೃತ್ಯುಂಜಯನ ಕೂಡೆ ಮುನಿದು ವಾದಿಸಿದಳು
ಅತ್ಯಂತ ನಿರ್ಮಾಯನು | ನೀನಾರೆಂದು
ನೇತ್ರದೆರೆದು ನೋಡನು | ತಿಳಿಯಲುಂಟೆ
ಮರ್ತ್ಯಕ್ಕೆ ಹೋಗೆಂದನು | ಆ ಸೂತ್ರ ನಿ
ಮಿತ್ತ ಬಸವರಾಜನು | ಪ್ರಮಥಗಣ
ಮೊತ್ತ ಸಹಿತ ಬಂದನು | ಕಲ್ಯಾಣ ಮ
ಹತ್ವದ ಶರಧಿ ಸಂಭ್ರಮದ ಮಹಿಮರನು ||
೧೫
ಗಿರಿಜೆ ನಿರ್ಮಾಯನ ಕಾರಣದಿಂದ ಶರಣರು
ಧರೆಗೆ ಬಸವರಾಜನೊಡಗೂಡಿ ಬಂದರು
ಹರಿದುದ್ಭವಿಸಿ ಮೂಲಸೂತ್ರವನರಿವರು
ನೆರದು ಭಕ್ತಿಯ ನೆಲೆವನೆಯ ಸಾಧಿಸುವರು
ಗುರು ಚರ ಪರವಿಷ್ಟಲಿಂಗದ ಭಜಕರು
ಪರಮ ಪಾದೋದಕ ಪ್ರಸಾದ ಸನ್ನಿಹಿತರು
ಗುರುಕರುಣದ ವ್ರತಶೀಲ ಸಂಪನ್ನರು
ಚರಲಿಂಗ ದಾಸೋಹ ಚತುರ ಸಂಪನ್ನರು
ಚರಲಿಂಗ ದಾಸೋಹ ಚತುರ ಕಲಾಪರು
ಪರವಾದಿಗಳ ಶಿರವರಿವ ನಿಸ್ಸೀಮರು
ಪರದೈವಗಳನು ಸುಟ್ಟುರುಹುವ ಮಹಿಮರು
ನಿರತ ನಿರ್ಮಲಕಾಯರು | ದಂಡೇಶನ
ಹರಣ ಕಿನ್ನರದೇವರು ಮಾಚಯ್ಯನ
ಶರೀರವೆಂದೆನಿಸಿದರು | ಬಾಚರಸರೆ
ಸಿರಸವಾಗಿರುತಿಹರು | ಅಪ್ಪಣ್ಣನೆ
ಪರಮ ಚೇತನವಾದರು | ನೇತ್ರವೆ ಸಿದ್ಧ
ಮರುಳ ಶಂಕರ ಮಹಾಗಣಸ್ತೋಮವೆಸದರು ||
೧೬
ಧರೆಗೆ ಮಂಗಳವಾಡವೆನಿಪ ಕಲ್ಯಾಣದ
ಪರಮ ಶ್ರೀಗುರು ದಂಡಾಧೀಶ್ವರ ಮುಂತಾದ
ಶರಣ ಸದ್ಭಕ್ತರ ಲಿಂಗಾಂಗ ವಸ್ತ್ರವ
ಕರಿದು ಹಸುರು ಕೆಂಪು ಬಿಳಿದ ಪ್ರಕ್ಷಾಲಿಸಿ
ನಿರತ ಚಿದ್ಬೆಳಗಿನ ಬಿಳಿದನೆಚ್ಚರಿಸಿದ
ಬರೆ ಬೀದಿಯೊಳು ವೀರ ಜಯಘಂಟೆಗಳ ನಾದ
ನರಭವಿಗಳು ತೊಲ ತೊಲಗೆಂದು ಸಾರಿದ
ದುರುಳ ಶ್ರವಣ ಬರಲಿರಿದೆತ್ತಿ ಚಿಮ್ಮಿದ
ಇರಿದ ಪೆಣನ ಕಾಣದೆಲ್ಲರು ಬೆದರಿದ
ಪರಿಯನೆಲ್ಲವ ಮಂಚಿ ಪ್ರಾರ್ಥಿಸಿ ಪೇಳಿದ
ಪೊರೆದ ಪಲ್ಗಡಿದೆದ್ದನು | ಬಿಜ್ಜಳ ಮಹೀ
ವರೆಗೆ ಬಿನ್ನೈಸಿದನು | ಬಸವನೆಂಬ
ದುರುಳಗೆ ಮಣಿಹವನು | ಪಾಲಿಸಿಕೊಂಡು
ಬರಿ ಹುಂಬನಾದೆ ನೀನು | ಬೀದಿಗಳೊಳು
ಬರುತಿರ್ದ ಶ್ರವಣರನು | ತನ್ನಗಸನು
ಇರಿದನೇತಕೆ ವಿಚಾರಿಸು ರಾಯ ಎಂದನು ||
೧೭
ಉರಿ ಭುಗಿಲೆನುತ ಬಿಜ್ಜಳ ಮಹಾರಾಯನು
ಪಿರಿದು ಘರ್ಜಿಸಿ ದಂಡಾಧೀಶನ ನುಡಿದನು
ಧರಣೀಶ ನೀನಾದ ಬಳಿಕ ನಾವಿನ್ನೇನು
ಇರಿಯಬಹುದೆ ರಾಜವೀಥಿಯೊಳಗಸನು
ತರಿದು ಶೂಲಕೆ ಹಾಕಲೆಂದು ಬೆಸಸಿದನು
ಅರಸಿಗೆ ಹಿತವ ಮಂಚಣ್ಣ ನಿಂತೆಂದನು
ಕುರುಬ ಕುಂಬಾರ ಸಾಲಿಗ ಸಮಗಾರನು
ಕೊರಮ ಡೋಹರ ಮಾದಾರೆ ಮೇದಾರನು
ಸುರೆ ಮೀನು ಮಾಂಸ ಲಕ್ಕಡಿ ಹುಲ್ಲು ಹೊರೆಯನು
ಪುರದೊಳು ಮಾರಿ ಹೊಟ್ಟೆಯ ಮಾರುವರನು
ಉರುವ ಹಾದರ ಕನ್ನಗಳವ ಮಾಡುವರನು
ಶರಣರೆಂದೆನಲೇತಕೆ | ಇಂತವರನು
ನೆರಹಿಕೊಂಡಿರಲೇತಕೆ | ಮುಂದಿವರಿಂದ
ಕರ ಕೇಡು ಕಲ್ಯಾಣಕೆ | ಅಗಸನೆಂಬ
ದುರುಳಗೆ ಶೂಲವೇಕೆ | ಅವನ ಹಿಂಡಿ
ತರಿಸಿ ಗಜದ ಮುಂದಕೆ | ಹಾಕುವದೆಂಬ
ತ್ವರಿತವನರಿದು ಬಸವನೆಂದಾನದಕೆ ||
೧೮
ಎಲೆ ರಾಯ ಹಮ್ಮು ಬಿಮ್ಮಿನ ಮಾತ ಮರೆ ನೀನು
ಛಲದಂಕ ವೀರಾವತಾರ ಮಾಚಯ್ಯನು
ತೊಲಗದವರನಿರಿದಲ್ಲದೆ ಮಾಣನು
ಬಲುಹ ಮಾಡಲು ನಿನ್ನ ಭಂಗಗೊಳಿಸುವನು
ಸುಲಭನಲ್ಲೆನಲು ಭೂವರ ಕೋಪವಾದನು
ಹಳೆಯರುವೆಯ ತೊಳದೊಡಲ ರಕ್ಷಿಸುವನು
ಬಲುಗೈಯ್ಯನೆಂದಳವಾಡಬಹುದೆ ನೀನು
ತೊಲಗು ನಿನ್ನಯ ಪ್ರಧಾನತ್ವವೇ ಸಾಕಿನ್ನು
ಸುಲಿಸುವೆ ನಿನ್ನಸಗನ ಬೆನ್ನ ಬಾರನು
ಎಳಸುವೆನಾನೆಯ ಕಾಲಿನೊಳೆಂದನು
ಬಲುಹ ಭಂಗಿಸುವೆನೀಗ | ಅವನ ಬಡ
ದೆಳತನ್ನಿರೆಲವೊ ಬೇಗ | ಎಂದೆನೆ ಭಟ
ರುಲಿವುತ್ತ ಪೋದರಾಗ | ಮಾಚಯ್ಯನ
ಬಳಸಿ ಬಂಧಿಸಿದರಾಗ | ನಿನ್ನನ್ನು ಪಿಡಿ
ದೆಳದೊಯ್ಯ ಬಂದೆವೀಗ | ಬಿಜ್ಜಳನಾಣೆ
ತೊಳೆಯದಿರಸಗ ಬಾರೆನೆ ಘರ್ಜಿಸಿದನಾಗ ||
೧೯
ಬಿಡದೆ ಬಂಧಿಸಿ ಕಟ್ಟು ಕುಟ್ಟೆಂಬ ನುಡಿಗೇಳಿ
ಪಿಡಿದ ಖಡ್ಗವನೆತ್ತಿ ಚಿಮ್ಮಿಸೆ ಬಿರುಗಾಳಿ
ಹೊಡೆದಂತಾಗಲು ಚರರೆಲ್ಲ ಕಣ್ಗೆಡುತಲಿ
ಸಿಡಿಲೆರಗಿದ ಮೃಗದಂತೆ ಬಳಲುತಲಿ
ನಡುಗುತ ಬಂದು ಬಿಜ್ಜಳಂಗೆ ಬಿನನವಿಸಲು
ನುಡಿ ಬಾರದಿರೆ ಮೆಲ್ಲ ಮೆಲ್ಲನುಸುರುತಲಿ
ಒಡೆಯ ನೀ ಕೇಳು ನಿನ್ನವರ ಬುದ್ಧಿಗಳಲ್ಲಿ
ಕೆಡುವದೊಳ್ಳಿತೆ ನಿನಗೇಕೆ ಭಕ್ತರ ತಳ್ಳಿ
ಸಿಡಿಲ ಖಡ್ಗವ ಪಿಡಿದವರುಂಟೆ ನರರಲ್ಲಿ
ಮಡಿವಾಳ ವೀರಾವತಾರನೆಂದೆನ್ನಲು
ಒಡೆ ಬಾಯ ನೂಕೆಂದನು | ಕೊಂಡೆಯರೆಲ್ಲ
ಬಿಡಬಾರದಸಗನನು | ಮೈಲಿಗೆಯನು
ತಡೆಯದೆ ತರಿಸು ನೀನು | ಆಜ್ಞೆಗಳಿಂದ
ಒಡನೆ ನಾ ತೊಳಸುವೆನು | ಎಂದೆನಲಾಗ
ಪೊಡವಿಪನಹುದೆಂದನು | ಪಟ್ಟಣದೊಳು
ಹೊಡೆದು ಡಂಗುರವ ಮೈಲಿಗೆಯ ನೆರಹಿದನು ||
೨೦
ತರಿಸಿದ ತನ್ನರಮನೆಯ ಕಪ್ಪಡವನು
ಪಿರಿದಪ್ಪ ನವಗಜ ಸೋಪು ಜಲ್ಲಿಗಳನು
ಬರಹ ಪೊಂಬಟ್ಟೆ ಪೀತಾಂಬ್ರ ಶಾಲುಗಳನು
ಸೆರಗಿನ ಹಳದಿ ಹಸುರು ಕೆಂಪು ಕರಿದನು
ಚರರು ಬೇಗದೊಳೊಡನೊಡನೆ ಹೊರೆಗಳನು
ಕರಿ ಒಂಟೆ ಸಗಟು ಸಾವಿರಕೆ ಹೇರಿಸಿದನು
ಅರಸು ನಗುತ ನಡೆಯೆಂದು ಕಳುಹಿದನು
ದೊರೆ ಮಾಂಡಲೀಕರ ಮಾನ್ಯರ ಹಿತರನು
ಕರಸಿ ಕಪ್ಪಡದ ಕಾವಲು ನಿಮ್ಮದೆಂದನು
ತರುಣಿಯರುಟ್ಟ ಸೀರೆಗಳಲ್ಲದಿನ್ನೇನು
ಅರುವೆಗಳಿಲ್ಲೆನಲು | ಭೂವರ ಬೇಗ
ತ್ವರಿತದಿ ತೊಳಸೆನ್ನಲು | ರಾಜಾಜ್ಞೆಯ
ನಿರತ ಕಟ್ಟಳೆ ಕಾವಲು | ಬೀದಿಗಳೊಳು
ತೆರಹಿಲ್ಲದೆಡೆಯಾಡಲು | ಕುಜನರೆಲ್ಲ
ಪರಿಹಾಸ್ಯವನು ಮಾಡಲು | ಭೋರನೆ ಬಂದು
ಶರಣನ ಮುಂದೆ ರಾಸಿಯನೊಟ್ಟುತ್ತಿರಲು ||
೨೧
ಧರಣಿಪಾಲಕನ ಸೀರೆಗಳೊಂದು ದೆಸೆಯಲ್ಲು
ಹೊರೆ ಸಾಲುಗಟ್ಟಬಹುದು ನಾಲ್ಕು ದೆಸೆಯಲ್ಲು
ಕರದರು ಭಟರು ಮಾಚಯ್ಯ ಬಾರೆನುತ
ಅರಸು ಕಳುಹಿದ ಸೀರೆಗಲನೀಕ್ಷಣದಲ್ಲಿ
ವಿರಸವಿಲ್ಲದೆ ಬೇಗ ತೊಳೆ ಎಂದು ಪೇಳಲು
ಬರಿ ಹುಂಬಭವಿಗಳೊಸ್ತ್ರವ ಮುಟ್ಟೆವೆನ್ನಲು
ಉರುಬಿ ನಾಲ್ದೆಸೆಯೊಳೆಲ್ಲನು ಕೂಗಿ ಕರೆಯಲು
ವರವೀರ ಪಣೆಗಣ್ಣ ತೆರೆಯಲಾಕ್ಷಣದಲು
ಪುರ ಛಿಣಿಛಿಟಿಲೆಂಬಂತೆ ಕಪ್ಪಡವೆಲ್ಲ
ಉರಿಗಾರೋಗಣೆಯಾಗುತೆ | ಬಿಜ್ಜಳನಿಗೆ
ಪಿರಿದೊಸಗೆಯ ಪೇಳುತೆ | ಕಾರ್ಬೊಗೆ ಬಂದು
ಅರಮನೆಯೊಳು ತುಂಬುತೆ | ಕಲ್ಯಾಣದ
ಪುರಕೆ ಪಾವಕಗೊಂಡಂತೆ | ಕಾವಳವಾಗೆ
ಚರರುಗಳೆಯ್ದಿ ಬಿಜ್ಜಳಗೆ ಬಿನ್ನೈಸುತ್ತೆ ||
೨೨
ಎಂತು ಪೇಳಲಿ ರಾಯ ಮಡಿವಾಳನಿರವನು
ಅಂತಕರಿಪು ತಾನೆ ಮರ್ತ್ಯದೊಳೊಗೆದನು
ಕಂತುಮರ್ದನ ಕಾಯವಿಡಿದು ತಾ ಬಂದನು
ನೀಂ ತಿಳಿಯದೆ ಮತಿ ಮಸಳಿಸಿತಿನ್ನೇನು
ಮುಂಚೆ ಬಂಡಿಯೊಳರಮನೆಯ ದುಕುಲವನು
ದಂತಿಯ ಹೇರಿನ ನವಗಜವೆಂಟನು
ಇಂತೀ ಕಲ್ಯಾಣದ ಪ್ರಜೆಯ ಮೈಲಿಗೆಯನು
ನಿಂತು ಚರರು ಬೇಗಲೊಗೆಯನ್ನು ಶರಣನು
ದಂತವ ತಾಂಟಿಸಿ ಪಣೆಗಣ್ಣ ತೆರೆದನು
ತಂತ್ರದೊಳನಲಗೆ ತೃಪ್ತಿ ಬಡಿಸಿದನು
ಸಂತತ ವಸ್ತ್ರವ ಶಿಖಿಯೊಳು ತೊಳೆದನು
ಭ್ರಾಂತೆಂಬ ಗಳಿಗೆಯನು | ಗಟ್ಟಿಸಲೆಂದು
ಅಂತಕಗರುಹಿದನು | ಗಟ್ಟಿಸಲೆಂದು
ಅಂತಕಗರುಹಿದನು | ವಾದಿಗಳೆಂಬ
ಜಂತುಜೀವರುಗಳನು | ಸಂಹರಿಸುತ
ಹಂತವನಾಡುವನು | ಎಂದೆನೆ ರಾಯ
ಸಂತೋಷವಳಿದಿಹನು | ಆ ಸಮಯದೊ
ಳಿಂತೆಂದು ಮೆಚ್ಚಿ ರಾಯಗೆ ಪೇಳಿದನುವನು ||
೨೩
ಸೃಷ್ಟೀಶ ಬಿನ್ನವ ಕೇಳು ಮೈಲಿಗೆಯನು
ಸುಟ್ಟಂತೆ ತೋರ್ಪ ಮಹೇಂದ್ರ ಜಾಲಗಳನು
ವೃಷ್ಟಿಯ ತರಿಸಿ ವಾರಿಧಿಯ ಬರಿಸಿದನು
ದೃಷ್ಟದಂಜನಯಂತ್ರ ವಶ್ಯ ಗಾರುಡಿಗನು
ಬಿಟ್ಟೆನಾದಡೆ ಮಡಿವಾಳನ ಮಗ ನಾನಜ
ಸುಟ್ಟ ವಸ್ತ್ರದ ಬೂದಿ ಕಲ್ಲು ಮುಳ್ಳುಗಳನು
ಹೊಟ್ಟೆಯ ಸೀಳಿಸಿ ಹುಲ್ಲ ತುಂಬಿಸುವೆನು
ಕೊಟ್ಟು ಕಳುಹು ಮಂಡಲೀಕರ ಮಾನ್ಯರ ನೀನು
ಪಟ್ಟದ ಗಜ ನೂರು ಘಟಲಕ್ಷ ಹಯವನು
ಕಟ್ಟಿ ಬಂಧಿಸಿ ತಹೆನೆನಲು ನೃಪಾಲನು
ಅಷ್ಟಕ್ಕೊಡಂಬಟ್ಟನು | ವಜೀರರ
ದಿಟ್ಟರ ಕಳುಹಿದನು | ಅವನ ತಂದು
ಕೊಟ್ಟೊಡೆ ಮೆಚ್ಚುವೆನು | ಪೋಗೆನೆ ಬಲ
ವೆಷ್ಟೆಂದು ಹೇಳುವೆನು | ಕೆಂಧೂಳಿನ
ದಟ್ಟಣೆಯೊಳಗೆ ಭಾನು | ಸಿಲ್ಕಿದನೆಂದು
ಪಟ್ಟಣ ಗದಗದಿಸುವ ಭಯಂಕರವನು ||
೨೪
ಪೊಡೆವ ಢಮಾಯಿ ಭೇರಿಗಳು ತಂಬಟೆ ಡೋಲು
ಬಿಡದೆ ಚೀರುವ ರಣಗಾಳೆಯ ರಭಸದೊಳು
ಒಡನೆ ಹೂಂಕರಿಸಿ ಹಮ್ಮೀರ ಮಾನ್ಯರುಗಳು
ನಡೆದರು ರಾಯ ರಾವುತರು ನಾಲ್ದೆಸೆಯೊಳು
ಎಡೆಬಿಡವಿಲ್ಲದೆ ಕರಿಯು ತುರಗ ಡಾಲು
ಒಡನೆ ಕಾಲಾಳು ತುಪಾಕ ಹರಿಗೆಗಳು
ಪಿಡಿದ ಕಮಾನವು ಸರಳು ಸಬಳಗಳು
ಮಡಿವಾಳನೆಂಬ ಶಿಖಿಯ ಮೇಲೆ ತೃಣಗಳು
ಕೆಡೆವಂತೆ ಕವಿದುಕೊಂಡಿರೆ ತರಗೆಲೆಗಳು
ಸಿಡಿಲೊಳು ಸೆಣಸುವುದೆಂತು ಜೀವರುಗಳು
ಕೆಡಬೇಡ ತಿರುಗೆನ್ನಲು | ನಾಲ್ದೆಸೆಯೊಳು
ಹಿಡಿ ಹಿಡಿ ತಿವಿಯೆನ್ನಲು | ಮುರಿಗೆಯನ
ಪಿಡಿದು ಘರ್ಜಿಸಿ ನಿಲ್ಲಲು | ಸರ್ಪಳಿಗೊಟ್ಟು
ಕಡಿದು ಹಸ್ತಿಯ ನೂಂಕಲು | ಆನೆಯ ಕರ
ವಿಡಿದು ನೆಲಕೆ ಪೊಯ್ಯಲು | ಜಜ್ಜರಿಯಾಗೆ
ಕಿಡಿ ಕಿಡಿ ಮಸಗಿ ಶಸ್ತ್ರದ ವೃಷ್ಟಿಗರೆಯಲು ||
೨೫
ಹರನ ಪಟ್ಟದ ಹಸ್ತಿ, ಮಡಿವಾಳದೇವನು
ಕರಿತುರಗವನೆಲ್ಲ ಹುರಿದ ಮಹಿಮೆಯನು
ಚರನೋರ್ವನೆಯ್ದಿ ಭೂವರನೊಳುಸುರಿದನು
ಅರಸೆ ಲಾಲಿಪುದೆನೆ ಸೇನೆ ಮಾರ್ಬಲವನು
ಸರಳ ಮಳೆಗಳಿಂದ ಸಂಹಾರಗೈದನು
ಮರಳಿ ಬಾರದು ದಂಡು ಮರೆಯ ಮಾತಿನ್ನೇನು
ಕರಟಿ ಪಂಚಾಸ್ಯನ ಕೆಣಕಿ ಬಾಳುವವೇನು
ಅರಗನಲನ ಸೋಂಕಿದಂತಾಗೆ ರಾಯನು
ಹರಣವರತು ಕಂದಿ ಕುಂದಿ ಕರಗಿದನು
ಕರುಣಿ ಶ್ರೀಗುರು ದಂಡಾಧೀಶ ದಯಾಳ್ದನು
ಧರಣೀಶಗಿಂತೆಂದನು | ಲಾಲಿಸಿ ಕೇಳು
ಶರಣರ ಮಹಿಮೆಯನು | ಕಿನ್ನರಬ್ರಹ್ಮ
ಹರಶಬ್ದಗೆಯಿಸಿದನು | ಸೊಡ್ಡಳದೇವ
ಕರಗನೆ ಪ್ರತಿಮೆಯನು | ನಂದಿಯ ಕಿತ್ತು
ಮೆರಸನೆ ಬ್ರಹ್ಮಯ್ಯನು | ಆದಯ್ಯ ಸಂ
ಹರಿಸನೆ ಶ್ರವಣ ಪಡೆಯನೆಂದು ಪೇಳ್ದನು ||
೨೬
ಧರೆಯನೊಡೆದು ಪ್ರಳಯವನೆಯ್ದಿ ಸುವರುಂಟು
ಶರಧಿಸಪ್ತಗಳನೊಕ್ಕುಡಿತೆ ಮಾಡುವರುಂಟು
ಗಿರಿಗಳೆಲ್ಲವನಣ್ಣೆಕಲ್ಲನಾಡುವರುಂಟು
ಸುರಕೋಟಿ ಬ್ರಹ್ಮಾಂಡಗಳ ಮಾಲಾಧರರುಂಟು
ಹರಿಯ ಮುಂದಲೆವಿಡಿದರಿದ ಮಹಿಮರುಂಟು
ಪರಮೇಷ್ಠಿ ಮೃಗವಾಗೆ ಶಿರವರಿದವರುಂಟು
ಮರೆ ಹೊಗೆ ಕಾಯ್ದು ಕಾಮಿತವನೀವವರುಂಟು
ಶರಣರೊಡನೆ ಸೆಣಸಲು ಬಂತು ನಿನಗಿಷ್ಟು
ಕೊರಚ ಕೊಂಡೆಯರ ಗೊಟ್ಟಿಗಲನೆಲ್ಲವ ಬಿಟ್ಟು
ಮರುಳೆ ನೀ ಹೋಗಿ ಮಾಚಯ್ಯಗೆ ಮನವಿಟ್ಟು
ಶರಣೆಂದು ಬದುಕೆಂದನು | ಶವಕೆ ಪ್ರಾಣ
ದೊರದಂತೆ ಬಿಜ್ಜಳನು | ದಂಡೇಶನ
ಚರಣಕ್ಕೆ ನಮಿಸಿದನು | ನಾನಪರಾಧಿ
ಗುರುವೆ ನೀ ಸಲಹೆಂದನು | ಮಾಚಯ್ಯನ
ಚರಣವ ತೋರೆಂದನು | ಚಿದ್ಭಸಿತವ
ಧರಿಸು ಮಾಚಯ್ಯನೆಡೆಗೆ ಪೋಪವೆಂದನು ||
೨೭
ಅರಸು ಬಿಜ್ಜಳ ದಂಡಾಧೀಶನೊಡನೆ ಬಂದು
ಶರಣು ಹೊಕ್ಕನು ಮಾಚಿದೇವ ತಪ್ಪಿದೆನೆಂದು
ಗುರುವೆ ರಕ್ಷಿಸು ಕೃಪಾತರುವೆ ಭಕ್ತರ ಬಂಧು
ಮರೆಹೊಕ್ಕೆನೆನಲು ಮಾಚಯ್ಯ ಕರುಣಿಸೆಂದು
ಉರಿದ ಕಪ್ಪಡವಾನೆ ಸೇನೆ ಮಾರ್ಬಲವನು
ನೆರವಂತೆ ನೆರಹಿ ಪಾಲಿಸಿ ಕಳುಹಿದನಂದು
ಸುರರು ಸಂಕುಳಕೆ ಮಾಚಯ್ಯ ಮುಕುರವೆಂದು
ಕರುಣಿ ಶ್ರೀಗುರುಬಸವೇಶನೆ ಪಿತನೆಂದು
ಭರತವಲ್ಲಮಪ್ರಭು ಚೆನ್ನಬಸವ ಬಂದು
ಗುರು ಚರ ಪರವಿಷ್ಟ ಪ್ರಾಣ ಭಾವದಿ ನಿಂದು
ನಿರುತ ನಿಷ್ಕಲರೂಪರ | ಕಾರುಣ್ಯ ಸಾ
ಗರ ವೀರಮಾಚಯ್ಯನ | ಮಹಿಮೆಯನು
ಬರದೋದಿ ಪಠಿಸುವನ ಬಂಧನ ಭವ
ದುರಿತ ದುಷ್ಕೃತ ನಾಶನ | ಮುಕ್ತ್ಯಂಗನೆ
ಬೆರದ ನಿರ್ಮಲಕಾಯನ | ಕರಾಂಬುಜ
ದೆರೆಯ ಸದ್ಗುರು ಶಾಂತನೊಳು ಲೀಯವಾದನು ||
ಕಂದ :
ಕರುಣಾಬ್ದಿ ಮಡಿವಾಳಯ್ಯನ
ಚರಣವನಾವಗ ಕೀರ್ತಿನೆಗೆಯ್ವುತ್ತಿರಲೂ
ಸ್ಮರ ಕಾಲ ಕರ್ಮವಳಿವುದು
ಗುರುವರ್ಯನಂಘ್ರಿಮಂದಿರವಾಸದೊಳಿಹರೂ ||
ನಾಗಿದೇವರು ನಿರೂಪಿಸಿದ ಮಡಿವಾಳಯ್ಯನ ತಾರಾವಳಿ ಸಮಾಪ್ತಿ
ಮಂಗಳಮಹಾ ಶ್ರೀ ಶ್ರೀ ಶ್ರೀ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ನಾಗಿದೇವನ ಸಾಹಿತ್ಯ: ೫. ಶಾಂತ ಶತಕ
ಶ್ರೀಮತ್ ಪರಮಾಮೃತ ಘನ
ತೀವಿ ಕರಸ್ಥಲದೊಳಿರಲು ಮನ ಭಾವದೊಳು
ಸೇವಿಸಿ ತೃಪ್ತಿಯನೈದಿದ
ಡಾ ಮಹಿಮನೆ ನಿತ್ಯಮುಕ್ತ ನಿಜಗುರುಶಾಂತ ||  || ೧ ||
ಬ್ರಹ್ಮಸ್ಥಾನದ ಅಮೃತವ
ಸುಮ್ಮಾನದೊಳುಂಬೆನೆಂದು ತಾಂ ಭ್ರಮಿಸುತಿರ್ಪಾ
ಕರ್ಮಗುಣವಳಿದು ಲಿಂಗ ಸು
ಖಾಮೃತವುಂಡವನೆ ನಿತ್ಯಮುಕ್ತ ನಿಜಗುರುಶಾಂತ ||  || ೨ ||
ಅಂಗದೊಳ ಹೊರಗೆ ಬೆಳಗುವ
ಲಿಂಗವ ಕರಕಮಲದಲ್ಲಿ ಧರಿಸಿ ಲಿಂಗವಾ
ಸಂಗಸುಖಾನಂದದೊಳಂ
ಅಂಗವ ಮರೆಯೆ ನಿತ್ಯಮುಕ್ತ ನಿಜಗುರುಶಾಂತ || ೩ ||
ನಿಷ್ಕಲವೆ ರೂಪುವೆತ್ತು ಮ |
ನ ಸ್ಖಲನದಿ ಮನದೊಳಿರದೆ ಲಕ್ಷ್ಯದೊಳಡಗಲು
ಸುತ್ತಿ ಕರಾಗ್ರದಿ ಬೆಳಗಲು
ಮತ್ತೆರಡಳಿದವ ನಿತ್ಯಮುಕ್ತ ನಿಜಗುರುಶಾಂತ ||  || ೪ ||
ನೆರೆ ಹೃದಯ ಕಮಲ ಮಧ್ಯದಿ
ಸ್ಫುರಿಸುವ ಸದಮಲವೆ ರೂಪೆತ್ತಿರೆ ಕರದೊಳ್
ಅರಿದೆನ್ನದೆ ತಾಂ ಮನವನ
ದರೊಳಡಗಿರ್ದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೫ ||
ಚೇತನದೊಳಿರುತಿಹ ಚೈತ
ನ್ಯಾತ್ಮಕನ ರೂಪು ಮಾಡಿ ಕರಕಮಲದೊಳಗಂ
ಪ್ರೀತಿಯಿಂ ಧರಿಸಿ ಅರ್ಚಿಸು
ವಾತನೆ ಘನ ನಿತ್ಯಮುಕ್ತ ನಿಜಗುರುಶಾಂತ || ೬ ||
ಭಾವದೊಳಿರುತಿಹ ನಿರವಯ
ಸಾವಯವಾಗಿಳಿದು ಬಂದು ಕರಕಮಲದೊಳಿರೆ
ಆವಾಗರ್ಚಿಸಿ ಮನದೊಳು
ಸೇವಿಸುವನೆ ನಿತ್ಯಮುಕ್ತ ನಿಜಗುರುಶಾಂತ ||  || ೭ ||
ಅಂಗದೊಳಾತ್ಮದಿ ಕರಣದಿ
ಹಿಂಗದೆ ಬೆರಸಿರ್ದ ಪರಮಲಿಂಗವ ಕರಕಮಲದೊಳ್
ಪೊಂಗಿಸಿ ಮನವನದರೊಳಗೆ
ಸಂಗಿಸಿದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೮ ||
ಜ್ಞಾನಸ್ವರೂಪವಾಗಿಹ
ಸ್ವಾನುಭವಾತ್ಮಕವ ತೆಗೆದು ಕರದಲಿ ಧರಿಸಿ
ಧ್ಯಾನದಿ ತನುಮನಗುಣವಳಿ
ದಾನಂದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೯ ||
ನಡೆವೆಡೆಯೊಳು ನುಡಿವೆಡೆಯೊಳು
ಕೊಡುವೆಡೆಯೊಳು ಕೂಡುವೆಡೆಯೊಳೆಲ್ಲಾ ಎಡೆಯೊಳು
ಒಡಗಲಿಸಿ ಲಿಂಗದೊಳು ಮನ
ವಡಗಿರ್ದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೦ ||
ಮನಸಿನೊಳಂ ನನಸಿನೊಳಂ
ಕನಸಿನೊಳಂ ನಿದ್ರೆಯೊಳಂ ಎಚ್ಚರೊಳೆಲ್ಲಂ
ಘನ ಶಿವಲಿಂಗ ಸುಸಂಗವ
ನಿನಿಸಗಲದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೧ ||
ನೋಟವ ಲಿಂಗದೊಳೊಂದಿಸಿ
ಬೇಟವ ಮಾಡುವ ಮತ್ತೇ ಆತ್ಮದೊಳದನೇ
ನಾಟಿಸಿ ಇಹಪರವರಿಯದ
ಕೂಟಸ್ಥನೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೨ ||
ನಾಲ್ಕುದಳ ಕಮಲ ಮಧ್ಯದಿ
ಲೋಕೈಕಂ ಬೆರಸಿ ಬೆರಸಲಂತಿರುತಿರಲರಿ
ದಾಕಾಶ ಮಾಡಿ ಲಿಂಗದೊ
ಳೇಕೀಕರಿಸಿದ ನಿತ್ಯಮುಕ್ತ ನಿಜಗುರುಶಾಂತ ||  || ೧೩ ||
ಸ್ವಾದಿಷ್ಟಾನದ ಷಡುದಳ
ದಾದಿಯನರಿದಲ್ಲಿ ಬೆಳಗುತಿಹ ಘನಲಿಂಗವಾ
ಸಾಧಿಸಿ ಕರಕಮಲದೊಳಂ
ವೇಧಿಸಿದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೪ ||
ದಶದಳ ಕಮಲದೊಳಡಗಿಹ
ಉಸುರಿಗೆ ಚೇತನವಾಗಿಹ ನಿಃಶೂನ್ಯದಿ ಮನ
ವೈಸಿ ಕರದಲ್ಲಿ ಧರಿಸಿದ
ಅಸಮಾಕ್ಷನೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೫ ||
ದ್ವಾದಶಗಳ ಕಮಲದೊಳಂ
ಭೇದಿಸಿ ನೋಡಲ್ಕಭೇದ್ಯವಾಗಿಹ ಘನವಂ
ಸಾಧಿಸಿ ಕರಕಮಲದೊಳಂ
ವೇಧಿಸಿದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೬ ||
ಷೋಡಶದಳ ಕಮಲದೊಳಂ
ಗೂಢದಿ ನೆಲೆಸಿಪ್ಪ ಪರಮಲಿಂಗದಿ ಮನಮಂ
ಕೂಡಿಸಿ ಕರಕಮಲದೊಳಂ
ಸಾಧಿಸಿದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೭ ||
ಭೃಕುಟಿ ಸ್ಥಾನದೊಳಿರುತಿಹ
ಸ್ಫಟಿಕ ಪ್ರಜ್ವಲಿತ ಜ್ಯೋತಿ ಕರಕಮಲದೊಳಿರೆ
ಕುಟಿಲ ಗುಣವಳಿದು ಲಿಂಗದಿ
ಘಟಿಸಿರ್ದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೮ ||
ಸಾಸಿರದೆಸಳಿನ ಕಮಲದ
ವಾಸದೊಳಿರುತಿರ್ಪ ಲಿಂಗ ಕರಕಮಲದೊಳಿರೆ
ಸೂಸುತಿಹ ಮನವನದರೊಳು
ವಾಸಿಸಿದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೯ ||
ಏಕದಳ ಕಮಲದೊಳಿಹ ಕ
ಳಾಕಾರದ ನಡುವೆ ಬೆಳಗುತಿಹ ಘನಲಿಂಗಂ
ಸಾಕಾರದಿ ಮನದೊಳಿರ್ದ
ವ್ಯಾಕುಳವಳಿಯೆ ನಿತ್ಯಮುಕ್ತ ನಿಜಗುರುಶಾಂತ ||  || ೨೦ ||
ಪಶ್ಚಿಮ ಚಕ್ರ ತ್ರಿದಳದಿ
ನಿಕ್ಷೇಪಮಾಗಿರ್ಪ ಘನಶಿವಲಿಂಗವು ಪ್ರ
ತ್ಯಕ್ಷಂ ಕರದೊಳಿರೆ ಮನ
ವಾಕ್ಷೇಪಿಸ ನಿತ್ಯಮುಕ್ತ ನಿಜಗುರುಶಾಂತ ||  || ೨೧ ||
ಷಡುಚಕ್ರಂಗಳ ಮಧ್ಯದಿ
ಅಡಗಕ್ಷರ ರೂಪಮಾದ ಲಿಂಗವ ಘನದಿಂ
ಬೆಡಗಿನಿಂ ತೆಗೆದು ಕರದಲಿ
ಪಿಡಿದಿರ್ದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೨೨ ||
ನವಚಕ್ರ ಕಮಲದೊಳಗಂ
ಹವಣಿಸಿ ಬೆರೆದಿರ್ದ ಶೂನ್ಯಲಿಂಗವ ರೂಪಿಸಿ
ವಿವರದಿ ಕರದಲಿ ಧರಿಸಿದ
ಅವಿರಳನೇ ನಿತ್ಯಮುಕ್ತ ನಿಜಗುರುಶಾಂತ ||  || ೨೩ ||
ಚತುದರ್ಶ ಭುವನಗಳ ತ
ನ್ನತಿಶಯ ಗರ್ಭದೊಳಗಿರಿಸಿ ಹೃದಯಾಂಬುಜದೊಳು
ಸತತಂ ಬೆಳಗುವ ಲಿಂಗದಿ
ಮತಿಯಿರಿಸಿದ ನಿತ್ಯಮುಕ್ತ ನಿಜಗುರುಶಾಂತ ||  || ೨೪ ||
ಅತ್ಯತಿಷ್ಟರ್ದಶಾಂಗುಲ
ನಿತ್ಯ ಪರಿಪೂರ್ಣ ನಿರುಪಮನೆನಿಸುವ ಘನವಂ
ಹೃತ್ಕಮಲದಿ ಪ್ರತಿಭಾವಿಸಿ
ನಿತ್ಯ ಧರಿಸೆ ನಿತ್ಯಮುಕ್ತ ನಿಜಗುರುಶಾಂತ ||  || ೨೫ ||
ನೆನೆವುತೆ ನೋಡುತೆ ಭಾವಿಸು
ತನುನಯದಿಂದರಳಿದ ಕರಕಮಲದೊಳ್ ಪೂಜಿಸಿ
ಅನುವಿಂದಾರತಿಯೆತ್ತುತ
ತನುಗುಣವಳಿಯೆ ನಿತ್ಯಮುಕ್ತ ನಿಜಗುರುಶಾಂತ ||  || ೨೬ ||
ಪ್ರಾಣದ ನೈವೇದಿಸಿಯಾ
ಸ್ಥಾಣುವಿಗಾ ಸತ್ವ ರಜ ತಮೋಗುನವಳಿದಾ
ವೀಳೆಯವಿತ್ತಾ ಲಿಂಗದಿ
ಜಾಣಿಂದಿರ್ಪ ನಿತ್ಯಮುಕ್ತ ನಿಜಗುರುಶಾಂತ ||  || ೨೭ ||
ಕೈಯೊಳಗಿಹ ಶಿವಲಿಂಗಂ
ಮೈಯೊಳು ಬೆರೆಸಿರ್ದ ಭೇದವನರಿದಾ ಲಿಂಗವ
ನೊಯ್ಯನೆ ಅರ್ಚಿಸಿ ಮರಣದ
ಹುಯ್ಯಲಗೆಲೆ ನಿತ್ಯಮುಕ್ತ ನಿಜಗುರುಶಾಂತ ||  || ೨೮ ||
ಲಿಂಗವ ಕರಕಮಲದೊಳಂ
ಹಿಂಗದೆ ಧರಿಸಿರ್ದು ಮತ್ತೆಯಾ ಲಿಂಗದೊಳಂ
ಸಂಗಿಸಿ ಮನವಂ ಮರಣದ
ಭಂಗವ ಗೆಲೆ ನಿತ್ಯಮುಕ್ತ ನಿಜಗುರುಶಾಂತ ||  || ೨೯ ||
ಆದ್ಯಂತರಹಿತ ಲಿಂಗವ
ಭೇದಿಸಿ ಕರಕಮಲದಲ್ಲಿ ಪಿಡಿದಾ ಲಿಂಗದಿ
ವೇಧಿಸಿ ಮನವಂ ಮರಣದ
ಬಾಧೆಯ ಗೆಲೆ ನಿತ್ಯಮುಕ್ತ ನಿಜಗುರುಶಾಂತ ||  || ೩೦ ||
ಲಿಂಗದೊಳು ಪೂರ್ಣವಾಗಿಹ
ಲಿಂಗವು ಕರಕಮಲದೊಳಗೆ ಬೆಳಗುತ್ತಿರಲಾ
ಲಿಂಗ ಸುಸಂಗದಿ ಮನವಂ
ಸಂಗಿಸಿದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೩೧ ||
ವ್ಯಾಕುಲವಳಿದು ಮಹಾಘನ
ದಾಕಾರದ ಮನವ ಭಾವಕರಣವ ಹರಣವ
ನೇಕ ಮಾಡಿದ ಮನದ ನಿ
ರಾಕಾರನೆ ನಿತ್ಯಮುಕ್ತ ನಿಜಗುರುಶಾಂತ ||  || ೩೨ ||
ನಡೆಯೊಳು ನುಡಿಯೊಳು ಹರಣದೊ
ಳೊಡೆಗಲಸಿದ ಘನವ ತೆಗೆದು ಕರಕಮಲದೊಳಂ
ದೃಢವಾಗಿ ಪಿಡಿದು ಹಿಂದಣ
ಜಡಗುಣ ಬಿಡೆ ನಿತ್ಯಮುಕ್ತ ನಿಜಗುರುಶಾಂತ ||  || ೩೩ ||
ಅಂಗದೊಳಗಿಪ್ಪ ಆತ್ಮನ
ಸಂಗದಿ ಬಿಂಬಿಸುವ ಪರಮಲಿಂಗವ ಕರದೊಳು
ಕಂಗೊಳಿಸಿ ಮನವನದರೊಳು
ಸಂಗಿಸಿದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೩೪ ||
ಅಡಿಗಡಿಗೆ ಕಟ್ಟಿ ಬಿಡುತಿಹ
ಜಡಬುದ್ಧಿಯನಳಿದು ಪರಮ ಲಿಂಗವ ಕರದೊಳು
ದೃಢವಾಗಿ ಪಿಡಿದು ಚರಿಸುವ
ಜಡಾತ್ಮನೆ ನಿತ್ಯಮುಕ್ತ ನಿಜಗುರುಶಾಂತ ||  || ೩೫ ||
ದೇಹೋಪಾಯಕೆ ಮನುಜರ
ಗೇಹವ ಪೊಕ್ಕವರ ಮುಂದೆ ಪಲ್ಗಿರಿವುತ್ತಿಹ
ಮೋಹವನುಳಿದಾಚರಿಸುವ
ಸಾಹಸಿಗನೆ ನಿತ್ಯಮುಕ್ತ ನಿಜಗುರುಶಾಂತ ||  || ೩೬ ||
ಊರಡವಿಯೆಂದು ಮನದೊಳ
ಗಾರೈಕೆಯ ಮಾಡದಮಲ ಲಿಂಗಾಮೃತವುಂ
ಡೋರಂತೆ ಹಸಿವು ತೃಷೆಗಳ
ದೂರವಿಡಲು ನಿತ್ಯಮುಕ್ತ ನಿಜಗುರುಶಾಂತ ||  || ೩೭ ||
ಅಡವಿ ಗಿರಿ ಗುಹೆಗಳೆನ್ನದೆ
ದೃಢವಾಗಿಯೆ ಲಿಂಗಸಂಗದೊಳು ಮನಭಾವವ
ವೆಡಗಲಿಸಿ ಚರಿಸಿಯಾಡುವ
ಸಡಗರದವ ನಿತ್ಯಮುಕ್ತ ನಿಜಗುರುಶಾಂತ ||  || ೩೮ ||
ಅಂಗಕೆ ಭಿಕ್ಷವೆನುತ್ತಿಹ
ಭಂಗದ ನುಡಿಗಳನು ತ್ಯಜಿಸಿ ಪರಮಾಮೃತ ಘನ
ಲಿಂಗದ ಸಂಗದ ತೃಪ್ತಿಯೊ
ಳಂಗವ ಮರೆದ ನಿತ್ಯಮುಕ್ತ ನಿಜಗುರುಶಾಂತ ||  || ೩೯ ||
ಹಸಿವು ತೃಷೆಯಿಂದ ಮನವಂ
ದೆಸೆಗೆಡಿಸದೆ ಅಮಲಲಿಂಗ ದಿವ್ಯಾಮೃತವುಂ
ಡೊಸೆದೊಸೆದು ದಣಿದು ಮರ್ತ್ಯರ
ವಾಸ ನಿಲಿಸೆ ನಿತ್ಯಮುಕ್ತ ನಿಜಗುರುಶಾಂತ ||  || ೪೦ ||
ಅಂಗದೊಳಾತ್ಮದಿ ಭಾವದಿ
ಹಿಂಗದೆ ಬೆರೆಸಿರ್ದ ಪರಮಲಿಂಗದಿ ಮನವಂ
ಸಂಗಿಸಿ ಜಡಮನುಜರುಗಳ
ಅಂಗಳಕೆಯ್ದ ನಿತ್ಯಮುಕ್ತ ನಿಜಗುರುಶಾಂತ ||  || ೪೧ ||
ನಿಂಬೆಯ ಕಾಯಷ್ಟನ್ನಕೆ
ಹಂಬಲಿಸುತ ಮನುಜರಿಪ್ಪ ಗೃಹಮಂ ಪೊರ್ದದೆ
ನಂಬುತೆ ಲಿಂಗದಿ ಅಮೃತದಿ
ಇಂಬಿಟ್ಟನೆ ನಿತ್ಯಮುಕ್ತ ನಿಜಗುರುಶಾಂತ ||  || ೪೨ ||
ಅರೆಮಾನದಕ್ಕಿಯನಶನಕೆ
ದುರುಳಾತ್ಮರ ಮನೆಗೆ ಹೋಗಿ ಒಡಲಂ ಹೊರೆಯದೆ
ಪರಮ ಲಿಂಗಾಂಗಯೋಗದ
ಪರಿಣಾಮಿಯೆ ನಿತ್ಯಮುಕ್ತ ನಿಜಗುರುಶಾಂತ ||  || ೪೩ ||
ಲಿಂಗವ ಕರದಲಿ ಧರಿಸಾ
ಲಿಂಗದೊಳಂ ಮನವ ನಿಲಿಸಿ ಪರಮೋಲ್ಲಾಸದಿ
ಹಿಂಗದೆ ಜಡ ಮಾನವರಿ
ಪ್ಪಂಗಳ ಬಿಡೆ ನಿತ್ಯಮುಕ್ತ ನಿಜಗುರುಶಾಂತ ||  || ೪೪ ||
ತನುಗುಣವೆಲ್ಲದ ಮರೆದು
ಘನಲಿಂಗದಿ ಮನವ ಬೆರಸಿ ಜೀವೋಪಾಯಕೆ
ಮನುಜರ ಗೃಹಗಳಿಗೈದದ
ಅನುಪಮನೇ ನಿತ್ಯಮುಕ್ತ ನಿಜಗುರುಶಾಂತ ||  || ೪೫ ||
ಮರ್ತ್ಯರ ಇಚ್ಚೆಯ ನುಡಿಯದೆ
ಕರ್ತೆಂಬ ಭ್ರಾಂತನುಳಿದು ಘನಲಿಂಗದಿ ಮನ
ಹತ್ತಿ ಬೆರಗಾಗಿ ಚರಿಸುವ
ಅತ್ಯಧಿಕನೆ ನಿತ್ಯಮುಕ್ತ ನಿಜಗುರುಶಾಂತ ||  || ೪೬ ||
ವೇಷದ ರಂಜನೆಯಿಂದಂ
ದೇಶಂಗಳ ತೊಳಲಿ ಬಳಲಿ ಜಡಮನುಜರುಗಳ
ವಾಸಕ್ಕೆ ಹೋಗಿ ಭುಂಜಿಪ
ಹೇಸಿಕೆ ಬಿಡೆ ನಿತ್ಯಮುಕ್ತ ನಿಜಗುರುಶಾಂತ ||  || ೪೭ ||
ಪರಮಲಿಂಗವನು ಕರದೊಳು
ಧರಿಸಿಯೆ ಮನುಜರುಗಳಿಪ್ಪ ಗೃಹಕತಿಭರದಿಂ
ದುರವಣಿಸಿ ಹೊಕ್ಕು ಉಣ್ಣದ
ನಿರುಪಮನೆ ನಿತ್ಯಮುಕ್ತ ನಿಜಗುರುಶಾಂತ ||  || ೪೮ ||
ಲಿಂಗವು ಕರಕಮಲದೊಳಿರೆ
ಅಂಗಗುಣಂಗಳ ಮರದು ದುರುಳಾತ್ಮಲರುಗಳ
ಅಂಗಳಕೆ ಹೋಗಿ ಚರಿಸದ
ಮಂಗಳನೇ ನಿತ್ಯಮುಕ್ತ ನಿಜಗುರುಶಾಂತ ||  || ೪೯ ||
ಲಿಂಗದಲಿ ದೃಷ್ಟಿಯಿಟ್ಟು
ಲಿಂಗದಿ ಮನಭಾವ ಕರಣವೆಲ್ಲವ ಕೊಟ್ಟು
ಲಿಂಗ ಸುಸಂಗದಿ ಲೋಕದ
ಸಂಗವ ಬಿಡೆ ನಿತ್ಯಮುಕ್ತ ನಿಜಗುರುಶಾಂತ ||  || ೫೦ ||
ಮನೆಮನೆಯ ಹೊಕ್ಕು ಲಿಂಗದ
ಅನುಭಾವವನುಸುರಿ ಒಡಲಹೊರೆಯದೆ ಲಿಂಗದ
ಘನ ಬೆಳಗಿನಲಿ ಚರಿಸಾಡುವ
ಅನುಪಮನೇ ನಿತ್ಯಮುಕ್ತ ನಿಜಗುರುಶಾಂತ ||  || ೫೧ ||
ಜಡಮನುಜರಾವಾಸಗಳಿ
ಗೆಡೆಯಾಡುತರಿವ ಹೇಳುತ ಒಡಲು ಹೊರೆಯದೆ
ಸಡಗರದಿ ಲಿಂಗದೊಳು ಮನ
ವಡಗಿರ್ದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೫೨ ||
ಭೂತ ಪಂಚಕದ ಸಂಚದ
ಲಾತುರವಂ ಕೆಡಿಸಿ ಪರಮ ಲಿಂಗವ ಕರದೊಳ್
ಸೈತಿರಿಸಿ ಅನ್ನ ಉದಕದ
ಪ್ರೀತಿಯಳಿದ ನಿತ್ಯಮುಕ್ತ ನಿಜಗುರುಶಾಂತ ||  || ೫೩ ||
ವೇಷವ ತೊಟ್ಟು ಮನುಜರ
ವಾಸವ ಹೊಕ್ಕವರ ಮುಂದೆ ಜ್ಞಾನಿಗಳೆನ್ನುತ
ಬೋಸರಿಸಲು ಒಡಲ ಹೊರೆವುದ
ನಾಶಮಾಡಿ ನಿತ್ಯಮುಕ್ತ ನಿಜಗುರುಶಾಂತ ||  || ೫೪ ||
ಭಕ್ತರ ಮನೆಯಂ ಹೊಕ್ಕವ
ರಿಚ್ಚೆಯ ನುಡಿದೊಂದು ತುತ್ತು ಅನ್ನವನುಣ್ಣದೆ
ನಿಚ್ಚಂ ಪರಮಾಮೃತ ಉಂ
ಡಕ್ಷಯನೇ ನಿತ್ಯಮುಕ್ತ ನಿಜಗುರುಶಾಂತ ||  || ೫೫ ||
ಅರೆಭಕ್ತರುಗಳ ಮನೆಯಂ
ಭರವಶದಿಂ ಹೊಕ್ಕು ತತ್ವಜ್ಞಾನದ ಮಾತಂ
ಸೊರವುತ ಉದರವ ಹೊರೆಯದ
ನಿರುಪಮನೇ ನಿತ್ಯಮುಕ್ತ ನಿಜಗುರುಶಾಂತ ||  || ೫೬ ||
ಮರ್ತ್ಯದ ನಾನಾ ಸುಖಗಳ
ಮಚ್ಚದರೊಳು ಮುಳುಗಿ ತಾಂ ಮುಂಗಾಣದೆ ಮನುಜರ
ವೊತ್ತಿಂಗೆ ಹೋಗಿ ಲಿಂಗದ
ವಾರ್ತೆಯ ನುಡಿಯ ನಿತ್ಯಮುಕ್ತ ನಿಜಗುರುಶಾಂತ ||  || ೫೭ ||
ಜಡಮನುಜರುಗಳ ವಾಸವ
ಬಿಡದೆಡೆಯಾಡುಂಡು ಅವರಿಚ್ಚೆಯ ನುಡಿಯದೆ
ವಡಗಲಿಸಿ ಲಿಂಗದೊಳು ಮನ
ವಡಗಿರ್ದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೫೮ ||
ಕೀರ್ತಿವಾರ್ತೆಗಳ ಹಮ್ಮಿನ
ಆತುರದೊಳು ಬಿದ್ದು ಭಕ್ತರೆನುವ ಭ್ರಮಿತರ
ಧೂರ್ತರ ವಾಸದಲುಣ್ಣದ
ಸ್ವಾತಂತ್ರನೆ ನಿತ್ಯಮುಕ್ತ ನಿಜಗುರುಶಾಂತ ||  || ೫೯ ||
ಲಿಂಗವ ಕರದೊಳು ಧರಿಸಿ
ಲಿಂಗದೊಳಂ ದೃಷ್ಟಿನೆಟ್ಟು ಮನವಂ ಅದರೊಳು
ಸಂಗಿಸಿ ಜಡಮನುಜರ ವಾ
ಸಂಗಳ ಬಿಡೆ ನಿತ್ಯಮುಕ್ತ ನಿಜಗುರುಶಾಂತ ||  || ೬೦ ||
ಅನುಭವಿಗಳೆಂದು ಮನುಜರ
ಮನೆಯಂ ಪೊಕ್ಕುಂಡವರ ಕೊಂಡಾಡುತಿಹ
ಬಿನುಗು ಗುಣವಳಿದು ಲಿಂಗ
ನೆನಹಿರ್ಪನೆ ನಿತ್ಯಮುಕ್ತ ನಿಜಗುರುಶಾಂತ ||  || ೬೧ ||
ಕಾಮನ ತೊತ್ತಿರ ಕಾಲೊಳು
ಪ್ರೇಮದಿ ಬಡಿವಡೆದು ಮತ್ತೆ ಜ್ಞಾನಿಗಳೆಂಬ
ತಾಮಸಿಗಳ ಸಂಗವ ತೊರೆ
ದ ಮಹಿಮನೆ ನಿತ್ಯಮುಕ್ತ ನಿಜಗುರುಶಾಂತ ||  || ೬೨ ||
ಅಂಗಜನ ಕೀಳು ತೊತ್ತಿರ
ಲಿಂಗಿಗಳಾಗಿಪ್ಪ ಮನುಜರೊಳು ಭುಂಜಿಸದೇ
ಪಿಂಗದೆ ಲಿಂಗ ಸಂಗದೊ
ಳಂಗವಿಸಿರೆ ನಿತ್ಯಮುಕ್ತ ನಿಜಗುರುಶಾಂತ ||  || ೬೩ ||
ಸತಿಯರ ಕಾಲಿನ ಘಾತಿಗೆ
ಸತತಂ ಮೈಮರೆದು ಮತ್ತೆ ಜ್ಞಾನಿಗಳೆಂಬ
ಮತಿಗೇಡಿಯ ಸಂಗವ ತೊರೆ
ದತಿಶಯನೆ ನಿತ್ಯಮುಕ್ತ ನಿಜಗುರುಶಾಂತ ||  || ೬೪ ||
ಹುಟ್ಟಿದ ನೆಲೆಯೊಳು ಮನಮಂ
ಕಟ್ಟಕ್ಕರೊಳಿರಿಸಿ ಮತ್ತೆ ಅನುಭವಿಯೆನುತಿಹ
ಭ್ರಷ್ಟರುಗಳ ಮನೆಗೆಯಿದುವ
ಕಷ್ಟವ ಬಿಡೆ ನಿತ್ಯಮುಕ್ತ ನಿಜಗುರುಶಾಂತ ||  || ೬೫ ||
ಲಿಂಗಾಂಗಿಯೆಂದು ಗಳಹುತ
ಅಂಗನೆಯ ಕಾಲ ತನ್ನ ಹೆಗಲೊಳು ಹೊತ್ತು
ಸಂಗದಿ ಮೈಮರೆದಿಹ ಜಡ
ರಂಗಳ ಬಿಡೆ ನಿತ್ಯಮುಕ್ತ ನಿಜಗುರುಶಾಂತ ||  || ೬೬ ||
ಸತಿಯರ ಮೋಹದಿ ಸತತಂ
ಹತವಾಗಿಯೆ ಮರೆಯ ನೀಗಿ ಅನುಭವಿಯೆನುತಿಹ
ಕೃತಕರ್ಮಿಯ ಮನೆಗೆಯಿದುವ
ಸ್ವತಸಿದ್ಧನೆ ನಿತ್ಯಮುಕ್ತ ನಿಜಗುರುಶಾಂತ ||  || ೬೭ ||
ಅಂಗನೆಯರಿಚ್ಛೆಯೊಳಿರ್ದು
ಅಂಗನೆಯರ ಸಂಗದಲ್ಲಿ ಮನಮಂ ಮೆಚ್ಚಿಸಿ
ಲಿಂಗಾಂಗಿಯೆಂಬ ಕರ್ಮಿಯ
ಸಂಗವ ತೊರೆಯೆ ನಿತ್ಯಮುಕ್ತ ನಿಜಗುರುಶಾಂತ ||  || ೬೮ ||
ಹೆಂಗಸಿನ ಕಾಲ ಸಂಗದಿ
ಹಿಂಗದೆ ತಾನಿರ್ದು ಲಿಂಗ ಸಂಗಿಗಳೆನುತಿಹ
ಭಂಗಿತರ ಮನೆಯನು ಹೊಕ್ಕು
ಭಂಗವಳಿಯೆ ನಿತ್ಯಮುಕ್ತ ನಿಜಗುರುಶಾಂತ ||  || ೬೯ ||
ಮನ್ಮಥನ ಬಾಣಗಾಯಕೆ
ಹಮ್ಮೈಸುತ ನರಳಿ ಹೊರಳಿಯುರುಳುತಲಿ ತಾವೇ
ಬ್ರಹ್ಮಜ್ಞಾನಿಗಳೆನುತಿಹ
ಕರ್ಮಿಯ ಬಿಡೆ ನಿತ್ಯಮುಕ್ತ ನಿಜಗುರುಶಾಂತ ||  || ೭೦ ||
ಭಕ್ತರು ಸತ್ಯರು ನಿತ್ಯರು
ಮುಕ್ತರು ತಾನೆಂದು ಗಳಹಿ ಸತಿಯರ ಸಂಗದಿ
ಮತ್ತರಾಗಿಪ್ಪ ಜಡರುಗ
ಳೊತ್ತಿಗೆಳಸ ನಿತ್ಯಮುಕ್ತ ನಿಜಗುರುಶಾಂತ ||  || ೭೧ ||
ಹೊನ್ನಿನ ಹೆಣ್ಣಿನ ಮಣ್ಣಿನ
ಬಿನ್ನಾಣದ ಬಲೆಗೆ ಸಿಲುಕಿ ಲಿಂಗದ ನೆಲೆಯಂ
ಚೆನ್ನಾಗಿ ಅರಿದೆನೆನುತ್ತಿಹ
ಕುನ್ನಿಯ ಬಿಡೆ ನಿತ್ಯಮುಕ್ತ ನಿಜಗುರುಶಾಂತ ||  || ೭೨ ||
ಸತಿಯರ ದ್ವಿಕಾಲ ಮಧ್ಯದಿ
ಸತತಂ ಮದಿಸುತ ಲೋಭಮೋಹದಿ ಮುಳುಗಿರ್ದ
ಸಿತ ಲಿಂಗಾಂಗಿಯೆನುತ್ತಿಹ
ಹಿತರ ನುಡಿಸೆ ನಿತ್ಯಮುಕ್ತ ನಿಜಗುರುಶಾಂತ ||  || ೭೩ ||
ಸತಿಯರ ನೋಡುವ ದೃಷ್ಟಿಯ
ಸತತಂ ಲಿಂಗದಲಿಯಿರಿಸಿ ಲಿಂಗದಿ ಬಾಳುತ
ರತಿಯಿಂದ ಕಾಮ ಸುಖಮಂ
ಹತಮಾಡಿದ ನಿತ್ಯಮುಕ್ತ ನಿಜಗುರುಶಾಂತ ||  || ೭೪ ||
ಷಣ್ಮುಖಿಯ ಮುದ್ರೆಯಿಂದಂ
ಬ್ರಹ್ಮದ ಬೆಳಗರಿವೆನೆಂದು ಕಣ್ಮುಚ್ಚಿರುತಿಹ
ದುರ್ನರರೊಳು ಘನಲಿಂಗವ
ನಿರ್ಣಯಿಸದ ನಿತ್ಯಮುಕ್ತ ನಿಜಗುರುಶಾಂತ ||  || ೭೫ ||
ಚಿದ್ರೂಪ ಲಿಂಗ ಕರದೊಳು
ನಿರ್ಧರವಾಗಿರಲು ಮುದ್ರೆಯಿಂದರಸುತಿಹ
ಬದ್ಧರ ನುಡಿಸದೆ ಲಿಂಗದೊ
ಳಿದ್ದರೆ ತಾಂ ನಿತ್ಯಮುಕ್ತ ನಿಜಗುರುಶಾಂತ ||  || ೭೬ ||
ಕಣ್ಮುಚ್ಚಿ ಬೊಮ್ಮರಂಧ್ರದ
ಚಿನ್ಮಯ ಲಿಂಗವನು ಕಂಡು ನಿಜವಂ ಮರದು
ಉನ್ಮತ್ತದಿ ಹುಟ್ಟಿ ಸಾಯ್ವ
ಕರ್ಮಿಯ ಬಿಡೆ ನಿತ್ಯಮುಕ್ತ ನಿಜಗುರುಶಾಂತ ||  || ೭೭ ||
ನಿಶ್ಚಯದ ಲಿಂಗದೊಳು ಮನ
ಬೆಚ್ಚಾ ಲಿಂಗವನು ಕರಕಮದೊಳ್ ಧರಿಸಿ
ಇಚ್ಚೆಯೊಳಾಡುತ ಲೋಕದ
ಮೆಚ್ಚಳಿಯಲು ನಿತ್ಯಮುಕ್ತ ನಿಜಗುರುಶಾಂತ ||  || ೭೮ ||
ನಡೆಯಂ ನುಡಿಯಂ ಭಾಗ್ಯದೊ
ಳೊಡಗೂಡಿ ಲಿಂಗದೇವರಂ ಕರಕಮಲದಿ
ದೃಢವಾಗಿ ಪಿಡಿದು ಚರಿಸುವ
ಸಡಗರದವ ನಿತ್ಯಮುಕ್ತ ನಿಜಗುರುಶಾಂತ ||  || ೭೯ ||
ರೂಪಾತೀತನೆನಿಪ ನಿ
ರೂಪನ ನಿಜರೂಪವ ಮಾಡಿ ಕರದಿ ಪಿಡಿದಾ
ರೂಪಿನೊಳು ಪ್ರಾಣ ಮನವ
ಲೇಪಿಸದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೮೦ ||
ನಿರ್ಧರ ಲಿಂಗದಿ ಮನಮಂ
ಹೊದ್ದು ಪರಮಾಮೃತ ಲಿಂಗವ ಕರಕಮಲದಿ
ಶ್ರದ್ಧೆಯಲಿ ಧರಿಸಿ ಚರಿಸುವ
ಚಿದ್ರೂಪನೆ ನಿತ್ಯಮುಕ್ತ ನಿಜಗುರುಶಾಂತ ||  || ೮೧ ||
ಆಶಾಪಾಶದ ಹೇಸಿಕೆ
ವಾಸದೊಳಿಹ ಮನವಂ ತಂದು ಲಿಂಗದ ನಿಜಾ
ವಾಸದೊಳಗಿರಿಸಿ ಆಶೆಯ
ನಾಶಗೊಳಿಪ ನಿತ್ಯಮುಕ್ತ ನಿಜಗುರುಶಾಂತ ||  || ೮೨ ||
ಬೀಜದೊಳು ವೃಕ್ಷವಿರ್ದುಂ
ರಾಜಿಸಿ ಸಫಲವಾಗಿ ಮತ್ತೆ ಬೀಜದೊಳಡಗಿ
ಓಜೆಯ ಲಿಂಗದೊಳಾಡುವ ಸ
ಹಜನವನೇ ನಿತ್ಯಮುಕ್ತ ನಿಜಗುರುಶಾಂತ ||  || ೮೩ ||
ಅಂಗದೊಳಗಿರ್ದ ಲಿಂಗದ
ಸಂಗದೊಳುರೆ ಬಾಳುತಿಹಪರಂಗಳನರಿಯದೆ
ಲಿಂಗವ ಕರಕಮಲದೊಳಂ
ಹಿಂಗದಿರಿಸೆ ನಿತ್ಯಮುಕ್ತ ನಿಜಗುರುಶಾಂತ ||  || ೮೪ ||
ಪಿಂಡ ಬ್ರಹ್ಮಾಂಡದೊಳಗೆ
ಖಂಡಿತನಾಗಿಪ್ಪ ನಿರವಯವನಾ ರೂಪಿಸಿ
ಕಂಡು ಕರದಲ್ಲಿ ಧರಿಸುವ
ಖಂಡನೇ ತಾಂ ನಿತ್ಯಮುಕ್ತ ನಿಜಗುರುಶಾಂತ ||  || ೮೫ ||
ಇಷ್ಟದ ಲಿಂಗದ ದೃಷ್ಟಿಯೆಲ್ಲವ
ನಿಟ್ಟು ಮನಂ ಬೆರಸಿ ತನುಗುಣಂಗಳನೆಲ್ಲವ
ನಿಟ್ಟೊರಸಿ ಚರಿಸಿಯಾಡುವ
ಶ್ರೇಷ್ಠನೆ ತಾಂ ನಿತ್ಯಮುಕ್ತ ನಿಜಗುರುಶಾಂತ ||  ೮೬ ||
ಮನಭಾವ ದೃಷ್ಟಿಯೆಲ್ಲವ
ಘನಲಿಂಗದೊಳಿರಿಸಿ ಮತ್ತೆಯೇನೊಂದು ತಾಂ
ನೆನೆಯದೆ ಭಾವಿಸಿ ನೋಡದ
ಸನುಮತನೇ ನಿತ್ಯಮುಕ್ತ ನಿಜಗುರುಶಾಂತ ||  || ೮೭ ||
ಅಂಬರದೊಳು ಹೊರಗೆಲ್ಲಂ
ತುಂಬಿಹ ಪರಮ ಪ್ರಕಾಶಲಿಂಗವ ಕರದೊಳ್
ತಂದಿರಿಸಿ ಮನವನದರೊಳ
ಗಿಂಬಿಟ್ಟನೆ ನಿತ್ಯಮುಕ್ತ ನಿಜಗುರುಶಾಂತ ||  || ೮೮ ||
ನೆಲೆಗೆಟ್ಟ ಶೂನ್ಯಲಿಂಗವ
ನೆಲೆಯಾಗಿಯೆ ಕರದೊಳಿರಿಸಿ ಆತ್ಮದಿ ಬೆಳಗುವ
ಸಲೆ ಚೈತನ್ಯವದರೊಳು
ನಿಲಿಸಿದನೇ ನಿತ್ಯಮುಕ್ತ ನಿಜಗುರುಶಾಂತ ||  || ೮೯ ||
ಜಡವಜಡವೆಂಬ ನುಡಿಯಂ
ಕಡೆಗಣಿಸಿ ಲಿಂಗಮೂರ್ತಿಯಂ ಕರಕಮಲದಿ
ದೃಢವಾಗಿವಿಡಿದು ಚರಿಸುವ
ಕಡುಗಲಿಯೆ ನಿತ್ಯಮುಕ್ತ ನಿಜಗುರುಶಾಂತ ||  || ೯೦ ||
ಬೋಳಾದ ಬಳಿಕ ವಿಷಯದ
ದಾಳಿಯನತಿಗಳೆದು ಪರಮಲಿಂಗದಿ ಮನವಂ
ಮೇಳೈಸಿ ತನುಗುಣಂಗಳ
ಜಾಳಿಸಿದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೯೧ ||
ನಿಜಲಿಂಗವು ಕರಕಮಲದಿ
ಸದಮಲ ಜ್ಯೋತಿಸ್ವರೂಪವಾಗಿರೆ ಮನವಂ
ಪುದಿದಾ ಲಿಂಗದಿ ತೃಷೆಯಂ
ಕ್ಷುಧೆಯಳಿದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೯೨ ||
ಕರಕಮಲದಲ್ಲಿ ಲಿಂಗವ
ಧರಿಸುರುತರ ಲಿಂಗದಿ ತನ್ನ ಅಂಗವನಿಟ್ಟು
ಉರುತರದನುಪಮ ಸುಖದಾ
ನಿರುಪಮನೇ ನಿತ್ಯಮುಕ್ತ ನಿಜಗುರುಶಾಂತ ||  || ೯೩ ||
ರೂಪಿಲ್ಲದ ನಿಃಶೂನ್ಯವು
ರೂಪಾಗಿಯೆ ಕರದೊಳಿರಲು ಮನದೊಳು ನಾನಾ
ವ್ಯಾಪಾರವಳಿದು ಆತ್ಮದಿ
ಲೇಪಿಸಿದನೆ ನಿತ್ಯಮುಕ್ತ ನಿಜಗುರುಶಾಂತ ||  || ೯೪ ||
ಅಂಗದೊಳು ಲಿಂಡವಡಗಿ
ರ್ದಂದವ ತಾಂ ತಿಳಿದು ಮತ್ತೆಯಾ ಲಿಂಗದೊಳಂ
ಸಂಧಿಸಿ ಮನವಂ ಕರದೊಳು
ಹಿಂಗದಿರಿಸೆ ನಿತ್ಯ ಮುಕ್ತ ನಿಜಗುರುಶಾಂತ ||  || ೯೫ ||
ಅರ್ಚಿಸಿ ಪೂಜಿಸಿ ಧ್ಯಾನಿಸಿ
ನಿಚ್ಚಂ ಜಪಮಾಡಿ ಹಾಡಿ ಹೊಗಳಿ ಭ್ರಮೆಯಂ
ತೀರ್ಚಿ ಲಿಂಗದಿ ಮನವಂ
ಬೆರ್ಚಿಪನೇ ನಿತ್ಯಮುಕ್ತ ನಿಜಗುರುಶಾಂತ ||  || ೯೬ ||
ಪ್ರಾಣದೊಳಿಪ್ಪ ಲಿಂಗವ
ಕಾಣಿಸಿ ಕರಕಮಲದಲ್ಲಿ ಧರಿಸಿ ಸಕೀಲ
ವನರಿದೊಡಗೂಡುತಲಿರ್ಪ
ಜಾಣನೆ ತಾಂ ನಿತ್ಯಮುಕ್ತ ನಿಜಗುರುಶಾಂತ ||  || ೯೭ ||
ನಿತ್ಯಾನಿತ್ಯವನರಿಯದೆ
ಚಿತ್ತವ ಲಿಂಗದೊಳಗಿರಿಸಿ ತಾನಿದಿರೆನ್ನದೆ
ಮರ್ತ್ಯರ ನಾನಾ ಸುಖಗಳ
ನತ್ತಲೆ ಬಿಡೆ ನಿತ್ಯಮುಕ್ತ ನಿಜಗುರುಶಾಂತ ||  || ೯೮ ||
ಪಲಕೆಲವ ನೆನೆವ ಮನವಂ
ತೊಲಗದೆ ಲಿಂಗದೊಳಿರಿಸಿ ಪರಮೋಲ್ಲಾಸದಿ
ಉಲುಹಡಗಿ ಶಬ್ದಮುಗ್ಧದಿ
ಚಲಿಸುವವನೇ ನಿತ್ಯಮುಕ್ತ ನಿಜಗುರುಶಾಂತ ||  || ೯೯ ||
ಅಂಗವ ಲಿಂಗವದೊಳಿರಿಸಿಯೆ
ಲಿಂಗವನಂಗದೊಳು ಧರಿಸಿ ತಾನಿದಿರಿಂದಂ
ಭಂಗವನಳಿದು ಮಹಾಘನ
ಲಿಂಗದಿ ಬೆರೆದ ನಿತ್ಯಮುಕ್ತ ನಿಜಗುರುಶಾಂತ ||  || ೧೦೦ ||
ಶಬ್ದಸಾರಾಯದ ಬಿನು
ಗುದ್ರೇಕವನಳಿದು ಪರಮಲಿಂಗವ ಕರದೊಳ್
ತಾಳ್ದಾಲಿಂಗದಿ ಮನಮಂ
ಅದ್ದ್ಯಾಚರಿಸೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೦೧ ||
ಒಚ್ಚತನಾಗಿ ಲಿಂಗದಿ
ಬೆಚ್ಚು ಮನಂ ಬೆರಸಿ ಭೇದಬುದ್ಧಿಯನರಿಯದೆ
ನಚ್ಚಿ ಕರಕಮಲ ಲಿಂಗದಿ
ಬೆಚ್ಚಿಹನೇ ನಿತ್ಯಮುಕ್ತ ನಿಜಗುರುಶಾಂತ ||  || ೧೦೨ ||
ಕಂಗಳೊಳಗೊತ್ತಿದ ಮಹಾ
ಲಿಂಗದಿ ಮನವಿರಿಸಿ ಮತ್ತೆಯಾ ಲಿಂಗದೊಳುಂ
ಸಂಗಿಸುತ ಹಸಿವು ತೃಷೆಗಳ
ಜಂಗುಳಿಯುಳಿವ ನಿತ್ಯಮುಕ್ತ ನಿಜಗುರುಶಾಂತ ||  || ೧೦೩ ||
ಘನಕೆ ಘನವೆನಿಪ ಲಿಂಗದಿ
ಮನ ಭಾವವನೊಂದುಗೂಡಿಯಾ ಘನಲಿಂಗದ
ಅನುಪಮ ಚಿತ್ಸುಖದಿಂದಂ
ತನುಗುಣವಳಿದ ನಿತ್ಯಮುಕ್ತ ನಿಜಗುರುಶಾಮತ ||  || ೧೦೪ ||
ಜಾಗರ ಸ್ವಪ್ನ ಸುಷುಪ್ತಿಯ
ಬೇಗೆಯೊಳಂ ಬೇವುತಿಪ್ಪ ಮನವಂ ಲಿಂಗದಿ
ಯೋಗಿಸಿ ಮಾಯಾಸುಖಗಳ
ಭೋಗವ ಮರೆದ ನಿತ್ಯಮುಕ್ತ ನಿಜಗುರುಶಾಂತ ||  || ೧೦೫ ||
ಕರಕಮಲದಿ ಲಿಂಗವ ಕಾಟದಿ
ಕೋಟಲೆಗೊಳುತಿರ್ಪ ಮನವ ಘನಶಿವಲಿಂಗದಿ
ನಾಟಿಸಿ ತನುಗುಣವರಿಯದ
ಕೂಟಸ್ಥನೆ ನಿತ್ಯಮುಕ್ತ ನಿಜಗುರುಶಾಂತ ||  ೧೦೬ ||
ಊಟದ ನಿದ್ರೆಯ ಕಾಟದಿ
ಕೋಟಲೆಗೊಳುತಿರ್ಪ ಮನವ ಘನಶಿವಲಿಂಗದಿ
ನಾಟಿಸಿ ತನುಗುಣವರಿಯದ
ಕೂಟಸ್ಥನೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೦೭ ||
ಸೀತೋಷ್ಣ ಹಸಿವು ತೃಷೆಗಳ
ಆತುರದಿಂ ಭ್ರಮಿಸುತಿರ್ಪ ಮನವಂ ಲಿಂಗದಿ
ಸಯ್ತಿರಿಸಿ ಅಡವಿ ಗಿರಿ ಗುಹೆ
ವಾಸದಿ ಚರಿಪ ನಿತ್ಯಮುಕ್ತ ನಿಜಗುರುಶಾಂತ |   || ೧೦೮|
ಮನದ ಕೊನೆಯೊಳಗೆ ಮಿನುಗುವ
ಘನಬೆಳಗಂ ತೆಗೆದು ಕರಕಮಲದೊಳ್ ಧರಿಸಿದ
ರನುವರಿದು ಚರಿಸಿಯಾಡುವ
ಚಿನುಮಯನೇ ನಿತ್ಯಮುಕ್ತ ನಿಜಗುರುಶಾಂತ ||  || ೧೦೯ ||
ತನುಗುಣವೆಲ್ಲವ ಲಿಂಗದ
ಅನುವಿನೊಳೊಡಗೂಡಿ ಮತ್ತೆ ಪಂಚೇಂದ್ರಿಯಮಂ
ಘನಲಿಂಗದೊಳು ಸಮರ್ಪಿಸೆ
ಸನುಮತನವ ನಿತ್ಯಮುಕ್ತ ನಿಜಗುರುಶಾಂತ ||  || ೧೧೦ ||
ತಾನೆನ್ನದೆ ಇದಿರೆನ್ನದೆ
ಏನೆನ್ನದೆ ಮನವನಮಲ ಲಿಂಗದ ಸಂಗದಿ
ಅನುವ ಮಾಡಿಯಾಚರಿಸುವ
ಮೌನಿಯು ತಾಂ ನಿತ್ಯಮುಕ್ತ ನಿಜಗುರುಶಾಂತ ||  || ೧೧೧ ||
ತನುವೆನ್ನದೆ ಮನವೆನ್ನದೆ
ಘನವೆನ್ನದೆ ಘನದಿ ತಾನು ಬೆರಸಿದೆನೆನ್ನದೆ
ಅನುಪಮ ಲಿಂಗವನಾತ್ಮದ
ಲನುಗೊಳಿಸಿದ ನಿತ್ಯಮುಕ್ತ ನಿಜಗುರುಶಾಂತ ||  || ೧೧೨ ||
ನುಡಿದಾ ಭಾವವ ಕಡೆಗಂ
ನಡೆಸದೆಯದರನುಭವ ಬಿಟ್ಟು ತ್ರಿವಿಧ ಮಲ ಕಟ್ಟಿರ್ದ
ಜಡಮತಿಗೆ ಲಿಂಗ ಸಂಗದ
ಜಡತೆ ಏಕೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೧೩ ||
ಬಿಟ್ಟು ತ್ರಿವಿಧ ಮಲವ ಕೇಣ
ಗೆಟ್ಟು ಮನಮುಟ್ಟಿ ಮರಳಿಯುಮದನೆ ಕಲಿಸುವ
ಭ್ರಷ್ಟರಿಗೆ ಲಿಂಗ ಸಂಗದ
ನಿಷ್ಠೆ ಏಕೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೧೪ ||
ಅರಿವುಳ್ಳ ಪುರುಷನಾದೊಡೆ
ಎರಗುವನೆ ? ಬಿಟ್ಟ ತ್ರಿವಿಧ ಮಲಕ್ಕೆ ಬಾಯ್
ತೆರೆವನೆ ? ಅದರ ರುಚಿಗೆ ಮಯ
ಮರೆವನೇ ? ತಾಂ ನಿತ್ಯಮುಕ್ತ ನಿಜಗುರುಶಾಂತ ||  || ೧೧೫ ||
ಇಹವೆನ್ನದೆ ಪರವೆನ್ನದೆ
ಇಹಪರವೆರಡರೊಳು ತೋರ್ಪ ಸುಖವ ಮೆಚ್ಚದೆ
ಸಹಜಾನಂದದಿ ಲಿಂಗದ
ಸಹವರ್ತಿಯೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೧೬ ||
ಪರವೆನ್ನದೆ ಇಹವೆನ್ನದೆ
ಪರಪದವೆಂದೆಂಬ ಫಲಪದಂಗಳ ಬಯಸದೆ
ಕರಕಮಲದ ಲಿಂಗಕೆ ತಾ
ನಿರದರ್ಪಿಸೆ ನಿತ್ಯಮುಕ್ತ ನಿಜಗುರುಶಾಂತ ||  || ೧೧೭ ||
ಇಂತೀ [1]ಕಂದ1 ವನರಿದ ಮ
ಹಂತನು ನಿಜಮುಕ್ತನಾಗಿ ಜನನದಿ ಮರಣದಿ
ಭ್ರಾಂತಳಿದು ಲಿಂಗದೊಳಗೋ
ರಂತೊಡಗಲಸಿರ್ಪನಯ್ಯಾ ನಿಜಗುರುಶಾಂತ ||  || ೧೧೮ ||
ನಾಗಿದೇವರು ನಿರೂಪಿಸಿದ ಶಾಂತ ಶತಕ ಸಮಾಪ್ತಿ
ಮಂಗಳಮಹಾ ಶ್ರೀ ಶ್ರೀ ಶ್ರೀ ||
 
 
[1] ಶತಕ (ಶತಕ ಸಂಪುಟ ಸಂ : ಜಿ.ಎ.ಶಿವಲಿಂಗಯ್ಯ, ಮೈಸೂರು ೧೯೯೫ ಪು : ೨೭೧)
ಕರಸ್ಥಲ ಸಾಹಿತ್ಯ: ಕರಸ್ಥಲ ನಾಗಿದೇವನ ಸಾಹಿತ್ಯ: ೬. ಲಿಂಗನಿಜಸ್ಥಲದ ವಚನ
*ನಿತ್ಯ ನಿರಂಜನವಹ ವಸ್ತುವ ಸ್ಥಲದಲ್ಲಿ ಹಿಡಿದು
ಮತ್ತೆ ಮನ ಭಾವ ಕರಣವ ಲಿಂಗದೊಳು
ವರ್ತಿಸಲವನೆ ನಿಜಮುಕ್ತಾ ||  || ೧ ||
ಆದಿ ಮಹಲಿಂಗವ ಭೇದಿಸಿ ಕರದಲ್ಲಿ
ಭೇದಗುಣವಳಿದು ನಿಜಲಿಂಗದಲ್ಲಿ ಮನ
ವೇಧಿಸಬಲ್ಲಡವ ಸುಖಿ ||  || ೨ ||
ಪರಮಪಾವನ ಲಿಂಗ ಕರದೊಳಗಿರುತಿರೆ
ಸ್ಥಿರ ಬುದ್ಧಿಯಿಂದ ಮನವನಾ ಲಿಂಗದೊಳ
ಗಿರಿಸಬಲ್ಲವನೆ ನಿಜಸುಖಿ ||  || ೩ ||
ಬ್ರಹ್ಮರಂಧ್ರದೊಳಿಪ್ಪ ನಿರ್ಮಲ ಬೆಳಗುವ
ನೊಮ್ಮೆ ಕರದೊಳಗೆ ನೆಲಸಿರೆ ಮನಭಾವ
ನೆಮ್ಮಿರಬಲ್ಲಡವ ನಿತ್ಯ ||  || ೪ ||
ಕಂಗಳೊಳಗಣ ಬೆಳಗು ಹಿಂಗದೆ ಕರದೊಳಗೆ
ಮಂಗಳಾಮನವನದರೊಳಗೆ ಬೆರಸಿ ತ
ನ್ನಂಗವಳಿದವನೆ ನಿಜಮುಕ್ತಾ ||  || ೫ ||
ಹೃದಯ ಕಮಲದೊಳಿಪ್ಪ ಸದಮಲ ಬೆಳಗುವ
ಪದವಿ ಕರದೊಳಗೆ ನೆಲಸಿರೆ ಮನಭಾವ
ಹುದುಗಿ ನಿಲಲವನು ನಿಜಮುಕ್ತಾ ||  || ೬ ||
ಆದಿವ್ಯಾಧಿಗಳೆಂಬ ಬಾಧೆಯನತಿಗಳೆದು
ಸಾಧಿಸಿ ಲಿಂಗ ನಿಜತತ್ವದಲ್ಲಿ ಮನ |
ವೇಧಿಸಬಲ್ಲಡದ ಸುಖಿ ||  || ೭ ||
ಭಾವ ದೃಷ್ಟಿಗೆ ತೋರ್ಪ ಕೇವಲ ಲಿಂಗ ತಾ
ನಾವಾಗ ಕರದೊಳಿರುತಿರೆ ಮನವಲ್ಲಿ
ತಿವಿಕೊಂಡಿರ್ದೊಡವ ಸುಖಿ ||  || ೮ ||
ಮನದ ಮಧ್ಯದೊಳಿಪ್ಪ ಅನುಪಮ ಲಿಂಗ ತಾ
ಘನ ಕರಸ್ಥಲದೊಳಿರುತಿರೆ ಅದರಲ್ಲಿ
ನೆನಹು ನಿಂದಿರ್ದಡವ ಸುಖಿ ||  || ೯ ||
ಮನಭಾವ ಕರಣದೊಳು ಬೆಳಗಿ ತೋರುವ ಲಿಂಗ
ಅನುವಾಗಿ ಕರದೊಳಿರುತಿರೆ ಹಿಂದಣ
ಜಿನುಗು ಗುಣವಳಿಯಲವ ಮುಕ್ತಾ ||  || ೧೦ ||
ಭೃಕುಟಿ ಸ್ಥಾನದೊಳಿಪ್ಪ ಸ್ಫಟಿಕ ವರ್ಣದ ಜ್ಯೋತಿ
ದಿಟವಾಗಿ ಕರದೊಳಿರುತಿರೆ ಮನವ ಸಂ
ಪುಟವ ಮಾಡುವನೆ ನಿಜಸುಖಿ ||  || ೧೧ ||
ಅಷ್ಟದಳಕಮಲದುತ್ಕ್ರುಷ್ಟದ ಬೆಳಗು ತಾ
ನಿಷ್ಟೆಯಿಂ ಕರದೊಳಿರುತಿರೆ ಅಲ್ಲಿ ಮನ
ಕಟ್ಟುವಡೆದವನೆ ನಿಜಸುಖಿ ||  || ೧೨ ||
ಕಾಮಕ್ರೋಧಂಗಳ ಸೀಮೆಯನತಿಗಳದು
ಆ ಮಹಾಲಿಂಗದೊಳು ಮನ ಭಾವವ
ತೀವಿಕೊಂಡಿರ್ದಡವ ಸುಖಿ ||  || ೧೩ ||
ಲಿಂಗಕರದೊಳಗಿರೆ ಭಂಗ ಗುಣಂಗಳ
ಹಂಗು ಹರಿಯಳಿದು ನಿಜಲಿಂಗದಲ್ಲಿ ಮನ
ತೊಂಗಿರಲವನು ನಿಜಮುಕ್ತಾ ||  || ೧೪ ||
ನಿತ್ಯನೇಕೋರುದ್ರನದ್ವಿತೀಯನೆಂದು ತಾ
ಶ್ರುತ್ಯಾರ್ಥವಂದುತಿಹ ಲಿಂಗ ಕರದೊಳಿರೆ
ಚಿತ್ತ ಮನ ಬೆರೆಸಲವ ಸುಖಿ ||  || ೧೫ ||
ಆ ಲಿಂಗದೊಳಗೆ ಮನ ತೀವಿಯಿದ್ದಡೆ ಸಾಕು
ದೇವ ಪದವದಕೆ ಸರಿಯಲ್ಲ ಅವನು ನಿ
ರಾವಲಂಬಿತನು ನಿಜಸುಖಿ ||  || ೧೬ ||
ಕರ್ಮಕುಟಿಲಂಗಳ ವರ್ಮವನತಿಗಳದು
ತನ್ನ ಮನ ಲಿಂಗದೊಳಗಳವಟ್ಟಡೆ
ಬ್ರಹ್ಮ ಪದವದಕೆ ಸರಿಯಲ್ಲ ||  || ೧೭ ||
ಅತ್ತಲಿತ್ತಲು ತಿರುಗಿ ಹೊತ್ತುಗಳೆಯಲಿಬೇಡ
ಚಿತ್ತ ಲಿಂಗದಲಿ ನೆಲೆಗೊಂಡ ಮಹಿಮಂಗೆ
ಮುಕ್ತಿ ಬೇರುಂಟೆ ಶಿವಶಿವಾ ||  || ೧೮ ||
ಹಸಿವು ತೃಷೆ ವಿಷಯವನತಿಗಳದು ಲಿಂಗದಲಿ
ವಶಮಾಡಿ ಮನವ ಭಾವಕರಣಂಗಳ
ಬೆಸಸಿಕೊಂಡಿರ್ದಡವ ಸುಖಿ ||  || ೧೯ ||
ಹಸ್ತದಾ ಲಿಂಗದಲಿ ಚಿತ್ತ ಮನ ಭಾವವ
ವರ್ತಿಸ ಬಲ್ಲಡಾತಂಗೆ ನಿಜಮುಕ್ತಿ
ಯತ್ತಳ ಶುದ್ಧಿ ಒಲವಿಲ್ಲಾ ||  || ೨೦ ||
ಮನವು ನಿಜಲಿಂಗದಾ ಅನುವನರಿದಡೆ ಸಾಕು
ಪುನಃ ಬೇರೆ ಮತ್ತೆಯೆನಲಿಲ್ಲ ಆತಂಗೆ
ಅನುಪಮ ಮುಕ್ತಿಯದು ತಾನೆ ||  || ೨೧ ||
ಮುಕ್ತಿಗಿಕ್ತಿಗಳೆಂಬ ಯುಕ್ತಿಯನತಿಗಳದು
ಚಿತ್ತ ಲಿಂಗದಲಿ ನೆಲೆಗೊಂಡಾತಂಗೆ
ಮತ್ತೆ ಪುನಃ ಉಂಟೆ ಶಿವಶಿವಾ ||  || ೨೨ ||
ಜ್ಞಾನವೊಂದುಳ್ಳಡೆ ಮೌನಗೊಂಡಿರಬೇಡ
ಹೀನ ಕರಣಾದಿ ಗುಣಗಳನರಿದು
ಶಿವಜ್ಞಾನಿಯಾಗಿಪ್ಪಡವೆ ಸುಖಿ ||  || ೨೩ ||
ಚಿತ್ತ ಮನ ಭಾವದಲಿ ಅಚ್ಚೊತ್ತಿದಾ ಬೆಳಗು
ಹಸ್ತದೊಳು ನೆಲಸಿಯಿರೆ ಕರಣ ಗುಣಗಳನು
ಮೆಟ್ಟಿ ನಿಂದವನೆ ನಿಜಸುಖಿ ||  || ೨೪ ||
ಮನವು ಕರಣಾದಿಗಳಿಗನುಕೂಲಮಾಗಿಕ್ಕು
ಮನವನಾಲಿಂಗದೊಳಗಿರಿಸಲಾತಂಗೆ
ಕರಣ ಕರ್ಮಂಗಳಿನಿತಿಲ್ಲಾ ||  || ೨೫ ||
ಮುಕ್ತಿಯ ಬಯಸುವ ಯುಕ್ತಿಯೊಂದುಳ್ಳಡೆ
ಹಸ್ತಲಿಂಗದೊಳು ಮನಭಾವವ
ನ್ಯಸ್ತ ಮಾಡುವನೆ ನಿಜಮುಕ್ತಾ ||  || ೨೬ ||
ಹಸ್ತದ ಲಿಂಗದಲಿ ಚಿತ್ತವನೊಂದಿಸಿ
ಮತ್ತೆ ಎರಡಳಿದು ಕರಣಾದಿ ಗುಣಗಳ
ಮೆಟ್ಟಿ ನಿಂದವನೆ ನಿಜಮುಕ್ತಾ ||  || ೨೭ ||
ಮುಕ್ತಿಯ ಬಯಸಿ ಸುತ್ತಿಕೊಳಲಲು ಬೇಡ
ಹಸ್ತದೊಳಗಿಪ್ಪ ನಿಜಲಿಂಗದೊಳು ಮನವ
ಸಿಕ್ಕಿಸಲು ತಾನೆ ನಿಜಮುಕ್ತಾ ||  || ೨೮ ||
ಪಾಪಪುಣ್ಯಗಳೆಂಬ ಲೇಪವೊಂದಿನಿತಿಲ್ಲ
ದಾ ಪರಮ ಲಿಂಗದೊಳು ಮನಭಾವವ
ವಾಸ ಮಾಡುವನೆ ನಿಜಮುಕ್ತಾ ||  || ೨೯ ||
ಹಸಿವು ತೃಷೆ ನಿದ್ರೆಯಾ ದೆಸೆಗಳೆಲ್ಲವ ಕೆಡಿಸಿ
ವಶ ಮಾಡಿ ಮನವ ನಿಜಲಿಂಗದಲ್ಲಿ ವಂ
ದಿಸಿ ನೋಡುತಿಹನೆ ನಿಜಮುಕ್ತಾ ||  || ೩೦ ||
ಅಸನ ವ್ಯಸನಾದಿಗಳ ದೆಸೆಯೊಳಿಪ್ಪ ಮನವ
ಹಸಗೆಡಿಸಿ ಮತ್ತೆ ನಿಜಲಿಂಗ ಮಾರ್ಗದಲಿ
ವಶಮಾಡಬಲ್ಲಡವ ಮುಕ್ತಾ ||  || ೩೧ ||
ಆಗುಹೋಗೆಂಬಾರ ನೀಗಿ ನಿಜಲಿಂಗದಾ
ಯೋಗವನರಿದು ಆ ಲಿಂಗದೊಳು ಮನವ
ಸಾಗಿಸಬಲ್ಲಡವ ಮುಕ್ತಾ ||  || ೩೨ ||
ಅದ್ವೈತಂಗಳ ನುಡಿದು ಉದ್ದೇಶಿಯಾಗದೆ
ಸಾರ್ದಲಿಂಗದಲಿ ಮನಭಾವ ಕರಣಗಳ
ಅದ್ದಿರಬಲ್ಲಡವ ಮುಕ್ತಾ ||  || ೩೩ ||
ಹಾಳು ಮಾತನೆ ನುಡಿದು ಕಾಲಕರ್ಮಂಗಳ
ಜಾಲದೊಳು ಸಿಕ್ಕಿ ಕೆಡದೆ ಶಿವಲಿಂಗದಾ
ಮೇಳದೊಳಗಿಪ್ಪನವ ಮುಕ್ತಾ ||  || ೩೪ ||
ಆದ್ಯಂತ ರಹಿತವೆಂದೋದುವ ವೇದವಾ
ಹಾದಿಯನರಿದು ನಿಜಲಿಂಗದಲ್ಲಿ ಮನ
ವೇಧಿಸಬಲ್ಲಡವ ಮುಕ್ತಾ ||  || ೩೫ ||
ಅಂಗದೊಳಗಣ ಆತ್ಮ ಸಂಗವಾದ ಬೆಳಗು
ಅಂಗೈಯೊಳಿರಲು ಮನ ಭಾವ ಕರಣವ
ಸಂಗ ಮಾಡುವನೆ ನಿಜಮುಕ್ತಾ          || ೩೬ ||
ಪಾವನತರಮಪ್ಪ ಕೇವಲ ಲಿಂಗ ತಾ
ತೀವಿ ಕರದಲ್ಲಿಯಿರುತಿರೆ ಹರಣ ಮನ
ಸಲಿಸಬಲ್ಲಡವನೆ ನಿಜಮುಕ್ತಾ ||  || ೩೭ ||
ನಿಗಮ ಶಾಸ್ತ್ರಾದಿಗಳ ಬಗೆಗಗೋಚರವಾದ
ಅಗಣಿತ ಲಿಂಗ ಕರದೊಳಿರೆ ಅದರಲ್ಲಿ
ಸುಗುಣಿಯಾದವನೆ ನಿಜಮುಕ್ತಾ ||  || ೩೮ ||
ಪರಮಲಿಂಗದಿ ತನ್ನ ಹರಣವಂದಿದ ಬಳಿಕ
ಕರಣಾದಿ ಗುಣವು ಕೆಲಸಾರ್ಗು ಆತ ತಾ
ಮರಣವೆ ಗೆಲಿದ ನಿಜಮುಕ್ತಾ ||  || ೩೯ ||
ಲಿಂಗಮಧ್ಯದಿ ಮನ ಹಿಂಗದಿರ್ದಡೆ ಸಾಕು
ಅಂಗಗುಣವಿಲ್ಲ ಇಹಪರವೆಂಬವರ
ಹಂಗು ಹರಿಯಳಿದಾ ನಿಜಮುಕ್ತಾ ||  || ೪೦ ||
ಕಾಕು ಕುಟಿಲಂಗಳ ವ್ಯಾಕುಲವಳಿದು ಶಿವ
ನಾ ಕರಸ್ಥಲದಿ ಪಿಡಿದು ಮನ ಭಾವವ
ಏಕ ಮಾಡುವನೆ ನಿಜಮುಕ್ತಾ ||  || ೪೧ ||
ನಡೆ ನುಡಿವೊಂದಾಗಿ ಕೆಡಿಸಿ ಕರಣಾದಿಯ
ಹುಡಿಗುಟ್ಟಿ ಕಳದು ನಿಜಲಿಂಗದಲ್ಲಿ ಮನ
ವಡಗಿರಲವನು ನಿಜಮುಕ್ತಾ ||  || ೪೨ ||
ಉತುಪತಿ ಸ್ಥಿತಿಲಯಾಹುತಿಯಾಗಿ ಹೋಹುದು
ಅತಿಶಯ ಲಿಂಗದೊಳು ಮನಭಾವವ
ವಸಿಸಿಕೊಂಡವನೆ ನಿಜಮುಕ್ತಾ ||  || ೪೩ ||
ಆಕಾರವಿಲ್ಲದ ನಿರಾಕಾರ ಲಿಂಗದ
ಸಾಕಾರದಲ್ಲಿ ಹರಣಮನ ಭಾವವ
ಏಕ ಮಾಡುವನೆ ನಿಜಮುಕ್ತಾ ||  || ೪೪ ||
ಎಲ್ಲಿಯಿಲ್ಲದ ಬೆಳಗು ಸಲ್ಲಲಿತವಾಗಿ ತ
ನ್ನಲ್ಲಿ ಬೆರಸಿರಲು ಹರಣ ಮನ ಭಾವವ
ನಲ್ಲಿಯಿರಿಸುವನೆ ನಿಜಮುಕ್ತಾ ||  || ೪೫ ||
ಎತ್ತನೋಡಲು ಶೂನ್ಯತತ್ವವೆನಿಸುವ ಬೆಳಗು
ಹಸ್ತದೊಳಗಿರಲು ಮನಭಾವ ಕರಣವ
ಚ್ಚೊತ್ತಿ ನಿಂದಿರ್ದಡವ ಮುಕ್ತಾ ||  || ೪೬ ||
ನೆಲೆಗೆಟ್ಟ ಶೂನ್ಯದೊಳನುಪಮ ಲಿಂಗವದು
ಬಲವಾಗಿ ಕರದೊಳಿರುತಿರಲದರಲ್ಲಿ
ನೆಲೆಯಾಗಿ ನಿಂದಡವ ಮುಕ್ತಾ ||  || ೪೭ ||
ಅತ್ಯತಿಷ್ಟಾರ್ದ್ದಶಾಂಗುಲವಪ್ಪ ಲಿಂಗವದು
ಹಸ್ತದೊಳಿರಲು ಮನ ಭಾವ ಕರಣದಲಿ
ನ್ಯಸ್ತ ಮಾಡುವನೆ ನಿಜಮುಕ್ತಾ ||  || ೪೮ ||
ವೇದ ಪುರಾಣಗಳು ಓದಿ ಅರಸುತಿಪ್ಪ
ನಾದಿ ಲಿಂಗದಲಿ ಮನ ಭಾವ ಕರಣಗಳ
ವೇಧಿಸಬಲ್ಲಡವ ಮುಕ್ತಾ ||  || ೪೯ ||
ಶಾಸ್ತ್ರದ ಶುದ್ಧಿಗೆ ಸ್ವಾತ್ಮಾತ್ಮ ಸದಾಲಿಂಗ
ಆಶ್ರಯವಾಗಿ ಕರದೊಳಿರೆ ಮನವಲ್ಲಿ
ಆಶ್ರೈಸಬಲ್ಲಡವ ಮುಕ್ತಾ ||  || ೫೦ ||
ಸುತ್ತಿ ತೊಳಲಲುಬೇಡ ಮತ್ತೆ ಅರಸಲುಬೇಡ
ಹಸ್ತದೊಳಿಪ್ಪ ನಿಜಲಿಂಗದೊಳು ಮನ
ನ್ಯಸ್ತವಾಗಿರ್ದಡವ ಮುಕ್ತಾ ||  || ೫೧ ||
ಹೆಣ್ಣು ಹೊನ್ನು ಮಣ್ಣಿಂದ ಬಣ್ಣ ಬಡುತಿಪ್ಪವರು
ತನ್ನ ನಿಜವರಿಯರದರಿಂದ ಲಿಂಗದಲಿ
ತನ್ನ ಮನವಿರಿಸಲವ ಮುಕ್ತಾ ||  || ೫೨ ||
[ಅಂಗ]ಕರಣಾದಿಗುಣಗಳನೆಣಿಕೆಗೊಳ್ಳದೆ
ಲಿಂಗದೆಣಿಕೆಯೊಳಿರಲು ಅನುಪಮ ಮುಕ್ತಿ ತಾ
ಕ್ಷಣದೊಳು ತೋರ್ಕು ನಿಜಸುಖಿ ||  || ೫೩ ||
ಲಿಂಗದೊಳು ಮನ ಭಾವ ತೊಂಗಿರಲಾತಂಗೆ
ಅಂಗಗುಣವಿಲ್ಲ ನಿಜಮುಕ್ತಿಯೆಂಬುದು
ಮುಂದೆ ಬಂದಿಕ್ಕು ಶಿವಶಿವಾ ||  || ೫೪ ||
ಕರಣಾದಿ ಗುಣಗಳನೆಣಿಕೆಗೊಳ್ಳದೆ ಲಿಂಗ
ದೆಣಿಕೆಯೊಳೀಗ ಲಿಂಗದೊಳು ಭಾವವ
ಅನುಭವಿಸುವನೆ ನಿಜಮುಕ್ತಾ ||  || ೫೫ ||
ಜಪದ ಜಂಜಡದಲ್ಲಿ ಗತಿಗೆಡದೆ ಲಿಂಗವೆ
ಗತಿಯೆಂದು ತಿಳಿದು ಮನಭಾವ ಕರಣದಲಿ
ಪತಿಕರಿಸಲಾತ ನಿಜಮುಕ್ತಾ ||  || ೫೬ ||
ಕೊಟ್ಟು ಕೊಂಡಿಹೆನೆಂಬ ಕಷ್ಟಗುಣಗಳನಳಿದು
ನಿಷ್ಠೆಯಿಂ ಲಿಂಗದೊಳು ಮನಭಾವವ
ಕಟ್ಟುಗೊಳಿಸುವನೆ ನಿಜಮುಕ್ತಾ ||  || ೫೭ ||
ಸಂದು ಸಂಶಯಗಳ ದಂದುಗಂಗಳ ಕಳದು
ನಿಂದ ನಿಜದಲ್ಲಿ ಮನಭಾವ ಕರಣವಾ
ನಂದವೆಯಿದುವನೆ ನಿಜಮುಕ್ತಾ ||  || ೫೮ ||
ಹಲವು ಚಲನೆಯಲ್ಲಿ ಹೊಲಬುಗೆಟ್ಟಿಹ ಮನದ
ಬಿನುಗು ಗುಣವಳಿದು ಅನುವಾದ ಮಹಾ
ಲಿಂಗದಲಿ ನೆನಹು ನಿಂದವನೆ ನಿಜಮುಕ್ತಾ ||  || ೫೯ ||
ಅಂಗೈಯೊಳಗಣ ಬೆಳಗನಂಗೀಕರಿಸಿ ಮನದ
ಭಂಗಗುಣವಳಿದು ನಿಜವಾಗಿರ್ದುದರಲ್ಲಿ
ಹಂಗು ಹರಿದವನೆ ನಿಜಮುಕ್ತಾ ||  || ೬೦ ||
ಹುಟ್ಟುಹೊಂದುಗಳೆಂಬ ಕಷ್ಟಗುಣಗಳನಳಿದು
ಇಷ್ಟಲಿಂಗದಲಿ ಮನಭಾವ ಕರಣಂಗಳು
ನಟ್ಟಿರಬಲ್ಲಡವ ಮುಕ್ತಾ ||  || ೬೧ ||
ಮಂಗಳ ಬೆಳಗು ತನ್ನಂಗೈಯ್ಯೊಳಿತಿರೆ
ಕಂಗಳ ಮುಚ್ಚಿ ಹಲುಬದೆ ಮನ ಶಿವ
ಲಿಂಗದೊಳಿರ್ದಡವ ಮುಕ್ತಾ ||  || ೬೨ ||
ಬೆಳಗ ನೋಡಿಹನೆಂದು ಕಳವಳಿಸಿ ಕೆಡಬೇಡ
ಬೆಳಗು ಕರದೊಳಗೆ ಇರುತಿರೆ ಅಲ್ಲಿ ಮನ
ವಳಿದಿರ್ದಡಾತ ನಿಜಮುಕ್ತಾ ||  || ೬೩ ||
ಬೆಳಗು ಕಳೆ ಮೊಳೆಗೆಂಬ ಬಣಗು ಗುಣವನೆ ಕಳದು
ಬೆಳಗು ಕರದೊಳಗೆ ನೆಲಸಿರೆ ಮನವದರೊ
ಳಳವಟ್ಟಡವನೆ ನಿಜಸುಖಿ ||  || ೬೪ ||
ನೋಟಬೇಟಗಳೆಂಬ ಆಟವನತಿಗಳದು
ಮಾಟ ಮಹಾಲಿಂಗದೊಳಗಿರಲು ಮರಣದ
ಕೋಟಲೆಯಿಲ್ಲ ನಿಜಮುಕ್ತಾ ||  || ೬೫ ||
ಪರಮ ಲಿಂಗವು ತನ್ನ ಕರದ ಮಧ್ಯದೊಳಿರೆ
ಹರವರಿಯ ಮನವನದರೊಳಗಿರಿಸಲು
ಕರಣಗುಣವಿಲ್ಲ ನಿಜಮುಕ್ತಾ ||  || ೬೬ ||
ಆತ್ಮಾಂತರಾತ್ಮ ಪರಮಾತ್ಮನೆನಿಸುವ ಬೆಳಗು
ಸ್ವಾತಂತ್ರವಾಗಿ ಕರದೊಳಿರೆ ಮನವಲ್ಲಿ
ಸ್ವಾತ್ಮಿಸಿ ನಿಂದಡವ ಸುಖಿ ||  || ೬೭ ||
ಇಷ್ಟಲಿಂಗವೆನಿಪ್ಪ ಕಷ್ಟನುಡಿಗಳನಳಿದು
ಮತ್ತೆ ಮನಭಾವ ಹರಣವ ಬೆಳಗಿನೊಳು
ಕಟ್ಟುವಡದವನೆ ನಿಜಮುಕ್ತಾ ||  || ೬೮ ||
ಅನುಭಾವವೆಂದೆಂಬ ಬಿನುಗು ಮಾತುಗಳೆಲ್ಲ
ಅನುವಲ್ಲವೆಂದು ಮನವು ಶಿವಲಿಂಗದ
ನೆನಹಿನಲಿರಲಾತ ನಿಜಮುಕ್ತಾ ||  || ೬೯ ||
ಅಂಗೈಯ್ಯೊಳಿಪ್ಪ ಶಿವಲಿಂಗದೊಳು ಮನಭಾವ
ತೊಂಗಿರಲಾತ ನಿಜಸುಖದಲ್ಲಿ ಅ
ಭಂಗನಾಗಿಹನು ಶಿವಶಿವಾ ||  || ೭೦ ||
ಮರದ ಮಥನದೊಳಗ್ನಿ ಹೊರಗೆ ರೂಪಾದಂತೆ
ಹರಣದೊಳಿಪ್ಪ ಶಿವಲಿಂಗ ಕರದೊಳಿರೆ
ಮನವಲ್ಲಿ ನಿಂದಡವ ಮುಕ್ತಾ ||  || ೭೧ ||
ಅತ್ಯನುಪಮ ಬೆಳಗು ಹಸ್ತದಲ್ಲಿರುತಿರೆ
ಮತ್ತೆ ಉಂಟೆಂದು ಬಳಲದೆ ಅದರಲ್ಲಿ
ಚಿತ್ತವಿಕ್ಕುವನೆ ನಿಜಮುಕ್ತಾ ||  || ೭೨ ||
ಸಾರಾಯ ಸುಖಗಳನಾರೈಯ್ಯಲೇತಕೆ
ಸಾರಿರ್ದ ಲಿಂಗದೊಳು ಮನಭಾವವ
ಸಲಿಸಬಲ್ಲಡವ ಮುಕ್ತಾ ||  || ೭೩ ||
ಸಾರೆದೂರಗಳೆಂದು ಹೋರುತಿರಲೇತಕ್ಕೆ
ಓರಂತೆ ಲಿಂಗದೊಳು ಮನಭಾವವ
ಸಲಿಸಬಲ್ಲಡವ ಮುಕ್ತಾ ||  || ೭೪ ||
ಅಜನಕಲ್ಪನೆಗಳ ತ್ಯಜಿಸಬೇಕೆಂಬುದನು
ನಿಜಲಿಂಗದಲ್ಲಿ ಮನಭಾವನೆಯಿದಲು
ತ್ರಿಜಗದೊಳಾತ ನಿಜಸುಖಿ ||  || ೭೫ ||
ಲಿಂಗದಲಿ ಮನ ಭಾವ ಹಿಂಗದಿರ್ದಡೆ ಸಾಕು ತ
ನ್ನಂಗ ಗುಣವಳಿದು ನಿಜಸುಖದಲ್ಲಿ ಭೂ
ಭಂಗನಾಗಿಕ್ಕು ಶಿವಶಿವಾ ||  || ೭೬ ||
ಮನಭಾವ ಕರಣಗಳ ಘನಲಿಂಗದಲ್ಲಿರಿಸಿ
ತನುವಿನಿಚ್ಚೆಗಳ ಮರೆದಡೆ ನಿಜಮುಕ್ತಿ
ಯನು ಕಾಣಲಕ್ಕು ಶಿವಶಿವಾ ||  || ೭೭ ||
ಅಂಗಗುಣಂಗಳ ಸಂಗವನತಿಗಳೆದು
ಲಿಂಗಸಂಗದಲಿ ಮನವಿರ್ದಡಾತಂಗೆ
ಸಂದಿಲ್ಲದಿರ್ಪ ನಿಜಸುಖಿ ||  || ೭೮ ||
ಅಂಗಲಿಂಗವೆಂಬ ಹಂಗು ಹರಿಗಳನಳಿದು
ಅಂಗ ಮನಭಾವ ಕರಕಮಲದೊಳಗಿಪ್ಪ
ಲಿಂಗದೊಳಿರಲು ನಿಜಸುಖಿ ||  || ೭೯ ||
ಪ್ರಾಣದೊಳು ಲಿಂಗವ ಕಾಣಬೇಕೆಂದೆಂಬ
ಕ್ಷೀಣ ಗುಣವಳಿದು ನಿಜಲಿಂಗದೊಳು ಮನ
ಹೂಣಿ ಹೊಕ್ಕವನೆ ನಿಜಮುಕ್ತಾ ||  || ೮೦ ||
ಭಾವಲಿಂಗವು ಉಂಬ ಭ್ರಮಿತರ ಮಾತುಗಳ
ಹೇವರಿಸಿ ಕಳದು ನಿಜಲಿಂಗದೊಳು ಭಾವ
ತೀವಿಕೊಂಡಿರಲು ನಿಜಮುಕ್ತಾ ||  || ೮೧ ||
ಅಂಗಪ್ರಾಣ ಭಾವ ಅಂಗೈಯ್ಯ ಲಿಂಗದೊಳು
ಹಿಂಗದೆಯಿರಲು ಕಾಲ ಕರ್ಮಾದಿಗಳ
ಹಂಗು ಹರಿಯಿಲ್ಲ ನಿಜಮುಕ್ತಾ ||  || ೮೨ ||
ಅಂಗಮನ ಪ್ರಾಣದೊಳು ಸಂಗವಾದ ಬೆಳಗು
ಅಂಗೈಯ್ಯೊಳಿರಲು ಅದರಲ್ಲಿ ಭಾವ ಕರ
ಣಂಗಳಿರಿಸುವವನೆ ನಿಜಮುಕ್ತಾ ||  || ೮೩ ||
ಆಕಾಶದೊಳು ಮಿಂಚು ಸಾಕಾರವಾದಂತೆ
ಆತ್ಮನೊಳಗೆಯಿಪ್ಪ ಶಿವಲಿಂಗದಾ
ಆಕಾರ ಮನದೊಳಿರೆ ನಿಜ ಮುಕ್ತಾ ||  || ೮೪ ||
ಬ್ರಹ್ಮರಂಧ್ರದಿ ಬೆಳಗುವ ವರ್ಮವನರಿದಡೆ
ಕರ್ಮಕ್ರೀಯಿಂದ ಅರಸದೆ ಲಿಂಗವ
ನೆಮ್ಮಿರಬಲ್ಲಡದು ತಾನೆ ||  || ೮೫ ||
ಅದು ತಾನೆ ಬೆಳಗು ಮತ್ತದು ಮಹಾಲಿಂಗ ಮ
ತ್ತದನು ಕರದಲ್ಲಿ ನೆಲೆಗೊಳಿಸಿ ಮನ ಭಾವ
ಹುದುಗಿರಬಲ್ಲಡನ ಮುಕ್ತಾ ||  || ೮೬ ||
ಬ್ರಹ್ಮರಂಧ್ರದ ಬೆಳಗು ತನ್ನ ಕರದೊಳಗಿರಲು
ಇನ್ನು ಉಂಟೆಂದು ಬಳಲದೆ ಮನವಲ್ಲಿ
ಸನ್ನಹಿತನಾದಡವ ಮುಕ್ತಾ ||  || ೮೭ ||
ಬೆಳಗು ಬೇರುಂಟೆಂದು ಹಲುಬಿ ಹಂಬಲಿಸದೆ
ಬೆಳಗು ಕರದೊಳಗೆ ನೆಲಸಿರೆ ಅದರಲ್ಲಿ
ಮನವು ನಿಂದವನೆ ನಿಜಮುಕ್ತಾ ||  || ೮೮ ||
ಭಾವದೊಳಗಿಪ್ಪ ನಿರಾವಲಂಬದ ಬೆಳಗು
ತೀವಿ ಕರದಲ್ಲಿ ಇರುತಿರೆ ಮನವಲ್ಲಿ
ಸೇವಿಸಬಲ್ಲಡವ ಮುಕ್ತಾ ||  || ೮೯ ||
ಜ್ಞಾನದೊಳಗಿರುತಿಪ್ಪ ಭಾನುಕೋಟಿಯ ಬೆಳಗು
ತೀವಿ ಕರದಲ್ಲ ಇರುತಿರೆ ಮನವಲ್ಲಿ
ಧ್ಯಾನಗೊಂಡಿರ್ದಡವ ಮುಕ್ತಾ ||  || ೯೦ ||
ಹಲವು ಕಡೆಗೆ ಹರಿವ ಕರಣಂಗಳನು ತಗೆದು
ನಿಲಿಸಿ ನಿಜಲಿಂಗದೊಳು ತನ್ನನಳಿದಂಗೆ
ಘನಮುಕ್ತಿ ತಾನೆ ನಿಜಸುಖಿ ||  || ೯೧ ||
ಒಳಗು ಹೊರಗೆಂದೆಂಬ ಕಳವಳಂಗಳನುಳಿದು
ಅಳವಟ್ಟ ಲಿಂಗದೊಳು ಮನಭಾವವ
ನೆಲೆಗೊಳಿಸಬಲ್ಲಡವ ಮುಕ್ತಾ ||  || ೯೨ ||
ಆದಿ ಶೂನ್ಯವೆನಿಪ ನಾದಸ್ವರೂಪವದು
ವೇಧಿಸಿ ಕರಣದೊಳಿರುತಿರೆ ಮನವಲ್ಲಿ
ಸಾಧಿಸಿ ತಿಳಿಯಲವ ಮುಕ್ತಾ ||  || ೯೩ ||
ಗುರುಕೊಟ್ಟ ಲಿಂಗದಲಿ ಹರಣ ಮನ ಭಾವವ
ಸ್ಥಿರವಾಗಿಯಿರಿಸಿ ಆ ಲಿಂಗದಲಿ ತನ್ನ
ಹರಣ ಗುಣವಳಿಯಲವ ಮುಕ್ತಾ ||  || ೯೪ ||
ಕೈಯ ಲಿಂಗದಿ ಮನ ಒಯ್ಯನೆ ಬೆರಸಿ ಜಗ
ದಯ್ಯನೆನಿಸುವನು ಕರಣಾದಿ ಗುಣಗಳ
ಹುಯ್ಯಲ ಗೆಲುವ ನಿಜಮುಕ್ತಾ ||  || ೯೫ ||
ಲಿಂಗವೆಂಬುದು ತನ್ನ ಅಂಗದೊಳಿರುತಿಪ್ಪ
ಮಂಗಳ ಬೆಳಗು ಕರದೊಳಿರೆ ಮನಭಾವ
ಸಂಗವಾಗಿರಲು ನಿಜಮುಕ್ತಾ ||  || ೯೬ ||
ಮುಕ್ತಿ ನಿಜಸುಖವೆಂದು ಮತ್ತೆ ಅರಸಲುಬೇಡ
ಹಸ್ತದೊಳಿಪ್ಪ ನಿಜಲಿಂಗದೊಳು ಮನ
ವಚ್ಚೊತ್ತಿಯಿರಲು ನಿಜಮುಕ್ತಾ ||  || ೯೭ ||
ಆನಂದ ಶಾಂತೇಶ ತಾನು ಕರಸ್ಥಲದಲ್ಲಿ
ಶೂನ್ಯವನುಳಿದು ನಿಜರೂಪುದೋರಿ ಮನ
ಧ್ಯಾನಿಸುತಿರಲು ನಿಜಮುಕ್ತಾ ||  || ೯೮ ||
ನಾಗಿದೇವರು ನಿರೂಪಿಸಿದ
ಲಿಂಗನಿಜ ಸ್ಥಲದ ವಚನ ಸಮಾಪ್ತಿ
ಮಂಗಳಮಹಾ ಶ್ರೀ ಶ್ರೀ ಶ್ರೀ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ನಾಗಿದೇವನ ಸಾಹಿತ್ಯ: ೭. ಪಂಚವಿಂಶತಿ ಲೀಲಾಂಕಿತ ಸ್ತೋತ್ರ
ಸುಗುಣೆ ಮಹೇಶನ ಬಗೆಯ ತಿಳಿದು ಪೇಳ್ವೆ
ಮೃಗಮದಗಂಧಿ ಕೇಳೊಲಿದು ||  || ಪಲ್ಲ ||
ಚಿರದೋಷಮೆಸಗಿ ಭಾ
ಪುರೆ ತನ್ನ ಮರೆಯೋಗೆ
ಪೊರೆವನೆಂಬುದು ನಿಜವೇನು?
ಧರೆಗೆ ದೋಷಾಕರ
ನುರು ಚಂದ್ರನವನನು
ದ್ಧರಿಸಿದನಂದು ಮೃಗಾಕ್ಷಿ ||  || ೧ ||
ಅಂಗನೆ ವಿಶ್ವಜೀ
ವಂಗಳ ಪೆತ್ತಬೆ
ಡಂಗಿವಗದೆಂತಾದುದಮ್ಮಾ
ಪಿಂಗದುಮೆಯೆ ತನ
ಗಂಗವಾಗಿರೆ ಸೋಮೇ
ಶಂಗದೇನರಿದೆ ಲತಾಂಗಿ ||  || ೨ ||
ತನ್ನ ಧರ್ಮವೆ ಜಗ
ಮನ್ನರೆ ರಕ್ಷಿಪು
ದುನ್ನಿಜವೇನೆ ಮಾನಿನಿಯೆ
ನನ್ನಿ ಧರ್ಮವೆ ವೃಷ
ಭನ್ನಿಖಿಲಕೆ ಕರ್ತೃ
ವೆನ್ನದೆ ಜನವಿಂದುಲಮುಖಿಯೆ ||  || ೩ ||
ಸಲೆ ಮಸಣದಲಿ ತಾ
ನೊಲಿದು ಕುಣಿವನಂತೆ
ಲಲನೆ ಪೇಳ್ಗರುವರ ಗುಣವೆ
ವಿಲಯಕಾಲದೊಳೊಲ್ಮೆ
ಯಲರ್ದು ನಾಟ್ಯಕೆ ನಿಂದು
ನಲಿವ ವಿನೋದವೆ ಸಖಿಯೆ ||  || ೪ ||
ಪಸಿದೊವಲುಟ್ಟು ಕಾ
ಳ್ಬಿಸವುಂಡು ಜೋಗಿಗ
ರಸುಮಗಳೆಂತು ಸಾರಿದಳೆ
ಒಸೆದು ಕೇಳ್ಗಿರಿಜೆ ಮೋ
ಹಿಸಿ ತಪದಲ್ಲಿ ಮ
ಚ್ಚಿಸಿ ವಧುವಾದಳೆ ಚದುರೆ ||  || ೫ ||
ಸುರನರೋರಗಲೋಕ
ದರಸಂತೆ ಜಗದಲ್ಲಿ
ತಿರಿವನೇತಕೆ ತರಳಾಕ್ಷಿ
ಹರಿಯಜಾದ್ಯಮರರ
ಪೊರೆವ ಭಿಕ್ಷಾಟಣ
ವರಲೀಲೆಯಾತಂಗೆ ಬಾಲೆ ||  || ೬ ||
ತಿಳಿವಿಲ್ಲವೇನೆ ಕೋ
ಮಳೆ ಚಿತಾಭಸಿತವ
ತಳೆವುದು ತನಗಂದವೇನೆ?
ಕೆಳದಿಯಂಗಜನ ಸು
ಟ್ಟ ಲಘು ಭಸ್ಮವನಿಟ್ಟು
ಚಳಯೋಗಿಗಳ ದೇವನಮ್ಮ ||  || ೭ ||
ಘನಪಾಪವೆಸಗಿಯಂ
ತನೆ ತನ್ನ ಪೆಸರ್ಗೊಳ್ವ
ಜನರ ರಕ್ಷಿಪನಂತೆ ಕಾಂತೆ
ಮನವರಿಯಾ ಶ್ವೇತ
ನನೆಯ್ದೆ ಪೊರೆದಂತ
ಕನ ಕೊಂದನಂದು ಸುಂದರಿಯೆ ||  || ೮ ||
ಗೆಲಗಯ್ಯ ಬಿಲ್ಲಾರ
ನಲಘು ವಿಕ್ರಮನೆಂಬ
ರೊಲಿದುಸುರೆ ಪದ್ಮಗಂಧಿ
ಲಲನೆ ಮುಪ್ಪೊಳಲನಂ
ದೆಲೆ ಹರಿಬಾಣದೆ
ಗೆಲಿದುದು ಮರೆಯ ಮಾತೇನೆ ||  || ೯ ||
ಉಗುರ್ಗೊನೆಯಿಂದಬ್ಧಿ
ಸುಗಿಯೆ ಬರೆದನೆಂಬ
ಟ್ಟಗೆವಂದು ಗೆರೆಯನಂತಮ್ಮ
ಪಗೆ ಜಲಂಧರನ ತ
ಲೆಗೆ ಮಾರಿಯಾದುದೌ
ಮುಗುದೆ ಕೇಳ್ಗೆರೆಯ ಸಾಸವನು ||  || ೧೦ ||
ಅಲಸದೆ ಮಿಥ್ಯದಿಂ
ದುಲಿವ ದುರ್ಮುಖರ ಪೆ
ರ್ಗತಿಗೆ ಮುನಿವನಂತೆ ಜಾಣೆ
ಮಲತೂಳ್ವ ಬೊಮ್ಮನ
ತಲೆಯನರಿದುದ ನೀ
ನೆಲನರಿಯದೆ ನೀಲವೇಣಿ ||  || ೧೧ ||
ಧುರಧೀರನೀಶ ದ್ರೋ
ಹರ ಗಂಡನೆಂದೆಂಬ
ಬಿರುದಿವಗೆಂದಾದುದಮ್ಮ
ಹರಿಮುಖ್ಯ ಸುರರುಕ್ಕ
ನರಿದು ದಕ್ಷನ ಗೋಣ
ನರಿದಂದು ಮೊದಲೆ ಭಾವಕಿಯ ||  || ೧೨ ||
ಹರಿಗತಿ ಪ್ರಿಯನಂತೆ
ಹರಿಹರನಾದುದ
ಚ್ಚರಿ ಪೇಳೆ ಬಿತ್ತಿಗರರಸಿ
ಹರಿಯುವತಾರದು
ತ್ಕಕರದುಕ್ಕ ನಿಕ್ಕಲ್ಕೆ
ಹರಿಹರನೆನಿಸಿದನಮ್ಮ ||  || ೧೩ ||
ತೆಗೆತೆಗೆಯವನ ಲೇ
ಸಿಗೆ ಮೆಚ್ಚಿದಳಿಗಾವ
ಸೊಗಸೆ ಸುಗುಣರೊಲ್ಮೆಗಾರ್ತಿ
ಅಗಜೆಗರ್ಧಾಂಗವ
ನೊಗಮಿಗೆಯಿಂದಿತ್ತು
ಬಿಗಿದಪ್ಪಿದುದೆ ಸಾಕ್ಷಿಗರುವೇ ||  || ೧೪ ||
ಬಗೆಯಲನ್ಯಾಯ ವ
ರ್ತಿಗಳೆಂಬ ಮಿಗದೊಬ್ಬು
ಳಿಗೆ ಬೇಂಟೆಕಾರನಂತಮ್ಮ
ಮಗಳಿಗಳುಪಿದನಜ
ಮೃಗವೆಚ್ಚ ಬೇಡನಂ
ದಿಗೆ ವೇದ ಶುನಕವಾಗಿರವೆ ||  || ೧೫ ||
ಉಂಡಮನೆಯ ಕೊಂಬ
ಲೆಂಡರನಲೆದು ಮುಂ
ಕೊಂಡು ಮರ್ದಿಪನಂತೆ ನಿಪುಣೆ
ಕಂಡೆ ನಾ ಬಲಿಯ ಬೆಂ
ಗೊಂಡನೆಲುವ ಕಿಳ್ತು
ದಂಡವೆನಿಸಿ ತಳೆದುದನು ||  || ೧೬ ||
ಯುವತಿಯೀತಂಗೊಲಿ
ದವರ ಗೋತ್ರಾಪೇಕ್ಷೆ
ತವಿಸುವುದೇ ಶುಕವಾಣಿ
ಅವನಿಗೆ ತಂದೆಯಂ
ತವೆ ಕೊಂದ ಚಂಡನೆಂ
ಬವನಿವಂಗತಿಹಿತನರಿಯಾ ||  || ೧೭ ||
ಪಳಿಕುವಣ್ಣದ ದೇಹ
ಕಳವಟ್ಟ ಗಳದಲ್ಲಿ
ತೊಳಪ ನೀಲದ ಢಾಳವೇನೆ
ಬಳವಂ ಕೆಡಿಸಿ ದೇವ
ರ್ಕಳ ಕೊಲ್ವ ಪೊಸ ಬಿಸ
ದಳೆದನದೌಮಂದಯಾನೆ |   || ೧೮ ||
ಸನ್ಮಾರ್ಗಿಗಳನತಿ
ಉನ್ಮತರಂ ಕೊಲ್ವು
ದುನ್ಮಾನಿಗಿವನಿಷ್ಟದಂತೆ
ಸನ್ಮಾರ್ಗರರಿಗರಿ
ಮನ್ಮಥ ಜನಕಂಗೆ
ತನ್ಮಹಾ ಚಕ್ರವಿತ್ತೊಲಿದ ||  || ೧೯ ||
ಸಕಲವಿದ್ಯೆಗಳ ಸಾ
ಧಕರಿವನಮಲ ಪಾ
ದಕೆ ಮೊದಲೆರಗುವರೇಕೆ ?
ಪ್ರಕಟವಲ್ಲವೆ ನೀಲಾ
ಳಕಿ ಗಣನಾಥ ಜ
ನಕನೆಂದೊಡಭಿವಂದನಲ್ತೆ ||  || ೨೦ ||
ಮಿಗಿಲಾದ ನೇಹದ
ಣುಗನ ಮುದ್ದಿಪ ಸೈಪಿ
ನೊಗುಮಿಗೆಯುಂಟೇನೆ ಬಾಲೆ
ಅಗಜಾತೆ ಪೆತ್ತಾರು
ಮೊಗನ ಚುಂಬಿಸುವನ
ವಗಮಿದೆಲ್ಲಕೆ ರೂಢಿ ಪ್ರೌಢೆ ||  || ೨೧ ||
ಒಂದಡಿಯುರುಧರ್ಮ
ದಿಂದಿರೆರಡು ಯುಗ
ಮಂದಿರವೆನೆ ಪಾಲಿಪುದು
ಸುಂದರಿಯೊಲಿದು ಕೇ
ಳ್ನಂದೀಶನೇಕ ಪಾ
ದಂದೊರೆವಡೆದಿರ್ಪುದದೇಕೋ ||  || ೨೨ ||
ಪಾತಕರ್ಗಿತ್ತದಾ
ನಾತಿಶಯದ ದೋಷ
ಮೀತನಿಂದಳಿವವಂತಮ್ಮಾ
ಘಾತಕ ವಿಪ್ರರಿಂ
ಪಾತಕಮಂಟಿದ
ಗೌತಮನಘವ ಭಂಗಿಸನೆ ||  || ೨೩ ||
ನಾರಿಯರಿವನ ಶೃಂ
ಗಾರವೀಕ್ಷಿಸಿ ಕುಲಾ
ಚಾರವನುಳಿವರಂತಮ್ಮಾ
ದಾರುವನದೊಳಿರ್ಪ
ವಾರಿಜಾಕ್ಷಿಯರೇಳ್ಗೆ
ನೀರ ಕೊಡದೆ ಗಾಡಿಕಾರ್ತಿ ||  || ೨೪ ||
ಸರಿಮಿಗಿಲೆಂದಹಂ
ಕರಿಸೆ ಶಾಂತೇಶನ
ವರಪರಿಭವಿಸುವನಂತೆ
ಹರಿವಿಧಿಗಳ್ಕೇಣ
ಸರದೆ ಪೊರೆದೊಡುಗೆ
ದುರುಲಿಂಗವೌ ರಾಜವಂದನೆ ||  || ೨೫ ||
ಪರಮಾಯುರಾರೋಗ್ಯ
ಸ್ಥಿರಭಕ್ತಿ ಸೌಭಾಗ್ಯ
ಪರಮುಕ್ತಿ ಫಲಿಸುವದೆಂತು
ಹರನ ಲೀಲೆಗಳನಾ
ದರಿಸಿ ಕೇಳುವೆ ಬುದ್ಧಿ
ದೊರಕಲಂತವು ಸಾಧ್ಯವಮ್ಮ ||  || ೨೬ ||
ಕರಿಕನ್ನಡಿಯೊಳೆಯ್ದೆ
ಪರಿಶೋಭಿಸುವವೊಲೀ
ಶ್ವರನ ಘನತರ ಲೀಲೆಗಳ
ಶರಷಟ್ಪದದೆ ವಿ
ಸ್ತರಿಸಿದೆನಾಲಿಸಿ
ಗುರುಶಾಂತಲಿಂಗನರ್ಚಕರು ||  || ೨೭ ||
ಕರಸ್ಥಲ ನಾಗಿದೇವರು ನಿರೂಪಿಸಿದ
ಪಂಚವಿಂಶತಿ ಲೀಲಾಂಕಿತ ಸ್ತೋತ್ರ ಸಮಾಪ್ತಿ
ಮಂಗಳಮಹಾ ಶ್ರೀ ಶ್ರೀ ಶ್ರೀ || 
ಕರಸ್ಥಲ ಸಾಹಿತ್ಯ: ಕರಸ್ಥಲ ನಾಗಿದೇವನ ಸಾಹಿತ್ಯ: ೮. ಕಾಲಜ್ಞಾನ ಪದಗಳು
೧. ಹುಯ್ಯೆಲೊ ಡಂಗುರವ
ಕದನಕ್ಕೆ ಮೊದಲಾದ ಬಿದನೂರು ಕೇರಿಯಲಿ ಹುಯ್ಯೆಲೊ ಡಂಗುರವ |
ಮದವೆದ್ದ ಆನೆ ಮಾವುತನೆದ್ದು ಕೊಲುತಿದೆ ಹುಯ್ಯೆಲೊ ಡಂಗುರವ ||  || ೧ ||
ಒಂದು ಕುಲದ ಮೇಲೆ ನಿಂದಾರು ಕಲಹದಿ ಹುಯ್ಯೆಲೊ ಡಂಗುರವ |
ಕಂದನು ಹತವಾಗುತೈದಾನೆ ಆ ಕ್ಷಣ ಹುಯ್ಯೆಲೊ ಡಂಗುರವ ||  || ೨ ||
ಪಟ್ಟದ ರಾಣಿಗೆ ಕೆಟ್ಟಕನಸು ಮುಂದೆ ಹುಯ್ಯೆಲೊ ಡಂಗುರವ |
ಪಟ್ಟಣಗಳೆಲ್ಲವೂ ಸುಟ್ಟು ಸೂರೆಗಳೆಂದು ಹುಯ್ಯೆಲೊ ಡಂಗುರವ ||  || ೩ ||
ಬಲ್ಲವರೊಳಗಾದ ಸೊಲ್ಲಿನ ಲಕ್ಷಣ ಹುಯ್ಯೆಲೊ ಡಂಗುರವ
ನಿಲ್ಲಲೀಸದು ಮುಂದೆ ಕಲಹ ತಪ್ಪದು ಸಿದ್ಧ ಹುಯ್ಯೆಲೊ ಡಂಗುರವ ||  || ೪ ||
ಸ್ವಾರಿಯ ತೇಜಿಯನೇರಿದ ಸಂಬಂಧ ಹುಯ್ಯೆಲೊ ಡಂಗುರವ |
ಮಾರಿ ದುರ್ಗೆಯರೆಲ್ಲ ಸೂರೆಗೆ ಬರುತಾರೆ ಹುಯ್ಯೆಲೊ ಡಂಗುರವ ||  || ೫ ||
ವ್ರತನೇಮ ಶೀಲರು ಮತಿಗೇಡಿಯಾದರು ಹುಯ್ಯೆಲೊ ಡಂಗುರವ |
ಸತಿಯಿಂದ ಕಾಂತನು ಹತವಾಗುತೈದಾನೆ ಹುಯ್ಯೆಲೊ ಡಂಗುರವ ||  || ೬ ||
ಕೊಬ್ಬಿದ ಮನುಜರಿಗೆ ಹಬ್ಬದ ದಿನ ಬಂತೊ ಹುಯ್ಯೆಲೊ ಡಂಗುರವ |
ಅಬ್ಬರದಿಂದಾರು ಲಕ್ಷವ ತರಿದಾರು ಹುಯ್ಯೆಲೊ ಡಂಗುರವ ||  || ೭ ||
ಜಂಗಮಲಿಂಗ ದೇವಾಂಗಕೆಲ್ಲಕೆ ಮುಂದೆ ಹುಯ್ಯೆಲೊ ಡಂಗುರವ |
ಭಂಗಪಡುವ ಕುರುಹು ಸಂಗಮ ಬರುತಾನೆ ಹುಯ್ಯೆಲೊ ಡಂಗುರವ ||  || ೮ ||
ವಾರುಧಿಯಿಂದೊಬ್ಬ ದಾರಿಯ ನಡಸುತ ಹುಯ್ಯೆಲೊ ಡಂಗುರವ |
ಕೇರಿಯ ಮುರಿದೆಲ್ಲ ದಾರಿಗಳಿಲ್ಲೆಂದು ಹುಯ್ಯೆಲೊ ಡಂಗುರವ ||  || ೯ ||
ಹದ್ದು ಕಾಗೆಗಳೆಲ್ಲ ಗುಡ್ಡ ಬೀಳುತಲಿವೆ ಹುಯ್ಯೆಲೊ ಡಂಗುರವ |
ಮಧ್ಯಾಹ್ನದೊಳಗೊಂದು ಪವಾಡವಾದೀತು ಹುಯ್ಯೆಲೊ ಡಂಗುರವ ||  || ೧೦ ||
ಕೊಟ್ಟ ಭಾಷೆಗೆ ತಪ್ಪಿ ಪಟ್ಟವು ಕೆಟ್ಟೀತು ಹುಯ್ಯೆಲೊ ಡಂಗುರವ |
ಪಟ್ಟಕ್ಕೆ ವೀರವಸಂತನು ಬರುತಾನೆ ಹು‌ಯ್ಯೆಲೊ ಡಂಗುರವ ||  || ೧೧ ||
ಮುಂದೆ ಬರುವ ಸುದ್ದಿಯೆಂದಿಗೆಯೆಂಬುದ ಹುಯ್ಯೆಲೊ ಡಂಗುರವ |
ಬಂದು ಸಾರಿದ ಶೃತಿ ನಿಂದ್ಯಗಳೆನಬೇಡಿ ಹುಯ್ಯೆಲೊ ಡಂಗುರವ ||  || ೧೨ ||
ಅಲ್ಲಮನೊಲವಿನ ಸೊಲ್ಲಿನ ಲೀಲೆಗೆ ಹುಯ್ಯೆಲೊ ಡಂಗುರವ |
ಅಲ್ಲಮ ಹಾ ಎಂಬ ಸೊಲ್ಲಿಗೆ ಕೊಲೆಯೆಂದು ಹುಯ್ಯೆಲೊ ಡಂಗುರವ ||  || ೧೩ ||
ಅಂಗಡಿಯೊಳಗೆಲ್ಲ ಮಂಗಳೋದಯವೆಂದು ಹುಯ್ಯೆಲೊ ಡಂಗುರವ |
ಸಂಗ ಸದ್ಗುರು ನಾಗಲಿಂಗ ಸಾರಿದನೆಂದು ಹುಯ್ಯೆಲೊ ಡಂಗುರವ ||  || ೧೪ ||
೨. ಕುರುಹು ಕೇಳಿರೋ
ವಚನ: ಮತ್ತಮೆಂತೆನೆ
ಕುರುಹ ಕೇಳಿರಣ್ಣಗಳಿರ ಕುರುಹು ಕೇಳಿರೊ |
ಗುರುವಿನರುವಿನೊಳಗೆ ಸಾರಿ ಬಂದ ಕುರುಹು ಕೇಳಿರೊ ||  || ಪಲ್ಲ ||
ಎಂಟು ದಿಕ್ಕಿನೊಳಗೆಲ್ಲ ಕುರುಹು ಕೇಳಿರೋ | ದೊಡ್ಡ
ಘಂಟೆ ನಾದ ಎಸೆವುತಿದೆ ಕುರುಹು ಕೇಳಿರೊ ||
ತುಂಟ ಪಟ್ಟದವರಿಗೆಲ್ಲ ಕುರುಹು ಕೇಳಿರೊ | ಮನೆಯ
ನಂಟ ತಾನೆ ಬರುತಲಹನೆ ಕುರುಹು ಕೇಳಿರೊ ||  || ೧ ||
ಮರ್ತ್ಯಕೆಲ್ಲ ಕರ್ತೃ ಬರುವ ಕುರುಹು ಕೇಳಿರೊ | ಜನರು
ವ್ಯರ್ಥವಾಗಿ ಹೋಗುತಾರೆ ಕುರುಹು ಕೇಳಿರೊ ||
ಸತ್ತ ಮನುಜರೆದ್ದು ಬರುವ ಕುರುಹು ಕೇಳಿರೊ | ದೊಡ್ಡ
ಎತ್ತು ಎಮ್ಮೆ ನುಂಗುತಾದೆ ಕುರುಹು ಕೇಳಿರೊ ||  || ೨ ||
ಕೇರಿಯೊಳಗೆ ಸಾರಿ ಬಂದ ಕುರುಹು ಕೇಳಿರೊ | ದೊಡ್ಡ
ಮಾರಿ ಹಬ್ಬವಾದ ಮೇಲೆ ಕುರುಹು ಕೇಳಿರೊ ||
ನಾರಿಗೊಬ್ಬ ನಲ್ಲ ಬಂದ ಕುರುಹು ಕೇಳಿರೊ | ಸೆಜ್ಜೆ
ದಾರವೆಲ್ಲ ಹರಿದು ಬಿದ್ದ ಕುರುಹು ಕೇಳಿರೊ ||  || ೩ ||
ನಟ್ಟನಡು ಇರುಳಿನೊಳು ಕುರುಹು ಕೇಳಿರೊ | ಕೇರಿ
ಸುಟ್ಟು ಸೂರೆಯಾಗುತಿದೆ ಕುರುಹು ಕೇಳಿರೊ ||
ಪಟ್ಟದಾನೆ ಗಟ್ಟದಲ್ಲಿ ಕುರುಹು ಕೇಳಿರೊ | ಆಡಿ
ಬಿಟ್ಟನಾ ಫಲವ ಸಿಂಧ ಕುರುಹು ಕೇಳಿರೊ ||  || ೪ ||
ಕಂಭದೊಳಗೆ ಬೊಂಬೆಯೆದ್ದು ಕುರುಹು ಕೇಳಿರೊ | ಶೂಲಿ
ನಂಬಿದವನೆಂಬ ಸುದ್ದಿ ಕುರುಹು ಕೇಳಿರೊ ||
ಕೊಂಬೆನೇರಿ ಕೂಗುತಿದೆ ಕುರುಹು ಕೇಳಿರೊ | ಶಿವನು
ಡೊಂಬಕಾರನಾಗುತ್ತಾನೆ ಕುರುಹ ಕೇಳಿರೊ ||  || ೫ ||
ವೇಣಪುರದೊಳಗೊಂದು ಕುರುಹು ಕೇಳಿರೊ | ಎತ್ತು
ಗಾಣವನ್ನು ಸುತ್ತಿತಿದೆ ಕುರುಹು ಕೇಳಿರೊ ||
ಓಣಿಯೊಳಗೆ ಸಾರುತಿದೆ ಕುರುಹು ಕೇಳಿರೊ | ಶಿವ
ನಾಣೆ ಮುಂದೆ ಹುಸಿಯದಲ್ಲ ಕುರುಹು ಕೇಳಿರೊ ||  || ೬ ||
ಲಿಂಗ ಜಂಗಮರುಗಳೆಲ್ಲ ಕುರುಹು ಕೇಳಿರೊ | ಅವರು
ಲಿಂಗ ಹಿಂಗಿ ಭಂಗ ಪಡುತಾರೆ ಕುರುಹು ಕೇಳಿರೊ |
ಸಂಗಮೇಶ ಎನ್ನ ಗುರುವು ಕುರುಹು ಕೇಳಿರೊ ||  || ೭ ||
೩. ಕತ್ತಿ ಹರಿಯುತಿದೆ
ವಚನ : ಮತ್ತಮೆಂತೆನೆ
ಕತ್ತಿ ಹರಿಯುತಿದೆ ಈ ಕಡೆಯಲಿ ಗುತ್ತಿ ಮುರಿಯುತಿದೆ |
ಎತ್ತಿನ ಹಬ್ಬಕ್ಕೆ ಕತ್ತಿಯ ಮೊನೆಗೊಂದು ವಿಸ್ತಾರವಾಗುತಿದೆ ||  || ಪಲ್ಲ ||
ಈ ಜಗವೆಲ್ಲ ಒಪ್ಪುತಿದೆ ಮೂಜಗದೊಳು ವಾಜೆಗಳುಂಟುತಿದೆ |
ಮಾಜುವೆನೆಂದರೆ ಅಜಹರಿ ರುದ್ರರ್ಗೆ ಸೋಜಿಗವಾಗುತಿದೆ ||  || ೧ ||
ಕುದುರೆಗಳೇಳುತಿದೆ ಕದನವೆದ್ದುವದಗುತ್ತ ಬರುತಲಿದೆ |
ಮದದಿಂದ ಮೂವತ್ತು ಮೂರು ಕುದುರೆಯಿಂದ ಕದನವು ಕೆಣಕುತಿದೆ ||  || ೨ ||
ಕೊಂಬುವರಿಲ್ಲೆಂದು ಕೂಗುವ ಧ್ವನಿಗಂಬುಜವರಳುತಿದೆ |
ತುಂಬಿಗಳದ ಸಂಭ್ರಮದ ಸೂಚನೆಗಿನ್ನು ಶಂಭು ತಾ ಬರುತಿದೆ ||  || ೩ ||
ಊರ ಮುಂದಾರು ಮಂದಿ ಮಾರಿ ದುರ್ಗಿಯರು ನೀರ ಬಿಂದಿಗೆಯನೆತ್ತಿ |
ಭೂರಿದ್ರುಮದ ಗಂಡ ಬರುವ ಸೂಚನೆಯಿಂದ ಸಾರಿತು ಡಂಗುರವ ||  || ೪ ||
ಉತ್ತರ ದೇಶದಿಂದ ಮತ್ತೈಯ್ಯ ಬಂದು ಕುಸ್ತಿಯ ಕಲಕುತಾನೆ
ವಿಸ್ತಾರದೊಳು ಪ್ರಭು ಮುಸ್ತವ ತೆಕ್ಕೊಂಡು ವಸ್ತುವನರಸುತಾನೆ ||  || ೫ ||
ಬೇಡನ ಮಕ್ಕಳೆಲ್ಲ ಈ ಜಗದೊಳು ರೂಢಿಸಿ ಮೆರೆವುತಿವೆಲೆ |
ನಾಡಿನೊಳಗಧಿಕ ಮೂಡಣ ದಿಕ್ಕಿನೊಳಗೊಂದು ಪವಾಡವೇಳುತಿದೆ ||  || ೬ ||
ಕಲೆಯೆದ್ದು ಕುರುಬನು ಬೆರಸಿ ಬಂದ ಕುರುಹುವೆಂಬಾದರುವಿನಿಂದ |
ನರನ ಪಟ್ಟಣದೊಳು ತೆರನಿಲ್ಲದಿಹ ಮುಂದೆ ಸ್ಥಿರಪಲ್ಲವಾಗುತಿದೆ ||  || ೭ ||
ವೀರಾಧಿವೀರರೆಲ್ಲ ಮಾರಿಯ ಮುಂದೆ ಹೋರಿತ್ತು ಆಗುತೀದೆ |
ಧಾರಿಣಿಯೊಳು ನಾಗಲಿಂಗೇಶನ ಕಾರುಣ್ಯವರುಹುತಿದೆ ||  || ೮ ||
೪. ದಿಮ್ಮಿಸಲೆನ್ನಿರೊ
ವಚನ : ಮತ್ತಮೆಂತೆನೆ
ದಿಮ್ಮಿಸಲೆನ್ನಿರೊ ನಮ್ಮವರೆಲ್ಲ ದಿಮ್ಮಿಸಲೆನ್ನಿರೊ
ದಿಮ್ಮಸಲೆಂದು ಬಿದ್ದಾದೆ ಸತ್ಯವುಳ್ಳ ಶರಣರೆಲ್ಲ ದಿಮ್ಮಿ ||  || ಪಲ್ಲ ||
ಮತ್ತೆ ಮನೆ ದ್ರವ್ಯವನ್ನು ನೆತ್ತಿಯೊಳು ಹೊತ್ತು ಬಂದ
ಅರ್ಥಿಯನ್ನು ಕೇಳಿರೊ ದಿಮ್ಮಿಸಲೆನ್ನಿರೊ ||  || ೧ ||
ಆದಿಯೊಳಗೆ ಅಜನ ಭಜನವಾದ ಜನ್ಮವಿಡಿದು ಬಂದ |
ಭೇದವನ್ನು ಮರೆದು ಬ್ರಹ್ಮಬೋಧೆಯನ್ನು ಕೇಳಿರೊ ದಿಮ್ಮಿಸಲೆನ್ನಿರೊ ||  || ೨ ||
ಪೂರ್ವದೊಳು ಪಾರ್ವರಣೆಯ ತೋರ್ಪ ಜನ್ಮ ವಿಡಿದು ಬಂದು |
ಪೆರ್ಮೆಯನ್ನು ಮರೆದು ಸತ್ಯ ಪೂರ್ವವನ್ನು ಕೇಳಿರೊ ದಿಮ್ಮಿಸಲೆನ್ನಿರೊ ||  || ೩ ||
ಹಿಂದೆ ಹಿರಿಯತನದಿ ದ್ವಿಜರೊಂದುಗೂಡಿ ಲೋಕ ಮುಖದಿ |
ಬಂದ ಬೆಡಗ ತಿಳಿದು ಅಡಗಿದಾನಂದವನ್ನು ಕೇಳಿರೊ ದಿಮ್ಮಿಸಲೆನ್ನಿರೊ ||  || ೪ ||
ನಾಮವಿಲ್ಲದ ಗಣಿಕನೊಬ್ಬಯೋಮದುದಯ ಮುಖದಿ ಬಂದ |
ಮಗಳನಳಿದು ಸುಕ್ಷೇಮಗಳ ಮುದದಿ ಮಾತ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೫ ||
ತಾನುಯಿಲ್ಲದಾಗ ತನ್ನ ದೂರ ಹುಟ್ಟ ಮೆರೆವ ಕುರುಹ |
ಜ್ಞಾನದಿಂದ ತಿಳಿದು ಕಾಲಜ್ಞಾನವನ್ನು ಕೇಳಿರೊ ದಿಮ್ಮಿಸಲೆನ್ನಿರೊ ||  || ೬ ||
ಆಸೆಯಿಂದ ದೇಶವೆಲ್ಲ ಮೋಸ ಹೋದ ಮೂರುದಿನಕೆ |
ಘಾಸಿಯಾದರೆಂಬ ಪರಿಯ ದೇಶವೆಲ್ಲ ಕೇಳಿರೊ ದಿಮ್ಮಿಸಲೆನ್ನಿರೊ            || ೭ ||
ಬೇಡನೆದ್ದು ಆಡ ಬಡಿದು ಕೋಡಗನ ಕೊಂದ ಬಳಿಕ |
ಕೇಡು ತಪ್ಪದು ಮರ್ತ್ಯಕಿನ್ನು ರೂಢಿಯಲ್ಲಿ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೮ ||
ಅತ್ತೆ ಅಳಿಯನೆದ್ದು ಕೂಡಿ ಹೆತ್ತ ಮಗಳ ಮದುವೆಯಾಗೆ |
ಮೃತ್ಯು ಬಂದ ಚಿತ್ರವೆಲ್ಲ ಮತ್ತೆ ನೀವು ಕೇಳಿರೊ ದಿಮ್ಮಿಸಲೆನ್ನಿರೊ ||  || ೯ ||
ಉತ್ತರದ ದಿಕ್ಕಿನೊಳು ಒತ್ತಿ ವಾಯು ಬೀಸಲಾಗಿ |
ಹೆತ್ತತಾಯಿ ಮಗನ ಕೊಲುವ ಕೃತ್ಯವೆಲ್ಲ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೧೦ ||
ಕೋಣನೆದ್ದು ಕುಣಿಯ ಬಿದ್ದು ಗೋಣಮುರಿದು ಸಾಯಲಾಗಿ |
ಕ್ಷೋಣಿಗೀಶ ಬಂದು ನಿಲುವ ಜಾಣತನವ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೧೧ ||
ಊರನ ಮುಂದೆ ಗೋರಿಕಟ್ಟಿ ಕೇರಿ ಸುಟ್ಟು ಸೂರೆಯಾಗಿ |
ಮಾರಿಬಂದು ಮನೆಯ ಹೊಕ್ಕ ದೂರನೆಲ್ಲ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೧೨ ||
ನೀರ ಹೊಳೆಯ ದಾರಿವಿಡಿದು ನಾರಿ ಅಳುತ ಬಂದ ಬಳಿಕ |
ಭಾರಿ ಭೂತ ಹೊಡೆದು ಕೊಲುವ ಸೂರೆಯೆಲ್ಲ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೧೩ ||
ಪಟ್ಟಣದೊಳು ಮೂರುಮಂದಿ ಶೆಟ್ಟಿಕಾರರಳಿದ ಬಳಿಕ |
ಪಟ್ಟಕ್ಕರಸು ಬಂದು ನಿಲುವ ದ್ರಷ್ಟವೆಲ್ಲ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೧೪ ||
ಆನೆ ಅಳಿದ ಹಾನಿಗೆಂದು ಶ್ವಾನನಳುತ ಕರೆದ ಬಳಿಕ |
ಭಾನುತೇಜದರಸು ಬರುವ ಸ್ಥಾನವೆಲ್ಲ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೧೫ ||
ಪಡುವಗಡಲ ತಡಿಯೊಳೊಬ್ಬ ಮಡದಿ ಮುಡಿಯ ಪಿಡಿದ ಬಳಿಕ |
ಪೊಡವಿಗೊಡೆಯ ಬಂದ ಬರದ ಬೆಡಗನೆಲ್ಲ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೧೬ ||
ಪುರದ ಮುಂದುಗಡೆಯೊಳೊಂದು ಕೆರೆಯ ಕಟ್ಟಿ ಮುಗಿದ ಬಳಿಕ |
ದೊರೆಗೆ ದುಃಖ ತಪ್ಪದೆಂದು ಬರೆದ ಲಿಪಿಯ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೧೭ ||
ದಕ್ಷಿಣ ದೆಸೆಯೊಳೊಂದು ಪಕ್ಷಿ ಪರಬ್ರಹ್ಮ ತನ್ನ |
ಪಟ್ಟಕಿಳಿದ ಎಂದು ನುಡಿದ ಆ ಕ್ಷಣವೆಲ್ಲಾ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೧೮ ||
ಕೋಳಿಯೆದ್ದು ಕೂಗುತಿದೆ ಭಾಳನೇತ್ರ ಬಂದನೆಂದು|
ಪೇಳುಯೆಂದು ನುಡಿಸುತಿರ್ಪನೂಳಿಗವೆಲ್ಲ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೧೯ ||
ಪಲ್ಲಿ ಪಲವು ನುಡಿದ ಬಳಿಕ ಮೃತ್ಯುಕುಲವು ಕೆಟ್ಟಿತೆಂದು |
ಸೊಲ್ಲ ನುಡಿಯಿಂದಾಡಿಸುವ ಗಲ್ಲಣವ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೨೦ ||
ಅಳಿಯ ಬಂದಾರು ತಿಂಗಳಿಗೆ ಜನಕೆ ಪ್ರಳಯಗಾಲವೆಂದು |
ಉಳಿದುಕೊಳ್ಳಿ ಶರಣರೆಂದು ತಳೆಯದೆಲ್ಲನೇಳಿರೊ ದಿಮ್ಮಿಸಲೆನ್ನಿರೊ ||  || ೨೧ ||
ಇಷ್ಟು ಭೇದ ಭೇದಗಳನು ಪಟ್ಟದರಸು ತಾನೆ ಬಲ್ಲ |
ನಷ್ಟದೆಸೆಗರಿಷ್ಟ ಬಂದ ಕಟ್ಟಳೆಯ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೨೨ ||
ಇಂದು ನಾಳೆ ನಾಳಿದ್ದೀಗೆ ಎಂದಿಗೆಂಬ ಭೇದವಳಿದು |
ಬಂದಿತೆಂದು ಎಂದು ನುಡಿದಾನಂದವೆಲ್ಲ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೨೩ ||
ಆಡಿದಂಥ ವಾಕ್ಯವೆಲ್ಲ ಕೋಡಿಗಳೆಯದಿಂದಲ್ಲ ಮನುಜ |
ನುಡಿದ ಅಭಯವನ್ನು ನುಡಿದ ಪವಾಡವೆಲ್ಲ ಕೇಳಿರೊ ದಿಮ್ಮಿಸಲೆನ್ನಿರೊ ||  || ೨೪ ||
ಯೋಗನಿದ್ರೆ ತಿಳಿದು ಭಾಗ್ಯ | ಬೇಗದಿಂದ ಎನ್ನ ಗುರುವು |
ನಾಗಲಿಂಗ ನುಡಿಸಿದಂಥ ಆಗಮಗಳ ಕೇಳಿರೊ ||  || ೨೫ ||
೫. ದಿಮ್ಮಿಸಾಲೆ
ವಚನ : ಮತ್ತಂಮೆಂತೆನೆ
ದಿಮ್ಮಸಾಲೆ ಧಾರಿಣಿ ಶರಣರ ಕರುಣದ ಬರಕಿದು |
ದೊಡ್ಡ ಕರುಣಸ್ಥಳ ಈಶನ ವರವಿದು ದಿಮ್ಮಿಸಾಲೆ ||  || ೧ ||
ಆಡುವ ಬೇಡನ ಮಕ್ಕಳ ಹರುಷದಿ ದಿಮ್ಮಿಸಾಲೆ | ತಮ್ಮ
ಆಡದ ಆಟಕ್ಕೆ ನೋಡಿದ ಸೂಚನೆ ದಿಮ್ಮಿಸಾಲೆ ||  || ೨ ||
ಅಳಿಯನ ಮಕ್ಕಳ ತಳುವದೆ ಸುರಿದ ದಿಮ್ಮಿಸಾಲೆ | ಮುಂದೆ
ಅಳವಿಟ್ಟು ಉಳುವಿಯ ಸಾರುವ ಸೂಚನೆ ದಿಮ್ಮಿಸಾಲೆ ||  || ೩ ||
ನೋಟದ ಶರಣರು ಬೆಟ್ಟಕ್ಕೆ ಬಂದರು ದಿಮ್ಮಿಸಾಲೆ | ಅವ
ರಾಟವನರಿಯದೆ ಬೂಟಕತನದಿಂದ ದಿಮ್ಮಿಸಾಲೆ ||  || ೪ ||
ಉತ್ತರ ದಕ್ಷಿಣ ಪೂರ್ವ ಪಶ್ಚಿಮ ದಿಮ್ಮಿಸಾಲೆ | ದೊಡ್ಡ
ನಾರಿಯರು ಬರುತಾರೆ ಸುತ್ತಣ ಕೇರಿಗೆ ದಿಮ್ಮಿಸಾಲೆ ||  || ೫ ||
ಮುಂದಣ ಕೇರಿಯ ಹೊಂದಿದ ಬೇಗೆಯ ದಿಮ್ಮಿಸಾಲೆ | ಎಡ
ದಿಂದ ತಾ ಹತ್ತಿ ಬೆಂದಿತು ಮನೆಗಳು ದಿಮ್ಮಿಸಾಲೆ ||  || ೭ ||
ಆನೆಯ ಲಾಯಕ್ಕೆ ಜೀನ ಕಟ್ಟಿದ ಕುರುಹು ದಿಮ್ಮಿಸಾಲೆ | ಅಲ್ಲಿ
ಮಾನಿನಿಯರ ಮನೆ ಹಾನಿಗಳೆನುತಿದೆ ದಿಮ್ಮಿಸಾಲೆ ||  || ೭ ||
ಭತ್ತದ ಪಣಕದ ಮೇಳು ಹತ್ತೆಂಟು ಸೂಚನೆ ದಿಮ್ಮಿಸಾಲೆ | ಮುಂದೆ
ಅತ್ತೆಯ ಅರಮನೆ ವ್ಯರ್ಥಗಳೆನುತಿದೆ ದಿಮ್ಮಿಸಾಲೆ ||  || ೮ ||
ಅರಸಿಯೊಳರಸನು ಸರಸದೊಳಿರಲಾಗಿ ದಿಮ್ಮಿಸಾಲೆ | ದೊಡ್ಡ
ಸರಸಿಜಮುಖಿ ಬಂದು ಬೆರಸಿದ ಸೂಚನೆ ದಿಮ್ಮಿಸಾಲೆ ||  || ೯ ||
ಅರಮನೆಯೆಲ್ಲವು ಬರಿಮನೆಯಾದವು ದಿಮ್ಮಿಸಾಲೆ | ನಿಮ್ಮ
ಅರಸಿಯರೆಲ್ಲರು ಸೆರೆ ಸೂರೆಯಾದರು ದಿಮ್ಮಿಸಾಲೆ |    || ೧೧ ||
ಏರುವ ಕುದುರೆಯ ಮಾರಿದ ಸೂಚನೆ ದಿಮ್ಮಿಸಾಲೆ | ಮುಂದೆ
ಕಟ್ಟಿದ ಕೇರಿಯ ಬಿಟ್ಟೆಲ್ಲ ಹೋದರು ದಿಮ್ಮಿಸಾಲೆ ||  || ೧೨ ||
ಕಟ್ಟಿದ ಕೇರಿಯ ಬಿಟ್ಟೆಲ್ಲ ಬರುವಾಗ ದಿಮ್ಮಿಸಾಲೆ | ಮುಂದೆ
ಕಟ್ಟಿಗೆಯನು ಹಾಕಿ ಸುಟ್ಟರು ಶರಣರು ದಿಮ್ಮಿಸಾಲೆ ||  || ೧೩ ||
ವ್ರತನೇಮಶೀಲರು ಮತಿಗೆಟ್ಟು ಹೋದರು ದಿಮ್ಮಿಸಾಲೆ | ದೊಡ್ಡ
ಮತಿವಂತ ಬಸವಣ್ಣ ಮರ್ತ್ಯಕ್ಕೆ ಬರುವಾಗ ದಿಮ್ಮಿಸಾಲೆ ||  || ೧೪ ||
ಲಿಂಗವ ಧರಿಸಿದ ಜಂಗಮರೆಲ್ಲರು ದಿಮ್ಮಿಸಾಲೆ | ತಮ್ಮ
ಅಂಗದ ಲಿಂಗಕ್ಕೆ ತಂದರು ಭಂಗವ ದಿಮ್ಮಿಸಾಲೆ ||  || ೧೫ ||
ಉಬ್ಬಿದ ಜನರಿಗೆ ದಿಬ್ಬಣಗಳು ಬಂತು ದಿಮ್ಮಿಸಾಲೆ | ಇಲ್ಲಿ
ಒಬ್ಬನ ಮುಖದಿಂದ ಅಬ್ಬರವಾದೀತು ದಿಮ್ಮಿಸಾಲೆ ||  || ೧೬ ||
ಓದುವ ಶಾಸ್ತ್ರಕ್ಕೆ ಮಾದಿಗ ಬರುತ್ತಾನೆ ದಿಮ್ಮಿಸಾಲೆ | ಮುಂದೆ
ಆದಿಗಣಂಗಳ ಪಾದವೆ ಗತಿಯೆನ್ನಿ ದಿಮ್ಮಿಸಾಲೆ ||  || ೧೭ ||
ಧಾತ್ರಿಯ ಜನರೆಲ್ಲ ಒಂದು ಗೋತ್ರಗಳಾದರು ದಿಮ್ಮಿಸಾಲೆ | ವೇದ
ಶಾಸ್ತ್ರವನೋದುವ ರೀತಿಯನರಿಯರು ದಿಮ್ಮಿಸಾಲೆ ||  || ೧೮ ||
ಕತ್ತಲೆ ಕವಿದಾವು ಮರ್ತ್ಯದೊಳಗೆ ಮುಂದೆ ದಿಮ್ಮಿಸಾಲೆ | ಇದ
ರೊತ್ತದ ಕೇರಿಗಳುತ್ತಮವಾದೀತು ದಿಮ್ಮಿಸಾಲೆ ||  || ೧೯ ||
ಮರ್ತ್ಯದೊಳಗೆ ದೊಡ್ಡ ಎತ್ತಿನ ಹಬ್ಬಕ್ಕೆ ದಿಮ್ಮಿಸಾಲೆ | ಮುಂದೆ
ಕುಸ್ತಿಗಳಾದವು ಉತ್ತರ ದಿಕ್ಕಿಲಿ ದಿಮ್ಮಿಸಾಲೆ ||  || ೨೦ ||
ಕಲ್ಲನಂದಿಯ ಮುಂದೆ ಕಲ್ಯಾಣವಾದೀತು ದಿಮ್ಮಿಸಾಲೆ | ಒಂದು
ಕಲ್ಲಿನ ಗವಿಯಿಂದ ಬಲ್ಲಹವಾದೀತು ದಿಮ್ಮಿಸಾಲೆ ||  || ೨೧ ||
ಪಟ್ಟದ ಬಿದುನೂರು ಹೊಟ್ಟಾಗಿ ಹೋದೀತು ದಿಮ್ಮಿಸಾಲೆ | ಮುಂದೆ
ಪಟ್ಟಕ್ಕೆ ವೀರವಸಂತನು ಬರುತಾನೆ ದಿಮ್ಮಿಸಾಲೆ ||  || ೨೨ ||
ಆಂಗೀರಸ ಪುಷ್ಯ ಶುದ್ಧ ನವಮಿಯಲ್ಲಿ ದಿಮ್ಮಿಸಾಲೆ | ಮುಂದೆ
ಸಂಗನ ಶರಣರು ಪಿಂಗದೆ ಸಾರಿದರು ದಿಮ್ಮಿಸಾಲೆ ||  || ೨೩ ||
ಮುಂದಣ ಶಿಶುವು ಮುಂದಣ ಸುದ್ಧಿಗಳಿಂದಾಡಿತು ದಿಮ್ಮಿಸಾಲೆ |
ಎಂದಿಗೆ ಸಿದ್ಧಗಳೆಂದೆನಬೇಡಿರೊ ದಿಮ್ಮಿಸಾಲೆ ||  || ೨೪ ||
ಮಂಗಳವೆನಿಸುವ ಸಂಗಮೇಶ್ವರ ಸಿದ್ಧ ದಿಮ್ಮಿಸಾಲೆ | ನಾಗ
ಲಿಂಗನೆನ್ನಂಗದೊಳು ಹಿಂಗದೆ ಸಾರಿದ ದಿಮ್ಮಿಸಾಲೆ ||  || ೨೫ ||
ಕರಸ್ಥಲ ನಾಗಿದೇವರು ನಿರೂಪಿಸಿದ ಕಾಲಜ್ಞಾನ ಪದಗಳು
ಸಮಾಪ್ತಿ ಮಂಗಳಮಹಾ ಶ್ರೀ ಶ್ರೀ ಶ್ರೀ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ನಾಗಿದೇವನ ಸಾಹಿತ್ಯ: ೯. ವಚನಗಳು
ಷಡ್ಬ್ರಹ್ಮದಿಂದೈದು ಭೂತಂಗಳುದಿಸಿದವು
ಷಡ್ಬ್ರಹ್ಮದಿಂ ದಂಡ ಕೋಟಿಗಳು ನಿಮಿರ್ತವು
ಷಡ್ಬ್ರಹ್ಮದಿಂದೆ ಹರಿಯಜರಿಂದ್ರ ಮೇರು ಸಾಗರ ತಾರೆ ಶಶಿಭಾಸ್ಕರಂ
ಷಡ್ಬ್ರಹ್ಮದಿಂದೆ ಮನುಮುನಿಸಿದ್ದ ಸಾಧಕರು
ಷಡ್ಬ್ರಹ್ಮದಿಂದೆ ಸುರದನುಜಮರರು ನರರು
ಷಡ್ಬ್ರಹ್ಮದಿಂದೆ ಮಾಯಾಜನನ ಸ್ಥಿತಿ ಲಯವು ಸ್ವರ್ಗವಾದುದು ಶಂಕರೀ*||
 
* ಕರ್ನಾಟಕ ಕವಿಚರಿತೆ (ಆರ್. ನರಸಿಂಹಾಚಾರ್)ಯಿಂದ ಎತ್ತಿಕೊಳ್ಳಲಾಗಿದ್ದು, ಅಲ್ಲಿ ಇದನ್ನು ವಚನವೆಂದು ಕರೆದಿದ್ದಾರೆ. ಆದರೆ ಇದು ಷಟ್ಪದಿ ಸ್ವರವಚನದ ಭಾಗವಾಗಿರಬಹುದು.
ಕರಸ್ಥಲ ಸಾಹಿತ್ಯ: ಕರಸ್ಥಲ ನಾಗಿದೇವನ ಸಾಹಿತ್ಯ: ೧೦. ಸ್ವರವಚನಗಳು
೧. ಕಂಡೆ ನಾನೊಂದು ಕನಸು
ರಾಗ : ಒಡ್ಡಿಯ ಧನ್ವಾಸಿ
ಕಂಡೆ ನಾನೊಂದು ಕನಸುವ
ಮಂಡೆಯೊಡೆದು ಮನೆ ಬೇವುದ ||  || ಪಲ್ಲ ||
ಕಣ್ಣಬಿಟ್ಟಡೆ ಕಾರಿರುಳಾದುದ ಕಂಡೆ |
ಬಣ್ಣವುಳ್ಳರ್ಕ ಶಶಿಯ ಕಂಡೆ |
ಬಣ್ಣಿಸಬಾರದ ಬಹುವಾದ್ಯವ ಕಂಡೆ |
ತಣ್ಣನುರಿದ ಜ್ಯೋತಿಯ ಕಂಡೆ ||  || ೧ ||
ಕಾಲಕಾಮ ನಾರಿಯರು ಓಲೆಗಳೆವುದ ಕಂಡೆ |
ಮಾಲಗಣ್ಣೊಳು ತೊಳಲುವುದ ಕಂಡೆ |
ಸುಯ್ಲಿಡುತಿಹ ಸರ್ಪ ಸುಮ್ಮನಾದುದ ಕಂಡೆ |
ಕೀಲಿ ಸಡಿಲಿ ಪುರ ಬೇವುದ ಕಂಡೆ        || ೨ ||
ಹೇಮದ ಶಿಖಿಯೊಳು ಹೋಮವಾದುದ ಕಂಡೆ
ಆ ಮಹಾಕಡಲುಕ್ಕುವುದ ಕಂಡೆ |
ವ್ಯೋಮ ವ್ಯೋಮವು ಕೂಡಿ ನಾಮವಾದುದ ಕಂಡೆ |
ಆ ಮಹಾಗುರು ಶಾಂತನೊಲಿಯಲು ||  || ೩ ||
೨. ಬಳ್ಳು ಕೂಗಿದ ಫಲವ
ರಾಗ : ದೇಶಿ
ಬಳ್ಳು ಕೂಗಿದ ಫಲವ ಬಲ್ಲೆಯ ಎಲೆಯಕ್ಕ
ಒಳ್ಳಿತಲ್ಲವೆ ತಂಗಿ ಮರದ ಜನರ್ಗಳಿಗೆ ||  || ಪಲ್ಲ ||
ಪುರದ ಮೂಡಣ ದಿಕ್ಕನಡರಿಯಗ್ನಿಗೆ ಬಂದು
ಸರವನಿಕ್ಕಿತು ಯಮನೈರುತ್ಯಕ್ಕಾಗಿ
ದೊರೆಗಳಳಿವರು ತಂಗಿ, ಮರಣ ತಳವಾರರಿಗೆ
ಸಿರಿ ಹೋಗಿ ಭೂಪತಿಗೆ ಸೆರೆಯಬಹುದು ತರಳೆ |            || ೧ ||
ನಡುಗೇರಿ ಉರಿದು ನಾನಾ ಭಟರು ಮಡಿದಾರು
ನಡೆವುತಿದೆ ವರುಣ ವಾಯುವ್ಯಕ್ಕಾಗಿ
ಕಡುಚೆಲ್ವೆ ಕೇಳು, ಕುಬೇರನಲಿ ಕೂಗುತಿದೆ
ಒಡೆಯನಾಗುವನಲ್ಲಿ ಪರಲೋಕದರಸು ||  || ೨ ||
ಸೊಲ್ಲುತಿದೆ ಈಶಾನ್ಯದಲ್ಲಿ ಜಂಬುಕ ತಾನು
ಎಲ್ಲ ಮಾತೇಕೆ ಶಿವಪುರವಾದುದು
ತಲ್ಲೀಯವಹುದು ಗುರುಶಾಂತನೊಳಗೆ ಬಳ್ಳು
ನಿಲ್ಲುತಿದೆ ಬಟ್ಟ ಬಯಲೊಳಗೆ ಲಲಿತಾಂಗಿ ||  || ೩ ||
೩. ಸದರವಲ್ಲವೋ ನಿಜಭಕ್ತಿ
ರಾಗ : ಸೌರಾಷ್ಟ್ರ
ಸದರವಲ್ಲವೋ ನಿಜಭಕ್ತಿ | ಸತ್ಯ
ಸದಮಲ ಗುರುಕರುಣಾನಂದ ಮುಕ್ತಿ ||  || ಪಲ್ಲ ||
ಅಡಿಯಲಂಬರ ಮೂಡದನಕ ಅಗ್ನಿ
ಕುಡಿಯೆದ್ದು ಮೇಲಣ ಕೊಡನುಕ್ಕದನಕ,
ಒಡನಿಬ್ಬರೊಂದಾಗದನಕ ತ
ನ್ನೊಡನಿರ್ದ ಮಡದಿಯ ನುಡಿಗೇಳದನಕ ||  || ೧ ||
ನಾಡಿ ಹಲವು ಕಟ್ಟದನಕ | ಬ್ರಹ್ಮ
ನಾಡಿಯೊಳಗೆ ಹೊಕ್ಕು ನೆಲೆಗಾಣದನಕ,
ಕಾಡುವ ಕಪಿ ಸಾಯದನಕ | ಸು
ಟ್ಟೋಡಿಲಿ ರಸತೀವಿ ತೊಟ್ಟಿಡದನಕ ||  || ೨ ||
ಆದಿ ಕುಂಭವ ಕಾಣದನಕ | ಅದ
ಸಾಧಿಸಿಯನುದಿನ ಸವಿದುಣ್ಣದನಕ,
ಗಾದಿಗಚ್ಚರಿಯಾಗದನಕ | ಮುಂದೆ
ಭೇದಿಸಿ ಗುರುಶಾಂತನ ಕೂಡದನಕ ||  || ೩ ||
೪. ಅಕ್ಕುಲಜನೆ ಯೋಗಿ
ರಾಗ : ಪಹಾಡಿ
ಅಕ್ಕುಲಜನೆ ಯೋಗಿ | ಅನಾಮಿಕನೆ ದೈವ
ಮಿಕ್ಕ ಶೀಲವ ಹಿಂಸೆ ಮೀರಿದುವೆ ನೇಂ ||  || ಪಲ್ಲ ||
ಹಸು ಕರವನಿರಿದು ಹಾರುವವ ಕೊಲ್ಲುವುದೆ ಮುಕ್ತಿ
ಹುಸಿಯೆಂಬುದೆ ಶಾಸ್ತ್ರವಾ ಯೋಗಿಗೆ
ಶಶಿರವಿಗಳಳಿದ ಸ್ವಸ್ಥಿರವೆ ನಿರ್ಮಲ ಭೂಮಿ
ಅಸಿಪದವೆ ಮುಕ್ತಿ, ಅವರ್ಣನೆ ಲಿಂಗ ||  || ೧ ||
ಕರಿತುರಗ ಕಾಲಾಳನಿರಿದು ಕೊಲುವುದೆ ಭಕ್ತಿ |
ಪುರವ ಕಿಚ್ಚಿಕ್ಕಿ ಸುಡುವುದೆ ನೇಮವು |
ಹರಿಯಜ ರುದ್ರರನು ಹರಿಯ ಹೊಯ್ವುದೆ ಶೀಲ |
ಉರಿವ ಸರ್ಪನ ಕಂಡು ಉಣುತಿಹುದೆ ಸಿದ್ಧಿ ||  || ೨ ||
ಮುಂದಡಿಗಳೊಡನಾಟ, ಮೂರುಲೋಕದ ಹಗೆಯು |
ಎಂದೆಂದು ಕಾಣದಾ ನದಿಯ ಸ್ನಾನ
ಸಂದೇಹವಿಲ್ಲಿದಕೆ ಗುರುಶಾಂತೇಶನೊಳು
ದ್ವಂದ್ವ ಬುದ್ಧಿಯನಳಿದು ನಿಂದ ಶಿವಯೋಗಿ |            || ೩ ||
೫. ಶರಣರ ಸೇವೆಯ ಮಾಡು ಬೇಗ
ರಾಗ : ಸೌರಾಷ್ಟ್ರ
ಶರಣರ ಸೇವೆಯ ಮಾಡು ಬೇಗ | ಗುರು
ಕರುಣವ ಪಡೆದು ನಿಜವ ನೋಡಿರೀಗ ||  || ಪಲ್ಲ ||
ಮೂರು ಮೊನೆಯದೊಂದು ಬೆಟ್ಟ |ಅದ
ನೇರಬಲ್ಲವರಿಲ್ಲ ಅದು ಬಲು ಕೊಟ್ಟಿ |
ಏರಿ ಹೋದವ ಬಲು ದಿಟ್ಟ | ಹತ್ತಿ
ಸೂರೆಗೊಂಡವ ಹೋಗಿ ಮೂರನೆ ಸುಟ್ಟ ||  || ೧ ||
ಹಲವು ವೆಜ್ಜದದೊಂದು ಭಾಂಡ | ಅದ
ಕೆಲವು ದಿನದ ಮೇಲೆ ಸಾಧಿಸಿ ಕಂಡ
ಬಲಿದ ಬಾಗಿಲಿಗೊಂದು ಗುಂಡ | ಅಲ್ಲಿ
ಲಲನೆಯೊರ್ವಳ ಕಂಡು ಕೈಸೆರೆಗೊಂಡ ||  || ೨ ||
ನೆಲೆನೆಲೆಗಳ ಹತ್ತಿ ಕಂಡ | ಮೇಲು
ನೆಲೆ ಮನೆಯೊಳಗೊಂದು ಅಮೃತದ ಹೊಂಡ |
ಚಲನೆಯಿಲ್ಲದ ಸವಿದುಂಡ | ನಮ್ಮ
ಸಲೆ ಗುರುಕರುಣಿ ಶಾಂತನ ಕೂಡಿಕೊಂಡ ||  || ೩ ||
೬. ಆರು ತಿಳಿಯಬಹುದೀ ಘನವ
ರಾಗ : ಶಂಕರಾಭರಣ
ಆರು ತಿಳಿಯಬಹುದೀ ಘನವ
ನೀರಜದೊಳಗೊಂದು ಶಶಿ ಉದಯವ ಕಂಡೆ ||  || ಪಲ್ಲ ||
ಪಂಕಜನಾಳದೊಳು ಮೀ
ನಂಕನ ಬಾಣವ ಕಂಡೆ |
ಕಂಕಣದುಲುಹು ನಂದಿ
ಕಂಣುದೆರೆದುದ ಕಂಡೆ ||  || ೧ ||
ಮುಪ್ಪುರಂಗಳನೊಂದು
ಕಪ್ಪೆ ನುಂಗಿದುದ ಕಂಡೆ |
ಸರ್ಪನ ಹೆಡೆಯ ಮೇಲೆ
ಕರ್ಪುರದುರಿಯ ಕಂಡೆ ||  || ೨ ||
ಏಳು ಕಮಲದೊಳಗೊಂದು
ಹೂಳಿರ್ದ ವಸ್ತುವ ಕಂಡೆ
ಹೇಳ ಬಾರದಗ್ಗಳೆಯ
ನಿಶ್ಚಿಂತ ಶಾಂತನ ಕಂಡೆ ||  || ೩ ||
೭. ಆರು ಬಲ್ಲರು ಶಿವಯೋಗದ ನೆಲೆಯ
ರಾಗ : ದೇಶಿ
ಆರು ಬಲ್ಲರು ಶಿವಯೋಗದ ನೆಲೆಯ
ಊರಿಂದ ಹೊರಗಾದನಾಮಿಕಗಲ್ಲದೆ |           || ಪಲ್ಲ ||
ನಾರಿಯೊರ್ವಳ ವಿಷಯದೋರದೆ ಕಂಡು
ನೀರೊಳಗಣ ಕಿಚ್ಚನುರುಹಿಕೊಂಡು
ಗಾರುಗಾರೆನೆ ಸುಟ್ಟು, ಸುರಿ ಕಂಡವನೆ ಮಾಡಿ
ಓರಂತೆ ತಿನುಗಿಹನಾಮಿಕಗಲ್ಲದೆ ||  || ೧ ||
ಅಷ್ಟ ಕುಬಟ್ಟೆಯ ಮೆಟ್ಟಿಯಾರಣ್ಯದ
ದುಷ್ಟ ಮೃಗಗಳೆಚ್ಚೆಚ್ಚು ಕೊಂದು,
ಅಷ್ಟಮದಕರಿಯನಟ್ಟಟ್ಟು ಭಕ್ಷಿಸಿ
ನಷ್ಟವಾಗಿ ಹೋದ ಹೊಲೆಯಂಗಲ್ಲದೆ ||  || ೨ ||
ಶುದ್ಧವಾಯಿತೆಂದು ಸಿದ್ಧಿಗೆಯನೆ ತುಂಬಿ
ಇದ್ದ ಹುಸಿಯನಿದ್ದಲ್ಲಿ ಬಿಟ್ಟು,
ಸಿದ್ಧಶಾಂತನಲ್ಲಿ ಭವಿಯ ಕೂಡಿದ ನಮ್ಮ
ಹೊದ್ದಿ ಹೊದ್ದದೆ ಹೋದ ಹೊಲೆಯಂಗಲ್ಲದೆ ||  || ೩ ||
೮. ಇಂದುಧರನ ಪಾದಪೂಜಕರೊಲವಿಗೆ
ಇಂದುಧರನ ಪಾದಪೂಜಕರೊಲವಿಗೆ ತಂದನೆನ್ನ
ಎಂದೆಂದಿಗೆ ಗುರುಸೇವೆಯಲ್ಲಿರುಯೆಂದು ತಂದನೆನ್ನ ||  || ಪಲ್ಲ ||
ಎತ್ತಿದ ದೇಹವಿದೊಂದಲ್ಲದಿಲ್ಲವೆಂದು ತಂದನೆನ್ನ
ಮತ್ತೆ ಧರಾತಳಕಿಳಿಯದ ಮಾರ್ಗಕೆ ತಂದನೆನ್ನ
ಪೃಥ್ವಿಯ ಕಾಲ ಕರ್ಮಂಗಳ ಗೆಲಲೆಂದು ತಂದನೆನ್ನ
ಚಿತ್ತವೀ ಲೋಕರಂಜನೆಗಿರಬೇಡೆಂದು ತಂದನೆನ್ನ ||  || ೧ ||
ನುಡಿದ ಪಂಥಕೆ ತೊಲಗದ ನಿಜಭಾಷೆಗೆ ತಂದನೆನ್ನ
ಹಿಡಿದ ವ್ರತವನಡಸುವ ದೃಢವಾಗಿಯೆ ತಂದನೆನ್ನ
ಒಡಲಾಸೆಗೆ ಅಡಿಯಿಡದೆ ನಿರ್ಗಮನಕ್ಕೆ ತಂದನೆನ್ನ
ಮೃಡನಾದರೆ ಆಸೆಗೈಯ್ಯದೆ ಬಾಳ್ವೆಗೆ ತಂದನೆನ್ನ ||  || ೨ ||
ಲಿಂಗಾಣತಿಯೆ ವಿಚಾರಿಸು ಭೋಗಕೆ ತಂದನೆನ್ನ
ಅಂಗದಿಚ್ಛೆಯ ಕಾಣಿಸದೆ ಗಂಭೀರಕ್ಕೆ ತಂದನೆನ್ನ
ಬೆಂಗೊಡದಿರು ಕಲಿಯುಗದ ಸಂಚಲಕೆಂದು ತಂದನೆನ್ನ
ಮಂಗಳಮಯ ಗುರುಶಾಂತನರ್ಚನೆಗಾಗಿ ತಂದನೆನ್ನ        || ೩ ||
೯. ವೀರಶೈವಾಚಾರ ಮಾರ್ಗದೊಳು
ವೀರಶೈವಾಚಾರ ಮಾರ್ಗದೊಳು ನಿಂದು ಮರಳಿ
ಬಾರನೆಂದು ಹೇಳು ಕಂಡ್ಯ ಕೋಗಿಲೆ ||  || ಪಲ್ಲ ||
ಅಂಗ ಮಹಲಿಂಗದಲ್ಲಿ ಲಿಂಗಮಹ
ಸಂಗದಲ್ಲಿ ಸಂಗ ಸೌಖ್ಯ ಸಾವಧಾನವಾಗಿ
ಮಂಗಳ ಮಹಿಮನೊಳು ಕಂಗಳೇಕಪ್ರಾಪ್ತಿ ದು
ಸ್ಸಂಗವಳಿದರೆಂದು ಹೇಳು ಕೋಗಿಲೆ ||  || ೧ ||
ಕಾಲ ಕರ್ಮದ ಕೀಲ ಮುರಿದು ಮೇಲೆ ಅಷ್ಟತನುವನಳಿದು
ಸ್ಥೂಲ ಬ್ರಹ್ಮಾಂಡವನು ತಿರುಗಿ ನಿಂತು
ಆಲಿಯಡಗಿ ಮನವು ಮುಳುಗಿ ಆ ಬ್ರಹ್ಮನೊಳೇಕವಾಗಿ
ಲೀಲೆಯಾದರೆಂದು ಹೇಳು ಕೋಗಿಲೆ ||  || ೨ ||
ಅಷ್ಟದಳದ ಕಮಲದಲ್ಲಿ ಮೆಟ್ಟಿ ಆರು ಹಂಸಗಳನ್ನು
ದಿಟ್ಟವನ್ನು ತೆಗೆದು ಕೈಕಾಲು ಮುರಿದು
ಸುಟ್ಟು ಬಾಲ್ಯ ಸಾವುಗಳೆದು ಹೊಟ್ಟೆ ತುಂಬ ಉಂಡು ಸಂ
ತುಷ್ಟರಾದರೆಂದು ಹೇಳು ಕೋಗಿಲೆ ||  || ೩ ||
ಸ್ಥಾನ ಸ್ಥಾನ ಮೂಲವನ್ನು ಲೀಲೆಯಿಂದ ಏರಿ ನೋಡಿ
ಲೋಲ ಗಿರಿಯ ಮಧ್ಯದೊಳಿಪ್ಪ ಕೊಳದೊಳಾಡಿ
ಮಾರುತನ ಮರ್ಮ ತಿಳಿದು ಧೀರನಾದ ಗುರುವ ನೆನದು
ಈ ಲೋಕವಳಿದರೆಂದು ಹೇಳು ಕೋಗಿಲೆ ||  || ೪ ||
ಜೀವ ಭಾವ ಭಕ್ತಿಗಳನು ತೀವಿ ಪರಮಾನಂದದೊಳು
ಭಾವ ಸಾಹಸದಿಂದಲಿ ಶುದ್ಧನಾಗಿ
ದೇವ ಗುರುಶಾಂತನಾದ ಭಾವ ಬಯಲಾದ ಮಹಾ
ದೇವರಾದರೆಂದು ಹೇಳು ಕೋಗಿಲೆ ||  || ೫ ||
೧೦. ಆಗುಚೇಗೆಗಳ ಲೆಕ್ಕಿಸದನುಪಮ
ರಾಗ : ನಾದರಾಮಕ್ರೀ
ಆಗುಚೇಗೆಗಳ ಲೆಕ್ಕಿಸದನುಪಮ ಭೋಗವದೆಚ್ಚರಿಕೆ
ನಾಗಭೂಷಣನ ಪದಕಮಲದೆ ಮನ ಯೋಗದೆಚ್ಚರಿಕೆ ||  || ಪಲ್ಲ ||
ನಾನಾವಸ್ಥೆಯ ಸುಖದುಃಖ ನೋಟ ಸಮಾನವದೆಚ್ಚರಿಕೆ
ಹೀನಕೃತ್ಯಂಗಳ ನೆನೆಯದೆ ನಿಂದ ನಿಧಾನವದೆಚ್ಚರಿಕೆ
ಸ್ವಾನುಭಾವ ಗತಿ ತೊಲಗದ ಲಿಂಗಾಭಿಮಾನವದೆಚ್ಚರಿಕೆ
ಜ್ಞಾನರಹಿತರೊಡನೇನು ಎನ್ನದ ಮೌನವದೆಚ್ಚರಿಕೆ ||  || ೧ ||
ಎತ್ತಿದ ದೇಹವಿದೊಂದರಲಿ ಕಾಬ ಯುಕ್ತಿಯದೆಚ್ಚರಿಕೆ
ಮತ್ತೆ ಧರಾತಳಕೈದದಚಲ ಪದ ಮುಕ್ತಿಯದೆಚ್ಚರಿಕೆ
ಸತ್ತು ಹುಟ್ಟುವ ಬಗೆಯಳಿದಾಚರಿಪ ವಿರಕ್ತಿಯದೆಚ್ಚರಿಕೆ
ಚಿತ್ತದೊಳಿಹಪರ ಒಂದಾದ ಘನತರಯುಕ್ತಿಯದೆಚ್ಚರಿಕೆ ||  || ೨ ||
ಆಸೆ ರೋಷಗಳ ಮೀರಿ ನುಡಿವ ಬಲುಭಾಷೆಯದೆಚ್ಚರಿಕೆ
ಮೋಸದಿ ಶಿವನಿಗೆ ಬೆಂಗೊಡದಮಳ ವಿಲಾಸವದೆಚ್ಚರಿಕೆ
ಈಶತಂತ್ರದಿಂದಡಿಯಿಡುತಿಹ ನಿಜವೇಷವದೆಚ್ಚರಿಕೆ
ಶಾಶ್ವತ ಗುರುಶಾಂತೇಶಗೆ ಹೃದಯನಿವಾಸವದೆಚ್ಚರಿಕೆ ||  || ೩ ||
೧೧. ಇಷ್ಟಲಿಂಗದಿ ನೋಡಲೆ
ರಾಗ :ಲಲಿತೆ
ಇಷ್ಟಲಿಂಗದಿ ನೋಡಲೆ ಯೋಗಿ ನಿನ್ನ
ದೃಷ್ಟಿನಿಂದಡೆ ಮುಕ್ತನಹೆ ನೀನು || ಪಲ್ಲ ||
ತಲೆಹೊಲದೊಳು ಥಳಥಳಿಸುತಿರ್ಪ ಚಿ
ತ್ಕಳೆಯನು ಗುರುಕರದೊಳು ತಂದು
ಸ್ಥಲದೊಳು ತುಂಬಿ ಲಿಂಗವ ನಿನ್ನ ಕರ
ಸ್ಥಲಕೆ ಕೊಡಲು ನೋಡುತಿರೆ ಯೋಗಿ ||  || ೧ ||
ದೀಪದ ಪ್ರಭೆ ಗುಣದೊಳಗುಂಟೆ ಶುದ್ಧ
ರೂಪುಳ್ಳ ಇಷ್ಟಲಿಂಗವ ನಂಬಲುಸ
ದ್ರೂಪದ ಇಷ್ಟಲಿಂಗವ ನಂಬಿದರೆ ನಿ
ರೂಪು ಪ್ರಾಣಲಿಂಗ ಗೋಚರವು ||  || ೨ ||
ತಿಳಿದುಪ್ಪ ಘಟ್ಟಿಯಾದಂತೆ ಕಳೆ
ಬಲಿದಿಷ್ಟಲಿಂಗವೆಯಾಗೆ
ಸ್ಥಲದೊಳು ತುಂಬಿ ಲಿಂಗವನೆ ನಿನ್ನ ಕರ
ಸ್ಥಲದೊಳು ನೋಡುತಿರೆ ಯೋಗಿ ||  || ೩ ||
ಅರಳಿಯೊಳಿಹ ಕಿಚ್ಚು ಮಥನದಿಂದ ಗೋ
ಚರಿಸುತಿರ್ಪ ದೃಷ್ಟಾಂತದಿಂದ
ಕರ ಲಿಂಗಕಳೆ ಮಂತ್ರಮಥನದಿಂದ ಗೋ
ಚರಿಸುತಿಪ್ಪುದು ಕೇಳಲೆ ಯೋಗಿ ||  || ೪ ||
ಅಂಗಯ್ಯ ಲಿಂಗವ ಪ್ರಭು ತೆಗೆಯೆ ಪ್ರಾಣ
ಹಿಂಗಿತು ಅನುಮಿಷದೇವಗೆ
ಲಿಂಗ ಹೋಗಿ ಪ್ರಾಣ ಬಾರದಿರೆ ಪ್ರಾಣ
ಹಿಂಗಲಿಬೇಕು ಕೇಳಲೆ ಯೋಗಿ ||  || ೫ ||
ಸಾಕಾರವ ನಂಬೆಲೆ ಯೋಗಿ ನಿ
ರಾಕಾರವ ನಂಬಲಾಗದು
ಸಾಕಾರವ ನಂಜದಜಸುತನು ನಿ
ರಾಕಾರವ ನಂಬಿ ಒಂಟಿಯಾದ ||  || ೬ ||
ಲಿಂಗದೊಳಡಕ ನೀಲಮ್ಮನಿಗೆ ಗುರು
ಲಿಂಗದೊಳಡಕ ಬಸವಣ್ಣನಿಗೆ
ಲಿಂಗಜಂಗಮಗುರು ಒಂದೆಂದು
ಸಂಗನ ಬಸವಣ್ಣನರುಹಿದ ||  || ೭ ||
ಕರೆಯ ಬಂದಪ್ಪಣ್ಣನ ಮುಂದೆ ಬಸ
ವರರಸನ ರಾಣಿ ನೀಲಾಂಬಿಕೆ
ಕರಲಿಂಗದೊಳು ದೇಹ ಸಹವಾಗಿ ದೇಹ
ದಿರವಳಿದಿರ್ದುದ ಕೇಳಲೆ ಯೋಗಿ ||  || ೮ ||
ಸಂಗನಬಸವನು ನೋಡುರೆ ತ
ಮ್ಮಂಗೈಯ್ಯ ಲಿಂದೊಳಪ್ಪಣ್ಣನು
ಅಂಗಸಹಿತ ಹೊಕ್ಕು ಬಯಲಾದ ತ
ಲ್ಲಿಂಗವು ಬಯಲಾದುದೆಲೆ ಯೋಗಿ ||  || ೯ ||
ಅಂಗಯ್ಯ ಲಿಂಗದಿ ಪ್ರಭುದೇವರು ತ
ಮ್ಮಂಗೇಂದ್ರಿಯ ದೇಹವ ಮರದು
ಕಂಗಳ ಮುಚ್ಚದೆ ನೋಡುತಿರೆ ತ
ಲ್ಲಿಂಗದೊಳು ಬಯಲಾದನೆ ಯೋಗಿ ||  || ೧೦ ||
ಅಂಗಯ್ಯ ಲಿಂಗವನೀಕ್ಷಿಸುತ ಕ
ರ್ಣಂಗಳ ನಾದವ ಕೇಳುತ್ತ
ಕಂಗಳ ಬೆಳಗ ನಿವಾಳಿಸುತ ಶಾಂತ
ಲಿಂಗವು ತಾನಾದನೆಲೆ ಯೋಗಿ ||  || ೧೧ ||
೧೨. ಉಪದೇಶವಿಲ್ಲದವ ಶ್ವಪಜ
ರಾಗ : ಪಾಡಿ
ಉಪದೇಶವಿಲ್ಲದವ ಶ್ವಪಜ ಮುಕ್ತಿಗೆ ಸಲ್ಲ
ಅಪರ ಜೀವಿಯವ ಬ್ರಹ್ಮ ರಾಕ್ಷಸನಹನು ||  || ಪಲ್ಲ ||
ದೀಕ್ಷೆ ಇಲ್ಲದ ಪಾಪಿಯೊಡನುಂಡರವಗೊಂಡು
ಲಕ್ಷ್ಯ ಜನ್ಮವು ಶ್ವಾನ ಸೂಕರಗಳ
ಕುಕ್ಷೆಯೊಳಗೆ ಬಂದು ಕುಟಿಲ ಪಾತಕನಾಗಿ
ಶಿಕ್ಷೆಗೊಳಗಪ್ಪನಾ ಸಮವರ್ತಿಯಾ ||  || ೧ ||
ಗುರುಕೃಪೆವಡೆಯದೆ ಭಸಿತರುದ್ರಾಕ್ಷೆಯ
ಧರಿಸಲು ಫಲವಿಲ್ಲ ಹರಮಂತ್ರವ
ನೆರೆ ಜಪಿಸಲು ಸಲ್ಲಯೋಗ್ಯನ ತಪವು ಹೊಲ್ಲ
ಗುರುವಿಲ್ಲದವಗೆ ಪಾತಕ ಬಿಡದೆಂದಾ ||  || ೨ ||
ಗುರುಕರಜಾತರು ಗುರುದೀಕ್ಷೆ ಹೀನರ
ವರಗೃಹದೊಳಗೆನ್ನ ಪಾನಂಗಳಾ
ಕರಮುಟ್ಟಿ ಕೊಂಡಡೆ ನರಕ ಗಾರ್ದಭ ಮೂತ್ರ
ಸರಿ ಎಂಬ ಶ್ರುತಿಯುಂಟು ಕೊಳುಕೊಡೆ ಸಲ್ಲ ||  || ೩ ||
ಧರೆಯೊಳಗುಳ್ಳ ನಾನಾ ಧರ್ಮವನು ಮಾಡೆ
ಸ್ಥಿರ ಮೋಕ್ಷನಲ್ಲ ಪಂಕ್ತಿಗೆ ಸಲ್ಲನು
ಹರಶಾಸ್ತ್ರಗಳ ಕೇಳತಕ್ಕ ಸುಕೃತನುಮಲ್ಲ
ಹರನವನಾರ್ಚನೆಗಳನೊಲ್ಲನು ||  || ೪ ||
ಹರಧ್ಯಾನ ಹರಪೂಜೆ ಕಾಲದೀಕ್ಷಾಶೂನ್ಯ
ನರನ ಕಂಡರೆ ದೋಷವಿದು ನಿಶ್ಚಯ
ಕರುಣಿ ಎನ್ನೊಡೆಯ ಶ್ರೀ ಗುರುಶಾಂತೇಶನು
ಗುರುವಿಲ್ಲದವಗೆ ಮೋಕ್ಷವು ನಾಸ್ತಿ ಎಂದಾ ||  || ೫ ||
೧೩. ಎಂತೆಂಬುದೊರೆವೆನು ಬಿಡದೆ
ರಾಗ : ಪಾಡಿ
ಎಂತೆಂಬುದೊರೆವೆನು ಬಿಡದೆ ಕಾಡುವ ಶಿವ ಸ್ವ
ತಂತ್ರ ಸದ್ಭಕ್ತನೆಚ್ಚರಿನುಭಯ ಪಂಥ ||  || ಪಲ್ಲ ||
ತನುಮನ ಧನದಾಸೆ ತೋರಿ ನಿತ್ಯತ್ವದಾ
ನೆನಹ ಬಿಡಿಸುವೆನೆಂಬುದು ಶಿವನ ಪಂಥ
ಎನಿತೆನಿತು ಮರವೆಗೆ ಸಿಲುಕದೆ ಸುಜ್ಞಾನ
ದನುವಿನಿಂದಾಚರಿಪುದು ಶರಣಪಂಥ ||  || ೧ ||
ಹಲವು ಪ್ರಕಾರದ ಸೂತಕ ಭಯದೋರೆ
ತೊಲಗಿಸಿ ಹಳಿವನೆಂಬುದು ಶಿವನ ಪಂಥ
ಕಲೆಯನರಿದು ಲಿಂಗಕೆತ್ತಿದ ತನುವೆಂಬ
ನೆಲೆಯಿಂದ ಕೂಡಿ ಭೋಗಿಪುದು ಶರಣಪಂಥ ||  || ೨೨ ||
ಕಂಗೊಳಿಸಿದ ವ್ರತನೈಷ್ಠಾಚಾರವ
ಹಿಂಗಿಸಿ ನಗುವೆನೆಂಬುದು ಶಿವನ ಪಂಥ
ಮಂಗಳಮಯವಪ್ಪ ದೃಢದಿಂದ ಹರನಿಗೆ
ಬೆಂಗೊಡದಡಿಯಿಡುವದು ಶರಣಪಂಥ ||  || ೩ ||
ಹಂಬಲಿಕೆಯನೊಡ್ಡಿ ಎಡರು ವಿಘ್ನಗಳಿಂದ
ನಂಬುಗೆಗೆಡಿಪೆನೆಂಬುದು ಶಿವನ ಪಂಥ
ಬೆಂಬಿಡದನುಪಮನಂಘ್ರಿಯ ಮತ್ತೆ ಮತ್ತೆ
ನಂಬಿ ಬಲ್ವಿಡಿವುದಗ್ಗಳ ಶರಣಪಂಥ ||  || ೪ ||
ಬಿನ್ನಾಣದಿಂದ ಕಾಡಿದರಂಜದವರಿಗೆ
ತನ್ನನೆ ಕೊಡುವೆನೆಂಬುದು ಶಿವನ ಪಂಥ
ಸನ್ನುತ ಗುರುಶಾಂತೇಶನೊಳಾತ್ಮ ನಿ
ರ್ಭಿನ್ನನಾಗಿರ್ಪುದುದೆ ಶರಣಪಂಥ ||  || ೫ ||
೧೪. ಕಾಡಲಮ್ಮವು ಕರಣಂಗಳು
ರಾಗ : ಶಂಕರಾಭರಣ
ಕಾಡಲಮ್ಮವು ಕರಣಂಗಳು ಕೂಡಿಹ
ಸ್ವಯಂಜ್ಯೋತಿ ಬೆಳಗನರಿದನಾ ||  || ಪಲ್ಲ ||
ನೀರಿನೊಳಗೆ ತಾವರೆ ಇಪ್ಪುದೆಂತಂತೆ
ಕ್ಷೀರ ಮಾಂಸದೊಳಿರ್ಪ ತೆರನಂತೆ
ಆರೈದು ನೋಡಿ ಕಾಳಿಕೆ ಹೊದ್ದದಾಲಿಯಂತೆ
ಸೇರಿ ಪ್ರಪಂಚು ಹೊದ್ದಿಯು ಹೊದ್ದದಿಪ್ಪನಾ ||  || ೧ ||
ಹುಡಿ ಹತ್ತದನಿಲನಂತೆ ನುಡಿ ಹತ್ತದ ಜಿಹ್ವೆಯಂತೆ
ಕಡಲೊಳಗಿದ್ದು ಕೆಡದ ವಡಬನಂತೆ
ಜಡದೆನಿಸುವ ಸಕಲದೊಳಗಿದ್ದು ಇಲ್ಲದೆ
ಮೃಡನ ನಿಜವೆ ತಾನೆನಿಸಿ ನಿಂದವನ ||  || ೨ ||
ಬೇವಿನ ಕೋಲಾರದೊಳಗಿಪ್ಪ ಮಧುವಿನಂತೆ
ಆವಿನ ಪಾಲೊಳಗಿರ್ಪ ಘೃತದಂತೆ
ಈ ವಿಧದೊಳು ಸಂಸಾರ ಹೇಯವಾಗಿ
ತೀವಿಕೊಂಡಿರ್ದು ಇಲ್ಲದೆ ಇಪ್ಪ ಅಜಡನ ||  || ೩ ||
ಸಕಲದೊಳಗೆ ನಿಃಕಲವಿಪ್ಪುದೆಂತಂತೆ
ಅಖಿಲರೊಡಲೊಳಗಿಪ್ಪ ಸುಖದಂತೆ
ಮುಕುರದೊಳಗೆ ತೋರುವ ಪ್ರತಿಬಿಂಬದಂತೆ
ಅಕಳಂಕನಾಗಿ ಹೊದ್ದಿಯೂ ಹೊದ್ದದಜಡನ ||  || ೪ ||
ಅಂಗವೆ ಲಿಂಗವಾಗಿ ಮನವೆ ಪುಷ್ಪವಾಗಿ
ಸಂಗಿಸಲನನ್ಯ ಸುಖಂಗಳನು
ಮಂಗಳಮಯ ನಿಜ ಶ್ರೀಗುರು ಶಾಂತೇಶನೊಳು
ಅಂಗವೆ ಲಿಂಗ ಲಿಂಗನೆ ಅಂಗವಾದವನ ||  || ೫ ||
೧೫. ಕಾಯಿ ಲಿಂಗ ಕಾಯಿ
ರಾಗ : ಶ್ರೀರಾಗ
ಕಾಯಿ ಲಿಂಗ ಕಾಯಿ ಕಾಯಿ
ಕಾಯಿ ಲಿಂಗ ಕಾಯಿ ಕಾಯಿ ||  || ಪಲ್ಲ ||
ಅವನಿಯಂಬರದಾದಿಯಷ್ಟತನುಗಳ ತಾಳಿ
ಅವಿರಳ ಮಹಾಘನದಿಯವತರಿಸಿ ತೋರಿದ ||  || ೧ ||
ಪಂಚವರ್ಣದ ಬ್ರಹ್ಮ ಪಂಚಜಿಹ್ವೆಯ ಗಾತ್ರ
ಪಂಚಾಕ್ಷರಿಯವೆಸರ ಪಂಚವದನದ ಸವಿಯ ||  || ೨ ||
ನಿರುತ ಬ್ರಹ್ಮದ ಘಟ್ಟಿ ನಿತ್ಯ ಚಿದ್ರೂಪನೆನಿಪ
ಗುರುಶಾಂತ ನಿಮ್ಮ ಕರಕಮಲದಲ್ಲಿ ಉದಯಿಸಿದ ||  || ೩ ||
೧೬. ಕುದಿದು ಕೋಟಲೆಗೊಂಬೆ
ರಾಗ : ಶುದ್ಧ ಕಾಂಬೋಧಿ
ಕುದಿದು ಕೋಟಲೆಗೊಂಬೆ ಉದರಾಗ್ನಿ ಬಹು
ಚದುರಿನೂಟವನುಂಬೆ ಉದರಾಗ್ನಿ
ವಿದಿತ ಭೋಗವನುಂಡೆ ಉದರಾಗ್ನಿ ನಿನ್ನ
ಮೊದಲಾಗಿ ಬಲ್ಲೆ ನಾನು ಉದರಾಗ್ನಿ ||  || ಪಲ್ಲ ||
ನೋಡುವೆ ಕಾಲಕಾಲಂಗಳ ಕೊಂ
ಡಾಡುವೆಯಖಿಳ ಜನಂಗಳ
ಬೇಡುವೆ ಭಕ್ತಿಸುಖಂಗಳ ನಿನ್ನ
ಗಾಢವ ಬಲ್ಲೆ ನಾನುದರಾಗ್ನಿ ||  || ೧ ||
ನುಡಿಯದವರ ಮಿಗೆ ನುಡಿಸುವೆ ನೀ
ನಡೆಯದಲ್ಲಿಗೆ ಅಡಿವಿಡಿಸುವೆ
ಪಿಡಿದ ವ್ರತಂಗಳ ಬಿಡಿಸುವೆ ನಿನ್ನ
ಕಡು ಸೆರೆಯ ಬಲ್ಲೆ ನಾನುದರಾಗ್ನಿ ||  || ೨ ||
ಹೊತ್ತುತ ಹೊಗೆ ಮೊದಲೇರುವೆ ಕಣ್ಣು
ಗತ್ತಲೆ ಗವಿಸುತ ಬೀರುವೆ
ಅತ್ಯಂತ ಕಳವಳದೋರುವೆ ನಿನ್ನ
ಕೃತ್ಯದ ಬಲ್ಲೆ ನಾನುದರಾಗ್ನಿ ||  || ೩ ||
ಏಳುವೆ ಭುಗಿಭುಗಿಲೆನ್ನುತ ಮಿಗೆ
ತಾಳುವೆ ಕ್ರೋಧವನುನ್ನತ
ಕೇಳುವೆ ಎನ್ನವನೆನ್ನುತ ನಿನ್ನ
ಬಾಳುವೆಯ ಬಲ್ಲೆ ನಾನುದರಾಗ್ನಿ ||  || ೪ ||
ಹೂಣಿಸಿದವಿರಳ ಸಂಗದಿ ಎನ್ನ
ಪ್ರಾಣ ಸದ್ಗುರುಶಾಂತ ಲಿಂಗದಿ
ಮಾಣದೆ ನಿಂದ ನಿಜಾಂಗದಿ ನಿನ್ನ ನಾ
ಕಾಣೆ ಕಾಣೆ ನಾನುದರಾಗ್ನಿ ||  || ೫ ||
೧೭. ಜನ ಮೆಚ್ಚಲದೇಕೆ
ರಾಗ : ಸೌರಾಷ್ಟ್ರ
ಜನ ಮೆಚ್ಚಲದೇಕೆ ನಿನ್ನ
ಮನಸಾಕ್ಷಿಯಾಗಿರಲದು ಜೋಕೆ ||  || ಪಲ್ಲ ||
ಕರಣ ಗುಣಗಳಿಚ್ಚೆಯ ಬಿಟ್ಟು ಬಂದಾ
ವರಿಸುವ ಸುಖಗಳ ಲಿಂಗಕೆ ಕೊಟ್ಟು
ಗುರುಭಕ್ತಿ ಸಲೆ ಅಳವಟ್ಟು ಸುರು
ಚಿರ ಬ್ರಹ್ಮದೊಳು ನಿನ್ನ ಮನವ ಕಟ್ಟು ||  || ೧ ||
ಕರ್ಮ ನೀತಿಗಳ ಕಳೆವುದು ನಿನ್ನ
ಘೂರ್ಮಿಸಿ ಕಾಡುವ ಭವವನಳಿವುದು
ನಿರ್ಮಳ ಗುಣವ ತಾಳುವುದು ಶಿವ
ಧರ್ಮ ಮಾರ್ಗವ ಆಚರಣೆಯ ತಿಳಿವುದು ||  || ೨ ||
ಇಂತು ನಿನ್ನೊಳಗೆ ನೀ ನೋಡು ದೊರೆ
ದಂತೆ ಸತ್ಪಾತ್ರ ಜನಕೆ ನೀಡಿ ಮಾಡು
ಚಿಂತೆ ಸಂತಸುವ ನೀಗಾಡು ಪ್ರಭು
ಕಾಂತ ಕರಸ್ಥಲದಧಿಕನ ಕೂಡು ||  || ೩ ||
೧೮. ಕೋಲೆ ಕೋಲೆ ಕೋಲು
ರಾಗ : ಪಂತು ವರಾಳಿ
ಕೋಲೆ ಕೋಲೆ ಕೋಲು ಸುಜ್ಞಾನದ ಕೋಲೆ
ಕೋಲ ಪದನ ಘನಲೀಲೆ ನೀ ಪೇಳಂಗದ ಮೇಲೆ ||  || ಪಲ್ಲ ||
ಗಗನ ಮಂಟಪದೊಳು ಪೊಗುತ
ಸೊಗಸಿ ಲಿಂಗದ ಗತಿ ವಿಗುತ
ಯುಗ ನಯನಾಶ್ರುಗಳೊಗುತ ಈ
ಜಗದ ಜನರ ನೋಡಿ ನಗುತ ||  || ೧ ||
ಆರು ಮುಖದ ಶಕ್ತಿ ನೋಡೆ
ಮೂರು ಲಿಂಗದ ಯುಕ್ತಿಗೂಡೆ
ತೋರು ಸದ್ಭಕ್ತಿಯ ಪಾಡೆ ಮಿಗೆ
ಮೀರಿದ ಶಕ್ತಿಯೊಳಾಡೆ ||  || ೨ ||
ಎತ್ತಿಸಿ ಕ್ರೀಗಳ ನುಡಿದು
ನಿತ್ಯಾನಂದದೊಳಗೆ ನಡೆದು
ಅತ್ಯಂತದನುಭಾವವಡೆದು
ಹತ್ತಿರ ಬಾ ಕೋಲ್ವಿಡಿದು ||  || ೩ ||
ಕದುಬುವ ಕರಣಾದಿ ಚಿಂತೆ
ಎದೆವನೆಯೊಳು ನಿಲ್ಲದಂತೆ
ಸದಮಲ ಸದ್ಗುಣವಂತೆ ಕೊ
ಲೊದಗಿ ಬಾರೆ ಚಿತ್ಕಾಂತೆ ||  || ೪ ||
ಭಾವದೃಷ್ಟಿ ಬಲಿಬಲಿಯೆ
ತೀವಿದ ಮನ ನಲಿನಲಿಯೆ
ಸೇವೆ ರತಿಯೊಳೊಲಿದುಲಿಯ ನ
ಮ್ಮೈವರ ಗತಿಗೊಲಿದೊಲಿಯೆ ||  || ೫ ||
ರೂಪು ರೂಪಿನಿಂದೊಲಿಯೆ
ರೂಪಿನೊಳಗೆ ಮೈಮರೆಯೆ
ರೂಪನೆರೆದು ಕಣ್ದೆರೆಯೆ ಚಿ
ದ್ರೂಪ ನಿರೂಪಿನಲಿ ಮರೆಯೆ ||  || ೬ ||
ಮಂಗಳಮಯ ಪುಟಮಾಗೆ
ಸಂಗಸುಖದ ಘಟ್ಟಿಯಾಗೆ
ಲಿಂಗಭೋಗ ದಿಟಮಾಗೆ ತ
ನ್ನಂತರಂಗದ ಗುಣ ಸಟೆಯಾಗೆ ||  || ೭ ||
ಜಾಣೆ ನಿನ್ನಯ ವೇಷ
ಮಾಣದೆ ನಿಂದ ವಿಲಾಸ
ಹೂಣಿಸಿ ಬಲಿದ ಪ್ರಕಾಶ ನೆರೆ
ಕಾಣಿಸುತಿದೆ ಕೈಲಾಸ ||  || ೮ ||
ಸಂತತ ಪ್ರಣಮ ಸುನಾದ ನಿ
ಶ್ಚಿಂತಾತ್ಮ ನಿರ್ಭೇದ
ಇಂತೆಸೆಯಲ್ಕೆ ವಿನೋದ ಗುರು
ಶಾಂತಲಿಂಗ ತಾನಾದ ||  || ೯ ||
೧೯. ತಾನೆ ತಾನಾರೆಂದರಿದು
ರಾಗ : ಪಂತು ವರಾಳಿ
ತಾನೆ ತಾನಾರೆಂದರಿದು
ತಾನು ತಾನೆಯೆಂದರಿದು ||  || ಪಲ್ಲ ||
ಲಿಂಗಾಣತಿ ನಡೆ ಲಿಂಗಾಣತಿ ನುಡಿ
ಲಿಂಗಾಣತಿ ದೃಢಮಂಗಳದ
ಲಿಂಗಾಣತಿ ಘನಸಂಗವ ಹಿಂಗದ
ಲಿಂಗಾನುಭವ ಸುಖಿ ಬಂದ ಕಾಣೆಯಮ್ಮ ||  || ೧ ||
ಪಂಚಭೂತ ಯೋಗಾಸನವೆನಿಸುವ
ಪಂಚೇಂದ್ರಿಯ ಸಂಚವನರಿದು
ಪಂಚವಿಷಯ ನಿರ್ವಂಚನ ಭೋಗದ
ಪಂಚವದನ ಸುಖಿ ಬಂದ ಕಾಣೆಯಮ್ಮ ||  || ೨ ||
ಆಸೆ ರೋಷ ಸುಖದುಃಖದೊಡಲಗುಣ
ವೇಶಿಗೊಲಿದು ಮನಸಂಚರಿಸಿ
ಈಶನಾದೊಡಾಗಲಿ ಪ್ರಿಯಗಯ್ಯದ
ಭಾಷೆಯ ನಿಜಸುಖಿ ಬಂದ ಕಾಣೆಯಮ್ಮ ||  || ೨ ||
ಹಾರನೋರ್ವರ ಹಳಿದು ನಿಂದಿಸಿ
ಆರಯ್ಯನ ಸರ್ವರ ಗತಿಯ
ವೀರಶೈವಾಚಾರ ವಿಚಾರದ
ಕಾರಣಿಕ ಸುಖಿ ಬಂದ ಕಾಣೆಯಮ್ಮ ||  || ೪ ||
ಬೇಕು ಬೇಡನು ನನ್ನದು ಎಂಬ ಅ
ನೇಕ ಚಿಂತೆ ಭಾವಭ್ರಮೆಯ
ಲೋಕರಂಜನದ ಜೊತೆಗೆ ಪೋಗದ ನಿ
ರಾಕುಳಾತ್ಮಸುಖಿ ಬಂದ ಕಾಣೆಯಮ್ಮ ||  || ೫ ||
ಮಾತಿಗೆ ಮಂತ್ರವು ಸೀತಕ್ಕೆ ರಗಟಿಯು
ಓತು ಕ್ಷುಧೆಗೆ ಭಕ್ಷದಾಹಾರಾ
ನೀತಿ ನಿದ್ರೆಯಂ ಧ್ಯಾನದಿ ಕಳೆವ ಅ
ಜಾತ ರತಿಸುಖಿ ಬಂದ ಕಾಣೆಯಮ್ಮ ||  || ೬ ||
ಬಾಲೋನ್ಮತ್ತ ಪಿಸಾಚಿ ಭಾವದಲ್ಲಿ
ಕಾಲ ಕಾಮ ಕಂಟಕವಳಿದು
ಭೂಲೋಕದಿ ನೆರೆ ಸುಳಿವುತಿರ್ಪ ಆ
ಲೋಲಮನದಿ ಸುಖಿ ಬಂದ ಕಾಣೆಯಮ್ಮ ||  || ೭ ||
ಮರ್ತ್ಯರಲ್ಲುತ್ತಮ ಮಧ್ಯ ಕನಿಷ್ಠರ
ಕೃತ್ಯಾಕೃತ್ಯವ ಲೆಕ್ಕಿಸಿ ಬರೆವ
ಚಿತ್ರಗುಪ್ತರ ಲೆಕ್ಕಕ್ಕೆ ನಿಲುಕದ
ನಿತ್ಯ ನಿಃಕಳಸುಖಿ ಬಂದ ಕಾಣೆಯಮ್ಮ ||  || ೮ ||
ಕಾಂತೆ ಕೇಳೆ ಎನ್ನ ಹೃತ್ಕಮಲಕೆ
ಸಂತಸವಿತ್ತು ಸದಾನಂದ
ಕಾಂತಿ ವಿರಾಜಿಪ ಬೆಳಗಿನಿಂದ ಗುರು
ಶಾಂತಲಿಂಗಸುಖಿ ಬಂದ ಕಾಣೆಯಮ್ಮ ||  || ೯ ||
೨೦. ಧಾರುಣಿಯ ಭೋಗಕಿನ್ನು
ರಾಗ : ಒಡ್ಡಿ ಧನ್ವಾಸಿ
ಧಾರುಣಿಯ ಭೋಗಕಿನ್ನು ತನುವೆತ್ತಿ ಮರಳಿ
ಬಾರೆನೆಂದು ಹೇಳು ಕೋಗಿಲೆ ಕೋಗಿಲೆ |          || ಪಲ್ಲ ||
ಬಾಲ ಯೌವನದಿ ವೃದ್ಧಲೀಲೆವಡೆದಸುವ ಭವ
ಜಾಲವ ಪರಿದು ಸುಖ ದುಃಖವರಿತು
ಕಾಲಕಾಮರುಗಳ ದುರ್ವ್ಯಾಪಾರವ ಲೇಖನವ
ಸೀಳಿದವನೆಂದು ಹೇಳು ಕೋಗಿಲೆ ||  || ೧ ||
ಕೋಟಲೆ ಸಂಚಾರ ಲೋಕರಂಜನಾಹಂ ಮಮತೆಯ
ಲೂಟಿವರಿದೋಮ ಮೂಲಸೂತ್ರದಲ್ಲಿ
ನಾಟಿವಿಡಿದು ಮನದಿಂದಾನು ನನ್ನದೆಂಬ ನುಡಿ
ನೋಟಗೆಟ್ಟಿತೆಂದು ಹೇಳು ಕೋಗಿಲೆ ||  || ೨ ||
ಮೀರಿ ಲೀಲಾಸುಖದಿ ತಾಳಿ ತನುವಿನಗ್ರದ ಕಲೆಯನರಿದು
ಬೇರೆ ತಂತ್ರವಿಲ್ಲವೆಂದು ತಿಳಿದ ಚಿತ್ತಾ
ತೋರಿ ತೋರಿ ನಿಚ್ಚ ನಿಚ್ಚ ನೆನೆವ ಭೋಗ ರತಿಯ ಕೀಲು
ಜಾರಿತೆಂದು ಹೇಳು ಕಂಡ್ಯಾ ಕೋಗಿಲೆ ||  || ೩ ||
ಹಿಂದು ಮುಂದು ಕುಂದು ಹೆಚ್ಚು ಬಂದಿತು ಬಾರದು ಎಂಬ
ದ್ವಂದ್ವ ಗತಿ ಭಾವರತಿ ದೂರನಾಗಿ
ಅಂದಂದಿಗಂತಿದ್ದುದಂತೆ ವಿರಾಜಿಸಿ ನಿಂದ
ನೆಂದು ಹೇಳು ಕಂಡ್ಯಾ ಕೋಗಿಲೆ ||  || ೪ ||
ಅಂಗದೊಳಹೊರಗೆ ಸುಸಂಗದಿ ಕಾಣಿಸುತ ಬೆ
ಡಂಗಿನಿಂದ ಕರಕಮಲದಿ ನಿಂದು
ಮಂಗಳಾರ್ಚನೆಯ ಕೈಕೊಳುತಿಹ ಗುರುಶಾಮತ
ಲಿಂಗನೊಳೈಕ್ಯವು ಹೇಳು ಕೋಗಿಲೆ ||  || ೫ ||
೨೧. ನೋಡು ಕಾಮಿಗೆ ಲಿಂಗಾಣತಿಯ
ರಾಗ : ಲಲಿತೆ
ನೋಡು ಕಾಮಿಗೆ ಲಿಂಗಾಣತಿಯ
ಪಾಡಿನಿಂದಲೆ ಸುಳಿದಾಡುವನನುದಿನ ||  || ಪಲ್ಲ ||
ಭೇರಿಯ ಬಡಿದರೆ ಬಾಯ ಮುಚ್ಚಿ ಮದ
ವಾರಣನ ಕೆಣಕಿ ಗುಡಿಲನು
ಸಾರುವ ತೆರನಾಗದೆ ದೃಢ ಚಿತ್ತದ
ವೀರಶೈವದಾಚರಣೆಯನರಿದು ||  || ೧ ||
ಖ್ಯಾತಿಗೆ ಬಾರದೆ ಬಂದ ಬಳಿಕ ಸಲೆ
ಭೀತಿಗೊಳದೆ ತೊಟ್ಟ ಶರೀರವೆಂಬುದು ವೀರವ್ರತದ
ರೀತಿಯ ತೊಲಗದೆ ಕಲಿಯುಗದೆಳೆಯ
ಮಾತಿನ ಮಾತಿನ ಮನವ ತಾನೀಯದೆ ||  || ೨ ||
ಹುಟ್ಟುವ ಹೊಂದುವ ಬಾಧೆಗೆ ಅಳುಕಿ
ಮುಟ್ಟಿ ನಡೆವ ಸುವ್ರತಳಿಗೆ
ಕೊಟ್ಟ ಶರೀರವೆಂಬುದು ನಿಶ್ಚಯಿಸುವ
ಮೆಟ್ಟಿದ ಹೆಜ್ಜೆಯ ಮೆಟ್ಟದೆ ನಿಂದು ||  || ೩ ||
ಬೆಡಗಿನ ಕಾಮ ಕೃತಾಂತಕನೆನಿಸುವ
ಕಡು ಹಾಹೆಗಳೊಗ್ಗಿನ ತೊಡರ
ಪಡ ಹುಸಿಯನು ತವೆ ಸರಗೊಳಿಸುತ ತ
ನ್ನೆಡದ ಪಾದದಿ ಕಟ್ಟಿ ಮೆರೆವುತ ||  || ೪ ||
ಬಸವೇಶ್ವರ ಮೊದಲಾದ ಪುರಾತನ
ರಸಮ ಪದಂಗಳ ಬಲ್ವಿಡಿದು
ಎಸೆವ ಮಹಾಗುರುಶಾಂತನ ಕೃಪೆಯಿಂದ
ವಸುಮತಿಯೊಳಗವಿರಳ ಸುಖಿಯಾದ ||  || ೫ ||
೨೨. ಪಾಡುತಾದಿಯ ಶರಣರು
ರಾಗ : ಶಂಕರಾಭರಣ
ಪಾಡುತಾದಿಯ ಶರಣರು ತ್ರಿವಿಧ ಒಂದು
ಗೂಡಿ ಆಡಿದರುಯ್ಯಲೆ ||  || ಪಲ್ಲ ||
ಸತ್ಯ ಶಾಂತಿಗಳ ಕಂಭ ಕ್ಷಮೆ ದಯೆ ಭೂಮಿ
ಭಕ್ತಿ ಜ್ಞಾನವೆರಡು ನೇಣು
ಭತ್ತವೆಂಬ ಮಣಿಯ ಮೆಟ್ಟಿ ಒಲೆಯಲಲಿದು
ಮುಕ್ತಿ ಪದವನೆ ಕೂಡಿತು ||  || ೧ ||
ಚಿತ್ತ ಸಕತಿ ಸಮ್ಮೇಳದ ಷಡುಸ್ಥಲದ
ತುದಿ ಪದವ ಮೆಟ್ಟಿ ನಿಂದು
ಸದಮಲ ಜ್ಞಾನದಿಂದ ಭವಪಾಶ
ಹೊದ್ದದಾಡಿದರುಯ್ಯಲೆ ||  || ೨ ||
ಸತ್ತು ಚಿತ್ತಾನಂದದ ನಿಜವನೇ
ಭಿತ್ತಿಯಲ್ಲಿ ನೋಡಿ ನಿಂದು
ತತ್ವಮಸಿ ಪದವನರಿದು
ಒಡಗೂಡಿ ಸತ್ಯರಾಡಿದರುಯ್ಯಲೆ ||  || ೩ ||
ಪ್ರಣವದಾದಿಯ ನಾದವ ಮುಟ್ಟುತಲಿ
ಪ್ರಣಮಾಗ್ರ ಮುಟ್ಟಲಾಗಿ
ಗಣನೆಗತಿಶಯ ಬೆಳಗಿನ ಕಳೆಯೊಳಗೆ
ಅಣಿಯೊಳಾಡಿದರುಯ್ಯಲೆ ||  || ೪ ||
ನಾದಬಿಂದು ಕಳೆ ಮೂರರ ನಿಜವನೇರಿ
ಸಾಧಿಸಿಯೆ ನಿಂದು ನೋಡಿ
ಆದಿಮಧ್ಯಾಂತರಹಿತ ಶಾಂತನೊಳು
ಛೇಧಿಸಾಡಿದರುಯ್ಯಲೆ ||  || ೫ ||
೨೩. ಬಸವನ ನೆನಹಿಂದ
ರಾಗ : ಆಹರಿ
ಬಸವನ ನೆನಹಿಂದ ಎ
ನ್ನಸುವಾನಂದೊಳೆಸೆವುತಿದೆ ||  || ಪಲ್ಲ ||
ಗುರುಕಾರುಣ್ಯ ಗುಡಿಕಟ್ಟುತಿದೆ
ಪರಿಪೂರ್ಣದ ಮೊಳೆದೋರುತ್ತಿರೆ
ದುರಿತೋಘವು ಮುರಿದೋಡುತಿದೆ
ಹರಮಂತ್ರ ಒಳವಿಂದೊದಗುತಿದೆ ||  || ೧ ||
ಕರತಳ ಕೈಲಾಸವಾಗುತಿದೆ
ಕರಣತತಿಯು ಕೆಲ ಕೋಡುತಿದೆ
ಶರಣಸಂಗಕೆ ಮನವೆಳಸುತಿದೆ
ಸುರಚಿರ ಬೆಳಗಾವರಿಸುತಿದೆ ||  || ೨ ||
ತನು ರೋಮಾಂಚನದಳೆವುತಿದೆ
ಮನವೇಂಕಾತವ ಬಯಸುತಿದೆ
ಜನನ ಮರಣಗಳಿಗಲಸುತಿದೆ
ಉನುಮನಿಯನು ಉಲುಹಡಗುತಿದೆ ||  || ೩ ||
ಮೋಹವೆನಗೆ ಮುಂದೋರುತಿದೆ
ಸ್ನೇಹವೆನಗೆ ನೆಲೆಯಾಗುತಿದೆ
ಊಹೆ ಎನಗೆ ಉಚ್ಚಳಿಸುತಿದೆ
ಸಹಜ ಸಮರಸವೈದುತಿದೆ ||  || ೪ ||
ಮನ ಘನದೊಳು ಮುಳುಗಾಡುತಿದೆ
ಅನುನಯ ವಿನಯವು ಹೆಚ್ಚುತಿದೆ
ವಿನುತ ಪ್ರಸಾದವ ಸವಿವುತಿದೆ ನಿಜ
ಘನ ಗುರುಶಾಂತನ ಕೂಡುತಿದೆ ||  || ೫ ||
೨೪. ಬಸವನೆ ಗುರುವೆನಗೆ
ರಾಗ : ಧನ್ವಾಸಿ
ಬಸವನೆ ಗುರುವೆನಗೆ ಸಂಗನ
ಬಸವನೆ ಪರವೆನಗೆ ||  || ಪಲ್ಲ ||
ಹರಣದಿ ಲಿಂಗವ ಧರಿಸಿದನು ಎನ್ನ
ಕರಣೇಂದ್ರಿಯಂಗಳ ಕೆಡಿಸಿದನು
ಉರುತರ ಮಂತ್ರವನರುಹಿದನು ಶಿವ
ಶರಣರ ಸಂಗದೊಳಿರಿಸಿದನು ||  || ೧ ||
ಭಕ್ತಿಯ ಮಾಡೆಂದು ಹೇಳಿದನು
ಯುಕ್ತಿ ಇದೆಯೆಂದು ತೋರಿದನು
ತೀರ್ಥ ಪ್ರಸಾದವನರುಹಿದನು ಘನ
ಮುಕ್ತಿಯ ಪಥಕೆನ್ನ ಸಲಿಸಿದನು ||  || ೨ ||
ನಾದಬಿಂದುಕಳೆಗತಿಶಯನು
ವೇದ ನಾಲ್ಕುರೊಳು ಸಿಲುಕಿದನು
ಮೂದೇವರುಗಳು ಕಾಣದನು
ಭೇದಿಸಿ ಕೊಟ್ಟನು ಗುರುಶಾಂತೇಶನು ||  || ೩ ||
೨೫. ಲಿಂಗಾಯತ ಲಿಂಗಸ್ವಾಯತ
ರಾಗ : ವರಾಳಿ
ಲಿಂಗಾಯತ ಲಿಂಗಸ್ವಾಯತ ಘನ
ಲಿಂಗ ಸನ್ಮತ ಲಿಂಗಾಂಗಯೋಗ
ಹಿಂಗದಿವರ ಘನದಾಯತವರಿದು ಸು
ಸಂಗವಡೆದು ಲಿಂಗೈಕ್ಯನಾದ ||  || ಪಲ್ಲ ||
ಉನುಮನಿಯೊಳಗಣ ಕಮಲ ಕರ್ಣಿಕೆಯ ಸ
ದ್ವಿನುತ ಮಧ್ಯದೊಳಿಹ ಘನಲಿಂಗವ
ಅನುವಾಗಿ ಕರದಲ್ಲಿ ಧರಿಸಿ ಆ ಲಿಂಗದ
ನೆನಹಿನೊಳಿರೆ ಲಿಂಗಾಯತ ||  || ೧ ||
ಲಿಂಗದೊಳೆಡದೆರಹಿಲ್ಲದೆ ಮನಭಾವ
ಸಂಗವಾಗಿ ಅ ಲಿಂಗದಲ್ಲಿ
ಸಂಗ ಶಂಕೆಯನಳಿದೊಡಗೂಡಬಲ್ಲರೆ
ಮಂಗಳಮಯ ಲಿಂಗಸ್ವಾಯತ ||  || ೨ ||
ನುಡಿವ ನೋಡಿಸುವ ರುಚಿಸುವ ವಾಸಿಸುವ
ಬಿಡದೆ ಕೇಳಿಸುವೆಡೆಯೊಳು ತಾನಾಗಿ
ಒಡಗಲಸಿರ್ಪ ಲಿಂಗದ ದೃಢಕರದಲ್ಲಿ
ಪಿಡಿದು ಧರಿಸಿ ಲಿಂಗಸಂಗನುಮತ ||  || ೩ ||
ಮನಭಾವಕರಣ ಹರಣ ದೃಷ್ಟಿಗಳೆಲ್ಲ
ಘನಲಿಂಗದೊಳು ಸಮರಸವಾಗಿ
ತನುವಿನ ಒಳಹೊರಗಿಪ್ಪ ಮಹಾಘನ
ದನುವನರಿಯೆ ಲಿಂಗಾಂಗಯೋಗ ||  || ೪ ||
ಪಂಚೇಂದ್ರಿಯ ಸಪ್ತಧಾತು ಷಡುವರ್ಗದ
ವಂಚನೆ ಎಲ್ಲವನತಿಗಳೆದು ನಿ
ಶ್ಚಿಂತ ನಿರ್ಮಲ ಗುರುತಾಂತೇಶ್ವರ
ನಂತುವಣೈದು ಲಿಂಗೈಕ್ಯನಾದ ||  || ೫ ||
೨೬. ಶಿವಸುಖವಾಗದಾಗದು
ರಾಗ : ಪಂತುವರಾಳಿ
ಶಿವಸುಖವಾಗದಾಗದು ಅವಿರಳ ಮನದಲ್ಲಿ ಬೊ
ಮ್ಮವ ನೆಮ್ಮಿ ಅನುಭವ ಸುಖರಸವನು ಕಂಡ
ಯೋಗಿಗಲ್ಲದಾಗದಾಗದು ||  || ಪಲ್ಲ ||
ಪರಿಪೂರ್ಣದ ಬೋಧಾಂಬುಧಿಯ
ಪರಮಾದ್ವಯ ಸುಧೆಯನು ಸವಿದು
ಕರಣೇಂದ್ರಿಯ ಸುಖಗಳ ನಿರಸನವೆಂದು
ತೊರೆದು ನಿಜವ ನಿಮ್ಮನಿಂದ ಯೋಗಿಗಲ್ಲದಾಗದು ||  || ೧ ||
ದೇಹಭಾವದಿ ತೋರುವ ದೃಶ್ಯ
ಮೋಹಗಳಿವನೆಲ್ಲವ ಜರಿದು
ಸೋಹಂ ಜಪವ ಜಪಿಸುತೀಶಂಗೆ ದಾ
ಸೋಹವ ಮಾಡಿದ ಯೋಗಿಗಲ್ಲದಾಗದಾಗದು ||  || ೩ ||
೨೭. ಸಾಲದೆ ಪೂರ್ವರ
ರಾಗ : ಒಡ್ಡಿ ಧನ್ಯಾಸಿ
ಸಾಲದೆ ಪೂರ್ವರ ಬೇಡದಾ ಸುಖ
ಲೋಲತ್ವವನೊಂದ ಪಡೆದರೆ ||  || ಪಲ್ಲ ||
ಕಾಯ ಹೊರೆವ ನಿರ್ಧಯದಿ ವಿಶ್ವ
ರಾಯನಾದರು ಪ್ರಿಯಗೈಯದ
ಆಯಸಗೊಂಡತಿ ಸುಯ್ಯದ ಮನ
ನೋಯದ ಸುಖ ಒಂದ ಪಡೆದರೆ ||  || ೧ ||
ಮರೆಯದೆ ಮನದ ಸಧರ್ಮವ
ನೆರೆಯದೆ ಅವಿಚಾರ ವರ್ಮವ
ಜರೆಯದೆ ಯಾವ ಸತ್ಕರ್ಮವ ತನ್ನ
ನರಿದ ಚಿತ್ ಸುಖ ಒಂದ ಪಡೆದರೆ ||  || ೨ ||
ನಾನು ನನ್ನ ತನುವೆನ್ನದ ಉಪ
ಮಾನದಿ ಭಿನ್ನರ ಸಲಹದಾ
ಸ್ವಾನುಭಾವ ಪರಿಪೂರ್ಣದಾ
ಘನಮೌನದ ಸುಖ ಒಂದ ಪಡೆದರೆ ||  || ೩ ||
ಭೇದಿಸದಾರ ಮನಂಗಳ ಮಿಗೆ
ಸಾಧಿಸದಖಿಳ ಜನನಂಗಳಾ
ಬೋಧಿಸದಿರ್ಪ ಗುಣಂಗಳ ನಿರು
ಪಾದಿಯ ಸುಖ ಒಂದ ಪಡೆದರೆ ||  || ೪ ||
ಆವುದ ಬಯಸದಜಾತನ ನಿಜ
ತೀವಿಯಾನಂದಿಸುತಾತ್ಮನಾ
ಭಾವಬಲಿದು ಗುರುಶಾಂತನ ಪದ
ಸೇವೆಯ ಸುಖ ಒಂದ ಪಡೆದರೆ ||  || ೫ ||
೨೮. ಹಸ್ತದೊಳಗಿರ್ಪ ಲಿಂಗ
ರಾಗ : ಶಂಕರಾಭರಣ
ಹಸ್ತದೊಳಗಿರ್ಪ ಲಿಂಗ ಷಡುಚಕ್ರ
ದತ್ತಲಾಡಿದನುಯ್ಯಲೆ ||  || ಪಲ್ಲ ||
ಕರಪೀಠ ಮಣೆಯ ಮಾಡಿ ಆತ್ಮನೆಂಬುರುತರದ ನೇಣಕಟ್ಟಿ
ಬೆಳಗುನ್ಮನಿಯ ಸಹಸ್ರದಳಕಮಲದೊಳಗೆ ಆಡಿದನುಯ್ಯಲೆ ||  || ೧ ||
ಮನುಮುನಿಗಳಂತ ರಂಗದೊಳಗಿಪ್ಪ ಘನಲಿಂಗ ಕರಸ್ಥಲದಲಿ ನಿಂದು
ಎಣಿಕೆಗೊಳಗಾಗದಿಪ್ಪ ಭೂಮದ್ಯದೊಳಗೆ ಆಡಿದನುಯ್ಯಲೆ ||  || ೨ ||
ವೇದಶಾಸ್ತ್ರಗಳರಿಯದೆ ಇರುತಿಪ್ಪನಾದಿ ಪರಂಜ್ಯೋತಿರ್ಲಿಂಗ
ನಾದಸ್ವರೂಪನಾಗಿ ಶುದ್ಧಿಯೊಳು ವೇಧಿಸಾಡಿದನುಯ್ಯಲೆ ||  || ೩ ||
ಎತ್ತ ನೋಡಿದಡಿಲ್ಲದ ಶೂನ್ಯಪರತತ್ವ ಪ್ರಾಣದೊಳು ಬೆರಸಿ
ಹಸ್ತದೊಳಗೊಲಿದು ನಿಂದು ಹೃತ್ಕಮಲದತ್ತಲಾಡಿದನುಯ್ಯಲೆ ||  || ೪ ||
ಕಡೆ ಮೊದಲು ಇಲ್ಲದಿರ್ಪ ಘನಲಿಂಗ ಅಡರಿ ಕಮಲದೊಳಗೆ
ಷಡುಚಕ್ರದೊಳಗಕ್ಷರ ರೂಪಾಗಿ ಅಡರಿಯಾಡಿದನುಯ್ಯಲೆ ||  || ೫ ||
ಮಣಿಮಯದ ಮಂಟಪದೊಳು ಬೆಳಗುತಿಹ ನಿರುಪಮ ನಿಜೇಷ್ಟಲಿಂಗ
ಕರಕಮಲಕಿಳಿದು ಬಂದು ನೆನಹಿನಾ ಕೊನೆಯಲಾಡಿದನುಯ್ಯಲೆ ||  || ೬ ||
ಕರಕಮಲದೊಳಗೆ ನಿಂದು ಸರ್ವಾಂಗದೊಳಗೆ ಪರಿಪೂರ್ಣನಾಗಿ
ನೆಲೆನೆಲೆಯ ಪೀಠದಲ್ಲಿ ಗುರುಶಾಂತ ಕರುಣಿಯಾಡಿದನುಯ್ಯಲೆ ||  || ೭ ||
೨೯. ಹೇಗಿರ್ದುದೆ ಹಾಗೆ
ರಾಗ : ಪಂತುವರಾಳಿ
ಹೇಗಿರ್ದುದೆ ಹಾಗೆ ಲಿಂಗಾಣತಿ
ರಾಗವಿರಾಗಕ್ಕೆ ಭೋಗವಿದೂರಗೆ ||  || ಪಲ್ಲವಿ ||
ಎಲ್ಲ ಪುರಾತನ ವಿಮಳ ಸುವಾಕ್ಯದ
ಸಲ್ಲೀಲೆಯ ಸಾಧನವೆಂದು
ಸೊಲ್ಲಿನ ಗತಿಯನಾರೈವುತ ಗೌರಿ
ವಲ್ಲಭ ನಟಿಸುವ ಸೂತ್ರವ ತಿಳಿದಂಗೆ ||  || ೧ ||
ಹಿಂಗಿಸಿ ನೋಡನು ಭಕ್ತಿ ವಿರಕ್ತಿಯ
ಅಂಗದಿಚ್ಚೆಗೆ ಏನುವ ಬೇಡ
ಮಂಗಳಮಯದಿಂ ಬರುವ ಪದಾರ್ಥವ
ಲಿಂಗವೆ ಕೊಡುವುದು ಕೊಂಬುದೆಂದರಿದಂಗೆ ||  || ೨ ||
ಒಡಲುವಿಡಿದು ಧಾರುಣಿಯೊಳು ಚರಿಸುತ
ನಡೆಗಾಣಿಸದೆ ನಿರಾಕುಳದಿ
ಹೊಡೆಗೆಡೆಯದ ಬೆಳೆಯ ತೆರನಂತೊಂ
ದೆಡೆ ಇಲ್ಲದೆ ಮಾಡುವ ನಿಸ್ಸೀಮಗೆ ||  || ೩ ||
ಊರೊಳಗಡಿಯಿಡುವಂದದಿ ಮತ್ತಾ
ಅರಣ್ಯದ ಪಣ್ ಫಲಾದಿ ಪುಷ್ಪ
ವಾರಿ ಮುಖ್ಯ ದ್ರವ್ಯಗಳ ಸ್ವತಂತ್ರದಿ
ಸಾರಿ ಪರಿದು ಸೇವಿಪ ನಿಜಭರಿತರಿಗೆ ||  || ೪ ||
ಎಂತಿರ್ದುದಂತೆ ವಿರಾಜಿಸುತಾತ್ಮನ
ಚಿಂತೆ ಮೊಳೆಯದೆ ಸ್ವಯಸ್ಥಲದಿ
ಸಂತತ ಗಮಿಸುತ ಜ್ಞಾನಕ್ರಿಯೆಗಳ
ಪಂಥವಿಡಿದ ಗುರುಶಾಂತನ ಶರಣಗೆ ||  || ೫ ||
೩೦. ಹೋದ ಧಾರುಣಿ ಭೋಗವಳಿದು
ರಾಗ : ಆಹರಿ
ಹೋದ ಧಾರುಣಿ ಭೋಗವಳಿದು ವಿ
ನೋದ ಪಾವನಮೂರ್ತಿ ಲಿಂಗದೊಳು ಬೆರೆದು ||  || ಪಲ್ಲ ||
ಹಮ್ಮು ಬಿಮ್ಮನೆ ತುಳಿದು ಹಸಿವು ತೃಷೆಯನೆ ಮರೆದು
ಕಲ್ಮಷದ ಕಸ ನೀಗಿ ಕಿಚ್ಚನಿಕ್ಕಿ
ನಿರ್ಮಲದಿ ಝಗಝಗಿಪ ಜ್ಯೋತಿ ನೆಲೆಯನೆ ಕಂಡು
ಜುಮ್ಮುದಟ್ಟುತ ಹಿಗ್ಗಿ ತಾನು ತಾನಾಗಿ ||  || ೧ ||
ಭಕ್ತಸ್ಥಲದಂಕುರದಿ ಶರಣಸ್ಥಲವನು ಕಂಡು
ಮನೆಗಳೆಲ್ಲವ ಚಲ್ಲಗಳೆದು
ಎತ್ತಿ ದಶವಾಯುಗಳನೂರ್ಧ್ವ ಮುಖವನೆ ಮಾಡಿ
ಚಿತ್ತಪರಿಪೂರ್ಣ ಬೆಳಗಿನಲಿ ಬೆಳಗಾಗಿ ||  || ೨ ||
ಕುಂಡಲಿಯ ಸರ್ಪನನು ಸುಟ್ಟು ಮೂರನೆ ಧರಿಸಿ
ಲಂಡ ಖಳರೈವರನೆ ಒಡಲ ಬಗೆದು
ಉಂಡು ಉಣ್ಣದೆ ಇಪ್ಪ ಉರಿಯ ಬ್ರಹ್ಮದ ಪ್ರಭೆಯ
ಕಂಡು ಮನನಟ್ಟು ಪ್ರಣಯದೊಳು ಬಯಲಾಗಿ ||  || ೩ ||
ಅಜಹರಿರುದ್ರರೆಂಬಲ್ಪ ಸದೆಗಳ ಕಳೆದು
ನಿಜತತ್ವ ನಿರ್ವಯಲ ನೆಲೆಯ ತಿಳಿದು
ಭುಜಬಲದಿ ಜ್ಞಾನಾಮೃತವನುಂಡು ಮೋಹಿನಿಯ
ಗಜವನೇರಿದ ವಸ್ತು ತಾನು ತಾನಾಗಿ ||  || ೪ ||
ಉರಿ ಕರ್ಪುರದೊಳಿಪ್ಪ ತೆರನಂತೆ ಮರಿದುಂಬಿ
ಪರಿಮಳದ ನುಂಗಿ ತಾ ಸುಖವಂದದಿ
ಪರವಶದೊಳು ನಿಂದು ಗುರುಶಾಂತನೊಳು ಬೆರೆದು
ಪರುಣಿ ಯತಿಗಪ್ರಿಯ ಕರಸ್ಥಲದರಾಯ ||  || ೫ ||
೩. ಕಣಿಯ ಹೇಳಬಂದೆ
ರಾಗ : ಶುದ್ಧ ಕಾಂಬೋಧಿ
ಕಣಿಯ ಹೇಳಬಂದೆ ನಾನು ಕಣಿಯ ಕೇಳೆ ಹೆಣ್ಣೆ ನೀನು
ಕ್ಷಣದಿ ನಿನ್ನ ದೇಹ ಜಡವ ಹಣಿದವಾಡಿ ಓಡಿಸುವೆನು ||  || ಪಲ್ಲ ||
ಸತ್ಯದಕ್ಕಿ ಹಸೆಯನಿಕ್ಕಿ
ಭಕ್ತಿ ತಾಂಬೂಲವಿರಿಸಿ
ಚಿತ್ತದಮಳ ತೈಲವನ್ನು ತಂದು ಮಡುಗಲು
ನಿತ್ಯ ಪ್ರಣವದಾದಿಯಕ್ಷರಂಗ
ಳಲಲ್ಲಿ ಬೋಧಿಸುತ್ತ ಜ್ಞಾನ
ಚಿತ್ತದಿಂದ ಹೊಯ್ದು ನಿನ್ನ ಮತ್ತ ಜಡವನೋಡಿಸುವೆನು ||  || ೧ ||
ಮೂರು ಬಟ್ಟೆ ಮಧ್ಯದಲ್ಲಿ
ಜಾರಿ ಬಿದ್ದು ನಾಲ್ಕು ದೆಸೆಯ
ಬೇರೆ ಬೇರೆ ನೋಡುತಿರ್ದೆ ಮಗಳೆ ಅಕ್ಕಟಾ |
ಊರ ಹಿಡಿದುವೈದು ಭೂತ
ವಾರು ದಿವಸದಿಂದ ನಿನಗೆ
ತೋರದಿಚ್ಚೆ ಗಂಡನಲ್ಲಿ ಮೀರಿ ಜಡವನೋಡಿಸುವೆನು ||  || ೨ ||
ವೆಗ್ಗಳಿಸಿತು ಹಲವು ಮಾತು
ಹಿಗ್ಗಿ ಪೋದುದಾತ್ಮನರಿವು
ಮಗ್ನವಾದೆ ಬಹುವಿಕಾರ ಗರ್ವಬಂಧದಿ
ಅಗ್ಗಳೆಯತನದಿ ನಿಜದ
ಹಗ್ಗದಿಂದ ಬಿಗಿದು ಕಟ್ಟಿ
ನೆಗ್ಗಿ ನೆಗ್ಗಿ ಮರವೆ ಜಡವ ನುಗ್ಗು ಮಾಡಿ ಓಡಿಸುವೆನು ||  || ೩ ||
ಅಷ್ಟದಳನ ದಿಕ್ಕುಗಟ್ಟಿ
ಮೆಟ್ಟಿ ನಿಲಿಸಿ ಏಳಲೀಸ
ದಟ್ಟಿ ಮುಟ್ಟಿ ಹಿಡಿವ ಚಿದಾಕಣತಿ ಎಂಬುದು
ದೃಷ್ಟವಾಗಿ ಕಾಣಿಸುವೆನು
ಇಷ್ಟಲಿಂಗ ತೂಳದಿಂದ
ಎಷ್ಟು ದೋಷ ದುರಿತ ಜಡನ ಬಿಟ್ಟು ಬಿಟ್ಟು ಓಡಿಸುವೆನು ||  || ೪ ||
ಹಿಂಗಿಸುವೆನುದ ಭೂತವೈದ
ಕಂಗೊಳಿಸುವೆ ನಿನ್ನ ಕೈಯ
ಲಿಂಗ ಗುರುಶಾಂತ ರಮಣ ಯೋಗದರ್ತಿಯಾ
ಸಂಗಸುಖದಿ ಭೋಧಿಸುವೆನು
ಮಂಗಳಾಂಗ ಭಸಿತವಿಟ್ಟು
ಹೆಂಗಳರಸಿ ಹಲವು ಭವದ ಭಂಗ ಜಡನ ಓಡಿಸುವೆನು ||  || ೫ ||
೩೨. ಎಂತು ಮಾಡಲಿ ದೇವರೆ
ಎಂತು ಮಾಡಲಿ ನಲ್ಲನ ಕೂಡ ಜೊತೆಗಳಾದವಲ್ಲ
ತಂತ್ರದಿಂದೆನ್ನ ಬಂಗಾರವ ಸೆಳಕೊಂಡ ||  || ಪಲ್ಲ ||
ಮೂರು ಮುತ್ತಿನ ಸರವು ಮುನ್ನವೆ ಪಂಚಹಾರ ಹೀರಾವಳಿಯು
ಆರು ನಗವ ಸೆಳಕೊಂಡು ನೋಡಿವ ಎನ್ನ ಮೂರು ಬಟ್ಟೆಯ ಮಾಡಿದ
ಬೆರಳಿ ತೊಲಿ ಬಂಗಾರ ಹೆಸರ್ಹೇಳಬಾರದಂತಾಯಿತ್ತಲ್ಲ
ಮೀರದ ಮಂತ್ರಗಾರನಿಗೆ ಸಿಕ್ಕಿ ಮರುಳಾದೆ ದೂರಮಾಡಿದನೆನ್ನನು ||  || ೧ ||
ಹತ್ತು ತೊಲಿ ಚಿಂತಾಕ ಕರ್ಣದ ರೂಪ ವ್ಯಕ್ತವಾಗಿರುತಿರಲು
ಚಿತ್ತವಿಟ್ಟು ಸೆಳಕೊಂಡು ನೋಡಿವ ಎನ್ನ ಬೆತ್ತಲೆ ಮಾಡಿದನು
ಮತ್ತೆ ನಾಲ್ಕೈದು ಹೊನ್ನ ಪದಕವನು ಎತ್ತಲಾಯಿತು ಕಾಣೆನು
ಮುತ್ತಿನ ಬಳೆಯ ಸೆಳೆದುಕೊಂಡು ಮೋಹದ ಗೊತ್ತನೆ ಜಾರಿಸಿದ ||  || ೨ ||
ಎಂಟು ಕರಿಮಣಿಯು ಲೇವಳ ಹದಿನೆಂಟು ರೂಪಗಳೆಲ್ಲವು
ನಂಟುತನದಿ ಸೆಳಕೊಂಡು ಕೈಯೊಳಗೊಂದು ಗಂಟ ಬೋಧಿಸಿ ಕೊಟ್ಟನು
ಗಿಂಟವನುಡಲೀಯದೆ ನೂರೊಂದು ಗಂಟನರಿವೆಯನಿತ್ತನು
ದಾಂಟಿಸಿದನು ಕರಸ್ಥಲದ ಮದ್ಗುರುಶಾಂತ ನಂಟು ಮಾಡಿದನೆನ್ನನು ||  || ೩ ||
೩೩. ನಾನೆಂತು ಪಡೆದಿದ್ದೇನೆ
ನಾನೆಂತು ಪಡೆದಿದ್ದೇನೆ ಇವನಿಂದ
ಲೇನು ಸುಖವಾಯಿತೆನಗೆ ಸಖಿಯೆ ||  || ಪಲ್ಲ ||
ತರಳತನದಲಿ ಮೋಹಿಸಿ ತದ್ಗತದಿ
ಮರುಳಾದೆ ಇವನ ಕೂಡ ಸಖಿಯೆ
ತೊರೆದೆ ಬಾಂಧವರನೆಲ್ಲ ಎನ್ನ ಹಣೆಯ
ಬರಹವನು ತೊಡೆದನಲ್ಲ ಸಖಿಯೆ ||  || ೧ ||
ಕೂಡಿದ್ದು ನುಡಿಯದಿಹನು ಅರ್ತಿಯನು
ಮಾಡಿದರೆ ಸಾರದಿವಗೆ ಸಖಿಯೆ
ಗೂಡಾಗಿ ಕಾಯ್ದಿರುವನು ನೋಡಿವಗೆ
ಕೇಡು ಬಹದ ಕಾಣೆನೆ ಸಖಿಯೆ ||  || ೨ ||
ಬಂಗಾರ ಬಳೆಗಾಣೆನೆ ಇವನಿಂದ ಲಂಗ
ಭೋಗವ ಕಳೆದೆನೆ ಸಖಿಯೆ
ಹಿಂಗದೊಂದರಗಳಿಗೆಯು ನೋಡಿವನ
ಸಂಗ ಇಂತಾಯಿತ್ತೆನಗೆ ಸಖಿಯೆ ||  || ೩ ||
ಮುನ್ನ ಮಾಡಿದ ಕರ್ಮವು ತಪ್ಪಿತೆನ
ಗಿನ್ನೇಕೆ ಹಲವು ಚಿಂತೆ ಸಖಿಯೆ
ಬೆನ್ನ ಬಾಂಧವರೈವರನು ತೊರೆದೆ ನಾ
ಇನ್ನೆಂಥ ಭವಗೇಡಿಯೆ ಸಖಿಯೆ ||  || ೪ ||
ಚುನ್ನ ಚುಂಬನ ವಿರಹದಿ ಚುಕಿ ವಿಚಿತ್ರ
ಮುನ್ನಿನಂತಾಯಿತ್ತೆನಗೆ ಸಖಿಯೆ
ತನ್ನೊಳೆನ್ನನು ಬೆರೆದನೇಕರು ರೂಹದ
ಚೆನ್ನ ಸದ್ಗುರು ಶಾಂತನೆ ಸಖಿಯೆ ||  || ೫ ||
೩೪. ಭ್ರಮರ ಕುಂತಳೆ ಕೇಳ್ವ
ಭ್ರಮರ ಕುಂತಳೆ ಕೇಳ್ವರಿಯ ಮನೋ
ರಮಣ ಎನ್ನೊಳು ಮೌನಗೊಂಡಿಹ ಬಗೆಯ ||  || ಪಲ್ಲ ||
ಉರುಬಾರದತ್ತತ್ತ ಮುನ್ನ ಕಂಡು
ತರಹರಿಸದೆ ಬಂದು ಕೂಡಿದನೆನ್ನ
ಹೆರೆ ಹಿಂಗಲಿಲ್ಲ ನಾಥನನು ಕೂಡಿ
ಸರಿ ಮಿಂಡಿಯಾದ ಮೇಲಿನ್ನೇಕೆ ಮೌನ ||  || ೧ ||
ಆಡಬಾರದ ಮಾತನ್ನೆಲ್ಲ ಮುನ್ನ
ಲಾಡಿ ತೋರಿದನಲ್ಲೆ ನೂರೊಂದನೆಲ್ಲ
ನೋಡಲೊಳ್ಳಿನಿತಿನಿತು ತಪ್ಪಿಲ್ಲ ಕೈ
ಗೂಡಿನ್ನು ಬಹಿರಂಗಕೆ ಬಂದನಲ್ಲೆ ||  || ೨ ||
ಬಿಟ್ಟಗಲದೆ ಕೂಡಲುಂಟೆ ತಾ
ಕೆಟ್ಟುದೊಮ್ಮನ ಖಂಡುವಾಯಿತೆಂಬೆ
ಕುಟ್ಟಿ ಜೊಳ್ಳನೆ ತೂರಿಕೊಂಬೆ ಮರು
ಹುಟ್ಟಿಲ್ಲ ದಡಗಿಯ ನಾ ಕೈಕೊಂಬೆ ||  || ೩ ||
ಅಷ್ಟನಂಬಿಗಿಯಿತ್ತು ತಾನು ಹಸ್ತ
ವಿಟ್ಟು ಮಸ್ತಕದೊಳು ಕರ್ಣಬೋಧೆಯನು
ಎಷ್ಟೆಂದು ಹೇಳಲಿ ನಾನು ನಂಬಿ
ಕಟ್ಟಿದೆ ಇವನಿಗೆ ಕಂಕಣವನು ||  || ೪ ||
ನಾಣುಗೆಟ್ಟಿವನೊಳು ನಡೆದೆ ಅಭಿ
ಮಾನವ ತೊರೆದು ಕೂಟದೊಳೆಡವೆರದೆ
ಪ್ರಾಣದೊಲ್ಲಭ ಕರರುಹದ ಸಲೆ
ಜಾಣ ಸದ್ಗುರು ಶಾಂತಗಾನು ವಧುವಾದೆ ||  || ೫ ||
೩೫. ತುಂಬಿತು ಘನಲಿಂಗ ಎನ್ನ
ತುಂಬಿತು ಘನಲಿಂಗ ಎನ್ನ ಪಚೇಂದ್ರಿಯೊಳಗೆಲ್ಲ ತುಂಬಿ
ಕುಂಭಿನಿ ಜಲ ತೇಜ ಮರುತಾಂಬರ ಸರ್ವಾಂಗ ತುಂಬಿ ||  || ಪಲ್ಲ ||
ಗುರು ಕರುಣದೊಳಿತ್ತ ಪರಮಲಿಂಗವು ಎನ್ನ ಕರ ತುಂಬಿ
ನಿರುತವಾಗಿಹ ಪ್ರಾಣಚೇತನ ಲಿಂಗವು ಎನ್ನ ಉರ ತುಂಬಿ
ಕರಕೋಟಿ ಬೆಳಗನೊಳಕೊಂಡ ಲಿಂಗವು ಎನ್ನ ಶಿರ ತುಂಬಿ
ಕರ ಉರ ತ್ರಿವಿಧ ಮೂಲಮಂತ್ರವು ಎನ್ನ ಕರ್ಣ ತುಂಬಿ ||  || ೧ ||
ಧರಣಿಗುದಯಿಸಿದ ನಾಸಿಕವ ಆಚಾರಲಿಂಗ ತುಂಬಿ
ಸರವೇಕ ಮುಖವಾದ ಜಿಹ್ವೆಯೊಳಗೆ ಗುರುಲಿಂಗ ತುಂಬಿ
ಪಿರಿದು ತೇಜವಹ ನೇತ್ರದೊಳಗೆ ಶಿವಲಿಂಗ ತುಂಬಿ
ಮರುತಂಗವಾಗಿಹ ತ್ವಕ್ಕಿನೊಳಗೆ ಚರಲಿಂಗ ತುಂಬಿ ||  || ೨ ||
ವ್ಯೋಮರೂಪವಾದ ಶ್ರೋತೃದಿ ಪ್ರಸಾದಲಿಂಗ ತುಂಬಿ
ಆ ಮಹಾಹೃದಯದಿ ನಿಜವೆನಿಸುವ ಮಹಾಲಿಂಗ ತುಂಬಿ
ನಾಮರೂಪ ಕ್ರಿಯಾಗುಣಕತಿಶಯವಾದ ಲಿಂಗ ತುಂಬಿ
ಕಾಮ ಧರ್ಮಮೋಕ್ಷಾರ್ಥವ ಮೀರಿತು ಲಿಂಗ ತುಂಬಿ ||  || ೩ ||
ಅರಿವು ಮರೆವೆಗಳನೊಳಕೊಂಡ ಪರಿಮಿತ ಲಿಂಗ ತುಂಬಿ
ತೆರಪಿಲ್ಲದಿಹ ಕಾರಕರಣಂಗಳೊಳಗೆಲ್ಲ ಲಿಂಗ ತುಂಬಿ
ಕುರುಹಿಡಬಾರದ ಪರಿಪೂರ್ಣವಾಗಿಹ ಲಿಂಗ ತುಂಬಿ
ನೆರೆ ತನ್ನ ಬೆಳಗಲಿ ತಾನೆ ರಾಜಿಸುತಿದೆ ಲಿಂಗ ತುಂಬಿ ||  || ೪ ||
ತಾನೆ ತಾನಾಗಿ ತನ್ನೊಳಗೆ ರಾಜಿಸುತಿದೆ ಲಿಂಗ ತುಂಬಿ
ಜ್ಞಾನಜ್ಞಾತೃಜ್ಞೇಯ ತ್ರಿಪುಟಿಯು ಮೀರಿತು ಲಿಂಗ ತುಂಬಿ
ಏನೆನ್ನಬಾರದು ನಾಗಯ್ಯಪ್ರಿಯ ಶಾಂತಲಿಂಗ ತುಂಬಿ
ಮೌನಗೊಂಡಿತು ಲಿಂಗವೆಂದೆಂಬ ನುಡಿಯೊಳು ಲಿಂಗ ತುಂಬಿ ||  || ೫ ||
೩೬. ಕಾಣರು ಕರುಣದನುವ
ಕಾಣರು ಕರುಣದನುವ ಎಂಟು
ಗೇಣಿನ ಶರೀರದೊಳಡಗಿಕೊಂಡಿಹುದು ||  || ಪಲ್ಲ ||
ಕದಳಿಯ ಪುಷ್ಪದಂತಿಹುದು ಅದು
ಸದಮಲ ಜ್ಯೋತಿಯು ರೂಪಿನಂತಿಹುದು
ಹೃದಯದೊಳೊಡಗಿಕೊಂಡಿಹುದು ತನ್ನ
ವಿಧವನಾರಿಗೆ ತೋರಗೂಡದಿಹುದು ||  || ೧ ||
ತಲೆಕೆಳಗಾಗಿ ತಾನಿಹುದು ಅದು
ಬಲು ಹಿಂದೆ ಬಾಲ ಮೇಲಾಗಿ ನಿಂತಿಹುದು
ಮಲದೇಹಿಗಳಿಗೆ ಕಾಣಿಸದು ತನ್ನ
ಸಲಿಗೆಯುಳ್ಳವರಿಗೆ ಒಲುಮೆಯಾಗಿಹುದು ||  || ೨|
ನೆತ್ತಿಲಿ ರತ್ನದಂತಿಹುದು ಅದು
ಅತ್ಯತಿಷ್ಠದ್ದಶಾಂಗುಲನೆನಿಸಿಹುದು
ಉತ್ತರ ಗಮನದಲ್ಲಿಹುದು ಇದ
ರರ್ಥವು ನಾಗಲಿಂಗಗೆ ತಿಳಿದಿಹುದು |   || ೩ ||
೩೭. ಮಾಡಲಿಲ್ಲವೆ ಮನವೆ
ಮಾಡಲಿಲ್ಲವೆ ಮನವೆ ಮಹಾಲಿಂಗ ಸಾಧನೆಯ
ರೂಢಿಯೊಳು ಭಕ್ತಿಯೆಂದೆಂಬ ಗರುಡಿಯೊಳು ||  || ಪಲ್ಲ ||
ಸತ್ಯ ಸದಾಚಾರವೆಂಬ ಚಲ್ಲಣದ ತೊಟ್ಟು
ನಿತ್ಯ ನೇಮಗಳೆಂಬ ದಟ್ಟಿಯುಟ್ಟು
ಭಕ್ತಿ ವೈರಾಗ್ಯವೆಂದೆಂಬ ಬಂದಿಕೋಲ್ಪಿಡಿದು
ನಿತ್ಯ ನಿಜತತ್ವವೆಂದೆಂಬ ಸಾಧನೆಯ ||  || ೧ ||
ಗುರುಲಿಂಗ ಜಂಗಮಗೆ ದೀರ್ಘದಂಡವನೊತ್ತಿ
ವರಭಸಿತ ಮುತ್ತುಕೆಯ ಮೈಗೆ ಪೂಸಿ
ಅರಿಷಡುವರ್ಗವನು ಎಳೆದೆಳೆದು ಇಳೆಗೊರಸಿ
ಪರಮ ಸುಜ್ಞಾನವೆಂದೆಂಬ ಕಂಬವನು ಕಟ್ಟಿ ||  || ೨ ||
ಪ್ರಣವ ಪಂಚಾಕ್ಷರಿಯೆಂದೆಂಬ ಸಗ್ರಣವೆತ್ತಿ
ಅಣಿಮಾದಿ ಸಿದ್ದಿಗಳಲೊಡತಿರುಹಿ
ತ್ರಿಣಯಧ್ಯಾನವೆಂದೆಂಬ ಕೊಡತಿಯ ತೊಡರಿ
ಮಣಿಯ ರುದ್ರಾಕ್ಷಿಯೆಂದೆಂಬ ಗೊಣತರವ ಪೊತ್ತು ||  || ೩ ||
ಅಷ್ಟಮದಗಳನೆಲ್ಲ ಅಡಿಮೆಟ್ಟಿ ಕುಪ್ಪಳಿಸಿ
ಇಷ್ಟಲಿಂಗವ ಕರದಿ ಪಿಡಿದು ಜಳ್ಪಿಸುತ
ದೃಷ್ಟಿ ಕರಣಾದಿಗಳ ಕೈವಶ ಮಾಡಿಕೊಂಡು
ತುಟ್ಟಿತುದಿ ಮೊದಲನೆಲ್ಲವ ಕಂಡು ನಲಿದು ||  || ೪ ||
ಇಂತಪ್ಪ ಸಾಧನೆಯ ಮಾಡುತಿಹ ಮಹಿಮಗ
ನಂತ ಜನ್ಮದಿನಾಳಿನಾಳಾಗಿ
ಚಿಂತೆಯಿನ್ನೇಕೋ ಗುರು ಶಾಂತೇಶ್ವರ ಎ
ನ್ನಂತರಂಗವ ಕಂಡು ನೆಲಸಿ ನಿಜವಾದ ಬಳಿಕ ||  || ೫ ||
೩೮. ನಿರುಪಮ ದೇಶದಿ
ನಿರುಪಮ ದೇಶದಿ ಭರದಿ ಬಂದಿತು ಪಕ್ಷಿ ಚಂದಮಾಮ
ಅದ ವಿವರಿಸಿ ನೋಡಿದರೆ ತುಪ್ಪಟ ಅದಕಿಲ್ಲ ಚಂದಮಾಮ         || ಪಲ್ಲ ||
ಊರ ಮಧ್ಯದೊಳೊಂದು ಉಪ್ಪರಿಗೆಯ ಮೇಲೆ ಚಂದಮಾಮ
ಅದು ಕಾರುಣೀಕದ ಪಕ್ಷಿ ಕನಸಲ್ಲ ದಿಟವಿದು ಚಂದಮಾಮ ||  || ೧ ||
ಆರು ವರ್ಣದ ಪಕ್ಷಿ ಆನಂದವಾಗಿದೆ ಚಂದಮಾಮ
ಅದು ನೀರಜದುದಕದಿ ನಿಂತು ನೋಡುತಿದೆ ಚಂದಮಾಮ ||  || ೨ ||
ಕ್ಷಿತಿಯು ಆಕಾಶಕ್ಕೆ ನಡುವೆ ಗೂಡಿಕ್ಕಿತು ಚಂದಮಾಮ
ಅದು ಅತಿಶಯದಮೃತದ ಗುಟುಕ ನುಂಗಿತು ಚಂದಮಾಮ ||  || ೩ ||
ಸತ್ ಚಿತ್ತದ ಬೆಳಕಿನೊಳಾಡಿತು ಚಂದಮಾಮ
ಅವು ಮರಿದುಂಬಿ ಪ್ರಣಮದೀಶ್ವರನೆಂದು ಕೂಗಿತು ಚಂದಮಾಮ ||  || ೪|
ಪಕ್ಷಿಗೆ ಕ್ರಿಯಾಜ್ಞಾನ ಪಕ್ಕಗಳ್ಬಂದವು ಚಂದಮಾಮ
ಅದು ಸಿಕ್ಕದೆ ಹೋದೀತು ಹದಿನಾಲ್ಕು ಲೋಕಕ್ಕೆ ಚಂದಮಾಮ ||  || ೫ ||
ಇಕ್ಕಟ ಬೈಲೊಳು ಬೆದರಿತು ನಿಜದಿಂದ ಚಂದಮಾಮ
ಅಕ್ಕಟ ಗುರುಶಾಂತಪ್ರಭುವಿನೊಳಡಗಿತು ಚಂದಮಾಮ ||  || ೬ ||
೩೯. ಲಿಂಗ ಸೋಂಕಿದ ತನು
ಲಿಂಗ ಸೋಂಕಿದ ತನು ಲಿಂಗವಾಯಿತು ಘನಲಿಂಗ ತುಂಬಿ
ಮಂಗಳವಾಯಿತು ಕರವೂರ ಶಿವಮಂತ್ರಲಿಂಗ ತುಂಬಿ ||  || ಪಲ್ಲ ||
ಪಂಚಭೂತಂಗಳ ಕಳೆದು ಶ್ರೀಗುರುವಿತ್ತಲಿಂಗ ತುಂಬಿ
ಸಂಚಲವಡಂಗಿತು ಕರಣಂಗಳೊಳು ಪ್ರಾಣಲಿಂಗ ತುಂಬಿ
ಮಿಂಚುವ ಮನವರಿಷಡ್ವರ್ಗದೊಳಗೆಲ್ಲ ಲಿಂಗ ತುಂಬಿ ದ್ವಿ
ಪಂಚ ಮಾರುತ ಮರು ವಿಷಯಂಗಳವು ತಾವು ಲಿಂಗ ತುಂಬಿ ||  || ೧ ||
ಒದವೆ ಝೇಂಕಾರ ಪ್ರಣವ ಸ್ವರೂಪದ ಲಿಂಗ ತುಂಬಿ
ಮುದದಿ ದ್ವಿಭುಜದೊಳು ನಾಮದ್ವಿಯಕಾಕ್ಷರ ಲಿಂಗ ತುಂಬಿ
ಹೃದಯ ಮಧ್ಯದೊಳು ಶಿಕಾರ ಪ್ರಣವರೂಪ ಲಿಂಗ ತುಂಬಿ
ಪದದ್ವಯದಪಳು ಚ ಯಃ ಕಾ ಷಡಕ್ಷರ ಲಿಂಗ ತುಂಬಿ ||  || ೨ ||
ಹೋದಾರ ಚೌದಶ ಚೌಲಿತವಾ ಚರಲಿಂಗ ತುಂಬಿ
ಸ್ವಾದಿಷ್ಟ ಷಡುವಳ ಷಡುಲಿಕ್ತದೊಳು ಗುರುಲಿಂಗ ತುಂಬಿ
ಭೇದಿನಿ ಮಣಿಪುರದ ಸಲಿಕ್ತದೊಳು ಶಿವಲಿಂಗ ತುಂಬಿ
ದ್ವಾದಶದಳಲಿಕ್ತ ಅನಾಹತದೊಳು ಚಾರುಲಿಂಗ ತುಂಬಿ ||  || ೩ ||
ವಿಶುದ್ಧಿ ಷೋಡಶದಳಲಿಕ್ತ ಪ್ರಾಸದ ಲಿಂಗ ತುಂಬಿ
ಮಿಸುಪಾಜ್ಞೆಯೊಳು ದ್ವಿದಳವು ದ್ವಿಯಕಾಕ್ಷರ ಮಹಲಿಂಗ ತುಂಬಿ
ಎಸೆವ ಬ್ರಹ್ಮೇಂದ್ರಿ ನಿಃಕಲ ಶಿಖಾಗ್ರದಿ ಶೂನ್ಯಲಿಂಗ ತುಂಬಿ
ಪಶ್ಚಿಮ ಚಕ್ರದಿ ಪರಮ ನಿರಂಜನಲಿಂಗ ತುಂಬಿ ||  || ೪ ||
ಇಳೆತತ್ವವಳಿದು ಘಾಣೇಂದ್ರಿಯೊಳಗೆ ಚರಲಿಂಗ ತುಂಬಿ
ಜಲತತ್ವವಳಿದು ಜಿಹ್ವೇಂದ್ರಿಯೊಳಗೆ ಗುರುಲಿಂಗ ತುಂಬಿ
ಸಲೆ ತೇಜತತ್ವವಳಿದು ನೇತ್ರೇಂದ್ರಿಯೊಳಗೆ ಶಿವಲಿಂಗ ತುಂಬಿ
ಸುಳಿ ಮಾರುತತ್ವವಳಿದು ತ್ವಕ್ಕೇಂದ್ರಿಯೊಳಗೆ ಚರಲಿಂಗ ತುಂಬಿ ||  || ೫ ||
ಗಗನತ್ವವಳಿದು ಶ್ರೋತ್ರೇಂದ್ರಿಯೊಳ್ ಪ್ರಸಾದಲಿಂಗ ತುಂಬಿ
ಘನ ಹೃದಯದಿ ನಿಜವೆನಿಸುವ ಮಹಲಿಂಗ ತುಂಬಿ
ಆಗು ಹೋಗುವ ಮಠಮರವೆಗಳು ಮೀರುತು ಲಿಂಗ ತುಂಬಿ
ಬೀಗಿ ಸಲೆ ರವಿ ಕೋಟಿ ತೇಜ ಪ್ರಭಾಮಯ ಲಿಂಗ ತುಂಬಿ ||  || ೬ ||
ನವಚಕ್ರ ನವವರ್ಣ ನವನಾಮ ನವವಿಧಿ ಲಿಂಗ ತುಂಬಿ
ನವಶಕ್ತಿ ನವಭಕ್ತಿ ನವಪೂಜೆ ನವಮಂತ್ರ ಲಿಂಗ ತುಂಬಿ
ವಿವರಿಸಬಾರದ ತ್ರಿಪುಟಿಯನೊಳಕೊಂಡ ಲಿಂಗ ತಾಯಿ
ಎವೆ ಹೊಳಚದೆ ಕರವುರದ ಮದ್ಗುರು ಶಾಂತಲಿಂಗ ತುಂಬಿ ||  || ೭ ||
೪೦. ಅರಿವಿನ ದೀಪವೆಚ್ಚರಿಕೆ
ಅರಿವಿನ ದೀಪವೆಚ್ಚರಿಕೆ ಕಂಡ್ಯ
ಬಟ್ಟ ಬರಿದೆ ಆನಂದ ತೋರುವದು ಕಂಡ್ಯ ||
ಕಣ್ಣುಗಾಣದೆ ಬಾಗಿಲೊಳಗೆ ಕಂಡ್ಯ ಮೂರು
ಬಣ್ಣದ ಸೊಡರ ರತ್ನ ಪಣತೆ ಕಂಡ್ಯ
ಎಣ್ಣೆ ಬತ್ತಿಯ ಹಂಗಿಲ್ಲ ಕಂಡ್ಯ ಅದು
ಸಣ್ಣನಾಗಿ ಉರಿವ ನಿಜಕಂಡ್ಯ ||  || ೧ ||
ಹುಬ್ಬಳ್ಳಿ ನಟ್ಟ ನಡುವೆ ಕಂಡ್ಯ ಮನ
ರಿಂಬಿಟ್ಟು ದಾಟವು ನಿಲಲಿ ಕಂಡ್ಯ
ಕಬ್ಬ ಬಿಲ್ಲನೆ ತೆರೆ ಜೋಕೆ ಕಂಡ್ಯ ಮನ
ಸುಬ್ಬಿನ ಕೊಬ್ಬು ತಾ ಬಿಟ್ಟುದು ಕಂಡ್ಯ ||  || ೨ ||
ಹಗಲಿರುಳು ಆನಂದಯಿಹುದು ಕಂಡ್ಯ
ಇಹಲೋಕ ಪರಲೋಕ ಸಾಧನವು ಕಂಡ್ಯ
ನಿತ್ಯ ನೀ ರಕ್ಷಿಸು ನೋಡು ಕಂಡ್ಯ
ನಮ್ಮ ಗುರುಶಾಂತ ಬಸವೇಶ ತಾನೆ ಕಂಡ್ಯ ||  || ೩ ||
೪೧. ಬಗುಳಿದವರಾರೆಂದು
ರಾಗ : ಪಾಡಿ
ಬಗುಳಿದವರಾರೆಂದು ನೀನು ಹೋಗಿ
ಮಗುಳಿ ಮೂದಲಿಸುವರೀಶಾತ್ಮ ನಿನಗೇನು ||  || ಪಲ್ಲ ||
ಒಡಲಾಹುತಿಗೆ ಶುನಿಯು ತುಡಗ ತಿಂಬುದಕಟ
ಕಡೆಯ ಮನೆಬಾಗಿಲೊಳು ನಿಂದಿರುತಿರೆ
ಬಿಡದೆ ದಡಿಯಲಿ ಪೊಯಿದು ಕೆಡಹುವಂದದಿ ಯಮನು
ಹೊಡಗಿಚ್ಚಿಗಿಕ್ಕಿ ಶಿಕ್ಷಿಪನಿರ್ದಯೆಲೆ ||  || ೧ ||
ಹೇಳುವನೊಬ್ಬ ಕೇಳುವ ತಿರುಕನಿರುತಿರಲು
ತಾಳಿದರೆ ನೀ ಮಾನ್ಯನೆನಿಸಿಕೊಂಬೆ
ಗಾಳಿಗೆತ್ತಿದ ಸೊಡರಿನಂತಾದ ಲೋಕದೊಳು
ಬೀಳುನುಡಿಗಳಿಗೆ ಬೇಸರಿಸುವರೆಯಾತ್ಮ ||  || ೨ ||
ಅಶನದಿಂದಲಿ ವಸನದಿಂದಲಿ ವಿಷಯದಿಂದಲಿ ತಾಪ
ಮುಸುಕಿರ್ದ ಮೇಲೆ ಹೊಲೆಗುಣವಲ್ಲವೆ
ಹುಸಿ ಕಳವು ಹೊಲಸು ನಾರುವ ಕುಳಿಗೆ ಮನವೆಳಸಿ
ಮುಸುಕಿ ಬಿರ್ದಂಗಹೀನರ ನುಡಿಯ ಕೇಳ್ದು ||  || ೩ ||
ಕರಿಯೆಂಟಗಳನೊಬ್ಬನೇರಿ ದಶವಾಯುಗಳ
ಕರಣಾದಿಗಳನೂರ್ಧ್ವಮುಖಕೆ ತಂದು
ಸ್ಮರನ ಕೊರಳರಿದ ಧೀರನ ಮುಂದೆ ಶತಲಕ್ಷ
ನರಿನಾಯಿ ನಿಲ್ಲಬಲ್ಲುವೆ ರಾಜಹಂಸ ||  || ೪ ||
ಕುರಿ ಕುರುಬನಿಂದ ವಿಶ್ವಾಸಿಕೆಯ ನೆರೆ ಬಯಸಿ
ಕರೆದವರ ಸುತ್ತ ಹಿಂದೆ ಪೋಪುದು
ಕುರಿಗಳಿಂ ಕಷ್ಟ ನರಗುರಿಗಳೆಂದರಿದೆಮ್ಮ
ಗುರುಶಾಂತನೊಳು ಬೆರಸಿ ಸುಖಿಸೆಲೆಲೆಯಾತ್ಮ ||  || ೫ ||
೪೨. ಶಿವಶಿವಾ ಏನೆಂಬೆನಯ್ಯಾ
ಶಿವಶಿವಾ ಏನೆಂಬೆನಯ್ಯಾ ||  || ಪಲ್ಲ ||
ಏನೆಂಬೆನಯ್ಯ ನಿರಾಮಯ ನಿಜವನರಿಯದ ಜ್ಞಾನಿ
ಮಾನವರಲ್ಪಸುಖಕೆಳಸಿ ಪರಶಿವ
ಜ್ಞಾನವಿಲ್ಲದೆ ತೊಳಲಿ ಬಳಲುತಿಹ ಭವಭವದಿ
ಕಾನನದ ಮಧ್ಯದೊಳಗೆ ||  || ೧ ||
ಉರಲಿನೊಳು ಸಿಲ್ಕಿ ಮಾನವನ ಕೈವಶವಾದ
ಗರುಡನುರಗನ ಕಚ್ಚಿಕೊಂಡದರ ಜಿಹ್ವೆಯೊಳು
ಹರಿಯದರ ಬಾಯೊಳಗೆ ನೊಣವ್ರಣಕೆ
ಗುರಿಯಾಗಿ ಸ್ಥಿರಬಾಳ್ವೆನೆಂಬ ತೆರದಿ ||  || ೨ ||
ಪುರುಷ ಸಂಗವ ಬಯಸಿ ಹೊಟ್ಟೆ ಬೇನೆಯ ಸತಿಯು
ನಿರಿಯ ಪಸರಿಸಿ ಉಟ್ಟು ಶೃಂಗರಿಸುವಂದದಿಂ
ನರರಲ್ಪಸುಖಕೆಳಸಿ ಪಿರಿದು ದುಃಖವ ಮರೆದು
ದುರಿತಕಿಡದರಯ್ಯೊ ಅರಿಭಯದಿ ಮುರಿದಿಂದ್ರುಪ
ಪರಿದೋಡುತಿರೆ ಕಂಡು ತನ್ನ ಪುರ ಸೂರೆ ಹೋಗದಲ್ಲಿ
ಪಿರಿದಡವಿಯನೆ ಬಿದ್ದು ಮೊರವ ರಕ್ಕಸಕಿಚ್ಚು
ಕರಿ ಸಿಂಹ ಸಾಧು ಅಲ್ಲಿರದೆ ಭೋರನೆ ಬಂದು ಬಾವಿಯೊಳು ಬೀಳಲು ||  || ೩ ||
ಸರಗನೂರಲು ಕಂಡು ಶರಧಿ ಬಳ್ಳಿಯ ಪಿಡಿದು
ಮಧುಬಿಂದುವನೆ ಸವಿದು ಪಿರಿದು ಸುಖವಾಯಿತೆನಗೆ
ದುರಿತವೆಲ್ಲಿಯದೆಂಬ ನರರ ಬಾಳ್ವೆಯ ತೆರದಿ || |೪ ||
ಇಂತು ಎಳೆಹೂಟೆ ಸಾಣಿಯ ಬಾರುಗಾಣದೆ
ತ್ತಂತೆ ತಿಗುರಿಯ ತಿರುತಿರುಗಿ ಬರುತೆ ಭವಭವದಿ
ಸಂತೈಸಲರಿಯದುಭಯಗ್ರದುರಿಕಾಷ್ಟ ಮ
ಧ್ಯಂತಕೀಟದಂತಸ್ಥಿಕೆ ಚನ್ನಂತೆ
ಇಂತು ಗುರುಶಿವ ಸಿದ್ಧ ಶಾಂತನಂಘ್ರಿಯದ್ವಯದ
ಚಿಂತನೆಯ ಪರಮಸುಖದಿ ||  || ೫ ||
೪೩. ಮೆರೆಯದ ಜಡಸ್ಥಿತಿಗೆ
ಮೆರೆಯದ ಜಡಸ್ಥಿತಿಗೆ ಮುಯ್ಯನುಪರೀತಕೆ ಬರಿದೆ ||  || ಪಲ್ಲ ||
ತನುವೆಂದೆಂಬೆನೆ ರುಜೆಗಳ ಗೂಡು
ಮನವೆಂದೆಂಬೆನೆ ಚಿಂತೆಯ ಬೀಡು
ಧನವೆಂದೆಂಬೆನೆ ರಾಜರಿಗೀಡು
ಮನುಜರಿಗಿದು ಕೇಡು |      || ೧ ||
ಒಂದಾಗುಂಬ ಮಾನವರೆಲ್ಲ
ಸಂದಾಗೊಡನೆ ಬx x x x ತರಿಲ್ಲ
ಮುಂದೀ ಧರ್ಮಗಳೆಳ್ಳನಿತಿಲ್ಲ ಹೇ
ಗೆಂದು ತಿಳಿದು ನಡೆವವರಿಲ್ಲ ||  || ೨ ||
ಎರವಿನ ಸಿರಿ x x x ಯೆಲ್ಲರ ಜರಿದು
ಸ್ಥಿರವಹ ಸತ್ಕ್ರೀಗಳ ಮರದು
ಗುರುಶಾಂತನ ಸೇವೆಯೊಳಿರದೆ
ಇರುತಿಹ ಶರೀರವಿದೇತರದು ||  || ೩ ||
೪೪. ಪೋದಧಾರ x x x ವಿನೋದ
ಪೋದಧಾರ x x x ವಿ
ನೋದ ಪಾವನಮೂರ್ತಿ ಲಿಂಗದೊಳ್ ಬೆರೆದು xxxxx ಮು ಬಿಂಕ ||  || ಪಲ್ಲ ||
ಭಕ್ತಿಸ್ಥಲವನೆ ಕಂಡು ಶರಣ ಸ್ಥಲವನೆ ಕಂಡು
ಉತ್ಪತ್ಯ ಸ್ಥಿತಿಲಯವನೆಲ್ಲ ಕಳೆದು
ಎತ್ತಿ ದಶವಾಯುಗಳ ಊರ್ಧ್ವಮುಖವನೆ ಮಾಡಿ
ನಿತ್ಯಪರಿಪೂರ್ಣ ಬೆಳಗಿನೊಳ್ ಬೆಳಗಾಗಿ ||  || ೧ ||
ಹಮ್ಮ ಬಿಮ್ಮುವ ಕಳೆದು ಹಸಿವು ತೃಷೆಗಳ ಮರೆದು
ಕಲ್ಮಷದ ಕಸಗಳಿಗೆ ಕಿಚ್ಚನಿಕ್ಕಿ
ನಿರ್ಮಲದಿ ಧಗಧಗಿಪ ಜ್ಯೋತಿ ನೆಲೆಯನೆ ಕಂಡು
ಜಮ್ಮುದಟ್ಟುತ ಹಿಗ್ಗಿ ತಾನು ತಾನಾಗಿ ||  || ೨ ||
ಕುಂಡಲಿಯ ಸರ್ಪನ ಗ್ರಹಿಸಿ ಮೂವರ ಗೆಲಿದು
ಲಂಡ ಕಳ್ಳರೈವರನು ಒಡಲ ಬಗೆದು
ಉಂಡು ಉಣ್ಣದಲಿಪ್ಪ ಉರಿಯ ಬ್ರಹ್ಮನ ಪ್ರಭೆಯ
ಕಂಡು ಮನನೆಟ್ಟು ಪ್ರಣಮದೊಳು ಬಯಲಾಗಿ ||  || ೩ ||
ಅಜ ಹರಿ ರುದ್ರರೆಂಬ ಅಲ್ಪಸುಖವನೆ ಕಳೆದು
ನಿಜತತ್ವ ನಿರ್ವಯಲ ನೆಲೆಯ ತಿಳಿದು
ಭುಜ ಪರಾಕ್ರಮದ ಮೋಹಿನಿವಿದೊಟ್ಟಿ
ಗಜವನೇರಿದ ವಸ್ತು ತಾನು ತಾನಾಗಿ ||  || ೪ ||
ಉರಿ ಕರ್ಪುರವನುಂಡ ತೆರನೆ x x x ಮರಿದುಂಬಿ
ಪರಿಮಳದ ತಾನುಂಡ ಸುಖಬಂಧದಿ
ಪರವಶದೊಳಗಿಪ್ಪ ಗುರುಶಾಂತನೊಳ್ ಬೆರೆದು
ಕರುಣಿಯತಿಗಳ ಪ್ರಿಯ ಕರಸ್ಥಲದ ರಾಯ ||  || ೫ ||
೪೫. ಬೇಡ ಸಂಸಾರ ಸುಖ
ಬೇಡ ಸಂಸಾರ ಸುಖ ನೆಲೆಯಿಲ್ಲ ಮನುಜರಿಗೆ
ನೋಡಿ ನಡೆವುದು ಮುಂದೆ ಪುಣ್ಯ ಪಾಪವನರಿದು
ಮಾಡುವುದು ಮುಟ್ಟಿ ಘನ ಶಿವಲಿಂಗ ಪೂಜೆಯನು
ಕೂಡುವುದು ಶಿವನ ಕೂಡೆ ಶಂಖರ ಬೇಡ ಸಂಸಾರಸುಖವು |          || ಪಲ್ಲ ||
ಒಡಲೆಂಬುದಿದು ಬಾಳ ಹಡಿಕೆ ಹೊಲಸಿನ ಹಾಳು
ನಡುವೆ ಮಲಮೂತ್ರಕೊಂಡವು ಕ್ರಿಮಿಗಳ ರಾಸಿ
ಎಡೆ ನರಕ ಎಲವು ಸುತ್ತಿದ ಮಾಕ್ಷ ಉಗ್ಗಡಿಸಿಕೊಂಡಿಹ ಹೇಸಿಕೆ
ಒಡೆದ ಗೋಡೆಯ ಮೆತ್ತಿ ಪೂಸಿದಂತಿಹ ದೇಹ
ಉಡಿಗೆ ತೊಡಿಗೆಯ ಮೇಲೆ ಮೆರದಿಪ್ಪುದಲ್ಲದೇ
ಪಿಡಿದು ನೋಡಲು ಒಂದು ಹುರುಳಿಲ್ಲ ಸಂಸಾರ ಕೇಡು ನರಕವೆನಿಸಿರ್ಪುದೊ ||  || ೧ ||
ನಿದ್ರೆಯೆಂಬಾ ಮರವೆ ಹೊದ್ದಿದಡೆ ಈ ದೇಹ
ಎದ್ದು ಹೋಹದು ತನ್ನಯ ಬಿಟ್ಟೆಲ್ಲಾದಡಂ
ಸಿದ್ಧರಂದದಿ ಹೋಗಿ ತಿರುಗಾಡುತಿರ್ಪಯದ್ದಿರವನಾರ್ಬಲ್ಲರೊ
ಹೊದ್ದ ವಸ್ತ್ರಂಗಳನು ತೊಟ್ಟ ಬಂಗಾರವನು
ಕದ್ದು ತೆಗೆವರನರಿಯ ನಾವೆಂಬದಿಂತಿಹುದು
ಎದ್ದಾಗಳೆಚ್ಚತ್ತು ಎಡಬಲಂಗಳ ನೋಡಿ ಕ್ಷುದ್ರರಾರೆನುತಿರ್ಪರೊ ||  || ೨ ||
ಕಣ್ಣಿನಲಿ ಜಾರು ಕಿವಿಯಲಿ ಗುಗ್ಗೆ ಮೂಗಿನಲಿ
ಗೊಣ್ಣೆ ತಾಗಿಯೆ ಸರಿವರುಣ್ವ ಬಾಯೆಂಜಲು
ಹುಣ್ಣು ಕುರು ಕಜ್ಜಿ ತುರಿಗಳು ಮೂಡಿ ಅತಿಭಯದಿ ಹಣ್ಣಾಗಿ ಬಳಲುತಿಹರೊ
ಹೆಣ್ಣೆಂಬ ನಾಮಕ್ಕೆ ಉರದಲ್ಲಿ ಮಾಕ್ಷವು
ಚಿಣ್ಣೆ ತಾಗಿಯು ಮೂಡಿ ಬಾತು ತಗ್ಗುವ ತೆರದಿ
ಅಣ್ಣಗಳು ಹಿರಿಯರೆಲ್ಲರೂ ನೋಡಿ ಮನಸಿಟ್ಟು ಕಣ್ಣಿನಲಿ ಸಿಲ್ಕಿಪ್ಪರೋ ||  || ೩ ||
ಅರ್ಥವನು ಗಳಿಸಿಯು ನಿರರ್ಥಕ್ಕೆ ಕೆಡಬೇಡ
ವ್ಯರ್ಥವಪ್ಪುದು ನಿನಗೆ ಕಾಲನಿಗೆ ಕಾಯವಿದು
ಮೃತ್ಯು ಬಂದೆಳವಾಗ ಮಿಡಮಿಡನೆ ಮಿಡುಕಿಸೀ ಮತ್ತೆ ಬಯಸಿದವರುಂಟೇ
ಅರ್ಥವನು ಅರಮನೆಯಾಳುಗಳು ಕೊಂಡೊಯ್ಯೊ
ಮಿತ್ರೆಯಂ ಮತ್ತೊಬ್ಬ ಅತಿಕಾಮಿ ಸೆಳಕೊಂಬ
ಹುತ್ತದೊಳಗಣ ಹಾವಿನಂತೆ ಕಾಯ್ದಿರಬೇಡ ಬಿತ್ತಿ ಬೆಳೆಯಿರೋ ಧರ್ಮವ ||  || ೪ ||
ಅದ್ದಿ ಪ್ರಾಣವೆಂಬಾ ಮುದ್ದಿನಂತಾ ಸತಿಯು
ಹೊದ್ದಲಮ್ಮಳು ಜೀವ ಹೋಯಿತೆಂಬಾಗಳೆ
ಇದ್ದಂತೆ ಆಚೆಯೀಚೆಯ ಮನೆಯೊಳಗಿಪ್ಪ ಬುದ್ದಿವಂತರ ಕರೆಸುತ
ಹೊದ್ದ ವಸ್ತ್ರಾಭರಣವೆಲ್ಲವನು ತೆಕ್ಕೊಂಡು
ಇದ್ದಾಗೆ ಒಂದು ಹಳೆಯರುವೆಯನು ಮುಸುಕಿಟ್ಟು
ಉದ್ಯೋಗವುಂಟು ಹೆಣನ ತೆಗೆಯೆಂಬರು ಬಿದ್ದ ಬಳಿಕಾರುಯಿಲ್ಲ ಶಂಕರ|    || ೫ ||
ಉಡಿದೊಗಲು ಕೈಯ ಗರಗಸಗತ್ತಿ ನಾರಾಚ
ಪಿಡಿದ ಹೇರಿಟ್ಟಿ ಡೆಂಕಣಿಯ ಬಾವುಲಿ ತೊಡರು
ಪಿಡಿದ ಹಾಸಿನ ನಾಯಿ ರೌದ್ರಾವತಾರದಿಂ ಗುಡುಗುಡಿಸುತ್ತೆಮದೂತರು
ಪೊಡವಿಯೊಳು ಬಿದ್ದಿರ್ದ ನರನಾವನೋ ಎಂದು
ಮಡದಿಮಕ್ಕಳು ಬಂಧುಗಳು ಸುತ್ತ ಮುತ್ತಿರಲು
ನಡುವೆ ಅವನಸುವನಾರುಂ ಕಾಣದಂದದಲಿ ಪಿಡಿದೆಳೆದು ಕೊಂಡೊಯ್ವರೊ ||  || ೬ ||
ಮಾಡುವರು ದೇಗುಲದ ಪರಿಯಂತೆ ವಿಸ್ತರಿಸಿ
ಕೂಡೆ ಹೊಂಬಣ್ಣ ದೇವಾಂಗಗಳೆನೆ ಬಿಗಿದು
ಗಾಡಿಯೊಳಗೈದಿರ್ಪರೊ ಗೂಡಿನೊಳಗಣ ಪಕ್ಷಿಹಾರಿ ಹೋದಡೆ ಹಾಳು
ಗೂಡಿಂಗೆ ಕೈಯಯಿಟ್ಟು ಸಡಗರ ಸಂಭ್ರಮವ
ಮಾಡುವರೆ ಬೇಕು ಬೇಡೆನಲಾಗದಿದನು ನೋಡುತ್ತಿಹುದತಿಚೋದ್ಯವು ||  || ೭ ||
ಹುಟ್ಟಿದಾಗಲೆ ವಸು x x x ವರನೆಂದು ಮುಂಜಿಯನು
ಗಟ್ಟಿ ಮದುವೆಯ ಮಾಡಿ ಉಚ್ಚಹದ ಹರಿಯೆಂದು
ಕಟ್ಟಕಡೆಯಲಿ ಮಡಿದನೆಂದು ಹೊಯ್ವ ಹರೆಯ ಸಾವರಿಗಳೆಂದೆಂಬರೊ
ಹೊಟ್ಟೆಯೊಳಗಿರದೆ ಪೊರೆಮಡಲ ಮನುಜನ ದೇಹ
ಮುಟ್ಟದಿರಿ ಹೆಣನೆಡೆಗೆಯೆಂದು ಮಾಡಿದ ಶಿವನ
ಕಟ್ಟಳೆಯನಾರ್ಬಲ್ಲರೊ ||  || ೮ ||
ಒಡೆಯರೊಡವೆ [ಯ] ಕೊಳಲು ಕಳ್ಳಗಳಲಾದಂತೆ
ಒಡಹುಟ್ಟಿದರು ಬಂಧುಗಳು ಸಹಾ ಸತ್ತಿರಲು
ನುಡಿದು ಪೊಯಿವರು ಆಗಳೇ ಮತ್ತವ ಹೋದ
ಕಡೆಯ ಬಾರಿಯ ಸಾವು ತಮತಮಗೆ ತಪ್ಪದುಯೆಂದು
ನಡುವೆ ನಾಲ್ಕೆರಡು ದಿವಸಗಳೈಸೆ ಮತ್ತಿದಕೆ
ಕಡು ಮರುಗುತ್ತಲಿಪ್ಪರೊ ಶಂಕರ ||  || ೯ ||
ಬೆಳ್ಳಿ ಬಂಗಾರವನು ಬಾಯಿಗಳಿಗೆ ಅಕ್ಕಿಯನಿಕ್ಕಿ
ಕುಳಿಯೊಳಗಿರಿಸಿ ತಾವೆಲ್ಲರುಂ ಕೂಡಿ
ಒಳ್ಳೆಯನುಗುಣರೂಪು ಬುದ್ಧಿವಂತನುಯೆಂದು ಹೊಳ್ಳ ನುಡಿಗಳ ನುಡಿವರೊ
ಎಳ್ಳು ಅಕ್ಷತೆ ಹಲವು ಭಕ್ಷ್ಯ ಭೋಜ್ಯಂಗಳನು
ಹಳ್ಳದೊತ್ತಿಗೆ ತಂದು ಕೂಳ ಮುಂದೆಯು ಹಾಕಿ
ಕೊಳ್ಳೆಂದು ಕಾಗೆಗಳ ಕರಕರದು ತಂಡ ತಂಡದ ಡಳ್ಳುರಿಯೊಳೆ x x ಬx x ||  || ೧೦ ||
ಇಂತು ಸಂಸಾರವೆಂಬ ಕಾನನದೊಳು ಸಿಲ್ಕಿ
ಭ್ರಾಂತನಾಗಿ ನಿನ್ನ ನೆನೆಯಲರಿಯದೆ ಕೆಟ್ಟೆ
ಅಂತಕನ ಅಗ್ನಿಗೀಡಾಗಿ ನರಕಾಬ್ದಿಯೊಳು ಈಜಾಡಿ ಕಡೆಗಾಣದೆ
ಸಂತತಂ ಸತ್ತು ಹುಟ್ಟುವ ಗೊಡವೆಗೆ ನಾಕಿ
ಕಾಲಾಂತಕನೆ ನಿಮ್ಮ ನೆನೆವಂತೆ ಬುದ್ಧಿಯ
ನಿತ್ತು ಕರುಣಿಸು ಗುರುಶಾಂತ ಶಂಕರಲಿಂಗವೆ ||  || ೧೧ ||
೪೬. ಹತ್ತು ಸಾವಿರ ಶಾಸ್ತ್ರವನೋದಿ
ರಾಗ : ಶಂಕರಾಭರಣ
ಹತ್ತು ಸಾವಿರ ಶಾಸ್ತ್ರವನೋದಿ ಫಲವೇನು
ಚಿತ್ತ ಲಿಂಗವನಪ್ಪಿ ನೆಲೆಗೊಳ್ಳದನ್ನಕ್ಕ |          || ಪಲ್ಲ ||
ಕಡುಚಪಲತೆಯಿಂದ ಬಹಪಾಠಕನಾಗಿ
ನುಡಿದಲ್ಲಿ ಫಲವೇನು ಬಯಲದ್ವೈತವ ||  || ೧ ||
ಅಗಣಿತ ನದಿಯಿರೆ ಜಲವೆಲ್ಲ ಸರಿಯೆಂದು
ಅಗಳನೀರನೆ ಹೊಕ್ಕು ಮೊಗದೊಳೆವಂದದಿ ||  || ೨ ||
ಒಡೆಯ ಶಾಂತೇಶ ನಿಮ್ಮ ನರಿಯದವನ ಭಕ್ತಿ ಗೇಣು
ಕಡಿಮೆಯಗಳ ದಾಂಟಿ ಜಾರಿಬಿದ್ದಂದದಿ ||  || ೩ ||
೪೭. ಮಾಸಾಳು ಬಂದ ಕಣೆ
ರಾಗ : ಕಾಂಬೋಧಿ
ಮಾಸಾಳು ಬಂದ ಕಣೆ ನೋಡೆಲೆ ತಂಗಿ
ಮಾಸಾಳು ಬಂದ ಕಣೆ ಮನದಾಸೆ
ರೋಷವನಳಿದವಿರಳಾತ್ಮಕನಾದ ||    || ಪಲ್ಲ ||
ಅಟಮಟ ವ್ಯಾಪಾರ ಕುಟಿಲ ವಂಚನೆಯಿಂದ
ನಿಟಿಲಾಕ್ಷಮೃಡನ ವೇಷವ ಧರಿಸಿ
ಘಟವ ರಕ್ಷಿಪ ಜನರೆದೆಯ ಮೆಟ್ಟುತ ಪಟು
ಭಟ ವೀರಮಾಹೇಶ್ವರರುಗಳೆನಿಸುವ ||  || ೧ ||
ಪರಧನ ಪರಸತಿ ಪರಹಿಂಸೆಗಳ ಮಾಡಿ
ಗುರುಲಿಂಗ ಜಂಗಮನೆನಿಸಿಕೊಂಡು
ಬೆರೆತುಕೊಂಡಿಹ ನರಗುರಿಗಳ ಮೂಗನು
ಕೊರೆದು ಹಿಂಗೆಡಿಸಿ ಕನ್ನಡಿಯ ತೋರುತ ಚೆಲ್ವ ||  || ೨ ||
ದಶವಾಯು ದಶ ಇಂದ್ರಿಯಂಗಳಿಂದಲಿ ಮನ
ಹಸಗೆಟ್ಟು ವಿಷಯದಿಚ್ಛೆಗೆ ಹರಿದು
ಒಸರುವ ಮೂತ್ರನಾಳದಿ ಬಿದ್ದು ಹೊರಳುವ
ಪಶುಜೀವಿಗಳು ಚರಲಿಂಗವಲ್ಲವೆನುತ ||  || ೩ ||
ಲಿಂಗಾಂಗ ಸಮರಸದಿಂಗಿತವರಿಯದೆ
ಭಂಗಿತರುಗಳು ಜಂಗಮವೆನಿಸಿ
ಅಂಗಜನರಳಂಬಿಗೆ ಸಿಕ್ಕಿ ನರಳುವ
ಜಂಗುಳಿ ಮನುಜರು ಹಿಂಗದೆ ಪರಿವ್ರತ ||  || ೪ ||
ಅಷ್ಟಾವರಣ ಪಂಚಾಚಾರವರಿಯದೆ
ಭ್ರಷ್ಟರು ಲಿಂಗಜಂಗಮ ವೇಷವ
ತೊಟ್ಟರೆಯವನು ಜಂಗಮವಲ್ಲ ಪೂಜ್ಯಕ್ಕೆ
ನೆಟ್ಟನೆ ಹೊರಗೆಂದು ದಟ್ಟಿಸಿ ನುಡಿವುತ ||  || ೫ ||
ಚರಸ್ವಯ ಪರವೀ ತ್ರಿವಿಧ ಲಕ್ಷಣಂಗಳ
ನೆರೆ ತಿಳಿಯದೆ ವೃಥಾ ಬರಿದೆ
ಪರಾತ್ಪರ ಶಿವಲಾಂಛನವೆನಿಸಿಕೊಳುತಲಿರ್ಪ
ಗುರುಳಾತ್ಮರುಗಳ ತಾನೀಗ ಛೇದಿಸುತ ||  || ೬ ||
ಆನೆಚೋಹವ ತೊಟ್ಟು ನಾಯಾಗಿ ಬಗುಳುವ
ಹೀನಮಾನವರ ಧಿಕ್ಕರಿಸುತಲಿ
ಭಾನುಕೋಟಿ ದಿವ್ಯತೇಜ ಪ್ರಕಾಶನ
ನೂನ ಗುರುಶಾಂತಲಿಂಗದೊಲುಮೆಯಾದ ||  || ೭ ||
೪೮. ತೊಲಗಲಿಲ್ಲವೆ ಶರಣ
ರಾಗ : ವರಾಳಿ
ತೊಲಗಲಿಲ್ಲವೆ ಶರಣ
ತೊಲಗಲಿಲ್ಲವೆ ಮಾಯಾಬಲೆಗೆ ಸಿಲ್ಕಿ
ಹೊಲಬುಗೆಟ್ಟ ಜಡಜನಗಳ ಕಂಡು ಹೇಸಿ ||  || ಪಲ್ಲ ||
ಹೇಮಭೂಮಿ ಸತಿಯರೇಕೆಂಬ
ತಾಮಸದೊಳು ಸಿಲ್ಕಿ ನಿತ್ಯ
ವ್ಯೋಮಕೇಶನಿರವ ಮರೆದು
ಕಾಮಭೃತ್ಯರಿರವ ಕಂಡು ಹೇಸಿ ||  || ೧ ||
ಅಶನ ವೆಸನ ವಿಷಯಕಾಗಿ
ಹುಸಿಯ ಶಾಸ್ತ್ರಗಳನು ಪಠಿಸಿ
ವಸುಧೆಯೊಳಗೆ ಪ್ರಾಜ್ಞರೆನಿಪ
ಪಶುಜೀವಾತ್ಮರುಗಳ ಕಂಡು ಹೇಸಿ ||  || ೨ ||
ಅಷ್ಟಮದಗಳಿಂದ ಹಲವು
ಕಷ್ಟವಿಷಯದೊಳಗೆ ಸಿಲ್ಕಿ
ಶ್ರೇಷ್ಠರೆನಿಸಿಕೊಳುತಲಿರ್ಪ
ಭ್ರಷ್ಟರುಗಳು ಕಂಡು ಹೇಸಿ ||  || ೩ ||
ಮಂಜಿನಂತೆ ತೋರಿ ಹರಿವ
ರಂಜನೆಯೊಳು ಸಿಲ್ಕಿಸದ ನಿ
ರಂಜನನನರಿಯದೆ ನರಕ
ಭುಂಜಿತರನ ಕಂಡು ಹೇಸಿ ||  || ೪ ||
ತಮ್ಮ ತಾವರಿಯದೆ ಬರಿದೆಯ
ಗಮ್ಯವನ್ನು ನುಡಿದು ಪರ
ಬ್ರಹ್ಮ ವೆನಿಸಿಕೊಳುತಲಿರ್ಪ
ಕರ್ಮಿಗಳನು ಕಂಡು ಹೇಸಿ ||  || ೫ ||
ಜೀವ ಪರಮರಿರ್ಪ ಉಭಯ
ಠಾವನರಿದು ಲಿಂಗದಲ್ಲಿ
ಸಾವಧಾನಿಯಾಗದಿರ್ಪ
ಗಾವಿಲರನು ಕಂಡು ಹೇಸಿ ||  || ೬ ||
ಸತ್ತು ಚಿತ್ತಾನಂದದಿಂದ
ಅತ್ತ ತಿಳಿದು ಶಾಂತನೊಳಗೆ
ಚಿತ್ತಶುದ್ಧವಾಗದಿರ್ಪ
ಮುಕ್ತಿ ಹೀನರುಗಳ ಕಂಡು ಹೇಸಿ ||  || ೭ ||
೪೯. ಸುಲಭವಲ್ಲವೊ ಬ್ರಹ್ಮಾನಂದ
ರಾಗ : ನಾದ ನಾಮ ಕ್ರಿಯೆ ತಾಳ
ಸುಲಭವಲ್ಲವೊ ಬ್ರಹ್ಮಾನಂದ ತನ್ನ
ನೆಲೆಯ ಕಾಣಿಸಬೇಕು ಗುರುರಾಯನಿಂದ ||  || ಪಲ್ಲ ||
ಬೆಕ್ಕನು ಇಲಿ ನುಂಗಿದನಕ ದೊಡ್ಡ
ರಕ್ಕಸಿಯನು ಕಂಡು ಗಿಳಿ ನುಂಗದನಕ
ಮಕ್ಕಳ ಭಕ್ಷಿಸದನಕ ಮದ
ಸೊಕ್ಕಿದ ಗಜವನ್ನನುರಿ ನುಂಗದನಕ ||  || ೧ ||
ಇಬ್ಬರ ಒಡನಾಡದನಕ ಗಿರಿ
ಗುಬ್ಬಿಯ ರಾಜಹಂಸನು ಆಗದನಕ
ಒಬ್ಬರೊಡನೆ ಆಡದನಕ ಮೂರು
ಹಬ್ಬಿದ ಬೆಟ್ಟವ ನೊಣ ನುಂಗದನಕ ||  || ೨ ||
ಒಳಹೊರಗೊಂದನಕ ತಾನು
ತಿಳಿದನೆಂಬೋ ಭಾವ ಬಯಲಾಗದನಕ
ಬೆಳಕಿನೊಳಗೆ ಕಾಣದನಕ ಕರ
ಸ್ಥಲ ನಾಗಲಿಂಗನ ದಯವಾಗದನಕ ||  || ೩ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ವೀರಣ್ಣೊಡೆಯನ ಸಾಹಿತ್ಯ: ೧. ಕರಸ್ಥಲ ವೀರಣ್ಣೊಡೆಯನ ಕಂದ
ಉಡುಗಡಣದೊಡೆಯ[ನುಡುಪಂ]
ಘುಡು ಘುಡಿಸುವ ಜಡವನಿತೆಯಂ ನಡುಜೆಡೆಯೆಡೆಯಂ
ಹಡೆಗಳೆಡೆವಿಡದ ಕಾಂತಿಯ
ಮೃಡನಡಿಯಂ ಕಂಡೆನೆನ್ನ ಕರಕಮಲದೊಳುಂ ||  || ೧ ||
ಕುಸುಮಶರಶಮನ ಪುರಮಂ
ಬಿಸಿಗಣ್ಣಿಂದೆಸೆದು ಪೊಸೆದಗಿದಸ[ಮಂ] ಘನಂ
ಎಸೆವ ಪೊಸಭಸಿತ ನೊಸಲಿನ
ಅಸವಿಷರುಹ ಪದವ ಕಂಡೆ ಕರಕಮಲದೊಳುಂ ||  || ೨ ||
ವರ್ಣಾಕೀರ್ಣ ಪ್ರಪೂರ್ಣದ
ವರ್ಣಕ್ಕತಿಶಯದ ರತ್ನ[ದುರು] ಪನ್ನಗನಂ
ಕರ್ಣಿಸಿ ಕರದೊಳಿರಿಸಿರ್ದ
ಪರ್ಣೇಯ[ರಸ]ನಡಿಯ ಕಂಡೆ ಕರಕಮಲಮದೊಳುಂ ||  || ೩ ||
ಕರ್ಬಿನ ಮೊರ್ಬಿನ ದುರ್ಬಿನ
ಸರ್ಬಿನ ನಿರ್ಬಿನ ಮೇಘದ ನೀಲದ ಮಿಗಿಲಂ
ಪೊರ್ಬಿನ ಕೊರ್ಬಿನ [ಪು] ರ್ಬಿನ
ಶ[ರ್ಬ]ನಭವನಡಿಯ ಕಂಡೆ ಕರಕಮಲದೊಳುಂ ||  || ೪ ||
ತಿಣ್ವೆಳಗಿನ ತಣ್ಗದಿರಿನ
ನುಣ್ವೆಳಗಿನ [ಊ]ಷ್ಣಗದಿರ ಬಿಣ್ವೆಳಗಿನಲಂ
ಕಣ್ವೆಳಗಿನೊಳುಣ್ಮಿದ ಘನ
ನುಣ್ವೆಳಗಿನ ಪದವ ಕಂಡೆ ಕರಕಮಲದೊಳುಂ ||  || ೫ ||
ಪೊಸ ಕುಸುಮವೆಸರದೆಸವಂ
ದೆಸೆ ದೆಸೆಯೊಳ್ಮುಸುಕಿ ಪಸರಿಸುವ ಪರಿಮಳದಾ
ರಸವಾಸವೆಸೆವ ನಾಸಿಕ
ದಸಮನ ಲಸತಡಿಯ ಕಂಡೆ ಕರಕಮಲದೊಳುಂ ||  || ೬ ||
ಉದಯರವಿ ಪದುಮರಾಗದ
ವೊದವಿದ ನವಕಾಂತಿಯಧರ ಮೃದು ರಾಜಿಸುತಂ
ರದನವಿದು ದೀವಿ ಚೆಲುವಿನ
ಸದಮಲ ಪದಯುಗದ ಕಂಡೆ ಕರಕಮಲದೊಳುಂ ||  || ೭ ||
ವೇದ ಮೊದಲಾದ ಶಾಸ್ತ್ರದ
ಲಾದಿಯ ಪೌರಾಣದಾಗಮ ರಹಸ್ಯಗಳಂ
ಬೋಧಿಸಿದ ನಾದಮೂರ್ತಿಯ
ಪಾದ ಸುಪದ್ಮವನು ಕಂಡೆ ಕರಕಮಲದೊಳುಂ ||  || ೮ ||
ತರಳಳಿಗಳಿರುಳ ತಿರುಳಿನ
ಹುರುಳಿಂ ಮಿಗೆ ಹೊಳೆವ ದುರುಳ ಗರಳದ ಬಳವಂ
ಕೊರಳಿನೊಳುಂ ಥಳಥಳಿಸುವ
ಅರಳಂಬುಜದಡಿಯ ಕಂಡೆ ಕರಕಮದಲದೊಳುಂ ||  || ೯ ||
ನಳನಳಿಪ ನಳಿನ ಮಿರುಪಿನ
ಥಳಥಳಿಸಿಯೆ ಹೊಳೆವ ಪುಷ್ಪಮಾಲೆಗೆ ಮಿಗಿಲಂ
ತೊಳ ತೊಳಪ ತೋಳ ಚೆಲುವಿನ
ಬೆಳಬೆಳಪಮಳಡಿಯ ಕಂಡೆ ಕರಕಮಲದೊಳುಂ ||  || ೧೦ ||
ಏಣಫಣಿಪಾಶಮಂಕುಶ
ಮಾಣದೆ ವರದಭಯ ವಜ್ರಮಗ್ನಿ ತ್ರಿಶೂಲಂ
ಕಾಣಿಸುವ ಘಂಟೆ ಸಹ ಸರ
ಪಾಣಿಯ ಪದಯುಗವ ಕಂಡೆ ಕರಕಮಲದೊಳುಂ ||  || ೧೧ ||
ಸುರುಚಿರ ವರ ಲಾವಣ್ಯದ
ಸುರ ಶಿರಸರಮಾಲೆ ನೆರೆ ವಿರಾಜಿಸುತಿರ್ಪಾ
ಕರಿಮುಖ ಗುಹನಾ[ಲಿಂ]ಗಿಪ
ಸುರುಚಿರ ಪದಯುಗವ ಕಂಡೆ ಕರಕಮಲದೊಳುಂ ||  || ೧೨ ||
ನಳನಳಿಪ ನಳಿನ ಮಿರುಪಿನ
ಥಳಥಳಿಸುವನಮಳ ಕರ್ಣಿಕೆಯ ಕಾಂತಿಯೊಲುಂ
ಸುಳನಾಭಿ ಮಿಳಿರ್ವ ಸೊಬಗಿನ
ಹೊಳೆವತಿ ಪದತಳವ ಕಂಡೆ ಕರಕಮಲದೊಳುಂ ||  || ೧೩ ||
ಘಲಘಲನೆ ಉಲಿವ ಕಿಂಕಿಣಿ
ಸುಲಲಿತ ಸಲೆ ಕಾಂತಿಯೊಡನೆ ರಾಜಿಸುತಿರ್ಪಾ
ಚೆಲುವಿನ ಬಲು ಕ[ಟಿ]ಯೊಳಗಿನ
ಪುಲದೊವಲವನಡಿಯ ಕಂಡೆ ಕರಕಮಲದೊಳುಂ ||  || ೧೪ ||
ಎಳವಾಳೆಯ ನಳನಳಿಕೆಯ
ಥಳಥಳಿಸಿಯೆ ಹೊಳವನಮಳಕಾಂತಿಯ ಚೆಲುವಿಂ
ಚಳಗಿರಿಯ ಮಗಳು ಕುಳಿತಿಹ
ಒಳುದೊಡೆಯವನಡಿಯ ಕಂಡೆ ಕರಕಮಲದೊಳುಂ ||  || ೧೫ ||
ಪರಕೆ ಪರ ಪರಮ ಪರತರ
ಪರಮಾತ್ಮನ ಪರಮ ತತ್ವಮಯ ಪರಶಿವನಂ
ಕಿರುದೊಡೆಯ ಕಿರಣರಾಜಿಪ
ಸುರುಚಿರ ಪದಯುಗವ ಕಂಡೆ ಕರಕಮಲದೊಳುಂ ||  || ೧೬ ||
ಅಜ ಹರಿ ಸುತ ಮನುಮುನಿಗಳು
ಭಜಿಸುವ ಭಾವನೆಗೆ ನಿಲುಕದಜಡದ್ವಯನಂ
ಸುಜನ ಹೃದಂಬುಜ ವಾಸನ
ನಿಜ ಪದಯುಗದಡಿಯ ಕಂಡೆ ಕರಕಮಲದೊಳುಂ ||  || ೧೭ ||
ಕೋಟಿ ರವಿ ಶಶಿ ತಟತ್ಪ್ರಭೆ
ನೀಟೆನಿಸುವಲಯ ಕೃಪೀಟ ಜ್ವಾಲಾಮಯಮಂ
ಪಾಟಿಸಿದ ಪಾತ್ರನಂ ಪದ
ಪೀಠವ[ನೆರೆ] ಕಂಡೆನೆನ್ನ ಕರಕಮಲದೊಳುಂ ||  || ೧೮ ||
ಕಂಡು ಕಡು ಪುಳಕತತಿಯೆಡೆ
ಗೊಂಡುಂ ಕೊಂಡಾಡಿ ತೊಂಡುಗೆಡವುತ ಪದಮಂ
ಮಂಡಳಿಪಕುಸುಮ ತಂಡದ
ಯಿಂಡೆಗಳಿಂದ ಭವನಡಿಯನರ್ಚಿಸುತಿರ್ದೆಂ ||  || ೧೯ ||
ಅರವಿಂದ ಸುರಗಿ ಸಂಪಗೆ
ಸುರಹೊನ್ನೆಯು ಉರಸಣಪಗೆಯು ಕರವೀರಂ
ಇರವಂತಿ ವರ ಸುಗಂಧಿಯ
ಪರಿಪರಿ ದಂಡೆಗಳೊಳೊಲಿದು ಪೂಜಿಸುತಿರ್ದೆ ||  || ೨೦ ||
ಮೊಲ್ಲೆ ಮುಡಿವಾಳ ಮಾಲತಿ
ಕಲ್ಹಾರದ ಕನಕಜಾಲ ಪಾಲಾಸಗಳಿಂ
ಚೆಲ್ವೆಸೆದಿಹ ಚೆಂಗಣಿಗಿಲ
ಝಲ್ಲರಿಯಂ ಶಿವನಡಿಯನು ಪೂಜಿಸುತಿರ್ಪೆ ||  || ೨೧ ||
ಪಾದರಿಯು ಪಾರಿಜಾತದ
ಮಾಧವಿ ಮಾಲದ ಸೇವಂತಿಯು ಬಂದುಗೆಯುಂ
ಕೇದಗೆಯು ನಂದಿವರ್ತದ
ಮಾಧುರದ ವಲ್ಲರಿಗಳಿಂದ ಭಜಿಸುತಿರ್ಪೆ ||  || ೨೨ ||
ಮರುಗ ಮಾಂದಳಿರು ಪಚ್ಚೆಯು
ದೂರ್ವಾಂಕುರಶೋಕೆ ಬಿಲ್ವ ಮಂಚುತ್ತರಣಿಂ
ಪರಿಮಳಿಪ ದವನ ಮುಡಿವಳ
ದಿರವಿಂ ಪರಶಿವನ ಪದವನೊಲಿದರ್ಚಿಸುವೆ ||  || ೨೩ ||
ಕರಕೆ ಮೃದುವಾಗಿ ನಯನಕೆ
ವರ ಶೋಭನವಾದ ಪತ್ರೆ ಪುಷ್ಪಗಳಿಂದಂ
ಪರಿಮಳೋದಕದ ಗಂಧದಿ
ಕರುಣಾಕರನಮಲ ಪದವನೊಲಿದರ್ಚಿಸುವೆಂ ||  || ೨೪ ||
ಇಂತುಮನಂತ ವಿಧದಿ ಗುರು
ಶಾಂತನ ಪದಯುಗವನಮಳ ಭಕ್ತಿಗಳಿಂದಂ
ಭ್ರಾಂತು ಭ್ರಮೆಯಳಿದು ಪೂಜಿಸುತ
ಸಂತತ ನಿಜಸುಖ ನಿವಾಸದೊಳಗೊಪ್ಪಿರ್ದೆ ||  || ೨೫ ||
ಕರಸ್ಥಲ ವೀರಣ್ಣೊಡೆಯರು ನಿರೂಪಿಸಿದ
ಕಂದ ಸಮಾಪ್ತ ಮಂಗಳಮಹಾ
ಶ್ರೀಶ್ರೀಶ್ರೀ || 
ಕರಸ್ಥಲ ಸಾಹಿತ್ಯ: ಕರಸ್ಥಲ ವೀರಣ್ಣೊಡೆಯನ ಸಾಹಿತ್ಯ: ೨. ನಿಃಕಲ ಶತಕ
ಶ್ರೀಮದನಂತಶಾಸ್ತ್ರ ನಿಗಮಾವಳಿ ತರ್ಕಸಮೂಹವೆಯ್ದದಿ
ರ್ಪಾ ಮಹಿಮೋನ್ನತೋನ್ನತವೆನಿಪ್ಪ ಮಹಾಘನಲಿಂಗದೊಳ್ ಸದಾ
ವ್ಯೋಮ ಮರುತ್ಸಮೇಳದವೊಲದ್ವಯ ಸೌಖ್ಯಮನಾಂತು ನಿಂದು ನಿ
ಸ್ಸೀಮಪದ ಪ್ರಸಿದ್ಧನೆನಿಪಂ ಶರಣಂ ನಿಜಶಾಂತ ನಿಃಕಲಾ ||  || ೧ ||
ತನುವಿನೊಳುಂ ಸುಚಿತ್ತದೊಳುಮೊಳ್ಪಿನ ಭಾವದೊಳೆಯ್ದೆ ಲಿಂಗಮಂ
ಘನಗುರುಥನೊಲ್ದಿರಿಸಲಾ ಪರಮೈಕ್ಯಮನೈದದನ್ಯ ಭಾ
ವನೆಯೊಳೆ ಪೂಜೆಗೆಯ್ವ ಜಡರಾ ನಿಜದಿಂ ಪರರಾಗಿ ಜನ್ಮವಾ
ಸನೆ ಬಿಡದಿರ್ಪರಾ ಸುಕೃತ ದುಷ್ಕೃತದಿಂ ನಿಜಶಾಂತ ನಿಃಕಲಾ ||  || ೨ ||
ಕರ್ಮಮೆ ಭಕ್ತಿಯಾಗಿ ನಿಜಭಕ್ತಿಯೆ ಚಿತ್ಪದಮಾಗಿ ಚಿತ್ಪದಂ
ನಿರ್ಮಲ ಲಿಂಗದೊಳಂ ಬೆರಸಿ ತದ್ವಿವಿಧತ್ವಮಡಂಗಿ ನಿತ್ಯದೊಳ್
ಮರ್ಮಮನೆಯ್ದಿ ಖಂಡಿತಮುಮಿಲ್ಲದ ಲೌಕಿಕ ಭಾವದೊಳ್ ಕರಂ
ಕೂರ್ಮೆಯನಾಂತು ನಿಂದವನೆ ಲಿಂಗವಲೈ ನಿಜಶಾಂತ ನಿಃಕಲಾ ||  || ೩ ||
ದೃಷ್ಟವ ಲಿಂಗದೊಳ್ ಮನವನೊಂದಿಸಿ ನಿಂದವನಂತೆ ಭಿನ್ನದು
ತ್ಕೃಷ್ಟದ ಪೂಜಕರ್ ಗೃಹದೊಳುಳ್ಳತಿ ಸೇವೆಯನಾಂತು ಚೇಷ್ಟೆಗೇಂ
ದೃಷ್ಟದ ಸೌಖ್ಯಸಿದ್ಧಿದೊರಕೊಂಬುದೆ ಭಾವಿಸಲಾ ಗೃಹಸ್ಥನೊಳ್
ಶಿಷ್ಟತೆವೆತ್ತ ಮಾನಿನಿಯವೋಲ್ ಸಂತತಂ ನಿಜಶಾಂತ ನಿಃಕಲಾ ||  || ೪ ||
ಲಿಂಗದೊಳಾವಗಂ ನೆನಹನೊಂದಿಸಿ ಜಂಗಮದಲ್ಲಿ ಯರ್ಥಮಂ
ಪಿಂಗದೆ ಕೊಟ್ಟು ಕಾಯಮುಮನಾ ಗುರುಸೇವೆಯೊಳಿತ್ತು ತಾನೆ ನಿ
ಸ್ಸಂಗವದೇನುಮಿಲ್ಲದೆ ಶುಭಾತ್ಮಕಮೇ ಕರಿಗೊಂಡು ಭಾವದೊಳ್
ಮಂಗಳವಾದವರಿಗೆ ಜಡವಾಕ್ ಭ್ರಮೆಯೇ ನಿಜಶಾಂತ ನಿಃಕಲಾ ||  || ೫ ||
ವೃಷ್ಟಿಯೆನಲ್ಕದೊಂದು ನದಿಗಳ್ಗಮಶುದ್ಧ ಜಲಕ್ಕಮುರ್ವಿಯಾ
ಸ್ಪೃಶ್ಯನರಾಲಯಂ ವರಶಿವಾಲಯಮಿಂತಿಕೊಂದೆನಿಪ್ಪ ತ
ದೃಷ್ಟದವೋಲ್ ಭಕ್ತಭವಿಗಳ್ಗೆ ಶರೀರಗುಣಗಳೊಂದೆನಲ್
ಶಿಷ್ಟಮಶಿಷ್ಟಮೆಂಬುಭಯಮಿಲ್ಲದುದೇಂ ನಿಜಶಾಂತ ನಿಃಕಲಾ ||  || ೬ ||
ಶಿಲೆಯೆನಲೊಂದೆ ಬಣ್ಣದ ವಿಶೇಷತೆಯಿಂ ವರರತ್ನಮಾಗಲು
ಜ್ವಲಿಪವೊಲೈದೆ ಮಿಕ್ಕ ಶಿಲೆಗಳ್ ಮೆರೆದೊಪ್ಪವೆ ರೂಪವೊಂದೆನಲ್
ಸಲೆ ಶಿವನಂಗದೊಳ್ ಶರಣರೊಪ್ಪಿ ಸುಖಂಬಡುವಂತೆ ಲೋಕದೊಳ್
ಕುಲಯುತ ಮಾನವರ್ ಪಡೆಯಲಾರ್ಪರೆ ಪೇಳ್ ನಿಜಶಾಂತ ನಿಃಕಲಾ ||  || ೭ ||
ತಿಳುಪುವನಾವವಂ ಜಡವಿವೇಕವನುಳ್ಳವನಂ ಮದಾಂಧನಂ
ಕಳವಿನೊಳಿರ್ಪನಂ ಕುಮತನಂ ಕುಟಲಾನ್ವಯನಂ ದುರುಕ್ತನಂ
ಖಲನರನಂ ಸದಾವಿಕಳನಂ ಬರುವೊಮ್ಮದ ವಾಕ್ಯಜಾಳಮಂ
ಗಳಪುವ ಗಾಂಪನಂ ಬಯಲ ಪೆರ್ಮೆ ಘನಂ ನಿಜಶಾಂತ ನಿಃಕಲಾ ||  || ೮ ||
ಕೇಳದೆ ಪೇಳ್ವರಾ ಜಡವಿವೇಕನುಳ್ಳ ನರರ್ ಮಹಾತ್ಮರೊಳ್
ಜಾಳಿಸಿಕೊಳ್ವ ಜಾಡ್ಯಗುಣಮುಂ ಕೆಲವುಂಟೆನುತಂ ಮುದೋಕ್ತಿಯಿಂ
ಕೂಳಿಯನೊತ್ತುವಂ ಕಲಕದಿರ್ ಜಲಮಂ ಪೆರೆಸಾರೆನುತ್ತೆ ತಾಂ
ಗಾಳವನಿಕ್ಕುವಂಗುಸುರ್ಪ ಗಾಂಪನವೋಲ್ ನಿಜಶಾಂತ ನಿಃಕಲಾ ||  || ೯ ||
ಭವಿಮನುಜರ್ ಮಹಾಪರಲಿಂಗಮುಮಂ ಶಿಲೆಯೆಂದು ಸಜ್ಜನ
ರ್ಗವಗುಣಮಂ ಪ್ರಮಾಣಿಪೊಡೆ ತಪ್ಪದಿದೆಂದೆನುತಿರ್ಪನಾವದೊಳ್
ವಿವರಸಲುಂಟೆ ಲಿಂಗ ನಿಜಮಂ ಗುರುಭಕ್ತಿ ದೃಢತ್ವಮಂ ಸದಾ
ಶಿವನ ಮತಂಗಳಿಂ ತಿಳಿವ ನಂಬುಗೆಯಂ ನಿಜಶಾಂತ ನಿಃಕಲಾ ||  || ೧೦ ||
ಕೃತಕ ಕುಮಂತ್ರ ಕುತ್ಸಿತ ಕುಚೇಷ್ಟೆ ಕುಶಬ್ದ ಕುಮಾರ್ಗ ಕುತ್ಸಿತೋ
ನ್ನತ ಕುಹಕಂ ಕುಬೋಧಕ ಕುತಂತ್ರ ಕುಭುಂಜಕ ಕುಪ್ರಸಂಗದೊಳ್
ಶ್ರುತಿತತಿಯಾದಿಯಾದ ಸವಚೋನಿವಹಂಗಳಿರಲ್ ವಿಶೇಷಮೇಂ
ಆತುಳಸುಗಂಧಮಂ ತಳೆದ ಸೂಕರನೊಲ್ ನಿಜಶಾಂತ ನಿಃಕಲಾ ||  || ೧೧ ||
ನುಡಿದನುಭಾವ ವಾರ್ತೆಯನೆ ಮಾನಸದೊಳ್ ಜಡಸಂಶಯಂಗಳೊಳ್
ತೊಡರ್ದು ನಿರಂತರಂ ಭ್ರಮೆಯೊಳಾಳ್ವ ನರರ್ ಘನನಿತ್ಯಮುಕ್ತರೊಳ್
ನಡೆನುಡಿಯೇಕಮಾದ ನಿಜಮಂ ಸಲೆ ಕಾಣದತೀವ ನಿಷ್ಠೆಯಂ
ಪಡೆದನಿಶಂ ಭವಾಬ್ಧಿಯೊಳಗಿರ್ಪರಲೈ ನಿಜಶಾಂತ ನಿಃಕಲಾ ||  || ೧೨ ||
ಸುಧೆಯನುಣುತ್ತೆ ತೃಪ್ತಿಯನಪೇಕ್ಷಿಸಲುಂಟೆ ಪುರಾಕೃತತ್ವದಿಂ
ನಿಧಿಯನೆ ಕಂಡು ಸಂಪದಕೆ ಪೋರಲದೇಂ ನಿಜಗಾತ್ರದಲ್ಲಿ ನಿಂ
ದಧಿಕವೆನಿಪ್ಪ ಲಿಂಗವಿರಲಲ್ಲಿ ನಿಜೈಕ್ಯ ವಿರಕ್ತಿ ಮುಕ್ತಿಗಂ
ವಿಧಿ ಬಡುತಿಪ್ಪರೇತಕೆ ಜಡರ್ ಸತತಂ ನಿಜಶಾಂತ ನಿಃಕಲಾ ||  || ೧೩ ||
ಅಕ್ಕಟ ಮಾನವರ್ ತಿಳಿಯಲೊಲ್ಲರಿದೇಂ ಘನಲಿಂಗವಂಗದೊಳ್
ಸಿಕ್ಕಿರೆ ಭಾವದಿಂದೆ ಮನದೊಳ್ ಬಿಡದಲ್ಲಿಯೆ ನಿತ್ಯಮುಕ್ತಿಯೊಳ್
ಪೊಕ್ಕಿರದಿರ್ಪರೆಂತೆನೆ ನಿಧಾನಮದಿರ್ದೆಡೆಯೊಳ್ ಮಹೋರಗಂ
ತೆಕ್ಕೆಯ ಕಾಯದಿಂದದನೆ ಕಾಯ್ವ ತೆರದಿಂ ನಿಜಶಾಂತ ನಿಃಕಲಾ ||  || ೧೪ ||
ಗುರುವೆನಲೇಂ ಮಹಾಪರಲಿಂಗಮಿದೆಂದೆನಲೇಂ ಶಿವತ್ವದಿಂ
ಚರಿಸುವ ಜಂಗಮಸ್ಥಲದ ಮಾರ್ಗಮಿದೆಂದೆನಲೇನೆನುತ್ತಹಂ
ಕರಿಸಿ ವಚೋವಿಳಾಸದೊಳೆ ಸಂದು ನಿಜಂ ನೆಲೆಗೊಳ್ಳದಿರ್ಪವರ್
ನಿರಯಮನೆಯ್ದಿ ಬಾಳ್ವರದು ಸಂಶಯಮೇ ನಿಜಶಾಂತ ನಿಃಕಲಾ ||  || ೧೫ ||
ಜ್ಯೋತಿಯೊಳೊಂದಿ ವರ್ತಿಕುಳಮುಜ್ಜಲ ದೀಪಸಮೂಹಮಪ್ಪವೋಲ್
ಜಾತಿವಿದೂರಮಪ್ಪ ಪರಮಾರ್ಥ ಪರಾಯಣನಂ ನಿರಂತರಂ
ಪ್ರೀತಿಯೊಳೊಲ್ದು ಸಾರ್ದ ಸುಜನರ್ ಪರಿಪಾಕಮನೆಯ್ದೆ ಲೋಕ ವಿ
ಖ್ಯಾತಿಯನಾಂಪುದೇನವರ್ಗದಚ್ಚರಿಯೇ ನಿಜಶಾಂತ ನಿಃಕಲಾ ||  || ೧೬ ||
ಅಂಗದ ಸಂಗವಾದ ನಿಜಲಿಂಗ ನಿಜೈಕ್ಯಮನೆಯ್ದಲಲ್ಪ ಶಾ
ಸ್ತ್ರಂಗಳ ಪಾಠದಿಂ ಭ್ರಮಿಸುತಂ ನಿಗಮಾಂತ್ಯಮೆ ಬೊಮ್ಮಮೆಂದು ದು
ಸ್ಸಂಗಿಗಳಾಗಿ ಶಬ್ದಸುಖ ಜಾಡ್ಯಮನೇ ಪರಮೆಂದು ನಿಂದವರ್
ಮಂಗಳ ಮಾರ್ಗದೊಳ್ ಮಹವನೆಯ್ದುವರೇ ನಿಜಶಾಂತ ನಿಃಕಲಾ ||  || ೧೭ ||
ತನುಮದಮಿಂದ್ರಯ ಪ್ರತತಿಯಂ ಜಡಭೌತಿಕಮಾನ್ಯಮೆಂದೆನು
ತ್ತನುಭವಿಸುತ್ತೆ ಮತ್ತವರೊಳಂ ಬಿರುಮಾತುಗಳಿಂದೆ ಬೊಮ್ಮದಾ
ನೆನಲದು ತಥ್ಯಮೇ ಪರಮಲಿಂಗಮನಾಂತಿರುತಾ ಶರೀರಮಂ
ತನಗೆರವೆಂಬ ಪಾತಕರನೇನೆನಲೈ ನಿಜಶಾಂತ ನಿಃಕಲಾ ||  || ೧೮ ||
ಅನಘಮತರ್ಕ್ಯಮದ್ವಯಮನೂನ ಮಹಾಘನವೆಂಬ ಲಿಂಗದೊಳ್
ಮನವೊಸೆದೈದಲೊಲ್ಲದೆ ಜಗಂ ಶಿವನೆಂದು ಜಡೋಕ್ತರಾವಗಂ
ಜಿನುಗುತಿರಲ್ಕಮೀ ಜನನಮೀ ಸ್ಥಿತಿಯೀ ಲಯವೆಂಬ ವಾರ ಪೀ
ಡನೆಗಳವೇನನಾಶ್ರಿಪುದು ದ್ವಿತ್ರಿಗುಣಂ ನಿಜಶಾಂತ ನಿಃಕಲಾ ||  || ೧೯ ||
ಕರಣ ಚತುಷ್ಟಯಂಗಳೊಳಗಾದ ಶರೀರಗುಣಂಗಳೆಲ್ಲಮಂ
ಪರಿಹರಿಸಲ್ಕೆವೇಳ್ಕುಮೆನುತಂ ಜಡರೆಯ್ದೆ ನಿರೋಧದಿಂದೆ ಸಂ
ಚರಿಸುತ ಲಿಂಗದಲ್ಲಿ ಸಹವರ್ತನವಿಲ್ಲದೆ ಜೀವ ಭಾವಿಗಳ್
ಮರುಳೆನಿಸಿರ್ಪರಾ ನಿಜಮನೆಯ್ದದೆ ಕೇಳ್ ನಿಜಶಾಂತ ನಿಃಕಲಾ ||  || ೨೦ ||
ನುಡಿಯ ವಿಲಾಸದಿಂ ಜನಮನೊಗ್ಗಿಪನೊರ್ವನುದಾತ್ತ ನಿಷ್ಠೆಯಿಂ
ನಡೆದು ಚತುರ್ವಿಧಾಮಳ ಪದಾಸೆಯೊಳಿರ್ಪನೊರ್ಬನೀದ್ವಯಂ
ಜಡೆಮೆನುತಲ್ಲಿ ನಿಲ್ಲದೆ ಮಹಾಘನಲಿಂಗದ ಸಂಗ ಸೌಖ್ಯದೊಳ್
ಬಿಡದಡಸಿರ್ಪ ನಿಶ್ಚಲನನೇನೆನಲ್ಕೆ ನಿಜಶಾಂತ ನಿಃಕಲಾ ||  || ೨೧ ||
ಜ್ಞಾನದ ವಾಕ್ಯಜಾಳಮನೆ ಜೋಡಿಸಿಕೊಂಡುದರಾಗ್ನಿ ಬಾಧಿಸಲ್
ಮಾನವರಿಪ್ಪ ಗೇಹದೊಳ್ ಹೊಕ್ಕತಿ ಶಿಷ್ಟತೆಯಿಂದೆ ನಿಲ್ಲಲಾ
ಹೀನಮನಾಗಳೀಕ್ಷಿ ಸುತವರ್ ನಗುತಿತ್ತುದನುಂಡು ಮತ್ತೆ ಕೇಳ್
ಜ್ಞಾನಿಗಳೆಂಬ ಜಾಡ್ಯರುಮನೇನೆನಲ್ಕೆ ನಿಜಶಾಂತ ನಿಃಕಲಾ ||  || ೨೨ ||
ಕರೆಯದೆ ಪೋಗಿ ಸಾದರತೆಯಿಲ್ಲದೆ ಕುಳ್ಳಿರುತಾ ಗೃಹಾಧಿಪಂ
ಪರಿಕಿಸದಿರ್ದೊಡಂ ನುಡಿವುತೂಟದ ಪೊತ್ತುನಕಮಾತನೊಳ್
ಸೊರಹುತ್ತರಲ್ಕೆ ಬೇಸರತವಂ ಕರೆವುತ್ತಣಲೆದ್ದು ಪೋಧೊಡಂ
ತ್ವರಿತದೊಳೆದ್ದು ಭುಂಜಿಪರನೇನೆನಲೈ ನಿಜಶಾಂತ ನಿಃಕಲಾ ||  || ೨೩ ||
ನುಡಿದಿದಿರಿಚ್ಛೆಯಂ ಪಡೆದುದಂ ಸಲೆ ಕೊಂಬೆವೆನುತ್ತೆ ಚಿತ್ತದೊಳ್
ತೊಡರ್ದು ದುರಾಸೆಯೊಳ್ ಬಿಡದೆ ಕಂಗೆಡುತಂ ಮರೆಯಾದ ತಾಣದೊಳ್ಳ
ವಡದ ವಿಚಾರದಿಂ ನಿಜಮನೆಯ್ದದೆ ಮಾತಿನ ಮಾಲೆಯಂದದೊಳ್
ಪೊಡೆ ಕೆಡುತ್ತಿರ್ಪರಜ್ಞತೆಯ ಕಾಟಮೋ ಪೇಳ್ ನಿಜಶಾಂತ ನಿಃಕಲಾ ||  || ೨೪ ||
ಹೃದಯದೊಳಾಸೆ ಭೀತಿ ಜಡೆಶಂಕೆಗಳುಳ್ಳ ನರರ್ ಮಹಾತ್ಮರೆಂ
ದೊದವಿದ ಗರ್ವಧಿ ಪಲವು ಮಾತುಗಳಂ ಪುರಗಟ್ಟಿತೋರೆ ಲಿಂ
ಗದ ನಿಜ ಸಂಗಿಗಳ್ ನಗರೆ ಪೇಳ್ ಗುರು ಮುದ್ರೆಯ ಕಳ್ಳಹೊನ್ನನೊ
ಯ್ದದನೆ ಸುವರ್ಣವಾಣಿಜರ್ಗೆ ತೋರುವವೊಳ್ ನಿಜಶಾಂತ ನಿಃಕಲಾ ||  || ೨೫ ||
ತುಂಬಿತುಳುಂಕದಿರ್ಪ ಪರಿಪೂರ್ಣ ಪರಸ್ಥಿತರಲ್ಲದಾವಗಂ
ನಂಬಿ ಸುಲಿಂಗದೊಳ್ ಮನಮಡಂಗಿರರಲ್ಲದ ಜಾಡ್ಯರಪ್ಪ ವಾಕ್
ಡಂಬಕರಿಂದೆ ಚಿದ್ಫನತೆ ಕೆಟ್ಟುದರಿಂದವೆ ನೋಡೆ ನಾಡಿನೊಳ್
ಡೊಂಬರು ಪೆರ್ಚಿ ಅಡ್ಯಮದು ಕೆಟ್ಟತೆರಂ ನಿಜಶಾಂತ ನಿಃಕಲಾ ||  || ೨೬ ||
ಆಶೆಯನಾಸ್ವಭಾವಗುಣದಲ್ಲಿ ಶರೀರದೊಳಿಟ್ಟು ಲಿಂಗಮಂ
ದಾಸತೆವೆತ್ತು ಸಂಸ್ಕೃತಿಗೆ ಲಿಂಗ ನಿಜೈಕ್ಯಮದಿಲ್ಲದಿರ್ಪವ
ರ್ಗೇಸು ವಚಸ್ಸಿರಲ್ ಭ್ರಮಿತರೆಂದು ಜಡಾತ್ಮಕರೆಂದು ಜನ್ಮದೋ
ಪಾಸಿತರೆಂದು ಕಾಣ್ಬುದವರಂ ಸತತಂ ನಿಜಶಾಂತ ನಿಃಕಲಾ ||  || ೨೭ ||
ತಕ್ಕುದನಾಡಿ ಲೋಕದ ಜನಾಳಿಗಳೊಳ್ಮಿಗೆ ತುಚ್ಛ ವೃತ್ತಿಯೊಳ್
ಸಿಕ್ಕಿ ವಚಸ್ಸಿನಿಂ ಪಿರಿಯರೆಂದೆನುತಂ ಭ್ರಮಿಯಿಂ ನಿರಂತರಂ
ಕುಕ್ಕುರನಂತೆ ಪಲ್ಗಿರಿವುತಿಪ್ಪ ಜಡಾತ್ಮಕರಲ್ಲಿ ಚಿತ್ಪ್ರಕಾ
ಶಕ್ಕೆಡೆಯುಂಟೆ ಲಿಂಗನಿಜಸಂಗಿಯವೋಲ್ ನಿಜಶಾಂತ ನಿಃಕಲಾ ||  || ೨೮ ||
ಕಾಮಿಸುತಿರ್ದು ಚಿತ್ತದೊಳಕಾಮಿಯೆನುತ್ತೆ ವೃಥಾ ವಿರಕ್ತಿಯಿಂ
ನೇಮಿಸೆ ಮಾನವರ್ಕಳೊಳೆ ಭುಕ್ತಿಗೆ ಸಾಧನಮಾಗೆ ಲಿಂಗದೊಳ್
ಪ್ರೇಮರಸತ್ವಮುಂ ಘಟಸದಿರ್ಪ ಜಡಾತ್ಮರ ಗೌರವ ಸ್ಪೃಹಾ
ಸೀಮೆಯೊಳಿಲ್ಲದಿರ್ಪ ನಿಲವೇ ದಿಟಕಂ ನಿಜಶಾಂತ ನಿಃಕಲಾ ||  || ೨೯ ||
ರಂಜಿಪರಾವುದಕ್ಕೆ ಜನಮಂ ಭ್ರಮೆ ಪಿಂಗಿದ ಚಿತ್ಪರರ್ಕಳಂ
ರಂಜಿಪರಾವಗಂ ಜನಮನಾಭ್ರಮೆ ಪಿಂಗದ ಜಾಡ್ಯರೊತ್ತು ವಾ
ಗ್ರಂಜನದಿಂದೆ ನೀಚತನಕಾಶ್ರಿತರಾಗವರುಂಡು ಮಿಕ್ಕುದುಂ
ಭುಂಜಿಸಿ ತತ್ಸುಖಕ್ಕೆ ಬಿಗಿವೊಪ್ಪುವಿದೇಂ ನಿಜಶಾಂತ ನಿಃಕಲಾ ||  || ೩೦ ||
ಶಕ್ತಿಗೆ ಭೃತ್ಯನಾಗಿ ಜಡಶಕ್ತಿಯನಾತ್ಮದೊಳಿಟ್ಟು ಮಂತ್ರಮಾ
ಶಕ್ತಿಯ ಜಾಡ್ಯದೊಳ್ ಮನಮನೊಗ್ಗಿಸಿ ಶಕ್ತಿಯಾಗಿ ತತ್
ಶಕ್ತಿವಿಲಾಸದೊಳ್ ಮನವನಿತ್ತು ವಿರಕ್ತಿಯ ಯುಕ್ತಿಗಾಣದಾ
ಮುಕ್ತಿವಿದೂರನಾದನರಿವೇನರಿವೇಂ ನಿಜಶಾಂತ ನಿಃಕಲಾ ||  || ೩೧ ||
ಏತರಾ ಮಾತದೇತರರಿವೇತರರಿವೇತರ ತೇಜಮದೇತರುನ್ನತಂ
ಖ್ಯಾತಿಯ ಲಂಪಟಂ ಸ್ಪೃಹೆಯೆ ಲಂಪಟಮುಂ ಬರಿ ಯೋಗದೊಳ್ ಸದಾ
ಪ್ರೀತರುಮಾಗಿ ಲಿಂಗನಿಜದೊಳ್ ಮನವೆಯ್ದುದವರ್ಗೆ ಮತ್ತೆ ತಾ
ನೇತರ ಚಿದ್ವಿಲಾಸಮದರಿಂ ಫಲಮೇಂ ನಿಜಶಾಂತ ನಿಃಕಲಾ ||  || ೩೨ ||
ನುಡಿಯನೆ ಕೊರ್ಚುತಂ ನಡೆಗೆ ಬೆರ್ಚುತೆ ಸನ್ನಯದೊಳ್ ವಿರಕ್ತಿಯೊಳ್
ಜಡಮತಿಯಾಗುತಂ ಮಿಗೆ ಸರಕ್ತಿಯೊಳುಂ ನಲಿವುತ್ತಮಂತವರ್
ನಡೆವರೆದೆಂತು ಬಾರದುಮವರ್ ಬರುವೇಷದ ಭೂಷಣಂಗಳಂ
ತೊಡುತವೆ ತದ್ವಿಲಾಸಕವರುರ್ಬುವವೋಲ್ ನಿಜಶಾಂತ ನಿಃಕಲಾ ||  || ೩೩ ||
ಅರಿದು ನಿರಂತರಂ ಪರಮ ಲಿಂಗಮನೆಯ್ದಿದರಂತೆ ಮಾತಿನೊಳ್
ಬರಿದೆ ಜಡಾತ್ಮರೆಲ್ಲರ ವಿಚಾರತೆಯಿಂದೆ ವೃಥಾ ವಿಲಾಸಮಂ
ಮರೆವರದೆಂತೆನಲ್ ಪುಲಿಯ ಬಣ್ಣಮನೀಕ್ಷಿಸುತಂತೆ ಜಂಬುಕಂ
ಮರೆದೆನೆನುತ್ತೆ ತಾಂ ಸುಡುವವೊಲ್ ಒಡಲಂ ನಿಜಶಾಂತ ನಿಃಕಲಾ ||  || ೩೪ ||
ಅದ್ವಯನೆಂದೆನುತ್ತಮನಿಶಂ ದ್ವಯದಲ್ಲಿ ಕೆಡರ್ದು ಮತ್ತೆ ತಾ
ನದ್ವಯನೆಂದು ರಂಜಿಸುತೆ ಪಾಮರರೊಳ್ ವ್ಯಸನಾರ್ಥಿಯಾಗಿ ತಾಂ
ಚಿದ್ವಿಮಲತ್ವದಿಂದ ಘನಲಿಂಗದೊಳದ್ವಯನಾಗದಿರ್ಪ ವಾ
ಗದ್ವಯನೇಂ ವಿರಾಜಿಪನೆ ನಿತ್ಯನವೋಲ್ ನಿಜಶಾಂತ ನಿಃಕಲಾ ||  || ೩೫ ||
ಅನವರತಂ ಮಹತ್ತತೆಯನಾಂತಿರುತಿರ್ಪ ಘನೇಷ್ಟಲಿಂಗದೊಳ್
ಮನವೆ ನಿರಂತರಂ ನಿಜವನೆಯ್ದದೆ ತಾ ಪ್ರಕೃತಿ ಪ್ರಭಾವಮಂ
ನೆನೆವುತೆ ತನ್ಮಯೋಕ್ತಿಯೊಳೆ ಸಂದು ಜಡರ್ ಘನಲಿಂಗ ವಾರ್ತೆಯಂ
ಜಿನುಗಿಯನನ್ಯರೆಂದು ನುಡಿವರ್ ಸತತಂ ನಿಜಶಾಂತ ನಿಃಕಲಾ ||  || ೩೬ ||
ಜ್ಞಾನಿಯವೋಲ್ ವಿರಕ್ತನವೊಲುನ್ನತ ಶೀಲನವೋಲ್ ಮಹತ್ವದೊಳ್
ತಾನೆರಡಿಲ್ಲದಿರ್ಪ ಘನ ನಿರ್ಧರನಂತೆ ನಿರಾಳನಂತೆ ಮೇಣ್
ಸ್ಟಾನುಭವೈಕ್ಯನಂತೆ ನಿಜ ನಿಷ್ಕಳನಂತೆ ಕರಂ ವಚೋವಿಲಾ
ಸಾನುಭವಂಗಳಿಂದೆ ಜಡರೊಪ್ಪುವರೆ ನಿಜಶಾಂತ ನಿಃಕಲಾ ||  || ೩೭ ||
ವಿಭವ ವಿವೇಕ ನಿಶ್ಚಯ ವಿಲಾಸ ಮಹೋನ್ನತಿ ಪೆರ್ಮೆ ಚಿತ್ತದೊಳ್
ಶುಭತೆ ನಿಜೇಷ್ಠಲಿಂಗ ನಿಜನಿಷ್ಠೆ ಗಭೀರತೆ ಭಾವಶುದ್ಧಿ ಸತ್
ಪ್ರಭುತೆಯ ದೈನ್ಯವೃತ್ತಿ ಸದಯಾಸುಲಭತ್ವವಂಚಿತೆಯೆಂಬವೇಂ
ಪ್ರಭವಿಸಲಾರ್ಪವೇ ಬಿಡದೆ ಬೇಡುವರೊಳ್ ನಿಜಶಾಂತ ನಿಃಕಲಾ ||  || ೩೮ ||
ಬೇಡುವದೊಂದು ದೈನ್ಯವಿಡಿದಿರ್ಪ ಜಡಾತ್ಮಕನಂ ಮಹಾತ್ಮನೆಂ
ದಾಡುತಿರಲ್ಕುಪಾಸ್ಥೆಯನೆ ಮಾಡಿ ಭವಂಗೆಡುವೊಂದುಪಾಯಮಂ
ನೋಡಿದರುಂಟೆ ಕೇಳು ತನಗಂ ನೆರೆ ಕಾಣದೆ ದೈವದೊಳ್ವರಂ
ಬೇಡಿ ನಿರಂತರಂ ಭ್ರಮೆಯೊಳಾಳ್ವನವೋಲ್ನಿಜಶಾಂತ ನಿಃಕಲಾ ||  || ೩೯ ||
ಲಿಂಗ ವಿಹೀನನಾದ ಗುರುವಿಂದುಪದೇಶವನಾಂತನಾವನಾ
ತಂಗೆ ಭವಿತ್ವಮುಂ ತೊಲಗದೆಂತೆನೆ ತದ್ಗುರುವಿಂದನಾರತಂ
ಪಿಂಗದೆ ವಂದಿಪಾ ಬಗೆಯೊಳೊಂದಿ ವೃಥಾ ಧರಿಸಿರ್ದ ಲಿಂಗಮಂ
ಭಂಗಿರತಪ್ಪರೈ ಭವಭವಂಗಳೊಳಂ ನಿಜಶಾಂತ ನಿಃಕಲಾ ||  || ೪೦ ||
ಅವಘನೆನಿಪ್ಪವಂಗೆ ಗಮನಂ ಸಲೆ ಲೇಸಚಲತ್ವಮಾಗದೆಂ
ದೆನೆ ಜಡರಾವಗಂ ಚರಿಸಿ ಜೀವಿಗಳಂತವರ್ಗಾವುದೊಳ್ಳಿತ
ತ್ಯನುಪಮ ಲಿಂಗವೇಂ ಚರಿಸದಿರ್ದೊಡೆ ಹೀನಮೆ ಈ ನಿಜತ್ವಮಂ
ಮನುಜರ ಯುಕ್ತಿ ಗೋಚರಿಸಲಾರ್ಪುದೆ ಪೇಳ್ ನಿಜಶಾಂತ ನಿಃಕಲಾ ||  || ೪೧ ||
ಉರುತರಮಪ್ಪ ನಿಸ್ಪೃಹತೆಯಂ ಧರಿಸಿರ್ಪತಿ ಸತ್ವಮಿಲ್ಲದೀ
ಧರೆಯ ಜನಂಗಳೊಳ್ ಭಜನೆಗಾಗಿ ಕರಂ ಜಡನಾಟಕಂಗಳಂ
ಧರಿಸಿ ದುರಾಸೆಯೊಳ್ ತೊಡೆರ್ದು ಹಾನಿಯ ಹೀನಮನೆಯ್ದಿ ಲೋಕದೊಳ್
ಚರಿಸುವರೇಕೆ ಪೇಳ್ ಪಿರಿಯರೆಂದಕಟಾ ನಿಜಶಾಂತ ನಿಃಕಲಾ ||  || ೪೨ ||
ಮಂಡೆಯೊಳಾಂತು ಪಂಚಶಿಖೆಯಂ ಸಲೆ ಕರ್ಣಯುಗಂಗಳಲ್ಲಿರಲ್
ಕುಂಡಲಮಿರ್ಪ್ವಿಭೂತಿಯೆನೆ ಧೂಳಿಸಿ ಮಾನಸದೊಳ್ ವಿರಕ್ತಿಯಿಂ
ಮಂಡಿಸಿಯಾಸೆಯೊಳ್ ಮುಳುಗಿ ಸದ್ಗುರು ಮಾರ್ಗವಿದೂರರಾದರಂ
ದಂಡಧರಂ ಕರಂ ಸದೆಯದಿರ್ಪನೆ ಕೇಳ್ ನಿಜಶಾಂತ ನಿಃಕಲಾ ||  || ೪೩ ||
ಉದರನಿಮಿತ್ತವತ್ಯಧಿಕ ವೇಷಮನಾಂತು ಸಮಸ್ತ ದೇಶದೊಳ್
ನದಿಯನನೇಕಮಂ ಪಲವು ದೈವಮುಮಂ ಪರಿದೆಯ್ದಿ ನೋಡಲೆಂ
ಹೃದಯದೊಳಿರ್ಪ ಜಾಡ್ಯಮದು ಪೋಪುದೆಚ್ಚತ್ತೊಗೆಯಲ್ಕೆ ಹೃತ್ತಮಂ
ಬೆದರಿರದೋಡಿ ಪೋಗಿ ಬಯಲಪ್ಪುದು ಕೇಳ್ ನಿಜಶಾಂತ ನಿಃಕಲಾ ||  || ೪೪ ||
ವಿಷವನುಣಲ್ಕೆ ನಿವಿಷಮನುಂಡ ನರಂಗದು ಮಾಳ್ಪದೋಷಮೇಂ
ತುಷದನಿತುಂಟೆ ಸರ್ವರುಚಿಯುಂ ಸವಿಯಲ್ ಘನಲಿಂಗಸಂಗಿಗೇಂ
ವಿಷಯ ಗಣಂಗಳಾಗಿ ಸಲಲಾರ್ಪವೆ ನಿರ್ಧರದಿಂ ನಿಜೋಕ್ತಿ ದು
ರ್ವಿಷಯ ವಿಚಾರ ರೂಹಿಗರಿಯಲುಬಹುದೇ ನಿಜಶಾಂತ ನಿಃಕಲಾ ||  || ೪೫ ||
ಮದನನ ಬಲ್ಪು ಮಾಯೆಯ ಮದೋನ್ನತೆ ಕಾಲನ ಕೂರ್ಪು ಸಲ್ಲದ
ತ್ಯುದಿತವೆನಿಪ್ಪ ಚಿತ್ಪ್ರಭೆಯನೀಕ್ಷಿಸಿ ಲಿಂಗಮಹತ್ವದಲ್ಲಿ ತಾ
ನೊದಗಿ ನಿರಂತರಂ ಪರಮ ಸಂಗದೊಳುಂ ಸಲೆಸಂದು ನಿಃಪ್ರಪಂ
ಚದ ನಿಜದೊಳ್ ವಿರಾಜಿಪನ ಮುಂದೆ ಕರಂ ನಿಜಶಾಂತ ನಿಃಕಲಾ ||  || ೪೬ ||
ಮನಸಿಜನುರ್ಕು ಮನ್ಮಥನ ಗರ್ವವನಂಗನ ಬಲ್ಪು ಪುಷ್ಪಧ
ನ್ವನ ಚಪಲತ್ವವಂಗಜನ ತೀವ್ರತೆ ಚಿತ್ತಜನುಗ್ರವಿಕ್ವುಚಾ
ಪನ ಕುಹಕಂ ವಿಚಾರಿಪೊಡೆವೆಯ್ದವವಾರನೆನಲ್ಕೆ ಲಿಂಗದೊಳ್
ಘನ ಸುಖದಿಂ ವಿರಾಜಿಪ ಮಹಾತ್ಮಕನಂ ನಿಜಶಾಂತ ನಿಃಕಲಾ ||  || ೪೭ ||
ಬೇಡುವನೇ ಚತುರ್ವಿಧ ಫಲಂಗಳನಾ ಶಿವನಂ ಸ್ವಲೀಲೆಯಿಂ
ದಾಡುವ ನಿಸ್ಪೃಹಂ ಘನ ಶಿವಾತ್ಮತೆಯೊಳ್ ಸಲೆಸಂದನಾಗಿ ಕೇಳ್
ನಾಡೆ ಮನುಷ್ಯರಂ ಬಗೆವನೇ ಬಿಡು ಲಿಂಗದೊಳಂ ನಿರಂತರಂ
ಕೂಡಿ ಮಹಾತ್ಮನಾದ ಪರಮಾನುಭವಂ ನಿಜಶಾಂತ ನಿಃಕಲಾ ||  || ೪೮ ||
ದೃಕ್ಕುಭಯಕ್ಕೆ ದೃಕ್ಕೆನಿಪ ಭಾವ ನಿಜಾಕ್ಷಿಯನೆಯ್ದಿ ಲಿಂಗದೊಳ್
ಸಿಕ್ಕಿಸಿ ತತ್ಪರತ್ವದ ವಿಳಾಸತೆಯೊಳ್ ಸಲೆಸಂದು ಲೋಕಮಂ
ಲೆಕ್ಕಿಸದಿರ್ದು ತಜ್ಜನ ಮರೀಚಿಯ ನಾಟಕದೊಪ್ಪವಂ ಬಹಿರ್
ದೃಕ್ಕಿನೊಳೀಕ್ಷಿಸುತ್ತೆ ನಗುವಂ ಶರಣಂ ನಿಜಶಾಂತ ನಿಃಕಲಾ ||  || ೪೯ ||
ನೆಮ್ಮಿದನಾವವಂ ಪರಮ ಲಿಂಗಮಹತ್ವವನಂತವಂಗೆ ಚಿ
ತ್ತಂ ಮನಮುಂ ಸುಬುದ್ಧಿಯುಮಹಂಕೃತಿಯೆಂಬ ಚತುಷ್ಟಯಂಗಳುಂ
ಸುಮ್ಮನಿರುತ್ತೆಯಾಚಿತದೊಳಾದುದನೆ ಗ್ರಹಿಸುತ್ತೆ ಕೆಟ್ಟು ಜಾ
ಡ್ಯಂ ಮಹಿಯೊಳ್ ವಿರಾಜಿಸುವನೈ ಶರಣಂ ನಿಜಶಾಂತ ನಿಃಕಲಾ ||  || ೫೦ ||
ಬಂದುದು ವಾರದೆಂಬುಭಯ ದಂದುಗಮಂ ಕೆಡೆಮೆಟ್ಟಿ ಲಿಂಗದೊಳ್
ನಿಂದು ನಿರಂತರಂ ದ್ವಯಮುಖಮಿಲ್ಲದೆ ಸಾಗರಮಾ ಸರಿತ್ತುಗಳ್
ಬಂದೊಡೆ ಬಾರದಿರ್ದೊಡವಕಂ ಮಿಗಪೆರ್ಚದೆ ಕುಂದದಂತೆ ಸಾ
ನಂದದೊಳೊಪ್ಪುವಂ ಶರಣನತ್ಯಧಿಕಂ ನಿಜಶಾಂತ ನಿಃಕಲಾ ||  || ೫೧ ||
ಅರಿವುಂ ನಿರಂತರಂ ಮರವೆಯಿಲ್ಲದೆ ನಿರ್ಮಲನಾಗಲಂತದಂ
ಕರಿಗೊಳಿಸುತ್ತೆ ಲಿಂಗಜದೊಳ್ ದ್ವಯಮೆಂಬುದಡಂಗಿ ಲೋಕಮಂ
ಕುರುಪಿಡದಿರ್ಪ ನಿರ್ಗುಣಮನೆಯ್ದಿ ನಿರಾಕುಳ್ ನಿತ್ಯಮುಕ್ತಿಯೊಳ್
ಮೆರೆವವನಾವನಂತವನೆ ಲಿಂಗವಲೈ ನಿಜಶಾಂತ ನಿಃಕಲಾ ||  || ೫೨ ||
ಜಾಗರಮಾದಿಯಾಗಿ ಮಿಗೆ ತೋರುವ ತತ್ ತ್ರಯದಲ್ಲಿ ಲಿಂಗ ಸಂ
ಯೋಗಮುಮಾಗಿಮುಂ ನಿನ್ನ ಜಡತ್ರಮಮುಂ ನೆರೆನೀಗಿ ಸರ್ವಮಂ
ಭೋಗಿಪನೈಸೆ ಮತ್ತೆ ಮತವೇಂ ಶರಣಂಗೆ ಸದಾಶಿವತ್ವದಿಂ
ರಾಗಿಪ ಲಿಂಗಸಂಗ ಸುಮಹತ್ಸುಖದೊಳ್ ನಿಜಶಾಂತ ನಿಃಕಲಾ ||  || ೫೩ ||
ಲಿಂಗಮನಂಗದೊಳ್ ಕರಣದೊಳ್ ನಿಜಭಾವದೊಳಿಂದ್ರಿಯಂಗಳೊಳ್
ಸಂಗಿಸಿ ಮತ್ತಮಂತವರೊಳುಳ್ಳ ಸುಖಂಗಳನಿತ್ತು ಜಾಡ್ಯಮಂ
ಪಿಂಗಿಯನನ್ಯ ಲೀಲೆಯೊಳೆ ಸಂದು ಮಹಾಮಹಿಮಾ ವಿಲಾಸದಿಂ
ಮಂಗಳನಾದವಂಗೆ ಬಿಡವೆಲ್ಲಯವೈಸೆ ನಿಜಶಾಂತ ನಿಃಕಲಾ ||  || ೫೪ ||
ಕುಂದದ ಲಿಂಗನಿಷ್ಠೆಯವರೊಳ್ ನೆಲೆಗೊಂಡವಧಾನದಲ್ಲಿ ಕೇಳ್
ನಿಂದಿರುತಿರ್ಪ ಸನ್ನಹಿತದಿಂ ನಿಜಮುಕ್ತಿಯೆ ಏಕಮಾಗಿ ತಾಂ
ಸಂದನಿ ರಾಕುಳತ್ವಮದರಿಂ ದ್ವಯಮಿರ್ಪೆಡೆಗೆಟ್ಟು ಪೋಗಲಾ
ದಂದುಗಮೆಯ್ದೆ ಪಿಂಗಿ ಮೆರೆವಂ ಶರಣಂ ನಿಜಶಾಂತ ನಿಃಕಲಾ ||  || ೫೫ ||
ಕಂಡೊಡೆ ಕಂಡು ಮುಟ್ಟಿದೊಡೆ ಮುಟ್ಟಿ ಮಹಾಘನಲಿಂಗವೊಲ್ದು ತಾ
ನುಂಡೆಡೆಯುಂಡು ಕೇಳಿದೊಡೆ ಕೇಳುತೆ ನಾಸಿಕದಿಂದೆ ಸೌರಭಂ
ಗೊಂಡಡೆ ಕೊಂಡು ಲಿಂಗಸಹವಾಗಿ ವಿರಾಜಿಪ ಲಿಂಗಲೀಲೆ ಮುಂ
ಕೊಡೆಸದಿರ್ದ್ದಡಾತನೆ ನಿರಂಗನಲೈ ನಿಜಶಾಂತ ನಿಃಕಲಾ ||  || ೫೬ ||
ಅಂಗಮದಾದಿಯಾಗಿ ಮಿಗೆ ತೋರಿಕೆಯೆಲ್ಲವಂ ಮಹಾ
ಲಿಂಗದೊಳಿತ್ತು ಪುಷ್ಕರದೊಳಿರ್ಪ ಸಮೀರನವೋಲ್ ಮಹತ್ತೆಯಂ
ಪಿಂಗಿಸಿ ಅಂಗಮಿಲ್ಲೆನಿಸಿ ಚತ್ಸರಮೈಕ್ಯ ಪದಸ್ಥನಾಗಿ ಆ
ವಂಗಮುಮಿಲ್ಲದಿರ್ಪನನಿಶಂ ಶರಣಂ ನಿಜಶಾಂತ ನಿಃಕಲಾ ||  || ೫೭ ||
ಮನಮೊಳೆಯಾಗಿ ತೋರ್ಪ ಕರಣಂಗಳ ವರ್ಮಮುಮಂ ನಿರಂತರಂ
ಘನ ಶಿವಲಿಂಗದೊಳ್ ಸಲೆ ಸಮರ್ಪಿಸಿ ಭಿನ್ನಮಡಂಗಿ ಸತತಂ
ಘನಮಯನಾಗಿ ಸರ್ವಸುಖಮಂ ಘನಲಿಂಗವನೆಯ್ದೆ ನೋಡೆ ತ
ನ್ನನೆ ಮರೆದಿರ್ದೂಡಾತನೆ ನಿರಂಗನಲೈ ನಿಜಶಾಂತ ನಿಃಕಲಾ ||  || ೫೮ ||
ಕನಕದ ಬಣ್ಣದಂತೆ ನಿಜರತ್ನದ ಸುಪ್ರಭೆಯಂತೆ ಪುಷ್ಪವಾ
ಸನೆಯ ಸಮೇಳದಂತೆ ಘನಲಿಂಗದೊಳೊಂದೆನಿಸಿರ್ಪ ನಿಃಪ್ರಪಂ
ಚನನನವಧ್ಯನಂ ಮತಿಗಸಾಧ್ಯನನಾಮಯನಂ ನಿರಾಳನಂ
ಮನಜರದೆಂತು ಕಾಣ್ಬರರಿವಿಲ್ಲದೆ ಪೇಳ್ ನಿಜಶಾಂತ ನಿಃಕಲಾ ||  || ೫೯ ||
ಅರಿವಿನ ನಿರ್ಮಲಂ ಮನದ ನಿರ್ಮಲಮೊಪ್ಪುವ ಭಾವ ನಿರ್ಮಲಂ
ತುರುಗಿ ನಿಮಿರ್ದು ನಿಲ್ಲದೆ ಮಹಾಘನಲಿಂಗಮನೈದೆ ಭಿನ್ನಮಂ
ತೊರೆದವನೆಂತೆನಲ್ ನದಿಗಳಂಬುಧಿಯೊಳ್ ಸಲೆಕೂಡಿ ಭೇದಮಂ
ಪರಿದು ತದಂಬುರಾಶಿಯೆನಲೊಪ್ಪುವವೋಲ್ ನಿಜಶಾಂತ ನಿಃಕಲಾ ||  || ೬೦ ||
ಬಯಲೊಳೆ ತೋರಿ ಸರ್ವಭುವನಂಗಳುಮಾ ಭ್ರಮೆಗಾವಿಯತ್ತು ತಾ
ನಯನಮಿಲ್ಲದಿರ್ದವೋಲನಿರತೆನಿಪ್ಪ ನರರ್ಗೆ ಸಂತನೇಂ
ಸ್ವಯ ವಚನಗಳಿಂದಮುಪಚರಿಪನೇ ಘನಲಿಂಗ ಸಂಗದೊಳ್
ದ್ವಯಮಳಿದದ್ವಯತ್ವದೊಳೆ ರಾಜಿಸುವಂ ನಿಜಶಾಂತ ನಿಃಕಲಾ ||  || ೬೧ ||
ಲಿಂಗ ಸುಸಂಗ ಸೌಖ್ಯದೊಳೆ ಸಂದು ಮನಂ ಪೆರತೊಂದರಾಶೆಯಂ
ಪಿಂಗಿ ಘನಾದ್ವಯತ್ವ ಶಿವತತ್ವದೊಳೇ ಸಲೆಸಂದು ಜಾಡ್ಯಮಂ
ಭಂಗಿಸಿ ನೂಂಕಿ ನೋಡಲಿದಿರಿಲ್ಲದ ನಿತ್ಯ ನಿಜೈಕ್ಯಭಾವದು
ತ್ತುಂಗ ವಿಲಾಸದಿಂದೆ ಮೆರೆವಂ ಶರಣುಂ ನಿಜಶಾಂತ ನಿಃಕಲಾ ||  || ೬೨ ||
ಕರ್ಮದ ಕಾಟಮಂ ತೊಲಗೆ ನೂಕುತೆ ಭಕ್ತಿಯೊಳುಳ್ಳ ಸೇವಕಾ
ಧರ್ಮಮುಮಂ ನಿವಾರಿಸಿ ಚಿದಂಬಕದೊಳ್ ಸಲೆ ಕಾಣ್ಬಭಿನ್ನಮಂ
ನಿರ್ಮಲ ಲಿಂಗದಲ್ಲಿಯ ನಿಜೈಕ್ಯತೆಯಂ ಮಿಗೆ ದಾಂಟದಾ ಮಹಾ
ಪೆರ್ಮೆಯೊಳೊಪ್ಪುತಿರ್ಪನನಿಶಂ ಶರಣಂ ನಿಜಶಾಂತ ನಿಃಕಲಾ ||  || ೬೩ ||
ಲಿಂಗದೊಳಂಗಮಂ ಕೆಳೆವುತಂಗದೊಳಾ ಪರಿಪೂರ್ಣ ಲಿಂಗಮಂ
ಪಿಂಗದೆ ತಾಳ್ದು ಮಾರುತನೊಳೆಯ್ದಿದ ಪುಷ್ಕರದೊಳ್ವಭಿನ್ನಭಾ
ವಂ ಗತಮಾಗಿ ಕಾಣಲಿದಿರಿಲ್ಲದೆ ನಿಂದು ಮಹವಿಳಾಸದಿಂ
ದಂ ಗುಣದೂರನಾಗಿ ಮೆರೆವಂ ಶರಣಂ ನಿಜಶಾಂತ ನಿಃಕಲಾ ||  || ೬೪ ||
ಅಪ್ಪುದದಪ್ಪುದಾಗದದುಮಾಗದೆನಿಪ್ಪ ವಿವೇಕ ನಿಶ್ಚಯಂ
ತಪ್ಪದಿದೆಂತು ತದ್ವಯಕದಾವ ವಿಚಾರಮದೇಕೆನುತ್ತೆ ತಾ
ನಿರ್ಪನನಾರತಂ ಪರಮಲಿಂಗನಿಜೈಕ್ಯ ನಿರಾಕುಳ್ವದಿಂ
ದೊಪ್ಪಿ ಕರಂ ವಿಲಾಸಿಸುವನೈ ಶರಣಂ ನಿಜಶಾಂತ ನಿಃಕಲಾ ||  || ೬೫ ||
ದೃಶ್ಯಮದಾಗಿ ತೋರ್ಪ ಜಗಮೆಯ್ದೆ ವಿನಶ್ವವರಮೆಂದು ಸರ್ವಥಾ
ದೃಷ್ಟಿಸಿ ಶಾಸ್ತ್ರಮಂ ನುಡಿಯೆ ವಿಶ್ವದೊಳಂ ಜಡಬುದ್ಧಿ ಸಿದ್ಧಿಗಳ್
ದೃಶ್ಯಮದಾಗಿ ನಶ್ವರಮನೆಯ್ದುರು ಲಿಂಗಸಂಗದೊಳ್ ಸದಾ
ದೃಶ್ಯಪದಾತಿ ದೂರನೆನಿಪಂ ಶರಣಂ ನಿಜಶಾಂತ ನಿಃಕಲಾ ||  || ೬೬ ||
ಮನದೊಳನಾರತಂ ಪರಮಲಿಂಗಮನಪ್ಪಿ ಜಗದ್ವಿಲಾಸಮಂ
ಕನಸಿನವೋಲ್ ನಿವಾರಿಸುತೆ ತಜ್ಜಗದಲ್ಲಿಯೆ ಸೌಖ್ಯಮೆಂಬುದಿಂ
ದ್ರನ ಧನುವೆಂದು ನಿರ್ಧರಿಸಿ ನಿಂದಮಹಾಶರಣಂಗೆ ತೋರ್ಪ ರಂ
ಜನಮಿವು ತೋರವೇ ಪುಸಿಯ ವಾರ್ಧಿಯವೋಲ್ ನಿಜಶಾಂತ ನಿಃಕಲಾ ||  || ೬೭ ||
ಕತ್ತಲೆಯೊಳ್ ವಿರಾಜಿಸುವ ದೀಪಿಕೆಯಂ ಬಳಸಿರ್ದು ಪೋಗದಾ
ಕತ್ತಲೆಯೆಂಬ ತದ್ವಯಮಿನೋದಯದೊಳ್ ಬಯಲಾದವೋಲ್ ಸುಸಂ
ವಿತ್ತೊಗೆಯಲ್ಕೆ ತೋರುವ ಜಡಾಜಡಮೆಂಬುಭಯ ಪ್ರಭಾವಮಂ
ಬತ್ತಲೆ ಮಾಡಿ ಲಿಂಗೆವೆನಿಪಂ ಶರಣಂ ನಿಜಶಾಂತ ನಿಃಕಲಾ ||  || ೬೮ ||
ಶಂಕತೆಯಂ ನಿವಾರಿಸುತೆ ಜಾಡ್ಯವಿರಲ್ ಕಳೆಯುತ್ತೆ ಹಂತೆಯೊಳ್
ಬಿಂಕವಿರಲ್ಕೆ ಝಂಕಿಸಿ ದುರಾಶೆಯನುತ್ತಿರುಸುತ್ತೆ ಮತ್ತೆ ನಿಃ
ಶಂಕತೆಯಿಂ ವಿಲಾಸಿನಿ ನಿರಾಶೆಯನೀಕ್ಷಿಸಿ ಪಾಲಿಸುತ್ತೆ ಬಾ
ಳ್ವಂ ಕರಮೊಪ್ಪಿ ಲಿಂಗನಿಜದೊಳ್ ಶರಣಂ ನಿಜಶಾಂತ ನಿಃಕಲಾ ||  || ೬೯ ||
ಕಾನನ ಮಧ್ಯದೊಳ್ತರುಗಳೊಳ್ತರುಗಳ್ಮಥಿಸಲ್ಕೆ ಪುಟ್ಟಿ ದಾ
ವಾನಲಮೇಂ ನವಾರ್ದ್ರಮಿದು ಶುಷ್ಕಮಿದೆನ್ನದೆ ಸರ್ವಭೂಜಮಂ
ತಾನುರೆ ಸುಟ್ಟವೋಲ್ ಸುಕೃತ ದುಷ್ಕೃತಮಂ ಶರಣಂ ಚಿದಾಗ್ನಿಯಿಂ
ದೇನುಮದಿಲ್ಲದಂತೆ ಸುಡನೆ ಬಗೆಯಲ್ ನಿಜಶಾಂತ ನಿಃಕಲಾ ||  || ೭೦ ||
ನೊಣೆದು ದುರಾಶೆಯಂ ಪಣಿದವಾಡಿ ದುರಾಗ್ರಹಮಂ ಮನೋಜನಂ
ಪೊಣೆದು ವಿಚಾರದೊಳ್ ಮಣಿದು ಮಾಯೆಯ ನೆತ್ತಿಯನೋವದಾರ್ಪಿನಿಂ
ದಣಿದು ವಿರಕ್ತಿಯೊಳ್ ಪೆಣೆದು ಲಿಂಗ ಸುಸಂಗ ಸುಖಭಾವದಿಂ
ದಣಿದು ವಿಶುದ್ಧನಾಗಿ ಮೆರೆವಂ ಶರಣಂ ನಿಜಶಾಂತ ನಿಃಕಲಾ ||  || ೭೧ ||
ಬಸವನೆ ಸಾಕ್ಷಿ ಚೆನ್ನಬಸವಣ್ಣನೆ ಸಾಕ್ಷಿ ಚಿದಾತ್ಮ ಲೀಲೆಯಿಂ
ದೆಸೆವ ಮಹಾತ್ಮನಲ್ಲಮನೆ ಸಾಕ್ಷಿಯಯಾಚಿತ ಭಿಕ್ಷೆಯಲ್ಲದಾ
ನುಸುರಿ ಪದಾರ್ಥಮಂ ನೆರಪಿಕೊಂಡೊಡೆ ಲಿಂಗ ನಿರೂಪಮೆಂಬ ಮಾ
ತೆಸೆವುದೆ ಕಲ್ಪಿತಂಗಳಳಿದೊಪ್ಪುವರೊಳ್ ನಿಜಶಾಂತ ನಿಃಕಲಾ ||  || ೭೨ ||
ತನತನಗಿರ್ದೊಡೇನಿರದೆ ಪೋದೊಡೆದೆಂನಿಜಲಿಂಗ ಸಂಗದೊಳ್
ಘನಸುಖಿಯಾಗಿ ದೇಹಮೆ ಮೊದಲ್ ಸಲೆ ಧರ್ಮಕೆನಿಪ್ಪ ಸಿದ್ದಿ ಕೇಳ್
ತನಗೆಸೆಯಲ್ಕೆ ತತ್ಸುಖದೊಳೊಂದಿ ಮಹೋನ್ನತೆವೆತ್ತು ರಾಜಿಪ
ತ್ಯನುಪಮ ಲೀಲೆಯಿಂ ಚರಿಸುವ ಶರಣಂ ನಿಜಶಾಂತ ನಿಃಕಲಾ ||  || ೭೩ ||
ತನುವಿರುತಿರ್ದ ತತ್ತನುವಿನೋಳ್ ನುಡಿಯಿರ್ದ ನಿಜೈಕ್ಯರೆಂದು ತಾ
ವೆನುತಿರಲೇತಕೆಂದು ಜಡರೆಂದರೆ ಕುಂದೆ ವಿಯತ್ತಿನಲ್ಲಿ ಕೇಳ್
ಘನವಿರಲಿಲ್ಲ ಪುಟ್ಟಿದ ಸುನಾದವಿರುತ್ತಿರೆ ಬಂಧವಲ್ಲದಂ
ತನುಪಮ ಲಿಂಗಸಂಗ ಸುಖಿಗುಂಟೆ ಜಡಂ ನಿಜಶಾಂತ ನಿಃಕಲಾ ||  || ೭೪ ||
ಅಂದೊಳಾವಗಂ ಮೆರೆವುತಿರ್ಪ ದಶೇಂದ್ರಿಯ ವರ್ಣವಾ ಮಹಾ
ಲಿಂಗದೊಳೆಯ್ದೆ ರಾಜಿಸುತೆ ಭಾವ ಮನಸ್ಸುಗಳೊಲ್ದು ಲಿಂಗದೊಳ್
ಸಂಗಿಸಿ ದುಗ್ಧವಾಲುಗಳ ಕೂಪದವೊಲ್ ಬಿಡದಿರ್ಪ ಸತ್ಯನಿ
ತ್ಯಂಗಣೆಯಾರ್ ಚತುರ್ದಶ ಮಹಾಜಗದೊಳ್ ನಿಜಶಾಂತ ನಿಃಕಲಾ ||  || ೭೫ ||
ಸಿದ್ಧಿಯ ಬದ್ಧಮಂ ತೊಲಗನೂಂಕಿ ತಪಸ್ಸನುಪೇಕ್ಷೆಗೆಯ್ವ ಸ
ದ್ಬುದ್ಧಿಗೆ ಸಿಲ್ಕಿದೊಳ್ಪಿನ ಚತುಃಪದದೊಳ್ ಮರುಳಾಗದಾ ಮಹಾ
ಶುದ್ಧವೆನಿಪ್ಪ ಲಿಂಗನಿಜಸಂಗ ಸುಖೈಕ್ಯದೊಳಿರ್ದು ಜಾಡ್ಯಸಂ
ಬದ್ಧರನೀಕ್ಷಿಸುತ್ತೆ ನಗುವಂ ಶರಣಂ ನಿಜಶಾಂತ ನಿಃಕಲಾ ||  || ೭೬ ||
ಉದಕದೊಳಿರ್ದು ಬಾಳ್ವ ಶಫರಂ ನಿಜನಾಸಿಕನಾಳದತ್ತಲಾ
ಉದಕಮದೆಯ್ದದಂತೆ ಚರಿಪಂತಿರೆ ನೋಡೆ ಮಹಾವಿಲಾಸದಿಂ
ಪುದಿದು ಜಗತ್ ಪ್ರಪಂಚದೊಳಗಿರ್ದುದು ಪೊರ್ದದ ಮಾಳ್ಕೆಯಿಂ ನಿರಾ
ಳದ ನಿಜದೊಳ್ ವಿರಾಜಿಪನಲ್ಕೆ ಶರಣಂ ನಿಜಶಾಂತ ನಿಃಕಲಾ ||  || ೭೭ ||
ನಿಗಮ ಚಯಕ್ಕತೀತವಖಿಲಾಗಮವೆಯ್ದದ ಶಾಸ್ತ್ರ ಸಂಚಯಂ
ಪುಗುವಡೆ ಸಾಧ್ಯಮಲ್ಲದ ಪುರಾಣ ಸಮೂಹಭೇದ್ಯನೆಂದನಿ
ಪ್ಪಗಣಿತ ಲಿಂಗದೊಳ್ ಬೆರಸಿ ತನ್ನಿಜದೊಳ್ ನಿಜಮಾಗಿ ನಿಂದು ಮಾ
ತುಗರರಿಕ್ಕೆ ತಾನೆ ನಗುವಂ ಶರಣಂ ನಿಜಶಾಂತ ನಿಃಕಲಾ ||  || ೭೮ ||
ಸರಸಿಜದಿಂದೆ ಪುಟ್ಟಿದವಗುಳ್ಳ ಪದಂ ಮುರವೈರಿಯೆಂಬವಂ
ಗುರುತರವಾಗಿ ತೋರುವ ಪದಂ ತ್ರಿದಶಾದಿಪನೆಂಬನೊಪ್ಪುತಿ
ಪ್ಪುರುತರ ಸಂಪದಂ ಸರಿಯೆ ಚಿದ್ಛನ ಲಿಂಗಮಹತ್ವದೊಳ್ ಕರಂ
ಬೆರಸಿ ಮಹಾತ್ಮನಿರ್ಪ ಪದದುನ್ನತಿಗಂ ನಿಜಶಾಂತ ನಿಃಕಲಾ ||  || ೭೯ ||
ಭಜನೆಯ ಪೆರ್ಮೆಯೊಳ್ ಭ್ರಮಿಸುತಾಸೆಯೊಳಾಳ್ವತಿ ಲೌಕಿಕಾರ್ಥಮಂ
ತ್ಯಜಿಸಿ ನಿಜೈಕ್ಯ ಸೌಖ್ಯದೊಳೆ ಸಂದು ಮಹಾಘನಲಿಂಗ ಮೂರ್ತಿಯಂ
ಯಜಿಸುತೆ ಭಿನ್ನಭಾವನೆಯಡಂಗಿ ಮನಂ ಸುಖಿಯಾಗಿ ಪೂರ್ಣನಾ
ದಜಡ ಪದ ಪ್ರಸಿದ್ಧನೆನಿಪಂ ಶರಣಂ ನಿಜಶಾಂತ ನಿಃಕಲಾ ||  || ೮೦ ||
ಭಾವ ಮನಸ್ಸು ದೃಷ್ಟಿಗಳನೊಬ್ಬುಳಿಮಾಡಿ ಪರಾಖ್ಯಲಿಂಗದೊಳ್
ತೀವಿಯಹಂತೆಯಂ ತ್ಯಜಿಸಿ ತನ್ನಜದೊಳ್ ತೆರಹಿಲ್ಲದಿರ್ದು ಮ
ತ್ತಾವ ಮತಾಂತರಂಗಳೊಳನೈಕ್ಯನೆನಿಪ್ಪ ನಿಜಸ್ವಭಾವನಂ
ಭಾವಿಸಿ ನೋಡಿ ಪೇಳಲರಿದಾನಿಲಮಂ ನಿಜಶಾಂತ ನಿಃಕಲಾ ||  || ೮೧ ||
ಅಂಗುಟದಿಂದೆ ನೆತ್ತಿತನಕಂ ಘನಲಿಂಗದ ಸಂಗವಾದಗಂ
ಪಿಂಗದೆ ನಿಂದ ಭಾವನೆಯನಾ ಪ್ರಭೆಯಂ ಮಿಗೆ ಕಾಣ್ಬ ಶಬ್ದಜಾ
ಲಂಗಳ ಸಂಭ್ರಮಂಗಳೊಳಗಾಡುವ ಜಾಡ್ಯಮಡಂಗಿ ಪೂರ್ಣನಾ
ದಂಗೆಣೆಯಾವನಂಟು ನರರೊಳ್ ಸುರರೊಳ್ ನಿಜಶಾಂತ ನಿಃಕಲಾ ||  || ೮೨ ||
ಜನದ ಸಮೇಳದಲ್ಲಿ ಮನಮಂ ಮಿಗೆ ಮೆಚ್ಚಿಸದಾವಗಂ ಮಹಾ
ಘನ ಶಿವಲಿಂಗದಲ್ಲಿ ಸಲೆ ಮೆಚ್ಚಿಸಿ ಜಾಡ್ಯಮಡಂಗಿ ಪೂರ್ಣನಾ
ದನಘನಚಿಂತ್ಯಪ್ರತಿಮನದ್ವಯನುನ್ನತ ಸೌಖ್ಯಶೀಲನ
ತ್ಯನುಪಮನಾದಗುಂಟೆ ಕೆಲವಚ್ಚರಿ ಪೇಳ್ ನಿಜಶಾಂತ ನಿಃಕಲಾ ||  || ೮೩ ||
ಸಂಚಲವಿಲ್ಲದಂತೆ ಮನಮಂ ಘನದಲ್ಲಿ ತೊಡರ್ಚಿಯಾವಗಂ
ಸಂಚಿತಮಾಗಿ ತೋರ್ಪ ಜಡೆ ಕಾಮಿತ ಕಲ್ಪಿತ ಭಾವಿತಂಗಳಂ
ವಂಚಿಸಿ ಮುಂದೆ ನೋಡಲಿಹವಂ ಪರವೆಂಬುಭಯೋಕ್ತಿಯಂ ಮಹಾ
ಸಂಚದೊಳುಂಟುಮಾಡಿದನನೇನೆನಲೈ ನಿಜಶಾಂತ ನಿಃಕಲಾ ||  || ೮೪ ||
ಪರಮ ವಿವೇಕದಿಂದ ಸಲೆ ಕಂಡು ಮದಂ ಕುರುಪಿಟ್ಟುಮಲ್ಲಿ ತಾಂ
ಬೆರಸಿ ವಿಭೇದಮಿಲ್ಲ ಜಡಮಿಲ್ಲದ ತತ್ಸುಖ ಪೂರಿತಾಂಗನಾ
ಗಿರುತಿದಿರುಚ್ಛೆಗಂ ಕೃಪೆಯನಿತ್ತು ಮಹಾಶರಣಂ ಸ್ವಲೀಲೆಯಿಂ
ದುರುತರ ಪೀಠದಿಂದ ಮಿಗೆ ರಾಜಿಸುವಂ ನಿಜಶಾಂತ ನಿಃಕಲಾ ||  || ೮೫ ||
ಅನುಪಮವೆಂಬುದಪ್ರತಿಮೆಂಬುದನಾಮಯಮೆಂಬುದಳ್ತಿಯಿಂ
ಘನಪರಿಪೂರ್ಣಮೆಂಬುದು ನಿರಾಕುಳಮೆಂಬುದು ನಿತ್ಯಮೆಂಬುದೊ
ಳ್ಪಿನ ನಿಜಪ್ರಸಿದ್ಧಿಯೆಂಬುದು ನಿರಾಶ್ರಯಮೆಂಬುದು ಲಿಂಗಸಂಗದಿಂ
ದನವರತಂ ವಿರಾಜಿಸು ನಿರಂಜನನಂ ನಿಜಶಾಂತ ನಿಃಕಲಾ ||  || ೮೬ ||
ಅದು ಪರಿಪೂರ್ಣಮಂತದು ನಿರಾಳವನಾಶ್ರಯವಚ್ಛಮುಕ್ತಿ ತಾ
ನದು ನಿರವದ್ಯ ನಿಶ್ಚಲ ನಿರಾಕುಳ ನಿರ್ಗುಣ ನಿತ್ಯತೃಪ್ತಿಗ
ಳ್ಗದು ನೆಲೆ ನಿರ್ಮಲಂ ನಿರುಪಮಂ ಘನಲಿಂಗ ಸುಸಂಗ ಸೌಖ್ಯದೊಳ್
ಪುದಿದ ಮಹಾತ್ಮನಿರ್ಪ ಪರಮಾದ್ವಿತೀಯಂ ನಿಜಶಾಂತ ನಿಃಕಲಾ ||  || ೮೭ ||
ಘನಪರಿಪೂರ್ಣವೆಂದನಿಪ ಲಿಂಗ ನಿಜೈಕ್ಯಮನೆಯ್ದಿ ಭಿನ್ನ ಭಾ
ವನೆಯಳಿದಚ್ಯುತಾನುಭವದೊಳ್ ಶರಣಂ ಮಿಗೆಂ ರಂಜಿಪಂದನೆಂ
ತೆನೆ ನದಿಗಳ್ ಸರತ್ಪತಿಯನೆಯ್ದಿ ತದಂಬುಧಿಯಾಗಿ ಭಿನ್ನ ಭಾ
ವನೆಯನೆ ನೀಗಿ ನಿಂದಿರವಲೈ ಸತತಂ ನಿಜಶಂತ ನಿಃಕಲಾ ||  || ೮೮ ||
ಲಿಂಗವೆ ಜಂಗಮಂ ವಿಮಲ ಜಂಗಮನೆ ಘನಲಿಗವೆಂಬ ವಾ
ಕ್ಯಂಗಳೊಳಿಪ್ಪ ತಥ್ಯದ ನಿಜಾಚರಣಾನ್ವಿತರಾಗದಾವಗಂ
ಭಂಗಿತರಾಗಿ ಜಾಡ್ಯಮನಮಂ ಮಿಗೆ ಕಾಮಿಸುತಾಶೆಯೆಂಬುದಂ
ಪಿಂಗದುದೆ ಜಂಗಮ ಸ್ಥಲಕಯೋಗ್ಯವಲೈ ನಿಜಶಾಂತ ನಿಃಕಲಾ ||  || ೮೯ ||
ಲಿಂಗಮನಾಂತು ಲಿಂಗನಿಜದೊಳ್ ಸಲೆಸಂದು ತದೈಕ್ಯ ಭಾವದೊಳ್
ಮಂಗಳಮಾಗಿ ತೋರುವ ಜಗಂ ತೃಣಮೆಂಬ ನಿರಾಶೆಯಾವಗಂ
ಪಿಂಗದೆ ನಿಂದ ತನ್ನಿಜ ಮಹತ್ವ ವಿಲಾಸದೊಳಿರ್ಪನಾವನಾ
ತಂ ಗುರು ಜಂಗಮಸ್ಥಲಮದೊಪ್ಪುವದೈ ನಿಜಶಾಂತ ನಿಃಕಲಾ ||  || ೯೦ ||
ಲಿಂಗದ ನಿರ್ಮಲತ್ವಮನಿಶಂ ಮನದೊಳ್ ಸಲೆ ಬುದ್ಧಿಯೊಳ್ ಕರಂ
ಪಿಂಗದೆ ಚಿತ್ತದೊಳಗೆ ಯಹಂಕೃತಿಯೊಳ್ ನೆಲೆಗೊಂಡು ಕಾಲ ಕ
ರ್ಮಂಗಳ ಜಾಡ್ಯಮಂ ತೊಲಗ ನೂಂಕಿ ಮಹಾನಿಜ ನಿತ್ಯಮುಕ್ತನಾ
ತಂಗೆಣೆಯಾರ್ ನರೋರಗಸುರಾದಿಗಳೊಳ್ ನಿಜಶಾಂತ ನಿಃಕಲಾ ||  || ೯೧ ||
ಲಿಂಗದೊಳಾಟವತ್ಯಧಿಕ ಲಿಂಗದೊಳೊಪ್ಪುವ ಬೇಟವಾ ಮಹಾ
ಲಿಂಗದೊಳೆಯ್ದೆ ಕೂಟವದರಿಂದಚಲತ್ವವನೆಯ್ದಿ ಭಿನ್ನಮಂ
ಭಂಗಿಸಿ ನೂಂಕಿನಿಂದ ನಿಜದಿಂದೆ ವಿರಾಜಿಸುತಂ ನಿರಂತರಂ
ಲಿಂಗ ನಿಜೈಕ್ಯನಾಗಿ ಸುಖಿಪಂ ಶರಣಂ ನಿಜಶಾಂತ ನಿಃಕಲಾ ||  || ೯೨ ||
ಲಿಂಗದೊಳಿರ್ದ ಲಿಂಗದೊಳೆ ಬಾಳ್ದು ಮಹಾಪರಿಪೂರ್ಣಮಪ್ಪ ತ
ತ್ವಾಂಗ ಸುಸಂಗದೊಳ್ ಮನಮದದ್ವಯಮಾಗಿ ನಿರಾಕುಳತ್ವದೊಳ್
ಪಿಂಗದೆ ಪೋಗಿ ನಿಂದು ಮೆರೆವಾ ಘನ ಚಿದ್ಭ್ರಮೆ ಪಿಂಗಿ ನಿರ್ಗುಣೋ
ತ್ತುಂಗ ಮಹತ್ವದೊಳ್ ಶರಣನೊಪ್ಪುವನೈ ನಿಜಶಾಂತ ನಿಃಕಲಾ ||  || ೯೩ ||
ಮನದೊಳೆ ಲಿಂಗವಾ ಘನಲಿಂಗದೊಳು ಮನವೊಂದಿಭೇದಮಾಗಿ ನಿಂ
ದನಘನೆನಿಪ್ಪ ತತ್ ಶರಣನೊಂದಿಚಲತ್ವಮದೆಂತೆನಲ್ಕೆ ಕೇಳ್
ಮನಜನದೋರ್ವನಪ್ಪುವಿನೊಳದ್ದಿರುತಿರ್ದೆ ಮುಗುಳ್ದು ವಾರಿಯಂ
ನೆನೆಯದವೋಲ್ ಮಹಾಶರಣನೊಪ್ಪುವನೈ ನಿಜಶಾಂತ ನಿಃಕಲಾ ||  || ೯೪ ||
ಖಂಡಿತನಲ್ಲದಿರ್ಪ ಪರಿಪೂರ್ಣ ಮಹಾಲಿಂಗದೊಳ್ ಮನಂ
ಖಂಡಿತಮಲ್ಲದಿರ್ದ ಸುಖದೊಳ್ ಸಲೆಸಂದು ಜಗತ್ ಪ್ರಪಂಚಮಂ
ಖಂಡಿಸಿ ನೋಡೆ ಚಿತ್ತ್ರಯವಿರಲ್ಕವನೂರ್ಧ್ವವನೇರಿ ಸಂತತಂ
ಮಂಡಿತನಾಗಿ ತಾನೆ ಮೆರೆವಂ ಶರಣಂ ನಿಜಶಾಂತ ನಿಃಕಲಾ ||  || ೯೫ ||
ಅರಿದು ನಿರಂತರಂ ಪರಮ ಲಿಂಗಮನಾಂಪುದು ಮೇಣದಕ್ಕೆ ತಾ
ನರಿದು ತದೇಕ ನಿಷ್ಠೆಯದರಿಂದರಿದಲ್ಲಿಯ ಸಂಗಮಾ ನಿಜ
ಕ್ಕರಿದು ತದೈಕ್ಯ ಸೌಖ್ಯ ಸುಖವಾಸುಖದೆಚ್ಚರಡಂಗಿ ನಿಂದ ನಿ
ರ್ಧರವರಿದಾ ಪದಂ ಶರಣನಿರ್ಪ ಪದಂ ನಿಜಶಾಂತ ನಿಃಕಲಾ ||  || ೯೬ ||
ಅಗುಣವೆ ರೂಪವೆತ್ತು ಮನಮಂ ಮನದಿಂದಳಿಕ್ಷಿಗಕ್ಷಿಯಿಂ
ನೆಗೆದು ಕರಾಗ್ರದಲ್ಲಿಗೆ ಕರಾಗ್ರದಿನಂಗಕೆ ಬಂದು ಗಾತ್ರದಿಂ
ಮಿಗೆ ಸಕಲೋಪಚಾರದೊಳಗೆಯ್ದಿರುತಿರ್ಪ ಘನೇಷ್ಟಲಿಂಗದೊಳ್
ಮಿಗೆ ಬೆಳಗುತ್ತಲಿರ್ಪವನನೇನೆನಲೈ ನಿಜಶಾಂತ ನಿಃಕಲಾ ||  || ೯೭ ||
ನಿಜದೊಳೆ ನಿಂದರಾರ್ ಪರಮ ನಿರ್ಮಲರಾರ್ ಪರಮಾರ್ಥಯುಕ್ತರಾರ್
ಸುಜನ ಸುವಂದ್ಯರಾರಧಿಕರಾರ್ಜಡಮಾಯಿಕ ದುಃಖಬೋಧೆಯಿಂ
ತ್ಯಜಿಸಿದರಾರ್ ವಿರಕ್ತಿಯುತರಾರ್ ಘನಲಿಂಗ ಸುಸಂಗದಲ್ಲಿ ಸಂ
ದ ಜಡ ಮಹತ್ವವೆಂದೆ ಮೆರೆವಂ ಶರಣಂ ನಿಜಶಾಂತ ನಿಃಕಲಾ ||  || ೯೮ ||
ಬಲ್ಲವರುಂಟೆ ಕೇಳ್ ನಿಜಪದೈಕ್ಯನುಮಾಗಿ ಸುಚಿದ್ವಿಲಾಸದೊಳ್
ಬಲ್ಲವನಂ ನಿರಾಳಮಯನಂ ನಿರಪೇಕ್ಷಕನದ್ವಿತೀಯೆಯೊಳ್
ಸಲ್ಲವನಂ ನಿರಂಗನನಲೌಕಿಕನಂ ಸಕಲ ಪ್ರಪಂಚಿನ
ಲ್ಲಿಲ್ಲದನಂ ನಿರಾಶ್ರಯ ಪದಸ್ಥಿತನಂ ನಿಜಶಾಂತ ನಿಃಕಲಾ ||  || ೯೯ ||
ಈ ಶತಕ ಪ್ರಬಂದ ಸದರ್ಥನೆ ಮುಕ್ತನೆನಿಪ್ಪವಂಗೆ ತಾಂ
ಪಾಶವನಾರತಂ ಪರಮ ಮುಕ್ತನದಾವನವಂಗೆ ಮೋಕ್ಷನ
ತ್ಯಾಸೆಯನುಳ್ಳವಂಗೆ ಕುಮುದಂ ಜಡಮಪ್ಪ ದುರಾಶೆಯೆಂಬುದಂ
ನಾಶಮನೆಯ್ದೆ ಮಾಡಿ ಮೆರವಂಗೆ ಮುದಂ ನಿಜಶಾಂತ ನಿಃಕಲಾ ||  || ೧೦೦ ||
ಕರಸ್ಥಲ ವೀರಣ್ಣೊಡೆಯರ ನಿಃಕಲ ಶತಕ ಸಮಾಪ್ತ
ಮಂಗಳಮಹಾ ಶ್ರೀಶ್ರೀಶ್ರೀ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ವೀರಣ್ಣೊಡೆಯನ ಸಾಹಿತ್ಯ: ೩. ಪರಮವಿರಕ್ತನ ಐಕ್ಯಸ್ಥಲ
[1]ಕರಕಮಲದೊಳಗಿಪ್ಪ ಪರಮಲಿಂಗವು ತನ್ನ
ಹರಣ ಮನ ಭಾವದೊಳು ಬೆರಸಿದಂದವ
ನರಿದು ಚರಿಸುವನೆ ನಿಜಮುಕ್ತಾ ||  || ೧ ||
ಆಕಾರವಿಲ್ಲದ ನಿರಾಕಾರಲಿಂಗವ
ಸಾಕಾರವ ಮಾಡಿ ಕರದಲ್ಲಿ ಧರಿಸಿಯ
ಲ್ಲೇಕಿಕರಿಸದವನೆ ನಿಜಮುಕ್ತಾ ||  || ೨ ||
ಇಷ್ಟಲಿಂಗದಿ ದೃಷ್ಟಿನಟ್ಟು ನಿಬ್ಬೆರಗಾಗಿ
ಬೆಟ್ಟ ಘಟ್ಟದಲ್ಲಿ ಚರಿಸಾಡಿ ಕಾಯದ
ಕಷ್ಟವಳಿದವನೆ ನಿಜಮುಕ್ತಾ ||  || ೩ ||
ಕರಣದಿಚ್ಛೆಯ ಕೆಡಿಸಿ ಮರಣಬಾಧೆಯ ಗೆಲಿದು
ಪರಮನಲಿಂಗವನು ಕರಕಮಲದಲ್ಲಿ ಧರಿಸಿ
ಚರಿಸಾಡುತಿಹಗೆ ಭವವಿಲ್ಲ ||  || ೪ ||
ಅಷ್ಟದಳ ಕಮಲದ ನಟ್ಟನಡುವಿರುತಿಪ್ಪ
ಇಷ್ಟಲಿಂಗದಲಿ ಮನ ಭಾವ ಕರಣವ
ಕಟ್ಟುಗೊಳಿಸದ{ವ}ಗೆ ಭವವಿಲ್ಲ ||  || ೫ ||
ಆದಿಶೂನ್ಯವಪ್ಪ ನಾದಸ್ವರೂಪನ
ವೇದಿಸಿ ಕರದಿ ಜಡಮನಜರುಗಳ
ಬೋಧಿಸಿದವನೆ ನಿಜಮುಕ್ತಾ ||  || ೬ ||
ಪರಮಲಿಂಗವನು ಕರದಿ ಧರಿಸಿ ಜಡವನು
ಜರ ಮನೆಗೆ ಹೋಗದೆ ತಾನು ಗಿರಿಗುಹೆ ವಾಸದಿ
ಚರಿಸಬಲ್ಲವನೆ ನಿಜಮುಕ್ತಾ ||  || ೭ ||
ಕರಕಮಲದೊಳಗಿಪ್ಪ ನಿರುಪಮ ಲಿಂಗದಿ
ಸ್ಥಿರವಾಗಿ ಮನವ ನಿಲಿಸಿ ಜಡರ ಮನೆಗೆ
ಪರಿಯದೆ ಚರಿಸಲವ ಮುಕ್ತಾ ||  || ೮ ||
ತನು ಮನ ಪ್ರಾಣವ ಘನದೊಳಗಿಂಬಿಟ್ಟು
ಅನುಪಮ ಪದದಿ ಬೆಟ್ಟ ಘಟ್ಟಂಗಳ
ಕೊನೆಯಲಿ ಚರಿಸಲವ ಮುಕ್ತಾ ||  || ೯ ||
ಕರಣ ಹರಣಂಗಳ ಪರಮಲಿಂಗದಿ ಬೆರಸಿ
ಗಿರಿಗುಹೆ ವಾಸದೊಳಗೆ ಚರಿಸಾಡುವ
ನಿರುಪಮ ಮುಕ್ತ ಶಿವಶಿವಾ ||  || ೧೦ ||
ಪಿಂಡಬ್ರಹ್ಮಾಂಡವನೊಳಕೊಂಡು ಬರುತಿಪ್ಪ
ಖಂಡಿತ ಘನವ ಧರಿಸಿ ತನುಗುಣಂಗಳ
ಅಂಡಲೆಯ ಗೆಲಿದಡವ ಮುಕ್ತಾ ||  || ೧೧ ||
ತನುಗುಣಂಗಳ ಕೆಡಿಸಿ ಮನಲಿಂಗದೊಳಿರಿಸಿ
ಅನುಪಮ ಪದದಿ ಚರಿಸಾಡಬಲ್ಲಂಗೆ
ಘನಮುಕ್ತಿ ತಾನೆ ಶಿವಶಿವಾ ||  || ೧೨ ||
ಜಪತಪವನು ಮಾಡಿ ಗತಿಗೆಡಲೇತಕ್ಕೆ
ಅತಿಶಯದ ಲಿಂಗ ಕರದೊಳಿರೆಯದರಲ್ಲಿ
ಮತಿಯಾಗಿ ಚರಿಸಲವ ಮುಕ್ತಾ ||  || ೧೩ ||
ಧ್ಯಾನಪೂಜೆಗಳೆಂಬ ಹೀನತ್ವವಳಿದು ಸು
ಜ್ಞಾನಿ ತಾನಾಗಿ ಚರಿಸಿ ನಿಜಲಿಂಗದೊಳು
ಲೀನವಾದವನೆ ನಿಜಮುಕ್ತಾ ||  || ೧೪ ||
ಲಿಂಗದ ನೆನಹಿನಿಂ ಅಂಗದ ಭ್ರಮೆಯಳಿದು
ಮಂಗಳವಾಗಿ ನಿಜಲಿಂಗದೊಳು ದೃಷ್ಟಿ
ಹಿಂಗದೆ ಬೆರಸಲವ ಮುಕ್ತಾ ||  || ೧೫ ||
ಅಂಗೈಯೊಳಿಪ್ಪ ಘನಲಿಂಗ ಷಡೇಂದ್ರಿಯದಿ
ಸಂಗಮವಾಗಿರಲು ಅರ್ಪಿತನಾರ್ಪಿತ
ವೆಂಬುಭಯವಳಿದಡವ ಮುಕ್ತಾ ||  || ೧೬ ||
ಅಂಗೇಂದ್ರಿಯಂಗಳ ಲಿಂಗದೊಳು ಬೆರೆಸಿಪ್ಪ
ಅಂದವ ತಿಳಿದು ಅರ್ಪಿತಂಗಳ ಮುಖವ
ಕಂಡು ಚರಿಸುವನೆ ನಿಜಮುಕ್ತಾ ||  || ೧೭ ||
ಅಂಗಲಿಂಗದೊಳಡಗಿ ಲಿಂಗಪ್ರಾಣದೊಳಡಗಿ
ದ್ವಂದ್ವವಳಿದಿಪ್ಪ ಶರಣಂಗೆ ಅರ್ಪಿಸುವ
ಸಂದೇಹವೇಕೆ ಶಿವಶಿವಾ ||  || ೧೮ ||
ಲಿಂಗವ ಕರದೊಳು ಧರಿಸಿ ಅಂಗಗುಣಗಳ ಮರೆದು
ಮಂಗಳವಾಗಿ ಗಿಡುತರುಲತೆಗಳೊಳು
ಹಿಂಗದೆ ಚರಸಲವ ಮುಕ್ತಾ ||  || ೧೯ ||
ತಾನಿದಿರೆಂದೆಂಬ ಹೀನವನತಿಗಳೆದು
ತಾನು ತಾನಾದ ನಿಜಲಿಂಗ ಕರದೊಳಿರೆ
ಮೋನದಿ ಚರಿಸಲವ ಮುಕ್ತಾ ||  || ೨೦ ||
ತನವನರಿದು ಲಿಂಗದನುವ ತಿಳಿದು ಮತ್ತೆ
ಯನುಪಮ ಸುಖದಿ ಬೆಟ್ಟ ಘಟ್ಟಂಗಳ
ಕೊನೆಯಲ್ಲಿ ಚರಿಸಲವ ಮುಕ್ತಾ ||  || ೨೧ ||
ಲಿಂಗದಿ ನಿಜದೃಷ್ಟಿ ಹಿಂಗದೆ ನಿಂದುವಾ
ಲಿಂಗಧ್ಯಾನದಲಿ ಇಹಪರನರಿಯದಾ
ನಂದದಿ ಚರಿಸಲವ ಮುಕ್ತಾ ||  || ೨೨ ||
ಘನಮಹಾಲಿಂಗಕ್ಕೆ ಮನವನೆ ಮನೆಮಾಡಿ
ತನುಗುಣವಳಿದು ಹಸಿವು ತೃಷೆ ನಿದ್ರೆಯ
ನೆನವಿಲ್ಲದವನೆ ನಿಜಮುಕ್ತಾ ||  || ೨೩ ||
ಗಿರಿಗುಹೆ ಗವಿಗಳೆ ಮನೆಯಾಗಿ ಲಿಂಗದ
ನೆನಹಿನಲ್ಲಿ ತೃಪ್ತಿವಡೆದಾ ಲಿಂಗದೊಳು
ತನುವನಿಂಬಿಟ್ಟಡವ ಮುಕ್ತಾ ||  || ೨೪ ||
ಮರ್ತ್ಯದ ಸುಖಗಳ ವ್ಯರ್ಥವೆಂದತಿಗಳೆದು
ಚಿತ್ತವ ಲಿಂಗದೊಳಿಗಿರಿಸಿ ತರುಗಳ
ಮೊತ್ತದಲಿ ಚರಿಸಲವ ಮುಕ್ತಾ ||  || ೨೫ ||
ಅರಣ್ಯವಾಸದೊಳು ಆರೈಕೆಗಳ ಮರೆದು
ಧೀರತ್ವದಿಂದ ಚರಿಸಾಡಿ ಲಿಂಗದೊಳು
ಭೋರನೈದುವನೆ ನಿಜಮುಕ್ತಾ ||  || ೨೬ ||
ಆದಿ ಮಹಾಲಿಂಗದಿ ವೇಧಿಸಿ ಪ್ರಾಣವ
ಭೇದಗುಣವಳಿದು ತಾನಿದಿರೆಂದೆಂಬ
ದೇಹವಳಿದವನೆ ನಿಜಮುಕ್ತಾ ||  || ೨೭ ||
ಸರ್ವಭೋಗಂಗಳ ನಿರ್ವೈಸಿ ಕರಣದ
ಗರ್ವವ ಕೆಡಿಸಿ ಅಡವಿ ಗಿರಿ ಗುಹೆಗಳಲಿ
ಪರ್ವತದಿ ಚರಸಲವ ಮುಕ್ತಾ ||  || ೨೮ ||
ನಡೆನುಡಿ ಉಭಯದ ಜಡ ಹಿಂಗಿ ಲಿಂಗದಲಿ
ಒಡಗಲಸಿ ನಿಂದು ಅಡವಿ ಗಿರಿ ಗುಹೆಗಳಲಿ
ಬಿಡದೆ ಚರಿಸುವನೆ ನಿಜಮುಕ್ತಾ ||  || ೨೯ ||
ನಿಜದ ನಿರ್ವಾಣದಲಿ ಅಜನ ಕಲ್ಪನೆಯಳಿದು
ನಿಜಲಿಂಗದಲ್ಲಿ ಬೆರಸಿ ಪರ್ವತಗಳ
ತುದಿಯಲ್ಲಿ ಚರಿಸಲವ ಮುಕ್ತಾ ||  || ೩೦ ||
ಪರ್ವತದ ಕೊನೆಗಳೊಳಗೊರ್ವನೆ ಚರಿಸದೆ
ನಿರ್ವಾಣತ್ವದಲಿ ನಿಜವಾಗಿ ಲಿಂಗದೊಳ
ಗೊಯ್ಯನೆ ಬೆರಸಲವ ಮುಕ್ತಾ ||  || ೩೧ ||
ಬೆಟ್ಟ ಘಟ್ಟಂಗಳ ತುಟ್ಟು ತುದಿಗಳ ಮೆಟ್ಟಿ
ಇಷ್ಟಲಿಂಗದಲಿ ನಿಜದೃಷ್ಟಿಯಿಟ್ಟು ಮನ
ಮುಟ್ಟಿ ಚರಿಸಾಡಲವ ಮುಕ್ತಾ ||  || ೩೨ ||
ಪರಿಪೂರ್ಣ ಲಿಂಗದಲಿ ಬೆರೆಸಿದ ವಿರತಂಗೆ
ಪರಿಭವವಿಲ್ಲ ಊರಡವಿಯೆಂದೆಂಬ
ವಿವರ ಮುನ್ನಿಲ್ಲ ಶಿವಶಿವಾ ||  || ೩೩ ||
ಲಿಂಗದಲಿ ಬೆರೆಸಿದ ಚಿದಂಗ ವಿರಕ್ತಂಗೆ
ಹಿಂದುಮುಂದಿಲ್ಲ ಊರಡವಿಯೆಂದೆಂಬಾ
ಸಂದೇಹವಿಲ್ಲ ಶಿವಶಿವಾ ||  || ೩೪ ||
ಅದ್ಯಂತರಹಿತವೆಂದೆನಿಸುವ ಲಿಂಗವ
ಭೇದಿಸಿ ಕರದಿ ಧರಿಸಿದ ವಿರಕ್ತಂಗೆ
ಚೋದ್ಯವೊಂದುಂಟೆ ಶಿವಶಿವಾ ||  || ೩೫ ||
ಇರುಳು ಹಗಲೆಂದೆಂಬ ಕಳವಳಂಗಳ ಕೆಡಿಸಿ
ಪರಮಲಿಂಗದಲಿ ಬೆರಸಿದ ನಿರ್ವಾಣಿ
ನಿರುಪಮನಕ್ಕು ಶಿವಶಿವಾ ||  || ೩೬ ||
ಅತ್ತಲಿತ್ತಲು ತಿರುಗಿ ಹೊತ್ತುಗಳೆಯಲಿ ಬೇಡ
ಚಿತ್ತ ಲಿಂಗದಲಿ ನೆಲೆಗೊಂಡ ಮಹಿಮಂಗೆ
ಮುಕ್ತಿ ಬೇರುಂಟೆ ಶಿವಶಿವಾ ||  || ೩೭ ||
ಗಿರಿಗುಹೆವಾಸದಲಿ ಚರಿಸಲವ ನಿರ್ವಾಣಿ
ನಿರಪಮನಾಗಿ ಘನಲಿಂಗದೊಳು ಬೆರಸಿ
ಪರಿಭವವಿಲ್ಲದಿರುತಿರ್ಪ ||  || ೩೮ ||
ಉರುತರವಹ ಲಿಂಗ ಕರಕಮಲದೊಳಗಿರೆ
ಸ್ಥಿರವಾಗಿ ಮನವನಾ ಲಿಂಗದೊಳಗಿರಿಸಿ
ಚರಿಸಬಲ್ಲವನೆ ನಿಜಮುಕ್ತಾ ||  || ೩೯ ||
ಅಂಗಸಮರಸವಾದ ಲಿಂಗವ ತೆಗೆತಂದು
ಹಿಂಗದೆ ಕರದಿ ಧರಿಸಿಯಾ ಲಿಂಗ ಸು
ಸಂಗದಿ ಚರಿಸಲವ ಮುಕ್ತಾ ||  || ೪೦ ||
ನುಡಿವಲ್ಲಿ ನಡೆವಲ್ಲಿ ಕೊಡವಲ್ಲಿ ಕೊಂಬಲ್ಲಿ
ಒಡಗಲಸಿ ಲಿಂಗದೊಳಗೆರಡಿಲ್ಲದೆ
ದೃಢದಿಂದಾಚರಿಸಲವ ಮುಕ್ತಾ ||  || ೪೧ ||
ಆತ್ಮಾಂತರಾತ್ಮ ಪರಮಾತ್ಮನೆನಿಸುವ ಘನವ
ಪ್ರೀತಿಯಿಂ ಕರದಿ ಧರಿಸಿ ಗಿರಿಗುಹೆಗಳ
ವಾಸದಿ ಚರಿಸಲವ ಮುಕ್ತಾ ||  || ೪೨ ||
ಅಂಗದೊಳು ಚೈತನ್ಯವಾಗಿಪ್ಪ ಲಿಂಗದಲಿ
ಸಂಗಿಸಿ ಮನವ ಜನನ ಮರಣಂಗಳ
ಭಂಗವ ಗೆಲಿದಡವ ಮುಕ್ತಾ ||  || ೪೩ ||
ಜಾಗರ ಸ್ವಪ್ನ ಸುಷುಪ್ತಿಯ ಮರವೆಯ
ಬೇಗದಿ ನೀಗಿ ಘನಮಹಾಲಿಂಗದಿ
ಯೋಗಿಸಬಲ್ಲಡವ ಮುಕ್ತಾ ||  || ೪೪ ||
ಹಸಿವು ತೃಷೆ ನಿದ್ರೆಯ ಗಸಣಿಯೆಲ್ಲವ ಕೆಡಿಸಿ
ಅಸಮಾಕ್ಷ ಲಿಂಗ ಸಂಗದೊಳು ತೃಪ್ತಿಯ
ದೆಸೆಯ ಕಂಡವನೆ ನಿಜಮುಕ್ತಾ ||  || ೪೫ ||
ಊರಡವಿ ಹರಲಿರುಳು ಕ್ರೂರ ಮೃಗವೆನ್ನದೆ
ಓರಂತೆ ಹಸಿವು ತೃಷೆ ನಿದ್ರೆಯಂ
ದೂರಮಾಡಿದನೆ ನಿತ್ಯ ನಿಜಮುಕ್ತಾ ||  || ೪೬ ||
ಹೊದ್ದು ಹೋದೆಹೆನೆಂಬ ಬುದ್ಧವನತಿಗಳೆದು
ಶ್ರದ್ಧೆಯಿಂ ಲಿಂಗದೊಡಗೂಡಿ ಮನುಜರು
ಹೊದ್ದದೆ ಚರಿಸಲವ ಮುಕ್ತಾ ||  || ೪೭ ||
ನಿರವಯ ನಿರುಪಮ ನಿಃಶೂನ್ಯಲಿಂಗವ
ಕರಕಮಲದಲ್ಲಿ ಧರಿಸಿ ಮನವನಲ್ಲಿ
ಬೆರಸಿ ಚರಿಸಾಡಲವ ಮುಕ್ತಾ ||  || ೪೮ ||
ನಿತ್ಯನಿಜ ಬೆಳಗಿನಲಿ ಚಿತ್ತಮನಭಾವನ
ನಿಕ್ಷೇಪವ ಮಾಡಿ ಚರಿಸಾಡುತಿರ್ಪ
ವಿರಕ್ತನೆ ಮುಕ್ತ ಶಿವಶಿವಾ ||  || ೪೯ ||
ಜಡರುಗಳ ಸಂಗವ ಬಿಡೆಬೀಸಿ ಲಿಂಗವ
ದೃಢವಾಗಿ ಕರದಿ ಧರಿಸಿ ಚಲಿಸುತ ಲಿಂಗದೊ
ಳೊಡವರೆದವನೆ ನಿಜಮುಕ್ತಾ ||  || ೫೦ ||
ಬಟ್ಟಬಯಲು ತುಟ್ಟತುದಿಯ ಕೊನೆಯ ಮೊನೆಯ
ಮುಟ್ಟಿದ ಬೆಳಗಿನೊಳು ಮನಭಾವ ಕರಣವ
ಕಟ್ಟಿ ಚರಿಸುವನೆ ನಿಜಮುಕ್ತಾ ||  || ೫೧ ||
ಅಂಗಪ್ರಾಣದಿ ಮನ ಸಂಗಿಸಿ ಭಾವದೊಳು
ಹಿಂಗದೆ ಕರದೊಳಿಪ್ಪ ಘನಲಿಂಗದೊ
ಳೊಂದಿ ಚರಿಸುವನೆ ನಿಜಮುಕ್ತಾ ||  || ೫೨ ||
ಕಂಗಳೊಳಗಣ ಬೆಳಗು ಲೋಕಂಗಳ ಬೆಳಗಿನೊಳು
ಸಂಗಿಸಿ ರವವಳಿದ ಪರಯಂತೆ ಶರಣ ಘನ
ಲಿಂಗದೊಳು ಬೆರಸಿ ಸುಖಿಯಹ ||  || ೫೩ ||
ಗಂಧ ಗಾಳಿಯ ಕೂಡಿ ಒಂದಿಯೆರಡಳಿದಿಪ್ಪ
ಛಂದವ ಕಂಡು ಶರಣ ಘನಲಿಂಗದಿ
ಸಂದಳಿದಿಹನು ಶಿವಶಿವಾ ||  || ೫೪ ||
ನೀರು ಕ್ಷೀರವು ಕೂಡಿದಾರೈಕೆಯಳಿದ ಸ
ಕೀಲವನಳಿದು ಶರಣ ಘನಲಿಂಗದಿ
ಸಿರಿಯೆರಡಳಿದ ಸುಖಯಹ ||  || ೫೫ ||
ಜ್ಯೋತಿಯೆರಡರ ಬೆಳಗು ವ್ಯಾಪಿಸಿ ಒಂದಾದಂತೆ
ಸಾಕ್ಷಾತ್ ಲಿಂಗದೊಳು ಬೆರಸಿ ಶರಣ ನಿ
ರ್ಲೇಪಿಯಾಗಿಹನು ಶಿವಶಿವಾ ||  || ೫೬ ||
ಬೆಳಗು ಬೆಳಗನೆ ಕೂಡಿ ತಿಳವರೆರಡಿಲ್ಲದ
ಪರಿಯಂತ ಶರಣ ಘನಲಿಂಗದೊಳು ಬೆರಸಿ
ಉಲುಹಡಿಗಿಹನು ಶಿವಶಿವಾ ||  || ೫೭ ||
ಇಂತು ನಿಜಗುರು ಶಾಂತಮಲ್ಲಯ್ಯ ಕರದೊಳು
ಸಂತತ ಬೆಳಗುತಿರಲಲ್ಲಿ ಬೆರಸಿ ನಿ
ಶ್ಚಿಂತದಿ ಚರಿಸಲವ ಮುಕ್ತಾ ||  || ೫೮ ||
ನಿಜಗುರು ಶಾಂತಮಲ್ಲಯ್ಯನೊಳು ಮನ ಭಾವ
ಹುದುಗಿ ಎರಡಳಿದು ಉಜನೆಭಜನೆಗಳೆಂಬ
ಗಜಬಜೆಯಳಿದಡವ ಮುಕ್ತಾ ||  || ೫೯ ||
ಶ್ರೀಮತ್ಸರಮ ಪಾವನನೆನಿಸಿಪ್ಪ ನಿಜಗುರು
ಸ್ವಾಮಿ ಕರದಲ್ಲಿ ನೆಲಸಿರಲಲ್ಲಿ ಸ
ತ್ಪ್ರೇಮಿಯಾದವನೆ ನಿಜಮುಕ್ತಾ ||  || ೬೦ ||
ಬುದ್ಧಿ ಮನ ಚೈತನ್ಯವ ಶ್ರದ್ಧೆಯಿಂದೊಡಗೂಡಿ
ನಿರ್ಧರಿಸಿ ಮನವ ನಿಜಗುರು ಶಾಂತನೊಳ
ಗದ್ದಿದವ ಮುಕ್ತ ಶಿವಶಿವಾ ||  || ೬೧ ||
ಕರಸ್ಥಲದ ವೀರಣ್ಣೊಡೆಯ ದೇವರ ಪರಮವಿರಕ್ತನ ಐಕ್ಯಸ್ಥಲ
ಸಮಾಪ್ತ ಮಂಗಳ ಮಹಾ ಶ್ರೀ ಶ್ರೀ ||
 
ಕರಸ್ಥಲ ಸಾಹಿತ್ಯ: ಕರಸ್ಥಲ ವೀರಣ್ಣೊಡೆಯನ ಸಾಹಿತ್ಯ: ೪. ಅಷ್ಟವಿಧಾರ್ಚನೆ
ಇಂದ್ರ ಚಂದ್ರನಿಂದ ಸರಸಿಜಸ್ಕಂದ ಮೊದಲಾದ ರೂಪೇಂದ್ರರು
ಸಿಂಧುನಂದ ಮುನೀಂದ್ರ ನಿರ್ಜರರು ವೃಂದವೈದ್ಯಗಣೇಂದ್ರರು
ಚಂದಚಂದದ ರುದ್ರ ಪ್ರಮಥರು ಕುಂದದೋಲೈಸಿಕೊಂಡಿಹ
ಸಾಂದ್ರ ಮೂರು[1]ತಿ1ಘಣೀಂದ್ರ ಕಂಕಣ ಚಂದ್ರಮೌಳಿಯನರ್ಚಿಪೆ ||  || ೧ ||
ಗಂಗೆ ತುಂಗೆ ಸಮಸ್ತ ನದಿಗಳ ಪುಂಗವನು ಪಡೆದ ಗಂಗೆಯ
ಅಂಗ ಸೋಂಕಲು ಸರ್ವರೋಗವ ಹಿಂಗಿಸುವ ಪಾವನಾಂಗಿಯ
ಹಿಂಗದೆಲ್ಲವ ಜಗವ ಪಾಲಿಸುವ ಕರುಣಕೃಪಾಂಗಿಯ
ಹೊಂಗಿ ಹೊಗಳುತ ಲಿಂಗದೇವನಿಗೆ ತಂದು ಮಜ್ಜನಗೈದಪೆ ||  || ೨ ||
ಅಗರು ಕುಂಕುಮ ಚಂದನ [2]ಪಚ್ಚೆ2 ಮೊಲ್ಲೆ ಬಾವನ್ನದಾ
ಮೃಗನಾಭಿ ಜ[3]ವಾ3 ದಿಯಿಂದವೆ ಸಾದು ಪನ್ನೀರಿಂದಲಿ
ಅಗಲದೆಲ್ಲವ ಕೂಡಿ ಮರ್ದಿಸಿ ಸೊಗಸೆನಿಸುವ ಸುಗಂಧಮಂ
ನೆಗವ [4]ಪುಳಕದಿಂ4ದವೆ ಅಂಗಜೆಯರಸನಿಗರ್ಚಿಪೆ ||  || ೩ ||
ವಜ್ರ ಶಂಖದ ತಿಳುಪು ನುಣುಪಿನ ಶುದ್ಧ ಸ್ಫಟಿಕ ಸುವರ್ಣದ
ಅಬ್ಜವೈರಿಯ ಬಣ್ಣ ಮುತ್ತಿನ ಮಿಣ್ಣು ತಾರೆಯ ಬಿಳ್ವಿನ
ಪ್ರಜ್ವಲಿಸುತಿಹ ಶುಭ್ರತಂಡುಲ ಅಕ್ಷತೆಯನಿಡಲೀಶಗೆ
ನಿರ್ಜರದ ನಿಭಕ್ತಿಯಿಂದವೆಸದ್ಯೋಜಾತನಿಗರ್ಚಿಪೆ ||  || ೪ ||
ಅಳಿಗಳೆಲ್ಲವ ತುಳಿದು ಚುಂಬಿಸಿ ಬಳಸಿ ಬಿಟ್ಟರಳಲ್ಲದೆ
ನಳಿನ ನೇತ್ರನ ಕಿರಣ ಸೋಂ[5]ಕಿ5 ಕಳಲಿಕುಂದಿದುದಲ್ಲದೆ
ಸುಳಿವ ಪಾವನಗೆ ಕಂಪಸೂಸುವ ಕಳೆಬಲು ನನೆಯಲ್ಲದೆ
ಇಳೆಯೊಳುಳ್ಳ ಸುಗಂಧ ಪುಷ್ಪವ ನಳಿನಸಖಧರಗರ್ಚಿಪೆ ||  || ೫ ||
ಜಾಲುಗುಗ್ಗಳ ಹಾಲು ಮಡ್ಡಿಯು ಮಿರುಗುತಿಪ್ಪ ಲೋಬಾನಮಂ
ಮೇಲೆನಿಪ ಸಾಂಬ್ರಾಣಿ ಸೌರಭ ಜಾಲುಗುಗ್ಗಳ ದಶಕೂಟಮಂ
ಲೀಲೆಯಿಂದಲಿ ಕೂಡಿ ಕೆಂಡದ ಮೇಲೆ ನೀಡಲು ಧೂಪಮಂ
ಸಾಲಿಡಲು ನರುಗುಂಪಿನಿಂಪಿನ ಶೂಲ ಪಾಣಿಯನರ್ಚಿಪೆ ||  || ೬ ||
ಸಪ್ಪೆ ಕರ್ಪುರ ದೀಪ ತೈಲವ ಕೂಡಿ ಕರ್ಪುರದಾರ್ತಿಯ
ಒಪ್ಪುತಿಪ್ಪ ರತ್ನಪ್ರಣತಿಯೊಳಿಟ್ಟು ಮುಟ್ಟಿಸಲಗ್ನಿಯ
ಸರ್ಪವೈರಿಯ ಮಿತ್ರ ಪ್ರಭೆಗಳಿಗುಪ್ಪರಿಸುತಿಹ ಜ್ಯೋತಿಯ
ಅಪ್ರತಿಮಹಾನಂದ ಲಿಂಗಕೆ ತುಪ್ಪದಾರುತಿಯನೆತ್ತುವೆ ||  || ೭ ||
ಕ್ಷೀರವಾರುಧಿ ಬಿಳಿಗಲ್ಲಕೆ ಮೀರುತಿರ್ಪ ದೇವಾನ್ನಮಂ
ಮೇರೆದಪ್ಪದೆ ಕಂಪಿನಿಂಪಿನ ಸಾರಘೃತ ಕಜ್ಜಾಯಮಂ
ಕಾರಲೇತೊಗಲಾಂಬ ಮಧುರಸ ಮೇಳ ವಾರುಧಿಶಾಕಮಂ
ಸಾರ ಷಡುತಸ ಭಕ್ಷಭೋಜ್ಯವ ಕಾರುಣ್ಯಕರಗರ್ಚಿಪೆ ||  || ೮ ||
ಪೂಗಫಲದೊಳಗಾದ ಪನ್ನೀರನಾದೊಡದ ಕಸ್ತೂರಿಯ
ಬಾಗೆಯೊಳ್ಪಡೆಯೆತ್ತಿ ಕರ್ಪುರಯೋಗ ಕೂಡಿದ ಚೂರ್ಣಮಂ
ನಾಗವಳ್ಳಿ ಬಿಳಿಯವನನುವಾಗಿ ಶೋಧಿಸಿದ ಭಕ್ತಿಯಿಂ
ಲಾಗೆನಿಪ ವಸ್ತ್ರ ತಾಂಬೂಲವ ನಾಗಭೂಷಣನಿಗೆತ್ತುವೆ ||  || ೯ ||
ಭಾವಿಪೊಡೆ ಕ[6]ರ6ಣಾದಿ ಗುಣಂಗಳ ಗಾವುಳಿಯನೆಲ್ಲ ನಿಲಿಸಿ
ಆವರಿಪ ಸರ್ವಪ್ರಪಂಚವ ನೀಗಿ ನಿಶ್ಚಲದಿಂದಲಿ
ಈವುತಷ್ಟವಿಧಾರ್ಚನೆಗಳಿಂದ ನಾನಾವಿಧ ದಶಭಕ್ತಿಯಿಂ
ತೀವಿ ಶಾಂತಮಲ್ಲೇಶನಾಂಘ್ರಿಯ ನಾನಾವಿಧದೊಳಗರ್ಚಿಪೆ ||  || ೧೦ ||
ಶಂಭು ಶಾಂತನ ಲಿಂಗಪೂಜೆಗೆ ಸಂಭ್ರಮದ ಮಲ್ಲಕಾಮಾಲೆ
ಎಂಬೊ ಪುಣ್ಕದಂಬ ವೃತ್ತವ ಕುಂಭಿನಿಯೊಳಾವನಾದಡಂ
ಇಂಬರಿದು ಬರೆದೋದಿ ಲಾಲಿಸಿ ಸಂಭ್ರಮದಿ ಪಾಠಂಗೆಯ್ಯಲು
ಅಂಬಿಕಾತ್ರಯನೀವನವರಿಗೆ ಜಂಬರಾರಿಯ ಭೋಗವಂ ||  || ೧೧ ||
ಕರಸ್ಥಲ ವೀರಣ್ಣೊಡೆಯ ದೇವರ ಅಷ್ಟವಿಧಾರ್ಚನ ಸಪಾಪ್ತ
ಸಮಾಪ್ತ ಮಂಗಳ ಮಹಾ ಶ್ರೀ ಶ್ರೀ ||
 
[1] ರ್ತ್ರಿ (ಮೂ)
[2] ಅಗರು (ಮೂ)
[3] ವ್ವಾ (ಮೂ)
[4] ದೂರ್ಖಿ (ಮೂ)
[5] ರು (ಮೂ)
[6] ರು (ಮೂ)
ಕರಸ್ಥಲ ಸಾಹಿತ್ಯ: ಕರಸ್ಥಲ ವೀರಣ್ಣೊಡೆಯನ ಸಾಹಿತ್ಯ: ೫. ಮಂತ್ರೋತ್ಪತ್ತಿ ರಗಳೆ
ಕಂದ |
ಶ್ರೀ ಮತ್ಪಂಚಾಕ್ಷರಿಯ ಮ
ಹಾ ಮಂತ್ರಮಂ ಮನೋಮುದದಿಂದುಸುರ್ದು
ಪ್ರೇಮದಿಂದ ಜಪಿಸುತ್ತಿರೆ
ಕಾಮಹರನೀವಂ ಸಕಲ ಸುಖ ಸಂಪದಮಂ ||
ಗದ್ಯ |
ಶ್ರೀ ಮಹಾಮಹೋನ್ನತಾದಿಗಮ್ಯದು ಪ್ರಮಾಣವೆನಿಪ ಮಹಾಮಹೋಚರ ಪ್ರಕಾಶದೀಪ್ತಿ ಮೀರಿ ತೋರ್ಪ ಸಕಲ ಬೆಳಗನವಪುದಿಗಿಪ್ಪ ಲಿಂಗದಲ್ಲಿ ಜನಿಸಿರ್ಪ ಸಕಲ ಸೃಷ್ಟಿಕಾರ ಮೂರ್ತಿಯಾಗಿ ಮೀರಿ ತೋರ್ಪ ತ್ರಿವಿಧ ಮಾತ್ರ ತ್ರಿವಿಧ ಮೂರ್ತಿ ಭೇದವಾಗಿ ಮೀರಿ ತೋರ್ಪ ||
ರಗಳೆ |
ತತ್ವವಾಗಿ ತ್ರವಿಧಮೂರ್ತಿಯಾದುದೋಂ ನಮಃಶಿವಾಯ
ತತ್ವಮೂರ್ತಿ ತ್ರಿವಿಧ ಕರ್ತೃವಾದುದೋಂ ನಮಃಶಿವಾಯ
ಶಿವಂ ಸದಾಶಿವಂ ಮಹೇಶ ತ್ರಿವಿಧ ಓಂ ನಮಃಶಿವಾಯ
ಶಿವಂ ತತ್ವಂ ಸಮಾನೇನ ನಿಃಷ್ಕಳಂಕೋಂ ನಮಃಶಿವಾಯ
ಸಕಳ ನಿಷ್ಕಳಂ ಸಾದಾಖ್ಯಮಿತಿಮತೋ ನಮಃಶಿವಾಯ
ಸಕಳವಾ ಮಹೇಶ ತತ್ವವಾದುದೋಂ ನಮಃಶಿವಾಯ
ಶಿವಾ ಪರಾಪರಂ ಸೂಕ್ಷ್ಮ ತತ್ವ ಓಂ ನಮಃಶಿವಾಯ
ಶಿವನು ನಿತ್ಯ ಸರ್ವಗತ ಸದಾಯನೋಂ ನಮಃಶಿವಾಯ
ಅನುಪನು ಮನೋಪಾಗಮಮಪ್ರಮೆಯೋಂ ನಮಃಶಿವಾಯ
ಅನುಘಚಲ ನಿತ್ಯ ಸುಗುಣ ನಿರ್ಗುಣೋಂ ನಮಃಶಿವಾಯ ||  || ೧೦ ||
ಶಿವ ಸ್ವಯಾನುಭಾವ ಪಂಚಪ್ರಣವ ಓಂ ನಮಃಶಿವಾಯ
ಶಿವನು ಸೂಕ್ಷ್ಮ ಪಂಚಪ್ರಣವವರ್ಣ ಓಂ ನಮಃಶಿವಾಯ
ಪ್ರಣಮವರ್ಣವದು ಮೂತಿಯಾದುದೋಂ ನಮಃಶಿವಾಯ
ಪ್ರಣಮವೈದರಲಿ ಮಂತ್ರಪಂಚಕೋಂ ನಮಃಶಿವಾಯ
ಮಂತ್ರದಲಿ ಶಿವಸ್ವಯಾಸ್ವರಾಜ್ಯ ಓಂ ನಮಃಶಿವಾಯ
ಅಂತು ಮೂರ್ತಿ ಕರ್ತು ಮೂರ್ತಿ ಕರ್ತು ಓಂ ನಮಃಶಿವಾಯ
ಕರ್ತು ಕರ್ಮ ಕೂಡೆ ಪಂಚಮೂರ್ತಿ ಓಂ ನಮಃಶಿವಾಯ
ಮೂರ್ತಿ ಐದಕೆ ಐದು ಶಕ್ತಿ ಜನನ ಓಂ ನಮಃಶಿವಾಯ
ಪಂಚಮೂರ್ತಿ ಪಂಚ ಶಕ್ತಿಯಲ್ಲಿ ಓಂ ನಮಃಶಿವಾಯ
ಸಂಚಲಿಪ ಮಹೇಶನುದವಾದದೋಂ ನಮಃಶಿವಾಯ || ೨೦ ||
ಏಕಶಿರ ತ್ರಿನೇತ್ರ ನಾಲ್ಕುಭುಜ ಓಂ ನಮಃಶಿವಾಯ
ಏಕವಪ್ಪ ಪಾದದ್ವಯಂ ವಿರಾಜಿತೋಂ ನಮಃಶಿವಾಯ
ಜಡೆಯ ಮಂಡಲ ಎಡೆಯಲಮೃತ ಕಡಲದೋಂ ನಮಃಶಿವಾಯ
ಕಡಲ ಬಳಸಿ ಬಿಗಿದ ಜಡೆಯ ಮಡದಿಯ ಓಂ ನಮಃಶಿವಾಯ
ಹವಿ ಶಶಾಂಕನರ್ಕ ನೇತ್ರ ತ್ರಯವಿದೋಂ ನಮಃಶಿವಾಯ
ಪವನಭುಕ್ತ ಬಾಲಕರ್ಣ ಕುಂಡಲೋಂ ನಮಃಶಿವಾಯ
ನಾಗಪಾಶ ಹವಿಕರಾಗ್ರದುರಯ ಓಂ ನಮಃಶಿವಾಯ
ಚಾಗು ವರದ ವಾಸಗಂಥೆಪಾಣಿ ಓಂ ನಮಃಶಿವಾಯ
ಇಂತೀ ಮಹೇಶಮೂರ್ತಿ ತತ್ಪದಿರವಿದೋಂ ನಮಃಶಿವಾಯ
ಅಂತ್ಯ[1]ಸಯಾದಿ ಸಕಲ ಸೃಷ್ಟಿಕಾರಣೋಂ ನಮಃಶಿವಾಯ             || ೩೦ ||
ಪೂರ್ಣಚಂದ್ರಕೋಟಿವರ್ಣರಾಜಿತೋಂ ನಮಃಶಿವಾಯ
ವರ್ಣವಿದು ಮಹೇಶ ತತ್ವಮೂರ್ತಿ ಓಂ ನಮಃಶಿವಾಯ
ಆ ಮಹೇಶ ಪಂಚವಕ್ತ್ರವಾದುದೋಂ ನಮಃಶಿವಾಯ
ಆ ಮಹಾದಿ ಪಂಚಮೂರ್ತಿ ಪಂಚಮುಖೋಂ ನಮಃಶಿವಾಯ
ಕರ್ಮರೂಪ ಪೂರ್ವವಕ್ತ್ರವಾದುದೊಂ ನಮಃಶಿವಾಯ
ನಿರ್ಮಳಾದಿ ಕರ್ತೃ ದಕ್ಷಿಣಾಸ್ಯ ಓಂ ನಮಃಶಿವಾಯ
ಅಪರವಕ್ತ್ರ ಮೂರ್ತಿಕರ್ತುವಾದುದೋಂ ನಮಃಶಿವಾಯ
ಸುಪಥದಿಂದ ಮೂರ್ತಿ ಉತ್ತರಾನನೋಂ ನಮಃಶಿವಾಯ
ಮೂರ್ಧ್ನಿಯಿಂ ಶಿವಂ ಸದಾಖ್ಯಮೂರ್ತಿಯೋಂ ನಮಃಶಿವಾಯ
ಮೂರ್ಧ್ನಿಮಾದಿ ಪಂಚವಕ್ತ್ರಮಿತಿಮತೋಂ ನಮಃಶಿವಾಯ           || ೪೦ ||
ತತ್ಪುರುಷ ವದನ ಕರ್ಮಮೂರ್ತಿಯೋಂ ನಮಃಶಿವಾಯ
ತಪ್ಪದಲ್ಲಿ ರಕ್ತವರ್ಣವಾದುದೋಂ ನಮಃಶಿವಾಯ
x x x x x x x x x x x x x x x
ಇಪ್ಪುದಲ್ಲಿ ಋಗ್ವೇದ ರೇಕೆಯೋಂ ನಮಃಶಿವಾಯ
ಅಕ್ಷರಯೆಂಬ ಎತ್ತಿ ಪ್ರೋಕ್ಷಣಂಗ ಓಂ ನಮಃಶಿವಾಯ
ಅಕ್ಷಯಾದಿ ಸ್ಥೂಲ ಮಂತ್ರಮಕ್ಷರೋಂ ನಮಃಶಿವಾಯ
ಪ್ರಣವ ಸಹನವಕ್ಷರಂಗಳಾದುದೋಂ ನಮಃಶಿವಾಯ
ಎಣಿಕೆಯಕ್ಷಮಾಲೆ ಮೂವತ್ತೆರಡು ಮಣಿ ನಮಃಶಿವಾಯ
ಮಧ್ಯ ಬೆರಳಿನಿಂ ತ್ರಿಲಕ್ಷ ಜಪವಾದುದೋಂ ನಮಃಶಿವಾಯ
ನಿರ್ಧರಾಣಿಮಾದಿ ಸಿದ್ಧಿ ವಶ್ಯ ಓಂ ನಮಃಶಿವಾಯ || ೫೦ ||
ದಕ್ಷಿಣಕೆ ಪೊರವಕ್ತ್ರಕರ್ತು ಓಂನಮಃಶಿವಾಯ
ಅಕ್ಷಯಾದಿ ಕಪ್ಪುವರ್ಣ ದರ್ಪಣೊಂ ನಮಃಶಿವಾಯ
ಭಸ್ಮಭೂಸಿತ ಪ್ರಸಾದ ಮಂತ್ರ ಓಂನಮಃಶಿವಾಯ
ಯಸ್ಮಂ ಪಂಚದಶ ಯಕ್ಷಮಾಲೆ ಓಂ ನಮಃಶಿವಾಯ
ತರ್ಜ್ಯನ್ಯಾದಿ ತ್ರಿಲಕ್ಷ ನಪವಾದುದೋಂ ನಮಃಶಿವಾಯ
ಊರ್ಜಿತಾಭಿಚಾರಮಕ್ಕು ಅಸಿಪದಂ ನಮಃಶಿವಾಯ
ಪಶ್ಚಿವ ಮನನಕ್ಕೆ ಮೂರ್ತಿ ಕರ್ತೃ ಓಂನಮಃಶಿವಾಯ
ನಿಶ್ಚಯಾಸ್ಯ ಸದ್ಯೋಜಾತ ವದನ ಓಂ ನಮಃಶಿವಾಯ
ಭೂತಿ ಭಸಿಕಾಂಗ ಯಜಸುಸಿಶೇಖ ಓಂ ನಮಃಶಿವಾಯ
ಶ್ವೇತ ವರ್ಣವಷ್ಟಮಾತ್ರೆ ಮಂತ್ರ ಓಂ ನಮಃಶಿವಾಯ || ೬೦ ||
ಸಪ್ತವಿಂಶತ್ಯಕ್ಷ ಮಾಲೆಯಿಂದದೋಂ ನಮಃಶಿವಾಯ
ನಿಷ್ಠೆಯಿಂದಲನಾಮಿಕದ ಜಪವಾದದುದೋಂ ನಮಃಶಿವಾಯ
ಅನಘನತ ಸಮೃದ್ಧಿ ಧನವು ಧಾನ್ಯ ಓಂ ನಮಃಶಿವಾಯ
ವಿನಮಿತರ್ಥ ಕಾಮ್ಯಾಫಲ ಪದಂಗಳೋಂ ನಮಃಶಿವಾಯ
ಉತ್ತರಾಭಿಮುಖಕ್ಕೆ ಮೂರ್ತಿಕರ್ತು ಓಂ ನಮಃಶಿವಾಯ
ನಿತ್ಯ ವಾಮದೇವ ಸೋಮಶೇಖ ಓಂ ನಮಃಶಿವಾಯ
ಭಸಿತ ಭೂಸಿತಾಂಗ ತಾಂಬ್ರವರ್ಣ ಓಂ ನಮಃಶಿವಾಯ
ಚಾರುಮಷ್ಟವಿಂಶತ್ರ್ಯಕ್ಷಮಾಲೆಯೋಂ ನಮಃಶಿವಾಯ
ಮೂಲಮಂತ್ರದಿಂ ಕನಿಷ್ಟ ಬೆರಳಿನೋಂ ನಮಃಶಿವಾಯ
ಕಾಲ ತ್ರಿವಿಧದಿಂದಜಾಷ್ಯ ಪೌಷ್ಟಿಕೋಂ ನಮಃಶಿವಾಯ || ೭೦ ||
ಈಶಗಾದಿ ಶಿವನದಾಖ್ಯ ಮೂರ್ತಿಯೋಂ ನಮಃಶಿವಾಯ
ಶಾಶ್ವತಲಿಂಗಮೀಶಾನ್ಯ ವಕ್ತ್ರ ಓಂ ನಮಃಶಿವಾಯ
ಪ್ರಣವಶೇಖ ಕೃಷ್ಣವರ್ಣವಾದುದೋಂ ನಮಃಶಿವಾಯ
ತ್ರಿಣುನಂಗರಕ್ಷ ಭಾನ ಭೂಷಣಂ ನಮಃಶಿವಾಯ
ಪಂಚವಿಂಶತ್ರ್ಯಕ್ಷಮಾರಿಯಿಮದಲೋಂ ನಮಃಶಿವಾಯ
ಸಂಚಲಿಪಡೆ ಸೂಕ್ಷ್ಮ ಮಂತ್ರದಿಂದಲೋಂ ನಮಃಶಿವಾಯ
ಅಂಗುಷ್ಟರಜಫಲ ಮೋಕ್ಷಪದವಾದುದೋಂ ನಮಃಶಿವಾಯ
ಸಂಗಸಖ್ಯಲಿಂಗ ಮಂಗಳಾಂಗ ಓಂ ನಮಃಶಿವಾಯ
ಪೂರ್ಣಕೋಟಿ ಚಂದ್ರರಾಜಿತಾಂಗ ಓಂ ನಮಃಶಿವಾಯ || ೮೦ ||
ಸ್ವರ್ಣಾದಿ ಜಟಾಂಶ ಮಕುಟ ಮಂಡಿತೋಂ ನಮಃಶಿವಾಯ
ಕರ್ಣಕುಂಡಲ ಶಶಾಂಕ ಜೂಟ ಓಂ ನಮಃಶಿವಾಯ
ಪಂಚದಶದುಗ್ರ ಪ್ರಕಾಶ ರಾಜಿತೋಂ ನಮಃಶಿವಾಯ
ಪಂಚಪಂಚ ಭುಜಸ್ತಪೂರ್ತಿವಿಲಸಿತಂ ನಮಃಶಿವಾಯ
ಭರಣ ದ್ವಿವಿಧ ಪದ್ಮಸ್ವಸ್ಥಿತಂ ಸದಾನ ಓಂ ನಮಃಶಿವಾಯ
ಪರುಷ ಶೂಲ ಖಡ್ಗ ವಜ್ರನಭಯಕರ ನಮಃಶಿವಾಯ
ಅಭಯ ಹಸ್ತ ದಕ್ಷಿಣಾಂಗಮಿತ್ತಮತೋಂ ನಮಃಶಿವಾಯ
ಶುಭದಿ ನಾಗಪಾಶಮಂಕುಶಾಂಕಿತೋಂನಮಃಶಿವಾಯ
ಅನಲ ಗಂಟೆ ಡಮರುಗಾದಿ ವಾಮಕರೋಂ ನಮಃಶಿವಾಯ
ಇನಿತು ಸರ್ವಲಕ್ಷಣಾಂಗ ಸಂಯುತೋಂ ನಮಃಶಿವಾಯ || ೯೦ ||
ದಿವ್ಯವಸ್ತ್ರ ಭೂಸಿತಾಂಗ ಓಂನಮಃಶಿವಾಯ
ದಿವ್ಯಗಂಧ ಲೇಪಿತಾಂಗ ಮೂರ್ತಿ ಓಂ ನಮಃಶಿವಾಯ
ದಿವ್ಯಮೂಲವೃದ್ಧಿಶಿತಾಂಗ ಕಾಂತಿ ಓಂ ನಮಃಶಿವಾಯ
ದಿವ್ಯರೂಪ ಸರ್ವಕಾಂತಿ ವಿಂಶತೋಂ ನಮಃಶಿವಾಯ
ಶಾಂತರೂಪ ವಕ್ತ್ರ ಪ್ರಹಸಿತಾನನೋಂ ನಮಃಶಿವಾಯ
ಶಾಂತಿ ವಿಶ್ವರೂಪ ನಿತ್ಯಸ್ಥಿತಿಪರೋಂ ನಮಃಶಿವಾಯ
ಇತಿ ಸದಾಶಿವಾದಿ ಮೂರ್ತಿದ್ಯಾನ ಓಂ ನಮಃಶಿವಾಯ
ಅತಿಶಯಾದಿ ಮುಕ್ತಿಕಾಮ್ಯಫಲದೋಂ ನಮಃಶಿವಾಯ
ಧರ್ಮ ಕಾಮ್ಯ ಮೋಕ್ಷ ಶಿವನ ಧ್ಯಾನದೋಂ ನಮಃಶಿವಾಯ
ಧರ್ಮದಲ್ಲಿ ವಿಶೇಷವಪ್ಪ ಫಲಪದೋಂ ನಮಃಶಿವಾಯ || ೧೦೦ ||
ಕರ್ಮಕಾರಣ ಕ್ರಿಯಾದಿ ಮೂರ್ತಿಯೋಂ ನಮಃಶಿವಾಯ
ನಿರ್ಮಲಸ್ವರೂಪ ಪಂಚವದನ ಓಂ ನಮಃಶಿವಾಯ
ಇತಿ ಯಥಾರ್ಥ ಶಾಸ್ತ್ರನಿಶ್ವಯುಗ್ಮ ಓಂನಮಃಶಿವಾಯ
ಇತಿ ಶ್ರುತಿ ಸ್ಮೃತಿ ಪುರಾಣವಾಕ್ಯ ಓಂನಮಃಶಿವಾಯ
ವಿಕಲ ಕರ್ಮರೂಪ ಪೂಜ್ಯವಿಧಾತ ಓಂ ನಮಃಶಿವಾಯ
ಸಕಲ ಸೃಷ್ಟಿಕಾರಣಂ ಮಹೇಶನೋಂ ನಮಃಶಿವಾಯ
ಸದ್ಯೋಜಾತ ಮುಖದಿ ಪೃಥ್ವಿಜನನ ಓಂ ನಮಃಶಿವಾಯ
ನಿರ್ಧರಾದಿ ವಾಮದೇವನೆಂಜಲೋಂ ನಮಃಶಿವಾಯ || ೧೧೦ ||
ಆ ಅಘೋರ ವಕ್ತ್ರವಗ್ನಿ ಜನನ ಓಂ ನಮಃಶಿವಾಯ
ಆ ಅನಂತ ಕಾರಣಂಗಾದುದೋಂ ನಮಃಶಿವಾಯ
ತತ್ಪುರುಷ ವದನಕಂ ಮಾತುರವಾದುದೋಂ ನಮಃಶಿವಾಯ
ತಪ್ಪದೀಶಾನವಕ್ತ್ರ ಗಗನವಾದುದೋಂ ನಮಃಶಿವಾಯ
ಇಂತು ಪಂಚ ಭೌತಿಕಂಗಳುದಯವಾದುದೋಂ ನಮಃಶಿವಾಯ
ಸಂತತಾದಿ ಪಂಚಬ್ರಹ್ಮದುದಯವಾದುದೋಂ ನಮಃಶಿವಾಯ
ಧರೆ ಜಲಾಗ್ನಿ ಮಾತುರಮಾಕಾಶಾದಿದೋಂ ನಮಃಶಿವಾಯ
ನೀರಜಭವನು ವಿಷ್ಣುರುದ್ರಮೀಶ್ವರೋಂ ನಮಃಶಿವಾಯ
ಆ ಸದಾಶಿವಾದಿ ಪಂಚಬ್ರಹ್ಮ ಓಂ ನಮಃಶಿವಾಯ
ಶಾಶ್ವತದಲಿ ಸಕಲ ಸೃಷ್ಟಿಕಾರಣೋಂ ನಮಃಶಿವಾಯ ||  || ೧೨೦ ||
ಆಸ್ತಿ ಚರ್ಮರೋಮ ಪೃಥ್ವಿ ಅಂಶಿಕೋಂ ನಮಃಶಿವಾಯ
ರಕ್ತ ಮೂತ್ರಿ ಪಿತ್ತ ವಾರಿಯಂಶಿಕೋಂ ನಮಃಶಿವಾಯ
ಮೇಧ ಶುಕ್ಲ ಶ್ಲೇಷ್ಮಾಗ್ನಿಯಂಶಿಕೋಂ ನಮಃಶಿವಾಯ
x x x x x x x x x x x x x x x x x x x
ಇಂತು ಪಿಂಡ ಪಂಚಮಾತ್ರೆಯಂಶಿಕೋಂ ನಮಃಶಿವಾಯ
ಸತತ ತ್ರಯವಂಗಳೈದು ಮಾತ್ರೆಯೋಂ ನಮಃಶಿವಾಯ
ಆರು ಚಕ್ರಕಾರು ಬೀಜ ಮಾತ್ರೆಯೋಂ ನಮಃಶಿವಾಯ
ಆರು ವರ್ಗಕಾರು ವೃಕ್ಷಂಗಳೋಂ ನಮಃಶಿವಾಯ
ಆರು ಮಾತ್ರೆಯಾರು ಸ್ಥಲಕ್ಕೆಯ್ದುದೋಂ ನಮಃಶಿವಾಯ
ಆರು ದೇವಕಾರು ಮಾತ್ರೆಯಾದಿಯೋಂ ನಮಃಶಿವಾಯ || ೧೩೦ ||
ಆರು ಹಸ್ತಕಾರು ಮಾತ್ರೆಯಾದಿಯೋಂ ನಮಃಶಿವಾಯ
ಆರು ಮಾತ್ರೆಯಾರು ಲಿಂಗಮೂರ್ತಿಯೋಂ ನಮಃಶಿವಾಯ
ಆರು ಮಾತ್ರೆಯಾರು ಮುಖದ ಕಾಂತಿಯೋಂ ನಮಃಶಿವಾಯ
ಆರು ಮಾತ್ರೆಯಾರು ವಿಷಯದರ್ಪಿತೋಂ ನಮಃಶಿವಾಯ
ಆರು ಮೂವತ್ತಾರು ತತ್ಪಕಾಂತಿಯೋಂ ನಮಃಶಿವಾಯ
ಆರ ಮೀರಿ ತೋರ್ಪ ಮಹದ ಕಳೆಯಾದುದೋಂ ನಮಃಶಿವಾಯ
ಅಖಿಳ ಬೆಳಗ ನವಘನವಪ್ಪ ಬೆಳಗಿದೋಂ ನಮಃಶಿವಾಯ
ಸುಖಮುಖಂಗಳೆಲ್ಲ ಲಿಂಗ ಕಳೆಯದೋಂ ನಮಃಶಿವಾಯ
ಪ್ರಾಣಲಿಂಗ ಮುಖದ ಕಾಂತಿದರ್ಪಣೋಂ ನಮಃಶಿವಾಯ
ಪ್ರಾಣಕಾದಿ ತ್ರಾಣ ಸ್ಥಾಣುಮಿರವಿದೋಂ ನಮಃಶಿವಾಯ || ೧೪೦ ||
ಲಿಂಗಪ್ರಾಣದಂಗ ಸ್ಥಲದ ಕಾಂತಿಯೋಂ ನಮಃಶಿವಾಯ
ಲಿಂಗಸಂಗ ಮಂಗಳಾಂಗಭರಿತ ಓಂ ನಮಃಶಿವಾಯ
ನೋಡೆ ನೋಡೆ ಕೂಡೆ ಕೂಡೆಯರ್ಪಣೋಂ ನಮಃಶಿವಾಯ
ಕೂಡಲೊಡನೆ ಸುಖದರ್ಪಣೋಂ ನಮಃಶಿವಾಯ
ಅರ್ಪಿತನರ್ಪಿತುಭಯಸ್ತಿನಾಸ್ತಿ ಓಂ ನಮಃಶಿವಾಯ
ತುಪ್ಪದಗ್ನಿಯುಂಡ ಪತ್ರದಿರವಿದೋಂ ನಮಃಶಿವಾಯ
ಲಿಂಗಪ್ರಾಣದಂಗ ಶ್ವಾಸ ಓಂ ನಮಃಶಿವಾಯ
ಲಿಂಗರಚನ ರುಚಿರ ಸಾಂಗದಂಗ ಓಂ ನಮಃಶಿವಾಯ
ಲಿಂಗನೇತ್ರೆ ರೂಪಿನಂಗ ಸುಖವಿದೋಂ ನಮಃಶಿವಾಯ
ಲಿಂಗ ನೋಂಕಿನಂಗ ಸುಖದ ಕಾಂತಿ ಓಂ ನಮಃಶಿವಾಯ || ೧೫೦ ||
ಲಿಂಗಶ್ರೋತ್ರ ಶಬ್ದ ಸುಖದ ದಾಸ ಓಂ ನಮಃಶಿವಾಯ
ಲಿಂಗರಂಧ್ರವಖಿಳ ಸುಖಾಸುಧಾಕರೋಂ ನಮಃಶಿವಾಯ
ಲಿಂಗಮಂಗಳಾಂಗ ಮಹದ ಬೆಳಗಿದೋಂ ನಮಃಶಿವಾಯ
ಲಿಂಗಾಮೃತಸಾರದಂಗ ಕಿರಣ ಓಂ ನಮಃಶಿವಾಯ
ಲಿಂಗ ನಿಜನಿಜಾಂಗ ಪರಮ ಕಳೆಯಿದೋಂ ನಮಃಶಿವಾಯ
ಲಿಂಗ ಪರಮ ತೇಜ ರಂಜಿತೋಂ ನಮಃಶಿವಾಯ
ಲಿಂಗವರ ಪರಂಜ್ಯೋತಿ ಸಂಗಂ ಓಂ ನಮಃಶಿವಾಯ
ಲಿಂಗದಂಗ ಸರ್ವಕಳೆಯ ಬೆಳಗಿದೋಂ ನಮಃಶಿವಾಯ
ಲಿಂಗಮಹದ ಕಳೆಯ ಬೆಳಗಿನಾದಿಯೋಂ ನಮಃಶಿವಾಯ
ಲಿಂಗದಿಹ ಪರಂಗವಾಸದಿದಿರವಿದೋಂ ನಮಃಶಿವಾಯ || ೧೬೦ ||
ಲಿಂಗಕಾದಿ ದೇಹ ಭೂಪಂಚಕೋಂ ನಮಃಶಿವಾಯ
ಲಿಂಗದಂಗ ಸಂಗ ಕಪಟನಾಟಕೋಂ ನಮಃಶಿವಾಯ
ಲಿಂಗ ಸೃಷ್ಟಿ ಕಾರಣಂಗ ಸೂತ್ರ ಓಂ ನಮಃಶಿವಾಯ
ಸಕಲ ಜೀವ ಮಂತ್ರವಹಕಾಂಗ ಓಂ ನಮಃಶಿವಾಯ
ಸಕಲ ಜೀವದುದಯ ಪ್ರಳಯ ಕರ್ತೃ ಓಂ ನಮಃಶಿವಾಯ
ಸರ್ವಮಯ ಸದಾದಿ ಮೂಲಮಂತ್ರ ಓಂ ನಮಃಶಿವಾಯ
ನಿರ್ವಿಕಲ್ಪ ನಿರ್ಮಳಾಂಗ ಲಿಂಗದಾಂಗ ಓಂ ನಮಃಶಿವಾಯ
ದೇಶಿಕಾಂಗ ವದನ ವಿಲಸಿತಾಂಗ ಓಂ ನಮಃಶಿವಾಯ
ದೇಶಿಕ ಪ್ರಕಾಶ ಕರ್ಣಪೂರಿತೋಂ ನಮಃಶಿವಾಯ
ದೇವಗುರು ಪರಾಪರ ಪ್ರೇಮಮೂರ್ತಿ ಓಂ ನಮಃಶಿವಾಯ || ೧೭೦ ||
ದೇವ ಪರಮ ತತ್ವಪುಂಜ ರಂಜಿತೋಂ ನಮಃಶಿವಾಯ
ಭೂತ ಭೌಷದ್ವರ್ತಮಾನದರಿವಿದೋಂ ನಮಃಶಿವಾಯ
ಖ್ಯಾತಿ ಭೂತ ಜನನ ಭೀತಿ ಮಂತ್ರ ಓಂನಮಃಶಿವಾಯ
ಜಾತ ಪ್ರೇತ ರಜ ಪವಿತ್ರ ಮಂತ್ರ ಓಂ ನಮಃಶಿವಾಯ
ಜಾತಿ ಶೇಷ ರಜ ಪವಿತ್ರ ಮಂತ್ರ ಓಂ ನಮಃಶಿವಾಯ
ಸಕಲ ಜನನ ವನಕುಠಾರವೆನಿಪುದೋಂ ನಮಃಶಿವಾಯ
ಅಖಿಲ ಭವದ ಮನದಿ ವಡಬನೆನಿಪುದೋಂ ನಮಃಶಿವಾಯ
ಮನಕೆ ಮಹದ ನೆಲಯ ಬೆಳಗು ತೋರ್ಪುದೋಂ ನಮಃಶಿವಾಯ
ಅನುಪಮ ಪ್ರಕಾಶ ಬೀರ್ವುದೋಂ ನಮಃಶಿವಾಯ
ನಾದ ಬ್ರಹ್ಮಕಾದಿ ಬೀಜವಾದುದೋಂ ನಮಃಶಿವಾಯ ||  || ೧೮೦ ||
ನಾದ ವೇದಕಾದಿ ಜನನ ಬೀಜ ಓಂ ನಮಃಶಿವಾಯ
ಶಾಂತ ಗರ್ವಗತ್ತ ಸಮಸ್ತ ಪ್ರೀತಿ ಓಂ ನಮಃಶಿವಾಯ
ಶಾಂತ ಭಕ್ತ ಜನದ ಮುಖದ ಶಾಂತಿಯೋಂ ನಮಃಶಿವಾಯ
ಶಾಂತ ಪರಮ ತತ್ವನಾದ ಶರಧಿಯೋಂ ನಮಃಶಿವಾಯ
ಶಾಂತ ಪರಶಿವಾದಿ ಶರೀರ ಶರಧಿಯೋಂ ನಮಃಶಿವಾಯ
ಶಾಂತ ಪರಶಿವಾದಿ ಶರೀರ ಕಾಂತಿಯೋಂ ನಮಃಶಿವಾಯ
ಶಾಂತ ಉರುತರ ಪ್ರಮದಾಂತ ಓಂ ನಮಃಶಿವಾಯ
ಶಾಂತ ಸಕಲ ಶಶಿಯ ತೇಜಕಾಂತಿ ಓಂ ನಮಃಶಿವಾಯ
ಶಾಂತ ಸಹಸ್ರವಹ್ನಿ ತೇಜಕಾಂತಿ ಓಂ ನಮಃಶಿವಾಯ
ಶಾಂತ ಸಕಲ ವಿಪ್ರಕಾಶಲಾಂತ ಓಂ ನಮಃಶಿವಾಯ
ಶಾಂತ ಸರ್ವಮದಯವೆನಿಪಮಾಂತ ಓಂ ನಮಃಶಿವಾಯ || ೧೯೦ ||
ಶಾಂತದಾಮೃತ ಕಳೆ ಎನಿಪ ಶಾಂತಿ ಓಂ ನಮಃಶಿವಾಯ
ಶಾಂತಗವಯವಂಗಳಾದುದೋಂ ನಮಃಶಿವಾಯ
ಶಾಂತಿ ಶಾಂತವೈದು ಮುಖದ ಕಾಂತಿಯೋಂ ನಮಃಶಿವಾಯ
ಶಾಂತನಂಗೋಪಾಂಗದಖಿಳವೆಳಗಿದೋಂ ನಮಃಶಿವಾಯ
ಶಾಂತ ಮಲ್ಲಿಕಾರ್ಜುನಂಗಸಂಗ ಓಂ ನಮಃಶಿವಾಯ
ಶಾಂತ ಮಲ್ಲಿಕಾರ್ಜುನಂ ನಾಮ ಓಂ ನಮಃಶಿವಾಯ
ಶಾಂತ ಮಲ್ಲಿಕಾರ್ಜುನಂ ನಮಸ್ತೇ ಓಂ ನಮಃಶಿವಾಯ
ಶಾಂತಮಲ್ಲಿಕಾರ್ಜುನ ಲಿಂಗಸಂಗ ಓಂನಮಃಶಿವಾಯ
ಶಾಂತಮಲ್ಲಿಕಾರ್ಜುನ ನಾಮ ಒಂ ನಮಃಶಿವಾಯ
ಶಾಂತ ಮಲ್ಲಿಕಾರ್ಜುನ ನಮಸ್ತೇ ಓಂ ನಮಃಶಿವಾಯ || ೨೦೦ ||
ಶಾಂತಮಲ್ಲಿಕಾರ್ಜುನಂಗೆ ನಮಸ್ತೆ ನಮಸ್ತೆ ನಮಃಶಿವಾಯ
ನಮಸ್ತುತೆ ಮಂತ್ರ ಮಾಯಾಂಗಸಂಗ
ನಮಸ್ತುತೆ ಮಂತ್ರ ಜಗದೀಪಾಂಗ
ನಮಸ್ತುತೆ ಮಂತ್ರಪ್ರಿಯ ಶಾಂತಲಿಂಗ ||
ಕಂದ |
ಮಂತ್ರೋತ್ಪತ್ಯದ ರಗಳೆಯ
ಅಂತು ಅನವರತಾವನಾದಡಾಗಲಿ ಪಠಿಸೆ
ಸಂತತ ಸಾಮಿಪ್ಯದೊಳುಂ
ಶಾಂತನ ಸನ್ನಿಧಿಯೊಳಿರ್ಕು ಅನವರತ ಸುಖದಿಂ ||
ಕರಸ್ಥಲ ವೀರಣ್ಣೊಡೆಯ ದೇವನ ಮಂತ್ರೋತ್ಪತ್ತಿ ರಗಳೆ ಸಮಾಪ್ತ
ಸಮಾಪ್ತ ಮಂಗಳ ಮಹಾ ಶ್ರೀ ಶ್ರೀ ||
 
[1] ಅತ್ತಿ (ಮೂ)
ಕರಸ್ಥಲ ಸಾಹಿತ್ಯ: ಕರಸ್ಥಲ ವೀರಣ್ಣೊಡೆಯನ ಸಾಹಿತ್ಯ: ೬. ವಚನಗಳು
೧.
ಎನ್ನ ಕಾಮದ ಕಳೆಯ ಕಳೆಯಯ್ಯ ಸಿದ್ಧರಾಮ್ಯ
ಎನ್ನ ಕ್ರೋಧದ ಕೊನರ ಚಿವುಟಯ್ಯ ಚೆನ್ನಬಸವಣ್ಣ
ಎನ್ನಲೋಭದ ಬಲೆಯ ಹರಿಯಯ್ಯ ಪ್ರಭುದೇವ
ಎನ್ನ ಮೋಹದ ಮದವ ಬಿಡಿಸಯ್ಯ ಸಂಗನಬಸವಣ್ಣ
ಎನ್ನ ಮದಕ್ಕೆ ಮಾವತಿಗನಾಗಿ ಬಾರಯ್ಯ ಮಾಡಿವಾಳಯ್ಯ
ಎನ್ನ ಮಚ್ಚರಕಿಚ್ಚ ಸುಟ್ಟು ನಿಮ್ಮಲ್ಲೆನ್ನ ಅಚ್ಚೊತ್ತಿದಂತಿರೊಸಯ್ಯ
ಮಹಾಘನ ಶಾಂತಮಲ್ಲಿಕಾರ್ಜುನಲಿಂಗವೆ.
೨
ಎನ್ನ ತನು ಬಸವಣ್ಣನಲ್ಲಿ ಅಡಿಗಿತ್ತು
ಎನ್ನ ಮನ ಚೆನ್ನಬಸವಣ್ಣನಲ್ಲಿ ಅಡಗಿತ್ತು
ಎನ್ನ ಪ್ರಾಣ ಪ್ರಭುದೇವರಲ್ಲಿ ಅಡಗಿತ್ತು
ಎನ್ನ ಸರ್ವಾಂಗದ ಸಕಲರಕಣಂಗಳೆಲ್ಲವು
ನಿಮ್ಮ ಶರಣರ ಶ್ರೀಪಾದದಲ್ಲಿ ಅಡಗಿದವು
ಮಹಾಘನ ಶಾಂತಮಲ್ಲಿಕಾರ್ಜುನ.
೩
ಚೊಕ್ಕ ಭೋಜನ ಕಂಪಿತವಾದ ತಂದೆಯವನು,
ತನ್ನ ಸಾಗಿಸಿ ಸಾಕಿದವ್ವೆಯನು,
ತನ್ನಲ್ಲಿ ಮೆಚ್ಚಿಯಚ್ಚೊತ್ತಿಹ ಬೆಚ್ಚಳನು,
ಇಚ್ಚೆಗಿಚ್ಛೆಯ ಬಿಟ್ಟು ಪರಜಂಗಮವಾಗಿ ನಿಂದು ಬಳಿಕ
ಆ ಚೊಕ್ಕ ಭೋಜನ ತನಗಿಲ್ಲದಿರಬೇಕು
ಆ ತಂದೆಗೆ ತಪ್ಪಿರಬೇಕು,ಆ ತಾಯಿಗೆ ಸಂದಿಸದಿರಬೇಕು
ಹೆಂಡತಿ ಮನವಕ್ಕದಿರಬೇಕು
ಇಂತಾದಾತನೆ
ಪರಮಪ್ರಭು ಶಾಂತಮಲ್ಲಿಕಾರ್ಜುನದೇವರು ತಾನೇ ಕಾರಣ
ಲಜ್ಜೆಗಟ್ಟಿ ನಿರ್ಲಜ್ಜನಾದ ಶರಣ.
೪
ಶರಣಾರ್ಥಿ ಶರಣಾರ್ಥಿ ಸಿದ್ಧರಾಮ್ಯ
ಶರಣಾರ್ಥಿ ಶರಣಾರ್ಥಿ ಚೆನ್ನಬಸವಣ್ಣ
ಶರಣಾರ್ಥಿ ಶರಣಾರ್ಥಿ ಪ್ರಭುದೇವಾ
ಶರಣಾರ್ಥಿ ಶರಣಾರ್ಥಿ ಸಂಗನಬಸವವಣ್ಣ
ಶರಣಾರ್ಥಿ ಶರಣಾರ್ಥಿ ಅಜಗಣ್ಣಯ್ಯ
ಶರಣಾರ್ಥಿ ಶರಣಾರ್ಥಿ ಮುಕ್ತಾಯವ್ವಾ
ಶರಣಾರ್ಥಿ ಶರಣಾರ್ಥಿ
ಮಹಾಘನ ಶಾಂತಮಲ್ಲಿಕಾರ್ಜುನಲಿಂಗವ ತೋರಿದ
ಮಹಾಗಣಂಗಳ ಶ್ರೀಪಾದಕ್ಕೆ ಶರಣಾರ್ಥಿ ಶರಣಾರ್ಥಿ
ನಮೋ ನಮೋ ಎನುತಿರ್ದೆನಯ್ಯಾ
೫
ಜಂಗಮವೆಂತವನೆಂದಡೆ:
ನಿಜಸ್ವರೂಪವಾದಾತನೀಗ ಜಂಗಮ
ಅಧೀನವುಳ್ಳಾತನು ಅಲ್ಲ, ಅಧೀನವಿಲ್ಲದಾತನು ಅಲ್ಲ
ಸಾಕಾರನು ಅಲ್ಲ,ನಿರಾಕಾರನು ಅಲ್ಲ
ಶಾಂತನು ಅಲ್ಲ, ಕ್ರೋಧಿಯು ಅಲ್ಲ
ಕಾಮಿಯು ಅಲ್ಲ, ನಿಷ್ಕಾಮಿಯು ಅಲ್ಲ
ಖಂಡಿತನು ಅಲ್ಲ, ಅಖಂಡಿತನು ಅಲ್ಲ
ದ್ವೈತಾದ್ವೈತವನಳಿದು ದ್ವಂದ್ವಾತೀತನಾಗಿ
ನಿಜಗುರು ಶಾಂತಮಲ್ಲಿಕಾರ್ಜುನ ತಾನಾದ ಜಂಗಮ.
೬
ಶರಣಂಗಾಧಾರವಿಲ್ಲ
ಶರಣ ತಾನಿನೆಲ್ಲವಕ್ಕಾಲಯವಾದ
ಶರಣಂಗಿಹವಿಲ್ಲ ಪರವಿಲ್ಲ
ಎಂತಿರ್ದಂತೆ ಪರಬ್ರಹ್ಮವು ತಾನೇ
ನಿಜಗುರು ಶಾಂತಮಲ್ಲೇಶ್ವರಾ ನಿಮ್ಮ ಶರಣನು.
೭
ಏಕೋದೇವ ಶಿವನದ್ವಿತೀಯ
ಶಿವನಲ್ಲದೆ ಬೇರೆ ದೈವವಿಲ್ಲವೆಂದು ಸಾರಿ ನುಡಿವುತ್ತಿ[ವೆ]
ಶ್ರುತಿ ಶಾಸ್ತ್ರ ಪುರಾಣ ಆಗಮಂಗಳೆಲ್ಲವು
ಶಿವನಲ್ಲದೆ ಬೇರೆದೈವವಿಲ್ಲವೆಂದು ಸಾರಲು
ಮರಳಿ ವಿಷ್ಣು ದೇವರೆಂದು ನುಡಿವುತ್ತಿಪ್ಪರು
ದೈವಕ್ಕೆ ಉತ್ಪತ್ತಿ ಸ್ಥಿತಿ ಲಯಂಗಳೆಂಬುದುಂಟೆ
ದೃಷ್ಟಾಂತರ ಜಾಯತೆ ಅಷ್ಟಮಿ ಸಾಕ್ಷಿ
ಆ ವಿಷ್ಣುವಿಂಗೆ ಲಯವುಂಟೆಂಬುದಕ್ಕೆ
ಕಾಡಬೇಕನೆಚ್ಚುಂಬು ಅಂಗಾಲಲ್ಲಿ ನೆಟ್ಟು ಪ್ರಾಣವ ಬಿಟ್ಟುದೇ ಸಾಕ್ಷಿ
ಅಚ್ಯುತಂಗೆ ಅನೇಕ ಭವವುಂಟೆಂಬುದಕ್ಕೆ
ಮತ್ಯ್ಸಕೂರ್ಮವರಾಹವತಾರವಾದುದೇ ಸಾಕ್ಷಿ
ಆ ಹರಿ, ಹರನ ಭೃತ್ಯನೆಂಬುದಕ್ಕೆ
ರಾಮೇಶ್ವರ ಆದಿಯಾದ ಪ್ರತಿಷ್ಠೆಗಳೇ ಸಾಕ್ಷಿ
ಇಂತಪ್ಪ ಹರಿಯನು ಹರಂಗೆ ಸರಿಯೆಂದು ನುಡಿವರು ಅಜ್ಞಾನಿಗಳು
ಅತಂಗಿಲ್ಲದೆ ಮಹತ್ವದ ತಾವು ನುಡಿವುತ್ತಿಹರು
ಬಲಿಯ ಮೂರಡಿ ಭೂಮಿಯ ಸ್ಥಾನವ ಬೇಡಿದಲ್ಲಿ
ಪಂಚಾಶತಕೋಟಿ ಭೂಮಿ ಸಾಲದೆ ಹೋಯಿತೆಂದು ನುಡಿವುತ್ತಿಹರು
ಮಗಧನೆಂಬ ರಾಕ್ಷಸನನಟ್ಟುವಲ್ಲಿ ಅದೆಲ್ಲಿ ಹೋಯಿತೆಂದು ನುಡಿವುತ್ತಿಹರು
ಮಗಧನೆಂಬ ರಾಕ್ಷಸನನಟ್ಟುವಲ್ಲಿ ಅದೆಲ್ಲಿ ಬಂದಿತೋ ಓಡುವುದಕ್ಕೆ ಭೂಮಿ
ವಿಷ್ಣುವಿನ ಹೃದಯದಲ್ಲಿ ವಿಶ್ವವೆಲ್ಲಾ ಇದ್ದೀತೆಂದು ನುಡಿವುತ್ತಿಹರು
ಆ ವಿಷ್ಣುವಿನ ಹೃದಯದಲ್ಲಿ ವಿಶ್ವವೆಲ್ಲವು ಇದ್ದರೆ
ಸೀತೆ ಹೋದಳೆಂದು ಅರಸಿ ಸೇತುವೆ ಕಟ್ಟಿ ದಣಿಯಲೇಕೊ
ವಿಷ್ಣುವಿನ ಬಾಣವ ಮೊನೆಯಲ್ಲಿ ಸಪ್ತ ಸಮುದ್ರಂಗಳೆಲ್ಲವೂ ಬಂದವೆಂದು
ನುಡವುತ್ತಿಹರು
ಆ ವಿಷ್ಣುವಿನ ಬಾಣದ ಮೊನೆಯಲ್ಲಿ ಸಪ್ತ ಸಮುದ್ರಂಗಳೆಲ್ಲವೂ ಬಂದರೆ
ಕಪಿಗಳ ಕೂಡಿ ಸೇತುವೆ ಕಟ್ಟುವುದಕ್ಕೇನು ಕಾರಣ
ಇಂತಪ್ಪ ಹರಿಯನು ಹರಗೆ ಸರಿಯೆಂದು ನುಡಿವ ದ್ವಿಜರ ನುಡಿಯನು ಪ್ರಮಾಣಿಸಿದರೆ
ಅಘೋರ ನರಕದಲ್ಲಿ ಇಕ್ಕದೆ ಮಾಣ ನಿಜಗುರು ಶಾಂತಮಲ್ಲಿಕಾರ್ಜುನ
ಕರಸ್ಥಲ ವೀರಣ್ಣೊಡೆಯ ದೇವರ ವಚನ ಸಮಾಪ್ತ
ಸಮಾಪ್ತ ಮಂಗಳ ಮಹಾ ಶ್ರೀ ಶ್ರೀ || 
ಕರಸ್ಥಲ ಸಾಹಿತ್ಯ: ಕರಸ್ಥಲ ವೀರಣ್ಣೊಡೆಯನ ಸಾಹಿತ್ಯ: ೭. ಸ್ವರವಚನಗಳು
೧. ಕಂಡಿರೆಯಕ್ಕ ಕಂಡಿರೆ
ಕಂಡಿರೆಯಕ್ಕ ಕಂಡಿರೆ, ಭೂ
ಮಂಡಲದೊಳಗೊಬ್ಬ ದಿಂಡೆಯ ಕಳ್ಳನ? ||  || ಪಲ್ಲ ||
ಆದಿಯ ಕದ್ದ, ಅನಾದಿಯ ಕದ್ದನು,
ಭೇದಿಸಿ ಕದ್ದ ಮೂವತ್ತಾರನು
ವಾದಕ್ಕೆ ನಿಲುಕದ ಅಜಹರಿಗಳ ಕದ್ದ
ವೇದ ಶಾಸ್ತ್ರವ ಕದ್ದ ವಿಗಡದ ಕಳ್ಳನ ||  || ೧ ||
ಮಡಿಕೆಯೊಳಿದ್ದ ಮಾನಿಖ್ಯವನು ಕದ್ದ,
ಕುಡಿಕೆಯೊಳಿದ್ದ ಮುತ್ತನು ಕದ್ದ,
ಕಡೆಮೊದಲಿಲ್ಲದ ನಾನಾ ರೂಪನು ಕದ್ದ
ಎಡೆದೆರಹಿಲ್ಲದಾನಂದದ ಕಳ್ಳನ ||  || ೨ ||
ಆರ ಕದ್ದ, ಮೂರೊಂದನು ಕದ್ದ,
ಬೇರೆ ಇನ್ನೂರೆರಡೆಂಟನು ಕದ್ದ,
ನೂರೊಂದು ನಾಮಾಂಕಿತ ಶಾಂತಮಲ್ಲನ
ಸೇರಿ ಕದ್ದ ಕಳ್ಳ ಮರಳಿತ್ತ ಬಾರ || ೩ ||
೨. ಕೋಲು ಕೋಲು ಕೋಲೆ
ರಾಗ: ಮಂಗಳ ಕೌಶಿ
ಕೋಲು ಕೋಲು ಸುಜ್ಞಾನದ
ಕೋಲು ಕೋಲೆ ಪದನ ಘನಲೀಲೆ | ನೀ
ಪೇಲಂಗಲಿಂಗದ ಮೇಲೆ ||  || ಪಲ್ಲ ||
ಗಗನ ಮಂಟಪದೊಳಪುಗುತ
ಸೊಗಸು ಲಿಂಗದ ಗತಿ ಮಿಗುತ
ಯುಗನಯನಾಶ್ರುಗಳೊಗುತ | ಈ
ಜಗದ ಜನರ ಕಂಡು ನಗುತ ||  || ೧ ||
ಆರು ಮುಖದ ಶಕ್ತಿ ನೋಡೆ
ಮೂರು ಲಿಂಗದ ಗತಿಗೂಡೆ
ತೋರೆ ಸದ್ಭಕ್ತಿಯ ಪಾಡೆ | ಮಿಗೆ
ಮೀರಿದ ಯುಕ್ತಿಯೊಳಾಡೆ || ೨ ||
ಎತ್ತಿ ಸತ್ಕ್ರಿಯೆಗಳ ನುಡಿದು
ನಿತ್ಯಾನಂದದಿ ನಡೆದು
ಅತ್ಯಂತಾನುಭಾವವಡೆದು | ನೀ
ಹತ್ತಿರ ಬಾ ಕೋಲ್ಬವಿಡಿದು ||  || ೩ ||
ಕದುಬುವ ಕರಣದ ಚಿಂತೆ ನಿ
ನ್ನೆದೆವನೆಯೊಳು ನಿಲ್ಲದಂತೆ
ಸದಮಲ ಸದ್ಗುಣವಂತೆ | ಕೋಲ್
ಒದಗಿ ನೀ ಬಾರೆ ಚಿತ್ಕಾಂತೆ ||  || ೪ ||
ಭಾವದೃಷ್ಟಿ ಬಲಿಬಲಿಯೆ
ತೀವಿದ ಮನ ನಲಿನಲಿಯೆ
ಸೇವೆ ರತಿಯೊಳುಲಿದುಲಿಯೆ | ನ
ಮ್ಮೈವರ ಗತಿಗೊಲಿದೊಲಿಯ ||  || ೫ ||
ರೂಪು ರೂಪನಿಂದರಿಯೆ
ರೂಪಿನೊಳಗೆ ಮೈಮರೆಯೆ
ರೂಪನೆರಡು ಕಣ್ದೆರೆಯೆ | ಚಿ
ದ್ರೂಪು ನಿರೂಪಿನೊಳ್ಮರದೆರೆಯೆ || ೬ ||
ಮಂಗಳಮಯ ಪಟುವಾಗೆ
ಸಂಗಸುಖದ ಘಟವಾಗೆ
ಲಿಂಗಭೋಗವು ದಿಟವಾಗೆ | ನಿ
ನ್ನಂಗದ ಗುಣ ಸಟೆಯಾಗೆ || ೭ ||
ಜಾಣ ನಿನ್ನಯ ನಿಜವೇಷ
ಮಾಣದೆ ನಿಂದ ವಿಲಾಸ
ಹೂಣಿಸಿ ಬಲಿದ ಪ್ರಕಾಸ | ನೆರೆ
ಕಾಣಿಸುತಿದೆ ಕೈಲಾಸ ||  || ೮ ||
ಸಂತತ ಪ್ರಣವ ಸುನಾದ
ಚಿಂತಿತಾತ್ಮ ನಿರ್ಭೇದ
ಇಂತೆಸಿಯಲ್ಕೆ ವಿನೋದ | ಗುರು
ಶಾಂತಮಲ್ಲೇಶ ತಾನಾದ ||
೩. ಅಲಸಿದೆನಕ್ಕ ಅಲಸಿದೆ
ರಾಗ: ಆಹರಿಪಂತು
ಅಲಸಿದೆನಕ್ಕ ಅಲಸಿದೆ, ಅಳುವ ಮ
ಕ್ಕಳ ಕಾಟ, ಉಲಿವ ಗಂಡನ ಕೂಟ || ಪಲ್ಲ ||
ಎಂಬತ್ತು ನಾಲ್ಕು ಲಕ್ಷ ತವರೂರು ದಾರಿಯ
ಹಂಬಲಿಸುತ ನಾ ನಡದು ಬಂದು,
ತುಂಬಿದ ಜಲವನು ಮಿಂದುಂಡು ಮಲಗಲು
ಬಂದು ಹತ್ತಿತು ಕಿಚ್ಚು ಮನೆಯನು ||
ಒಡಹುಟ್ಟಿದೈವರು ಹಿಡಿದು ಕೈ ಸುಟ್ಟರು
ಮಡದಿಯರೈವರ ಮುಡಿ ಬೆಂದು
ನಡುಮನೆಯಾಕೆಯ ಕಿಡಿ ಹತ್ತಿ ಅಂಗಾಲು,
ನಡೆಯಲಾರದೆ ಸತ್ತು ಮಡಿಯಲು || ೨ ||
ಕಳಬಂದ ಕಳ್ಳರು ಕೀಳಿಲ ಮರೆಯಲಿರ್ದು
ಬೆಳಗಾಗಲು ಬಿಟ್ಟೋಡಿದರು
ತಳವಾರನ ಕಣ್ಣ ಕಳದು ಕೈಯಲ್ಲಿ ಕೊಟ್ಟು
ಹೊಳೆಯ ದಾಂಟಿದೆ ನಾ ಬೆಳಗಾಗೆ ||  || ೩ ||
ತವರೂರ ಪೊರಮಟ್ಟು, ಕಿವಿಯೋಲೆಗಳದು
ತವೆ ತಲೆಯಿಲ್ಲದವರ ಕಿವಿಗಿಕ್ಕಿ
ಹವಣಿಸಬಾರದ ಭವಿಸಂಗದೊಳಗಿರ್ದು,
ತವಕದಿ ಪರವೂರಿನ ದಾರಿಯ ನಡದು ||  || ೪ ||
ಹೆತ್ತ ಮಕ್ಕಳನೆಲ್ಲ ಅತ್ತೆಯ ವಶಮಾಡಿ
ಮುತ್ತೈದೆರೈವರ ಕೂಡಿಕೊಂಡು,
ಚಿತ್ತವಲ್ಲಭ ಶಾಂತಮ್ಲ್ಲೇಶಲಿಂಗಕೆ
ನೆತ್ತಿಯ ನೀರ ನಾ ನೆರೆ ಹೊತ್ತೆನು || ೫ ||
೪. ಏನ ಹೇಳುವೆನಕ್ಕ
ರಾಗ: ಶ್ರೀ
ಏನ ಹೇಳುವೆನಕ್ಕ ಕನಸುವ ?
ನಾನೊಂದ ಕನಸ ಕಂಡೆನಿಂದಿನಿರುಳೊಳು ||  || ಪಲ್ಲ ||
ಮಲಗಿರ್ದ ಸರ್ಪನು ನಲಿದು ಹೆಡೆಯನೆತ್ತಿ
ಬಲು ಹದ್ದು ಹೊಯ್ದುದು ಗಗನವ ದೇಳೆ
ಲಲನೆಯೊಳಡಗಿರ್ದ ಮೊಲೆಯ ಕಾಣುತ ಬಟ್ಟಬ
ಯಲೊಳು ಬಯಲಾದುದ ಕಂಡೆನು ||  || ೧ ||
ಮೂಲದೊಳ್ಕಕಿಚ್ಚೆದ್ದು ಸಾಲು ಮಠವನು ಸುಟ್ಟು,
ಕೀಲು ಸಡಿಲಿ ತೊಲೆ ಮುರಿಯಲು
ಜಾಳಂದ್ರದುರಿ ತಾಗಿ, ಮೇಲಣ ಕೊಡನುಕ್ಕಿ
ಜಾಲಗಾರನು ಸತ್ತ ಕನಸುವ ||  || ೨ ||
ಹುಟ್ಟು ಬಂಜೆಯ ಮಗ ಸುಟ್ಟನು ತವರೂರ
ಉಟ್ಟುದ ಬಿಸುಟು ಉಣ್ಣದೆ ಹೋದುದ;
ಶ್ರೇಷ್ಠ ನಿರ್ಮಲ ಗುರುಶಾಂತಮಲ್ಲನ ಕೂಡಿ
ದೃಷ್ಟವದೃಷ್ಟವಾದುದ ಕಂಡೆನು? ||  || ೩ ||
೫. ಕಂಡೆ ನಾ ವಿಪರೀತ ಕನಸ
ರಾಗ: ಪಂತುವರಾಳಿ
ಕಂಡೆ ನಾ ವಿಪರೀತ ಕನಸ ಪರ
ಮಂಡಲದೊಳಗೊಂದು ಮಾಣಿಕವ || ಪಲ್ಲ ||
ಮುಪ್ಪುರದೊಳಗೊಂದು ಸರ್ಪನ ಹೆಡೆಯ ಮೇಲೆ
ಒಪ್ಪವಿಟ್ಟ ಮಾಣಿಕ್ಯಪ್ರಭೆಯ
ಉಪ್ಪರಿಗೆಯ ಮೇಲೆ ಕಪ್ಪುರಕಂಬವ
ನಪ್ಪಿದ ಮಾಣಿಕ್ಯ ಜ್ಯೋತಿಯನು ||
ಬ್ರಹ್ಮಲೋಕವ ನೇರಿ, ವಿಷ್ಣುಲೋಕವ ಸಾರಿ,
ಗಮ್ಮನೆ ರುದ್ರರೀಶ್ವರ ಸೀಮೆಯ
ನೆಮ್ಮಿ ಸದಾಶಿವಲೋಕದ ಮೇಲೆ
ಬ್ರಹ್ಮದ ಸೀಮೆಯ ಬಯಲೊಳಗೆ                 || ೨ ||
ಅಂಬರ ಸರಸಿಯೊಳಂಬುಜವರಳಲು
ತುಂಬಿಯ ನಾದವನಾಲಿಸುತ
ಶಂಭು ಸದ್ಗುರು ಶಾಂತಮಲ್ಲೇಶನ ಕೂಡೆ
ಹಂಬಲಿಸುತ ಹರವರಿಯೊಳಗೆ                      || ೩ ||
೬. ಹೆಣ್ಣಿನ ಸಂಗದಲಿ ಮೈಮರೆದಣ್ಣ
ರಾಗ : ಮೌಳಿ
ಹೆಣ್ಣಿನ ಸಂಗದಲಿ ಮೈಮರೆದ
ಣ್ಣಗಳಿಗನುಭವವೇಕೆ ||  || ಪಲ್ಲ ||
ಸತಿಯರ ಕಾಲ್ದೆಸೆಯಲಿ ಬಿದ್ದು
ಅತಿಶಯ ಲಿಂಗಸಂಗವ ಮರೆದು
ಗತಿಗೆಟ್ಟುವರು ನಿಜದನುಭಾವ
ಸ್ಥಿತಿಯನರಿದೆವೆಂದೆಲೇಕೆ ||  || ೧ ||
ಹಿಂದು ಮುಂದನೆ ಹರಿದು ಲಿಂಗದೊ
ಳೊಂದಿ ಬೆರಸಿದನುಭಾವಿಗಳೆಂದು
ಚಂದ ಚಂದದಿ ನುಡಿದು ಮರಳಿ
ಹಿಂದ ಬಯಸಲೇಕೆ ||  || ೨ ||
ಪರಿಪೂರ್ಣ ಲಿಂಗದೊಳು ಬೆರಸಿದ
ಪರಮ ವಿರಕ್ತರು ತಾವೆಂದು
ಶರಣರೊಳಗೆ ಗಳಹಿ ತರುಣಿಯ
ರೆರಡು ಕಾಲೆಡೆಯ ಮಂಡಿಸಲೇಕೆ ||  || ೩ ||
ಕಾಮನಾಬಾಣಕಂಜಿ ಸತಿಯರ
ಕಾಲ ಕೆಗಡಗುತಿರ್ದು
ಆ ಮಹಾಘನಲಿಂಗದ ಅನುಭಾವ
ಸೀಮೆಯಾದೆವೆಂದೆನಲೇಕೆ ||  || ೪ ||
ಕನ್ನೆಯರೆರಡ ಕಾಲ ಹೆಗಲೊಳಿಟ್ಟು
ಕರ್ಣದಿ ಚರ್ಮದಂಡವನು ಕೂಡುವ
ಕನ್ನೆಜಡರು ಲಿಂಗದನುಭಾವಾ
ನಿರ್ಣಯವನರಿದೆವೆನಲೇಕೆ ||  || ೫ ||
ಶಕ್ತಿಗೆ ಭೃತ್ಯನಾಗಿ ಜಡ
ಶಕ್ತಿಯನಾತ್ಮದೊಳಗೆ ಧರಿಸಿ
ಮುಕ್ತಿದೂರರಾದ ಜಡರು ವಿ
ರಕ್ತಾನುಭವನವನುಸುರಲೇಕೆ ||  || ೬ ||
ಕರಕಮಲದೊಳಿರ್ಪ ನಿರುಪಮ
ನಿರವಯ ನಿಜಗುರುಶಾಂತನಲ್ಲಿ
ಮನವ ನಿಲಿಸಲೊಲ್ಲದೆ ಸತಿ
ಯರ ನೆನಹಿಲಿರ್ದಗನುಭವವೇಕೆ ||  || ೭ ||
೭. ತನು ಗುಣಂಗಳ ಹಿಂಗಿ ಮನವು
ರಾಗ : ಮಖಾರಿ
ತನುಗುಣಂಗಳ ಹಿಂಗಿ ಮನವು ಲಿಂಗದಿ ನಿಲದು
ಅನುಭಾವಿಗಳೆಂದೆನುತ ನುಡುವಿರಣ್ಣ ||  || ಪಲ್ಲ ||
ಕಾಮದಲಿ ಕಂಗೆಟ್ಟು ಕ್ರೋಧದಲಿ ಮುಂಗೆಟ್ಟು
ಆ ಮಹಾ ಮದ ಮತ್ಸರದಲಿ ಮುಳುಗೆ
ಕಾಮಿನಿಯ ಕಾಲೆಡೆಯ ಹಳ್ಳದೊಳು ಸಿಲ್ಕಿ ನಿ
ಸ್ಸೀಮ ಲಿಂಗವನೆಂತು ಅರಿವಿರಣ್ಣ ||  || ೧ ||
ಪುತ್ರ ಮಿತ್ರ ಕಳತ್ರ ಮೋಹದಲಿ ಕೂಡಿದ್ದು
ನಿತ್ಯ ಲಿಂಗಾರ್ಚನೆಗೆ ತೆರಹಿಲ್ಲದೆ
ಮತ್ತೆ ನೀವು ಲಿಂಗಾನುಭಾವಿಗಳೆಂದು ಜಡ
ಭಕ್ತರೊಳು ನುಡಿದು ಬೆಟ್ಟನೆ ಬೆರಹಿರಿ ||  || ೨ ||
ಬರಿಯ ಮಯ್ಯೊಳು ತಿರುಗಿ ಕರಪಾತ್ರೆಯಲ್ಲುಂಡು
ಉರುತರದನುಭಾವ ನಾವರಿದೆವೆಂದು
ಮರಳಿ ಸತಿಯರ ಸಂಗದಲಿ ಮೆಚ್ಚಿ ಮರುಳಾದ
ದುರಳಗರಿಗನುಭಾವವೆತ್ತಲಣ್ಣ ||  || ೩ ||
ಬಿಟ್ಟ ಮಲ ತ್ರಿವಿಧವನು ಕಚ್ಚಿ ಲಿಂಗವ ಮರೆದು
ಭ್ರಷ್ಟರುಗಳೆಲ್ಲರು ಕೇಳಿರಣ್ಣಾ
ಮರ್ತ್ಯಕ್ಕೆ ನೀವು ನಿಜಲಿಂಗಾಗಿಳ ಕೂಡೆ
ಶ್ರೇಷ್ಠಾನುಭಾವಿಗಳೆಂದೆಂಬಿರಣ್ಣ ||  || ೪ ||
ಪಾತಕಕೆ ನೆಲೆಯಪ್ಪ ಮೂತ್ರದ ಕುಳಿಯ ಕಂಡು
ದಾಟಲಾರದೆಯಲ್ಲಿ ಬಿಡಿರಣ್ಣ
ಸ್ವಾತಂತ್ರ್ಯ ಘನಲಿಂಗದನುಭಾವನನರಿಯದೆ
ಮೂತ್ರದ ಕುಳಿಯಲ್ಲಿ ಬಿದ್ದಿರಣ್ಣಾ ||  || ೫ ||
ಅಂಗನೆಯರೆರಡು ಕಾಲನು ಹೆಗಲೊಳಗೆ ಹೊತ್ತು
ಭಂಗಬಟ್ಟಾ ಕಾಲಮಧ್ಯದಲ್ಲಿ
ಹಿಂಗದನುದಿನ ಹೊರಳಿ ಉರುಳಿ ನರಳುತಲಿದ್ದು
ಲಿಂಗಾನುಭವವೆಂತರಿದಿರಣ್ಣ ||  || ೬ ||
ಸತಿಯ ದ್ವಿಕಾಲ ಮಧ್ಯದಿ ಮಂಡಿಗಾಲಿಕ್ಕಿ ಶಾ
ಶ್ವತ ಸಿದ್ಧಲಿಂಗ ಸಂಗವನು ಮರೆದು
ಮತಿಗೆಟ್ಟು ಗತಿಯ ಹೋಗಾಡಿ ಕ್ರೀಡಿಸುವಲ್ಲಿ
ಅತಿಶಯದನುಭಾವವೆಂತರಿವಿರಣ್ಣ ||  || ೭ ||
ಅಂಗಗುಣಗಳ ಬಿಟ್ಟು ಲಿಂಗದಲಿ ಮನವಿಟ್ಟು
ಕಂಗಳಲಿ ಕರುಣರಸ ಕೋಡಿವರೆದು
ಅಂಗನೆಯರಳುಪಿಂಗೆ ಮಯ್ಯೊಡ್ಡದಿರುವ ಜಡ
ಲಿಂಗಾಂಗಿಯನುಭವನರಿವೆನಣ್ಣ ||  || ೮ ||
ನಿತ್ಯಾನಿತ್ಯವ ತಿಳಿದು ಮರ್ತ್ಯದ ಸುಖವ ಮರೆದು
ಕರ್ತ ನಿಜಗುರುಶಾಂತಮಲ್ಲಯ್ಯನಾ
ಹಸ್ತದಲಿ ಧರಿಸಿ ಗಿರಿಗುಹೆಗಳೊಳು ಚರಿಸುವ ವಿ
ರಕ್ತ ಲಿಂಗಾನುಭಾವವಾರಿಗಣ್ಣ ||  || ೯ ||
೮. ಆರು ಕೂಡಲರಿಯರು ದೂರ
ರಾಗ: ನಾದ ರಾಮಕ್ರಿ
ಆರು ಕೂಡಲರಿಯರು ದೂರ ಹೋದವನ ಮ
ತ್ತಾರು ಕಾಣಲರಿಯವರು ಸಾರೆ ಇದ್ದವನ ||  || ಪಲ್ಲ ||
ಜಪತಪನೇಮಗಳೆಂಬ ವಿಪರೀತ ಕ್ರೀಗಳನರಿದು
ಅಪರಾಪರದೊಳಾಡುವ ಉಪಮಾತೀತವನು ||  || ೧ ||
ಕಾಲಸುನೇಮಗಳೆಂಬ ನೇಣಿನೊಳಗೆ ಸಿಕ್ಕದ ನಿರುಪಮ
ಮೇಳದೊಳಾಡುವ ಕರ್ಮವ ಜಾಳಿಸಿ ಹೋದವನ ||  || ೨ ||
ಕಟ್ಟಳೆಗೈದದ ಮಹದೊಳು ನೆಟ್ಟ ಮನ ಹಿಮ್ಮೆಟ್ಟಿದೆ
ಗಟ್ಟಿಹೊಂಡರುಹಿನೊಳು ಹುಟ್ಟುಗೆಟ್ಟಿವನಾ ||  || ೩ ||
ತಾನಿದಿರೆನ್ನದೆ ಮನದೊಳು ಧ್ಯಾನಿಸದಿಹ ಸಹಜದೊಳು
ತಾನುತಾನಾದವಿರಳ ಜ್ಞಾನಾತೀತನನು ||  || ೪ ||
ಅಜಹರಿಸುರ ಮುನಿಗಳ ಭಜನೆಗೆ ಸಿಕ್ಕಿದ ನಿರುಪಮ
ನಿಜಗುರು ಶಾಂತನೊಳೈದಿದ ಅಜಡದ್ವೈತನನೂ ||  || ೫ ||
೯. ಧ್ಯಾನ ಧಾರಣ ನಿಜಸಮಾಧಿಗಳೆಂಬ
ರಾಗ: ಶುದ್ಧ ಕಾಂಬೋಧಿ
ಧ್ಯಾನ ಧಾರಣ ನಿಜಸಮಾಧಿಗಳೆಂಬ ಬಗೆಯ
ಏನನೆಣಿಸದೆ ಲಿಂಗವೆ ತಾನಾದ ಶರಣ ||  || ಪಲ್ಲ ||
ಬ್ರಹ್ಮರಂಧ್ರದೆ ಸಹಸ್ರದಳ ಕರ್ಣಿಕೆಯೊಳಿಪ್ಪ ಆ
ಗಮ್ಯ ಚಿತ್ಕಳೆದೆಗೆದು ಕರಕಮಲದಲಿ ಪಿಡಿದ ||  || ೧ ||
ಧ್ಯಾನದಿಂದಾಹ್ವಾನಿಸುಜ್ಞಾನವಳಿದು
ತಾನುತಾನಾಗಿಪ್ಪ ಲಿಂಗದಿ ಮೌನಿಯಾದ ||  || ೨ ||
ಕಂಡೆ ಕಾಣೆನೆಂಬ ಖಂಡಿತಜ್ಞಾನವಳಿದು ಆ
ಖಂಡ ಪರಿಪೂರ್ಣಾತ್ಮ ಲಿಂಗಸುಸಂಗಿಯಾದ ||  || ೩ ||
ಮನದ ಮಧ್ಯದಲಿಪ್ಪ ಲಿಂಗದ ಅನುವನರಿದು
ನೆನಹು ನಿಃಪತಿಯಾಗಿ ತನುಗುಣಗಳನು ಮರೆದಾ || ೪ ||
ಒಮ್ಮೊಗೊಮ್ಮೆಗೆ ಕಟ್ಟಿ ಬಿಡುತಿಹ ಕರ್ಮವಳಿದು
ನಿರ್ಮಲಾಮೃತ ಲಿಂಗವೆ ತಾನಾದ ಶರಣ ||  || ೫ ||
ಹೃದಯ ಕಮಲದ ಮಧ್ಯದೊಳಿಗಿರುರ್ಪ ಘನದಾ
ತುದಿಯ ರೂಪನೆ ಕಂಡು ಕರಕಮಲದಲಿ ಪಿಡಿದಾ ||  || ೬ ||
ಆಗು ಹೋಗಿನ ಚೇಗೆಯಲಿ ಕಳವಳಿಪ ಮನವ
ಬೇಗ ಲಿಂಗದಿ ಬೆರಸಿ ನಿಜಸಂಯೋಗಿಯಾದ ||  || ೭ ||
ಅಡಿಗಡಿಗೆ ಅರ್ಪಿಸುವ ಭಿನ್ನದ ಜಡವನಳಿದು
ವಡಗಲಿಸಿ ಪರಿಪೂರ್ಣ ಲಿಂಗದಿ ಅಜಡನಾದಾ ||  || ೮ ||
ಲಿಂಗದೊಳು ಅರ್ಪಿಸುವ ಭಿನ್ನದ ಜಡವನಳಿದು
ಅಂಗದಿಚ್ಛೆಯನಳಿದು ನಿಜಗುರುಶಾಂತನಾದಾ ||  || ೯ ||
೧೦. ಬರಿಯ ಬ್ರಹ್ಮದ ಮಾತು ಉಸುರಿ
ರಾಗ : ಶಂಕರಾಭರಣ
ಬರಿಯ ಬ್ರಹ್ಮದ ಮಾತ ಉಸುರಿ ಜೀವರ ಕೂಡೆ
ಮೆರೆದಿಹೆನೆಂಬಾತನರಿವದೇತರದೋ ||  || ಪಲ್ಲ ||
ತನು ನಿರ್ವಾಣವ ಇದಿರಿಗೆ ಬೋಧಿಸಿ
ಮನ ವಾಗ್ವಾದವ ಕಲಿತುಕೊಂಡು
ಅನುದಿನ ಇದರಿಂದ ಒಡಲು ಹೊರೆವುತಿಹ
ಮನಹೀನಗೆಲ್ಲಿಯದೋ ಶಿವಜ್ಞಾನ ||  || ೧ ||
ಹಸಿವು ತೃಷೆಗಳಾಗೆ ಅಶನಾರ್ಥಕಾಗಿ
ಅಸುವ ಹೊರೆಯಲು ಎಲ್ಲರ ಮುಂದೆ ನಿಂದು
ದೆಸೆಗಟ್ಟು ಬಾಯಾರಿ ಹಲವ ಹಂಬಲಿಸುವ
ಪಶುಜೀವಿಗೆಲ್ಲಿಯದು ಶಿವಜ್ಞಾನ ||  || ೨ ||
ಉರುತರವಹ ಗುರುಲಿಂಗ ಜಂಗಮವ
ಪರಿಕಿಸಿ ನೋಡಿ ತಾ ತೋರಿದನೆಂದು
ನೆರಹಿ ಹತ್ತರ ಮುಂದೆ ಗಳಹಿ ಮಾತಾಡುವ
ದುರುಳ ಮನುಜರಿಗೆಲ್ಲಿಯದೋ ಶಿವಜ್ಞಾನ ||  || ೩ ||
ಎಲೆಗಳದಿಹ ವೃಕ್ಷದಂತಿಹೆನೆಂಬಂಗೆ
ತಲೆ ಹೊಲದಲಿ ಬೊಬ್ಬೆ ಉಲಿಯಲುಂಟೆ
ನೆಲೆಗೆಟ್ಟು ಶೂನ್ಯದೊಳಗೆ ಮನವಡಗದು
ಹುಲು ಪ್ರಾಣಿಗೆಲ್ಲಿಯದೊ ಶಿವಜ್ಞಾನ ||  || ೪ ||
ಅಂತರವರಿಯದೆ ಅನುಭಾವಿ ತಾನೆಂದು
ಸಂತೆಯೊಳಗೆ ಮಂತಣಗೊಂಬಂತೆ
ಎಂತರಿವರೋ ನಿಜಗುರು ಶಾಂತೇಶನ
ಶಾಂತಿತೀತೋತ್ತರೆ ಎಂದೆಂಬ ಕಲೆಯ ||  || ೫ ||
೧೧. ಲಿಂಗ ಕರಕಮಲದೊಳು ಹಿಂಗದಿರೆ
ರಾಗ : ಭೂಪಾಳಿ
ಲಿಂಗಕರಕಮಲದೊಳು ಹಿಂಗದಿರೆ ಅದ ಮರೆದು
ಕಂಗಳನು ಮುಚ್ಚಿ ಏನನರಸುತಿಹಿರಿ ||  || ಪಲ್ಲ ||
ಆದಿ ಶೂನ್ಯ ನಿರಾಳ ನಿರುಪಾಧಿಕ ಜ್ಯೋತಿ
ನಾದ ಸ್ವರೂಪನಾಗಿ ಆತ್ಮನೊಳಗೆ
ಭೇದಿಸಿರೆ ತೆಗೆದು ಗುರು ಕರಕಮಲದೊಳಗಿರಿಸಿ
ಭೇದವುಂಟೆಂದೇನನರಸತಿಹಿರಿ ||  || ೧ ||
ಷಡುಚಕ್ರದೊಳು ತೊಳಗಿ ಬೆಳಗುತಿಹ ಅಕ್ಷರದ
ನಡುವೆ ಬೀಜಾಕ್ಷರ ಸ್ವರೂಪನಾಗಿ
ಒಡನಂಗದೊಳಹೊರಗೆ ತೆರಹಿಲ್ಲದಾ ಘನದ
ಬೆಡಗನರಿಯದಲೇಕೆ ಭ್ರಮಿಸುತಿಹಿರಿ ||  || ೨ ||
ಕಂಗಳೊಳು ಬೆಳಗಾಗಿ ಮನದೊಳಗೆ ನೆನಹಾಗಿ
ಹಾಂಗೆ ಪ್ರಾಣದೊಳು ಚೈತನ್ಯವಪ್ಪ
ಲಿಂಗ ಕರಕಮಲದೊಳು ಸಂಗವಾಗಿರೆ ಮರೆದು
ಹಿಂದಿ ಮುಂದೇನುಂಟೆಂದರಸುತಿಹಿರಿ ||  || ೩ ||
ನಿತ್ಯನೇಕೋರುದ್ರನದ್ವಿತೀಯನೆಂದು ವೇ
ದೋಕ್ತ ಹೊಗಳುತ್ತಿರಲು ನಿಜಲಲಿಂಗವ
ಹಸ್ತದೊಳು ಧರಿಸಿ ಮನಭಾವದೊಳಗಚ್ಚೊತ್ತಿ
ಮತ್ತೆ ಉನ್ಮನಿಯೊಳೇಮನನರಸುತಿಹಿರಿ ||  || ೪ ||
ಹೃದಯ ಕಮಲದ ಮಧ್ಯದೊಳಗೆ ನಿಜಗುರುಶಾಂತ
ಸದಮಲಜ್ಯೋತಿ ಪ್ರಕಾಶವಾಗಿ
ಹುದುಗಿರ್ದ ಕರಕಮಲದೊಳಗೆ ಬೆಳಗುತಿರೆ
ಲಿದನರಿಯದೆ ನೀವು ಬಳಲುಹಿರಿ ||  || ೫ ||
೧೨. ಲಿಂಗಕ್ಕೆ ತನಗೆ ಭಿನ್ನಭಾಜನ
ರಾಗ : ಪಾಡಿ
ಲಿಂಗಕ್ಕೆ ತನಗೆ ಭಿನ್ನಭಾಜನ ಮಾಡಿಕೊಂಡು
ಇಂಗಡಿಸಿಕೊಂಬ ಪಾತಕ ನರನೋ ಪರಮನೋ ||  || ಪಲ್ಲ ||
ಕೊಟ್ಟು ದೇಶಿಕ ಮಹಾಲಿಂಗವನೊಲಿದು ತ
ನ್ನಿಷ್ಟ ಪ್ರಾಣವೇಕೀಕರವಾಗಬೇಕೆನುತ
ಇಷ್ಟಗಿಣ್ಣಲಲ್ಲಿ ಲಿಂಗಕ್ಕೋರಗವನಿಟ್ಟು ಮುಂದೆ
ಶ್ರೇಷ್ಠ ಭಾಜನದೆ ಕೊಂಬ ನರನು ಹುಳುಗೊಂಬನು ||  || ೧ ||
ಮಂಚ ಒಂದು ಕಂಚು ಬೇರೆಂದೆಂಬ ಪ್ರಪಂಚನೆ ಬಿಟ್ಟು
ಸಂಚಿತಾರ್ಥದಿಂದ ಬಂದಾ ಲಿಂಗವೆಂದರಿದು
ಕಿಂಚಿತ್ತಾವಾದಡೆಯು ಲಿಂಗಮುಖದೊಳಾರೋಗಿಸುವ
ವಂಚನೆ ಇಲ್ಲದೆ ಕೊಂಬ ಭಕ್ತನು ಸನ್ನಿಹಿತನು ||  || ೨ ||
ಗುರುಲಿಂಗ ಜಂಗಮವನರಿದು ಮುಂದೆ
ಪರವ ಬೆರಸಿಹೆನೆಂಬ ಶರಣರೆಲ್ಲರು
ಚರಲಿಂಗ ನಿಜಗುರುಶಾಂತೇಶನ ಚರಣವ ನೆನದು
ಬೆರೆದು ಭಿನ್ನಭಾಜನವಳಿದಡವನೆ ಸುಜ್ಞಾನಿ ||  || ೩ ||
೧೩. ಲಿಂಗದೊಳು ಪ್ರಾಣಮನಭಾವ
ರಾಗ : ತೆಲಗು ಕಾಂಬೋಧಿ
ಲಿಂಗದೊಳು ಪ್ರಾನಮನಭಾವಕರಣಾದಿಗಳು
ಸಂಗವಾಗಿರ್ದಡವನು
ಲಿಂಗವಂಗದೊಳು ಹೊರಗೆ ಪರಿಪೂರ್ಣವಾ
ದಿಂಗಿತವನರಿದಪ್ಪವನೂ ||  || ಪಲ್ಲ ||
ಗುರುಕರುಣದಿಂದ ಉನ್ಮನಿಯ ಸ್ಥಾನದೊಳಿಪ್ಪ
ಪರಮಾಮೃತಲಿಂಗವನು ಕರದೊಳಿರಿಸಿ
ವರ ಕರಸ್ಥಲದೊಳಿಪ ಪರಮಾತ್ಮವನುಂಡು
ಹರಿವರಿವ ಹಸಿವು ತೃಷೆ ನಿದ್ರೆಗಳನು
ಪರಿಹರಿಸಿಯಾ ಮಹಲಿಂಗದೊಳು ಮನಭಾವ
ಕರಣ ಹರಣಾದಿಗಳ ತೆರೆಹಿಲ್ಲದಾ
ಸ್ಫುರಿಸಿ ಬೆಳಗುವ ಮಹಾಜ್ಯೋತಿ ಪ್ರಕಾಶದೊಳು
ಪರಿಣಾಮಿಯಾಗಿಪ್ಪನವನು ||  || ೧ ||
ಅಂಗೈಯೊಳಗೆ ಇರಿಸಿ ಅರ್ಚಿಸುವ ಶಿವಲಿಂಗ
ದಂಗ ಹರಣಂ ಕರಣ ಭರಿತವಾದ
ಇಂಗಿತವನರಿದು ಆ ನಿಜಲಿಂಗದೊಳು ಮನವ
ಹಿಂಗಲೀಯದೆ ಬೆರಸಿಯೊಂದುಗೂಡಿ
ಅಂಗಸೋಂಕುವ ಸುಖವನರಿಯದ ಘನಲಿಂಗ
ಸಂಗಾಮೃತವನುಂಡು ತೃಪ್ತನಾಗಿ
ಲಿಂಗವೇಷ್ಟ ಪ್ರಾಣ ಪ್ರಾಣವೆ ಲಿಂಗವಾಗಿಯೂ
ಲಿಂಗವದೊಳಡಗಿಪ್ಪನವನೂ ||  || ೨ ||
ಅಂಗದೊಳು ಲಿಂಗ ಪರಿಪೂರ್ಣವಾಗಿಹ ಬೆಡಗ
ಅಂಗ ಸಂಗದಿ ಕಂಡು ಪರಿಣಾಮಿಸಿ
ಲಿಂಗವೆ ಪ್ರಾಣಕ್ಕೆ ಚೈತನ್ಯವೆಂದರಿದು
ಲಿಂಗದೊಳು ಮನಭಾವ ಲೀಯವಾಗಿ
ಗಂಗಾರ್ಣವದಿ ಬಿದ್ದ ವಾರಿಕಲ್ಲಿನ ತೆರದಿ
ಲಿಂಗಾಂಗವೆಂದೆಂಬೀ ಉಭಯವಳಿದು
ಮಂಗಳಾತ್ಮಕೆ ಲಿಂಗವೆ ಪ್ರಾಣವಾಗಿಯೂ
ಲಿಂಗದೊಳು ಬೆರಸಿಪ್ಪನವನೂ ||  || ೩ ||
ಒಳಹೊರಗು ಹೊರಗು ಒಳಗೆಂಬ ಭೇದವನಳಿದು
ಅಳವಟ್ಟು ನಿಂದ ನಿಜಲಿಂಗದೊಳಗೆ
ತಿಳಿತಿಳಿದು ತಿಳಿದು ಮತ್ತೇನುವಿಲ್ಲದೆ ಲಿಂಗ
ದೊಳು ಬೆರಸಿ ಮನವು ನಿಶ್ಚಿಂತನಾಗಿ
ಕಳೆ ಮೊಳಗು ಬೆಳಗು ಉನ್ಮನಿಯೊಳುಂಟೆಂದೆಂಬ
ಕಳವಳಂಗಳನಳಿದು ಕರಕಮಲದಿ
ಬೆಳಗುತಿಹ ಜ್ಯೋತಿ ಪ್ರಕಾಶ ಲಿಂಗವಭಾವ
ದೊಳಗಿರಿಸಿ ನಿಜಭರಿತನಾದವನು ||  || ೪ ||
ನಡೆಯೊಳಗೆ ನಡೆಯಾಗಿ ನುಡಿಯೊಳಗೆ ನುಡಿಯಾಗಿ
ಅಡಗಿಪ್ಪ ನಿಃಶೂನ್ಯ ಲಿಂಗ ನಿಜವ
ದೃಢವಾಗಿ ಕರಕಮಲದೊಳು ಪಿಡಿದು ಆ ಲಿಂಗ
ದೊಡಗಲಿಸಿ ಮನಭಾವಕೆ ತೆರಹಿಲ್ಲದೆ
ಕೊಡುವ ಕೊಂಬೆಡೆಯಾಡವಂ ತ್ಯಜಿಸಿ ಲಿಂಗವೆ
ಒಡಲಾಗಿ ಭಿನ್ನ ಕ್ರಿಯೆಗಳ ಮರೆದು
ಜಡಗಮನವಳಿದು ನಿಜಗುರುಶಾಂತನೊಳಡಗಿ ಆ
ಜಡನಾಗಿರುತಿರ್ಪನವನು ||  || ೫ ||
೧೪. ಲಿಂಗವೆ ಪರಮಾತ್ಮ ಪರಮ
ರಾಗ: ಧನ್ವಾಸಿ
ಲಿಂಗವೆ ಪರಮಾತ್ಮ ಪರಮ ಚೈತನ್ಯವಾ
ಲಿಂಗವೆ ಪರಕೆ ಪರವೆಂದು ಶ್ರುತಿ ಹೊಗಳುತಿರೆ
ಲಿಂಗವಂ ಕರಕಮಲದೊಳಗಿರಿಸಿಯಾ
ಲಿಂಗಸಂಗದೊಳಿಹ ಶರಣನು ||  || ಪಲ್ಲ ||
ಆತ್ಮಾಂತರಾತ್ಮ ಪರಮಾತ್ಮನೆನಿಸಿಹ ಲಿಂಗ
ವಾಕಾರವಾಗಿ ಕರಕಮಲದೊಳಗಿರಲದಂ
ಸ್ವೀಕರಿಸಿ ಮನಭಾವಕರಣ ಹರಣಾದಿಗಳು ತೆರಹಿಲ್ಲದಲಿ ನಿಂದು
ಸಾಕಾರ ನಿರ್ವಯಲು ಒಂದೆಂಬುದಂ ತಿಳಿದು
ವ್ಯಾಕುಲವನಳಿದು ಮಹಾಘನಲಿಂಗದೊಳು ತನ್ನಾಕಾರವಳಿದ ಶರಣ ||  || ೧ ||
ಆದ್ಯಂತ ಶೂನ್ಯಮಮಲಂ ಎಂಬ ಆಗಮದ
ಹಾದಿಯನುಯ ನೋಡಿ ಪರಿಪೂರ್ಣಮೇಕಂ ಎಂಬ
ನಾದಿ ಲಿಂಗವನು ಕರಕಮಲದೊಳಗಿರಿಸಿಯಾ ಲಿಂಗಸಂಗದೊಳು ಮನ
ವೇಧಿಸಾ ನಿಜಲಿಂಗಸಂಗದೊಳು ಸುಖಿಯಾಗಿ
ಭೇದಾದಿಭೇದದಿಂ ಲಿಂಗನಿಜಮುಮನರಿದು
ನಾದಸ್ವರೂಪಾದ ಲಿಂಗವಂಗದೊಳಿಪ್ಪ ಭೇದವರಿದಿಹ ಶರಣನು ||  || ೨ ||
ಲಿಂಗ ಮಧ್ಯೇ ಜಗತ್ ಸರ್ವವೆಂದಡಿಗಡಿಗೆ
ಹಿಂಗದೋದುವ ಆಗಮಂಗಳರ್ಥವ ತಿಳಿದು
ಲಿಂಗ ಬಾಹ್ಯಾತ್ಪರಂ ನಾಸ್ತಿ ಎಂದರಿದು ಶಿವಲಿಂಗಮಂ ಕರದೊಳಿರಿಸಿ
ಲಿಂಗ ಸೂತಾತ್ಮನೋರಪಿ ಎಂದುದಾ ಲಿಂಗ
ಸಂಗದೊಳು ಕರಣಾದಿ ಗುಣಗಳೆಲ್ಲವ ನಿಲಿಸಿ
ಮಂಗಳಾತ್ಮಕ ಲಿಂಗದೊಳು ದೃಷ್ಟಿ ನಟ್ಟು ನಿಜಲಿಂಗವಾಗಿಹ ಶರಣನು ||  || ೩ ||
ವಿದಿತ ತವ ಹಸ್ತಾಂಬುದ ಪೀಠಮಧ್ಯೆ ಎಂ
ದೊದರುತಿಹ ಶ್ರುತ್ಯಾರ್ಥಮಂ ನೋಡಿ ನಲಿವುತಂ
ಸದನಿಧಾಯ ಲಿಂಗಪರಮಾತ್ಮ ಚಿನ್ನೆಂಬ ಲಿಂಗಮಂ ಕರದೊಳಿರಿಸಿ
ಹೃದಯ ಕಮಲದಿ ಅಷ್ಟದಳದ ಮಧ್ಯದೊಳಿಪ್ಪ
ಸದಮಲಜ್ಯೋತಿಪ್ರಕಾಶ ಲಿಂಗಮಿದೆಂದು
ಮುದವಲರಿ ಪ್ರಣಮಂ ಆ ಲಿಂಗ ಮಧ್ಯದೊಳು ಹುದುಗಬಲ್ಲನು ಶರಣನು ||  || ೪ ||
ಬ್ರಹ್ಮರಂಧ್ರದ ಸಹಸ್ರದಳದ ಮಧ್ಯದೊಳಿರ್ಪ
ನಿರ್ಮಳದ ಜ್ಯೋಯಿರಾಕಾರವಮೃತವ ಕಂಡು
ಸುಮ್ಮಾನದಿಂದದನೆ ತೆಗೆತಂದು ಕರಕಮಲದೊಳಗೆ ಇರಿಸಿ ಸುಜ್ಞಾನಭಾವ
ನೆಮ್ಮಿ ಈ ನಿಜಲಿಂಗಸಂಗದೊಳು ಸುಖಿಯಾಗಿ
ನಮ್ಮ ನಿಜಗುರುಶಾಂತನೆಂಬಮೃತ ತೃಪ್ತಿಯೊಳು ಕರ್ಮಗಳಳಿದ ಶರಣ ||  || ೫ ||
೧೫. ಲಿಂಗ ಸುಸಂಗವನು ಲಿಂಗ
ರಾಗ : ವಸಂತ ಭೈರವಿ
ಲಿಂಗ ಸುಸಂಗವನು ಲಿಂಗದೊಳೊಡಗೂಡಿದ ಲಿಂಗೈಕ್ಯವ ||  || ಪಲ್ಲ ||
ಪರವೆಂದನಿಪ ಲಿಂಗದ ಪರಮ ಕಳೆಯಾ
ಗುರು ಕರಸ್ಥಲದೊಳಗಿರಿಸಲು
ಅದರೊಳಗೆ ಮನ ಬೆರಸಿ ಘನನಗಂಭೀರನಾಗಿಹ ಲಿಂಗಿ ಬಲ್ಲ ||  || ೧ ||
ಹೃದಯಕಮಲದ ಅಂತರ್ನಾಳ ಏಕಪಟದೊಳಗೆ ಬೆಳಗುವ
ಸದಮಲ ಮಹಾಜ್ಞಾನಲಿಂಗವ
ಪುದುಗಿ ಕರಕಮಲದಲ್ಲಿ ಧರಿಸಿದ ಲಿಂಗಿ ಬಲ್ಲ ||  || ೨ ||
ಕಂಗಳೊಳು ತುಂಬಿಪ್ಪ ನಿಜವ ನಿರಂಗ ನಿರುಪಮ ನಿರವಯ ಪ್ರಭೆ
ಇಂಗಿತವನರಿದವನು ಕರದೊಳು
ಸಂಗವ ಮಾಡಿ ಅಲಂಗಿಸುವ ಲಿಂಗೈಕ್ಯ ಬಲ್ಲ ||  || ೩ ||
ನಾಸಿಕದ ಕೊನೆಯ ಸೌರಭವಾಸದೊಳಗಿರುತಿರ್ಪ ಲಿಂಗವ
ರೂಪು ಮಾಡಿಯೇ ಕರಕಮಲದೊಳು ಸ್ಥಾ
ಪಿಸಿದವರೊಳು ದೃಷ್ಟಿ ನೆಟ್ಟ ಮಹಂತ ಬಲ್ಲ ||  || ೪ ||
ಚಕ್ರವಳಯದೊಳು ಬೆಳಗುವ ಲಕ್ಷಣ ಅಕ್ಷಯ ಅಕ್ಷಂರಗಳ
ಅಕ್ಞರಾತ್ಮಕ ಲಿಂಗವನು
ಮನಮೆಚ್ಚಿ ಕರಕಮಲದಲ್ಲಿ ಧರಿಸಿದ ಲಿಂಗಿ ಬಲ್ಲ ||  || ೫ ||
ಆದಿ ಮಧ್ಯಾಂತವಿಲ್ಲದ ನಾದ ಕಳಾತ್ಮಕ ಲಿಂಗವ
ಸಾಧ್ಯ ಮಾಡಿಯೇ ಕರಕಮಲದೊಳು
ವೇಧಿಸದರೊಳು ಮೂಡಿ ಮುಳುಗುವ ಲಿಂಗಿ ಬಲ್ಲ ||  || ೬ ||
ಬ್ರಹ್ಮ ರಂಧ್ರದೊಳಗೆ ಬೆಳಗುವ ನಿರ್ಮಳಾಮೃತ ಜ್ಯೋತಿರ್ಲಿಂಗದ
ವರ್ಮವೆಲ್ಲವ ತಿಳಿದು ಮನದೊಳು
ನೆಮ್ಮಿ ಕರಕಮಲದೊಳು ಧರಿಸಿದ ಲಿಂಗಿ ಬಲ್ಲ ||  || ೭ ||
ಹಸಿವು ತೃಷೆ ನಿದ್ರೆಗಳೆಲ್ಲವ ದೆಸೆಗೆಡಿಸಿ ಘನದೊ
ಳೊಸರಿದಮೃತವನುಂಡು ಮನದಲ್ಲಿ
ಅಸಮ ತೃಪ್ತಿಯನಯದಿ ಚರಿಸುವ ಲಿಂಗಿ ಬಲ್ಲ ||  || ೮ ||
ಅತ್ತಲಿತ್ತಲಿ ಸುಳಿದು ಸೂಸುವ ಚಿತ್ತಮನಭಾವಂಗಳೆಲ್ಲ
ಕರ್ತೃ ನಿಜಗುರುಶಾಂತನೊಳ
ಚ್ಚೊತ್ತಿ ಪರಮಾನಂದದೊಳಗಿಹ ಲಿಂಗಿ ಬಲ್ಲ ||  || ೯ ||
೧೬. ಹಿಂಗದೆ ಮನೋಭಾವ ಬಲಿದು
ರಾಗ : ಆಹರಿ
ಹಿಂಗದೆ ಮನೋಭಾವ ಬಲಿದು ಲಿಂಗವು ತನ
ಗಂಗವಾರಿಬಲ್ಲಡೆ ಶರಣಾ ||  || ಪಲ್ಲ ||
ಪಿಡಿದ ಕುರುಹು ತನ್ನೊಳು ತಾನೆ ನೋಡಿ
ಬಿಡದೆ ನಿಶ್ಚೈಸಿ ಕೀಟಂ ನ್ಯಾಯದಿ
ತಡೆಯದೆ ನೆನಹು ಮುಟ್ಟಿ ಲಿಂಗವು ತನ
ಗೊಡಲಾಗಿರಬಲ್ಲಡೆ ಶರಣಾ ||  || ೧ ||
ಕುಟಿಲ ಗುಣವಳಿದು ಸಹಜ ಸದ್ಭಾವದಿ
ಘಟಿಸಿ ಮುತ್ತಿನೊಳರತ ವಾರಿಯಂತೆ
ಸ್ಫಟಿಕದ ನಿಜತೇಜದಂತೆ ಲಿಂಗದಿ ಮನ
ದಿಟನೆಲೆಗೊಂಡು ನಿಂದಡೆ ಶರಣಾ ||  || ೨ ||
ಹಲವು ಕಡೆಗೆ ಹರಿವ ಕರಣ ಸಂತತಿಯನು
ನಿಲಿಸಿ ಒಂದೆ ನೆಲೆಯಲಿ ತೆಗೆದು
ಜಲದೊಳು ಲವಣವು ಬೆರೆದಂತೆ ಲಿಂಗದೊಳು
ಸಲೆ ತನ್ನನರಿದು ನಿಂದಡೆ ಶರಣಾ ||  || ೩ ||
ವ್ಯಾಪಕತ್ವಾದುಪಾಧಿಯನಳಿದು ಸಹಜದಿಂ
ದೀಪ ದೀಪವಕೂಡಿದ ತೆರದಿ
ಆ ಪರಮ ಪ್ರಭೆಯೊಳಗಂಗ ಲಿಂಗದ
ರೂಪೆರಡಳಿದು ನಿಂದಡೆ ಶರಣಾ ||  || ೪ ||
ಅಜಹರಿ ಪದವನೊದೆದು ಸದಾನಂದದಿ
ಅಜಡ ಗುಣವನಂಗಂಗೊಂಡು
ನಿಜಗುರುಶಾಂತೇಶನ ಶರಣರೊಳು
ಭಜನೆಯಳಿದು ನಿಂದಡೆ ಶರಣಾ ||  || ೫ ||
೧೭. ತಾನಾರೆಂಬುದನರಿದಯದೆ
ರಾಗ : ನಾಟಿ
ತಾನಾರೆಂಬುದನರಿಯದೆ ನಾನಾ ಪರಿಯಲಿ ಜಪ ತಪ
ಧ್ಯಾನ ಮೌನ ವ್ರತದಾಯತ ಹೀನವಳಿಯಲು ಸಹಜವಿವು ದಿಟ ||  || ಪಲ್ಲ ||
ನೆನಹೆ ಮಹಾಘನವೆಂಬುದನರಿಯದೆ
ನೆನಹ ನೆನಹಿಸಿಕೊಂಬುಭಯದಾ
ನೆನಹನಾರೈದು ನಿರೀಕ್ಷಿಸಿ ಅನುವೆ
ಘನವಾಗಿರುತಿಹನೆಲ್ಲವನದಳಿದನುಪಮ
ಅನಘದ್ವಯನನುಪಮ ತಾನೆ ತಾನಹ
ತಾನೆ ಅಡಗಿ ವಿಚಾರಿಪ ಎಣಿಕೆಯರತವೆ ಸಹಜವು ದಿಟ ||  || ೧ ||
ಅಹುದೆನ್ನದೆ ಅಲ್ಲ ಎನ್ನದೆ ಇಹುದೆನ್ನದೆ ಇಲ್ಲಾ ಎನ್ನದೆ
ಬಹುದೆನ್ನದೆ ಬಾರದೆಂಬಂತೆ ಬಹಳ ಭಾವವನಳಿದು
ಇಹದೊಂದನೆ ತಿಳಿದು ವಿಚಾರಿಸಿ
ಮಹದಂಗವ ಮಾತಿಗೆ ತಾರದೆ
ಸಹಜಾಂಗವು ಜ್ಞಾನಾನಲನಿಂ
ದಹನವಾದಡೆ ಸಹಜವು ದಿಟ ||  || ೨ ||
ಲಕ್ಷಾಲಕ್ಷಗಳೆಂಬುಭಯವ ಲಕ್ಷವವನುರೆ ಲಕ್ಷಿಸಿ
ಲಕ್ಷಾಲಕ್ಷನು ಲಕ್ಷಿಸಿ ಲಕ್ಷವಲಕ್ಷವಂ ಲಕ್ಷಿಸುತಿಹ ನಿ
ರ್ಲಕ್ಷಾ ಲಕ್ಷಣ ಮಹವನೀಕ್ಷಿಸಿ
ನಿಜಗುರು ಶಾಂತೇಶ್ವರನಲ್ಲಿ ಸಾಕ್ಷಾತನಾದ ಸು
ಮೋಕ್ಷದ ಅಪೇಕ್ಷೆ ಎಲ್ಲವನಳಿದನುಪಮ
ಸುಕ್ಷೇಮದೊಳಿರೆ ಸಹಜವು ದಿಟ ||  || ೩ ||
೧೮. ಬಂದನೆನ್ನ ಕರಾಂಬುಜಕೆ
ರಾಗ: ಮಂಗಳ ಕೌಶಿ
ಬಂದನೆನ್ನ ಕರಾಂಬುಜಕೆ ಕೃಪಾನಂದರಸ
ಸಿಂಧು ಬಾಲೇಂದುಧರನು ||  || ಪಲ್ಲ ||
ತೃಷೆಯಡಸಿದಂಗ[ಕ]ಮೃತದಗಡಲೂ
ನಸಿದು ತುಜೆಯಿಂ ನೊಂದವಂಗಮೃತಹಸ್ತನಹ
ಕುಶಲನು ವೈದ್ಯನು ಬಂದ ತೆರದಿ
ಹೊಸ ಯೌವ್ವನಾವಸ್ಥೆಯಾಗಿಹ ನಲ್ಲಳಿಗೆ ಕಲಾ
ರಸಿಕನಹ ಪುರುಷ ಬಂದಂತೆ
ಹಸಗೆಟ್ಟು ದಾರಿದ್ರ ವಶನಾದವಗೆ ಸಿದ್ಧ
ರಸವದಗಿದಂತೆ ಮಹಾಲಿಂಗವಿದು ||  || ೧ ||
ಮುಪ್ಪಡಿಸಿ ಮೃತವನೆಯಿದುವಗೆ ಸಂಜೀವಿನಿಯೆ
ನಿಪ್ಪ ಮಂತ್ರವು ದೊರಕಿದಂತೆ
ಒಪ್ಪಿನ x x x x x x ಪದ ಜಾತ್ಯಂಧ
ನಪ್ಪವಗೆ ಕಂಗಳೊಗೆದಂತೆ
ತಪ್ಪಿ ನೆಲಗಾಣದಳಲುತಿಪ್ಪ ಶಿಶುವಿಗೆ ಹಿತವೆ
ಯಪ್ಪ ತಾಯೊದಗಿ ಬಂದಂತೆ
ಒಪ್ಪಿ ಒಡಗೂಡಿ ಸರ್ವಾಂಗದೊಳಹೊರಗಗಲದಿರ್ಪ
ಸಂಪರ್ಕಹರ ಪ್ರಹರನೊಲಿದು ||  || ೨ ||
ನಂದೀಶ ಮದ್ದಳೆಯ ನುಡಿಸೆ ಕಮಲಾಕ್ಷನೊಲ
ವಿಂದವಾವುಜವ ಧ್ವನಿಮಾಡೆ
ಚಂದದಿಂ ಬ್ರಹ್ಮ ತಾಳವನೊತ್ತುಗ್ಫಡೆಸೆ
ಗಂಧರ್ವರುಗಳೊಲಿದು ಪಾಡೆ
ಸ್ಕಂದ ಭೃಂಗಿ ವೀರೇಶ ಮೊದಲಾದ ಪ್ರಮ
ಥೇಂದ್ರರೊಡಗೂಡಿ ನಲಿದಾಡೆ
ಬಂದ ನಿಜಗುರುಶಾಂತ ಕರಕಮಲಕ್ಕೆ
ನಿಂದ ಬಲ್ಲಿದರುಂಟೆ ತ್ರೈಜಗದೊಳು ||  || ೩ ||
೧೯. ಬರಿಯ ಬೊಮ್ಮದ ಮಾತು
ರಾಗ : ಸೌರಾಷ್ಟ್ರ
ಬರಿಯ ಬೊಮ್ಮದ ಮಾತು ಕೇಡು
ಗುರುಕರುಣವ ಪಡೆದಂತರಂಗವ ನೋಡು ||  || ಪಲ್ಲ ||
ವಾಯಮನವನೊಂದು ಮಾಡು | ನಿನ್ನ
ಕಾಯವಿಡಿದು ಪರಮಾತ್ಮನ ಕೂಡು
ಮಾಯಾಪಾಶವ ಹೋಗಲಾಡು | ನಿನ
ಗಾಯಸವಲ್ಲಿಲ್ಲ ಇಲ್ಲಿದೆ ನೋಡು ||  || ೧ ||
ದಳನಾಲ್ಕರೊಳು ಚಲ್ಲವಾಡು | ಮೇಲೆ
ದಳವಾರರೊಳು ಪೊಕ್ಕು ಆನಂದವಾಡು
ಒಳಗೆ ವೇಧಿಸೆ ಮೇಲೆ ನೋಡು | ಮುಂದೆ
ತಿಳಗೊಳನುಂಟಲ್ಲಿ ನೀ ಮುಳುಗಾಡು ||  || ೨ ||
ಬ್ರಹ್ಮನಾಳವ ಹೊಕ್ಕು ನೋಡು | ಪರ
ಬ್ರಹ್ಮ ಮಂಟಪದೊಳಗಾನಂದವಾಡು
ಧರ್ಮಗುರವನೊಮ್ಮೆ ಪಾಡು | ನಮ್ಮ
ನಿರ್ಮಳ ನಿಜಗುರು ಶಾಂತನ ಕೂಡು ||  || ೩ ||
೨೦. ಬ್ರಹ್ಮಾಂಡ ಗರ್ಭಿತನೆ ಜೋ ಜೋ
ಬ್ರಹ್ಮಾಂಡ ಗರ್ಭಿತನೆ ಜೋ ಜೋ
ಅಖಿಲ ತತ್ವಾಲಯ ಸ್ಥಾನಿಕನೆ ಜೋ ಜೋ ||  || ಪಲ್ಲ ||
ನಿನ್ನ ಮಹಾನಂದವೇ ಗರ್ಭವಾಗಿ
ಅನುಪಮ ಚಿಚ್ಛಕ್ತಿ ಪುಟ್ಟಿದಳು
ತನ್ನಿಂದ ತತ್ವ ಜಗಜಾಲಂಗಳುದ್ಭವವೆಂದು
ನಿನ್ನಾದಿಯಂ ನೆನೆವುತ ಪಾಡಿದಳು ||  || ೧ ||
ಇಚ್ಛಾ ಜ್ಞಾನ ಕ್ರಿಯಾ ಶಕ್ತಿಯರು
ಸ್ವಚ್ಛಾನಂದಾನುಭವ ಸುಖದಿಂದ
ಅಚ್ಚಳಿಯದ ನಿರುಪಮಧ್ವಯನೆಂದು
ನಿಶ್ಚಲ ಬ್ರಹ್ಮನ ಪಾಡಿದಳು ||  || ೨ ||
ಬ್ರಹ್ಮವಿಷ್ಣು ರುದ್ರ ಈಶ್ವರರೆಂಬೀ
ನಿರ್ಮಲ ತತ್ವ ಸದಾಶಿವಾತ್ಮಗೂಡಿ
ಬ್ರಹ್ಮಪಂಚಕ ಶಕ್ತಿಯರುಗಳೆರಗುವ
ಗಮ್ಯಶಕ್ತಿಯ ಮತ್ಕತೀತನೇ ಜೋ ಜೋ ||  || ೩ ||
ಅರಿವೆಂಬ ಮನೆಯೊಳು ನಿರ್ವಕಾರನಾಗಿ
ನಿಜ ನಿಶ್ಚಿಂತವೆಂಬ ತೊಟ್ಟಿಲಿರಿಸಿ
ಮರದರಿದುಭಯವಳಿದು ಮುಕ್ತಾಂಗನೆಯ
ಕುರುಹಿಲ್ಲದ ನಿರುಪಮನ ತೂಗಿದಳು ||  || ೪ ||
ಉಪಮೆನಿಂದು ಜಗವ ಸೃಷ್ಟಿಸಲೆಂದು
ಜಪಕುಸುಮದ ಸ್ಪಟಿಕ ನ್ಯಾಯದಲಿ
ಅಪರಿಮಿತನು ನೀನು ಜಗವ ಹೊದ್ದಿಯು ಹೊದ್ದದ
ವಿಪರೀತ ಚರಿತನೆಂದು ಪಾಡಿದಳು ||  || ೫ ||
ಜೋ ಪರಿಪೂರ್ಣ ಜ್ಞಾನಿಗಳ ಹೃದಯದಲಿ
ಜೋ ಪರಮಾನಂದರ ಹೃದಯದಲಿ
ಜೋ ಪರಿಭವವಳಿದರ ಹೃದಯದಲಿ
ಜೋ ಪರಿಬೊಮ್ಮನೆಂದು ಪಾಡಿದಳು ||  || ೬ ||
ಶಬ್ದವೆನಲು ಆಕಾಶದ ಬಯಲು ನಿಃ
ಶಬ್ದವೆನಲು ಆಕಾಶದಗ್ಗದ ಘಟ್ಟಿ
ಶಬ್ದ ನಿಃಶಬ್ದವ ಹೊದ್ದಿಯು ಹೊದ್ದದ ನಿಜಗುರು
ಮುಗ್ಧ ಶಾಂತಮಲ್ಲಯೆಂದು ಪಾಡಿದಳು ||  || ೭ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೧. ವಚನಗಳು
೧
ಸತಿಯರ ನೋಡಿ ಸಂತೋಷವ ಮಾಡಿ
ಸುತರ ನೋಡಿ ಸುಮ್ಮಾನವನೈದಿ
ಮತಿಯ ಹೆಚ್ಚುಗೆಯಿಂದ ಮೈಮರದೊರಗಿ
ಸತಿಸುತರೆಂಬ ಸಂಸಾರದಲ್ಲಿ
ಮತಿಗೆಟ್ಟು ಮರುಳಾದುದನೇನೆಂಬೆ
ಎನ್ನ ಪರಮಗುರು ಶಾಂತಮಲ್ಲಿಕಾರ್ಜುನಾ ||
೨
ಅಂತರಂಗದಲ್ಲಿ ಅರಿವಿಲ್ಲದವಂಗೆ
ಬಹಿರಂಗದಲ್ಲಿ ಕ್ರೀಯಿದ್ದು ಫಲವೇನು ?
ಅದು ಕಣ್ಣಿಲ್ಲದವನ ಬಾಳುವೆಯಂತೆ,
ಬಹಿರಂಗದಲ್ಲಿ ಕ್ರೀಯಿಲ್ಲದವಂಗೆ
ಅಂತರಂಗದಲ್ಲಿ ಅರಿವಿದ್ದು ಫಲವೇನು ?
ಅದು ಶೂನ್ಯಾಲಯದ ದೀಪದಂತೆ
ಅಂತರಂಗದ ಅರಿವು ಬಹಿರಂಗದ ಕ್ರಿಯೆ
ಈ ಉಭಯಾಂಗವೊಂದಾಗಬೇಕು
ಅದೆಂತೆಂದಡೆ :
ಅಂತರ್ಜ್ಞಾನಂ ಬಹಿಃಕ್ರಿಯಾ ಏಕೀಭಾವೋ ವಿಶೇಷತಃ
ಇಂತೆಂದುದಾಗಿ
ಅಂತರಂಗದಲ್ಲಿ ಅರಿವು ಬಹಿರಂಗದಲ್ಲಿ ಕ್ರಿಯೆಯುಳ್ಳ ಮಹಾತ್ಮನೆ
ಭಕ್ತನಪ್ಪ, ಮಹೇಶ್ವರನಪ್ಪ, ಪ್ರಸಾದಿಯಪ್ಪ, ಪ್ರಾಣಲಿಂಗಿಯಪ್ಪ
ಶರಣನೈಕ್ಯನಪ್ಪ
ನಮ್ಮ ಪರಮಗುರು ಶಾಂತಮಲ್ಲಿಕಾರ್ಜುನಾ ತಾನೆಯಪ್ಪ ||
೩
ಕರಸ್ಥಲದ ಲಿಂಗವ ಬಿಟ್ಟು
ಧರೆಯ ಮೇಲಣ ಪ್ರತಿಷ್ಠೆಗೆರಗುವ
ನರಕಿ ನಾಯಿಗಳನೇನೆಂಬೆನಯ್ಯಾ |
ಪರಮಗುರು ಶಾಂತಮಲ್ಲಿಕಾರ್ಜುನಾ ||
೪
ಶ್ರೋತ್ರದ ಕೊನೆಯಲ್ಲಿ ಬಂದ ಸಂಗೀತದ ಪರಿಣಾಮವ
ಅವಧಾನದ ಕೊನೆಯ ಮೊನೆಯ ಮೇಲೆ
ಲಿಂಗಕ್ಕೆ ಸಮರ್ಪಣ ಮಾಡಬೇಕು
ನೇತ್ರದ ಕೊನೆಯಲ್ಲಿ ಬಂದ ಸುಲಕ್ಷಣದ ಪರಿಣಾಮವ
ಅವಧಾನದ ಕೊನೆಯ ಮೊನೆಯ ಮೇಲೆ
ಲಿಂಗಕ್ಕೆ ಸಮರ್ಪಿಸಬೇಕು
ನಾಸಿಕದ ಕೊನೆಯಲ್ಲಿ ಬಂದ ಸುಗಂಧದ ಪರಿಣಾಮವ
ಅವಧಾನದ ಕೊನೆಯ ಮೊನೆಯ ಮೇಲೆ
ಲಿಂಗಕ್ಕೆ ಸಮರ್ಪಣ ಮಾಡಬೇಕು
ಜಿಹ್ವೆಯ ಕೊನೆಯಲ್ಲಿ ಬಂದ ಷಡುರುಚಿಯ ಪರಿಣಾಮವ
ಅವಧಾನದ ಕೊನೆಯ ಮೊನೆಯ ಮೇಲೆ
ಲಿಂಗಕ್ಕೆ ಸಮರ್ಪಿಸಬೇಕು
ತ್ವಗಿಂದ್ರಿಯದ ಕೊನೆಯಲ್ಲಿ ಬಂದ ಸುಸ್ಪರ್ಶದ ಪರಿಣಾಮವ
ಅವಧಾನದ ಕೊನೆಯ ಮೊನೆಯ ಮೇಲೆ
ಲಿಂಗಕ್ಕೆ ಸಮರ್ಪಿಸಬೇಕು
ರತಿ ಸಂಗದ ಕೊನೆಯಲ್ಲಿ ಬಂದ ಸುಖದ ಪರಿಣಾಮವ
ಅವಧಾನದ ಕೊನೆಯ ಮೊನೆಯ ಮೇಲೆ
ಲಿಂಗಕ್ಕೆ ಸಮರ್ಪಿಸಬೇಕು
ತಟ್ಟುವ ಮುಟ್ಟುವ ತಾಗು ನಿರೋಧವೆಲ್ಲವನೂ
ಅವಧಾನದ ಕೊನೆಯ ಮೊನೆಯ ಮೇಲೆ
ಲಿಂಗಕ್ಕೆ ಸಮರ್ಪಿಸಬೇಕು
ಈ ಅವಧಾನದ ಕೊನೆಯ ಮೊನೆಯ ಮೇಲೆ
ಲಿಂಗಾರ್ಪಿತವ ಮಾಡಬಲ್ಲಡೆ
ಇದೆ ಅರ್ಪಿತಮುಖ ಕೇಳಿರಣ್ಣ ?
ನಮ್ಮ ಶುದ್ಧ ಸಿದ್ಧ ಪ್ರಸಿದ್ಧ ಪ್ರಸನ್ನ ಪ್ರಭು
ಶಾಂತ ಮಲ್ಲಿಕಾರ್ಜುನದೇವಯ್ಯಾ
ನಿಮ್ಮ ಅರ್ಪಿತ ಮುಖದಲ್ಲಿ ತೃಪ್ತಿಯನೈದಿದ
ಶರಣರ ಮಹಿಮೆಯ ನೀವೆ ಬಲ್ಲಿರಲ್ಲದೆ
ನಾನೆತ್ತ ಬಲ್ಲೆನಯ್ಯಾ ? ನಿಮ್ಮ ಧರ್ಮ ! ನಿಮ್ಮ ಧರ್ಮ ! ? ||
೫
ಇಷ್ಟಲಿಂಗವ ಕೊಂಡು ಕಷ್ಟ ಬಂದಿತೆಂದು
ಮುಟ್ಟಲಾಗದಿನ್ನು, ಕೆಟ್ಟೆವೆಂಬ ಪಾಪಿಗಳು,
ನೀವು ಕೇಳಿರೆ |
ಇಷ್ಟಲಿಂಗ ಪ್ರಾಣಲಿಂಗದಂತವನಾರು ಬಲ್ಲರು ?
ಹೃದಯ ಕಮಲ ಭೂಮಧ್ಯದಲ್ಲಿ
ಸ್ವಯಂಬ್ಯೋತಿಪ್ಪ್ರಕಾಶ
ಆದಿ ಮಧ್ಯಸ್ಥಾನದಲ್ಲಿ ಚಿನ್ಮಯ ಚಿದ್ರೂಪವಾಗಿಪ್ಪ
ಮಹಾಘನವ ಬಲ್ಲ ಮಹಾಶರಣನ ಪರಿ ಬೇರೆ !
ಇಷ್ಟಲಿಂಗ ಹೋದ ಬಟ್ಟೆಯ ಹೊಗಲಾಗದು ;
ಈ ಕಷ್ಟದ ನುಡಿ ಕೇಳಲಾಗದು
ಕೆಟ್ಟಿತ್ತು ಜ್ಯೋತಿಯ ಬೆಳಗು !
ಅಟ್ಟಟ್ಟಿಕೆಯ ಮಾತಿನಲ್ಲಿರುವದೇನೋ !
ಅಲಿ ನುಂಗಿದ ನೋಟದಂತೆ, ಪುಷ್ಪನುಂಗಿದ ಪರಿಮಳದಂತೆ
ಜಲವ ನುಂಗಿದ ಮುತ್ತಿನಂತೆ, ಅಪ್ಪುವಿನೊಳಗಿಪ್ಪ ಉಪ್ಪಿನಂತೆ
ಜೀಜದೊಳಗಣ ವೃಕ್ಷದಂತೆ, ಶಬ್ದದೊಳಗಣ ಶಿಶ್ಯಬ್ದದಂತೆ
ಬಯಲ ನುಂಗಿದ ಬ್ರಹ್ಮದಂತೆ
ಇಂತಪ್ಪ ಮಹಾಘನ ತೇಜೋಮೂರ್ತಿಯ ಬಲ್ಲ
ಮಹಾಶರಣರ ಎತ್ತು, ತೊತ್ತು, ಮುಕ್ಕಳಿಸಿ ಉಗುಳುವ ಪಡಿಗ
ಮೆಟ್ಟುವ ಚಮ್ಮಾವುಗೆಯಾಗಿ
ಬದುಕಿದೆನು ಕಾಣಾ, ಶುದ್ಧ, ಸಿದ್ಧ ಪ್ರಸನ್ನ ಪ್ರಭುವೇ
ಶಾಂತಮಲ್ಲಿಕಾರ್ಜುನದೇವಯ್ಯಾ
ನಿಮ್ಮ ಧರ್ಮ ! ನಿಮ್ಮ ಧರ್ಮ !! ನಿಮ್ಮ ಧರ್ಮ !!! ||
೬
ವಾರಿಧಿಯೊಳಗಣ ವಾರಿಕಲ್ಲ ಕಡಿದು
ತೊಲೆ ಕಂಬವ ಮಾಡಿ ಮನೆಯ ಕಟ್ಟಿಕೊಂಡು
ಒಕ್ಕಲಿರಬಹುದೆ ಅಯ್ಯಾ ?
ಅಗ್ನಿಯೊಳಗಿಪ್ಪ ಕರ್ಪುರವ ಕರಡಿಗೆಯ ಮಾಡಿ
ಪರಿಮಳವ ತುಂಬಿ, ಅನುಲೇಪನ ಮಾಡಿ
ಸುಖಿಸಬಹುದೆ ಅಯ್ಯಾ ?
ವಾಯುವಿನೊಳಗಣ ಪರಿಮಳವ ಹಿಡಿದು
ದಂಡೆಯ ಕಟ್ಟಿ ಮಂಡೆಯೊಳಗೆ
ಮುಡಿಯಬಹುದೆ ಅಯ್ಯಾ ?
ಬಯಲ ಮರೀಚಿಕಾ ಜಲವ ಕೊಡನಲ್ಲಿ ತುಂಬಿ
ಹೊತ್ತು ತಂದು ಅಡಿಗೆಯ ಮಾಡಿಕೊಂಡು ಉಣಬಹುದೆ ಅಯ್ಯಾ ?
ನಿನ್ನ ನೆರೆಯರಿದು ನೆರೆದು ಪರವಶನಾಗಿ
ತನ್ನ ಮರೆದ ಪರಶಿವಯೋಗಿಗೆ
ಮರಳಿ ಪರಿಭವಂಗಳುಮಟೆ
ಪರಮಗುರುಶಾಂತಮಲ್ಲಿಕಾರ್ಜುನಾ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೧)
ಉಪದೇಶ ಕ್ರಮ
೧. ಮಹಾಶೂನ್ಯಸ್ಥಲ
ಸಚ್ಚಿದಾನಂದ ರೂಪಾತ್ಮನ್‌ನಿರ್ವಿಕಲ್ಪ ನಿರಂಜನ
ಪ್ರತ್ಯಕ್ಷ ಜಗದಾಧಾರ ಚಂದ್ರಶೇಖರ ಪಾಹಿಮಾಂ || ೧ ||
ಕಂದ ||
ಶ್ರೀಮದಖಂಡಬ್ರಹ್ಮವೆ
ಸೀಮಾ ನಿಸ್ಸೀಮೆಯಿಲ್ಲದಿಹ ಪರಿಪೂರ್ಣ
ನಾಮಾನಾಮವನೆಯ್ದದ
ನಾಮಯ ಸಲಹೆನ್ನ ಪರಮಗುರು ಶಾಂತೇಶ ||  || ೧ ||
ವೇದಾಗಮ ಪೌರಾಣದೊ
ಳಾದ್ಯರ ವಚನದೊಳಗಾದಿ ಮಧ್ಯಾಂತಗಳಾ
ಭೇದಂ ಮೂರಹ ತೆರನಿದ
ಸಾಧನವಂ ಮಾಳ್ಪೆ ಭಕ್ತಜನಕತಿ ಹಿತದಿಂ ||  || ೨ ||
ಶ್ರುತಿ ಶಾಸ್ತ್ರಗಮ ವಚನದೊ
ಳತಿಶಯ ವಾಕ್ಯವನು ತೆಗೆದು ಬ್ರಹ್ಮಾದ್ವೈತವ
ಮತಿಯ ಚಮತ್ಕೃತಿಗರಿದೆನ
ಲತಿ ವಿಸ್ತರಮಾಳ್ಪೆ ಶರಣಜನಸಂತತಿಗಂ ||  || ೩ ||
ಬ್ರಹ್ಮ ದೊಳೊಗೆದಿಹ ನಾದವೆ
ಬ್ರಹ್ಮವಲಾ! ಎಂದು ತಮ್ಮ ತಾವರಿವರ್ಗೆ
ಬ್ರಹ್ಮ ಪದಮುಕುರಮಪ್ಪಾ
ಬ್ರಹ್ಮಾದ್ವೈತವನು ಸೇರಿಸುವೆ ನಲವಿಂದಂ ||  || ೪ ||
ಬ್ರಹ್ಮಾದ್ವೈತವನರಿದಾ
ಬ್ರಹ್ಮಾದ್ವೈತಿಗಳ ಪೇಳ್ದ ವಚನಾರ್ಥಗಳಿಂ
ಬ್ರಹ್ಮಮಯಮಪ್ಪ ಷಟ್‌ಸ್ಥಲ
ಬ್ರಹ್ಮಿಗಳೊಲೆವಂತೆ ಸೇರಿಸುವೆ ಮುದದಿಂದಂ ||  || ೫ ||
ಸಿದ್ಧಾಂತದಿಂದಲಲ್ಲದೆ
ಶುದ್ಧ ಶಿವೈಕ್ಯವನು ಪಡೆಯವರೆಂಬುದನರಿದಾ
ಶೃದ್ದಾದಿಸಮರಸಾಂತ್ಯದೊ
ಳುದ್ದರಿಸುವೆನೊಲ್ದು ಷಟ್‌ಸ್ಥಲಾಭರಣಮಿದಂ ||  || ೬ ||
ಬಸವೇಶ ಸಿದ್ಧರಾಮನು
ದಸರಯ್ಯನು ಚನ್ನಬಸವ ಮಡಿವಳ ಮೊದಲಾ
ದಸಮಾನಾಲ್ಲಮಶರಣರ
ದೆಸೆಯಿಂ ಸೇರಿಸಿದೆ ಷಟ್‌ಸ್ಥಲಾಭರಣಮಿದಂ ||  || ೭ ||
ಅಲ್ಲಮನಜಗಣ್ಣನು ಮಿಗೆ
ಬಲ್ಲಿದ ಬಸವೇಶ ಚನ್ನಬಸವಾದ್ಯಖಿಲರ್
ಸೊಲ್ಲಿದ ವಚನಾಮೃತದೊಳ
ಗಲ್ಲಲ್ಲಿಗೆ ತೆಗೆದು ಸೇರಿಸಿದೆ ಸಂಗ್ರಹಮಂ ||  || ೮ ||
ಈ ಬ್ರಹ್ಮಾದ್ವೈತ ಸಿದ್ಧಾಂತ ಷಟ್‌ಸ್ಥಲಾಭರಣದ ಸ್ಥಲಪರ್ಯಾಯವೆಂತೆಂದಡೆ, ಪ್ರಥಮದಲ್ಲಿ ಅನಿರ್ವಾಚ್ಯವಪ್ಪ ಮಹಾಶೂನ್ಯಸ್ಥಲ, ಎರಡನೆಯಲ್ಲಿ ಸ್ವಯಂಭು ಲಿಂಗಸ್ಥಲ, ಮೂರನೆಯಲ್ಲಿ ಉಮಾಪತಿ ಸ್ವಯಂಭು ಲಿಂಗಸ್ಥಲ, ನಾಲ್ಕನೆಯಲ್ಲಿ ವಿಶ್ವೋತ್ಪತ್ತಿಸ್ಥಲ, ಐದನೆಯಲ್ಲಿ ದೇವದೇಹಿಗಳುದಯಸ್ಥಲ, ಆರನೆಯಲ್ಲಿ ಸಂಸಾರಸ್ಥಲ, ಏಳನೆಯಲ್ಲಿ ಸಂಸಾರಯಾತನಸ್ಥಲ, ಎಂಟನೆಯಲ್ಲಿ ದೇಹಮೊದನಿರಸನಸ್ಥಲ, ಒಂಭತ್ತನೆಯಲ್ಲಿ ಮಾಯಾವಿಲಾಸ – ನಿರಸನಸ್ಥಲ, ಹತ್ತನೆಯಲ್ಲಿ ಆಶಾಮಾಯಿಕ ನಿರಸನಸ್ಥಲ, ಹನ್ನೊಂದನೆಯಲ್ಲಿ ಪಾಶತ್ರಯನಿರಸನಸ್ಥಲ, ಹನ್ನೆರಡನೆಯಲ್ಲಿ ಅಜ್ಞಾನ – ನಿದ್ರಾ – ನಿರಸನ ಸ್ಥಲ, ಹದಿಮೂರನೆಯಲ್ಲಿ ಮನೋವಿಕಾರನಿರಸನಸ್ಥಲ, ಹದಿನಾಲ್ಕನೆಯಲ್ಲಿ ಜ್ಞಾನ ಪ್ರಕಾಶಸ್ಥಲ, ಹದಿನೈದನೆಯಲ್ಲಿ ಎಕೋ – ದೇವ – ಪ್ರತಿಷ್ಠೆ – ಸಮಸ್ತದೇವತಾ ನಿರಸನಸ್ಥಲ, ಹದಿನಾರನೆಯಲ್ಲಿ ಸಮಸ್ತದೇವತಾಜನಕಸ್ಥಲ, ಹದಿನೇಳನೆಯಲ್ಲಿ ಗುರುಕಾರುಣ್ಯಾಹ್ವಾನ ಶಿವಚಿಂತನಸ್ಥಲ, ಹದಿನೆಂಟನೆಯಲ್ಲಿ ಗುರುಕೃಪಾಪ್ರಸನ್ನಸ್ಥಲ, ಹತ್ತೊಂಭತ್ತನೆಯಲ್ಲಿ ತಾಮಸದೀಕ್ಷಾನಿರಸನಸ್ಥಲ, ಇಪ್ಪತ್ತನೆಯಲ್ಲಿ ಸ್ಥಾವರಲಿಂಗನಿರಸನಸ್ಥಲ, ಇಪ್ಪತ್ತೊಂದನೆಯಲ್ಲಿ ಗುರುಕರುಣ ಲಿಂಗಾನುಗ್ರಹಸ್ಥಲ, ಇಪ್ಪತೆರಡನೆಯಲ್ಲಿ ಶ್ರೀ ವಿಭೂತಿ ಧಾರಣಸ್ಥಲ, ಇಪ್ಪತ್ತು ಮೂರನೆಯಲ್ಲಿ ಶ್ರೀ ರುದ್ರಾಕ್ಷ ಧಾರಣಸ್ಥಲ, ಇಪ್ಪತ್ತು ನಾಲ್ಕನೆಯಲ್ಲಿ ಶ್ರೀ ಪಂಚಾಕ್ಷರೀ ಜಪಸ್ಥಲ, ಇಪ್ಪತ್ತೈದನೆಯಲ್ಲಿ ಜ್ಞಾನಕ್ರಿಯಾವಿಶ್ವಾಸಸ್ಥಲ, ಇಪ್ಪತ್ತಾರನೆಯಲ್ಲಿ ಭಕ್ತಸ್ಥಲ, ಇಪ್ಪತ್ತೇಳನೆಯಲ್ಲಿ ಭಕ್ತನ ಅಚಾರಲಿಂಗಮಹಾತ್ಮ್ಯಸ್ಥಲ, ಇಪ್ಪತ್ತೆಂಟನೆಯಲ್ಲಿ ಭಕ್ತನ ಆಚಾರಲಿಂಗಾರ್ಚನಸ್ಥಲ, ಇಪ್ಪತ್ತೊಂಭತ್ತನೆಯಲ್ಲಿ ಭಕ್ತನ ಆಚಾರಲಿಂಗಾರ್ಪಣಸ್ಥಲ, ಮೂವತ್ತನೆಯಲ್ಲಿ ಭಕ್ತನ ಜಂಗಮ – ನಿಂದಾ – ನಿರಸನ – ವಿಶ್ವಾಸಸ್ಥಲ, ಮೂವತ್ತೊಂದನೆಯಲ್ಲಿ ಭಕ್ತನ ಜಂಗಮ ಪಾದೋದಕ ಪ್ರಸಾದವಿಶ್ವಾಸಸ್ಥಲ, ಮೂವತ್ತರಡನೆಯಲ್ಲಿ ಮಾಹೇಶ್ವರ ಸ್ಥಲ, ಮೂವತ್ತ ಮೂರನೆಯಲ್ಲಿ ಮಾಹೇಶ್ವರನ ಶ್ರುತ – ಭ್ರಾಂತಿ – ನಿರಸನಸ್ಥಲ, ಮೂವತ್ತನಾಲ್ಕನೆಯಲ್ಲಿ ಮಾಹೇಶ್ವರನ ಸ್ಥಿತಿ – ಭ್ರಾಂತಿ ನಿರಸನಸ್ಥಲ, ಮೂವತ್ತೈದನೆಯಲ್ಲಿ ಮಾಹೇಶ್ವರನ ಪ್ರಪಂಚಭಕ್ತ ನಿರಸನಸ್ಥಲ, ಮೂವತ್ತಾರನೆಯಲ್ಲಿ ಮಾಹೇಶ್ವರ ಕಾಮ್ಯಭ್ರಾಂತಿನಿರಸನಸ್ಥಲ, ಮೂವತ್ತೇಳನೆಯಲ್ಲಿ ಮಾಹೇಶ್ವರನ ಕಾಮ್ಯಭ್ರಾಂತಿ ನಿರಸನಸ್ಥಲ, ಮೂವತ್ತೇಳನೆಯಲ್ಲಿ ಮಾಹೇಶ್ವರನ ಶಿವಲೋಕಭ್ರಾಂತಿ ನಿರಸನಸ್ಥಲ, ಮೂವತ್ತೆಂಟನೆಯಲ್ಲಿ ಪ್ರಸಾದಿಸ್ಥಲ, ಮೂವತ್ತೊಂಭತ್ತನೆಯಲ್ಲಿ ಪ್ರಸಾದಿಯ ಅಚ್ಚಪ್ರಸಾದಸ್ಥಲ, ನಾಲ್ವತ್ತನೆಯಲ್ಲಿ ಪ್ರಸಾದಿಯ ಸಾವಧಾನ ಲಿಂಗಾರ್ಪಣ ಪ್ರಸಾದಸ್ಥಲ, ನಾಲ್ವತ್ತೊಂದನೆಯಲ್ಲಿ ಪ್ರಸಾದಿಯ ಸ್ವಾತ್ಮಭೋಗಲಿಂಗಾರ್ಪಣ ಪ್ರಸಾದಸ್ಥಲ, ನಾಲ್ವತ್ತೆರಡನೆಯಲ್ಲಿ ಪ್ರಸಾದಿಯ ನಿರ್ದೇಹಲಿಂಗಾರ್ಪಣ ಪ್ರಸಾದಸ್ಥಲ, ನಾಲ್ವತ್ತಮೂರನೆಯಲ್ಲಿ ಪ್ರಸಾದಿಯ ಅರ್ಪಿತನರ್ಪಿತ ನಾಸ್ತಿಯಾದ ಅಭಿನ್ನಲಿಂಗ ಪ್ರಸಾದಸ್ಥಲ, ನಾಲ್ವತ್ತನಾಲ್ಕನೆಯಲ್ಲಿ ಪ್ರಾಣಲಿಂಗಿ ಸ್ಥಲ, ನಾಲ್ವತ್ತೈದನೆಯಲ್ಲಿ ಪ್ರಾಣ ಲಿಂಗಿಯ ಬಾಹ್ಯಕ್ರಿಯಾನಿರಸನಸ್ಥಲ, ನಾಲ್ವತ್ತಾರನೆಯಲ್ಲಿ ಪ್ರಾಣಲಿಂಗಿಯ ಇಷ್ಟಲಿಂಗ ಭ್ರಾಂತಿ – ನಿರಸನಸ್ಥಲ, ನಾಲ್ವತ್ತೇಳನೆಯಲ್ಲಿ ಪ್ರಾಣಲಿಂಗಿಯ ಇಷ್ಟಲಿಂಗವಿಯೋಗ – ಭ್ರಾಂತಿ – ನಿರಸನಸ್ಥಲ, ನಾಲ್ವತ್ತೆಂಟನೆಯಲ್ಲಿ ಪ್ರಾಣಲಿಂಗಿಯ ಬಾಹ್ಯಾಭ್ಯಂತರಲಿಂಗಸ್ಥಲ, ನಾಲ್ವತ್ತೊಂಭತ್ತನೆಯಲ್ಲಿ ಪ್ರಾಣಲಿಂಗಿಯ ಮನೋಭ್ರಾಂತಿ ನಿರಸನಸ್ಥಲ, ಐವತ್ತನೆಯಲ್ಲಿ ಶರಣಸ್ಥಲ, ಐವತ್ತೊಂದನೆಯಲ್ಲಿ ಶರಣನ ಆಶಾಲಾಂಛನ – ನಿರಸನಸ್ಥಲ, ಐವತ್ತೆರಡನೆಯಲ್ಲಿ ಶರಣನ ಮಾಯಾಭ್ರಾಂತಿ ನಿರಸನಸ್ಥಲ, ಐವತ್ತಮೂರನೆಯಲ್ಲಿ ಶರಣನ ನಿಸ್ಸಂಗ ಚಾರಿತ್ರಸ್ಥಲ, ಐವತ್ತನಾಲ್ಕನೆಯಲ್ಲಿ ಶರಣನ ನಿರ್ಲೇಪಚಾರಿತ್ರಸ್ಥಲ, ಐವತ್ತೈದನೆಯಲ್ಲಿ ಶರಣನ ಬಂಧಮೊಕ್ಷನಿರಸ್ಥಲ, ಐವತ್ತಾರನೆಯಲ್ಲಿ ಐಕ್ಯಸ್ಥಲ, ಐವತ್ತೇಳನೆಯಲ್ಲಿ ಐಕ್ಯನ ಸ್ವ ಸಿದ್ಧಸ್ಥಲ, ಐವತ್ತೆಂಟನೆಯಲ್ಲಿ ಐಕ್ಯನ ಭಿನ್ನಜ್ಞಾನ ನಿರಸನಸ್ಥಲ, ಐವತ್ತೊಂಭತ್ತನೆಯಲ್ಲಿ ಐಕ್ಯನ ಭಿನ್ನಶಿವಯೋಗ ನಿರಸನಸ್ಥಲ, ಅರುವತ್ತನೆಯಲ್ಲಿ ಐಕ್ಯನ ಅನನ್ಯಪರಿಪೂರ್ಣಸ್ಥಲ, ಅರುವತ್ತೊಂದನೆಯಲ್ಲಿ ಐಕ್ಯನ ಜ್ಞಾನಶೂನ್ಯವಪ್ಪ ಸರ್ವಶೂನ್ಯಸ್ಥಲ.
ಇಂತು ಸ್ಥಲ ಅರುವತ್ತೊಂದರಿಂ ಸಂಪೂರ್ಣಮಾಗಿ ವೇದವೇದಾಂತ ಸಿದ್ದಾಂತಾದಿಯಾದ ಸರ್ವಾನುಭಾವ ಬೋಧೆಯನು [ಒಳಗೊಂಡ] ಈ ಬ್ರಹ್ಮಾದ್ವೈತ ಸಿದ್ಧಾಂತ ಷಟ್‌ಸ್ಥಲಾಭರಣ ನಿರೂಪಿಸಲ್ಪಟ್ಟಿತು.
ಈ ಸಂಗ್ರಹ – ಕರ್ತೃವಪ್ಪ ಪರವಸ್ತುಲಿಂಗಲೀಲಾಸ್ವಭಾವವೆಂತೆಂದೆಡೆ
ಗ್ರಂಥ |
ಫಲಪತ್ರಲತಾಪುಷ್ಪಶಾಖಾವಿಟಪ ಮೂಲವಾನ್
ವೃಕ್ಷೋ ಬೀಜೋ ಯಥಾ ಹ್ಯೇತತ್ ಜಗದ್ಬ್ರಹ್ಮಣಿ ಸಂಸ್ಥಿತಂ ||  || ೧ ||
ಅನಾದಿ ಸಿದ್ದಸಂಸ್ಕಾರ ಕರ್ತೃಕರ್ಮವಿವರ್ಜಿತಃ
ಸ್ವಯಮೇವ ಭವೇದ್ದೇಹಿ ಸ್ವಯಂಮೇವವಿಲೀಯತೇ ||  || ೨ ||
ವಚನ |
ಬೀಜ ವೃಕ್ಷದಂತೆ ನೀನಿಪ್ಪೆಯಯ್ಯಾ, ನಿರಾಕಾರವೆ ಮೂರ್ತಿಯಾಗಿ, ಮೂರ್ತಿಯೆ ನಿರಾಕಾರವಾಗಿ | ಇವನೆಲ್ಲವನಳಿದು ಬಯಲಾಗಿಪ್ಪೆ ಎನ್ನ ಕಪಿಲ ಸಿದ್ಧಮಲ್ಲಿಕಾರ್ಜುನ ದೇವರ ದೇವಾ | ಇಂತಪ್ಪ ಪರವಸ್ತುವಿಂಗೆ ನಮಸ್ಕಾರವು ||
ಗ್ರಂಥ |
ಆದಿಮಧ್ಯಾಂತರಹಿತಂ ಸರ್ವತತ್ತ್ವಾಶ್ರಯಂ ವಿಭುಂ
ವ್ಯೋಮಾತೀತಂ ಪರಂ ಸೂಕ್ಷ್ಮಂ ಶಿವಂ ವಂದೇsಹಮವ್ಯಯಂ ||  || ೩ ||
ಇನ್ನು ಈ ಬ್ರಹ್ಮಾದ್ವೈತ ಸಿದ್ಧಾಂತ ಷಟ್‌ಸ್ಥಲಾಭರಣದ ಕುಳಸ್ಥಲ, ಸ್ಥಲ ಕುಳದ ಕಥಾಗರ್ಭವೆಂತೆಂದಡೆ –
ಪ್ರಥಮದಲ್ಲಿ ವಸ್ತು ಅನಿರ್ವಾಚ್ಯವಾಗಿದ್ದಿತು. ಆ ಅನಿರ್ವಾಚ್ಯವಾಗಿದ್ದ ವಸ್ತು ತನ್ನ ಲೀಲೆಯಿಂ ತಾನೆ ಪರಬ್ರಹ್ಮವೆಂಬ ನಾಮವನೈದಿ ಕುಳವಾಯಿತ್ತು. ಆ ಕುಳದಿಂದ ಆತ್ಮನೆಂಬ ಸ್ಥಲವಾಯಿತ್ತು. ಆ ಸ್ಥಲವು ಕುಳದೊಳಗೈದಿ ಸ್ಥಲಕುಳವೆಂಬ ಎರಡಿಲ್ಲದೆ ನಿಂದಿತ್ತು.
ಅದೆಂತೆಂದಡೆ,
ವಾಙ್ಮನಕ್ಕೆ ಹೊರಗಾದ ಪರಬ್ರಹ್ಮದಿಂದಲಾಯಿತ್ತು ಜ್ಞಾನ; ಜ್ಞಾನದಿಂದಲಾಯಿತ್ತು ಜೀವ; ಜೀವದಿಂದಲಾಯಿತ್ತು ಮನ; ಮನದಿಂದಲಾಯಿತ್ತು ಬುದ್ಧಿ; ಬುದ್ಧಿಯಿಂದಲಾಯಿತ್ತು ಚಿತ್ತ; ಚಿತ್ತದಿಂದಲಾಯಿತ್ತು ಅಹಂಕಾರ.
ಇಂತು ಅಹಂಕಾರ, ಚಿತ್ತ, ಬುದ್ಧಿ, ಮನ, ಜೀವ, ಜ್ಞಾನವೆಂದಾದವು. ಈ ಆರು ಕೆಟ್ಟಲ್ಲದೆ ವಾಙ್ಮನಕ್ಕೆ ಹೊರಗಾದ ಪರಬ್ರಹ್ಮವಾಗಬಾರದು, ಇವ ಕೆಡಿಸುವದಕ್ಕಾರು ಸ್ಥಲವಾದವು. ಆರು ಸ್ಥಲ ಆವಾವೆಂದಡೆ –
ಅಹಂಕಾರವಡಗಿದಾಗ ಭಕ್ತಸ್ಥಲ ; ಚಿತ್ತಗುಣ ಕೆಟ್ಟಾಗ ಮಾಹೇಶ್ವರಸ್ಥರ; ಬುದ್ದಿಗುಣ ಕೆಟ್ಟಾಗ ಪ್ರಸಾದಿಸ್ಥಲ; ಮನೋಗುಣ ಕೆಟ್ಟಾಗ ಪ್ರಾಣಲಿಂಗಿಸ್ಥಲ ; ಜೀವ ಗುಣ ಕೆಟ್ಟಾಗ ಶರಣಸ್ಥಲ ; ಅರಿವು ದ್ವೈತವಳಿದು ಅದ್ವೈತವಾದಾಗ ಐಕ್ಯಸ್ಥಲ.
ಇಂತು ಷಟ್‌ಸ್ಥಲ ವಾಙ್ಮನಕ್ಕೆ ಹೊರಗಾದ ಪರಬ್ರಹ್ಮವೆ ಆತ್ಮನು. ಆತ್ಮನಿಂದ ಆಕಾಶ ಪುಟ್ಟಿತ್ತು; ಆಕಾಶದಿಂದ ವಾಯು ಪುಟ್ಟಿತ್ತು; ವಾಯುವಿನಿಂದ ಅಗ್ನಿ ಪುಟ್ಟಿತ್ತು; ಅಗ್ನಿಯಿಂದ ಅಪ್ಪು ಪುಟ್ಟಿತ್ತು; ಅಪ್ಪುವಿನಿಂದ ಪೃಥ್ವಿ ಪುಟ್ಟಿತ್ತು.
ಅದೆಂತೆಂದಡೆ –
ಆತ್ಮನ್ಯಾಕಾಶಸಂಭೂತಿರಾಕಾಶಾದ್ವಾಯುಸಂಭವಃ
ವಾಯೋರಗ್ನಿಃ ಸಮುತ್ಪನ್ನೋ ವಹ್ನೇರಾಪ ಉದಾಹೃತಃ
ಅದ್ಭಿಃ ಪೃಥ್ವೀಸಂಭೂತಿರ್ಲಕ್ಷಣೈಕ ಪ್ರಭಾವತಃ ||  || ೪ ||
ಎಂದುದಾಗಿ,
ಇಂತು ಷಡಂಗವಾಗಿ ಕುಳಸ್ಥಲವಾಗಿ ಇನ್ನು ಸ್ಥಲಕುಳವಹ ವಿವರವೆಂತೆಂದಡೆ –
ಪೃಥ್ವಿ ಅಪ್ಪುವಿನಲ್ಲಿ ಅಡಗಿ, ಅಪ್ಪು ಅಗ್ನಿಯಲಡಗಿ, ಅಗ್ನಿ ವಾಯುವಿನಲ್ಲಿ ಅಡಗಿ, ವಾಯು ಆಕಾಶದಲ್ಲಿ ಅಡಗಿ, ಆಕಾಶವಾತ್ಮನಲ್ಲಿ ಅಡಗಿ, ಅದೆಂತೆಂದಡೆ –
ಪೃಥ್ವೀಶೀರ್ಣಾ ಜಲೆ ಮಗ್ನಾ, ಜಲಂ ಗ್ರಸ್ತಂ ಮಹಾಗ್ನಿನಾ
ವಾಯಾ ವಸ್ತಮಿತಂ ತೇಜೋ ವ್ಯೋಮಿ ವತೋ ವಿಲೀಯತೆ
ವ್ಯೋಮ ಚಾತ್ಮನಿ ಚಾತ್ಮಾsಸೌ ಸ್ವೀಯೆ ಪರಶಿವೇ ಪದೇ ||  || ೫ ||
ಇಂತೆಂದುದಾಗಿ,
ಆತ್ಮನು ಪರಬ್ರಹ್ಮದಲಡಗಿ ನಿಂದಿತ್ತು ಗುಹೇಶ್ವರಾ ||
ಇಂತು ಸ್ಥಳಕುಳವೆಂಬ ಆದಿ ಅನಾದಿಗಳಿಲ್ಲದಂದು,
ಆ ಪರಬ್ರಹ್ಮವಹ ಪರವಸ್ತುವಿಲ್ಲವಾಗಿರ್ದಿತ್ತು,
ಅದೆಂತೆಂದಡೆ,
ಅಷ್ಟತನುಮೂರ್ತಿ ಬ್ರಹ್ಮಾಂಡಾದಿಯಾದ, ಚರಾಚರಾತ್ಮ ಕವಹ ವಿಶ್ವಪ್ರಪಂಚವೇನೂ ತನ್ನಿಂ ತೋರದೆ, ತಾನೆಂಬ ತೋರಿಕೆ ತನಗಿಲ್ಲದೆ ತಾನೊಂದೆ ವಸ್ತು ವಾಙ್ಮ ನೋsತೀತವಾಗಿ ನಾಮ – ಅನಾಮಕ್ಕೆ ನಿಲುಕದೆ ಅನಿರ್ವಾಚ್ಯಮಾಗಿಯಿದ್ದಿತು. ಅಂತು, ತನ್ನಿಂದ ತೋರುವ ವಿಶ್ವಪ್ರಪಂಚವೇನೂಯಿಲ್ಲದೆಯಿದ್ದ ಆ ಮಹಾಪರಬ್ರಹ್ಮ ವಹ ಪರವಸ್ತು ತಾನೆ ಪ್ರಥಮದಲ್ಲಿ ಅನಿರ್ವಾಚ್ಯವಪ್ಪ ಮಹಾಶೂನ್ಯಸ್ಥಲವೆನಿಸುವುದು ಅದೆಂತೆಂದಡೆ,
ಅನಿರ್ವಾಚ್ಯಪದಂ ವಕ್ತುಮಶಕ್ಯಂ ತು ಸುರೈರಪಿ
ಸ್ವಾತ್ಮಪ್ರಕಾಶರೂಪಂ ಹಿ ಕಿಂ ಶಾಸ್ತ್ರೇಣ ಪ್ರಕಾಶ್ಯತೇ ||  || ೬ ||
ಎಂದುದಾಗಿ
ಅಸ್ಮಿನ್‌ಚೈಕತ್ರ ವಿಶ್ರಮ್ಯ ಜಗದ್ಗಚ್ಛತಿ ಶೂನ್ಯ ತಾಂ
ನ ಶೂನ್ಯಂ ಯತ್ ಸ್ವತಸ್ತತ್ ಸ್ಯಾನ್ಯ ಹಾಶೂನ್ಯಮನುತ್ತಮಂ ||  || ೭ ||
ಇಂತೆಂದುದಾಗಿ,
ಅಂತು ಅನಿರ್ವಾಚ್ಯವಪ್ಪ ಮಹಾಶೂನ್ಯಸ್ಥಲವಾಯಿತ್ತು,
ಅನಿರ್ವಾಚ್ಯಮಪ್ಪ ಮಹಾಶೂನ್ಯಸ್ಥಲ ||
ಇದಕ್ಕೆ ಗ್ರಂಥ ||
ಅಲಕ್ಷ್ಯಮದ್ವಯಂ ಶೂನ್ಯಮಮೂರ್ತಂ ಪರಮವ್ಯಯಂ
ಅನಾಮಮಕುಲಂ ಶುದ್ಧಮನಾದ್ಯಂ ಶಿವ ಉಚ್ಯತೇ ||  || ೧ ||
ನ ಬ್ರಹ್ಮಾರ್ದಿ ನವಿಷ್ಣುಶ್ಚ ನ ರುದ್ರೋ ನ ರವಿರ್ವಿಧುಃ
ನಾಗ್ನಿರ್ವ್ಯೋಮಸಮೀರಾಂಬುರ್ನ ಭೂಮಿರ್ನಗ್ರಹಾ ದಿಶಃ ||  || ೨ ||
ನ ತತ್ವಪ್ರಚಯಂ ಕಾಲೇ ಶಿವ ಎಕೋsಸ್ತಿ ಕೇವಲಂ
ಶಿವೋsಸ್ತಿ ಸಚ್ಚಿದಾನಂದ ಪರಿಪೂರ್ಣೋ ನಿರಂಜನಃ
ಅಕಾರಣಮಕಾರ್ಯಂ ಚ ಮನೋವಾಚಾಮಗೋಚರಂ ||  || ೩ ||
ವಚನ |
೧
ಅಪರವಿಲ್ಲದಂದು, ಪರಬ್ರಹ್ಮವಿಲ್ಲದಂದು, ಅನಾಧಿಯಿಲ್ಲದಂದು, ಆದಿಯಿಲ್ಲದಂದು, ಸದಾಶಿವನಿಲ್ಲದಂದು, ಶಿವನಿಲ್ಲದಂದು, ಏನೆಂಬುದೇನೂ ತಾನಿಲ್ಲದಂದು, ಕೂಡಲ ಚೆನ್ನಸಂಗಯ್ಯ ತನ್ನ ತಾನೆನ್ನದಿರ್ದನಂದು. ||
೨
ಆದಿ ಆಧಾರವಿಲ್ಲದಂದು, ಹಮ್ಮುಬಿಮ್ಮುಗಳಿಲ್ಲದಂದು, ಸುರಾಳ ನಿರಾಳವಿಲ್ಲದಂದು, ಶೂನ್ಯನಿಶೂನ್ಯವಿಲ್ಲದಂದು, ಸಚರಾಚರವೆಲ್ಲ ರಚನೆಗೆ ಬಾರದಂದು ಗುಹೇಶ್ವರಾ, ನೀನೊಬ್ಬನೇ ಇದ್ದೆಯಲ್ಲಾ, ಇಲ್ಲದಂತೆ ||
೩
ಆದಿ ಅನಾದಿಯಿಲ್ಲದಂದು, ಶೂನ್ಯಮಹಾಶೂನ್ಯವಿಲ್ಲದಂದು, ಸಾಧ್ಯವಸಾಧ್ಯವಿಲ್ಲದಂದು, ರೂಪು ನಿರೂಪು ಇಲ್ಲದಂದು, ಸ್ಥೂಲಸೂಕ್ಷ್ಮ ವಿಲ್ಲದಂದು, ಸಾಕಾರ ನಿರಾಕಾರ ವೆಂಬ ವಾಕು ಹುಟ್ಟುದಂದು, ದ್ವೈತಾದ್ವೈತವಾಗದಂದು, ಶಂಕರ, ಶಶಿಧರ, ಈಶ್ವರರೆಂಬ ಗಣಾಧೀಶ್ವರರಿಲ್ಲದಂದು, ವರ್ತನೆ ನಿರ್ವರ್ತನೆಯಿಲ್ಲದಂದು, ಉಮೆಯ ಕಲ್ಯಾಣವಾಗದಂದು, ಇವರೊಬ್ಬರ ನಾಮ ಸೀಮೆಯಿಲ್ಲದಂದು, ನೀನು ಉಲುಹಡಗಿಯಿದ್ದೆಯಲ್ಲಾ ಕಲಿದೇವಯ್ಯಾ ||
೪
ಶೂನ್ಯ ಹುಟ್ಟದಂದು, ನಿಶೂನ್ಯವಿಲ್ಲದಂದು, ಬ್ರಹ್ಮವಿಷ್ಣುಮಹೇಶ್ವರರಿಲ್ಲದಂದು, ಹದಿನಾಲ್ಕು ಭುವನ, ದಿಕ್ಕುದಿಗುವಳಯವಿಲ್ಲದಂದು, ಕೂಡಲಚನ್ನಸಂಗಯ್ಯಾ, ಹೆಸರಿಲ್ಲ ದಿರ್ದನಂದು ||
೫
ಬ್ರಹ್ಮ ತಲೆದೋರದಂದು, ವಿಷ್ಣು ಉದಯಿಸದಂದು, ರುದ್ರನವತರಿಸದಂದು, ಈರೇಳು ಭುವನ ನೆಲೆಗೊಳ್ಳದಂದು, ಸಪ್ತ ಸಾಗರಂಗಳುಕ್ಕಿ ಹರಿಯದಂದು, ಅಮೃತಮಥನವಿಲ್ಲದಂದು, ಮೂವತ್ತು ಮೂರುಕೋಟಿ ದೇವರ್ಕ್ಕಳಿಲ್ಲದಂದು, ಮುನ್ನಾರು ಬಲ್ಲರು? ಅದೇ ಮೂಲ ಸ್ವಾಮಿ ಕೂಡಲಚನ್ನಸಂಗಯ್ಯ ಹಮ್ಮಿಲ್ಲದಿರ್ದನಂದು ||
೬
ಆದಿ ಸ್ವಯಂಭುವಿಲ್ಲದ ಮುನ್ನ, ಸಂಗನಿಸ್ಸಂಗವಿಲ್ಲದ ಮುನ್ನ, ನಕ್ಷತ್ರಗ್ರಹಣಂಗಳಿಲ್ಲದ ಮುನ್ನ, ಯೋಗಕರಂಣಗಳಿಲ್ಲದ ಮುನ್ನ, ಖೇಚರಭೂಚರರಿಲ್ಲದ ಮುನ್ನ, ಆರೂ ಆರೂ ಇಲ್ಲದ ಮುನ್ನ, ಆಕಾಶ ಮಾರುತರಿಲ್ಲದ ಮುನ್ನ, ಅಂಬುಧಿಕಮಠರಿಲ್ಲದ ಮುನ್ನ ಹರಿಬ್ರಹ್ಮಾದಿಗಳಾರೂ ಇಲ್ಲದ ಮುನ್ನ, ಹಿಮಕರ – ದಿನಕರರ ಸುಳುಹಿಲ್ಲದ ಮುನ್ನ, ಹಿಂದಿಲ್ಲ, ಮುಂದಿಲ್ಲ, ಒಂದೂ ಇಲ್ಲದ ಮುನ್ನ, ಗುಹೇಶ್ವರನಿದ್ದ ತನ್ನ ತಾನರಿಯದಂತೆ ||
೭
ಅಂಡಜವಳಯವಿಲ್ಲದ ಮುನ್ನ, ದ್ವೀಪಂಗಳೇಳೂ ಇಲ್ಲದ ಮುನ್ನ, ಅನಲಪವನರಿಲ್ಲದ ಮುನ್ನ, ರವಿಚಂದ್ರರಿಲ್ಲದ ಮುನ್ನ, ತ್ರಿದೇವತೆಗಳಿಲ್ಲದ ಮುನ್ನ, ಗುಹೇಶ್ವರನುಲು ಹಡಗಿರ್ದನಂದು ||
೮
ಅಂಡಜವಳಯ ರಚಿಸದಂದು, ಭೂಮಂಡಲವಾಗದಂದು, ಪಿಂಡದ ಬೀಜವ ನವ ಬ್ರಹ್ಮರು ತಾರದಂದು ನವಖಂಡ ಪೃಥ್ವಿ ರಚಿಸದಂದು, ಪೃಥ್ವಿ, ಅಪ್ಪು, ತೇಜ, ವಾಯು, ಆಕಾಶವಿಲ್ಲದಂದು ಅನುಕರಿಸದಂದು, ರೂಪಿಸದಂದು, ಎನಗೆ ತನಗೆಂಬ ಚೈತನ್ಯ ತಲೆದೋರದಂದು, ಋಷಿಗಳಾಶ್ರಮ ಲೋಕಕ್ಕೆ ಹರೆಯದಂದು, ಅಂದು ಬಸವಣ್ಣನಿರ್ದ ಕಾಣಾ ಇಲ್ಲದಂತೆ, ರೇಕಣ್ಣಪ್ರಿಯ ನಾಗಿನಾಥಾ ||
೯
ಜಲಕೂರ್ಮ ಗಜಫಣಿಯ ಮೇಲೆ ಧರೆ ವಿಸ್ತರಿಸಿ ನಿಲದಂದು, ಗಗನವಿಲ್ಲದಂದು, ಪವನನ ಸುಳುದು ಇಲ್ಲದಂದು, ಅಗ್ನಿಗೆ ಕಳೆಮೊಳೆದೋರದಂದು, ತರುಗಿರಿತೃಣಕಾಷ್ಟಾದಿಗಳಿಲ್ಲದಂದು ಯುಗಜುಗ ಮಿಗಿಲೆನಿಸಿದ ಹದಿನಾಲ್ಕುಭುವನ ನೆಲೆಗೊಳ್ಳದಂದು, ನಿಜವನರಿದೆನೆಂಬ ತ್ರಿಜಗಾಧಿಪತಿಗಳಿಲ್ಲದಂದು, ತೋರುವ ಬೀರುವ ಭಾವದ ಪರಿಯ ಅಭಾವದಲ್ಲಿ ಭರಿತ ಅಗಮ್ಯ ಗುಹೇಶ್ವರ ನಿರಾಳವು ||
೧೦
ಸರ್ಪನ ಮೇಲೆ ಪೃಥ್ವಿರಚಿಸದಂದು, ಸಮುದ್ರಂಗಳೇಳೂ ಹಾಸದಂದು, ಅಷ್ಟದಿಗುದಂತಿಗಳು ಹೂಡದಂದು, ಸ್ವಯಂಭು ಶಕ್ತಿಗಳಿಲ್ಲದಂದು, ಗಂಗೆಗೌರಿಯ ವಲ್ಲಭರಿಲ್ಲದಂದು, ಬ್ರಹ್ಮ, ವಿಷ್ಣು, ರುದ್ರ, ಈಶ್ವರ ಸದಾಶಿವರಿವರೈವರೂ ಇಲ್ಲದಂದು, ಇವರೆಲ್ಲರ ತಾಯಿತಂದೆಯಿಲ್ಲದಂದು, ನಿಜಗುರು ಸ್ವತಂತ್ರ ಕಪಿಲಸಿದ್ಧ ಮಲ್ಲಿನಾಥಾ, ಅತ್ತತ್ತ ಮುನ್ನ ನಿಮಗೆ ಹೆಸರಿಲ್ಲವಯ್ಯಾ ||
೧೧
ಬ್ರಹ್ಮಾಬ್ರಹ್ಮರಿಲ್ಲದಂದು, ವಿಷ್ಣುಮಾಯೆ ಜಲವಿಲ್ಲದಂದು; ಸೃಷ್ಟಿ ಸೃಷ್ಟಿಯಿಲ್ಲದಂದು ಕಾಳಿಂಗನಕರೆಕಂಠವಿಲ್ಲದಂದು, ಉಮೆಯಕಲ್ಯಾಣವಿಲ್ಲದಂದು, ದ್ವಾದಶಾದಿತ್ಯರಿಲ್ಲದಂದು, ನಂದಿಕೇಶ್ವರನಿಲ್ಲದಂದು, ಲಿಂಗಸ್ಥಲ, ಜಂಗಮಸ್ಥಲ, ಪ್ರಸಾದಿಸ್ಥಲವಿಲ್ಲದಂದು ದೇಹಾಂಕಾರ ಪ್ರಕೃತಿಯಿಲ್ಲದಂದು, ‘ಯತೋ ವಾಚೋ ನಿವರ್ತಂತೇ ಅಪ್ರಾಪ್ಯಮನಸಾ ಸಹ’ ಎಂದುದು ಶ್ರುತಿ ಕೂಡಲಚೆನ್ನಸಂಗಯ್ಯ ತನ್ನ ತಾನೆನ್ನದಿರ್ದನಂದು ||
೧೨
ದೇವಿಯರಿಬ್ಬರಿಲ್ಲದಂದು, ಪ್ರಧಾನಮಂತ್ರಿಗಳಿಲ್ಲದಂದು, ಆರೂ ಆರೂ ಇಲ್ಲದಂದು, ಸಂಕಲ್ಪ ವಿಕಲ್ಪವಿಲ್ಲದಂದು, ಉತ್ಪತ್ತಿಗಳಿಲ್ಲದಂದು, ನಿನ್ನಲ್ಲಿ ನೀ ನಾನೆಂಬುದು ಶೂನ್ಯ ವಾಗಿರ್ದೆ ಎನ್ನ ಕಪಿಲಸಿದ್ಧಮಲ್ಲಿನಾಥಾ ||
೧೩
ದ್ವೀಪಾದ್ವೀಪವಿಲ್ಲದಲ್ಲಿಂದತ್ತತ್ತ, ಮಾಯಾಮೋಹವಿಲ್ಲದಲ್ಲಿಂದತ್ತತ್ತ, ಏನೂ ಅದೇನೂ ಇಲ್ಲದಲ್ಲಿಂದತ್ತತ್ತ, ಆದಿಮೂವರಿಲ್ಲದಲ್ಲಿಂದತ್ತತ್ತ, ಸಿಮ್ಮಲಿಗೆಯ ಚನ್ನರಾಮ ನೆಂಬ ಲಿಂಗವಿಲ್ಲದಲ್ಲಿಂದತ್ತತ್ತ ||
೧೪
ಅಸುರ ಮಾಲೆಗಳಿಲ್ಲ, ತ್ರಿಶೂಲ ಡಮರುಗವಿಲ್ಲ, ಬ್ರಹ್ಮಕಪಾಲವಿಲ್ಲ, ಭಸ್ಮ ಭೂಷಣನಲ್ಲ, ವೃಷಭವಾಹನನಲ್ಲ, ಋಷಿಯಮಗಳೊಡನಿದ್ದಾತನಲ್ಲ, ಎಸಗುವ ಸಂಸಾರದ ಕುರುಹಿಲ್ಲದಾತಂತೆ ಹೆಸರಾವುದಿಲ್ಲೆಂದನಂಬಿಗಚೌಡಯ್ಯ ||
೧೫
ನಾಮ ಅನಾಮವಿಲ್ಲ, ನಾನೂ ತಾನೂ ಮುನ್ನವೆಯಿಲ್ಲ, ಈ ಉಭಯನಾಮವಾದ ಸೀಮೆಯೊಳಗಿಲ್ಲ, ಒಡಲೂ ಇಲ್ಲ, ನೆಳಲೂ ಇಲ್ಲ, ಏನೆಂಬುದೇನೂ ತಾ ಮುನ್ನಿಲ್ಲ, ಚಿಕ್ಕಯ್ಯಪ್ರಿಯಾ ಸಿದ್ದಲಿಂಗಯ್ಯಾ, ನಾನೂ ಇಲ್ಲ ನೀನೂ ಇಲ್ಲ ||
೧೬
ಏನೆಂದೆನಲಿಲ್ಲ, ನುಡಿಯ ಹೇಳಲಿಕಿಲ್ಲ, ನಿಜದಲ್ಲಿ ನಿಲ್ಲದ ಬೆರಗ ಕುರುಹರಿವುದೇ? ಅದು ತನ್ನಲ್ಲಿ ತಾನಿಲ್ಲ, ಏನೆಂದೆನಲಿಲ್ಲದ ಬಯಲು ! ಅಲ್ಲಿ ಏನೂ ಅರಸಲಿಲ್ಲ, ಇದಿರಿಲ್ಲ, ತಾನಿಲ್ಲ, ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ, ಇಲ್ಲ ||
೧೭
ನಾನೆಂದೆನಲಿಲ್ಲ, ನುಡಿದು ಹೇಳಲಿಕಿಲ್ಲ, ತನ್ನಲ್ಲಿ ತಾನಾದ ಬಯಲ ಘನವನು ಕುರುಹರಿವುದೆ ಮರುಳೇ? ಹರಿದು ಹತ್ತುವುದೇ ತನ್ನಲ್ಲಿ ತಾನಾದ ಬಯಲು ಘನವನು? ಇನ್ನೇನನರಸಲಿಲ್ಲ, ಅದು ಮುನ್ನ ತಾನಿಲ್ಲ, ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ, ಇಲ್ಲ ||
೧೮
ನಾಮಾನಾಮವೆಂದು ನೀನು ನಾಮಕ್ಕೆ ಬಳಲುವೆ ನಾಮವಾದ ಸೀಮೆಯೊಳಗಿಪ್ಪುದು, ಹೇಳಲೆ ಮರುಳೇ? ನಾಮವೂ ಇಲ್ಲ, ಸೀಮೆಯೂ ಇಲ್ಲ, ಒಡಲೂ ಇಲ್ಲ, ನೆಳಲೂ ಇಲ್ಲ, ನಾನೂ ಇಲ್ಲ, ನೀನೂ ಇಲ್ಲ, ಏನೂ ಇಲ್ಲ ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ, ಇಲ್ಲ, ಎಂದುದಾಗಿ ||
೧೯
ನಿರ್ಜನಿತ, ನಿರಾಶ್ರಯ, ನಿರಾಚರಣ, ನಿಸ್ಸಂಗಿ, ನಿರ್ಲಿಖಿತ, ನಿಷ್ಕಪಟಿ, ನಿರ್ಮಾಯ, ನಿಷ್ಟ್ರಪಂಚ, ನಿರವಯನನವಯವಕ್ಕೆ ತರಲಿಲ್ಲ ನಿಲ್ಲೋ! ನಿರ್ವಚನೀಯನ ವಚನಕ್ಕೆ ತರಲಿಲ್ಲ, ನಿಲ್ಲೋ! ಸಿಮ್ಮಲಿಗೆಯ ಚನ್ನರಾಮನೆನಲಿಲ್ಲ, ನಿಲ್ಲು, ಮಾಣು ||
೨೦
ವೇದಾತೀತ, ವರ್ಣಾತೀತ, ಅಷ್ಟತ್ರಿಶಂತ್ಕಲಾತೀತ ಜ್ಞಾನಾತೀತ ನಮ್ಮ ಕೂಡಲ ಸಂಗಮದೇವ ||
ಅನಿರ್ವಾಚ್ಯಮಪ್ಪ ಮಹಾಶೂನ್ಯಸ್ಥಲ ಸಮಾಪ್ತ !
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೨)
೨. ಸ್ವಯಂಭುಲಿಂಗ ಸ್ಥಲ
ಇಂತು ತಾನೆಂಬ ತೋರಿಕೆ ತನಗಿಲ್ಲದೆ ತನ್ನಿಂದ ತೋರುವ ವಿಶ್ವಪ್ರಪಂಚವೇನೂ ಇಲ್ಲದೆ ಅನಿರ್ವಾಚ್ಯವಾಗಿ ಮಹಾಶೂನ್ಯವಾಗಿಪ್ಪ ಆ ಮಹಾಪರಬ್ರಹ್ಮವು ತನ್ನ ಲೀಲೆಯಿಂ ತಾನೆ ಅಖಂಡ ಪರಿಪೂರ್ಣ ಗೋಳಾಕಾಕಾರ ಸ್ವಯಂಭುಲಿಂಗವಾದ ಸ್ವಯಂಭುಲಿಂಗಸ್ಥಲ ||
ಉಪನಿಷತ್ತು |
ಸರ್ವಜ್ಞಃ ಸರ್ವವಿದ್ಯಃ ಸ್ವಭಾವತಃ ಶುದ್ಧಃ ಸ ಏವ ಹಿ
ಸ್ವಯಂಭುಃ ಸ್ಯಾತ್ ||  || ೧ ||
ಗ್ರಂಥ |
ನೋದೇನಿ ನಾಸ್ತ ಮೇತೀಹ ನ ವೃದ್ಧಿಂ ಯಾ ನಕ್ಷಯಂ
ಸ್ವಯಂ ವಿಭೂತಿ ಭೂತಾನಿ ಭಾಸಯೇತ್ ಸಾಧನಂ ವಿನಾ ||  || ೨ ||
ವೃತ್ತ |
ನೋದೇತಿ ಯನ್ನ ನಶ್ಯತಿ | ನಿರ್ವಾತಿ ನ ನಿವೃತ್ತಿಂ ಪ್ರಯಚ್ಛತಿ ಚ |
ಜ್ಞಾನಕ್ರಿಯಾ ಸ್ವಭಾವಂ | ತತ್ತೇಜಶ್ಯಾಂಭವಂ ಜಯಂತಿ ||  || ೩ ||
ವಚನ |
೧
ಮಹಾಕಾಲ ಕಾಲದಲ್ಲಿ ಓಂ ಪ್ರಥಮ ನಿಮ್ಮಿಂದ ನೀವೆ ಸ್ವಯಂಭುವಾಗಿರ್ದಿರೊಂದ ನಂತಕಾಲ | ಮನವು ಮಹಾನಂದದಲುಕ್ಕಾಡಿ ಮತ್ತಲ್ಲಿಯೇ ತಲ್ಲೀಯವಾಗಿರ್ದಿರೊಂದನಂತ ಕೋಟಿ ವರುಷ | ಕೂಡಲಸಂಗಯ್ಯನು ವಿಪರೀತ ಚರಿತ್ರನು ||
೨
ಕಾಮ್ಯಕಲ್ಪಿತಂಗಳಿಲ್ಲದೆ ನಿಮ್ಮಿಂದ ನೀವೇ ಸ್ವಯಂಭುವಾಗಿದ್ದಿರಲ್ಲಾ | ನಿಮ್ಮ ಪರಮಾನಂದ ಪ್ರಭಾವ ಪರಿಣಾಮದಲ್ಲಿ ಒಂದನಂತಕಾಲವಿದ್ದಿರಲ್ಲಾ ! ನಿಮ್ಮ ಆದ್ಯಂತವ ನೀವೆ ಅರಿವುತ್ತಿದ್ದಿರಲ್ಲಾ, ನಿಮ್ಮ ಸ್ವಯಂಭು ಸ್ವಭಾವದುದಯವ ನೀವೆ ಬಲ್ಲಿರಿ ಕೂಡಲಚನ್ನಸಂಗಮದೇವಾ ||
೩
ಹುಟ್ಟುಮೆಟ್ಟೆಂಬುದು ನಿಮ್ಮಲ್ಲಿಯಿಲ್ಲ ನಿಮ್ಮಿಂದ ನೀವೆ ಸ್ವಯಂಭುವಯ್ಯಾ | ಇಂತಾ ದಿರಯ್ಯಾ, ಇಂತಾದಿರಯ್ಯಾ ಹರುಷದಿಂದ ನೀವಿಂತಾದಿರಯ್ಯಾ | ನಿಮ್ಮ ಮಹಾತ್ಮ್ಯೆಯ ನೀವೆ ಬಲ್ಲಿರಿ ನಿಜಗುರು ಕಪಿಲಸಿದ್ಧಮಲ್ಲಿನಾಥಾ ||
೪
ತಾಯಿತಂದೆಯಿಲ್ಲದ ಕಂದಾ, ನಿನಗೆ ನೀನೆ ಹುಟ್ಟಿ ಬೆಳೆದೆಯಲ್ಲಾ, ನಿನ್ನ ಪರಿಣಾಮವೆ ನಿನಗೆ ಪ್ರಾಣತೃಪ್ತಿಯಾಗಿದ್ದೆಯಲ್ಲಾ ! ಭೇದಕರಿಗೆ ನೀನು ಅಭೇದ್ಯನಾಗಿ ನಿನ್ನ ನೀನೆ ಬೆಳಗುತ್ತಿದ್ದೆಯಲ್ಲಾ, ನಿನ್ನ ಚಾರಿತ್ರ ನಿನಗೆ ಸಹಜ ಗುಹೇಶ್ವರಾ ||
೫
ತನಗೆ ತಾನೆ ಹುಟ್ಟಿದನಾಗಿ ತಾನೆ ಸ್ಥಾವರವಾದ ಆ ಲಿಂಗ ತನ್ನಲ್ಲಿಯಿದ್ದ ರುಚಿಯ ಅವ್ಯಕ್ತಕ್ರಿಯಿಂದ ಮನವೆ ಬಾಯಾಗಿ ಉಂಬ ಲಿಂಗವ ಇತರ ಸುಖವ ಬಲ್ಲುದೇ ಕೂಡಲಚನ್ನಸಂಗಮದೇವಾ ||
೬
ಅಮೂಲ್ಯನ ಪ್ರಮಾಣನಗೋಚರಲಿಂಗ, ಆದಿ ಮಧ್ಯ ಅಂತ್ಯವಿಲ್ಲದ ಸ್ವತಂತ್ರಲಿಂಗ, ನಿತ್ಯ ನಿರ್ಮಳಲಿಂಗ, ಅಯೋನಿ ಸಂಭವ, ನಮ್ಮ ಕೂಡಲಚನ್ನಸಂಗಮದೇವಾ
ಇಂತು ಸ್ವಯಂಭುಲಿಂಗಸ್ಥಲ ಸಮಾಪ್ತ
೩. ಉಮಾಪತಿ ಸ್ವಯಂಭುಲಿಂಗ ಸ್ಥಲ
ಇಂತಪ್ಪ ಸ್ವತಂಭುಲಿಂಗವೇ ವಿಶ್ವೋತ್ಪತ್ತಿ ಕಾರಣ ಸ್ವಲೀಲೆಯಿಂದ ”ಸ್ವಯಮೇವ ದ್ವಿಧಾ ಭವೇತ್” ಎಂಬ ಶ್ರುತಿ ಪ್ರಮಾಣಿನಿಂದ ಉಮಾಪತಿಯಾಗಿ, ಆ ಉಮಾಪತಿಯೆ ಸ್ವಯಂಭು ಲಿಂಗವಾದ ಉಮಾಪತಿ – ಸ್ವಯಂಭು – ಲಿಂಗ ಸ್ಥಲ
ಗ್ರಂಥ |
ಶಿವಂ ಬ್ರಹ್ಮ ಇತಿ ಪ್ರಾಹುಃ ಶಕ್ತಿಶೈವಾಂಗ ಉಚ್ಯತೇ
ಶಿವಶಕ್ತಿ ಸಮಾಯೋಗಂ ಜಗತ್‌ – ಸೃಷ್ಟ್ಯರ್ಥಕಾರಣಂ ||  || ೧ ||
ಸ್ವಯಂ ಜ್ಯೋತಿಸ್ಸರ್ವ ಚೈತನ್ಯಂ ತತ್ತ್ವಮಾಲಾ ಧಾರಾಂಕಿತಂ
ಪರಶಕ್ತಿ ಸಮಾಯೋಗಂ ಜಗತ್ – ಸೃಷ್ಟ್ಯರ್ಥಕಾರಣಂ ||  || ೨ ||
ವೃತ್ತ |
ಅಂಕುರದಲ – ಕುಸುಮಾನ್ಯನೋಕಹೇ
ಕಾಲಯೋಗತೋ ಭಾಂತಿ ಮೂರ್ತಯೋ
ಏವಂ ವಿವಿಧಾಃ ಪರೇ ಶಿವಶಕ್ತಿಯೋಗತೋ ಭಾಂತಿ ||  || ೩ ||
ಲೀಲಯಾ ಸಹಿತಸ್ಸಾಕ್ಷಾದುಮಾಪತಿರಿತೀರಿತಃ
ಲೀಲಯಾ ರಹಿತಃ ಪಶ್ಚಾತ್ ಸ್ವಯಂಭುರಿತಿ ಕಥ್ಯತೆ ||  || ೪ ||
ನ ಶಿವೇನ ವಿನಾ ಶಕ್ತಿರ್ನಶಕ್ತಿರಹಿತಃ ಶಿವಃ
ಷಷ್ಪಗಂಧಮಿನಾನ್ಯೋನ್ಯ ಮಾರುತಾಂಬರಯೋರಿವ ||  || ೫ ||
ವಚನ |
೧
ಓಂ ಪ್ರಥಮದಲ್ಲಿ ದಿವ್ಯನಿರಾಲಂಬಮೂರ್ತಿ ಜಗಹಿತಾರ್ತವಾಗಿತ್ತಾದಲ್ಲಿ ಪಂಚಬ್ರಹ್ಮ ಸಾಕಾರಮೂರ್ತಿ ಲೀಲಾಸ್ವಯಂಭುವಾದಲ್ಲಿ ಅಣುವಿಂಗೆ ಅಣು ಮಹತ್ತಿಂಗೆ ಮಹತ್ತಾದಲ್ಲಿ ಅಂಗಕರಂಡ, ಆತ್ಮ ಸುಗಂಧ – ನೀನಾದೆಯೆಲ್ಲಾ ಏಣಾಂಕಧರ ಸೋಮೇಶ್ವರಲಿಂಗ ||
೨
ಮರದೊಳಗಣ ಪತ್ರೆಫಲಂಗಳು ಮರಕಾಲವಶದಲ್ಲಿ ತೋರುವಂತೆ, ಹದನೊಳಗಣ ಲೀಲಾಪ್ರಕೃತಿಸ್ವಭಾವ ಹರನ ಲೀಲಾವಶದಲ್ಲಿ ತೋರುವುದು, ಲೀಲೆಯಾದಡೆ ಉಮಾಪತಿ, ಲೀಲೆನಿಂದಡೆ ಸ್ವಯಂಭು ನಮ್ಮ ಗುಹೇಶ್ವರ ಲಿಂಗವು ||
೩
ಏನೂ ಇಲ್ಲದ ಠಾವಿನಲ್ಲಿ ‘ನಾ’ ‘ನೀ’ ನೆಂಬುದ ತಾನೆ ತಂದನು ಇಲ್ಲದನುಂಟಾದುದ, ಸಾವಿರವನಾಡಿದಡೇನು? ಉಂಟಾದುದನಿಲ್ಲ ಮಾಡಬಲ್ಲಡೆ ಆ ‘ಇಲ್ಲವೆ’ ತಾನೆ ಗುಹೇಶ್ವರಾ ||
೪
ರೂಪು – ನಿರೂಪ ವಿಚಾರಿಸುವರು, ಸಾಕಾರ – ನಿರಾಕಾರವ ವ್ಯವಹರಿಸುವರು, ಅರುಹು ಮರವೆಯ ಕುರುಹ ಹಿಡಿವರು, ಮನ ಘನವ ಸಂಬಂಧಿಸುವರು, ಒಂದೆಂಬೆನೇ? ನಾಮಗಳೆರಡಾಗಿವೆ; ಎರಡೆಂಬಡೆ ಮೂರ್ತಿಯೊಂದ! ಒಂದೆರಡೆಂಬುದು ತನ್ನಿಂದಾಯಿತ್ತಾಗಿ ತಾನೆ ಮಹಾಲಿಂಗ ಕಲ್ಲೇಶ್ವರಾ ||
೫
ನಿಜವಸ್ತುವೊಂದೇ, ತನ್ನ ಲೀಲೆಯಲೆರಡಾಗಬಲ್ಲುದದೊಂದೆ; ಬೇರೆ ತೋರುಬಲ್ಲುದದೊಂದೆ; ತನ್ನ ಮರೆಯ ಬಲ್ಲುದುದೊಂದೆ, ಆ ಮರವೆಯ ಬಲ್ಲುದುದೊಂದೆ, ತಾನಲ್ಲ ದನ್ಯವಿಲ್ಲೆಂದರಿದ ಅರಿವು ತಾನೆ ಸಿಮ್ಮಲಿಗೆಯ ಚೆನ್ನರಾಮಾ ||
೬
ಶಿವಶಕ್ತಿ ಸಂಪುಟವೆಂಬುದದೆಂತುಂಟು, ಹೇಳಿರಣ್ಣಾ! ಶಿವನೇ ಚೈತನ್ಯಾತ್ಮನು, ಶಕ್ತಿಯೇ ಚಿತ್ತು ಇಂತು ಚೈತನ್ಯಾತ್ಮನೆ ಚಿತ್‌ಸ್ವರೂಪವೆಂದರಿಯಬಲ್ಲಡೆ, ಭಿನ್ನ ಭಾವವೆಲ್ಲಿಯದು ಗುಹೇಶ್ವರಾ ||
೭
ಶರೀರವುಳ್ಳನ್ನಕ್ಕ ನೆಳಲಿಲ್ಲದೆಯಿರಬಾರದು ಭೂಮಿಯುಳ್ಳನ್ನಕ್ಕ ಆಕಾಶವಿಲ್ಲದೆಯಿರ ಬಾರದು, ನಾನುಳ್ಳನ್ನಕ್ಕ ನೀನಿಲ್ಲದೆಯಿರಬಾರದು, ಗುಹೇಶ್ವರಲಿಂಗವು ಶಕ್ತಿಗೊಳಗಾಯಿತ್ತಾಗಿ, ಬಚ್ಚಬರೆಯ ಬಯಲೆಂಬುದಕ್ಕೆ ಉಪಮಾನವಿಲ್ಲ ||
೮
ವಾಯು ಬಯಲೆಂದಡೆ, ತರುಗಿರಿಗಳೊದರುವ ಪರಿಯಿನ್ನೆಂತು, ನಾದ ಬಯಲೆಂದಡೆ, ಶಬ್ದಂಗಳು ತೋರುವ ಪರಿಯಿನ್ನೆಂತು, ತನ್ಮಯವೆಲ್ಲವೂ ರೂಪು, ಏಣಾಂಕಧರ ಸೊಮೇಶ್ವರ ಲಿಂಗವು ಸ್ವರೂಪನಾಗಿ ಜಗದಲ್ಲಿ ಇಹನ್ನಬರ ||
ಇಂತು ಸ್ವಯಂಭುಲಿಂಗಸ್ಥಲ ಸಮಾಪ್ತ
೪. ವಿಶ್ವೋತ್ಪತ್ತಿ ಸ್ಥಲ
ಇಂತಪ್ಪ ಸ್ವಯಂಭುಲಿಂಗವಾಗಬಲ್ಲ ಸ್ವಶಕ್ತಿಸಮೇತನಾಗಿ ವಿಶ್ವಲೀಲಾ ವಿಲಾಸವ ನಟಿಸ ಬಲ್ಲ ಸ್ವತಂತ್ರಲೀಲೆಯನ್ನುಳ್ಳ ಮಹಾಘನ ಉಮಾಪತಿ ಸ್ವಯಂಭುಲಿಂಗದಿಂದಾದ ವಿಶ್ವೋತ್ಪತ್ತಿ ಸ್ಥಲ ||
ಗ್ರಂಥ |
ಮಾತಾ ಶಂಭುಃ ಪಿತಾ ಶಂಭುರ್ಭ್ರಾತಾ ಶಂಭುಸ್ತಧೈವ ಚ |
ದೇವರಾಸುರಮನುಷ್ಯಾಣಾಂ ಸೃಷ್ಟಿಶ್ಚ ಪರಮೇಶ್ವರಾತ್ ||  || ೧ ||
ಸರ್ವಶೂನ್ಯಂತರೇ ಮಧ್ಯೆ ಆದಿಮೂರ್ತಿ ಸಮುದ್ಭವಃ
ಆದಿಮೂರ್ತಿ ಸಮಾಖ್ಯಾತಃ ಪರಾಶಕ್ತಿ ಸಮುದ್ಭವಃ ||  || ೨ ||
ಪರಾಶಕ್ತಿ ಸಮಾಖ್ಯಾತಃ ನಾದಬಿಂದು ಸಮುದ್ಭವಃ
ನಾದಬಿಂದು ಸಮಾಕ್ಯಾತಃ ಸದಾಜ್ಞಾನ ಸಮುದ್ಭವಃ ||  || ೩ ||
ಸಮ್ಯಜ್ಞಾನ ಸಮಾಖ್ಯಾತಃ ಶಿವತತ್ವ ಸಮುದ್ಭವಃ
ಶಿವತತ್ವ ಸಮಾಖ್ಯಾತಃ ಈಶ್ವರಾತ್ಮ – ಸಮುದ್ಭವಃ ||  || ೪ ||
ಈಶ್ವರಾತ್ಮ ಸಮಾಖ್ಯಾತಃ ರುದ್ರಕ್ರಿಯಾ – ಸಮುದ್ಭವಃ
ರುದ್ರಕ್ರಿಯಾ ಸಮಾಖ್ಯಾತಃ ವಿಷ್ಣುಲಕ್ಷ್ಮೀ ಸಮುದ್ಭವಃ ||  || ೫ ||
ವಿಷ್ಣುಲಕ್ಷ್ಮೀ ಸಮಾಖ್ಯಾತಃ ಬ್ರಹ್ಮವಾಣೀ ಸಮುದ್ಭವಃ
ಬ್ರಹ್ಮವಾಣೀ ಸಮಾಖ್ಯಾತಃ ಸರ್ವಜೀವ ಸಮುದ್ಭವಃ || ೬ ||
ಉಪನಿಷತ್ತು |
ಬ್ರಹ್ಮಾಣಾಂ ವಿಧವೇ ಪುತ್ರಮೃಗಜಾತಂ ಚ
ತೇನ ಸರ್ವಾನ್ ಲೋಕಾನ್ ಉತ್ಪಾದ್ಯ ಕ್ರೀಡತೀಶಾನಃ ||  || ೭ ||
ವಚನ |
೧
ಏನೆಂದೆನಲಿಲ್ಲದ ಮಹಾಘನವು ತನ್ನ ಲೀಲೆಯಿಂ ತಾನೆ ಸ್ವಯಂಭುಲಿಂಗಸ್ಥಲವಾಯಿತ್ತು! ಆ ಲಿಂಗದಿಂದಾಯಿತ್ತು ಶಿವಶಕ್ತ್ಯಾತ್ಮಕ. ಶಿವಶಕ್ತ್ಯಾತ್ಮಕದಿಂದಾದುದಾತ್ಮನು ಆತ್ಮನಿಂದಾದುದಾಕಾಶ, ಆಕಾಶದಿಂದಾಯಿತ್ತು ವಾಯು. ವಾಯುವಿನಿಂದಾಯಿತ್ತು ಅಗ್ನಿ, ಅಗ್ನಿಯಿಂದಾಯಿತ್ತು ಅಪ್ಪು, ಅಪ್ಪುವಿನಿಂದಾಯಿತ್ತು ಪೃಥ್ವಿ, ಪೃಥ್ವಿಯಿಂದಾಯಿತ್ತು ಸಕಲ ಜೀವ ಜಗ! ಇವೆಲ್ಲವೂ ನಿಮ್ಮ ನೆನಹು ಮಾತ್ರದಿಂದಾದುವು ಸಿಮ್ಮಲಿಗೆಯ ಚೆನ್ನರಾಮಾ ||
೨
ಅನಾದಿಯ ಮಗನಾದಿ, ಆದಿಯಮಗನತೀತ ಅತೀತನ ಮಗನಾತ್ಮ, ಆತ್ಮನ ಮಗ ನಾಕಾಶ, ಆಕಾಶನ ಮಗ ವಾಯು, ವಾಯುವಿನ ಮಗನಗ್ನಿ, ಅಗ್ನಿಯ ಮಗ ಅಪ್ಪು, ಅಪ್ಪುವಿನ ಮಗ ಪೃಥ್ವಿ, ಪೃಥ್ವಿಯಿಂದ ಸಕಲ ಜೀವಂಗಳುದ್ಭವಿಸಿದವು ಗುಹೇಶ್ವರಾ ||
೩
ಸಹಜದಿಂದ ನಿರಾಲಂಬವಾಯಿತ್ತು, ನಿರಾಲಂಬದಿಂದ ನಿರಾಳವಾಯಿತ್ತು, ನಿರಾಳದಿಂದ ನಿರವಯವಾಯಿತ್ತು, ನಿರವಯದಿಂದ ಆದಿಯಾಯಿತ್ತು, ಆದಿಯಲಿ ಮೂರ್ತಿಯಾದನೊಬ್ಬ ಶರಣ, ಆ ಶರಣನ ಮೂರ್ತಿಯಿಂದ ಸದಾಶಿವನಾದ, ಸದಾಶಿವನ ಮೂರ್ತಿಯಿಂದ ಶಿವನಾದ, ಆ ಶಿವನ ಮೂರ್ತಿಯಿಂದ ರುದ್ರನಾದ, ರುದ್ರನ ಮೂರ್ತಿಯಿಂದ ವಿಷ್ಣುವಾದ, ವಿಷ್ಣುವಿನ ಮೂರ್ತಿಯಿಂದ ಬ್ರಹ್ಮನಾದ ಆ ಬ್ರಹ್ಮನ ಮೂರ್ತಿಯಿಂದಲಾದವು ಸಕಲ ಜೀವ ಜಂತುಗಳೆಲ್ಲ, ನಮ್ಮ ಗುಹೇಶ್ವರನ ಕರಸ್ಥಲದ ಹಂಗಿನಲ್ಲಿ ಬೆಳೆದರು ||
೪
ಆದಿಯಲ್ಲೊಬ್ಬ ಶರಣ ಮೂರ್ತಿಯಾದನು, ಆ ಶರಣನ ಮೂರ್ತಿಯಿಂದ ಸದಾಶಿವನಾದನು, ಆ ಸದಾಶಿವನ ಮೂರ್ತಿಯಿಂದ ಜ್ಞಾನಶಕ್ತಿಯಾದಳು, ಆ ಸದಾಶಿವಗಂಗೆಯೂ ಜ್ಞಾನಶಕ್ತಿಯಿವರಿಬ್ಬರಿಗೆಯೂ ಶಿವನಾದ, ಆ ಶಿವಂಗೆ ಇಚ್ಛಾಶಕ್ತಿಯಾದಳು, ಆ ಶಿವಂಗೆ ಇಚ್ಛಾಶಕ್ತಿಯಿವರಿಬ್ಬರಿಗೆಯೂ, ರುದ್ರನಾದ, ಆ ರುದ್ರಂಗೆ ಕ್ರಿಯಾಶಕ್ತಿಯಾದಳು, ಆ ರುದ್ರಂಗೆಯೂ ಕ್ರಿಯಾಶಕ್ತಿಯಿವರಿಬ್ಬರಿಗೆಯೂ ವಿಷ್ಣುವಾದ, ಆ ವಿಷ್ಣುವಂಗೆಯೂ ಮಹಾಲಕ್ಷ್ಮಿಯುಯಿಬ್ಬರಿಗೆಯೂ ಬ್ರಹ್ಮನಾದ, ಬ್ರಹ್ಮಂಗೆ ಸರಸ್ವತಿಯಾದಳು, ಆ ಬ್ರಹ್ಮಂಗೆ ಸರಸ್ವತಿಯಿಬ್ಬರಿಗೆಯೂ ನರರು, ಸುರರು, ದೇವರ್ಕ್ಕಳು, ಹೆಣ್ಣು, ಗಂಡು ಸಚರಾಚರಂಗಳು ಸಹಿತವಾಗಿ ಎಂಭತ್ತನಾಲ್ಕು ಲಕ್ಷ ಜೀವಜಂತುಗಳು ತೋರುವ ತೋರಿಕೆಯೆಲ್ಲ ಹುಟ್ಟಿತ್ತು ಕೂಡಲಚನ್ನಸಂಗಯ್ಯಾ ||
೫
ಆದಿಪುರಷನ ಮನವು ಮಹವನಕ್ಕಾಡಿ ಮತ್ತಲ್ಲಿಯೇ ಆನಂದದಿಂದ ಆ ನಿರವಯವು ಬೆಸಲಾಯಿತ್ತು, ಧರೆಯಂಬರವಾರಿಧಿ ಸಹಿತ ಜಾರೆಯೆಂದಡೆ ಜಗದಲ್ಲಿ ನಿಂದರು, ಚೌರಾಸಿ ಲಕ್ಷ ಜೀವ ಜಂತುಗಳು ‘ಹೊರೆ’ ಯೆಂದಡೆ ಆಕಾಶದಲ್ಲಿ ನಿಂದರು, ಗರುಡ – ಗಂಧರ್ವ – ಸಿದ್ಧ – ವಿದ್ಯಾಧರ – ದೇವರ್ಕಳು ಮೊದಲಾದ ದೇವಸಮೂಹಂಗಳೆಲ್ಲಾ ಕೂಡಲ ಸಂಗಮದೇವಾ ನೀವು ಮನದಲ್ಲಿ ಸಂಕಲ್ಪಿಸಿ ಆಗೆಂದಡಾದವು ||
೬
ಕಾಳಾಂಧಕಾರ ವಾರುಧಿ ಸಹಿತ ಆರೂ ಇಲ್ಲದಂದು, ಪ್ರಮಥನೊಬ್ಬನೇ ಇದ್ದ ನೊಡಾ ಒಂದನಂತಕಾಲ; ಧರೆ, ಅಂಬರ, ರವಿ, ಶಶಿ ಸಹಿತ ಆರೂ ಇಲ್ಲದಂದು, ನಿರ್ಮಾಯನಾಗಿದ್ದ ನೊಂದು ಕೋಟಾನುಕೋಟಿ ವರುಷ, ಅಲ್ಲಿ ಅನಾಗತವುಂಟು ಮನವು ಮಹವನಕ್ಕಾಡಿ, ಮತ್ತಲ್ಲಿಯೇ ನಿರಾಳ ಬೆಸಲಾಯಿತ್ತು! ನರರು ಸುರರು ಮೊದಲಾದ ಚೌರಾಸಿ ಲಕ್ಷ ಜೀವಜಂತುಗಳುದಯಿಸಿದವಯ್ಯಾ, ಕೂಡಲಚನ್ನಸಂಗಯ್ಯಾ ನಮ್ಮ ಬಸವಣ್ಣ ನೆನೆದಡೆ ||
೭
ಅವನಿಯಂಬರ ಉದಯಿಸದಂದು ಒಂದು ತುಂಬಿದ್ದ ಕೊಡನ ಕಂಡೆ, ಅದನೆತ್ತಿದವರಿಲ್ಲ; ಇಳುಹಿದವರಿಲ್ಲ, ಆ ಕೊಡ ತುಳುಕಿದಲ್ಲಿ ಒಂದು ಬಿಂದು ಕಡೆಗೆ ಸಿಡಿಯಿತ್ತ ಕಂಡೆ, ಆ ಬಿಂದುವಿನಲ್ಲಿ ಅನಂತ ವೇದಮೂರ್ತಿಗಳು ಹುಟ್ಟಿತ್ತ ಕಂಡೆ, ಇದು ಕಾರಣ ಚಿಕ್ಕಯ್ಯಪ್ರಿಯ ಸಿದ್ಧಲಿಂಗದ ಲೀಲೆಯ ಮೂಲವ ಕಂಡು ಇಲ್ಲ, ಇಲ್ಲ ಎನುತ್ತಿರ್ದೆನು ||
೮
ಅಯ್ಯಾ, ನೀನು ನಿರಾಳ ನಿರ್ಮಾಯನಾಗಿಪ್ಪೆಯಾಗಿ, ಆಕಾಶ – ಪ್ರಕಾಶವಿಲ್ಲದಂದು, ಸಾಕ್ಷಿ ಸಭೆಗಳಿಲ್ಲದಂದು, ಸಚರಾಚರವೆಲ್ಲ ರಚನೆಗೆ ಬಾರದಂದು, ಆಧಾರದೊಳಗಣ ವಿಭೂತಿಯನೆ ತೆಗೆದು, ಭೂಮಿಯ ನೆಲೆಗೊಳಿಸಿ ಪಂಚಾಶತ್ಕೋಟಿ ವಿಸ್ತೀರ್ಣ ಭೂಮಂಡಲಕ್ಕೆ ಸುತ್ತಿ ಹರಿದವು ಸಪ್ತಸಾಗರಂಗಳು, ಎಂಭತ್ತಾರುಕೋಟಿಯುಂ ತೊಂಭತ್ತೇಳು – ಲಕ್ಷ ಕಾಲ ಭುವನ ಮಂಡಲಕ್ಕೆ ಉದಯ. ಬ್ರಹ್ಮಾಂಡ, ಅರುವತ್ತಾರುಕೋಟಿ ತಾರಾಮಂಡಲವೆಂದಡೆ ಬೆಳಗಿ ತೋರಿದ ಹನ್ನೆರಡು ಜ್ಯೋತಿಯ, ನಿಲಿಸಿ ತೋರಿದ ಹದಿನಾಲ್ಕು ಭುವನವ ಈ ಜಗದ ಜಂಗುಳಿಯ ಕಾವಗೋವಳ ತಾನಾಗಿ, ಚೌರಾಸಿ ಲಕ್ಷ ಜೀವರಾಶಿಗಳಿಗೆ ರಾಶಿವಾಳ ತಾನಾಗಿ, ಸಕಲದ, ಆಳಿವಿನ, ಉಳಿವಿನ, ನಿಂದ ನಿಜದ, ನಿಲವ ನೋಡಿ, ಕಂಡೆನು, ಗುಹೇಶ್ವರಾ, ನಿಮ್ಮ ಶ್ರೀ ಪಾದಕ್ಕೆ ನಮೋ ನಮೋ ಎನುತಿರ್ದೆನು ||
೯
ಭವಿ ಮಾಡಲಿಕೆ ಪೃಥ್ವಿಯಾಯಿತ್ತು, ಭವಿ ಮಾಡಲಿಕೆ ಅಪ್ಪುವಾಯಿತ್ತು, ಭವಿ ಮಾಡಲಿಕೆ ತೇಜವಾಯಿತ್ತು, ಭವಿ ಮಾಡಲಿಕೆ ವಾಯುವಾಯಿತ್ತು, ಭವಿ ಮಾಡಲಿಕ್ಕೆ ಆಕಾಶವಾಯಿತ್ತು ಭವಿ ಮಾಡಲಿಕೆ ಚಂದ್ರಸೂರ್ಯರಾದರು, ಭವಿ ಮಾಡಲಿಕೆ ಆತ್ಮನಾದನು, ಭವಿ ಮಾಡಲಿಕೆ ಬ್ರಹ್ಮವಿಷ್ಣುರುದ್ರರಾದರು, ಇದುಕಾರಣ, ಕೂಡಲಚೆನ್ನಸಂಗಯ್ಯಾ ಭವಿಯಿಂದಲಾಯಿತ್ತು ಸಕಲ ಜಗವೆಲ್ಲ ||
ಇಂತು ವಿಶ್ವೋತ್ಪತ್ತಿಸ್ಥಲ ಸಮಾಪ್ತ !
ಇದು ಶ್ರೀಮದಮಿತಾನು ಲಿಂಗಾಂಗ ಸಂಯೋಗಾನುಭವ ಪ್ರಸಿದ್ಧ
ಪರಿಪೂರ್ಣ ಶೀಲ ಪರಮಾದ್ವೈತ ವಿಶ್ರಾಂತರುಮಪ್ಪ ಪರಮ ಚರರೂಪ
ಶ್ರೀ ಕರಸ್ಥಲದ ಮಲ್ಲಿಕಾರ್ಜುನ ಒಡೆಯರು ಸೇರಿಸಿದ ಮಹಾನುಭವ
ಬೋಧೆಯಪ್ಪ ಶ್ರೀಮದ್ ಬ್ರಹ್ಮಾದ್ವೈತ್ ಸಿದ್ಧಾಂತ ಷಟ್‌ಸ್ಥಲಾಭರಣದೊಳು
ವಸ್ತು ನಿರ್ದೇಶ ವಿಶ್ವೋತ್ಪತ್ತಿಕ್ರಮ ಸಮಾಪ್ತ !
ಮಂಗಲ ಮಹಾ! ಶ್ರೀ ಶ್ರೀ ಶ್ರೀ
೫. ದೇವದೇಹಿಗಳುದಯ ಸ್ಥಲ
ಇಂತು ನಿತ್ಯನಿರಂಜನ ನಿರ್ವಿಕಾರ ನಿರ್ವಿಕಲ್ಪ ಪರಬ್ರಹ್ಮ ಶಿವನ ಲೀಲಾಸೃಷ್ಟಿಯಿಂದಲಾದ ಮಾಯಾಮಯದ ದೇಹ – ದೇಹಿಗಳುದಯಸ್ಥಲ ||
ಗ್ರಂಥ |
ದೇವಸ್ಥಂ ಸಕಲಂ ಜ್ಞೇಯಂ ನಿಷ್ಕಲಂ ದೇಹವರ್ಜಿತಂ
ದೇಹಸ್ಯ ತತ್‌ಕಲೋಪೇತಂ | ಧಾತುಪಿಂಡಮಿತಿ ಸ್ಮೃತಂ ||  || ೧ ||
ನಿಷ್ಕಲಂ ದೇಹಿ ಇತ್ಯುಕ್ತಂ ದೇಹಮುಚ್ಯತೇ
ದೇಹಿ ದೇಹಸ್ಯ ಸಂಬಂಧಮೇವ ರೂಪ ಮಿತಿ ಸ್ಮೃತಂ ||  || ೨ ||
ತನ್ಮಾ ತ್ರಪಂಚಕಂಚೈವ ಭೂತಪಂಚಕಮೇವ ಚ
ಜ್ಞಾನೇಂದ್ರಿಯಂ ತಥಾಪ್ರೋಕ್ತಂ | ಕರ್ಮೇಂದ್ರಿಯಮತಃ ಪರಂ ||  || ೩ ||
ಅಂತಃಕರಣ ಸಂಯುಕ್ತಂ ಗುಣತ್ರಯಮನಂತರಂ
ಕಲಾಪಂಚಕಮಿತ್ಯುಕ್ತಂ ಅವ್ಯಕ್ತಂ ತತ್ವಸಂಯುತಂ ||  || ೪ ||
ಇತ್ಯೇವಾಷ್ಟಪುರೀಯೋಗಾದಾತ್ಮಾ ಬಹುವಿಧಂ ಯಯೌ
ಸೋsಯಮಾತ್ಮಾ, ಸ್ವಯಂ ಸಾಕ್ಷಾತ್ ಶಿವಸ್ಯಾಂಶೋsಪಿ ತತ್ತ್ವತಃ ||  || ೫ ||
ವ್ಯವಹಾರದಶಾಯುಕ್ತಃ ಸಂಸಾರೀವ ಪ್ರಕಾಶತೇ
ಸಂಸಾರೋsವಿದ್ಯಯಾs ಚಾಸ್ಯ ಸತ್ಯವತ್ ಪರಿಕಲ್ಪಿತಃ
ದೇಹೇಂದ್ರಿಯಾದಿ ಸಂಘಾತೇsಹಂಮಮಭ್ರಾಮತಿರೂಪತಃ ||  || ೬ ||
ವಚನ |
೧
ಶುಕ್ಲಶೋಣಿತ ಪಿಂಡೈಕ್ಯನ ಚಿತ್ತವಾಯು ಆರುದಳ ಪದ್ಮದಲಿ ಮೊಲೆಮುಡಿ ಮೂಡಿದಡೆ ಅದ ಹೆಣ್ಣೆಂಬರು, ನಿಡುಗಡ್ಡ ಮೀಸೆಯಾಗಲು ಅದ ಗಂಡೆಂಬರು, ನಡುವೆ ಸುಳಿವ ಆತ್ಮನು ಹೆಣ್ಣಲ್ಲ ಗಂಡಲ್ಲ! ಇದರಂತುವ ತಿಳಿಯಲ್ಕೆ ಶ್ರುತಿತತಿಗೋಚರವೆಂದನಂಬಿಗರ ಚೌಡಯ್ಯಾ ||
೨
ಮೊಲೆ ಮುಡಿ ಬಂದಡೆ ಹೆಣ್ಣೆಂಬರು, ಗಡ್ಡ ಮೀಸೆ ಬಂದಡೆ ಗಂಡೆಂಬರು, ನಡುವೆ ಸುಳಿವ ಆತ್ಮನು ಹೆಣ್ಣೂ ಅಲ್ಲ ಗಂಡೂ ಅಲ್ಲ, ಕಾಣಾ ರಾಮನಾಥಾ ||
೩
ಪೃಥ್ವಿ, ಅಪ್ಪು, ತೇಜ, ವಾಯು, ಆಕಾಶವೆಂಬಿವು ಪಂಚಮಹಾಭೂತಂಗಳು, ಪ್ರಾಣಾಪಾನ ವ್ಯಾನ ಉದಾನ ಸಮಾನವೆಂಬಿವು ಪಂಚಪ್ರಾಣ ವಾಯುಗಳು, ವಾಕು, ಪಾಣಿ, ಪಾದ, ಪಾಯು, ಗುಹ್ಯವೆಂಬಿವು ಪಂಚ ಕರ್ಮೇಂದ್ರಿಯಗಳು, ಶ್ರೋತ್ರ, ನೇತ್ರ, ಘ್ರಾಣ, ಜಿಹ್ವೆ, ತ್ವಕ್ಕೆಂಬಿವು ಪಂಚ ಬುದ್ಧೀಂದ್ರಿಯಗಳು, ಮನ, ಬುದ್ಧಿ, ಚಿತ್ತ, ಅಹಂಕಾರವೆಂಬಿವು ಅಂತಃಕರಣ ಚತುಷ್ಟ ಯಂಗಳು, ಇಂತು ಇಪ್ಪತ್ತು ನಾಲ್ಕು ತತ್ವಂಗಳು ಕೂಡಿ ಸ್ಥೂಲ ತನುವಾಯಿತ್ತು ಅದೆಂತೆಂಡಡೆ:
ಗ್ರಂಥ |
ಭೌತಿಕ ಪಂಚಭಿಃ ಪ್ರಾಣೈಶ್ಚ ಚತುರ್ದಶಭಿರಿಂದ್ರಿಯೈಃ
ಚತುರ್ವಿಂಶತಿ ದೇಹಾನಿ ಸಾಂಖ್ಯ ಶಾಸ್ತ್ರವಿದೋ ವಿದು || ಎಂದುದಾಗಿ
ಇಂತೀ ಇಪ್ಪತ್ತನಾಲ್ಕು ತಂತ್ರಗಳ ಚೇಷ್ಟಿಸುವಾತನೆ ಜೀವಾತ್ಮನು, ಅದೆಂತೆಂದಡೆ –
ಮನಶ್ಚಚತುರ್ವಿಂಶಕಂ ಚ ಜ್ಞಾತೃತ್ವಂ ಪಂಚವಿಂಶಕಂ
ಆತ್ಮಾ ಷಡ್ವಿಂಶಕಶ್ಚೈವ, ಪರಾತ್ರಾ ಸಪ್ತವಿಶಂಕಃ ||  || ೧ ||
ಚತುರ್ವಿಧಂ ತು ಮಾಯಾಂಶಂ ನಿರ್ಗುಣಃ ಪರಮೇಶ್ವರಃ
ಪಂಚವಿಂಶತಿ ತತ್ವಾನಿ ಮಾಯಾಕರ್ಮ ಗುಣಾಯತೇ ||  || ೨ ||
ವಿಷಯಾ ಇತಿ ಕಥ್ಯಂತೇ ಪಾಶಜೀವ – ನಿಬಂಧನಾತ್ || ಇಂತೆಂದುದಾಗಿ ಈ ಪಂಚವಿಂಶತಿ ತತ್ವಂಗಳುದಯವು ನಮ್ಮ ಸ್ಮರಣೆಯಿಂದಲಾಯಿತ್ತಾಗಿ ಇವರ ಗುಣಧರ್ಮ ಕರ್ಮ ನಿಮಗಿಲ್ಲ ಸಿಮ್ಮಲಿಗೆ ಚನ್ನರಾಮಾ ||
ದೇಹ – ದೇಹಿಗಳುದಯಸ್ಥಲ ಸಮಾಪ್ತ ||
೬. ಸಂಸಾರ ಸ್ಥಲ
ಇಂತು ಪಂಚವಿಶಂತಿ ತತ್ತ್ವಾತ್ಮ ಕವಪ್ಪ ದೇಹ – ದೇಹಿಗಳಿಂದಾಗ ಸಂಸಾರಸ್ಥಲ ||
ಮನೋವಿಲಾಸ ಸಂಸಾರೋ ಯತೀನಾಂಚ ಪ್ರಕೀರ್ತ್ಯತೇ
ಪುತ್ರದಾರಾದಿಸಂಸಾರಃ ಪುಂಸಾಂಸಂಮೂಢಚೇತಸಾಂ
ವಿದುಷಾಂ ಶಾಸ್ತ್ರ ಸಂಸಾರೋಯೋಗಾಬ್ಯಾಸಾದಿ ವಿಘ್ನಕೃತ್ ||  || ೧ ||
ವಚನ |
೧
ಮೊಲೆ ಮುಡಿಯ ಮುದ್ದು ಮುಖದ ಅಸಿಯನಡುವಿನವಳ ಕಂಡಡೆ ನಾನು ಮನದೊಳಗಳು ಪದಿಪ್ಪೆನೇ ಅಯ್ಯಾ? ತನುವಿನ ಮೇಲೆ ಬ್ರಹ್ಮಚಾರಿತ್ವವಳವಟ್ಟಡೇನು ಮನದ ಮೇಲೆ ಬ್ರಹ್ಮಚಾರಿತ್ವವಳಡದನ್ನಕ್ಕ? ಸಕಳೇಶ್ವರದೇವ, ನೀನರ್ಧನಾರಿಯಲ್ಲವೇ? ||
೨
ಜಡೆಯೆಡೆಯಾಯಿತ್ತು, ಬೋಳೆಡೆಯಾಯಿತ್ತು, ಊಚೆಡೆಯಾಯಿತ್ತು, ನಡೆಯ ಮುನ್ನಿನ, ನುಡಿಯ ಮುನ್ನಿನ ಒಡಲ ಗುಣಂಗಳಾರಿಗೂ ಬಿಡವು, ಎಡೆಯಣ ತಪವೇಕೆ? ಬಡ ಸಂಸಾರ ಸಾಲದೆ ಸೊಡ್ಡಳದೇವಾ ||
೩
ಸತಿಯರ ನೋಡಿ ಸಂತೋಷವ ಮಾಡಿ, ಸುತರ ನೋಡಿ ಸುಮ್ಮಾನನವನೈದಿ, ಮತಿಯ ಹೆಚ್ಚುಗೆಯಿಂದ ಮೈಮರದೊರಗಿ ಸತಿಸುತರೆಂಬ ಸಂಸಾರದಲ್ಲಿ ಮತಿಗೆಟ್ಟು ಮರುಳಾದುದನೇನೆಂಬೆ ಎನ್ನ ಪರಮಗುರು ಶಾಂತಮಲ್ಲಿಕಾರ್ಜುನಾ ||
೪
ಪಾಪಿ ನಾನೊಂದು ಪಾಪವ ಮಾಡಿದೆ, ಆ ಪಾಪವೆನಗೆ ಸತಿಸುತರಾಗಿ ಕಾಡುತ್ತಿದೆ. ಪಾಪವ ಬಿತ್ತಿ, ಕೋಪವ ಬೆಳೆದು ಈ ಪರಿಯಲ್ಲಿ ದಿನಂಗಳು ಹೋದವು, ಎನ್ನಗಿನ್ನೇವ ಪರಿಯು ಹೇಳಾ, ದೇವರಾಯ ಸೊಡ್ಡಾಳ ||
೫
ಹಗಲು ಹಸಿವಿಂಗೆ ಕುದಿದು, ಇರುಳು ನಿದ್ರೆಗೆ ಕುದಿದು, ಉಳಿದಾದ ಹೊತ್ತೆಲ್ಲ ಅಶನ ವ್ಯಸನಕ್ಕೆ ಕುದಿದು, ಅಯ್ಯಾ, ನಿಮ್ಮ ನರಿಯದ ಪಾಪಿ, ನಾನಯ್ಯಾ| ಮಹಾಲಿಂಗ ಕಲ್ಲೇಶ್ವರ ದೇವಾ, ಅಗಸ ನೀರಡಿಸಿ ಸತ್ತಂತಾಯಿತೆನ್ನ ಸಂಸಾರ ||
೬
ಸಂಸಾರವೆಂಬ ಹೆಣ ಬಿದ್ದಿರೆ, ತಿನಬಂದ ನಾಯ ಜಗಳವ ನೋಡಿರೆ! ನಾಯ ಜಗಳವ ನೋಡಿ ಹೆಣ ನಗುತ್ತಿದೆ ! ಗುಹೇಶ್ವರನೆಂಬ ಲಿಂಗವಲ್ಲಿಲ್ಲ ಕಾಣಿರೇ ||
ಇಂತು ಸಂಸಾರಸ್ಥಲ ಸಮಾಸ್ತ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೩)
೭. ಸಂಸಾರಯಾತನ ಸ್ಥಲ
ಇಂತಪ್ಪ ಸಂಸಾರದಲ್ಲಿ ಸಂಚರಿಸುತ್ತ ಆ ಸಂಸಾರದ ಸುಖವೆ ದುಃಖದ ಮೂಲವೆಂದರಿದು, ಆ ಸಂಸಾರದಲ್ಲಿ ದುಃಖ – ಚಿಂತೆ ತಲೆದೋರಿದಾತಂಗೆ ಸಂಸಾರಯಾತನ ಸ್ಥಲ ||
ವೃತ್ತ |
ಆನಂದಮೂಲ ಗುಣ – ಪಲ್ಲವ ತತ್ವಶಾಖಾ –
ವೇದಾಂತ ಪುಷ್ಪಫಲ – ಮೋಕ್ಷರಸಾದಿ – ಪೂರ್ಣ
ಚೇತೋವಿಹಂಗ, ಶಿವಕಲ್ಪತರುಂ ವಿಹಾಯ
ಸಂಸಾರ – ಶುಷ್ಕ – ವಿಟಪೇ ಕಿಮಿದಂ ಕರೋಷಿ ||  || ೧ ||
ಗ್ರಂಥ |
ಸಂಸಾರ – ದುಃಖ – ಕಾಂತಾರೇ ನಿಮಗ್ನಶ್ಚ ಮಹಾತಪೇ
ಚಕ್ರವದ್ಭ್ರಮತೇ ದೇವಿ, ಲಿಂಗಾರ್ಚನವಿವರ್ಜಿತಃ ||  || ೨ ||
ಸಂಸಾರ – ಸರ್ಪ – ದಷ್ಟಾನಾಂ ತ್ರಯಲೋಕ್ಯೇ ಸಚರಾಚರೇ |
ಚಂದ್ರಶೇಖರ ಪಾದಾಬ್ಚ – ಸ್ಮರಣಂ ಪರಮೌಷಧಂ ||  || ೩ ||
ವಚನ |
೧
ಭವಬಂಧನ ಭವಪಾಶವಾದ ಕಾರಣವೇನಯ್ಯಾ? ಹಿಂದಣ ಜನ್ಮದಲ್ಲಿ ಲಿಂಗವ ಮರದೆ ನಾಗಿ ಹಿಂದಣ ಸಿರಿಯಲ್ಲಿ ಜಂಗಮವ ಮರದೆನಾಗಿ ಅರಿದೊಡೆ ಸಂಸಾರವ ಹೊದ್ದಲೀವೆನೇ ಕೂಡಲಸಂಗಮದೇವಾ ||
೨
ಸಂಸಾರವೆಂಬ ಸರ್ಪ ಮುಟ್ಟಲು, ಪಂಚೇಂದ್ರಿಯ ವಿಷಯವೆಂಬ ವಿಷದಿಂದಲಾನು ಮುಂದುಗೆಟ್ಟೆನಯ್ಯಾ! ಆನು ಹೊರಳುತ್ತಿದ್ದೇನಯ್ಯಾ! ‘ಓಂ ನಮಃ ಶಿವಾಯ’ ಎಂಬ ಮಂತ್ರವ ಜಪಿಸುತ್ತಿದ್ದೇನಯ್ಯಾ ಕೂಡಲಸಂಗಮದೇವಾ ||
೩
ಸಂಸಾರವೆಂಬ ರಾಹುವಿನಣಲೊಳಗಿದ್ದೇನಯ್ಯಾ ! ಆವಾಗ ನುಂಗಿಹಿತೆಂದರಿಯೆನಯ್ಯಾ ! ಆವಾಗ ಉಗುಳಿಹಿತೆಂದರಿಯೆನಯ್ಯಾ ! ಆವಾಗ ಮರಣವಾದೀತೆಂದರಿಯೆನಯ್ಯಾ ! ಇವರ ಬಾಯೊಳಗಣಿಂದ ಎನ್ನ ಕಡೆಗೆ ತೆಗೆದು ಕಾಯಯ್ಯಾ ! ಕಪಿಲಿಸಿದ್ಧ ಮಲ್ಲಿನಾಥಯ್ಯಾ ||
೪
ಸಂಸಾರ – ಸಾಗರದ ತೆರೆಕೊಬ್ಬಿ ಮುಖದ ಮೇಲಲೆವುತ್ತಿದೆ, ಸಂಸಾರ ಸಾಗರ ಉರದುದ್ದವೆ, ಹೇಳಾ? ಸಂಸಾರ ಕೊರಳುದ್ದವೆ ಹೇಳಾ? ಶಿರದುದ್ಧವಾದ ಬಳಿಕ, ಏನ ಹೆಳುವೆನಯ್ಯಾ? ಅಯ್ಯಾ! ಅಯ್ಯಾ! ಎನ್ನ ಹುಯ್ಯಲ ಕೇಳಯ್ಯಾ ಕೂಡಲಸಂಗಮ ದೇವಯ್ಯಾ, ನಾ ನಿನ್ನೇವೆನಯ್ಯಾ ||
೫
ಹಳ್ಳದೊಳಗೆ ಹುಳ್ಳಿ ಬರುತ್ತಿರಲು ನೊರೆತೊರೆಗಳು ತಾಗದಿಪ್ಪವೇ? ಸಂಸಾರ ಸಾಗರ ದೊಳಗೆ ಮುಳುಗಾಡುತಿಪ್ಪ ಪ್ರಾಣಿಗಳಿಗೆ ಸುಖ – ದುಃಖಗಳು ತಾಗದಿಪ್ಪವೆ? ಇದು ಕಾರಣ, ಮೂರ್ತಿಯಾದುದಕ್ಕೆ ಪ್ರಳಯವಾಯಿತ್ತು, ಕಾಣಾ, ಗುಹೇಶ್ವರಾ ||
೬
ಶೂಲದ ಮೇಲಣ ಭೋಗವೇನಾದಡೇನೋ? ನಾನಾವರ್ಣದ ಸಂಸಾರ ಹಾವು ಹಾವಾಡಿಗನ ಸ್ನೇಹದಂತೆ, ತನ್ನಾತ್ಮ ತನಗೆ ಹಗೆಯಾದ ಬಳಿಕ ಬಿನ್ನಾಣವುಂಟೇ ಮಹಾದಾನಿ ಕೂಡಲಸಂಗಮದೇವಾ ||
೭
ಎಂದೋ ಸಂಸಾರದಂದುಗ ಹಿಂಗುವುದು ಎಂದೋ! ಮನದಲ್ಲಿ ಪರಿಣಾಮವಹುದೆನಗೆಂದೋ! ಕೂಡಲಸಂಗಮದೇವಾ! ಇನ್ನೆಂದೋ? ಪರಮ ಸಂತೋಷದಲ್ಲಿಹುದೆನಗೆಂದೋ ||
೮
ಒಂದು ಯೊನಿಯಲ್ಲಿ ಬಂದ ದುಃಖವ ಎಂದೆಂದಿಗೂ ನಾನು ಕಳೆಯಲರಿಯೆ! ಇನ್ನು ಎಂಭತ್ತುನಾಲ್ಕು ಲಕ್ಷವೆಂದಡೆ, ನಾನಿನ್ನೇವೆನಯ್ಯಾ! ಒಂದುವನರಿಯದ ಶಿಶು ನಾನು ! ನೊಂದೆನಯ್ಯಾ! ಬೆಂದೆನಯ್ಯಾ ‘ಎನ್ನ ಕಂದ, ಬಾ’ ಎಂದು ಎನ್ನ ಕಂಬನಿಯ ತೊಡದೆತ್ತಿ, ಆನಂದದಿಂದ ಕಂಡರೆ, ಉಳಿಯುಮೇಶ್ವರಾ ||
೯
ಚಂದ್ರಮನಂತೆ ಕಳೆ ಸಮನಿಸಿತ್ತೆನಗೆ ! ಸಂಸಾರವೆಂಬ ರಾಹು ಸರ್ವಗ್ರಾಸಿಯಾಗಿ ನುಂಗಿತ್ತಯ್ಯಾ! ಇಂದೆನ್ನ ದೇಹಕ್ಕೆ ಗ್ರಹಣವಾಯ್ತು! ಇನ್ನೆಂದಿಂಗೆ ಮೋಕ್ಷವಹುದು, ಕೂಡಲ ಸಂಗಮದೇವಾ ||
೧೦
ಅರಿಯದೆ ಜನನಿಯ ಜಠರದಲ್ಲಿ ಹುಟ್ಟಿದೆನಾಗಿ, ಬಾರದ ಭವಂಗಳಲ್ಲಿ ಬರಿಸಿದೆ ತಂದೆ! ಹುಟ್ಟಿದ್ದೆ ತಪ್ಪಾಯಿತ್ತೆ, ಎಲೆ ಲಿಂಗವೆ? ಮುನ್ನ ಹುಟ್ಟಿದುದಕ್ಕೆ ಕೃಪೆಮಾಡು, ಲಿಂಗವೇ! ಇನ್ನು ಹುಟ್ಟಿದೆನಾದಡೆ, ಕೂಡಲಸಂಗಮದೇವಾ ನಿಮ್ಮಾಣೆ ||
ಇಂತು ಸಂಸಾರಯಾತನ – ಸ್ಥಲ ಸಮಾಪ್ತ ||
೮. ದೇಹಮೋಹ ನಿರಸನ ಸ್ಥಲ
ಇಂತಪ್ಪ ಸಂಸಾರಯಾತನೆ ತಾನೇತರೀಂದಲಾಯಿತ್ತಯ್ಯಾ ಎಂದಡೆ, ದೇಹಮೋಹ ಮರವೆಯಿಂದಲಾಯಿತ್ತೆಂದರಿವಾತಂಗೆ ದೇಹಮೋಹ ನಿರಸನಸ್ಥಲ ||
ಗ್ರಂಥ |
ಮಾಂಸಾಸೃಕ್ ಪೂಯವಿಣ್ಮೂತ್ರ – ಸ್ನಾಯು ಮಜ್ಜಾಸ್ಥಿಸಂಹತೌ
ದೇಹೇ ಚೇತ್ ಪ್ರೀತಿಮಾನ್ ಮೂಢೋ ಭವಿತಾ ನರಕೇsಪಿಸಃ ||  || ೧ ||
ತಥಾ ಶರೀರಂ ನಿಸ್ಸಾರಂ ಯೋನಿಯಂತ್ರಪ್ರಪೀಡನಾತ್ |
ಸಂವರ್ತಿಸ್ಸಾಂಗ ಪ್ರತ್ಯಂಗಂ ಜರಾಯು ಪರಿವೇಷ್ಟಿತಂ ||  || ೨ ||
ತಸ್ಮದತ್ರ ಸುಖಂ ನೈವ ವಿದ್ಯತೇ ದೋಷಹೇತುಕೇ
ಮೋಕ್ಷೋsಸ್ತಿ ಸುಖಮತ್ಯರ್ಥಂ ತ ದ್ವಿವೇಕಾಧಿಭಿರ್ಭವೇತ್ ||  || ೩ ||
ವಚನ |
೧
ಅಸ್ತಿ, ಚರ್ಮ, ಮಾಂಸ, ರಕ್ತ, ಖಂಡದ ಚೀಲ ಲೆಕ್ಕಕ್ಕೆ ಬದುಕುವಡೆ ಹುರುಳಿಲ್ಲದ ಸಂಸಾರ ಎಂದರಿಯದೆ ನಾನಿದನು ಹೊತ್ತು ತೊಳಲುವೆನಯ್ಯಾ, ಎಂದಿಂಗೆ ನಾನಿದನು ಸವೆಸಿ, ಬಳಲುವೆನಯ್ಯಾ, ಎಡಹಿ ಕೊಡನುದಕವನು ನಡು ನೀರೊಳು ಒಡೆವೆರಸಿದಂತೆ, ಎನ್ನೊಡ ಲೊಡೆದು ನಿಮ್ಮೊಳೆಂದು ನೆರೆವೆನುಳಿಯುಮೇಶ್ವರಾ ||
೨
ಎಲುವಿನ ಹಂಜರ, ಕರುಳ ಜಾಳಿಗೆ, ಅಮೇಧ್ಯದ ಹುತ್ತ, ಮೂತ್ರದ ಬಾವಿ, ಶ್ಲೇಷ್ಮದ ಕೇಸರು, ಕೀವಿನ ಸೋನೆ, ನೆತ್ತರಮಡು, ನಾಡಿಗಳ ಸುತ್ತುವಳಿ, ಪ್ರಾಣ ನರವಿನ ನೇಣ ಜಂತ್ರ ಮಾಂಸದ ಘಟ್ಟಿಯ ತೆಪ್ಪ, ಕಿಸುಕಳದ ಹೇಸಿಗೆ, ಅತಿಹೇಯದ ಮಲಿನ, ಮಾಸಿಕೆಯ ರೋಮ, ತೊಗಲುವಾಕುಳ, ಕ್ರಿಮಿಯ ಸಂಕುಳ, ಬಲಿದ ಪರರೇತೋ ರಜಸ್ಸಿನಲ್ಲಿ ಜನಿತ, ಉತ್ಪತ್ತಿ ಸ್ಥಿತಿಲಯಕೆ ಬೀಜ, ಆಧಿವ್ಯಾಧಿಯ ತವರುಮನೆ, ವಿಷಯ – ಭವ – ದುಃಖದಾಗರ, ಮೋಹದ ಬಲೆ, ಈ ಹೀಗಾಗಿಯೂ ತೋರಿ ಕೆಡುವ ತನು! ಇದ ನೀನೆಂದು, ನಿನ್ನದೆಂದು ಮಾಡಬಾರದ ಪಾಪಂಗಳಂ ಮಾಡಿ, ನಿಚ್ಚಕ್ಕೆ ಬಾರದ ಭವಂಗಳಲ್ಲಿ ಬಂದು ದೇಹದಿಚ್ಛೆಗೆ ಸಂದು, ಹೂಸಿ, ಮೆತ್ತ, ಹೊದಿಸಿಕೊಂಡು, ಈ ದೇಹಂಗೊಂಡು ಮರುಗುವೆ! ಅಘೋರ ನರಕದಲ್ಲಿಕ್ಕುವಾಗ ಅಡ್ಡ ಬಪ್ಪವರಾರು? ಹೇಳೆಲೆ ಮರುಳೇ! ಅಹಂ ಮಮತೆಯ ಮರದು, ದೇಹದಿಚ್ಛೆಯ ಬಿಟ್ಟು ಸೋsಹಂ ಬ್ರಹ್ಮಾಸ್ಮಿ ಎಂದು, ಕೇಡಿಲ್ಲದ ಸುಖವ ಮಾಡಿಕೋ ಮರುಳೆ! ಬೇಡ ಮೋಹ! ಕೆಡುವೆ! ನಿನ್ನಲ್ಲಿ ನಿನ್ನ ತಿಳಿದು ನೋಡಾ ಸಿಮ್ಮಲಿಗೆಯ ಚೆನ್ನರಾಮನಲ್ಲಿ ||
೩
ಅಮೇಧ್ಯದ ಹಡಿಕೆ, ಮೂತ್ರದ ಕುಡಿಕೆ, ಎಲುವಿನ ತಡಿಕೆ, ಕೀವಿನ ಹಡಿಕೆ, ಸುಡಲೀ ದೇಹವ! ಒಡಲುವಿಡಿದು ಕೆಡದಿರು ಚೆನ್ನಮಲ್ಲಿಕಾರ್ಜುನನರಿಯದ ಮರುಳೇ ||
೪
ದೊಡ್ಡವೆರಡು ಕಂಬದ ಮಧ್ಯದಲ್ಲಿ ಚಿಕ್ಕವೆರಡು ಕಂಬ, ಇಂತೀ ನಾಲ್ಕರ ಮಧ್ಯದ ಮನೆ ಅಸ್ತಿಗಳು, ನರದ ಕಟ್ಟು, ಮಜ್ಜೆಯ ಸಾರ, ಮಾಂಸದ ಗೋಡೆ, ಚರ್ಮದ ಹೊದಿಕೆ, ಶೋಣಿತನ ಸಾರಣಿ; ಶುಕ್ಲದ ಕುಂಭದಿಂದಿಪ್ಪುದೊಂದು ಚಿತ್ರದ ಮನೆ ನೋಡಾ! ಆ ಮನೆಗೆ ಒಪ್ಪದ ಬಾಗಿಲು, ಕೀಳುಮೇಲೆಂಬೆರಡು ತಾರುಗದ ಇಡಪಿಂಗಳವೆಂಬೆರಡು ಗುಳಿಯ ಬಹಳದ ಮೃದುಕಠಿಣದ ಭೇದವ ನೋಡಾ! ಇತ್ತಲೆಯ ಮೇಲಿಪ್ಪ ಸುಷುಮ್ನಾ ನಾಳದ ಭೇದವ ಮುಚ್ಚಿ, ದಿವಾರಾತ್ರೆಯೆಂಬ ಅರುಹುಮರಹಿನ ಉಭಯವ ಕದಗೆತ್ತು ಮನೆ ನಷ್ಟವಾಗಿ ಮನೆಗೆ ಮರಳುವುದು ತಪ್ಪದು, ಮನೆಗೆ ಮರಳದಂತೆ ಮಾಡು, ಕಾಮ ಭೀಮ ಜೀವ – ಧನದೊಡೆಯ ನೀನೆ ಬಲ್ಲೆ ||
೫
ಸರ್ಪ ಸಂಸಾರದೊಡನಾಡಿ ಕಟ್ಟುವಡೆಯಿತ್ತು ನೋಡಾ | ಮನದ ತಮಂಧ ಬಿಡದು, ಮನದ ಕಪಟ ಬಿಡದು, ಸಟೆಯೊಡನೆ ದಿಟವಾಡಿ ಬಯಲು ಬಡಿವಡೆಯಿತ್ತು ನೋಡಾ ! ಕಾಯದ ಸಂಗದ ಜೀವವುಳ್ಳೆನ್ನಕ್ಕರ ಎಂದು ಭವಹಿಂಗುವುದು ಗುಹೇಶ್ವರಾ ||
೬
ಅಸ್ತಿಭಾತಿಯೆಂಬ ಭಿತ್ತಿಯಮೇಲೆ ನಮರೂಪೆಂಬ ಚಿತ್ರವ ಬರೆಯಿತ್ತು, ಇಲ್ಲದ ಭಿತ್ತಿಯ ಮೇಲೆ, ಉಂಟೆಂಬ ಚಿತ್ರದಂತಿರ್ದ್ದಿತ್ತು ಅದೆಂತೆಂದಡೆ : ಅಸ್ತಿಭಾತಿಪ್ರಿಯಂ ರೂಪಂ ನಾಮಚೇತ್ಯರ್ಥ ಪಂಚಕಂ ಆದ್ಯತ್ರಯಂ ಬ್ರಹ್ಮರೂಪಂ ಮಾಯಾರೂಪಂ ತತೋದ್ವಯಂ || ಎಂದುದಾಗಿ ಇದೇ ಎನಗೆ ಮಾಯೆಯಾಗಿ ಕಾಡಿತ್ತು ಕೂಡಲಸಂಗಮದೇವಾ ||
೭
ಕಾನನ ಮಂದಿರದಡವಿಯೊಳಗೆ ಶುಕ್ಲ ಶೋಣಿತವೆಂಬ ಮಡಕೆಯ ಮಾಡಿ ಮೂತ್ರ ಶ್ಲೇಷ್ಮ ಅಮೇಧ್ಯವೆಂಬ ಪಾಕ ದ್ರವ್ಯಂಗಳನಾ ಮಡಕೆಯಲ್ಲಿ ನಿಶ್ಚಯಿಸಿ ಆ ಮಡಕೆಯನೊಡೆ ದಾತ ಬಸವಣ್ಣ ಕಾಣಾ ರೇಕಣಪ್ರಿಯ ನಾಗಿನಾಥಾ ಬಸವಣ್ಣನಿಂದ ಬದುಕಿದೆನು ||
ಇಂತು ದೇಹಮೋಹನಿರಸನಸ್ಥಲ ಸಮಾಪ್ತ.
೯. ಮಾಯಾವಿಲಾಸ ನಿರಸನ ಸ್ಥಲ
ಇಂತಪ್ಪದೇಹ ಮೋಹದ ಮರವೆ ತಾನೇತರಿಂದಲಾಯಿತ್ತಯ್ಯಾ ಎಂದಡೆ, ಮಾಯಾ ವಿಲಾಸದಿಂದಲಾಯಿತ್ತೆಂದರಿದಾತಂಗೆ ಮಾಯಾವಿಲಾಸ ನಿರಸನಸ್ಥಲ ||
ವೃತ್ತ |
ಹರಿಹರ ಹಿರಣ್ಯಗರ್ಭಾ
ಶಿವಶಿವ ಮಾಯಾಪದಂ ಸ್ವತೋ ಯಾತಾಃ
ಸ್ವಯಮಸ್ಯಹಮಿತಿ ವಕ್ತಾ
ಕಿಮೇಕಮಖಿಲಂ ಮಹೇಶ ತವಮಾಯಾ ||  || ೧ ||
ವಚನ |
೧
ಬ್ರಹ್ಮ ಘನವೆಂಬೆನೇ? ಬ್ರಹ್ಮನ ನುಂಗಿತ್ತು ಮಾಯೆ, ವಿಷ್ಣು ಘನವೆಂಬೆನೇ? ವಿಷ್ಣುವಿನ ನುಂಗಿತ್ತು ಮಾಯೆ, ರುದ್ರ ಘನವೆಂಬೆನೆ? ರುದ್ರನ ನುಂಗಿತ್ತು ಮಾಯೆ, ತಾ ಘನವೆಂಬೆನೇ? ತನ್ನ ನುಂಗಿತ್ತು ಮಾಯೆ, ಸರ್ವವೂ ನಿನ್ನ ಮಾಯೆ, ಒಬ್ಬರನೊಳಕೊಂಡಿತ್ತೇ ಹೇಳಾ ಗುಹೇಶ್ವರಾ ||
೨
ಹರಿಯ ನುಂಗಿತ್ತು ಮಾಯೆ, ಅಜನ ನುಂಗಿತ್ತು ಮಾಯೆ, ಇಂದ್ರನ ನುಂಗಿತ್ತು ಮಾಯೆ, ಚಂದ್ರನ ನುಂಗಿತ್ತು ಮಾಯೆ, ಬಲ್ಲೆನೆಂಬ ಬಲುಗೈಯರ ನುಂಗಿತ್ತು ಮಾಯೆ, ಅರಿಯೆನೆಂಬ ಅಜ್ಞಾನಿಗಳ ನುಂಗಿತ್ತು ಮಾಯೆ, ಈರೇಳುಭುವನವನಾರಡಿಗೊಂಡಿತ್ತು ಮಾಯೆ, ಚೆನ್ನಮಲ್ಲಿಕಾರ್ಜುನಯ್ಯಾ, ಎನ್ನ ಮಾಯೆಯ ಮಾಣಿಸಾ ಕರುಣಿ ||
೩
ಕಾಯಕ್ಕೆ ನೆಳಲಾಗಿ ಕಾಡಿತ್ತು ಮಾಯೆ, ಪ್ರಾಣಕ್ಕೆ ಮನವಾಗಿ ಕಾಡಿತ್ತು ಮಾಯೆ, ಮನಕ್ಕೆ ನೆನಹಾಗಿ ಕಾಡಿತ್ತು ಮಾಯೆ, ನೆನಹಿಂಗೆ ಅರಿವಾಗಿ ಕಾಡಿತ್ತು ಮಾಯೆ, ಜಗದ ಜಂಗುಳಿಗಳಿಗೆ ಬೆಂಗೋಲನೆತ್ತಿ ಕಾಡಿತ್ತು ಮಾಯೆ, ಚೆನ್ನಮಲ್ಲಿಕಾರ್ಜುನ ನೀನೊಡ್ಡಿದ ಮಾಯೆಯನಾರೂ ಗೆಲಬಾರದು ||
೪
ಯತಿಗಳ ವ್ರತಿಗಳ ಧೃತಿಗೆಡಿಸಿತ್ತು ಮಾಯೆ, ಕಲಿಗಳ ಛಲಿಗಳ ಬಲುಹ ಮುರಿಯಿತ್ತು ಮಾಯೆ, ಹರಿಬ್ರಹ್ಮರುದ್ರಾದಿಗಳೆಲ್ಲರ ತರಕಟ ಕಾಡಿತ್ತು ಮಾಯೆ, ಹೋ ! ಹೋ ! ಸಿಮ್ಮಲಿಗೆಯ ಚೆನ್ನರಾಮನೆಂಬ ಲಿಂಗದಲ್ಲಿ ಮಾಯಾ ಮರ್ಕಟ ವಿಧಿಯೇ ||
೫
ಒಡಲುಗೊಂಡ ಮಾನವರೆಲ್ಲರು ನೀವು ಕೇಳಿರೇ? ಬಿಡದೆ ಕಾಡುವುದು ವಿಧಿ ಮೂರು ಲೋಕವನೆಲ್ಲ, ಒಡಲೊಡವೆಯನೊಲ್ಲೆನೆಂಬವರುಗಳಿಗೆ ತೊಡರನಿಕ್ಕಿತ್ತು ಮಾಯೆ, ಆರು ದರ್ಶನಕ್ಕೆಲ್ಲ, ಮಡದಿಮಕ್ಕಳನೊಲ್ಲೆನೆಂಬ ಹಿರಿಯರಿಗೆಲ್ಲ ತೊಡರನಿಕ್ಕಿತ್ತು ಮಾಯೆ, ಮೃಡ ಮೊದಲಾದ ಹರಿವಿರಂಚಿಗಳೆಲ್ಲರನು ಕೋಡಗದಾಟವನಾಡಿಸುವಂತೆ ಆಡಿಸಿತ್ತು, ಗುಹೇಶ್ವರಾ ನಿಮ್ಮ ಮಾಯೆ ||
೬
ಅಡವಿಯ ಹೊಗಿಸಿತ್ತು; ಹುಡುಕು ನೀರಲದ್ದಿತ್ತು, ಜಡೆಗಟ್ಟಿ ಭಸ್ಮವ ತೊಡಿಸಿತ್ತು ; ಉಡೆ ಉಚ್ಚಗೊಳಿಸಿತ್ತು, ಹಿಡಿದೊತ್ತಿ ಕೇಶವ ಕೀಳಿಸಿತ್ತು ; ಹುಡಿಹುಚ್ಚುಗೊಳಿಸಿತ್ತು ಊರೊಳಗೆಲ್ಲ ಈ ಬೆಡಗಿನ ಮಾಯೆಯ ಬಡಿಹಾರಿ ಸಮಯಿಗಳ ನುಡಿಗೆ ನಾಚುವೆನೆಂದ ನಂಬಿಗಚೌಡಯ್ಯ ||
೭
ದೇವರೆಲ್ಲ ಹೊಡೆತಂದು ದೇವಿಯರೊಳಗೆ ಕೂಡಿತ್ತು, ಹರಹರಾ ಮಾಯೆಯಿದ್ದೆಡೆಯ ನೋಡಾ, ಶಿವಾ ಶಿವಾ ಮಾಯೆಯಿದ್ದೆಡೆಯ ನೋಡಾ, ಎರಡೆಂಭತ್ತೇಳು ಕೋಟಿ ಪ್ರಮಥ ಗಣಂಗಳು, ಅಂಗಾಲ ಕಣ್ಣವರು, ಮೈಯೆಲ್ಲ ಕಣ್ಣವರು, ನಂದಿವಾಹನ ರುದ್ರರು, ಇವರೆಲ್ಲರೂ ಮಾಯೆಯ ಕಾಲುಗಾಹಿನ ನರಮಾಲೆ ಕಾಣಾ ಗುಹೇಶ್ವರಾ ||
೮
ಜನಿತಕ್ಕೆ ತಾಯಾಗಿ ಹೆತ್ತಳು ಮಾಯೆ, ಕೂಟಕ್ಕೆ ಸ್ತ್ರೀಯಾಗಿ ಕೂಡಿದಳು ಮಾಯೆ, ಮೋಹಕ್ಕೆ ಮಗಳಾಗಿ ಹುಟ್ಟಿದಳು ಮಾಯೆ, ಇದಾವವ ಪರಿಯಲು ಕಾಡಿತ್ತು ಮಾಯೆ, ಈ ಮಾಯೆಯ ಕಳೆವರೆ ಎನ್ನಳವಲ್ಲ ನೀವೆ ಬಲ್ಲಿರಿ ಕೂಡಲಸಂಗಮದೇವಾ ||
೯
ದಿಟಪುಟ ಭಕುತಿ ಸಂಪುಟ ನೆಲೆಗೊಳ್ಳದಾಗಿ ಟೀವಕ ಟಿಂಬಕನಾಡಿಸುತ್ತಿದ್ದಿತಯ್ಯಾ ನಿನ್ನ ಮಾಯೆ ಕೂಡಲಸಂಗಮದೇವಯ್ಯ, ಹೊನ್ನು ಹೆಣ್ಣು ಮಣ್ಣು ತೋರಿ ಟೀವಕ ಟಿಂಬಕನಾಡಿಸುತ್ತಿದ್ದಿತಯ್ಯ ನಿನ್ನ ಮಾಯೆ ||
೧೦
ಬಿಟ್ಟೇನೆಂದಡೆ ಬಿಡದೀ ಮಾಯೆ, ಬಿಡದಿದ್ದಡೆ ಬೆಂಬತ್ತಿತ್ತು ಮಾಯೆ, ಯೋಗಿಗೆ ಯೋಗಿಣಿಯಾಯಿತ್ತು ಮಾಯೆ, ಶ್ರವಣಂಗೆ ಕಂತಿಣಿಯಾಯಿತ್ತು ಮಾಯೆ, ಯತಿಗೆ ಪರಾಕಿ ಯಾಯಿತ್ತು ಮಾಯೆ, ನಿನ್ನ ಮಾಯೆಗೆ ನಾನಂಜುವಳಲ್ಲಾ, ಚನ್ನಮಲ್ಲಿಕಾರ್ಜುನದೇವಾ, ನಿಮ್ಮಾಣೆ ||
ಇಂತು ಮಾಯಾವಿಲಾಸ ನಿರಸನಸ್ಥಲ ಸಮಾಪ್ತ ||
೧೦. ಆಶಾಮಾಯಿಕ ನಿರಸನ ಸ್ಥಲ
ಇಂತಪ್ಪ ಮಾಯಾವಿಲಾಸ ತಾನೇತರಿಂದಲಾಯಿತ್ತಯ್ಯಾ ಎಂದಡೆ ಮನದ ಆಶಾಮಾಯಿ ಕಂದಿಂದಲಾಯಿತ್ತೆಂದರಿದಾತಂಗೆ ಆಶಾಮಾಯಿಕ ನಿರಸನಸ್ಥಲ ||
ಗ್ರಂಥ |
ಆಶಾಪಾಶೈರ್ಗತೀ ಭಧ್ವಾ ಗೃಹಶಾಖಾವಲಂಬನಾಃ
ಪುತ್ರದಾರಾದ್ವಯ ಶ್ವಾನೈಃ ಖಾದ್ಯಂತೇ ಖಲ್ವಹರ್ನಿಶಂ ||  || ೧ ||
ಆಶಯಾ ಬದ್ಧ್ಯತೇ ಲೋಕಃ ಕರ್ಮಣಾಂಬಹುಚಿಂತಯಾ
ಆಯುಃಕ್ಷೀಣಂ ನ ಜಾನಾತಿ ವೇಣುಸೂತ್ರ ಮಿವಸ್ವಯಂ ||  || ೨ ||
ಆಶಾನಾಮ ಮನುಷ್ಯಾಣಾಂ ಕಾಚಿದಾಶ್ಚರ್ಯ ಶೃಂಖಲಾ
ತಯಾ ಬದ್ಧಾಃ ಪ್ರಧಾವಂತಿ ಮುಕ್ತಾಸ್ತಿಷ್ಠಂತಿ ಕುತ್ರಚಿತ್ ||  || ೩ ||
ವಚನ |
೧
ತೆರಣಿಯ ಹುಳು ತನ್ನ ಸ್ನೇಹದಿಂದ ಮನೆಯ ಮಾಡಿ, ತನ್ನ ನೂಲು ತನ್ನನೇ ಸುತ್ತಿ ಸಾವಂತೆ ಮನಬಂದುದನು ಬಯಸಿ ಬೇವುತ್ತಿದ್ದೇನಯ್ಯಾ, ಎನ್ನ ಮನದ ದುರಾಶೆಯ ಮಾಣಿಸಿ ನಿಮ್ಮತ್ತ ತೋರಾ ಚನ್ನಮಲ್ಲಿಕಾರ್ಜುನಾ ||
೨
ಹೊನ್ನು ಮಾಯೆಯೆಂಬರು ; ಹೊನ್ನು ಮಾಯೆಯಲ್ಲ, ಹೆಣ್ಣು ಮಾಯೆಯೆಂಬರು, ಹೆಣ್ಣು ಮಾಯೆಯಲ್ಲ, ಮಣ್ಣು ಮಾಯೆಯೆಂಬರು; ಮಣ್ಣು ಮಾಯೆಯಲ್ಲ, ಮನದ ಮುಂದಣ ಆಸೆಯೇ ಮಾಯೆ ಕಾಣಾ, ಗುಹೇಶ್ವರಾ ||
೩
ಈ ಆಸೆಯೆಂಬವಳು ಆರನಾದಡೆಯೂ ತನ್ನತ್ತಲೆಳೆವಳು, ಈ ಆಸೆಯೆಂಬವಳು ಅವರಿವರೆನ್ನದೆ ಆರನಾದಡೆಯೂ ಕೊಲ್ಲಲಿಕ್ಕೆ ಬಗೆವಳು, ಈ ಆಸೆಯೆಂಬವಳಿಂದವೆ ನಿಮ್ಮಡೆ ಗಾಣದಿಪ್ಪೆನು, ಈ ಆಸೆಯೆಂಬವಳನೆಂದಿಗೆ ನೀಗಿ ಎಂದು ನಿಮ್ಮನೊಡಗೂಡಿ ಬೇರಾಗ ದಿಪ್ಪೆನೋ? ಎನ್ನ ಕಪಿಲಸಿದ್ಧ ಮಲ್ಲಿಕಾರ್ಜುನಾ ||
೪
ಧರೆದೆಸೆವಳಯವೆಲ್ಲ ತನಗಾದೊಡಂ ನಿಲ್ಲಳು, ಎನಿತು ತ್ರಿಭುವನ ರಾಜ್ಯಪದಂಗಳು ತನಗಾದೊಡಂ ನಿಲ್ಲಳು, ಅನಿತರೊಳು ತೃಪ್ತಿವಡೆಯಳು, ಈ ಆಸೆಯೆಂಬವಳಿಂದಲೆ ನಿಮ್ಮೆಡೆಗಾಣದಿಪ್ಪೆನು ಈ ಆಸೆಯೆಂಬ ಪಾತಕಿಯನೆಂದಿಂಗೆ ನೀಗಿ, ಎಂದು ನಿಮ್ಮ ನೊಡಗೂಡಿ ಬೇರಾಗದಿಪ್ಪೆನೋ, ಹೇಳಾ, ಕಪಿಲಸಿದ್ಧಮಲ್ಲಿಕಾರ್ಜುನಾ ||
೫
ಎನಿತಾದಡನಿತರಲ್ಲಿಯೂ ನಿಲ್ಲಳು, ಮತ್ತಂ ಪರಸ್ಪರ ಪದವಿಗಳಿಗಾಸೆಗೆಯ್ವತಿಪ್ಪಳು, ಈ ಆಸೆಯೆಂಬವಳಿಂದಲೆ ನಿಮ್ಮೆಡೆಗಾಣದಿಪ್ಪೆನು, ಈ ಆಸೆಯೆಂಬ ಪಾತಕಿಯನೆಂದಿಂಗೆ ನೀಗಿ ಎಂದು ನಿಮ್ಮ ನೊಡಗೂಡಿ ಬೇರಾಗದಿಪ್ಪೆನೋ ಎನ್ನ ಕಪಿಲಸಿದ್ಧಮಲ್ಲಿಕಾರ್ಜುನಾ ||
೬
ಈ ಆಸೆಯೆಂಬವಳು ಒಂದು ನಿಮಿಷಂ ಬರಿದಿರಲೀಯಳು, ಆಗಳಾದಡೇನಾದಡೆಣಿಸು ತಿರ್ಪಳು, ಆ ಆಸೆಯೆಂಬವಳು, ಈ ಆಸೆಯೆಂಬ ಪಾತಕಿಯನೆಂದಿಂಗೆ ನೀಗಿ, ಎಂದು ನಿಮ್ಮನೊಡಗೂಡಿ ಬೇರಾಗದಿಪ್ಪೆನೋ, ಹೇಳಾ, ಎನ್ನ ಕಪಿಲಸಿದ್ಧಮಲ್ಲಿಕಾರ್ಜುನಾ ||
೭
ಈ ಆಸೆಯೆಂಬವಳು ವಾಹಿಗೊಟ್ಟಿಗೆಗಳಂ ಕಟ್ಟಿಸಿ ನದಿಯೊಳಗಂ ಪುಗಿಸಿ ಪರದೇಶಕಂ ನೂಂಕುವಳು, ಈ ಆಸೆಯೆಂಬ ಪಾತಕಿಯಿಂದವೆ ನಿಮ್ಮೆಡೆಗಾಣದಿಪ್ಪೆನು, ಈ ಆಸೆಯೆಂಬ ಪಾತಕಿಯನೆಂದಿಂಗೆ ನೀಗಿ, ಎಂದು ನಿಮ್ಮ ನೋಡಗೂಡಿ ಬೇರಾಗದಿಪ್ಪೆನೋ ಹೇಳಾ ಕಪಿಲಸಿದ್ಧ ಮಲ್ಲಿಕಾರ್ಜುನಾ ||
೮
ಪರರಾಸೆಯೆಂಬ ಜ್ವರ ಹತ್ತಿತ್ತಾಗಿ ಕಳವಳಿಸಿ ನುಡಿವೆನಯ್ಯಾ ; ಹೊನ್ನು, ಹೆಣ್ಣು, ಮಣ್ಣು ಬಯಸಿ ವಿಕಳಗೊಂಡಂತೆ ಪ್ರಳಾಪಿಸಿ ವಿಕಳಂಗೊಂಡು ನುಡಿಯುತಿರ್ಪೆನಯ್ಯಾ, ಈ ಕಳವಳ ನುಳಿದು, ಸುಭಾಷೆಯನಿತ್ತು ನಿಮ್ಮ ಕರುಣಾಮೃತವೆಂಬ ಕಷಾಯವನೆರದು ಪರರಾಸೆಯೆಂಬ ಜ್ವರವ ಮಾಣಿಸು, ಬಸವಪ್ರಿಯ ಕೂಡಲಚನ್ನಸಂಗಮದೇವಾ ||
೯
ಆದಿಮಧ್ಯ ಅವಸಾನದಲ್ಲಿ, ಎನ್ನಾಸೆಯೇ ಗ್ರಹಿಸುತ್ತಿದೆ, ಶಿವಶಿವಾ, ಆಸೆಯಿಂದವೆ ಘಾಸಿಯಾಗುತ್ತಿದೆನೆ ಶಿವಶಿವಾ, ಈ ಹೊನ್ನು ಹೆಣ್ಣು ಮಣ್ಣಿನಾಸೆಯ ಘಾಸಿಮಾಡುತ್ತಿದ್ದುದು ಶಿವಶಿವಾ ! ಈ ಆಸೆಯ ಕೆಡಿಸಿ ನಿಮ್ಮ ಶ್ರೀಪಾದವ ನಿವಾಸಗಿರಿಸಯ್ಯಾ, ಎನ್ನ ಉರಿಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರಾ ನಿಮ್ಮ ಧರ್ಮ ||
ಇಂತು ಆಶಾಮಾಯಿಕ ನಿರಸನಸ್ಥಲ ಸಮಾಪ್ತ ||
೧೧. ಪಾಶತ್ರಯ ನಿರಸನ ಸ್ಥಲ
ಇಂತು ಆಶಾಮಾಯಿಕ ತಾನೇತರಿಂದಾಯಿತ್ತೆಂದಡೆ ಪಾಶತ್ರಯದಿಂದಲಾಯಿತ್ತೆಂದರಿದಾತಂಗೆ ಪಾಶತ್ರಯ ನಿರಸನಸ್ಥಲ ||
ಗ್ರಂಥ |
ಅರ್ಥಾನಾಮರ್ಜ ದುಃಖಂ ಅರ್ಜಿತಾನಾಂ ಚ ರಕ್ಷಣೇ
ಆಯೇ ದುಃಖಂ, ವ್ಯಯೇ ದುಃಖಂ ಧಿಗರ್ಥ ದುಃಖಭಾಜನಂ ||  || ೧ ||
ವಿತ್ತಂ ತು ರಾಜವಿತ್ತಂ ಕಾಮಿನೀ ಕಾಮುಕಾವಶಾ
ಪೃಥಿವೀ ವೀರಭೋಜ್ಯಾಚ ಸ್ವಧನಂ ಜ್ಞಾನಮೇವ ಚ ||  || ೨ ||
ಮಾತರ ಪಿತರಶ್ಚೈವ ಸ್ವಪತ್ನೀ – ಬಾಲಕಾಸ್ತಥಾ
ಹೇಮಭೂಮೀವಿನಾಶಾಯ ನ ದುಃಖಂ ಬ್ರಹ್ಮಚಾರಿಣಾಂ ||  || ೩ ||
ವಚನ |
೧
ಬ್ರಹ್ಮಪಾಶ ವಿಷ್ಣು ಮಾಯೆಯೆಂಬ ಬಲೆಯ ಬೀಸಿ ಹೊನ್ನು ಹೆಣ್ಣು ಮಣ್ಣ ತೋರಿ ಮುಕ್ಕಣ್ಣ ವ್ಯಾಧನು ಬೇಂಟೆಯನಾಡಿದನು, ಆಸೆಯೆಂಬ ಕುಟುಕನಿಕ್ಕಿ ಹೇಸದೆ ಕೊಂದೆಯಲ್ಲಾ, ಗುಹೇಶ್ವರಾ ||
೨
ತನುವಿಕಾರ, ಮನವಿಕಾರ, ಜನನ ಸ್ಥಿತಿ ಮರಣಕಾರಣ! ಹೊನ್ನ ತೋರಿದೆ ಜಗದ ಕಣ್ಣ ಮೊದಲಿಗೆ! ಹೆಣ್ಣ ಸುಳಿಸಿದೆ ಜಗದ ಕಣ್ಣ ಮೊದಲಿಗೆ! ಮಣ್ಣ ಹರಹಿದೆ ಜಗದ ಕಣ್ಣ ಮೊದಲಿಗೆ! ತನುವ ತಪ್ಪಿಸಿ, ಜಗವ ಸಂಸಾರಕೊಪ್ಪಿಸಿ ನುಣ್ಣನೆ ಹೋದನುಪಾಯದಿ ಸೊಡ್ಡಳಾ ||
೩
ನೆನೆವ ಮನಕ್ಕೆ ಮಣ್ಣನೆ ತೋರಿದೆ, ನೋಡುವ ಕಣ್ಣಿಗೆ ಹೆಣ್ಣನೆ ತೋರಿದೆ, ಪೂಜಿಸುವ ಕೈಗೆ ಹೊನ್ನನೆ ತೋರಿದೆ, ಇಂತೀ ತ್ರಿವಿಧವನೆ ತೋರಿ ಕೊಟ್ಟು ಮರಸಿದಿರಯ್ಯಾ ! ಅಮರ ಗುಂಡದ ಮಲ್ಲಿಕಾರ್ಜುನಯ್ಯಾ, ನೀ ಮಾಡಿದ ಬಿನ್ನಣಕಾನು ಬೆರಗಾದೆನು ||
೪
ಅಣ್ಣನೆಂಬಣ್ಣಗಳನಣ್ಣಿಸುವುದು ಹೊನ್ನು, ಅಣ್ಣನೆಂಬಣ್ಣಗಳನಣ್ಣಿಸುವುದು ಹೆಣ್ಣು, ಅಣ್ಣನೆಂಬಣ್ಣಗಳನಣ್ಣಿಸುವುದು ಮಣ್ಣು, ಹೊನ್ನ ಕಂಡ ಬಳಿಕ ಅಣ್ಣದಣ್ಣಗಳುಂಟೇ? ಹೆಣ್ಣ ಕಂಡ ಬಳಿಕ ಅಣ್ಣದಣ್ಣಗಳುಂಟೇ? ಹೆಣ್ಣು ಹಿರಣ್ಯ ಭೂಮಿಯೆಂಬ ಈ ಮಣ್ಣ ಕಣ್ಣಲಿ ಹೊಯ್ದು ಹೋದೆಯಲ್ಲಾ ಸೊಡ್ಡಳ ಗರಳಗಳಧರಾ ||
೫
ತ್ರಿಭುವನವೆಂಬ ಪಂಜರದೊಳಗೆ ಸಂಸಾರಚಕ್ರದಲ್ಲಿ ಹೊನ್ನು ಪ್ರಾಣವೆ ಪ್ರಾಣವಾಗಿ, ಹೆಣ್ಣು ಪ್ರಾಣವೆ ಪ್ರಾಣವಾಗಿ, ಮಣ್ಣು ಪ್ರಾಣವೇ ಪ್ರಾಣವಾಗಿ, ಈ ಸುಖದ ಸೊಕ್ಕಿನಲ್ಲಿ ಈಸಿಯಾಡುತ್ತಿದ್ದಿರಲ್ಲಾ, ಬಹುವಿಧದ ವ್ಯವಹಾರ ವೇಧಿಸಿದವರು ಗುಹೇಶ್ವರಾ ||
೬
ಊರ ಸೀರೆಗೆ ಅಸಗ ಬಡಿವಡೆದಂತೆ ಹೊನ್ನೆನ್ನದು, ಹೆಣ್ಣೆನ್ನದು, ಮಣ್ಣೆನ್ನದು ಎಂದು ಮರುಳಾಗಿ, ನಿಮ್ಮ ನರಿಯದೆ, ಕರ್ಮದಿಂದ ಕೆಮ್ಮನೆ ಕೆಟ್ಟನು ಕೂಡಲಸಂಗಮದೇವಾ ||
೭
ಹಿಂದಾದ ದುಃಖವನು, ಮುಂದಾದ ಸುಖವನು, ಮರದೆಯಲ್ಲಾ ಯಜಮಾನನಾಗಿ ನೀ ಮರೆದ ಕಾರಣ, ಬಂಧನಪ್ರಾಪ್ತಿಯಾಯಿತ್ತಲ್ಲಾ, ಹೇಮಭೂಮಿ ಕಾಮಿನಿಯರೆಂಬ ಸಂಕೋಲೆಯಲ್ಲಿ ಬಂಧಿಸಿದರಲ್ಲಾ, ಪರಿಷಡ್ವರ್ಗವೆಂಬ ದಂಡದಲ್ಲಿ ದಂಡಿಸಿದರಲ್ಲಾ ಇನ್ನು ಮರೆಯದಿರು, ಉರಿಲಿಂಗಪೆದ್ದಿಪ್ರಿಯ ವೀಶ್ವೇಶ್ವರನ ||
೮
ಮುಗಿಲನೆಚ್ಚಕೋಲು ಮುಗಿಲ ಮುಟ್ಟದೆ ಮರಳಿ ಬಿದ್ದಂತೆ ಏರಿ ಜಾರಿ ಬೀಳುವ ಪ್ರಾಣಿಗಳತ್ತಲಾರು ಬಲ್ಲರೋ? ಹೊನ್ನು ಹೆಣ್ಣು ಮಣ್ಣೆಂಬ ಬಲೆಯಲ್ಲಿ ಬಿದ್ದವರತ್ತಲಾರು ಬಲ್ಲರೋ ಗುಹೇಶ್ವರಾ, ನಿಮ್ಮ ಬಂದಿವಿಡಿದು ಸಯಬಂದಿಯಾದೆನು ||
ಇಂತು ಪಾಶತ್ರಯ ನಿರಸನಸ್ಥಲ ಸಮಾಪ್ತ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೪)
೧೨. ಅಜ್ಞಾನ ನಿದ್ರಾ ನಿರಸನ ಸ್ಥಲ
ಇಂತಪ್ಪ ಹೊನ್ನು ಹೆಣ್ಣು ಮಣ್ಣೆಂಬ ಪಾಶತ್ರಯ ತಾನೇತರಿಂದಲಾಯಿತಯ್ಯಾ ಎಂದಡೆ ಜ್ಞಾನದ ಮರವೆಯಿಂದಲಾಯಿತ್ತೆಂದರಿದಾತಂಗೆ ಅಜ್ಞಾನ – ನಿದ್ರಾ ನಿರಸನಸ್ಥಲ ||
ಗ್ರಂಥ |
ಉದಯೇ ಜನನಂ ನಿತ್ಯಂ ರಾತ್ರಾಂ ಚ ಮರಣಂ ತಥಾ
ಅಜ್ಞಾನೇ ಸರ್ವ ಜಂತೂನಾಂ ತದ್ವಿಧಿಶ್ಚ ಪುನಃ ಪುನಃ ||  || ೧ ||
ನಿದ್ರಾಮಾತ್ರಂ ಹರೇದಾಯುಃ ಕ್ಷೀಣಾಗ್ನೀ ರೋಗಮೂರ್ಜಿತಂ
ಮನಃಪವನಸಂಗೇನ ಯಥಾ ನಿದ್ರಾ ಷಡಾನನ ||  || ೨ ||
ವಚನ |
೧
ಉದಯದಲ್ಲಿ ನಿಚ್ಚ ನಿಚ್ಚ ಹುಟ್ಟಿದ ಪ್ರಾಣಿಗಳಿಗೆ ಅಸ್ತಮಾನದಲ್ಲಿ ನಿಚ್ಚ ನಿಚ್ಚ ಮರಣವಾಯಿತ್ತಲ್ಲಾ, ಇದರಂತುವನಾರೂ ತಿಳಿಯಲರಿಯದೆ ಅಜ್ಞಾನಿಗಳಾಗಿ ಹೋದರಲ್ಲಾ ಎಲ್ಲರೂ, ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ, ಇಲ್ಲ ನಿಲ್ಲು ಮಾಣು ||
೨
ರಾತ್ರೆಯೆಂಬ ಹುತ್ತಿನೊಳಗೆ ನಿದ್ರೆಯೆಂಬ ಕಾಳೋರಗ ಹೆಡೆಯನೆತ್ತಿ ಆಡಿ ಅಟ್ಟಿ ಕಚ್ಚಲೊಡನೆ ಅಂಜನಸಿದ್ಧರ ಅಂಜನ ಕರಗಿತ್ತು, ಘುಟಿಕಾಸಿದ್ಧರ ಘುಟಿಕೆ ಉರುಳಿಬಿದ್ದಿತ್ತು. ಯಂತ್ರಿಗಳ ಯಂತ್ರವದ್ದಿ ಹೋಯಿತ್ತು, ಮಂತ್ರಿಗಳ ಮಂತ್ರ ಮರೆಯಿತ್ತು, ಔಷಧಿಕರ ಔಷಧವನಾಳಿಗೊಂಡಿತ್ತು, ಸರ್ವವಿದ್ಯಾ ಮುಖಜ್ಯೋತಿ ನಂದಿತ್ತು, ಇದರ ವಿಷವ ಪರಿಹರಿಸುವರನಾರನೂ ಕಾಣೆ, ಈ ರಾಹುವಿನ ವಿಷದಲ್ಲಿ ತ್ರಿಭುವನವೆಲ್ಲೆ ಮೂರ್ಚ್ಛಿತರಾಗುತ್ತಿಹರು ಗುಹೇಶ್ವರಾ ||
೩
ದೇವ ದಾನವ ಮಾನವ ಮೊದಲಾದ ಎಲ್ಲ ಜೀವನದಲ್ಲಿ ಹಿರಿದು ಕಿರಿದೆನ್ನದೆ ನಿದ್ರೆ ಬಲೆಯ ಬೀಸಿ ಸರಿದು ತೆಗೆಯಲೊಡನೆ ಅರಿವು ಮರೆಯಿತ್ತು, ನೋಡ ಜಾರಿತ್ತು, ಬುದ್ಧಿ ತೊರೆಯಿತ್ತು, ಜೀವ ಹಾರಿತ್ತು, ದೇಹವರಗಿತ್ತು, ಇದು ನಿಚ್ಚ ನಿಚ್ಚ ಬಹುದರ ಕೀಲನಾರೂ ಅರಿಯರು ಕೂಡಲಚನ್ನಸಂಗಮದೇವಾ ||
೪
ಅಂಧಕಾರವೆಂಬ ಗುಹ್ವರದೊಳಗೆ ನಿದ್ರೆಯೆಂಬ ರಾಕ್ಷಸಿ ಗ್ರಹಿಸಿ ವೀರರ ಹುಚ್ಚುಮಾಡಿ, ಧೀರರ ಧ್ರತಿಗೆಡಿಸಿ, ಶಾಪಾನುಗ್ರಹಸಮರ್ಥರೆಲ್ಲರ ಸತ್ತಂತಿರಿಸಿ, ನಿಚ್ಚ ನಿಚ್ಚ ಜೀವನಾಶವ ಮಾಡುತ್ತಿಹಳು ನೋಡಯ್ಯಾ, ಕೂಡಲಸಂಗಮದೇವಾ ||
೫
ಮೂರು ಲೋಕದ ಧೀರೆ, ನಿದ್ರಾಂಗನೆ ಎಲ್ಲರನೂ ಹಿಂಡಿ ಹೀರಿ ಪ್ರಾಣಾಕರ್ಷಣೆಯಂ ಮಾಡಿ, ಕಟ್ಟುಗೆಡಹಿದಳಲ್ಲಾ, ಇವಳ ಗೆಲುವ ಧೀರನಾರುವನೂ ಕಾಣೆ, ಇವಳ ಬಾಣಕ್ಕೆ ಗುರಿಯಾಗಿ, ಏಳುತ್ತ ಬೀಳುತ್ತಲಿದ್ದರೆಲ್ಲರೂ ಗುಹೇಶ್ವರ ||
೬
ರೂಪಿಲ್ಲದವಳೊಡನಾಡಿ ಮೃತ್ಯುವಿಪ್ಪ ಠಾವನರಿಯಬಾರದು, ಹಿತವೆಯಂತಿಪ್ಪಳು, ಒತ್ತಿ ಕೆಡಹುವಳು ದೊಪ್ಪನೇ ಭೂಮಿಗೆ, ಇವಳಪ್ಪುವ ಅಗಲುವ ಪರಿಯ ನೋಡಾ ಈ ಲೋಕದೊಳಗೆ; ಎನ್ನ ಕಪಿಲಸಿದ್ಧಮಲ್ಲಿನಾಥ ದೇವರದೇವಾ ||
೭
ನಿದ್ರೆಯಿದ್ದೆಡೆಯಲ್ಲಿ ಬುದ್ಧಿಯೆಂಬುದಿಲ್ಲ ನೋಡಾ, ಕಾಯವೊಂದೆಸೆ; ಜೀವವೊಂದೆಸೆ, ಗುಹೇಶ್ವರಲಿಂಗ ತಾನೊಂದೆಸೆ ||
ಇಂತಪ್ಪ ಅಜ್ಞಾನ – ನಿದ್ರಾ – ನಿರಸನಸ್ಥಲ ಸಮಾಪ್ತ
೧೩. ಮನೋವಿಕಾರ ನಿರಸನ ಸ್ಥಲ
ಇಂತಪ್ಪ ಅಜ್ಞಾನ – ನಿದ್ರೆ ತಾನೇತರಿಂದಲಾಯಿತ್ತಯ್ಯಾ, ಎಂದೆಡೆ ಮನೋವಿಕಾರ ದಿಂದಲಾಯಿತ್ತೆಂದರಿದಾತಂಗೆ ಮನೋವಿಕಾರ ನಿರಸನಸ್ಥಲ ||
ಗ್ರಂಥ |
ಕ್ಷಣಂ ವಾ ಯಾತಿ ಪಾತಾಲೇ ಕ್ಷಣಂ ಯಾತಿ ನಭಸ್ಥಲೇ
ಕ್ಷಣಂ ವಾಯಾತಿ ದಿಕ್ಷುಂಜೇ ಮನಶ್ಚರತಿ ಮರ್ಕಟಃ ||  || ೧ ||
ವೃತ್ತ |
ಮಚ್ಚಿತ್ತ ಮರ್ಕಟಮಿಮಂ ಚಪಲ ಸ್ವಭಾವಂ
ದುಃಖಪ್ರದೇಷು ವಿಷಯೇಷು ವೃಥಾಭ್ರಮಂತಂ ||  || ೨ ||
ಶಂಭೋ ಬಧಾನ ಕೃಪಾಯ ದೃಡಭಕ್ತಿರಜ್ಜ್ವಾ
ಶರ್ಮ ಪ್ರದೇತ್ವದನು ಚಿಂತನಕಲ್ಪವೃಕ್ಷೇ ||  || ೩ ||
ಮನ ಏವ ಮನುಷ್ಯಾಣಾಂ ಕಾರಣಂ ಬಂಧಮೋಕ್ಷಯೋಃ
ಬದ್ಧೋ ಹಿ ವಿಷಯಾಸಕ್ತೋ ಮುಕ್ತೋ ನಿರ್ವಿಷಯಸ್ತಥಾ ||  || ೪ ||
ವಚನ |
೧
ಸುಡು ಡುಸು ಈ ಮನವನ್ನು; ಹುಡುಗನ ಮಾಡಿತ್ತು ನಡೆವಲ್ಲಿ, ನುಡಿವಲ್ಲಿ ಅಧಿಕ ನೆಂದೆನಿಸಿತ್ತು ಬೆಡಗಿನ ಕೀಲುಕಳೆದು ಹೋಹಾಗ ನಂಬಿದ ಕಡುಸ್ನೇಹದ ಮಡದಿ ಮುಟ್ಟಲಮ್ಮಳು; ನೋಡಾ! ಒಡಲನುರಿಕೊಂಬುದು; ಒಡವೆಯನರಸುಕೊಂಬ, ಮಡದಿಯನು ಮತ್ತೊಬ್ಬ ಜಾಣ ಚೆನ್ನಿಗ ಕೊಂಬ ಮುನ್ನ ಮಾಡಿದ ಕರ್ಮ ಬೆನ್ನಬಿಡದನ್ನಕ್ಕ ಇನ್ನು ಬಯಸಿದರುಂಟೇ ? ಕೂಡಲಸಂಗಮದೇವಾ ||
೨
ಅರಿದೊಡೆ ಶರಣ; ಮರೆದೊಡೆ ಮಾನವ; ಪಾತಕನು, ಹೊಲೆಯನು, ನಾನೇತಕ್ಕೆ ಬಾತೇ? ಹೊತ್ತಿಂಗೊಂದೊಂದು ಪರಿ ಗೋಸುಂಬೆಯಂತೆ ಈಶನ ಶರಣರ ಕಂಡುದಾಸೀನವ ಮಾಡುವ ದಾಸೋsಹವರಿಯದ ದೂಷಕನು ನಾನಯ್ಯಾ, ಏಸು ಬುದ್ಧಿಯ ಹೇಳಿ ಬೇಸತ್ತೆನೀ ಮನಕೆ, ಈಶ ನೀ ಸಲಹಯ್ಯಾ, ಉರಿಲಿಂಗತಂದೆ ||
೩
ತನ್ನಿಚ್ಛೆಯ ನುಡಿದಡೆ ಮೆಚ್ಚುವುದೀ ಮನವು, ಇದರಿಚ್ಛೆಯ ನುಡಿದಡೆ ಮೆಚ್ಚದೀ ಮನವು, ಕೂಡಲಸಂಗಮದೇವನ ಶರಣರ ನಚ್ಚದ ಮಚ್ಚದ ಮನವ ನೀ ಕಿಚ್ಚಿನೊಳಗಿಕ್ಕು ||
೪
ತನ್ನ ವಿಚಾರಿಸಲೊಲ್ಲದೀ ಮನವು, ಇದಿರ ವಿಚಾರಿಸಹೋಹುದೀ ಮನವು, ಏನ ಮಾಡುವೆನೀ ಮನವನು, ಎಂತು ಮಾಡುವೆನೀ ಮನವನುಅ ಕೂಡಲಸಂಗನ ಶರಣರ ನಚ್ಚದ ಮಚ್ಚದ ಬೆಂದ ಮನವನುಲ ||
೫
ಅಂದಂದಿನ ದಿನಕ್ಕೆ ಮನ ನಾಚದ ಪರಿಯ ನೋಡಾಅ ಕಂದದೀ ಮನವು ಕುಂದದೀ ಮನವು ಲಿಂಗದೇವನ ಒಲುಮೆಯ ಇದೆಯೆಂದು ಮಹಾಲಿಂಗ ಕಲ್ಲೇಶ್ವರಯ್ಯಾ ಈ ಬೆಂದ ಮನವು ಹೆಸದ ಪರಿಯ ನೋಡಾ ||
೬
ಹೊತ್ತಿಂಗೊಂದು ಪರಿಯಹ ಮನವ ಕಂಡು, ಕಂಡು, ದಿನಕೊಂದು ಪರಿಯಹ ತನುವ ಕಂಡು ಕಂಡು ಕಂಡುದಂದಿಗೆ ಭಯವು, ಒಂದು ನಿಮಿಷಕನಂತವ ನೆನೆವ ಮನವ ಕಂಡು, ಕಂಡುದಂದಿಗೆ ಭಯವು ಇದನರಿದು ನಿಮ್ಮ ನೆನೆಯಲೀಯದು ಮನ, ಹಗೆಯಾದುದು, ಸದ್ಗುರುವೆ ಪುರದ ಮಲ್ಲ ||
೭
ಕೊಂಬಿನ ಮರ್ಕಟನಂತೆ ಹಲವು ಕೊಂಬಿಂಗೆ ಹಾಯ್ವುತ್ತಿದೆ, ಬೆಂದ ಮನವ ನಾನೆಂತು ನಂಬುವೆನಯ್ಯಾ, ನಾನೆಂತು ನಚ್ಚುವೆನಯ್ಯಾ, ಎನ್ನ ತಂದೆ ಕೂಡಲಸಂಗಮದೇವನಲ್ಲಿಗೆ ಹೋಗಲೀಯದಯ್ಯಾ ||
೮
ಅಂದಳವನೇರಿದ ಸೊಣಗನಂತೆ, ಕಂಡಡೆ ಬಿಡದು ತನ್ನ ಮುನ್ನಿನ ಸ್ವಭಾವವನು ಸುಡು, ಸುಡು, ವಿಷಯಕ್ಕೆ ಹರಿವುದು, ಮೃಡ ನಿಮ್ಮನನುದಿನ ನೆನಯಲೀಯದು ಎನ್ನೊಡೆಯ ಕೂಡಲಸಂಗಮದೇವಾ, ನಿಮ್ಮ ಚರಣಕಮಲ ನೆನೆವಂತೆ ಕರುಣಿಸು ಅ ಸೆರಗೊಡ್ಡಿ ಬೇಡುವೆ, ನಿಮ್ಮ ಧರ್ಮ ||
೯
ಮರನನೇರಿದ ಮರ್ಕಟನಂತೆ ಲಂಘಿಸುತ್ತಿಹುದೆನ್ನ ಮನವು, ನಿಂದಲ್ಲಿ ನಿಲಲೀಯದೆನ್ನ ಮನವು, ಹೊಂದಿದಲ್ಲಿ ಹೊಂದಲೀಯದೆನ್ನ ಮನವು, ಎನ್ನ ತಂದೆ, ಕೂಡಲಸಂಗಮದೇವಾ, ನಿಮ್ಮ ಚರಣಕಮಲದಲ್ಲಿ ಭ್ರಮರನಾಗಿಸು ನಿಮ್ಮ ಧರ್ಮ ||
೧೦
ತಡಿನೆಲೆಯಿಲ್ಲದ ಮಹಾನದಿಯಲ್ಲಿ ಒಡಲಿಲ್ಲದ ಅಂಬಿಗ ಬಂದಿದ್ದೇನೆ, ಹಿಡಿವ ಬಿಡುವ ಮನವ ಬೆಲೆಗೊಟ್ಟೊಡೆ ಕಡೆಗಾಣಿಸಿ ಹಾಯಿಸುವೆ ಹೊಳೆಯನು, ನುಡಿಯಿಲ್ಲದ ನಿಸ್ಸೀಮ ಗ್ರಾಮದಲ್ಲಿರಿಸುವೆನೆಂದಾತನಂಬಿಗಚೌಡಯ್ಯ ||
೧೧
ಅಂಗದ ಕೊನೆಯ ಮೇಲಣ ಕೋಡಗ ಕೊಂಬಿ ಕೊಂಬಿಂಗೆ ಹಾರಿತ್ತಯ್ಯಾ, ಅಯ್ಯಾ ಒಂದು ಚೋದ್ಯವ ನೋಡಾ ಕೈ ನೀಡಿದಡೆ ಮೈಯೆಲ್ಲವ ನುಂಗಿತ್ತು, ಒಯ್ಯನೆ ಕರೆದಡೆ ಮುಂದೆ ಬಂದು ನಿಂದಿತ್ತು, ಮುಯ್ಯಾಂತಡೆ ಬಯಲಾಯಿತ್ತು ಗುಹೇಶ್ವರಾ ||
೧೨
ಕರ್ಮದ ಗಡಣ ಹಿಂಗಿದವಿಂದು, ಪಾಪದ ಬಲೆ ಬಳಸಿ ಹೋದವು, ಬಲ್ಲೆನೊಲ್ಲೆನೀ ಸಂಸಾರದಲ್ಲಿ ನೊಂದು ಬೆಂದೆನಾಗಿ ಮಾಯದ ತಲೆಯ ಮೆಟ್ಟಿ ಹೋದೆನು, ಇನ್ನು ಮರಳಿ ಬಾರೆನು, ಗುಹೇಶ್ವರಾ ನಿಮ್ಮಾಣೆ, ||
ಇಂತು ಮನೋವಿಕಾರಾದಿಯಾದ ಗರ್ವ ಸಂಸಾರನಿರಸನಸ್ಥಲ ಸಮಾಪ್ತ ||
ಶ್ರೀಮದಮಿತೋರು ಲಿಂಗಾಂಗಸಂಯೋಗಾನುಭವ ಪ್ರಸಿದ್ಧಪರಿಪೂರ್ಣ
ಶೀಲ ಪರಮಾದ್ವೈತವಿಶ್ರಾಂತರುಮಪ್ಪ ಪರಮಚರರೂಪ
ಶ್ರೀಕರಸ್ಥಲದ ಮಲ್ಲಿಕಾರ್ಜುನ ಒಡೆಯರು ಸೇರಿಸಿದ
ಮಹಾನುಭಾವ ಬೋಧೆಯಪ್ಪ
ಶ್ರೀಮದ್ಬ್ರಹ್ಮಾದ್ವೈತಸಿದ್ಧಾಂತ ಷಟ್‌ಸ್ಥಲಾಭರಣದೊಳು
ಸರ್ವ ಸಂಸಾರನಿರಸನಸ್ಥಲ ಕ್ರಮ ಸಮಾಪ್ತ ||
೧೪. ಜ್ಞಾನಪ್ರಕಾಶ ಸ್ಥಲ
ಇಂತಪ್ಪ ಸರ್ವ ಸಂಸಾರ ನಿವೃತ್ತಿಯಾದಾತಂಗೆ ಜ್ಞಾನಪ್ರಕಾಶ ಸ್ಥಲ ||
ವೃತ್ತ |
ಪ್ರಕಾಶಮಾನೇ ಪರಮಾತ್ಮ ಭಾಸಾ
ನಶ್‌ತ್ಯವಿದ್ಯಾ – ತಿಮಿರಂ ಸಮಸ್ತಂ
ಅಹೋ ಬುಧಾ ನಿರ್ಮಲ ದೃಷ್ಟಿಯೋಗಾತ್
ಕಿಂಚಿನ್ನ ಪಶ್ಯಂತಿ ಜಗತ್ಪ್ರಪಂಚಂ ||
ವಚನ |
೧
ಸತ್ತ ಕೋಳಿ ಎದ್ದು ಕೂಗಿತ್ತ ಕಂಡೆ, ಮೊತ್ತದ ಮಾಮರನುರಿಯಿತ್ತ ಕಂಡೆ, ಕತ್ತಲೆ ಬೆಳಗಾಯಿತ್ತ ಕಂಡೆ, ಹೊತ್ತಾರೆಯೆದ್ದು ಹೊಲಬುದಪ್ಪುವುದ ಕಂಡೆ, ಇದೇನು ಹತ್ತಿತ್ತೆಂದರಿಯೆ ಗುಹೇಶ್ವರಾ ||
೨
ಊರೊಳಗಣ ಕಿಚ್ಚು ಕಾನನದೊಳಗುರಿಯಿತ್ತ ಕಂಡೆ, ಕಾನನದ ಕಿಚ್ಚು ಬಂದೂರೊಳ ಗುರಿಯಿತ್ತ ಕಂಡೆ, ಆಲಿಸಿರೋ! ಆಲಿಸಿರೋ! ನಾಲ್ಕು ದಿಕ್ಕಿನ ಬೇಗೆಯ! ಆ ಭೂಭೂಕಾರವ ದೃಷ್ಟಿ ಮುಟ್ಟಿದಡೆ ಅಟ್ಟೆ ಸಹಸ್ರವಾಡಿತ್ತು, ಲೆಕ್ಕವಿಲ್ಲದ ಮರಣ ಮಡಿಯಿತ್ತು, ಗುಹೇಶ್ವರಾ ||
೩
ಮನೆಯೊಳಗಣ ಕಿಚ್ಚು ಕಾನನವ ಸುಟ್ಟು ಕಾನನ ಬೆಂದಲ್ಲಿ ಮನೆ ಉರಿಹತ್ತಿತ್ತು, ಅಲ್ಲಿಯೊಂದು ಕಂಬವುಳಿಯಿತ್ತು, ಆ ಕಂಬದ ಮೇಲೊಂದು ರತ್ನವಿದ್ದುದ ಕಂಡೆ, ಅದರ ಬೆಳಗು ಮೂರು ಲೋಕವ ತುಂಬಿತ್ತಲ್ಲ, ಇದು ಕಾರಣ ಕೂಡಲಚನ್ನಸಂಗನಲ್ಲಿ ಪ್ರಭುದೇವರ ನಿಲವಿಂಗೆ ನಾನು ಶರಣೆನುತಿರ್ದೆನು ||
ಇಂತು ಜ್ಞಾನಪ್ರಕಾಶಸ್ಥಲ ಸಮಾಪ್ತ ||
೧೫. ಏಕೋದೇವಪ್ರತಿಷ್ಠೆ – ಸಮಸ್ತದೇವತಾ ನಿರಸನ ಸ್ಥಲ
ಇಂತಪ್ಪ ಜ್ಞಾನಪ್ರಕಾಶ ಸಂಪನ್ನನಾದ ಬ್ರಹ್ಮಜ್ಞಾನಿ ತನಗೊದಗಿದ ಸಂಸಾರದ ಮರವೆ ತಾನೇತರಿಂದಲಾಯಿತ್ತೆಂದು ವಿಚಾರಿಸಲು, ಸೃಷ್ಟಿಯಿಂದಲಾಯಿತ್ತು ; ಈ ಸೃಷ್ಟಿ ತಾನಾರಿಂದ ಲಾಯಿತ್ತೆಂದು ವಿಚಾರಿಸಲು, ಪರಬ್ರಹ್ಮ ಶಿವನ ಲೀಲೆಯಿಮದಲಾಯಿತ್ತು, ಆ ಪರಬ್ರಹ್ಮವಪ್ಪ ಶಿವನು ತಾನೇಕೋದೇವನೆಂದರಿದ ಬ್ರಹ್ಮಜ್ಞಾನಿಯ ಏಕೋದೇವಪ್ರತಿಷ್ಠೆ ಸಮಸ್ತದೇವತಾ ನಿರಸನ ಸ್ಥಲ ||
ಗ್ರಂಥ |
ಏಕ ಏವ ಸದಾರುದ್ರೋ ನ ದ್ವಿತೀಯೋsಸ್ತಿಕಶ್ವನ
ಏತದದ್ವೈತವಿಜ್ಞಾನಂ ಅನ್ಯದ್ ವ್ಯರ್ಥಮುದಾಹ್ರತಂ ||  || ೧ ||
ಶ್ರುತಿ |
ಏಕ ಏವ ರುದ್ರೋನ ದ್ವಿತೀಯಾಯ ತಸ್ಥೇ
ಏಕಮೇವ ನ ದ್ವಿತೀಯಂ ಬ್ರಹ್ಮ ಇತಿ ||  || ೨ ||
ವೃತ್ತ |
ತ್ವಂ ವಿಶ್ವಕರ್ತಾ ತವ ನಾಸ್ತಿ ಕರ್ತಾ
ತ್ವಂ ವಿಶ್ವಭರ್ತಾ ತವನಾಸ್ತಿ ಭರ್ತಾ
ತ್ವಂ ವಿಶ್ವಹರ್ತಾ ತವನಾಸ್ತಿ ಹರ್ತಾ
ತ್ವಂ ವಿಶ್ವನಾಥಸ್ತವನಾಸ್ತಿ ನಾಥಃ ||  || ೩ ||
ಶುಕವಸ್ತವ ವಿಶ್ವೇಶ ಕ್ರೀಡಯೈ ಕೇವಲಂ ವಯಂ
ತವೋನ್ಮೇಷ – ನಿಮೇಷಾಭ್ಯಾಮಸ್ಮಾಕಂ ಪ್ರಳೋದಯೌ ||  || ೪ ||
ಯಥಾಸ್ಯಾಪಾನಯೋಸ್ಸಾಮ್ಯಂ ಛಿದ್ರತ್ಯೇsಪಿ ನ ವಿದ್ಯತೇ
ತಥೈಕತ್ವೇನ ಸರ್ವೇಷಾಂ ರುದ್ರಸಾಮ್ಯಂ ನ ವಿದ್ಯತೇ ||  || ೫ ||
ವಿಷ್ಣ್ವಾದಿದೇವತಾನಾಂ ತು ವಿಶ್ವಾದಿಕ್ಯಂ ವದಂತಿ ಯೇ
ಅಧೋಮುಖೋರ್ಧ್ವಪಾದಾಸ್ತೇ ಯಾಸ್ಯಂತಿ ನರಕಾರ್ಣವಂ ||  || ೬ ||
ವಚನ |
೧
ಶಿವನೆ ಜಗಕ್ಕೆ ಒಡೆಯನೆಂದಿತ್ತು ವೇದ, ಉತ್ಪತ್ತಿ ಸ್ಥಿತಿಲಯ ಕಾರಣನೆಂದಿತ್ತು ವೇದ, ‘ಶಿವಸ್ಸರ್ವ ಜಗತ್ಕರ್ತಾ ಪ್ರಭುಃಪ್ರೇರಕ ವಿಶ್ವಭುಕ್’ ಇದುಕಾರಣ, ಕೂಡಲಚನ್ನಸಂಗಯ್ಯ ನೊಬ್ಬನೇಯೆಂದಿತ್ತು ವೇದ ||
೨
ಉಪ್ಪರಗುಡಿ ನಂದಿವಾಹನ ಸದ್ಯೋಜಾತನ ಬಾಗಿಲ ಮುಂದೆ ಸಾರುತೈದಾವೆ ನೋಡಾ ಶ್ರುತಿಗಳು, ನಾಲ್ಕು ವೇದ ಹುಸಿಯದೆ, ”ಭರ್ಗೋ ದೇವಸ್ಯ ಧೀಮಹಿ” ಎಂದುದಾಗಿ, ಕೂಡಲಸಂಗಮದೇವನಲ್ಲದಿಲ್ಲೆಂದವು ವೇದ ||
೩
ನಾಲಗಗೆ ಶಿವನ ಹೊಗಳುವುದೇ ವಿಧಿಯೆಂದು ಹೇಳಿತ್ತು ವೇದ, ಮತ್ತೆಯೂ ಶಿವನನೆ ಸ್ತುತಿಸುವುದೆ ವಿಧಿಯೆಂದು ಹೇಳಿತ್ತು ವೇದ, ಅನ್ಯದೈವವ ಹೊಗಳಲಾಗದೆಂದುದು ಋಗ್ವೇದ ಸ್ತುತಿಶ್ರುತಂ ಗರ್ತಸದಂ ಯುವಾನಂ ಮೃಗಂ ನ ಭೀಮಮುಪಹತ್ನುಮುಗ್ರಂ | ಮೃಡಾಜರಿತ್ರೇ ರುದ್ರಸ್ತವಾನೋ ಅನ್ಯಂ ತೇ ಅಸ್ಮಿನ್ನಿವ ಪಂತು ಸೇನಾಃ | ಎಂದುದು ಶ್ರುತಿ, ಬಸವಪ್ರಿಯ ಕೂಡಲಚನ್ನಸಂಗಮದೇವಾ ||
೪
ಸಕಲೇದ್ರಿಯಕ್ಕೆ ನಾಯಕನಪ್ಪ ಮನಕ್ಕಿದೆ ವಿಧಿಯೆಂದು ಹೇಳಿತ್ತು ವೇದ, ಶಿವನ ನೆನೆವುದು, ಶಿವನನೆ ಸ್ತುತಿಸುವುದು, ಶಿವನಲ್ಲದೆ ಮತ್ತನ್ಯದೈವಕ್ಕೆರಗಲಾದೆಂದುದು ಯಜುರ್ವೇದ, ತಮಸ್ತುಹಿ ಯಸ್ತು ಸುಷುಧನ್ವನೋ ವಿಷ್ವಕ್ಷಯತಿ ಭೇಷಜಸ್ಯಯಕ್ಷ ಉ ಮನಸಾ ಮನಸಾಯೇ ರುದ್ರಾ’ ಎಂದುದು ಶ್ರುತಿ ಬಸವಪ್ರಿಯ ಕೂಡಲಚನ್ನಸಂಗಮದೇವಾ ||
೫
ದೈವವೆನಿಸಿಕೊಂಬ ಹಲವು ದೈವಂಗಳ ಬಿಟ್ಟು ಶಿವಲಿಂಗವನೆ ಧರಿಸಿ ಪೂಜಿಸಿ, ಶಿವ ಭಕ್ತಿಯನೆ ಮಾಡೆಂದುವು ಶ್ರುತಿ, ಅದೆಂತೆಂದಡೆ : ಈಶಾನಃ ಶಿವ ಏಕೋಧ್ಯೇಯಃ ಶಿವಂಕರಃ ಸರ್ವಮನ್ಯತೇ ಪರಿತ್ಯಜೇತ್ ಎಂದುದಾಗಿ ಬಸವಪ್ರಿಯ ಕೂಡಲಚನ್ನಸಂಗಯ್ಯ ನೊಬ್ಬನೆ ಎಂದುದು ವೇದ ||
೬
ವೇದಂಗಳೆಲ್ಲವು ಶಿವಲಿಂಗಧಾರಣ ಮಾಡಿಸಿಕೊಂಡವೆಂದು ಹೇಳುತ್ತಿದೆ ವೇದ, ದೇವದಾನವ ಮಾನವ ಹರಿವಿರಂಚಿಗಳು ಮೊದಲಾಗಿ ಲಿಂಗವ ಪೂಜಿಸಿದರೆಲ್ಲರು ನೋಡಾ! ತ್ಯ್ರಂಬಕಂ ಯಜಾಮಹೇ ಸುಗಂಧಿಂ ಪುಷ್ಟಿವರ್ಧನಂ ಉರ್ವಾರುಕಮಿವ ಬಂಧನಾನ್ ಮೃತ್ಯೋರ್ಮುಕ್ಷೀಯಮಾಮೃತಾತ್ ಎಂದುದು ಶ್ರುತಿ, ಬಸವಪ್ರಿಯ ಕೂಡಲ ಚನ್ನಸಂಗಮ ದೇವಾ ||
೭
ಏಕಮೇವ ನ ದ್ವಿತೀಯಾಯ ಎಂಬ ಶ್ರುತಿಯನರಿದು, ಮತ್ತೆ ದೈವವುಂಟೆಂಬ ವಿಪ್ರರು ನೀವು ಕೇಳಿ ಭೋ! ಓಂ ನಿಧನ ಪತಯೇನಮಃ ನಿಧನಪತಾಂತಿಕಾಯ ನಮಃ ಓಂ ಊರ್ಧ್ವಾಯ ನಮಃ, ಊರ್ಧ್ವಲಿಂಗಾಯನಮಃ ಓಂ ಹಿರಣ್ಯಾಯನಮಃ, ಹಿರಣ್ಯಲಿಂಗಾಯ ನಮಃ ಓಂ ಸುವರ್ಣಾಯನಮಃ, ಸುವರ್ಣಲಿಂಗಾಯನಮಃ ಓಂ ದಿವ್ಯಾಯನಮಃ, ದಿವ್ಯ ಲಿಂಗಾಯನಮಃ ಎಂದುದಾಗಿ, ಸರ್ವಲಿಂಗಂ ಸ್ಥಾಪಯೇತ್ ಪಾಣಿಮಂತ್ರಂ ಪವಿತ್ರಂ ಎಂದುದಾಗಿ, ಇದನರಿದರಿದು ಮತ್ತೆ ದೈವವುಂಟೆ ದ್ವಿಜರೆಲ್ಲರು ಭ್ರಮಿತರು, ಕೂಡಲಚನ್ನ ಸಂಗಮದೇವಾ ||
೮
ಶಿವಾಯ ವಿಷ್ಣುರೂಪಾಯ ಶಿವರೂಪಾಯ ವಿಷ್ಣುವೇ ಶಿವಸ್ಯ ಹೃದಯಂ ವಿಷ್ಣುಃ ವಿಷ್ಣೋಶ್ಚ ಹೃದಯಂ ಶಿವಃ ಯಥಾ ಶಿವಮಯೋ ವಿಷ್ಣುಃ ಏವಂ ವಿಷ್ಣುಮಯಃ ಶಿವಃ ಇಂತೆಂಬ ಪಾತಕರು ನೀವು ಕೇಳಿ ಭೋ ! ಓಂ ಭೂಃ, ಓಂ ಭುವಃ ಓಂ ಜನಃ ಓಂ ತಪಃ ಓಂ ಸತ್ಯಂ, ಓಂ ತತ್‌ಸವಿತುರ್ವರೇಣ್ಯಂ ಭರ್ಗೋ ದೇವಸ್ಯ ಧೀಮಹಿ ಧಿಯೋ ಯೋ ನಃ ಪ್ರಚೋದಯಾತ್ ಇಂತೆಂಬ ಶ್ರುತಿಯೊಳಗೆ ಅಶಬ್ದವುಳ್ಳಡೆ ತೋರಿರೆ, ಹಿಂದನರಿಯರು, ಮುಂದೆ ವಿಚಾರಿಸರು, ಇಂತಪ್ಪ ಅಂತ್ಯಜರನೇನೆಂಬೆ ಕೂಡಲಚನ್ನಸಂಗಮದೇವಾ ||
೯
ಶಿವಾಯ ವಿಷ್ಣುರೂಪಾಯ ಶಿವರೂಪಾಯ ವಿಷ್ಣುವೇ ಎಂಬುದೇ ವೇದವೇ ಅಲ್ಲ; ಪ್ರತ್ಯಕ್ಷ ನಿಲ್ಲು, ಮಾಣು, ಸಂಜೆ ಸಾವಿರಮಠವೆಂಬಲ್ಲಿಯೆ ತಾನು ಕಟ್ಟುಕ, ವೇದವೆರಡುಂಟೇ? ದೈವವೆರಡುಂಟೇ ಒಂದೆಯಲ್ಲದೆ? ಧ್ಯಾನಪೂಜೆಯೊಂದೆಯಲ್ಲದೆ ಎರಡುಂಟೇ? ಏಕ ಏವ ರುದ್ರೋ ನ ದ್ವಿತೀಯಾಯ ತಸ್ಥೇ ಎಂಬ ಶ್ರುತಿಯಿರಲು, ಶಿವನೊಬ್ಬನಲ್ಲದೆ ಇಬ್ಬರುಂಟೇ? ಶಿವ ಏಕೋ ಧ್ಯೇಯಶ್ಯಿವಂಕರಸ್ಸರ್ವಮನ್ಯತ್‌ಪರಿತ್ಯಜೇತ್ ಎಂದುದಾಗಿ ವೇದ ವೆರಡುಂಟೆಂದು ಹೇಳಿ ತೋರುವವನ ಬಾಯಲಿ ಎಡದ ಕಾಲ ಕೆಪ್ಪನಿಕ್ಕುವೆ ಬಸವಪ್ರಿಯ ಕೂಡಲಚನ್ನಸಂಗಮದೇವಾ ||
೧೦
ಓಂ ಪಂಚಾಕ್ಷರಿಯ ಪ್ರಮಾಣಂಗಳು; ಆದಿ ಅನಾದಿಗಳಿಲ್ಲದಂದು, ಸ್ಥಿತಿಗತಿ ಉತ್ಪತ್ಯವಾಗದಂದು, ಭಕ್ತಿಯ ಮಗ ಭವಿಯ ಬಸುರೊಳಗೆ ಸತ್ಯಜ್ಞಾನವೆಂಬ ಶಾಸ್ತ್ರಂಗಳು ಹುಟ್ಟಿದವು, ಆ ಶಾಸ್ತ್ರಂಗಳೊಳಡಗಿದವು ವೇದಪುರಾಣ ಆಗಮಂಗಳು ಆ ಆಗಮಂಗಳೊಳಡಗಿದವು ಐವತ್ತೆರಡಕ್ಷರಂಗಳು ಆ ಐವತ್ತರೆಡಕ್ಷರಂಗಳೋಡಗಿದವು ಇಪ್ಪತ್ತೇಳು ನಕ್ಷತ್ರಂಗಳು, ಆ ಇಪ್ಪತ್ತೇಳು ನಕ್ಷತ್ರಂಗಳೊಳಡಗಿದವು ಈರೇಳು ಲೋಕದ ಗಳಿಗೆ, ಜಾವ, ದಿನ, ಮಾಸ, ಸಂವತ್ಸರಗಳು, ಇಂತಿವೆಲ್ಲವನೊಳಗಿಟ್ಟುಕೊಂಡು ಓಂ ನಮಃ ಶಿವಾಯ ಎಂಬಾತ ಕಾಣಿರೇ ಒಳಗಿಪ್ಪವನು, ಓಂ ನಮಃ ಶಿವಾಯ ಎಂಬಾತ ಕಾಣಿರೇ ಹೊರಗಿಪ್ಪವನು, ಓಂ ನಮಃ ಶಿವಾಯ ಎಂಬಾತ ಕಾಣಿರೇ ಉಳಿದಿಪ್ಪವನು, ಓಂ ನಮಃ ಶಿವಾಯ ಎಂಬಾತ ಕಾಣಿರೇ, ಮತ್ತಿರ್ದ ಯೋನಿಜರೆಲ್ಲರೂ ಶಾಪಹತರಾಗಿ ಹೋದರು, ಇದು ಕಾರಣ, ಓಂ ನಮಃ ಶಿವಾಯ ಎಂಬಾತನೆ ಲಿಂಗವು ಪಂಚಾಕ್ಷರಿಯೆ ಪರಮೇಶ್ವರನು, ಪಂಚಾಕ್ಷರಿಯೆ ಪರಮತತ್ವ, ಪಂಚಾಕ್ಷರಿಯೆ ಪರಮಯೋಗ, ಪಂಚಾಕ್ಷರಿಯೆ ಪರಂಜ್ಯೋತಿ, ಪಂಚಾಕ್ಷರಿಯೆ ಪಾಪಾಂತಕನು, ‘ನ’ ಎಂಬಕ್ಷರವೆ ದೇವರ ದಯೆ ಚರಣ; ‘ಮ’ ಎಂಬಕ್ಷರವೆ ದೇವರ ಒಡಲು; ‘ಶಿ’ ಎಂಬಕ್ಷರವೆ ದೇವರ ಹಸ್ತ; ‘ವಾ’ ಎಂಬಕ್ಷರವೆ ದೇವರ ನಾಶಿಕ;’ಯ’ ಎಂಬಕ್ಷರವೆ ದೇವರ ನೇತ್ರ, ಮತ್ತೆ ‘ನ’ ಎಂಬಕ್ಷರವೆ ದೇವರ ದಯೆ ‘ಮ’ ಎಂಬಕ್ಷರವೆ ದೇವರ ಶಾಂತಿ ‘ಶಿ’ ಎಂಬಕ್ಷರವೆ ದೇವರ ಕ್ರೋಧ; ‘ವಾ’ ಎಂಬಕ್ಷರವೆ ದೇವರ ದಮನ ‘ಯ’ ಎಂಬಕ್ಷರವೆ ದೇವರ ರಸ ಮನ ಮತ್ತೆ ‘ನ’ ಎಂಬಕ್ಷರವೆ ಪೃಥ್ವಿ; ‘ಮ’ ಎಂಬಕ್ಷರವೆ ಅಪ್ಪು; ‘ಶಿ’ ಎಂಬಕ್ಷರವೆ ಅಗ್ನಿ; ‘ವಾ’ ಎಂಬಕ್ಷರವೆ ವಾಯು; ‘ಯ’ ಎಂಬಕ್ಷರವೆ ಆಕಾಶ; ಮತ್ತೆ ‘ನ’ ಎಂಬಕ್ಷರವೆ ಬ್ರಹ್ಮ; ‘ಮ’ ಎಂಬಕ್ಷರವೆ ವಿಷ್ಣು; ‘ಶಿ’ ಎಂಬಕ್ಷರವೆ ರುದ್ರ; ‘ವಾ’ ಎಂಬಕ್ಷರವೆ ಶಕ್ತಿ; ‘ಯ’ ಎಂಬಕ್ಷರವೆ ಲಿಂಗ ಇಂತು ಪ್ರಣವ ಪಂಚಾಕ್ಷರಿಯೊಳಗೆ ಅಳಿವಕ್ಷರವೈದು ಉಳಿವಕ್ಷರವೊಂದು ಈ ಪಂಚಾಕ್ಷರಿಯನೆಕಾಕ್ಷರಿಯಂ ಮಾಡಿದ ಬಳಿಕ ದೇವನೊಬ್ಬನೆಯೆಂದರಿದು ಬ್ರಹ್ಮ ದೈವವೆಂಬ ಬ್ರಹ್ಮೇತಿಕಾರನೇನೆಂಬೆನಯ್ಯಾ? ವಿಷ್ಣು ದೈವವೆಂಬ ವಿಚಾರಹೀನರನೇನೆಂಬೆನಯ್ಯಾ? ಅಶ್ವಿನಿ, ಭರಣಿ, ಕೃತ್ತಿಕೆ ಮೊದಲಾದ ಇಪ್ಪತ್ತೇಳು ನಕ್ಷತ್ರಂಗಳೊಳಗೆ ಆದಿ ಮೂಲನಕ್ಷತ್ರದಲ್ಲಿ ಹುಟ್ಟಿದನಾಗಿ ಆದಿ ಮೂಲನೆಂಬ ಹೆಸರಾಯಿತ್ತು ದೆವರ ಸೇವಾಕಾರ್ಯಕ್ಕೆ ಪ್ರಾಪ್ತನೆಂದು ವೇದಂಗಳು ಬಿನ್ನಯಿಸಲು, ಜ್ಯೋತಿಜ್ಞಾನ ಶಾಸ್ತ್ರಂಗಳು ಹುಸಿಯಾದಾವೆಂದು ನಿಮ್ಮ ಹಿರಯನಡವಿಯಲ್ಲಿ ಬೀಸಾಡಲು, ಅಲ್ಲಿ ಅಳುತ್ತಿರ್ದ ಮಗನಂ ಕಂಡು ಭೂದೇವತೆ ಸಲುಹಿ, ಭೂಕಾಂತನೆಂಬ ಹೆಸರಂ ಕೊಟ್ಟು ಭೂಕ್ರಿ ತನ್ನ ರೂಹತೋಳಲ್ಲಿ ಸೂಡಿಸಿ ಶಿವಧರ್ಮಾಗಮ ಪೂಜಾಭಕ್ತಿಯಲ್ಲಿ ಯುಕ್ತನ ಮಾಡಿದ ಬಳಿಕ ಮತ್ತೆ ನಮ್ಮ ದೇವರ ಶ್ರೀ ಚರಣದಲ್ಲಿ ಒರೆದು ತೋರಲುದೇವರು ಪುರಾಣಂಗಳಂ ಕರೆದು, ವಿಷ್ಣುವಿನ ಪಾಪಕ್ಷಯವ ನೋಡಿರೇ ಎಂದಡೆ ಆ ಪುರಾಣಂಗಳಿಂತೆಂದವು: ಪಾಪಂ ತು ಮೂಲನಕ್ಷತ್ರಂ ಜನನೀ ವರಣಂ ಪುನಃ ಪಾಪಂ ಪರ್ವತಸ್ಥೂಲಂ ಶಿವೇ ವೈರಮತಃ ಪರಂ || ಶಿವದಾಸೋಹಭಾವೇನ ಪಾಪಕ್ಷಯಮವಾಪ್ನುಯಾತ್ ಎಂದು ಪುರಾಣಂಗಳು ಹೇಳಲಾಗಿ ವಿಷ್ಣು ಕೇಳಿ ಪುರಾಣದ ಕೈಯಲು ದೀಕ್ಷಿತನಾಗೆ, ಪುರಾಣ ಪುರೋಷತ್ತಮನೆಂಬ ಪೆಸರು ಬಳಿಕಾಯಿತ್ತು, ಮತ್ತೆ ನಮ್ಮ ದೇವರ ಪಾದರಕ್ಷೆಯಂ ತಲೆಯಲ್ಲಿ ಹೊತ್ತುಕೊಂಡು ಭೂತಂಗಳಿಗಂಜಿ ಶಂಖಮಂ ಪಿಡಿದು, ದುರಿತಂಗಳಿಗಂಜಿ ನಾಮವನ್ನಿಟ್ಟು, ಪ್ರಳಯಂಗಳಿಗಂಜಿ ವೇಷಮಂ ತೊಟ್ಟು, ರಾಕ್ಷಸರಿಗಂಜಿ ಚಕ್ರಮಂ ಪಿಡಿದು, ಶಿವನ ದಾಸೋಹದ ದಾಸಿಯೆಂದು ಕಸಕಿಲಂ ಪಿಡಿದು ದೇವರ ರಾಜಾಂಗಣವನುಡುಗಿ ಹೊತ್ತ ನೀರಿನಲ್ಲಿ ಪೃಥ್ವಿಯಂ ಚಳೆಯಂ ಗೊಟ್ಟು, ಏಳ್ನೂರೆಪ್ಪತ್ತೇಳು ಲಕ್ಷ ವರುಷ ಶಿವಭಕ್ತಿಯಂ ಮಾಡಿ ಮತ್ತೆ ಹಡೆದ ಗರುಡವಾಹನವ ಸತಿ ಲಕ್ಷ್ಮಿಯ, ಕ್ಷೀರವಾರುಧಿಯಂ ಪಡೆದು ದೇವರ ಎಡಗದ್ದುಗೆಯ ಬಿಡದೆ ಓಲೈಸಿಪ್ಪವನ ದೇವರೆಂದು ನೀವಂತೆಂಬಿರಿ, ಕೇಳಿರಣ್ಣಾ, ವಚನಶುದ್ಧ ಭಾವದಲ್ಲಿ ಭಕ್ತಿಯುಳ್ಳವರು ನೀವು ಹೊತ್ತಿದ್ದ ವೇಷದಲ್ಲಿ ತಿಳಿದು ನೋಡಿರೇ! ತಂದೆ ತಾಯಿಯಿಂದ್ರಿಯದಲ್ಲಿ ಬಂದವರು ದೇವರೇ? ಸಂದೇಹ ಭ್ರಮೆಯಲ್ಲಿ ಸಿಲುಕಿದವರು ದೇವರೇ? ಶುಕ್ಲ ಶೋಣಿತದಲ್ಲಿ ಬೆಳೆದವರು ದೇವರೇ? ಆ ತಂದೆ ತಾಯಿ ಹುಟ್ಟಿಸಿದವರು ಆರೆಂದು ಕೇಳಿರೇ! ಹಿಂದಕ್ಕೆ ಸಂದ ಯುಗಂಗಳು ಶತಕೋಟಿ ಸಂಖ್ಯೆಯ ಮೇಲೆ ಏಳುನೂರಿಪ್ಪತ್ತು ಸಾವಿರ ಯುಗಂಗಳು ಇದಕ್ಕೆ ನವಕೋಟಿ ನಾರಾಯಣರಳಿದರು ಶತಕೋಟಿ ಸಂಖ್ಯೆಯ ಬ್ರಹ್ಮರಳಿದರು, ಉಳಿದವರ ಪ್ರಳಯವ ಹೇಳಲಿನ್ನಾರ ವಶ? ಇಂತಿವನೆಲ್ಲವನು ಬಿಟ್ಟು ಉಳಿದಿಪ್ಪಾತನೊಬ್ಬನೆ ಆತಂಗೆ ನಮೋ ನಮೋ ಎಂಬೆ ಕೂಡಲಚನ್ನಸಂಗಮದೇವಾ ||
೧೧
ಇಂತೆಂಬ ವಚನವಿಡಿದು ಶಿವಂಗೆ ಬ್ರಹ್ಮ ವಿಷ್ಣುಗಳು ಸರಿಮಿಗಿಲೆನಲಾಗಿ, ಸುರಿಯವೇ ಬಾಯಲ್ಲಿ ಬಾಲಹುಳುಗಳು? ಧರೆ ಚಂದ್ರರವಿವುಳ್ಳನ್ನಬರ, ಇರದೆ ಉರಿಯುತ್ತಿಪ್ಪರಯ್ಯಾ ನರಕದ ಕಿಚ್ಚಿನಲ್ಲಿ, ರುದ್ರಸ್ಯ ಬ್ರಹ್ಮ ವಿಷ್ಣುಭ್ಯಾಂ ನಾಧಿಕ್ಯಂ ಪ್ರವದಂತಿಯೇ ತೇಷಾಂ ಪಾಪಸ್ಯ ಸಾಂಕರ್ಯಮಸ್ತೀತಿ ಮಮ ನಿಶ್ಚಯಃ ಇದು ಕಾರಣ, ಹರಿಬ್ರಹ್ಮಾದಿಸುರರೆಲ್ಲರೂ ಪರಮ ಪದವಯ್ಯ ಬಸವಪ್ರಿಯ ಕೂಡಲಚನ್ನಸಂಗಮದೇವಾ ||
೧೨
ಹರಿ ಹರನೊಂದೇಯೆಂದಡೆ ಸುರಿಯವೇ ಬಾಯಲ್ಲಿ ಬಾಲಹುಳುಗಳು? ಹರಿಗೆ ಹತ್ತು ಪ್ರಳಯ ಬ್ರಹ್ಮಂಗನಂತ ಪ್ರಳಯ ಹರಂಗೆ ಪ್ರಳಯವುಂಟೆಂದು ಬಲ್ಲಡೆ, ನೀವು ಹೇಳಿರೇ? ಪ್ರಳಯ ಪ್ರಳಯದಂದಂದಿಗೆ ಹಳೆಯ ಕೂಡಲಸಂಗಮದೇವನೊಬ್ಬನೇ ನಿತ್ಯ ||
೧೩
ಅಜಹರಿಸುರರೆಲ್ಲರು ಅಳಿವರಲ್ಲದೆ ಉಳಿವರಲ್ಲ, ಶಿವನೊಬ್ಬನೆ ನಿತ್ಯನೆಂಬು ಪೊಡವಡುತ್ತಿವೆ ವೇದ, ಶಿವನೊಬ್ಬನೆ ನಿತ್ಯನೆಂದು ಹೊಗಳುತ್ತಿವೆ ನೋಡಾ, ಉತೈವಂ ವಿಶ್ವಾಭೂತಾನಿ ಸದೃಷ್ಣೋ ಮೃಡಯಾತಿನಃ ನಮೋsಸ್ತು ನೀಲಗ್ರೀವಾಯ | ಸಹಸ್ರಾಕ್ಷಾಯ ಮೀಡುಷೇ | ಎಂಬ ಶ್ರುತಿ ಬಸವಪ್ರಿಯ ಕೂಡಲಚನ್ನಸಂಗಮದೇವಾ ||
೧೪
ಜನನ ಮರಣ ವಿರಹಿತನೊಬ್ಬನೇ ಶಿವನೆಂದು ಸಂಸಾರಭಯಕ್ಕಂಜಿ ಶರಣು ಹೊಕ್ಕುದು ವೇದ, ಕಾರುಣ್ಯದಿಂದ ಸದಾ ರಕ್ಷಿಸುವುದೆಂದು ಮಾರಾರಿಗೆ ಶರಣು ಹೊಕ್ಕುದು ವೇದ ನೋಡಾ! ಓಂ ಅಜಾಯತೇ ಕಶ್ಚಿದ್ ಭೀರುಃ ಪ್ರಪದ್ಯೇ| ರುದ್ರಾಯತೇ ದಕ್ಷಿಣಮುಖಂ ತೇನ ಮಾಂ ಪಾಹಿ ನಿತ್ಯಂ | ಎಂದುದಾಗಿ, ಇದು ಕಾರಣ ಅಜಹರಿಸುರರು ಮೊದಲಾದವರಿಗೆ ನೀವೆ ಶರಣಯ್ಯಾ, ಬಸವಪ್ರಿಯಕೂಡಲಚನ್ನಸಂಗಮದೇವಾ ||
೧೫
ಒಬ್ಬರಿಬ್ಬರು ಮೂವರು ದೇವರೆಂದುಬ್ಬಿ ಮಾತನಾಡಬೇಡ, ಒಬ್ಬನೇ ಕಾಣಿರೋ! ಒಬ್ಬನೇ ಕಾಣಿರೋ! ಇಬ್ಬರು ಮೂವರು ಎಂಬುದು ಹುಸಿಮಾತು ಒಬ್ಬ ಕೂಡಲಸಂಗಯ್ಯ ನಲ್ಲದಿಲ್ಲೆಂದುಬ್ಬಿ ಬೊಬ್ಬಡುವುದು ವೇದ ||
೧೬
ಶಿವನಲ್ಲದೆ ಮತ್ತೆ ದೈವವಿಲ್ಲೆಂದವು ವೇದ, ಉಳ್ಳಡೆ, ದಕ್ಷನ ಜನ್ಮ ತಾನೆ ಹೇಳದೇ? ಉಳ್ಳಡೆ, ಕ್ರತುವನು ಕಾಯಲಾಗದೇ? ಊಳ್ಳಡೆ, ತಮ್ಮ ತಮ್ಮ ಶಿರಗಳ ಹೋಗಲಾಡಿ ಕೊಳಲೇಕೆ? ಈ ಕ್ರತುಗಳಿಗೆ ಶಿವನೇಕೋ ದೇವನೆಂದುದು ಋಗ್ವೇದ, ಆವೋ ರಾಜಾನುಮಧ್ವರಸ್ಯ ರುದ್ರಂ ಹೋತಾರಂ ಸತ್ಯ ಯುಜುಂರೋದಸ್ತೋಃ | ಅಗ್ನಿಂ ಪುರಾತನ ಯಿತ್ನೊರಚಿತ್ತಾದ್ಧಿರಣ್ಯರೂಪಮವಸೇ ಶ್ರುಣುಧ್ವಂ || ಎಂದುದಾಗಿ ಇಂತೆಂಬ ಶ್ರುತಿಯಿದೆ, ಇದುಕಾರಣ, ಕೂಡಲಚನ್ನಸಂಗನಲ್ಲದಿಲ್ಲ, ನಿಲ್ಲು, ಮಾಣು ||
೧೭
ಬ್ರಹ್ಮನೆಂದೆನ್ನೆ; ಬ್ರಹ್ಮುಗನೆಂದೆನ್ನೆ, ನಾರಣನೆಂದೆನ್ನೆ; ನಾರುಗನೆಂದನ್ನೆ; ಜಿನನೆಂದೆನ್ನೆ; ಜಿನುಗನೆಂದೆನ್ನೆ, ಭೈರವನೆಂದೆನ್ನೆ ಭೈರುಗನೆಂದೆನ್ನೆ, ವೀರಭದ್ರ ಕೊಲುವಲ್ಲಿ, ವಿಷ್ಣುವಟ್ಟಿ ಸುಡುವಲ್ಲಿ, ಕೂಡಲಸಂಗಮದೇವ, ಶಿವಧೋ! ಶಿವಧೋ ||
೧೮
ಹುಟ್ಟಿಸುವಾತ ಬ್ರಹ್ಮನೆಂದೆಂಬರು, ರಕ್ಷಿಸುವಾತ ವಿಷ್ಣುವೆಂದೆಂಬರು, ಬ್ರಹ್ಮ ತನ್ನ ಶಿರ ವನೇಕೆ ಹುಟ್ಟಿಸಲಾರ? ವಿಷ್ಣು ತನ್ನ ಮಗನನೇಕೆ ರಕ್ಷಿಸಲಾರ? ದುಷ್ಟನಿಗ್ರಹ, ಶಿಷ್ಟಪ್ರತಿಪಾಲಕ ನಮ್ಮ ಕೂಡಲಸಂಗಮದೇವರು ||
೧೯
ಕಿಚ್ಚಿಲ್ಲದುರಿವ ದೇವನು ಮತ್ತೊಬ್ಬರಿಗಂಜುವನಲ್ಲ, ಕೌತುಕದ ದೇವ ಕಾಣಿ, ಭೋ! ನಮ್ಮ ಶಿವನು, ಬಿರಿದರ ಬಿಂಕವ ಮುರಿವ, ಉಬ್ಬಿದರ ಗರ್ಭವ ಕಲಕುವ, ಬಲ್ಲಿದರ ಶಿರ ಕರದಲ್ಲಿ, ಬಲ್ಲಿದರ ನಯನ ಚರಣದಲ್ಲಿ ಅಯ್ಯಯ್ಯಾ! ಮಜ ಭಾಪುರೆ! ಉರಾವು ಸೊಡ್ಡಾಳಾ ||
೨೦
ಎಯ್ದುತೆ ಬ್ರಹ್ಮನ ಕಪಾಲ ಕರದಲ್ಲಿ, ಎಯ್ದುತೆ ವಿಷ್ಣುವಿನ ನಯನ ಶ್ರೀಪಾದದಲ್ಲಿ, ಎಯ್ದುತೆ ಕಾಮನ ಸುಟ್ಟ ವಿಭೂತಿ ಮೆಯ್ಯ ಮೇಲೆ, ಎಯ್ದುತೆ ಕಾಮನನುರುಹಿದ ಕಣ್ಣು ನೊಸಲಲ್ಲಿ, ಮುಖದ ಮೂದಲೆಯೇಕಯ್ಯಾ ಕೂಡಲಸಂಗಮದೇವಾ ||
೨೧
ಹರನ ಕೊರಳಲ್ಲಿಪ್ಪ ಕರೋಟಿಶಿರಮಾಲೆಯ ಶಿರಲಿಖಿತವ ಕಂಡು, ಮರುಳು ತಂಡಂಗಳೋದಿ ನೋಡಲು, ಇವನಜ, ಇವ ಹರಿ, ಇವ ಸುರಪತಿ, ಇವ ಧರಣೀಂದ್ರ, ಇವನಂತಕನೆಂದು ಹರುಷದಿಂದ ಸರಸವಾಡಿತ ಕಂಡು, ಹರ ಮುಕುಳಿತನಾದ ನಮ್ಮ ಕೂಡಲಸಂಗಮದೇವಾ ||
೨೨
ಬ್ರಹ್ಮ ನಿಮ್ಮ ಶ್ರೀಚರಣವನೊತ್ತುವ, ವಿಷ್ಣ ನಿಮ್ಮ ಶ್ರಿ ಹಸ್ತವನೊತ್ತುವ, ದೇವರಾಜ ನಿಮಗೆ ಸತ್ತಿಗೆಯ ಹಿಡಿವ, ವಾಯು ಬಂದು ನಿಮ್ಮ ರಾಜಾಂಗಣವನುಡುಗುವ, ಉಳಿದರ್ಧ ದೇವರ್ಕಳೆಲ್ಲ ನಿಮಗೆ ಜಯ ಜೀಯ ಹಸಾದವೆನ್ನುತ್ತಿಹರು, ಮಹಾದೇವ, ಮಹಾಮಹಿಮ ರೆನಿಸಿಕೊಂಬವರೆಲ್ಲ ನಿಮ್ಮ ಸೇವಕರು, ಅದೆಂತೆಂದಡೆ : ತವ ಶ್ರೀ ಚರಣೌ ಬ್ರಹ್ಮಾ ವಿಷ್ಣುರ್ಹಸ್ತೌ ಸಮಾಶ್ರಿತಃ, ಛತ್ರಮೂರ್ಧ್ವಾಯತೇಚೇಂದ್ರ ವಾಯುಮಾರ್ಗರ್ಗಯಶೋಧ ಯತ್‌ | ಅನ್ಯೇsಪಿ ದೇವತಾಸ್ಸರ್ವೇ ಜಯಜೀಯೇತ್ಯಬ್ರುವನ್ || ಎಂದುದಾಗಿ ಮಹಾದೇವಾ, ಮಹಾದೇವಾ, ನೀವಲ್ಲದೆ ಬೇರೆ, ದೈವವಿಲ್ಲವಾಗಿ, ಇಂತೆಂಬ ವಚನವಿಡಿದು ನಿಮಗೆ ಸರಿಯೆಂಬವಂದಿರ ತಲೆಯ ಮೆಟ್ಟಿ ನಡೆವೆ ನಾನು, ಮಹಾಮಹಿಮ, ಸೊಡ್ಡಳಾ ||
೨೩
ಗುಡಿಯೊಳಗಿರ್ದು ಗುಡಿಯ ನೇಣ ಕೊಯಿದಡೆ, ಗುಡಿಯ ದಂಡಿಗೆ ಬಿದ್ದು ಹಲ್ಲು ಹೋಹುದು, ನೋಡಾ! ಪೊಡವಿಗೀಶ್ವರನ ಕುಕ್ಷಿಯೊಳಗಿದ್ದು ನುಡಿವರು ಮತ್ತೊಂದು ದೈವವುಂಟೆಂದು, ತುಡುಗುಣಿ ನಾಯ ಹಿಡಿತಂದು ಸಾಕಿದಡೆ ತನ್ನೊಡೆಯಂಗೆ ಬಗುಳುವಂತೆ ಕಾಣಾ ಕೂಡಲಸಂಗಮದೇವಾ ||
೨೪
ಶಿವಲೋಕಕ್ಕೆ ಸರಿ ಬೇರೆ ಲೋಕವಿಲ್ಲ ; ಶಿವಮಂತ್ರಕ್ಕೆ ಸರಿ ಬೇರೆ ಮಂತ್ರವಿಲ್ಲ ಜಗಕ್ಕೆಯಿಕ್ಕಿದೆ ಮುಂಡಿಗೆಯನೆತ್ತಿಕೊಳ್ಳಿ ; ಕೂಡಲ ಸಂಗಯ್ಯನೊಬ್ಬನೇ ದೈವವೆಂದು ||
೨೫
ಸ್ಚಾಮಿ ನೀನು ಶಾಶ್ವತ ನೀನು, ಎತ್ತಿದೆ ಬಿರುದ ಜಗವೆಲ್ಲ ಅರಿಯಲು ‘ಮಹಾದೇವ, ಮಹಾದೇವ’ ಇಲ್ಲಿಂದ ಮೇಲೆ ಶಬ್ದವಿಲ್ಲ ! ಪಶುಪತಿಯೇ ಜಗಕ್ಕೆ ಏಕೋದೇವ, ಸ್ವರ್ಗ ಮರ್ತ್ಯ ಪಾತಾಳದೊಳಗೊಬ್ಬನೇ ದೇವ ಕೂಡಲಸಂಗಮದೇವ ||
ಇಂತು ಏಕೋದೇವಪ್ರತಿಷ್ಠೆ ಸಮಸ್ತದೇವತಾ ನಿರಸನಸ್ಥಲ ಸಮಾಪ್ತ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೫)
೧೬. ಸಮಸ್ತ ದೇವತಾ ಜನಕ ಸ್ಥಲ
ಇಂತು ಏಕೋದೇವ ಪ್ರತಿಷ್ಠೆಯಿಂದ ಸಮಸ್ತದೇವತಾ – ನಿರಸನಮಂ ಮಾಡಿ ಆ ಸಮಸ್ತ ದೇವತಾ ಮೂರ್ತಿಗಳಿಗೆ ಏಕೋದೇವನಪ್ಪ ಪರಬ್ರಹ್ಮ ಶಿವನು ತನೆ ಜನಕನೆಂದರಿದ ಬ್ರಹ್ಮಜ್ಞಾನಿಯ ಸಮಸ್ತದೇವತಾ ಜನಕಸ್ಥಲ ||
ಜಠರೇ ಲೀಯತೇ ಸರ್ವ | ಜಗತ್ ಸ್ಥಾವರ ಜಂಗಮಂ |
ಪುನರುತ್ಪದ್ಯತೇ ತಸ್ಮಾದ್ಬ್ರಹ್ಮಾದ್ಯಂ ಸಚರಾಚರಂ ||  || ೧ ||
ಶ್ರುತಿ |
ಬ್ರಾಹ್ಮಣೋsಸ್ಯ ಮುಖಮಾಸೀತ್‌ಬಾಹೂರಾಜನ್ಯಃ ಕೃತಃ
ಊರು ತದಸ್ಯ ಯದ್ವೈಶ್ಯ; ಪದ್ಭಾಂ ಶೂದ್ರೋ ಅಜಾಯತ
ಚಂದ್ರಮಾ ಮನಸೋ ಜಾತಃ ಚಕ್ಷೋಃ ಸೂರ್ಯೋ ಅಜಾಯತ
ಮುಖಾದಿಂದ್ರಶ್ಚಾಗ್ನಿಶ್ಚ ಪ್ರಾಣಾತ್ಪಾಯುರಜಾಯತ
ನಾಭ್ಯಾಂ ಆಸೀದಂತರಿಕ್ಷಂ ಶೀರ್ಷ್ಣೋ ದ್ಯೌಸ್ಸಮವರ್ತತ
ಪದ್ಭ್ಯಾಂ ಭೂಮಿರ್ದಿಶಶ್ಯ್ರೊತ್ರಾತ್ ತಥಾ ಲೋಕಾನ್ ಅಕಲ್ಪಯನ್ ||  || ೨ ||
ವಚನ |
೧
‘ಈಶ್ವರ ಸದ್ಭಾವೇ ಕಿಂ ಪ್ರಮಾಣಂ’ ಎಂಬ ಮೀಮಾಂಸಕನ ಮೂಗಿನ ಕೊನೆಯನು ‘ಓಂ ದ್ಯಾವಾಭೂಮೀ ಜನಯನ್ ದೇವ ಏಕಃ’ ಎಂಬ ಸುರಿಗಿಯಲ್ಲಿ ಕೊಯ್ದು, ವೈಶೇಷಿಕವೆಂಬಿಟ್ಟಿಗೆಯಲೊರಸಿ, ಕೂಡಲಸಂಗಯ್ಯನೆಂಬ ಕನ್ನಡಿಯ ತೋರುವೆ ||
೨
ಬ್ರಹ್ಮವಿಷ್ಣ್ವಾದಿ ದೇವತೆಗಳಿಗೆ ಶಿವನೆ ಜನಕನೆಂಬ ಯಜುರ್ವೇದವ ಕೇಳಿರೇ ದ್ವಿಜ ರೆಲ್ಲರೂ, ಅದೆಂತದಡೆ “ಸೋಮಃ ಪವತೇ ಜನಿತಾ ಮತೀನಾಂ ಜನಿತಾ ದಿವೋ ಜನಿತಾ ಪೃಥಿವ್ಯಾ ಜನಿತಾಗ್ನಿರ್ಜನಿತಾ ಸೂರ್ಯಶ್ಚ ಜನಿತೇಂದ್ರೋ ಜನಿತಾಥ ವಿಷ್ಣುಃ” || ಮತ್ತಂ ಆದಿತ್ಯ ಪುರಾಣೇ, ಉಮಯಾ ಸಹಿತಃ ಸೊಮಃ ಸೊಮ ಇತ್ಯುಚ್ಯತೇ ಬುಧೈಃ | ಸ ಎವ ಕಾರಣಂ ನಾನ್ಯೋ ವಿಷ್ಣೋ ರಪಿ ಚ ವೈ ಶ್ರುತಿಃ || ಮತೀನಾಂ ಚ ದಿವಃ ಪೃಥ್ವ್ಯಾ ವಹ್ನೇಃ ಸೂರ್ಯಸ್ಯ ವಜ್ರಿಣಃ ಸಾಕ್ಷಾದಪಿ ಚ ವಿಷ್ಣೋರ್ವೈ ಸೋಮೋ ಸನಯೀತೇಶ್ವರಃ || ಎಂದುದಾಗಿ ಮತ್ತೆ ದೈವವುಂಟೆಂಬ ಅಜ್ಞಾನಿ ಜಾತ್ಯಂಧರ ನಾನೇನೆಂಬೆ ಬಸವಪ್ರಿಯ ಕೂಡಲಚನ್ನ ಸಂಗಮದೇವಾ ||
೩
ರುದ್ರ ಮುಖದಲ್ಲಿ ವಿಷ್ಣು ಭುಜದಲ್ಲಿ ಜಂಘೆಯಲ್ಲಿ ಅಜ – ಜನನವು, ಇಂದ್ರ ಪಾದದಲ್ಲಿ ಚಂದ್ರ ಮನದಲ್ಲಿ ಚಕ್ಷುವಿನಲ್ಲಿ ಸೂರ್ಯ ಜನನವು, ನೊಸಲಲಗ್ನಿಯು, ಪ್ರಾಣದಲ್ಲಿ ವಾಯು, ನಾಭಿಯಲ್ಲಿ ಅಂತರಿಕ್ಷ ಗಗನವು, ಶಿರದಲುದಯ ತೆತ್ತೀಸಕೋಟಿ ದೇವದೇವಾದಿಗಳು, ಪಾದತಳದಲ್ಲಿ ಭೂಮಿ ಜನನವು, ಶ್ರೋತ್ರದಲ್ಲಿ ದಶದಿಕ್ಕುವು ; ಜಗವ ನಿಕ್ಷೇಪಿಸಿದ ಕುಕ್ಷಿಯೊಳಕ್ಷಯನಗಣಿತಮಹಿಮನು, ಸಾಸಿರ ಸಿರ, ಸಾಸಿರ ಕಣ್ಣು, ಸಾಸಿರ ಕೈ, ಸಾಸಿರ ಪಾದ, ಸಾಸಿರ ಸನ್ನಹಿತ, ಕೂಡಲಚನ್ನಸಂಗಯ್ಯಾ ||
ಇಂತು ಸಮಸ್ತದೇವತಾ ಜನಕಸ್ಥಲ ಸಮಾಸ್ತ ||
೧೭. ಗುರುಕಾರುಣ್ಯಾಹ್ವಾನ ಶಿವಚಿಂತನ ಸ್ಥಲ
ಇಂತಪ್ಪ ಸಮಸ್ತದೇವತಾ ಜನಕನಪ್ಪ ಪರಬ್ರಹ್ಮ ಶಿವನು ಸಗುಣ ನಿರ್ಗುಣ ಭರಿತನಾಗಿ ತಾನಖಂಡ ಪರಿಪೂರ್ಣನಾದಡೆಯೂ ಗುರುಮುಖದಿಂದಲ್ಲದೆ ಸಾಧಿಸಿ ಬೆರಸಬಾರದೆಂದರಿದ ಬ್ರಹ್ಮಜ್ಞಾನಿಗೆ ಗುರುಕರುಣಾಹ್ವಾನ ಶಿವಚಿಂತನಸ್ಥಲ ||
ವೃತ್ತ |
ಶಿವತಾಭರಿತೇ ಭುವನತ್ರಿತಯೇ ಶಿವತಾಂ ಜನತಾ ನ ತಥಾಪಿ ಗತಾ
ಗುರುದರ್ಶನತಃ ಶಿವತಾಗಮದ್ ಗುರುತಶ್ಯಿವತೋ ಗುರುದೇವ ಗುರುಃ ||  || ೧ ||
ಗ್ರಂಥ |
ಭಾವಾಂತರಚರೋ ದುಃಖೀ ನಿರ್ಮಲಂ ಸಂಸ್ಮರೇಚ್ಛಿ ವಂ
ಭವದುಃಖಜಡಂ ನಾಸ್ತಿ ಕೃತಾರ್ಥೋ ಹಿ ನ ಸಂಶಯಃ ||  || ೨ ||
ತ್ವಚ್ಛಿಂತಯಾ ಮಹಾದೇವ | ತ್ವಮೇವಾಹಂ ನ ಸಂಶಯಃ
ಭ್ರಾಂತ ಭ್ರಮರ ಚಿಂತಾಯಾಂ ಕ್ರೀಟೋsಪಿ ಭ್ರಮರಾಯತೇ ||  || ೩ ||
ವಚನ |
೧
ಘಟದೊಳಗೆ ತೋರುವ ಸೂರ್ಯನಂತೆ ಸರ್ವರಲ್ಲಿ ಶಿವಚೈತನ್ಯವಿಪ್ಪುದು, ಇದ್ದಡೇನು? ಸರ್ವರಿಗೆ ಸಾಧ್ಯವಲ್ಲ, ಮುಟ್ಟಿ ಮುಟ್ಟದು; ಅದ ಕೂಡವಡೆ ಗುರುವಿಲ್ಲಂದಲ್ಲದಾಗದು ಕಾಣಾ, ಕಲಿದೇವರ ದೇವಾ ||
೨
ಅರಿವೆಂದರಿದೇನುವ ತಟ್ಟದೆ ಮುಟ್ಟದೆ ಇದ್ದೆನಯ್ಯಾ; ಅಂತರಂಗ ಸನ್ನಹಿತ, ಬಹಿರಂಗ ನಿಶ್ಚಿಂತನಾಗಿ ಇದ್ದೆನಯ್ಯಾ, ಸ್ವಾತಿಯ ಬಿಂದುವ ಬಯಸುವ ಚಿಪ್ಪಿನಂತೆ ಗುರುಕಾರುಣ್ಯವ ಬಯಸುತಿದ್ದೆ ಕೂಡಲಸಂಗಮದೇವಾ ||
೩
ಕನ್ನಡಿಯು ತನ್ನದಡೇನು? ಅನ್ಯರದಾದಡೇನು? ತನ್ನ ಮುಖ ಕಾಣಬಂದಡೆ ಸಾಲದೇ? ಸದ್ಗುರುವಾರಾದಡೇನು? ತನ್ನನರಿಹಿದಡೆ ಸಾಲದೇ ಸಿಮ್ಮಲಿಗೆಯ ಚೆನ್ನರಾಮಾ ||
೪
ಇನ್ನು ಶಿವಚಿಂತನೆ, ಭವಭವನದಲ್ಲಿ ಎನ್ನ ಮನ ಸಿಲುಕದೇ? ಭವಭವನದಲ್ಲಿ ಎನ್ನ ಮನ ಕಟ್ಟುದೇ? ಭವಸಾಗರದಲ್ಲಿ ಆಳದೇ? ಮುಳುಗದೇ? ಭವರಾಟಾಳದಲ್ಲಿ ತುಂಬದೇ? ಕೆಡಹದೇ? ಭವರೋಗ ವೈದ್ಯ ನೀನು ಭವವಿರಹಿತ ನೀನು ಅವಧಾರು, ಕರುಣಿಸು, ಕೂಡಲ ಸಂಗಮದೇವಾ ||
೫
ಸುಖವನನುಭವಿಸಿ ಆ ಸುಖದ ಹವಣನು ಕಂಡೆ, ದುಃಖವನನುಭವಿಸಿ ಆ ದುಃಖದ ಹವಣನು ಕಂಡೆ, ಸಾಕೆಂದು ನಿಂದೆ ನಿಶ್ಚಿಂತನಾಗಿ ಸಾಕೆಂದು ನಿಂದೆ ನಿಭ್ರಾಂತನಾಗಿ, ಇದೊಂದೆ ಘನ ಸಕಳೇಶ್ವರನಲ್ಲದೆ ಪೆರತೇನೂ ಇಲ್ಲವೆಂದು ಬಯಸುತ್ತಿದ್ದೆ ||
೬
ಅರಿಸಿನವನೆ ಮಿಂದು, ಹೊಂದೊಡಿಗೆಯನೆ ತೊಟ್ಟು, ಪುರುಷ, ಬಾ, ಬಾ, ಪುಣ್ಯರತ್ನವೇ ನೀ ಬಾ, ನಿನ್ನ ಬರವೆನ್ನಸುವಿನ ಬರವಾದುದೀಗ, ಬಾರಾ! ಬಾರಾ! ಚೆನ್ನಮಲ್ಲಿಕಾರ್ಜುನದೇವ ಬಂದಾನೆಂದು ಬಟ್ಟೆಗಳ ನೋಡಿ ಬಾಯಾರುತಿದ್ದೆ ||
೭
ಒಳಗ ಶೋಧಿಸಿ, ಹೊರಗ ಧವಳಿಸಿ, ಭಾವದಿಂದ ಗುಡಿತೋರಣವ ಕಟ್ಟಿದೆನಯ್ಯಾ, ಲಿಂಗ ಬಾರಯ್ಯಾ, ಎನ್ನ ದೇವ, ಬಾರಯ್ಯಾ, ಅಂತರಂಗದ ಪರಂಜ್ಯೋತಿಯನಿದಿರುಗೊಂಬೆನೆನ್ನ ಮಹಾಲಿಂಗ ಗಜೇಶ್ವರಯ್ಯನ ||
೮
ಎಲ್ಲವ ಕಳೆದು ಶರಣನಿಂಬು ಮಾಡಿದ, ಅಂತರಂಗ ಬಹಿರಂಗದಲ್ಲಿಯೆ, ಬಳಿಕ, ತನ್ನ ಹರೆ ತನ್ನ ಕೊಳಲು ಕೂಡಲಚನ್ನಸಂಗಾ, ಲಿಂಗಸಂಗಿಯಹೆನೆಂದು ||
ಇಂತು ಗುರುಕಾರುಣ್ಯಾಹ್ವಾನ ಶಿವಚಿಂತನಸ್ಥಲ ಸಮಾಪ್ತ ||
೧೮. ಗುರುಕೃಪಾ ಪ್ರಸನ್ನ ಸ್ಥಲ
ಇಂತಪ್ಪ ಗುರುಕಾರುಣ್ಯಾಹ್ವಾನ ಶಿವಚಿಂತನೆಯೊಳಿಪ್ಪ ಬ್ರಹ್ಮಜ್ಞಾನಿಗೆ ಸಗುಣ – ನಿರ್ಗುಣ – ಸಂಪನ್ನನಾದ ಆ ಪರಬ್ರಹ್ಮ ಶಿವನು ತಾನೆ ಪರಮ ಗುರು ಮೂರ್ತಿಯಾದ ಗುರುಕೃಪಾ ಪ್ರಸನ್ನ ಸ್ಥಲ ||
ಗ್ರಂಥ |
ಅಹಮೇವ ಗುರುರ್ಭೂತ್ವಾ ಚ ರಾಮಿ ವಸುಧಾತಲೇ
ಅತ್ರಿಣೇತ್ರ ಚತುರ್ಬಾಹುರವ್ಯಕ್ತೋಮದಿಗ್ರಹಃ ||  || ೧ ||
ಗುರುಬ್ದಸ್ತ್ವಂಧಾಕರಃ ಸ್ಯಾತ್ ರುಶಬ್ದಸ್ತನ್ನಿರೋಧಕಃ
ಅಂಧಕಾರ ನಿರೋಧತ್ವಾತ್ ಗುರುರೀತ್ಯಭಿಧೀಯತೇ ||  || ೨ ||
ಗುಕಾರಸ್ತು ಗುಣಾತೀತೋ ರೂಪಾತೀತಂ ರುಕಾರಕಂ
ಗುಣರೂಪವಿಹೀನಸ್ತು ಸದ್ಗುರೀತ್ಯಭಿಧೀಯತೇ ||  || ೩ ||
ವಚನ |
೧
ಕಾಯದಲಾದ ಮೂರ್ತಿಯಲ್ಲ, ಜೀವದಲಾದ ಮೂರ್ತಿಯಲ್ಲ, ಪ್ರಾಣದಲಾದ ಮೂರ್ತಿಯಲ್ಲ, ಪುಣ್ಯದಲಾದ ಮೂರ್ತಿಯಲ್ಲ, ಮೂರ್ತಿಯಲಾದ ಮೂರ್ತಿಯಲ್ಲ, ಯುಗದಲ್ಲಾದ ಮೂರ್ತಿಯಲ್ಲ, ಜಗದಲಾದ ಮುರ್ತಿಯಲ್ಲ, ಶಿವನಲಾದ ಮೂರ್ತಿಯಲ್ಲ; ಶಕ್ತಿಯಲಾದ ಮೂರ್ತಿಯಲ್ಲ, ಇದೆಂಥ ಮೂರ್ತಿಯೆಂದುಪಮಿಸುವೆ, ಕಾಣಬಾರದ ಕಾಯ, ನೋಡಬಾರದ ತೇಜ, ಉಪಮಿಸಬಾರದ ನಿಲವು, ಕಾರಣವಿಡಿದು ಕಂಗೆ ಗೋಚರವಾದ ಸುಖವನೇನೆಂದು ಹೆಳುವೆನು ಗುಹೇಶ್ವರಾ ||
೨
ಸ್ಫಟಿಕದ ಘಟಕದಂತೆ ಒಳಹೊರಗಿಲ್ಲ ನೋಡಾ! ವಿಗಡ ಚರಿತ್ರಕ್ಕೆ ಬೆರಗಾದೆನು, ನೋಡುವಡೆ ಕಾಣಬರುತ್ತಿದೆ, ಮುಟ್ಟುವಡೆ, ಕೈಗೆ ಸಿಲುಕದು, ಹೊದ್ದುವಡೆ, ಸಮೀಪ; ಹತ್ತೆ ಸಾರಿದಡತ್ತತ್ತ ತೋರುತಿದೆ, ಆಕಾರ ನಿರಾಕಾರಣ ನುಂಗಿ, ಬಯಲು ಸಮಾಧಿಯಲ್ಲಿ ಸಿಲುಕಿತ್ತು ನೋಡಾ! ದರ್ಶನದಿಂದಲಮೃತಾಹಾರವಾಯಿತ್ತು! ಬೆರಸಿದಡಿನ್ನೆಂತೋ ಗುಹೇಶ್ವರಾ ||
೩
ಅರಸುವ ಬಳ್ಳಿ ಕಾಲ ಸುತ್ತಿತೆಂಬಂತೆ, ಬಯಸುವ ಬಯಕೆ ಕೈಸಾರುವಂತೆ, ಬಡವ ನಿಧಾನವನೆಡಹಿ ಕಂಡಂತೆ, ನಾನರುಸುತ್ತಲರಸುತ್ತ ಬಂದು ಭಾವಕ್ಕಗಮ್ಯನ ಕಂಡೆನಯ್ಯಾ! ಎನ್ನ ಅರಿವಿನ ಹರಿವ ಕಂಡೆನೆಯ್ಯಾ! ಎನ್ನೊಳ ಹೊರಗೆ ಸರ್ವಾಂಗ ಪರಮಪ್ರಕಾಶದೊಳು ಬೆಳಗುವ ಜ್ಯೋತಿಯ ಕಂಡೆ ನೋಡಾ ! ಕುರುಹಳಿದ ಕರಸ್ಥಲವ ನಿಬ್ಬೆರಗಿನ ನೋಡದ ಎನ್ನ ಪರಮಗುರುವ ಕಂಡು ಬದುಕಿದೆನು ಕಾಣಾ, ಗುಹೇಶ್ವರಾ ||
೪
ಪುಣ್ಯವುಳ್ಳ ಕಾಲಕ್ಕೆ ಮಣ್ಣು ಹೊನ್ನಹುದು, ಪುಣ್ಯವುಳ್ಳ ಕಾಲಕ್ಕೆ ಪಾಷಾಣ ಪರುಷವಪ್ಪುದು, ನೋಡಯ್ಯಾ ! ಮುನ್ನ ಮುನ್ನವೆ ಅಚ್ಚೊತ್ತಿದ್ದ ಭಾಗ್ಯವೆನ್ನ ಕಣ್ಣ ಮುಂದಕ್ಕೆ ಕಾಣ ಬಂದಿತ್ತು ನೋಡಾ, ಮಣ್ಣ ಮರೆಯ ದೇಗುಲದೊಳಗೊಂದು ಮಾಣಿಕ್ಯವ ಕಂಡ ಬಳಿಕ ಇನ್ನು ಮುನ್ನಿನಂತಪ್ಪುದೆ ಗುಹೇಶ್ವರಾ ||
೫
ಕಂಡುದ ಹಿಡಿಯಲೊಲ್ಲದೆ ಕಾಣದುದನರಿಸಿ ಹಿಡಿದೆಹೆನೆಂದಡೆ, ಸಿಕ್ಕದೆಂಬ ಬಳಲಿಕೆಯ ನೋಡಾ! ಕಂಡುದನೆ ಕಂಡು, ಗುರುಪಾದವ ಹಿಡಿದಲ್ಲಿ ಕಾಣದುದ ಕಾಣಬಹುದು, ಕಾಣಾ ಗುಹೇಶ್ವರಾ ||
೬
ನೀನೆನಗೆ ಶ್ರೀಗುರುವಪ್ಪಡೆ, ನಾನಿನಗೆ ಶಿಷ್ಯನಪ್ಪಡೆ, ಎನ್ನ ಕಾಯದ ಕರ್ಮವ ತೊಡೆದು, ಎನ್ನ ಕರಣಾದಿ ಗುಣಂಗಳ ಕಳೆದು, ನೀನೆನ್ನ ಕಾಯದಲ್ಲಡಗಿ ನೀನೆನ್ನ ಪ್ರಾಣದಲ್ಲಡಗಿ, ನೀನೆನ್ನ ಭಾವದಲ್ಲಡಗಿ, ನೀನೆನ್ನ ಕರಸ್ಥಲಕ್ಕೆ ಬಂದು, ಕಾರುಣ್ಯವ ಮಾಡಾ, ಗುಹೇಶ್ವರಾ ||
೭
ಆದಿಯಿಂದತ್ತತ್ತಲೆನಗೆ ನೀನು ಗುರುವಯ್ಯಾ, ಅನಾದಿಯಿಂದತ್ತತ್ತಲೆನಗೆ ನೀನು ಗುರುವಯ್ಯಾ, ಈ ಎರಡು ನಾಮ ಹುಟ್ಟದ ಮುನ್ನ ನಿಮಗೆ ನಾನು ಶಿಷ್ಯನಯ್ಯಾ! ಎನ್ನ ಭಾವ ಕಾಯದೊಳಗೆ ಭ್ರಮೆಯ ಕಳೆದು, ಎನ್ನ ಜ್ಞಾನಕಾಯದೊಳಗೆ ಮರಹ ಕಳೆದು ಎನ್ನೊಳಗೆ ತಿಳುವಿನ ಬಗೆದೋರುತ್ತೆ ಹೊರಗೆ ನುಡಿಯದಂತಿದ್ದದೆ, ಬಿಡೆ, ನೋಡಾ! ನಿಮ್ಮ ಶ್ರೀಚರಣವೆಂತು ಮಾಡಿದಡಂತು ಮಹಾಪ್ರಸಾದವೆಂದು ಕೈಕೊಂಬೆನು, ಇಂತಾವ ತೆರದಲಾದಡೂ ಎನ್ನೊಡಲ ನಿಮ್ಮಲ್ಲಿ ಸವೆದು ಹಡೆವೆನು ನಿಮ್ಮ ಕರುಣವ ಗುಹೇಶ್ವರಾ, ಎನ್ನಿರವಿನ ಪರಿಯಿಂತು ನೋಡಾ ||
೮
ಜ್ಯೋತಿಯೊಳಗಿಪ್ಪ ಕರ್ಪೂರಕ್ಕೆ, ಅಪ್ಪುವಿನೊಳಗಿಪ್ಪ ಉಪ್ಪಿಂಗೆ, ಶ್ರೀಗುರುವಿನೊಳಗಿಪ್ಪ ಶಿಷ್ಯಂಗೆ ಬೇರೆ ಬೇರೆ ಕ್ರಿಯಾವರ್ತನ ಉಂಟೇ? ಗುಹೇಶ್ವರಾ ||
ಇಂತು ಗುರುಕೃಪಾ ಪ್ರಸನ್ನಸ್ಥಲ ಸಮಾಪ್ತ ||
೧೯. ತಾಮಸದೀಕ್ಷಾ ನಿರಸನ ಸ್ಥಲ
ಇಂತಪ್ಪ ಪರಬ್ರಹ್ಮ ಪ್ರಸನ್ನ ಗುರುವಿನಲ್ಲಿ ಅವಿನಾಭಾವಿಯಾದ ಬ್ರಹ್ಮಜ್ಞಾನಿಯಪ್ಪ ಸತ್ ಶಿಷ್ಯಂಗೆ ತಾಮಸದೀಕ್ಷಾ ನಿರಸನಸ್ಥಲ ||
ಗ್ರಂಥ |
ಜ್ಞಾನಹೀನೇ ಗುರೌಪ್ರಾಪ್ತೇ ಶಿಷ್ಯಜ್ಞಾನಂ ಸಿದ್ಧ್ಯತಿ
ಮೂಲಚ್ಛಿನ್ನೇ ಯಥಾ ವೃಕ್ಷೇ ಕಥಂ ಪುಷ್ಪಫಲಂ ತಥಾ ||  || ೧ ||
ಜ್ಞಾನಾಹೀನಂ ಗುರುಂಪ್ರಾಪ್ಯಕುತೋಮುಕ್ತಿಮವಾಪ್ನುಯಾತ್
ಭಿನ್ನನಾವಾಶ್ರಿತಸ್ಸಿಂಧೋರ್ಯಥಾಪಾರಂ ನ ಗಚ್ಛತಿ ||  || ೨ ||
ನಾಮಧಾರಕ ಶಿಷ್ಯಾಣಾಂ ನಾಮಧಾರೀ ಗುರುಸ್ತಥಾ
ಅಂಧಕೋಂsಧರರಾಯುಕ್ತೋದ್ವಾವಿಮೌ ಪತಿತೌ ಧ್ರುವಂ ||  || ೩ ||
ವಚನ |
೧
ತಾವು ಗುರುವೆಂದು ಮುಂದಣದವರಿಗೆ ಉಪದೇಶವ ಮಾಡುವರಯ್ಯಾ ; ತಾವೆಂತು ಗುರು? ಎಲ್ಲರ ಹಾಂಗೆ ದೇಹ, ಪ್ರಾಣ, ಗುರುವೆಂಬುದು ತಾ ಪುರುಷವೆಂಬರು ಆ ಪುರಷ ಲೋಹವ ಮುಟ್ಟಿದಡೆ ಸುವರ್ಣವಹುದಲ್ಲದೆ, ಪರುಷವಾಗಲರಿಯದು! ಅದು ಗುರು ಸ್ಥಲವಲ್ಲ, ಇನ್ನು ಗುರುವೆಂಬುದು ಜ್ಯೋತಿಪ್ರಕಾಶ, ಅದು ಮುಟ್ಟಿ ತನ್ನಂತೆ ಮಾಡಿಕೊಳ್ಳಬಲ್ಲುದಾಗಿ, ಅದಾವ ಜ್ಯೋತಿಯೆಂದಡೆ ಸ್ವಯಂ ಜ್ಯೋತಿ, ಆ ಜ್ಯೋತಿಯ ಬೆಳಗಿಂ ಪ್ರಾಣಲಿಂಗವ ಕಂಡು ಸುಖಿಯಾಗಬೇಕದೆಂತೆಂದಡೆ ನಾಲ್ಕು ವೇದದರ್ಥ, ಗಾಯತ್ರಿ, ಗಾಯತ್ರಿಯರ್ಥ, ಅಜಪಗಾಯತ್ರಿ, ಅಜಪಗಾಯತ್ರಿಯರ್ಥ, ಪ್ರಾಣಾಯಮ, ಪ್ರಾಣಾ ಯಾಮದಿಂದ ಪಶ್ಚಿಮಜ್ಯೋತಿಯಂ ಬೆಳಗಿ, ಪ್ರಾಣಲಿಂಗ ಸಂಬಂಧವಂ ಮಾಡುವುದು, ಇಷ್ಟರಲ್ಲಿ ಸ್ವತಂತ್ರನಾದಡೆ, ಇಷ್ಟಲಿಂಗವನುಪದೇಶವಂ ಮಾಡುವುದು, ಇಷ್ಟೂ ಇಲ್ಲದೆ ಕೊಟ್ಟಡೆ, ಅಂಧಕನ ಕೈ ಅಂಧಕ ಹಿಡಿದಂತೆ ಕಾಣಾ, ಕೂಡಲ ಸಂಗಮದೇವಾ ||
೨
ತನ್ನ ಲಿಂಗವ ಶಿಷ್ಯಂಗೆ ಬಿಜಯಂಗೈಸಿ ಕೊಟ್ಟು ಮುಂದೆ ತಾನೇನಾಗಿ ಹೋಹನೆಲ್ಲವೋ? ಅವನ ಧನಕ್ಕೆ ಗುರುವಾದನಲ್ಲದೆ, ಅವನ ಮನಕ್ಕೆ ಗುರುವಾದುದಿಲ್ಲ, ಹಿಂದಾದ ಮುಕ್ತಿಯ ಮಾರಿಕೊಂಡುಂಬ ಬಂಡರ ತೋರದಿರು, ಕೂಡಲಚನ್ನಸಂಗಮದೇವಾ ||
೩
ಹಣದಾಸೆಗೆ ಹದಿನೆಂಟು ಜಾತಿಯ ಭಕ್ತರಮಾಡಿ ಲಿಂಗವಕೊಟ್ಟು ಲಿಂಗದ್ರೋಹಿಯಾದ, ಪ್ರಸಾದವ ನೀಡಿ ಪ್ರಸಾದ ದ್ರೋಹಿಯಾದ, ಪಂಚಾಕ್ಷರಿಯ ಹೇಳಿ ಪಂಚಮಹಾಪಾತಕಕ್ಕೊಳಗಾದ, ಇಂತೀ ಹೊನ್ನ ಹಂದಿಯ ಕೊಂದು, ಬಿನ್ನಾಣದಲ್ಲಿ ಕಡಿತಿಂಬ ಕುನ್ನಿಗಳನೇನೆಂಬೆ ನಯ್ಯಾ ಕಲಿದೇವರದೇವಾ ||
೪
ಹಿಂದೆ ಹರಿಯದೆ, ಮುಂದನರುಹಿಸದೆ, ಹರಿಹರಿದುಪದೇಶವ ಮಾಡುವ ಹಂದಿಗಳ ನಾನೇನೆಂಬೆನೆಲವೋ? ಗಂಡನ ಗುರು ಹೆಂಡತಿಗೆ ಮಾವನೇ? ಹೆಂಡತಿಯ ಗುರು ಗಂಡಂಗೆ ಮಾವನೇ? ಉಪಮೆಗೆ ಬಾರದ ಘನವನುಪಮೆಗೆ ತಂದು ನುಡಿವ ನರಕಿಜೀವಿಗಳನು ಕೂಗಿಡೆ, ಕೂಗಿಡೆ, ನರಕದಲ್ಲಿಕ್ಕುವ ನಮ್ಮ ಕೂಡಲಚನ್ನಸಂಗಮದೇವರು ||
೫
ಜಗದ ಜನವ ಹಿಡಿದುಕೊಂಡು ಬಂದು ಉಪದೇಶವ ಮಾಡಿದ ಗುರುವಿಂಗೆ, ಆ ಉಪದೇಶ ಕೊಂಡು ಕೊಟ್ಟು ಮಾರಾಗಿ ಹೋಹುದಲ್ಲದೆ, ಅಲ್ಲಿ ನಿಜವಳವಡುವುದೇ? ತೆರನರಿಯದ ಸಂಸಾರ ಜೀವಿಗಳು ಮಾಡಿದ ದ್ರೋಹ ತಮ್ಮನೇ ತಿಂದು ಆ ಗುರುವಿಂಗು ಪಹತಿಯ ಮಾಡುವುದು ನೋಡಾ ! ಅದೆಂತೆಂದಡೆ, ‘ಶಿಷ್ಯಾಪಾಪೋ ಗುರೋರಪಿ’ ಎಂದುದಾಗಿ ಗುಹೆಶ್ವರಾ, ತಾನಿಟ್ಟ ಬೇತಾಳ ತನ್ನನೇ ತಿಂಬದೆ ಬೇಕು ಬೇಡಂದೆನಲುಂಟೇ? ||
೬
ಹೊಲಬನರಿಯದ ಗುರು, ಸುಲಭನಲ್ಲದ ಶಿಷ್ಯ, ಕೆಲಬಲನ ನೋಡಿ ವಿಚಾರಿಸಿ ಮಾಡದುಪದೇಶ, ಅಂಧಕ ವನವ ಹೊಕ್ಕಂತೆ ಕಾಣಾ, ರಾಮನಾಥಾ ||
೭
ತನ್ನ ಮನೆಯ ಹೊಗದ ಗುರುವನರಸಿಕೊಂಡು ಹೋಹಾತ ಶಿಷ್ಯನಲ್ಲ, ತಾ ಹೊಗದ ಮನೆಯಲುಪ್ರದೇಶವ ಮಾಡುವಾತ ಗುರುವಲ್ಲ, ಅಂಗವ ಮಾರಿಕೊಂಡುಂಬ ಶಿಷ್ಯ ಗುರುದ್ರೋಹಿ! ಲಿಂಗವ ಮಾರಿಕೊಂಡುಂಬ ಗುರು ಶಿವದ್ರೋಹಿ, ಈ ಗುರುಶಿಷ್ಯರಿಬ್ಬರನೂ ಕೂಡಲಚನ್ನಸಂಗಯ್ಯ ನಾಯಕ ನರಕದಲ್ಲಿಕ್ಕುವ ||
೮
ಅರಿಯದ ಶಿಷ್ಯಂಗೆ ಅರಿಯದ ಗುರುವು ಅನುಗ್ರಹವ ಮಾಡಿದಡೆ, ಏನಪ್ಪುದೆಲವೋ! ಅಂಧಕನ ಕೈಯ ಅಂಧಕ ಹಿಡಿದಡೆ ಮುಂದೇನ ಕಾಬರೆಲವೋ! ಬರಿಯ ಮಾತಿನ ಮಂಜನೊಡ್ಡದಿರೆಲವೋ! ಸಿಮ್ಮಲಿಗೆಯ ಚೆನ್ನರಾಮನೆಂಬ ಲಿಂಗವ ಹುಸಿಯ ಸರಕಿಕ್ಕ ದಿರಲೆವೋ ||
೯
ಅರಿಯದ ಗುರು, ಅರಿಯದ ಶಿಷ್ಯ ಇವರಿಬ್ಬರಿಗೇನಪ್ಪುದೋ, ಕುರುಡ ಕುರುಡನ ಕೈವಿಡಿದು ಪಥವ ನಡೆಯಬಲ್ಲಡೆ, ತೊರೆಯಲದ್ದಿ ಹೋಹವನ ಈಸಲರಿಯದವ ತೆಗೆದಂತಾಯಿತ್ತೆಂದನಂಬಿಗಚೌಡಯ್ಯ ||
೧೦
ಎರಡು ಗ್ರಾಮದ ನಡುವೆ ಕಡದ ಸೀಮೆಯ ಕಲ್ಲು, ಅದ ಕಟ್ಟಿದಾತ ಗುರುವಲ್ಲ; ಕಟ್ಟಿಸಿಕೊಂಡಾತ ಶಿಷ್ಯನಲ್ಲ ; ಆದಿಯನರಿಯದ ಗುರುವು, ಭೇದಿಸಲರಿಯದ ಶಿಷ್ಯ, ಇವರಿಬ್ಬರೂ ಉಭಯಭ್ರಷ್ಟರೆಂದಾತನಂಬಿಗಚೌಡಯ್ಯ ||
೧೧
ಸತ್ತು ಮಣ್ಣಾಗಿ ಹೋದ ಮಾತಾಪಿತರುಗಳು ತಮ್ಮ ಸಂತಾನವಾಗಿ ಜನಿಸಿ ಬಂದರೆಂದು ಹೆತ್ತು ಹೆಸರಿಟ್ಟು ಕರೆವರಯ್ಯಾ, ಕಾಗೆಯ ಬಾಯ ಕರಗದ ಬಾಯೋಗರವ ಕೊಂಡು ಅನ್ಯ ದೈವಂಗಳ ಪೂಜಿಸುವ ಲೋಗರವರ ಕೈಯಲುಪದೇಶವ ಮಾಡಿಸಿಕೊಂಡ ಶಿಷ್ಯಂಗೆ ಉಪದೇಶವ ಕೊಟ್ಟ ಗುರುವಿಂಗೆ ಅವರಿಬ್ಬರಿಗೆಯೂ ಅಜ್ಞಾನಭವಂ ನಾಸ್ತಿಯಾಗದೇ ಭವಸಾಗರದೊಳಗವರಿಬ್ಬರೂ ಅಳುತ್ತ ಮುಳುಗುತ್ತಲಿಹರು ಕಾಣಾ ಕಲಿದೆವರದೇವಾ ||
೧೨
ಹಲರ ನಡುವೆ ಕುಳ್ಳಿರ್ದ ಗುರುವಿಂಗೆ ಶಿಷ್ಯನು ಸಾಷ್ಟಾಂಗವೆರಗಿ ಶರಣೆಂದು ಪಾದ ಹಿಡಿದುಕೊಂಡು, ನನಗುಪದೇಶವ ಮಾಡಬೇಕೆಂದು ಬಿನ್ನಹಂ ಮಾಡಿದಡೆ ‘ನಾನುಪದೇಶವ ಮಾಡಲಮ್ಮೆನು ನಿಮ್ಮ ನುಜ್ಞೆಯಿಂದುಪದೇಶವ ಮಡಲೇ’ ಎಂದು ಆ ಹಲರಿಗೆ ಬಿನ್ನಹಂ ಮಾಡಲಿಕೆ, ಆ ಹಲರು ಕೊಟ್ಟ ನಿರೂಪವಿಡಿದು ಉಪದೇಶವಮಾಡುವ ಗುರು ಹಲರ ಮನೆಯ ಬಾರಿಕನೆಂದ ಕಲಿದೇವರದೇವಾ ||
ಇಂತು ತಾಮಸದೀಕ್ಷಾ ನಿರಸನಸ್ಥಲ ಸಮಾಪ್ತ ||
೨೦. ಸ್ಥಾವರಲಿಂಗ ನಿರಸನ ಸ್ಥಲ
ಇಂತಪ್ಪ ತಾಮಸದೀಕ್ಷೆ ನಿರಸನವಾದ ಬ್ರಹ್ಮಜ್ಞಾನಿಯಪ್ಪ ಸಚ್ಛಿಶ್ಯಂಗೆ ಸ್ಥಾವರಲಿಂಗ ನಿರಸನ ಸ್ಥಲ ||
ಗ್ರಂಥ |
ಇಷ್ಟಲಿಂಗಂ ಪರಿತ್ಯಜ್ಯ ಲೋಭಾದನ್ಯತ್ರ ಗಚ್ಛತಿ
ಸಕಿಲ್ವಿಷಮವಾಪ್ನೋತಿ ಪೂಜಾಯಾ ನಿಷ್ಫಲಾಭವೇತ್ ||  || ೧ ||
ಪ್ರಾಣಲಿಂಗಮವಿಶ್ವಸ್ಯ ತೀರ್ಥಲಿಂಗಂ ವಿಶೇಷಯೇತ್
ಪ್ರಸಾದೋ ನಿಷ್ಫಲಶ್ಚೈವ ರೌರವಂ ನರಕಂ ವ್ರಜೇತ್ ||  || ೨ ||
ಶಿವಲಿಂಗಂ ಪರಿತ್ಯಜ್ಯ ಲೋಭಾದನ್ಯತ್ರ ಗಚ್ಛತಿ
ಸ ಪಾಪೀ ನರಕಂ ಯಾತಿ ಯಾವಚ್ಚಂದ್ರದಿವಾಕರಂ ||  || ೩ ||
ವಚನ |
೧
ಅಂಗದ ಮೇಲೆ ಲಿಂಗ ಸಾಹಿತ್ಯವಾದ ಬಳಿಕ ಸ್ಥಾವರಲಿಂಗಕ್ಕೆರಗಲಾಗದು, ತನ್ನ ಪುರುಷನ ಬಿಟ್ಟು ಅನ್ಯಪುರುಷನ ಸಂಗ ಸಲುವುದೇ? ಕರಸ್ಥಲದ ದೇವರಿದ್ದತೆ ದರೆಯ ಮೇಲಣ ಪ್ರತಿಷ್ಠೆ ಗೆರಗಿದಡೆ ನರಕದಲ್ಲಿಕ್ಕುವ ನಮ್ಮ ಕೂಡಲಸಂಗಮದೇವರು ||
೨
ಅಂಗದ ಮೇಲೆ ಲಿಮಗವಿದ್ದು ಸ್ಥಾವರ ಲಿಂಗಕ್ಕೆ ಶರಣೆನ್ನಲಾಗದು, ಅನ್ಯ ಲಿಂಗವ ಮುಟ್ಟಿ, ದರುಶನ ಮಾಡುವ ಕುನ್ನಿಗಳನ್ನೇನೆಂಬೆ? ಅಂಗದ ಲಿಂಗವು ರಂಗದಕಲ್ಲ ತಾಗಿದಡೆ, ಆವುದು ಕಿರಿದೆಂಬೆ? ಆವುದು ಹಿರಿದೆಂಬೆ? ತಾಳೋಷ್ಠ ಸಂಪುಟಕ್ಕೆ ಬಾರದ ಘನವು, ಪ್ರಾಣ ಲಿಂಗಂ ಪರಿತ್ಯಜ್ಯ | ಅನ್ಯಲಿಂಗಮುಪಾಸತೇ| ಶ್ವಾನಯೋನಿಶತಂ ಗತ್ವಾ ಚಾಂಡಾಲಗೃಹ ಮಾಚರೇತ್ ಎಂದುದಾಗಿ, ದೀರ್ಘದಂಡ ಗುರುಸ್ವರ್ಶನ, ಕರಮುಟ್ಟಿ ಲಿಂಗಸ್ಪರ್ಶನ ಶಿರಮುಟ್ಟಿ ಜಂಗಮಸ್ಪರ್ಶನ ಹತ್ತಿರಿರ್ದ ಲಿಂಗವ ಕಿರಿದು ಮಾಡಿ ದೂರದಲ್ಲಿದ್ದ ಲಿಂಗವ ಹಿರಿದು ಮಾಡುವ ವ್ರತಗೇಡಿಗಳ ಮುಖವ ತೋರದಿರು ಕುಡಲಚನ್ನಸಂಗಮದೇವಾ ||
೩
ತನ್ನ ಲಿಂಗವ ಬಿಟ್ಟು ಅನ್ಯಲಿಂಗಕ್ಕೆ ಶರಣೆಂಬ ಕುನ್ನಿಗಳನೇನೆಂಬೆನಯ್ಯಾ ಕಲಿ ದೇವರ ದೇವಾ ||
೪
ಹಿಡಿದ ಲಿಂಗವಬಿಟ್ಟು ಗುಡಿಯ ಲಿಮಗಕ್ಕೆ ಶರಣೆಂಬ ಕುಡಿಹಿಗಳನೇನೆಂಬೆನಯ್ಯಾ ಕಲಿ ದೇವರದೇವಾ ||
೫
ಒಟ್ಟಿರ್ದ ಮಣ್ಣಿರ್ಗೂ ನಟ್ಟಿರ್ದ ಕಲ್ಲಿಗೂ ಕಟ್ಟಿರ್ದ ಲಿಂಗವಡಿಯಾಗಿ ಬೀಳುವ ಲೊಟ್ಟೆ ಗುಡಿಹಿಗಳನೇನೆಂಬೆನಯ್ಯಾ ಕಲಿದೇವರದೇವಾ ||
೬
ಕರಸ್ಥಲದ ಲಿಂಗವ ಬಿಟ್ಟು, ಧರೆಯ ಮೇಲಣ ಪ್ರತಿಷ್ಠೆಗೆರಗುವ ನರಕಿ ನಾಯಿಗಳ ನೇನೆಂಬೆನಯ್ಯಾ ಪರಮ ಗುರುಶಾಂತಮಲ್ಲಿಕಾರ್ಜುನಾ ||
೭
ಹಾಲ ಹಿಡಿದು ಬೆಣ್ಣೆಯನರಸಲುಂಟೇ? ಲಿಂಗವ ಹಿಡಿದು ಪುಣ್ಯತೀರ್ಥಕ್ಕೆ ಹೋಗಲುಂಟೇ? ಲಿಂಗಸಂಗವ ಮಾಡೇನೆಂಬಾತಂಗೆ ಅನ್ಯದೈವದ ಭಜನೆಯೇಕಯ್ಯಾ? ಅದೆಂ ತೆಂದಡೆ, ಇಷ್ಟಲಿಂಗಮವಿಶ್ವಸ್ಯ ಅನ್ಯದೈವಮುಪಾಸತೇ ಶ್ವಾನಯೋನಿಶತಂ ಗತ್ವಾ ಚಾಂಡಾಲ ಗ್ರಹಮಾಚರೇತ್ ಎಂದುದಾಗಿ ಇಂತಪ್ಪ ಪಾತಕರಿಗೆ ಅಘೋರ ನರಕ ತಪ್ಪದು ಕಾಣಾ, ಕೂಡಲಚನ್ನಸಂಗಮದೇವಾ ||
೮
ಪತಿವ್ರತೆಯಾದಡೆ ಪರಮಪುರುಷರ ಸಂಗವೇಕಯ್ಯಾ? ಲಿಂಗಸಂಗಿಯಾದಡೆ ಅನ್ಯದೈವದ ಭಜನೆಯೇಕಯ್ಯಾ? ಕಂಡಕಂಡವರ ಹಿಂದೆ ಹರಿವ ಚಾಂಡಾಲಗಿತ್ತಿಯಂತೆ, ಒಬ್ಬನ ಕೈವಿಡಿದು, ಮತ್ತೊಬ್ಬನ ಸಂಗವ ಮಾಡುವ ಹಾದರಗಿತ್ತಿಯಂತೆ, ಪ್ರಾಣಲಿಂಗವಿದ್ದಂತೆ ಸ್ಥಾವರಲಿಂಗಕ್ಕೆ ಹರಸಿ ಪೊಡವಟ್ಟು ಕೋಟಲೆಗೊಳಲೇಕೆ? ಇದು ಕಾರಣ ಕೂಡಲಚನ್ನಸಂಗಮದೇವಾ, ಇಂತಪ್ಪ ಪಾತಕರ ಮುಖವನೆನಗೆ ತೋರದಿರಯ್ಯಾ ||
೯
ನಂಬಿದ ಹೆಂಡತಿಗೆ ಗಂಡನೊಬ್ಬನೇ ಕಾಣಿ ಭೋ! ನಂಬಿದ ಭಕ್ತಂಗೆ ಲಿಮಗದೇವನೋಬ್ಬನೇ ಕಾಣಿ ಭೋ! ಅನ್ಯಪುರುಷರ ಸಂಗವೆಂಬುದು ಹಾದರ ಕಾಣಿ ಭೋ! ಅನ್ಯದೈವದ ಸಂಗವೆಂಬುದು ಹಾದರ ಕಾಣಿಭೋ! ಇದುಕಾರಣ, ಕೂಡಲಸಂಗಮದೇವರು ಕೆಡಹಿ ಮೂಗ ಕೊಯ್ವ ಕಾಣಿ ಭೋ ||
೧೦
ಅನ್ಯದೈವವ ಬಿಟ್ಟುದಕ್ಕವುದು ಕ್ರಮವೆಂದಡೆ ಅನ್ಯದೈವದ ಮಾತನಾಡಲಾಗದು, ಅನ್ಯ ದೈವದ ಪೂಜೆಯ ನೋಡಲಾಗದು, ಸ್ಥಾವರಲಿಂಗಕ್ಕೆರಗಲಾಗದು, ಆ ಲಿಂಗದ ಪ್ರಸಾದವ ಕೊಳಲಾಗದು, ಇಷ್ಟೂ ನಾಸ್ತಿಯಾದಡೆ ಅನ್ಯದೈವವ ಬಿಟ್ಟಡೆ ಭಕ್ತನೆನಿಸುವನು, ಇವರೊಳ ಗನುಸರಣೆಯ ಮಾಡಿದನಾದಡೆ ಕುಂಭಿಯ ಪಾತಕ ನಾಯಕ ನರಕದಲ್ಲಿಕ್ಕುವ ನಮ್ಮ ಕೂಡಲಸಂಗಮದೇವರು ||
೧೧
ಸೂಳೆಯ ಮಗ ತಮ್ಮಪ್ಪನನರಿಯದೆ ಪಾಳೆಯದೊಳಗೆಲ್ಲ ಅರಸುತ್ತಲೈದಾನೆ ಆಳೆಂದರಿಯದೆ ಅರಸೆಂದರಿಯದೆ ಪಾಳೆಯದೊಳಗೆಲ್ಲ ಅರಸುತ್ತಲೈದಾನೆ ಅದೆಂತೆಂದಡೆ: ಬಹುಲಿಂಗ ಪೂಜಕಶ್ಚೈವ ಬಹುಭಾವಗುರುಸ್ತಥಾ, ಬಹುಪ್ರಸಾದಂ ಭುಂಜೀಯಾತ್ ವೈಶ್ಯಾಪುತ್ರೋನ ಸಂಶಯಃ ಇಂತೆಂದುದಾಗಿ ಕಾಳುಮೂಳೆಗೆ ಶಿವಭಕ್ತಿ ದೊರಕುವುದೇ? ಆಣೆ, ನಿಮ್ಮಾಣೆ, ಕೂಡಲಚನ್ನಸಂಗಮದೇವಾ ||
೧೨
ಪರುಷದ ಗೃಹದೊಳಗಿದ್ದು ತಿರಿವನೇ ಮನೆಮನೆಯ? ತೊರೆಯೊಳಗಿದ್ದವನು ತೃಷೆ ಯಾಗಲರಸುವನೇ ಕೆರೆಯುದಕವ? ಮಂಗಳಲಿಂಗವಂಗದ ಮೇಲಿದ್ದು ಅನ್ಯ ಲಿಂಗಗಳ ನೆನೆವನೇ ನಿಮ್ಮ ಭಕ್ತನು? ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
ಇಂತು ಸ್ಥಾವರಲಿಂಗ ನಿರಸನಸ್ಥಲ ಸಮಾಪ್ತ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೬)
೨೧. ಗುರುಕರಣ ಲಿಂಗಾನುಗ್ರಹ ಸ್ಥಲ
ಇಂತಪ್ಪಸ್ಥಾವರಲಿಂಗ ನಿರಸನವಾದ ಬ್ರಹ್ಮಜ್ಞಾನಿಯಪ್ಪ ಸಚ್ಛಿಶ್ಯಂಗೆ ಗುರುಕರಣ ಲಿಂಗಾನುಗ್ರಹ ಸ್ಥಲ ||
ಗ್ರಂಥ |
ನ ಮುಕ್ತಿಶ್ಚನ ಧರ್ಮಶ್ಚ ನ ಪುಣ್ಯಂ ಚ ನ ಪಾಪಕಂ
ನ ಕರ್ಮ ಚ ನ ಜನ್ಮ ಚ ಗುರೋರ್ಭಾವನಿರೀಕ್ಷಣಾತ್ ||  || ೧ ||
ಪಶುನಾಧಶ್ಯಿವಸ್ತಸ್ಮಾತ್ಪಶೂನಂ ಪತಿರಿತ್ಯಪಿ
ಪಶುಪಾಶವಿನಿರ್ಮುಕ್ತೋ ಗುರೋರ್ಭಾವ ನಿರೀಕ್ಷಣಾತ್ ||  || ೨ ||
ಯಥಾಪುರತ್ರಯಂ ದಗ್ಧಂ ಯುಗಪತ್ಪುರವೈರಿಣಾ
ತಥಾ ಮಲತ್ರಯಂ ದಗ್ಧಂ ಯುಗಪದ್ದೇಶಿಕಾತ್ಮನಾ ||  || ೩ ||
ಹಸ್ತ ಮಸ್ತಕಸಂಯೋಗಾಚ್ಛಲಾದ್ವೇಧೇತಿ ಗೀಯತೇ
ಗುರುಣೋದೀರಿತಾಕರ್ಣೇ ಯಾ ಸಾ ಮಂತ್ರೇತಿ ಕಥ್ಯತೇ ||  || ೪ ||
ಶಿಷ್ಯಪಾಣಿತಲೇ ದತ್ತಾ ಯಾ ದೀಕ್ಷಾ ಸಾ ಕ್ರಿಯಾಮತಾ
ಯಥಕಲಾ ತಥಾ ಭಾವೋ ಯಥಾ ಭಾವಸ್ತಥಾ ಮನಃ
ಯಥಾ ಮನಸ್ತಥಾ ದೃಷ್ಟಿರ್ಯಥಾ ದೃಷ್ಟಿಸ್ತಥಾ ಸ್ಥಲಂ ||  || ೫ ||
ವಚನ |
೧
ಆಣವಮಲ, ಮಾಯಾಮಲ, ಕಾರ್ಮಿಕ ಮಲವೆಂಬ ಮಲತ್ರಯಂಗಳಂ ಕಳೆದು, ಆಜ್ಞಾದೀಕ್ಷೆ, ಉಪಮಾದೀಕ್ಷೆ, ಸ್ವಸ್ತಿಕಾರೋಹಣ, ವಿಭೂತಿಯ ಪಟ್ಟ, ಕಳಶಾಭಿಷೇಕ, ಲಿಂಗಾಯತ, ಲಿಂಗಸ್ವಾಯತ, – ಈ ಏಳನೂ ಕಾಯಕ್ಕುಪದೇಶವ ಮಾಡುವುದು, ಸಮಯ ನಿಸ್ಸಂಸಾರ, ನಿರ್ವಾಣ, ತತ್ತ್ವದೀಕ್ಷೆ, ಆಧ್ಯಾತ್ಮ, ಅನುಗ್ರಹ, ಸತ್ಯಶುದ್ಧವಿದ್ಯೆ, ಈ ಏಳನೂ ಪ್ರಾಣಕ್ಕುಪದೇಶವ ಮಾಡುವುದು, ಏಕಾಗ್ರಚಿತ್ತ, ದೃಢವ್ರತ, ಪಂಚೇಂದ್ರಿಯಾರ್ಪಿತ, ಅಹಿಂಸೆ, ಲಿಂಗನಿಜ, ಮನೋಲಯ, ಸದ್ಯೋನ್ಮುಕ್ತಿ, – ಈ ಏಳನೂ ಮನಕ್ಕುಪದೇಶ ಮಾಡುವುದು, ಇಂತೀ ಕ್ರಮವರಿದು ಮಾಡುವುದು ಕೂಡಲಚನ್ನಸಂಗಯ್ಯನಲ್ಲಿ ಸಹಜದೀಕ್ಷೆ ||
೨
ಆತ್ಮನಲ್ಲಿ ಪ್ರಣವ ಪಂಚಾಕ್ಷರಿಯ ನಿಲಿಸಿ ಸದ್ಗುರು ಶಿವಾತ್ಮಕನಂ ಮಾಡಿದನಾಗಿ, ಆತ್ಮಶುದ್ಧಿ ! ಪಂಚಭೂತಂಗಳಲ್ಲಿ ಪಂಚಬ್ರಹ್ಮವ ನಿಲಿಸಿದನಾಗಿ, ಭೂತಶುದ್ಧಿ ! ಅಂಡಜ, ಸ್ವೇದಜ, ಉದ್ಭಿಜ ಜರಾಯುಜವೆಂಬ ಎಂಬತ್ತು ನಾಲ್ಕುಲಕ್ಷ ಯೋನಿಯಲ್ಲಿ ಬಹ ಜೀವನ ಅಯೋಜನಂ ಮಾಡಿದನಾಗಿ, ಜೀವಶುದ್ಧಿ ! ಅಂಗದ ಮೇಲೆ ಲಿಂಗಪ್ರತಿಷ್ಠೆಯ ಮಾಡಿದನಾಗಿ, ಅಂಗಶುದ್ಧಿ ! ಇಂತು ಸರ್ವಾಂಗಶುದ್ಧನಂ ಮಾಡಿ ಎನ್ನ ಪೂರ್ವಾಶ್ರಯವ ಕಳೆದನಾಗಿ, ಕೂಡಲಚನ್ನಸಂಗಯ್ಯನಲ್ಲಿ ನ ಗುರೋರಧಿಕಂ, ನ ಗುರೋರಧಿಕಂ, ನ ಗುರೋರಧಿಕಂ ಎನುತಿದ್ದೆನು ||
೩
ಎಂಬತ್ತುನಾಲ್ಕು ಲಕ್ಷ ಜೀವರಾಶಿ ಯೋನಿಯಲ್ಲಿ ಜನಿಸಿ, ನಾನಾ ಯಾತನೆಯಲ್ಲಿ ತೊಳಲಿ ಬಳಲುತ್ತಿಹ ಆ ಪರಿಭವಂಗಳಂ ಕಳೆದು, ಅಯೋನಿಜನಂ ಮಾಡಿ, ಶ್ರೀಗುರು ತನ್ನ ಕರುಣಕಟಾಕ್ಷ ನಿರೀಕ್ಷಣೆಯಿಂದ ಕರಕಮಲದಲ್ಲಿ ಬೆಸಲಾದನಾಗಿ, ಅಂತಹ ಯೋನಿಯಲ್ಲಿ ಮುಖಜನ್ಮಂಗಳ ಕಳೆದುಳಿದ ಶರಣಂಗೆ ಇನ್ನು ಭವಮಾಲೆಯುಂಟೇ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೪
ಪೂರ್ವಜನ್ಮ ನಿವೃತ್ತಿಯಾಗಿ, ಶ್ರೀಗುರುವಿನ ಕರಕಮಲದಲ್ಲಿ ಜನಿಸಿದ ಸದ್ಭಕ್ತನ ಪಂಚಭೌತಿಕದ ತನುವೆಂದು ವರ್ಣಿಸಿ ನುಡಿಯಬಹುದೇ? ಉತ್ತಮಾಧಮ ತೃಣವೆಲ್ಲವು ಅಗ್ನಿ ಮುಟ್ಟಲು ಭಸ್ಮವಾದ ಹಾಂಗೆ, ಜ್ಯೋತಿಯಲ್ಲಿ ಮತ್ತೊಂದು ಬತ್ತಿಯ ಮುಟ್ಟಿಸಲದೊಂದೆ ಜ್ಯೋತಿಯಾದ ಹಾಂಗೆ, ಜ್ಯೋತಿರ್ಮಯಲಿಂಗವ ಮುಟ್ಟಿದ ತನು ಕೇವಲ ಜ್ಯೋತಿರ್ಮಯ ಲಿಂಗವೇಯಾಯಿತ್ತಾದ ಕಾರಣ, ಇನ್ನು ಆ ಸದ್ಭಕ್ತಂಗೆ, ಆಧಾರ, ಸ್ವಾದಿಷ್ಠಾನ, ಮಣಿಪೂರಕ, ಅನಾಹತ, ವಿಶುದ್ಧಿ, ಆಜ್ಞಾ, ಬ್ರಹ್ಮರಂಧ್ರು, ವರ್ಣ, ದಳ, ಅಕ್ಷರ, ಅಧಿದೇವತೆಯೆಂದು, ಸಂಬಂಧಿಸಿ ನುಡಿಯಬಹುದೇ? ಶುಕ್ಲಶೋಣಿತವ ಕೂಡಿ ಕೊಂಡಿಹ ಜಡಾತ್ಮರ ಹಾಂಗೆಂದು, ವರ್ಣಿಸಿ ನುಡಿಯಬಹುದೇ ಆ ಸದ್ಭಕ್ತನನು? ಅದೆಂತೆಂದಡೆ, ಯೋ ಕಾಯೋ ಭಕ್ತಕಾಯೋ ವಾ ಮಮ ಕಾಯಸ್ತು ಭಕ್ತಿಮಾನ್, ಎಂದುದಾಗಿ, ಇಂತೀ ಎನ್ನೊಳಹೊರಗೆ ತೆರಹಿಲ್ಲದೆ ಸರ್ವಾಂಗವೆಲ್ಲವ ಲಿಂಗವ ಮಾಡಿದನು, ಕೂಡಲಚನ್ನಸಂಗಯ್ಯಾ, ಶ್ರೀ ಗುರುಲಿಂಗವು ||
೫
ಇನ್ನು ಲಿಂಗಾನುಗ್ರಹ, ಶ್ರೀ ಗುರು ಕರುಣಿಸಿ ಹಸ್ತಮಸ್ತಕಸಂಯೋಗದಿಂದ ಪ್ರಾಣಲಿಂಗವನು ಕರತಳಾಮಳಕವಾಗಿ ಕರಸ್ಥಲಕ್ಕೆ ತಂದುಕೊಟ್ಟನಾಗಿ, ಒಳಗೆನ್ನದೆ ಹೊರಗೆನ್ನದೆ, ಆ ಲಿಂಗದಲ್ಲಿ ನಚ್ಚಿ, ಮಚ್ಚಿ, ಹರುಷದೊಳೋಲಾಡುವೆ! ಅದೆಂತೆಂದಡೆ, ಯತೋ ವಾಚೋ ನಿವರ್ತಂತೇ ಅಪ್ರಾಪ್ಯಮನಸಾ ಸಹ | ನಾದ ಬಿಂದುಕಲಾತೀತಂ ಗುರುಣಾಲಿಂಗಮುದ್ಭವಂ || ಎಂದುದಾಗಿ, ಆ ಲಿಂಗವ ಪಡೆದು ಆನಂದಿಸುವೆ, ಕೂಡಲಸಂಗಮದೇವಾ ||
೬
ನರಜನ್ಮವ ತೊಡೆದು ಹರಜನ್ಮವ ಮಾಡಿದ ಗುರುವೇ, ಭವಬಂಧನವ ಬಿಡಿಸಿ ಪರಮ ಸುಖವ ತೋರಿದ ಗುರುವೇ, ಭವಿಯೆಂಬುದ ತೊಡೆದು, ಭಕ್ತನೆಂದೆನಿಸಿದ ಗುರುವೇ, ಚನ್ನ ಮಲ್ಲಿಕಾರ್ಜುನನ ತಂದೆನ್ನ ಕೈವಶಕ್ಕೆ ಕೊಟ್ಟ ಗುರುವೇ, ಶರಣಂ ||
೭
ಅಂಗದಾಶ್ರಯವ ಕಳೆದು ಲಿಂಗದಾಶ್ರಯವ ಮಾಡಿದ ಗುರುವೇ ಶರಣು ! ಶ್ರೀಗುರುವೇ ಶರಣು, ಪರಮಸುಖವ ತೋರಿದೆಯಾಗಿ, ಮಹಾಘನ ಸೋಮೇಶ್ವರನ ಸಾಹಿತ್ಯವ ಮಾಡಿ ನಿಜನಿವಾಸದಲ್ಲಿರಿಸಿದೆಯಾಗಿ ||
೮
ಕಂಗಳ ಮುಂದಣಿಂದ ಶ್ರೀಗುರುಲಿಂಗ ಹಿಂಗಿದಡೆ, ವ್ರತಕ್ಕೆ ಭಂಗವಾದೀತೆಂದು ತಂದು ಕೊಟ್ಟನು ಶ್ರೀಗುರು ಕರಸ್ಥಲದಲ್ಲಿ ಪ್ರಾಣಲಿಂಗವನು. ಆ ಲಿಂಗ ಮುಟ್ಟಲೊಡನೆ, ತನುಪ್ರಸಾದ. ಮನಪ್ರಸಾದ, ಧನಪ್ರಸಾದವಾಯಿತ್ತು. ಇಂತು ಸರ್ವಾಂಗ ಪ್ರಸಾದವಾಯಿತ್ತು, ಕೂಡಲಚನ್ನಸಂಗಮದೇವಾ ||
೯
ಗುರುಶಿಷ್ಯ ಸಂಬಂಧವನರಿಸಲೆಂದು ಹೋದಡೆ, ತಾನೆ ಗುರುವಾದ, ತಾನೆ ಶಿಷ್ಯನಾದ, ತಾನೆ ಲಿಂಗವಾದ, ಗುಹೇಶ್ವರಾ, ನಮ್ಮ ಶರಣರ ಕೈಯಲ್ಲಿ ಲಿಂಗವ ಕೊಟ್ಟಡೆ, ಭಾವ ಬತ್ತಲೆಯಾಯಿತ್ತು ||
೧೦
ಜಗದಗಲ, ಮುಗಿಲಗಲ, ಮಿಗೆಯಗಲ ನಿಮ್ಮಗಲ, ಪಾತಾಳದಿಂದತ್ತತ್ತ ನಿಮ್ಮ ಶ್ರೀ ಚರಣ, ಬ್ರಹ್ಮಾಂಡದಿಂದತ್ತತ್ತ ನಿಮ್ಮ ಶ್ರೀ ಮಕುಟ, ಅಪ್ರಮಾಣ ಅಗಮ್ಯ, ಅಗೋಚರ ಅಪ್ರತಿಮ ಲಿಂಗವೆ, ಕೂಡಲಸಂಗಮದೇವಾ, ಎನ್ನ ಕರಸ್ಥಲಕೆ ಬಂದು ಚುಳುಕಾದಿರಯ್ಯಾ ||
೧೧
ಆದಿಯಲ್ಲಿ ದೇವ, ನಮ್ಮನಾರು ಬಲ್ಲರು? ವೇದಂಗಳು ಮುನ್ನತ್ತತ್ತಲರಿಯವು, ವೇದಿಗಳು ಪರಬ್ರಹ್ಮವೆಂದೆಂಬರು, ನಾದಬಿಂದು ಕಲಾತೀತನೆಂದೆಂಬರು, ಸಾಧು ಸಜ್ಜನ ಭಕ್ತರಿಚ್ಛೆಗೆ ಬಂದೆಯಾಗಿ, ಈಗೀಗ ದೇವನಾದೆ ಶಂಭುಜಕ್ಕೇಶ್ವರಾ ||
ಇಂತು ಗುರುಕರುಣ ಲಿಂಗಾನುಗ್ರಹಸ್ಥಲ ಸಮಾಪ್ತ ||
೨೨. ಶ್ರೀ ವಿಭೂತಿಧಾರಣ ಸ್ಥಲ
ಇಂತಪ್ಪ ಗುರುಕರಣ ಲಿಂಗಾನುಗ್ರಹ ಸಂಪನ್ನನಾದ ಬ್ರಹ್ಮಜ್ಞಾನಿಯಪ್ಪ ಪರಮ ಲಿಂಗಾಂಗಿಗೆ ಶ್ರೀ ವಿಭೂತಿಧಾರಣಸ್ಥಲ ||
ಗ್ರಂಥ |
ಭೂರ್ತಿರ್ಭೂತಿಕರೀ ಪವಿತ್ರ ಜನನೀ ಪಾಪೌಘವಿಧ್ವಂಸಿನೀ
ಸರ್ವೋಪದ್ರವನಾಶಿನೀ ಶುಭಕರೀ ಸರ್ವಾರ್ಥಸಂಪತ್ಕರೀ
x x x x x x x x x x x x x x x x x x
ತೇಜೋರಾಶಿ ವಿಶೇಷ ಮೋಕ್ಷಕರಣೀ ಭೂತಿಸ್ಸದಾಧಾರ್ಯತೇ ||  || ೧ ||
ವಿಪ್ರಾಣಾಂ ವೇದವಿದುಷಾಂ ವೇದಾಮತಜ್ಞಾನವೇದಿನಾಂ
ಸಿತೇನ ಭಸ್ಮನಾ ಕಾರ್ಯ ತ್ರಿಪುಂಡ್ರಮಿತಿ ಪದ್ಮಭೂಃ ||  || ೨ ||
ಸಿತೇನ ಭಸ್ಮನಾ ಕಾರ್ಯ ತ್ರಿಸಂಧ್ಯಾಯಾಂ ತ್ರಿಪುಂಡ್ರಕಂ
ಸರ್ವಪಾಪವಿನಿರ್ಮುಕ್ತಶ್ಯಿವ ಸಾಯುಜ್ಯಮಾಪ್ನುಯಾತ್ ||  || ೩ ||
ವಿಭೂತಿವಿಲಸದ್ಭಾವ ಶಿವಲೋಕನಲಾಲಸ
ನರಸ್ಯಪಾಪಲೇಪಾದಿರ್ನಸ್ಯತ್ಯತ್ರ ನ ಸಂಶಯಃ ||  || ೪ ||
ವಚನ |
೧
ಹಿತವಿದೆ ಸಕಲಲೋಕದ ಜನಕ್ಕೆ ಮತವಿದೆ, ಶ್ರುತಿಪುರಾಣದ ಗತಿಯಿದೆ ; ಭಕುತಿಯ ಬೆಳಗಿನ್ನುನ್ನತಿಯಿದೆ, ಶ್ರೀ ವಿಭೂತಿಯ ಧರಿಸಿದೆಡೆ, ಭವವನು ಪರಿವುದು, ದುರಿತಸಂಕುಳ ವನೊರಸುವದು, ಹರನ ಸಾಲೋಕ್ಯ ಸಾಮೀಪ್ಯದಲ್ಲಿರುವುದು, ನಿರುತವಿದು ನಂಬು! ಮನುಜಾ, ಜವನ ಭೀತಿಯಾ ವಿಭೂತಿ, ಮರಣ ಭಯದಿಂದೆ ಅಗಸ್ತ್ಯ, ಕಾಶ್ಯಪ, ಜಮದಗ್ನಿಗಳು ಧರಿಸುವರು ನೋಡಾ! ಶ್ರೀಶೈಲಚೆನ್ನಮಲ್ಲಿಕಾರ್ಜುನನೊಲಿವ ಶ್ರೀ ವಿಭೂತಿ ||
೨
ಮುನ್ನ ಮಾಡಿದ ಪಾಪವೆಂತು ಹೋಹುದೆಂದು ಚಿಂತಿಸಬೇಡ, ಕಹಿಸೋರೆಯ ಕಾಯ ತಂದು ವಿಭೂತಿಯ ತುಂಬಿದಡೆ ಸಿಹಿಯಾಗದೆ ಮೂರು ದಿವಸಕ್ಕೆ, ಅಯ್ಯಾ? ಹಲವು ಕಾಲ ಕೊಂದ ಸೂನೆಗಾರನ ಕೈಯ ಕತ್ತಿಯಾದಡೇನು? ಪರುಷ ಮಟ್ಟಲು ಹೊನ್ನಾಗದಿಪ್ಪುದೇ ಅಯ್ಯಾ ಲಲಾಟದಲಿ ವಿಭೂತಿಯ ಪಟ್ಟಮಂ ಕಟ್ಟಲೊಡನೆ, ಪಾಪ ಪಲ್ಲಟವಾಗದೆ ಕೂಡಲ ಸಂಗಮದೇವಾ ||
೩
ಊರಿಗೆ ಆರವೆ ಶೃಂಗಾರ, ನೀರಿಗೆ ನೈದಿಲು ಶೃಂಗಾರ, ಸಮುದ್ರಕ್ಕೆ ತೆರೆಗಳು ಶೃಂಗಾರ, ನಾರಿಗೆ ಗುಣವೆ ಶೃಂಗಾರ, ಗಗನಕೆ ಚಂದ್ರಮನೆ ಶೃಂಗಾರ, ನಮ್ಮ ಕೂಡಲಸಂಗಮನ ಶರಣರಿಗೆ ಲಲಾಟ ತುಂಬಿದ ವಿಭೂತಿಯೆ ಶೃಂಗಾರ ||
೪
ಸನ್ಯಾಸಿಯಾದಡೆ, ತ್ರಿಸಂಧ್ಯಾಕಾಲದಲ್ಲಿ ಶ್ರೀ ವಿಭೂತಿಯ ಧರಿಸಬೇಕೆಂದುದು ವೇದ, ಬಳಿಕಲೊಂದು ದಿವ್ಯಸ್ಥಾನದೊಳಗೆ ಶಿವಧ್ಯಾನದಲಿರಬೇಕೆಂದುದು ವೇದ, ಅದೆಂತೆಂದಡೆ, ”ಅವೀರ್ಯ ಭಸ್ಮ ತ್ರಿಸಂಧ್ಯಾಯಾಮುದ್ಧೂಲನೇ ದಿವ್ಯಸ್ಥಾನೇ ಸಾವಧೀಯತೇ” ಎಂದುದಾಗಿ, ಬಸವಪ್ರಿಯ ಕೂಡಲಚನ್ನಸಂಗಯ್ಯಾ, ಶ್ರೀ ವಿಭೂತಿಯೇ ಪರಮಗತಿ ಸಾಧನ ||
೫
ವಿಭೂತಿಯಿಂದಲಿ ಮಾಡಬಹುದು ಅರ್ಬುದಕೋಟಿ ಭಕ್ತರನಾದಡೆಯು, ವಿಭೂತಿಯಿಲ್ಲದೆ ಮಾಡಿ ತೋರಿರೆ, ಒಬ್ಬ ದ್ವಿಜನ? ವಿಭೂತಿಯಿಂದ ವಿಪ್ರನಾಗನೇ ಕಬ್ಬಿಲಿತಿಯ ಮಗ ವ್ಯಾಪನು? ವಿಭೂತಿಯಿಂದಗ್ರಜನಾಗನೇ ಕುಂಭಸಂಭವನು ವಿಭೂತಿಯಿಂದ ಹಾರುವನಾಗನೇ? ಊರ್ವಶಿಗೆ ಹುಟ್ಟಿದ ವಶಿಷ್ಠ? ವಿಭೂತಿಯಿಂದ ವಿಶ್ವಾಮಿತ್ರ ಸದ್ಬ್ರಾಹ್ಮಣನಾಗನೇ? ಇದಕ್ಕೆ ಶ್ರುತಿ ಓಂ ಕಶ್ಯಪ ಋಷಿ ರುದ್ರೋ ದೇವತಾ | ಜಗತೀಚ್ಛಂದ್ರಃ ವಿಭೂತಿಧಾರಣೇ ವಿನಿಯೋಗಃಮಾ ನಸ್ತೋಕೇ ತನಯೇ ಮಾ ನ ಆಯುಷಿ ಮಾ ನೋ ಗೋಷು ಮಾ ನೋ ಆಶ್ವೇಷುರೀರಷಃ | ವೀರಾನ್ಮಾನೋ ರುದ್ರಭಾಮಿತೋವದೀರ್ಹ ವಿಷ್ಮಂತೋ ನಮಸಾ ವಿಧೇಮ ತೇ | ತ್ರಿಯಾಯುಷಂ ಜಮದಗ್ನೇಃ ಕಶ್ಯಪಸ್ಯತ್ರಿತಾತಯುಷಂ | ಶತಾಯುಷಂ | ”…ಲಲಾಟೇಚ ಭುಜದ್ವೇಯ| ನಾಭೌ ಶಿರಸಿ ಹೃತ್ಪಾರ್ಶ್ಪೇ ಬ್ರಾಹ್ಮಣಾಃ ಕ್ಷತ್ರಿಯಾಸ್ತಥಾ” ಇಂತೆಂದುದಾಗಿ, ವಿಭೂತಿ ಮೇಧಾವಿ ಇಂದ್ರಿಯಂಗಳು ಗರ್ಭ ಶೂದ್ರದ್ವಿಜ ನಾಗುತ್ತಮಿರೆ ಊರ್ವಿಯೊಳಗೆ ಮುಂಗಯ್ಯ ಕಂಕಣಕ್ಕೆ ಶುಭ್ರ ದರ್ಪಣವೇಕೆ? ವಿಭೂತಿಯ ನೊಲ್ಲದಾ ನಿರ್ಭಾಗ್ಯ ದಿಗ್ವಿಜರು ಸರ್ವ ಶಾಸ್ತ್ರ ಶ್ರುತಿ ಸ್ಮೃತಿ ಪುರಾಣ ಶಾಪಹತರೆಂದು ಶ್ರುತಿಗಳು ಬೊಬ್ಬಿಡುತ್ತಿವೆ ಬಸವೇಶ್ವರಾ ||
ಇಂತು ಶ್ರೀ ವಿಭೂತಿಧಾರಣಸ್ಥಲ ಸಮಾಪ್ತ ||
೨೩. ಶ್ರೀ ರುದ್ರಾಕ್ಷಧಾರಣ ಸ್ಥಲ
ಇಂತಪ್ಪ ಶ್ರೀ ವಿಭೂತಿವಿಲಸದ್ಗಾತ್ರನಾದ ಬ್ರಹ್ಮ ಜ್ಞಾನಿಯಪ್ಪ ಪರಮಲಿಂಗಾಂಗಿಗೆ ಶ್ರೀ ರುದ್ರಾಕ್ಷಧಾರಣಸ್ಥಲ ||
ಗ್ರಂಥ |
ಸರ್ವಾಶ್ರಮಾಣಾಂ ಧರ್ಮಾಣಾಂ ಭೂತಿರುದ್ರಾಕ್ಷಧಾರಣಂ
ಕರ್ತವ್ಯಂ ಮಂತ್ರಿತಂ ಪ್ರೋಕ್ತಂ ದ್ವಿಜಾನಾಂ ನಾತ್ರಸಂಶಯಃ ||  || ೧ ||
ರುದ್ರಾಕ್ಷಧಾರಣಂ ಹಸ್ತೆ ವಕ್ಷಸ್ಯಾಪಿ ಚ ಮಸ್ತಕೇ
ಚಿಹ್ನಂ ಶಿವಾಶ್ರಮಸ್ಥಾನಂ ಭಸ್ಮನಾ ಚ ತ್ರಿಪುಂಡ್ರಕಂ ||  || ೨ ||
ಹಸ್ತೇ ಚೋರಸಿಕಂಠೇವಾ ಮಸ್ತಕೇ ವಾsಪಿ ಧಾರಯೇತ್
ಮುಚ್ಯತೇ ಸರ್ವಪಾಪೇಭ್ಯೋ ರುದ್ರಾಕ್ಷಸ್ಯ ಚ ಧಾರಣಾತ್ ||  || ೩ ||
ರುದ್ರನೇತ್ರಾಂಬುಜಾತಾನಿ ರುದ್ರಾಕ್ಷಾಣಿ ನರೋತ್ತಮಃ
ಯೋ ಧತ್ತೇ ಭಸ್ಮರುದ್ರಾಕ್ಷಂ ಸ ರುದ್ರೋ ನಾತ್ರಸಂಶಯಃ ||  || ೪ ||
ವಚನ |
೧
ಸದ್ಯೋಜಾತ ವಾಮದೇವ ಮೋದಲಾದ ಪಂಚವಕ್ತ್ರವೆ ಪಂಚಮುಖದ ರುದ್ರಾಕ್ಷಿ, ಆ ರುದ್ರಾಕ್ಷಿಯ ಹಸ್ತ, ತೋಳು, ಉರ, ಕಂಠ, ಕರ್ಣ, ಮಸ್ತಕದಲ್ಲಿ ಧರಿಸಿಪ್ಪ ಶಿವಭಕ್ತನೆ ರುದ್ರನು, ಆತನ ದರ್ಶನ ಸ್ಪರ್ಶನದಿಂದ ಭವರೋಗ ದುರಿತವಿರಲಮ್ಮವು ನೋಡಾ ! ಆತ ಏವ ರುದ್ರಾಕ್ಷ ಧಾರಣಾತ್ ರುದ್ರೋ ಎಂದುದಾಗಿ ರುದ್ರಪದವಿಯನೀವ ರುದ್ರಾಕ್ಷಿಯ ಧರಿಸಿಪ್ಪ ಶರಣರಿಗೆ ಶರಣೆಂಬೆನು, ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೨
ಹಸ್ತಕಡಗ ಕೈಗಧಿಕ ನೋಡಾ ! ಕೊಡಲಹುದು ಕೊಳಲಹುದು, ಬಾಹು ಬಳೆ ತೋಳಿಗಧಿಕ ನೋಡಾ, ಪರವಧುವನಪ್ಪಲಾಗದು, ಕರ್ಣಕುಂಡಲ ಕಿವಿಗಧಿಕ ನೋಡಾ, ಶಿವನಿಂದೆಯ ಕೇಳಲಾಗದು, ಕಂಠಮಾಲೆ ಕೊರಳಿಂಗಧಿಕ ನೋಡಾ, ಅನ್ಯದೈವಕ್ಕೆ ತಲೆವಾಗಲಾಗದು, ಆಗಳೂ ನಿಮ್ಮವ ನೆನೆದು, ನಮ್ಮ ಕೂಡಲಸಂಗನ ಪೂಜಿಸಿ ಸದಾ ಸನ್ನಹಿತನಾಗಿಪ್ಪನು ||
೩
ಶ್ರೀ ವಿಭೂತಿಯ ಧರಿಸದವನ, ಶ್ರೀ ರುದ್ರಾಕ್ಷಿಯ ಧರಿಸದವನ, ನಿತ್ಯ ಲಿಂಗಾರ್ಚನೆಯ ಮಾಡದವನ, ಜಂಗಮವೇ ಲಿಂಗವೆಂದರಿಯದವನ, ಸದ್ಭಕ್ತರ ಸಂಗದಲ್ಲಿರದವನ ತೋರದಿರು, ತೋರದಿರು, ಕೂಡಲಸಂಗಮದೇವಾ ಸೆರಗೊಡ್ಡಿ ಬೇಡುವೆನು ||
೪
ಶ್ರೀ ವಿಭೂತಿ ರುದ್ರಾಕ್ಷಿಯಿದ್ದವರನೆ ಲಿಂಗವೆಂದೆಂಬೆ ಇಲ್ಲದವರನೆ ಭವಿಗಳೆಂದೆಂಬೆ ಕೂಡಲಸಂಗಮದೇವಯ್ಯಾ ಸದ್ಭಕ್ತರ ನೀನೆಂಬೆ ||
೫
ಅಡ್ಡ ತ್ರಿಪುಂಡ್ರ ಮಣಿಮುಕುಟ ವೇಷದ ಶರಣರ ಕಂಡಡೆ ನಂಬುವುದೆನ್ನ ಮನ, ನಚ್ಚುವುದೆನ್ನ ಮನ ಸಂದೇಹವಿಲ್ಲದೆ, ಇವಿಲ್ಲದ ಶರಣನ ಕಂಡಡೆ ಹೊದ್ದೆ ಕೂಡಲ ಸಂಗಮದೇವಾ ||
೬
ಶ್ರೀ ವಿಭೂತಿ ರುದ್ರಾಕ್ಷಿ ಭಕ್ತಿ ಎನ್ನ ಮುಕ್ತಿಗೆ ಸಾಧನವೋ ಎನ್ನ ತಂದೆ, ಶಿವ ಶಿವಾ ಎಂಬ ಮಂತ್ರವೆನಗಮೃತಾರೋಗಣಿಯೋ ಎನ್ನ ತಂದೆ, ಕೂಡಲಸಂಗಮದೇವಯ್ಯಾ, ನಿಮ್ಮ ನಾಮದ ರುಚಿ ತುಂಬಿತೋ ಎನ್ನ ತನುವ ||
ಇಂತು ಶ್ರೀ ರುದ್ರಾಕ್ಷಧಾರಣಸ್ಥಲ ಸಮಾಪ್ತ ||
೨೪. ಶ್ರೀ ಪಂಚಾಕ್ಷರೀ ಜಪ ಸ್ಥಲ
ಇಂತಪ್ಪ ಶ್ರೀ ವಿಭೂತಿರುದ್ರಾಕ್ಷಿಯನು ಸರ್ವಾಂಗದಲ್ಲಿ ಧರಿಸಿ ಸದ್ಯೋನ್ಮುಕ್ತನಾದ ಬ್ರಹ್ಮಜ್ಞಾನಿಯಪ್ಪ ಪರಮಲಿಂಗಾಂಗಿಗೆ ಶ್ರೀ ಪಂಚಾಕ್ಷರೀ ಜಪಸ್ಥಲ ||
ಗ್ರಂಥ |
ಸಪ್ತಕೋಟಿ ಮಹಾಮಂತ್ರಾ ಚಿತ್ತವ್ಯಾಕುಲಕಾರಣಂ
ಏಕಮೇಕಾಕ್ಷರಂ ದೇವಿ ತುರ್ಯಾತೀತ ಮನೋಲಯಂ ||  || ೧ ||
ಸಪ್ತಕೋಟಿ ಮಹಾಮಂತ್ರಾ ಉಪಮಂತ್ರಾಸ್ತ್ವನೇಕಧಾ
ಮಹ್ಯಂ ನಮಃಶಿವಾಯೇತಿ ಮಂತ್ರಾದನ್ಯನ್ನರೋಚತೇ ||  || ೨ ||
ಮನನತ್ರಾಣ ಧರ್ಮಾಣೋ ಮಂತ್ರಾಸ್ಸ್ಶುಃ ಸಪ್ತಕೋಟಯಃ
ಮಹ್ಯಂ ನಮಃಶಿವಾಯೇತಿ ಮಂತ್ರಾದನ್ಯನ್ನರೋಚತೇ ||  || ೩ ||
ಅಪವಿತ್ರಃ ಪವಿತ್ರೋ ವಾ ಸರ್ವಾವಸ್ಥಾಗತೋsಪಿ ವಾ
ಸ್ಮರನ್ನಮಃ ಶಿವಾಯೇತಿ ನ ಚ ಪಾಪೈ ಪ್ರತಿಪ್ಯತೆ ||  || ೪ ||
ಭಾಲೇ ತ್ರಿಪುಂಡ್ರಕಂ ಯಸ್ಯ ಗಲೇ ರುದ್ರಾಕ್ಷಮಾಲಿಕಾ
ವಕ್ತ್ರೇ ಷಡಕ್ಷರೀ ಮಂತ್ರಂ ಸ ರುದ್ರೋ ನಾತ್ರಸಂಶಯಃ ||  || ೫ ||
ವಚನ |
೧
ವಿಪುಳ ವೇದವೇದಾಂತ ಸಾರ, ಸಕಳಲೋಕ ಜನಹಿತಸಾರ, ಸಪ್ತಕೋಟಿ ಮಂತ್ರಗಳ ತವರು ಭಕ್ತಜನ ಜೀವಾನಂದ, ಅಭಿದಾನಮತ ಸಂತಾನಹರಣ ಮುಕ್ತಿಗೆ ಆಗಾರ ಸೋಪಾನ, ಪರಣವಾಂಕುರ ಪಲ್ಲವ ಫಲರೂಪು, ತ್ರಿಣಯನನೊಲಿಸುವ ಕರ್ಣಾಭರಣ, ಹರನ ನಾಮದ ಸಾಕಾರದ ನಿಲುವು, ಪರಮ ಪಂಚ ಬ್ರಹ್ಮಾನಂದ, ಪರತತ್ವದ ನಿತ್ಯದ ನೆಲೆ ಹಂಪೆಯ ವಿರುಪನ ತೋರುವ ಗುರು ಪಂಚಾಕ್ಷರಿ ||
೨
ಶ್ರೀ ಪಂಚಾಕ್ಷರಿಯೆ ಸರ್ವ ಮಂತ್ರವೆಲ್ಲವಕ್ಕೆ ಉತ್ಪತ್ತಿ ಸ್ಥಿತಿ ಲಯ ಸ್ಥಾನ, ಸರ್ವ ಕಾರಣವೆಲ್ಲವಕ್ಕೆ ಮೂಲ, ಅದೆಂತೆಂದಡೆ, ಸಪ್ತಕೋಟಿ ಮಹಾಮಂತ್ರಾ ಉಪಂತ್ರಾಸ್ತ್ವನೇಕಧಾ | ಪಂಚಾಕ್ಷರೇ ಪ್ರಲೀಯಂತೇ ಪುನಸ್ತತ್ರೈವ ನಿರ್ಗತಾಃ || ತಸ್ಮಿನ್ ವೇದಾಶ್ಚ ಶಾಸ್ತ್ರಾಣಿ ಮಂತ್ರೇ ಪಂಚಾಕ್ಷರೇ ಸ್ಥಿತಾಃ || ಎಂದುದಾಗಿ, ಇದು ಕಾರಣ, ಶ್ರೀ ಪಂಚಾಕ್ಷರಿಯುಳ್ಳ ಭಕ್ತನೆ ವೇದವಿತ್ತು, ಆ ಸದ್ಭಕ್ತನೆ ಶಾಸ್ತ್ರವಾನ್, ಆ ಮಹಾಮಹಿಮನೆ ಪುರಾಣಿಕನು ಆಗಮಿಕನು, ಆತನೆ ಸರ್ವಜ್ಞನಯ್ಯಾ, ಉರಿಲಿಂಗಪೆದ್ದಿಪ್ರಿಯಾ ವಿಶ್ವೇಶ್ವರಾ ||
೩
ಓಂ ನಮಃ ಶಿವಾಯ ಓಂ ನಮಃ ಶಿವಾಯ ಎನ್ನದಿದ್ದಡೆ ಬಂಧನ, ಓಂ ನಮಃ ಶಿವಾಯ ಓಂ ನಮಃ ಶಿವಾಯ, ಎಂದಡೆ ಮೋಕ್ಷ, ಷಡಕ್ಷರ ಜಪಂ ನಾಸ್ತಿ ಸರ್ವೇ ಬಂಧನಂ ತಥಾ| ತನ್ಮಂತ್ತಜಪತೋ ಭಕ್ತ್ಯಾ ಸದ್ಯೋ ಮೋಕ್ಷೇನಸಂಶಯಃ || ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಯ್ಯಾ, ಬಂಧನ ಮೋಕ್ಷವು ಓಂ ನಮಃ ಶಿವಾಯ ||
೪
ಅಗ್ರಜನಾಗಲಿ ಅಂತ್ಯಜನಾಗಲಿ ಮೂರ್ಖನಾಗಲಿ ಪಂಡಿತನಾಗಲಿ ಜಪಿಸುವುದು ಪಂಚಾಕ್ಷರಿಯ, ಜಪದಿಂದೆ ರುದ್ರನಪ್ಪುದು ತಪ್ಪದು ಅದೆಂತೆಂದಡೆ: ಅಗ್ರಜೋ ಅಂತ್ಯಜೋ ವಾsಪಿ ಮೂರ್ಖೋ ವಾ.ಪಂಡಿತೋಪಿ ವಾ ಜಪೇತ್ ಪಂಚಾಕ್ಷರೀ ನಿತ್ಯಂ ಸ ರುದ್ರೋ ನಾತ್ರ ಸಂಶಯಃ | ಇಂತೆಂದುದಾಗಿ, ಇದಕ್ಕೆ ಶಪಥವ ಮಾಡಿದೆನು ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೫
ಎನ್ನ ಮನದಲ್ಲಿ ಮತ್ತೊಂದನರಿಯೆನು ಓಂ ನಮಃ ಶಿವಾಯ, ಓಂ ನಮಃ ಶಿವಯ ಓಂ ನಮಃ ಶಿವಾಯ ಎನುತಿದ್ದೆನು, ಎನಗೀದೇ ಮಂತ್ರ, ಎನಗಿದೇ ಜಪ, ಅದೆಂತೆಂದಡೆ : ಅಗಸ್ತ್ಯರಾಮಾದಿಭಿರಾದ್ರುತತ್ವಾ ದಮುಷ್ಯಮಂತ್ರಸ್ಯಚ ವೈದಿಕತ್ವಾತ್ ಪರಸ್ಯ ತತ್ಯಸ್ಯ ಚ ವಾಚಕತ್ವಾನ್ನಮಃ ಶಿವಾಯೇತಿ ಸದಾ ಜಪಧ್ವಂ || ಎಂದುದಾಗಿ ಕೂಡಲಸಂಗಮದೇವಾ ನೀನೆ ಬಲ್ಲೆ ಲಿಂಗಾ ||
೬
ನಮಃ ಶಿವಾಯ ಲಿಂಗವು, ಓಂ ನಮಃ ಶಿವಾಯ ಬಸವಣ್ಣನು ನೀನೆ ಅಯ್ಯ, ಎನ್ನ ಮನಸ್ಥಲದಲ್ಲಿ ಬೆಳಗಿ ತೋರಿದೆಯಾಗಿ ಇದು ಕಾರಣ, ಕೂಡಲಚೆನ್ನಸಂಗಯ್ಯ ಆದಿ ಅನಾದಿಯಿಲ್ಲದಂದು, ಓಂ ನಮಃ ಶಿವಾಯ ಎನುತಿದ್ದೆನು ||
೭
ಓಂ ನಮಃ ಶಿವಾಯ ಎಂಬುದೇ ವೇದ, ಓಂ ನಮಃ ಶಿವಾಯ ಎಂಬುದೇ ಶಾಸ್ತ್ರ, ಓಂ ನಮಃ ಶಿವಾಯ ಎಂಬುದೇ ಆಗಮ, ಓಂ ನಮಃ ಶಿವಾಯ ಎಂಬುದೇ ಪುರಾಣ, ಓಂ ನಮಃ ಶಿವಾಯ, ಓಂ ನಮಃ ಶಿವಾಯ, ಓಂ ನಮಮಃ ಶಿವಾಯ ಎಂಬುದೇ ಸಕಳ ಕಳೆ, ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೮
ಓಂ ನಮಃ ಶಿವಾಯ ಎಂಬ ಮಂತ್ರವ ಮೀರಲಮ್ಮದೆ ನಿಂದವು ವೇದ, ಓಂ ನಮಃ ಶಿವಾಯ ಎಂಬ ಮಂತ್ರವ ಮೀರಲಮ್ಮದೆ ನಿಂದವು ಶಾಸ್ತ್ರ, ಓಂ ನಮಃ ಶಿವಾಯ ಎಂಬ ಮಂತ್ರವ ಮೀರಲಮ್ಮದೆ ನಿಂದವು ಆಗಮ, ಓಂ ನಮಃ ಶಿವಾಯ ಎಂಬ ಮಂತ್ರವ ಮೀರಲಮ್ಮದೆ ನಿಂದವು ಪುರಾಣ, ಓಂ ನಮಃ ಶಿವಾಯ ಎಂಬ ಮಂತ್ರವ ಮೀರಲಮ್ಮದೆ ನಿಂದವು ತರ್ಕ, ಭಯಂಕರ ಭ್ರಮೆಗೊಂಡಿತ್ತು ಮಂತ್ರತಂತ್ರ ಶಿವನಂತುವನರಿಯದೆ ಚಿಂತಿಸುತಿದ್ದಿತ್ತು ಲೋಕ, ಕೂಡಲಸಂಗಮದೇವ ಶ್ವಪಚನ ಮೆರೆದಡೆ ಜಾತಿಭೇದವ ಮಾಡಲಮ್ಮೆವು ||
೯
ಏಳುಕೋಟಿ ಮಹಾಮಮತ್ರ ಉಪಮಂತ್ರಗಳಿಗೆ ಲೆಕ್ಕವಿಲ್ಲ, ಚಿತ್ತವ್ಯಾಕುಲನಾಗದಿರಾ; ಭ್ರಮಿಸದಿರಾ ; ಕೇಳೆಲೆ ಮನವೇ, ಶಿವಾ ಶಿವಾ ಶಿವಶಿವಾ ಶಿವ ಶಿವಶಿವಾ ಶಿವಾಶಿವ ನಮೋ ಶಿವ ಶಿವಾ ಶಿವಾ ಶಿವಶಿವಾ ಶಿವಾಶಿವ ಶಿವಾ ಶಿವಾ ಶಿವ ಎಂದಡೆ ಸಾಲದೇ? ಅದೆಂತೆಂದಡೆ: ಶಿವೇತಿ ಮಂಗಲಂ ನಾಮ ಯಸ್ಯ ವಾಚಿ ಪ್ರವರ್ತತೇ | ಭಸ್ಮೀಭವಂತಿ ತಸ್ಯಾಸು ಮಹಾಪಾತಕ ಕೋಟಯಃ || ಇಂತೆಂದುದಾಗಿ, ಎನಗಿದೇ ಮಂತ್ರ, ಎನಗಿದೇ ತಂತ್ರ ಇದೇ ಗತಿ, ಇದೇ ಮತಿ ಚೈತನ್ಯವಾಗಿ ಸದ್ಗುರು ಚನ್ನಮಲ್ಲಿಕಾರ್ಜುನ ತೋರಿದ ಸಹಜ ಮಂತ್ರವಿದೇ ತತ್ವಸ್ವರೂಪು ||
೧೦
ಓಂ ನಮಃ ಶಿವಾಯ, ಓಂ ನಮಃಶಿವಾಯ, ಓಂ ನಮಃಶಿವಾಯ ಶರಣೆಂದಿದ್ದುದು ಲಲಾಟಲಿಖಿತವ ಬರೆದ ಬಳಿಕ ಪಲ್ಲಟ ಮಾಡಬಾರದಾರಿಗೆಯೂ, ಉರದಲುಂಡಿಗೆ, ಶಿರದಲಕ್ಷರ ಕೂಡಲಸಂಗಯ್ಯಾ ಶರಣೆನುತಿದ್ದುದು ||
ಪಂಚಾಕ್ಷರೀ ಮಂತ್ರ ನಿರ್ವಚನ
ವೃತ್ತ |
ನಮಃ ಪದಂ ತತ್ಖಲು ಜೀವವಾಚಿ
ಶಿವೇತಿ ಶಬ್ದಂ ಪರಮಾತ್ಮ ವಾಚಿ
ಅಯೇತಿ ತಾದಾತ್ಮ್ಯ ಪರಾ ಚತುರ್ಥೀ
ವಿದ್ಯಾದಹಂ ಬ್ರಹ್ಮ ಸದಾಸ್ಮ್ಯಖಂಡಂ ||
ಶ್ರೀ ಪಂಚಾಕ್ಷರೀ ಜಪಸ್ಥಲ ಸಮಾಪ್ತಿ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೭)
೨೫. ಜ್ಞಾನಕ್ರಿಯಾ ವಿಶ್ವಾಸ ಸ್ಥಲ
ಇಂತಪ್ಪ ಶ್ರೀ ವಿಭೂತಿ ಶ್ರೀ ರುದ್ರಾಕ್ಷಿ ಶ್ರೀ ಪಂಚಾಕ್ಷರಿಯೆ ಪರಮೈಶ್ವರ್ಯವಾಗಿಯುಳ್ಳ ಬ್ರಹ್ಮಜ್ಞಾನಿಯಪ್ಪ ಪರಮಲಿಂಗಾಂಗಿಯ ಜ್ಞಾನಕ್ರಿಯಾ ವಿಶ್ವಾಸಸ್ಥಲ ||
ಗ್ರಂಥ |
ಅಂತರ್ಜ್ಞಾನಂ ಬಹಿಃಕ್ರಿಯಾ ಏಕ್ರೀಭಾವೋ ವಿಶೇಷತಃ
ತತ್ರ ಭೇದಂ ನ ಜಾನಾತಿ ನಚ ಜ್ಞಾನಂ ನವ ಕ್ರಿಯಾ ||  || ೧ ||
ನ ಕ್ರಿಯಾರಹಿತಂ ಜ್ಞಾನಂ ನ ಜ್ಞಾನ ರಹಿತಾ ಕ್ರಿಯಾ
ನ ಪಶ್ಯತ್ಯಂಧಕೋ ದಗ್ಧಂ ಪಶ್ಯನ್ ದಹತಿ ಪಂಗುಲಃ ||  || ೨ ||
ಜ್ಞಾನಕ್ರಿಯಾ ಸ್ವಭಾವತ್ವಾತ್ ಸ್ಥಾಣೋರಮಿತ ತೇಜಸಃ
ಜ್ಞಾನವಂತಃ ಕ್ರಿಯಾನಿಷ್ಠಃ ಸಾಕ್ಷಾದೇವ ಮಹೇಶ್ವರಾ ||  || ೩ ||
ವಚನ |
೧
ಅಹುದಹುದು, ಭಕ್ತಿಯ ಭಾವ ಭಜನೆಯೆಂತಿಹುದಂತೆ ಅಂತರಂಗದರಿವು, ಅಂತರಂಗದರಿವಿಂಗೆ ಆಚಾರವೆ ಕಾಯ, ಆಚಾರ ಕಾಯವಿಲ್ಲದಿರ್ದಡೆ ಅರಿವಿಂಗಾಶ್ರಯವಿಲ್ಲ ಅರಿವು ಆಚಾರದಲ್ಲಿ ಸಮವೇಧಿಸಿದ ಲಿಂಗೈಕ್ಯನ ಕ್ರಿಯಾಬದ್ಧನೆಂದು ನುಡಿದಡೆ ಪಂಚಮಹಾ ಪಾತಕ, ನಿನ್ನ ಅರಿವಿಂಗೆ ಅಚ್ಚಾಗಿ, ಆಚಾರಕ್ಕೆ ಆಳಾಗಿ ನಮ್ಮ ಗುಹೇಶ್ವರನು ನಿನ್ನ ಕೈವಶಕ್ಕೆ ಒಳಗಾದನು ನಿನ್ನ ಸುಖಸಮಾಧಿಯ ತೋರು ಬಾರಾ, ಸಿದ್ಧರಾಮಯ್ಯಾ ||
೨
ಅಂತರಂಗದಲ್ಲಿ ಅರಿವಾದಡೇನಯ್ಯಾ ಬಹಿರಂಗದಲ್ಲಿ ಕ್ರೀಯಿಲ್ಲದನ್ನಕ್ಕ? ದೇಹವಿಲ್ಲದಿರ್ದಡೆ ಪ್ರಾಣಕ್ಕಾಶ್ರಯವುಂಟೇ ? ಕನ್ನಡಿಯಿಲ್ಲದಿರ್ದಡೆ ತನ್ನ ಮುಖವ ಕಾಣಬಹುದೇ? ಸಾಕಾರ – ನಿರಾಕಾರ ಏಕೋದೇವ ನಮ್ಮ ಕೂಡಲಚನ್ನಸಂಗಯ್ಯಾ ||
೩
ಜ್ಞಾನದಲ್ಲಿ ಅರಿದಡೇನಯ್ಯಾ ಸತ್ಕ್ರೀಯನಾಚರಿಸದನ್ನಕ್ಕ? ನೆನೆದ ಮಾತ್ರದಲಾಗಿ ಕಾವುದೆ ಕಾರ್ಯದಲಾದಲ್ಲದೆ? ಕುರುಡ ಕಾಣ ಪಥವ; ಹೆಳವ ನಡೆಯಲರಿಯ, ಒಂದಿಲ್ಲದಿದ್ದ ಡೊಂದಾಗದು, ಜ್ಞಾನವಿಲ್ಲದ ಕ್ರೀ ಜಡನು; ಕ್ರೀಯಿಲ್ಲದ ಜ್ಞಾನವಾಗ್ಜಾಲ ಭ್ರಾಂತು ಇದು ಕಾರಣ ಸಿದ್ಧ ಸೋಮನಾಥನಲ್ಲಿ ಎರಡೂ ಬೇಕು ||
೪
ಅಂತರಂಗದಲ್ಲಿ ಅರಿವಿಲ್ಲದವಂಗೆ ಬಹಿರಂಗದಲ್ಲಿ ಕ್ರೀಯಿದ್ದು ಫಲವೇನು? ಅದು ಕಣ್ಣಿಲ್ಲದವನ ಬಾಳುವೆಯಂತೆ, ಬಹಿರಂಗದಲ್ಲಿ ಕ್ರೀಯಿಲ್ಲದವಂಗೆ ಅಂತರಂಗದಲ್ಲಿ ಅರಿವಿದ್ದು ಫಲವೇನು ? ಅದು ಶೂನ್ಯಾಲಯದ ದೀಪದಂತೆ ಅಂತರಂಗದ ಅರಿವು ಬಹಿರಂಗದ ಕ್ರಿಯೆ ಈ ಉಭಯಾಂಗವೊಂದಾಗಬೇಕು ಅದೆಂತೆಂದಡೆ : ಅಂತರ್ಜ್ಞಾನಂ ಬಹಿಃಕ್ರಿಯಾ ಏಕೀಭಾವೋ ವಿಶೇಷತಃ ಇಂತೆಂದುದಾಗಿ, ಅಂತರಂಗದಲ್ಲಿ ಅರಿವು, ಬಹಿರಂಗದಲ್ಲಿ ಕ್ರಿಯೆಯುಳ್ಳ ಮಹಾತ್ಮನೆ ಭಕ್ತನಪ್ಪ, ಮಹೇಶ್ವರನಪ್ಪ, ಪ್ರಸಾದಿಯಪ್ಪ, ಪ್ರಾಣಲಿಂಗಿಯಪ್ಪ ಶರಣನೈಕ್ಯನಪ್ಪ ನಮ್ಮ ಪರಮಗುರು ಶಾಂತಮಲ್ಲಿಕಾರ್ಜುನಾ, ತಾನೆಯಪ್ಪ ||
೫
ಲಿಂಗ ಜಂಗಮವೆಂಬ ಸನ್ಮತವಾದ ಕ್ರೀಯಾನು ಅಹುದಾಗದೆಂಬ ಸಂದೇಹವಾಗದು ಕ್ರೀವಿಡಿದು ತನುವ ಗಮಿಸುವುದು ಅರಿವಿಡಿದು ಮನವ ಗಮಿಸುವುದು ಅನುಭಾವದಿಂದಲೆ ಸಕಲೇಂದ್ರಿಯಂಗಳು ಕೂಡಲಚೆನ್ನಸಂಗಯ್ಯನಲ್ಲಿ ತಲ್ಲೀಯತದ್ರೂಪು ||
ಇಂತು ಜ್ಞಾನಕ್ರಿಯಾ ವಿಶ್ವಾಸಸ್ಥಲ ಸಮಾಪ್ತಿ ||
ಶ್ರೀಮದಮಿತೋರು ಲಿಂಗಾಂಗ ಸಂಯೋಗಾನುಭಾವ ಪ್ರಸಿದ್ದ ಪರಿಪೂರ್ಣ ಶೀಲ
ಪರಮಾದ್ವೈತ ವಿಶ್ರಾಂತರುಮಪ್ಪ ಪರಮಾಚಾರರಪ್ಪ ಶ್ರೀ ಕರಸ್ಥಲದ
ಮಲ್ಲಿಕಾರ್ಜುನೊಡೆಯರುಸಿರಿಸಿದ ಮಹಾನುಭಾವ ಬೋಧೆಯಪ್ಪ
ಶ್ರೀ ಮಹಾಬ್ರಹ್ಮಾದ್ವೈತಸಿದ್ಧಾಂತ ಷಟ್‌ಸ್ಥಲಾಭರಣದೊಳು
ಜ್ಞಾನಕ್ರಿಯಾ ವಿಶ್ವಾಸ ಮುಖ್ಯವಾದ ಉಪದೇಶಕ್ರಮ ಸಮಾಪ್ತಿ ||
 
ಭಕ್ತ ಸ್ಥಲ
೨೬. ಭಕ್ತ ಸ್ಥಲ
ಇಂತಪ್ಪ ಅಂತರಂಗದರಿವು ಬಹಿರಂಗದ ಕ್ರಿಯೆಯಲ್ಲಿ ಸದಾ ಸಂಪನ್ನನಾದ ಬ್ರಹ್ಮಜ್ಞಾನಿ ಯಪ್ಪ ಪರಮಲಿಂಗಾಂಗಿಗೆ ತನ್ನ ಆದಿಯಾದ ಪರಬ್ರಹ್ಮ ಲಿಂಗಾನುಸಂಧಾನ ಸಮರಸೈಕ್ಯಕ್ಕೆ ಸಾಧನವಾದ ಪ್ರಥಮ ಭಕ್ತ ಸ್ಥಲ ||
ವೃತ್ತ |
ಮಿಥ್ಯೈವ ಸತ್ಯಮಿವ ಭಾತಮಿದಂ ಶರೀರಂ
ಪ್ರಾಣಾರ್ಥಜಾತಮಿತ ತತ್ರ ನಿವೃತ್ತ ಚಿತ್ತಂ
ಭಕ್ತಿಕ್ರಿಯಾಚರಣ ಏವ ಸದಾವಿರಕ್ತಂ
ಭಕ್ತಸ್ಥಲಂ ಭವವಿಕಾರವಿದೂರಮಾಹುಃ ||  || ೧ ||
ಗ್ರಂಥ |
ಅರ್ಥ ಪ್ರಾಣಾಭಿಮಾನಂ ಚ ಗುರುಲಿಂಗಂ ಚ ಜಂಗಮಃ
ತಲ್ಲಿಂಗವೇದ್ಯ ಶರಣೋ ಭಕ್ತಸ್ಥಲ ಸುಬುದ್ಧಿಮಾನ್ ||  || ೨ ||
ಶಿವಭಕ್ತಮಹೋತ್ಸಾಹೀ ಶಿವಾರ್ಚನ ಪರಾಯಣಃ
ಶಿವಾಚಾರ ಸಮಾಯುಕ್ತೋ ದಯಾದಾಕ್ಷಿಣ್ಯ ಗೋಚರಃ ||  || ೩ ||
ದಂಭ ಮಾತ್ಸರ್ಯ ನಿರ್ಮುಕ್ತಕೋ ಯಥಾತಥ್ಯಾಭಿ ಭಾಷಣಃ
ಸಂಯತೋ ಧರ್ಮ ಸಂಪನ್ನಃ ಸರ್ವಾರ್ಥಂ ಸಾಧಯಂತಿ ತೇ ||  || ೪ ||
ದಿನೇ ದಿನೇ ವಿಶೇಷಂ ಚ ಮಾಸೇ ಮಾಸೇ ಮಹದ್ಘನೇ
ವತ್ಸರೇ ಚ ಮಹಾಚೋದ್ಯಂ ಮಮ ಭಕ್ತಸ್ಯ ಲಕ್ಷಣಂ ||  || ೫|
ವಚನ |
೧
ಭಕ್ತ ಭಕ್ತನೆಂದೆಂಬರು ಪೃಥ್ವಿಯ ಪೂರ್ವಾಶ್ರಯವ ಕಳೆಯದನ್ನಕ್ಕ, ಅಪ್ಪುವಿನ ಪೂರ್ವಾಶ್ರಯವ ಕಳೆಯದನ್ನಕ್ಕ, ತೇಜದ ಪೂರ್ವಾಶ್ರಯವ ಕಳೆಯದನ್ನಕ್ಕ, ವಾಯುವಿನ ಪೂರ್ವಾಶ್ರಯವ ಕಳೆಯದನ್ನಕ್ಕ, ಆಕಾಶದ ಪೂರ್ವಾಶ್ರಯವ ಕಳೆಯದನ್ನಕ್ಕ, ಸೋಮ ಸೂರ್ಯ ಆತ್ಮರ ಕಳೆಗಳ ಪೂರ್ವಾಶ್ರಯವ ಕಳೆಯದನ್ನಕ್ಕ, ಭಕ್ತರೆಂದು ಲಿಂಗವ ಪೂಜಿಸು ವವರ ಕಂಡು ನಾ ಬೆರಗಾದೆ ಕಾಣಾ ಗುಹೇಶ್ವರಾ ||
೨
ಪೃಥ್ವಿಯ ಪೂರ್ವಾಶ್ರಯ ಸಮ್ಮಾರ್ಜನೆ ರಂಗವಾಲಿಯಿಂದ ಹೋಹುದು, ಅಪ್ಪುವಿನ ಪೂರ್ವಾಶ್ರಯ ಮಂತ್ರವಿಭೂತಿಯಿಂದೆ ಹೋಹುದು, ಅಗ್ನಿಯ ಪೂರ್ವಾಶ್ರಯ ಧೂಪದೀಪದಿಂದ ಹೋಹುದು, ವಾಯುವಿನ ಪೂರ್ವಾಶ್ರಯ ಧ್ಯಾನ ಮೌನದಿಂದೆ ಹೋಹುದು, ಆಕಾಶ ಪೂರ್ವಾಶ್ರಯ ಜಪಸ್ತೋತ್ರದಿಂದ ಹೋಹುದು, ಚಂದ್ರ ಸೂರ್ಯರ ಪೂರ್ವಾಶ್ರಯ ಮಾಡುವ ಕ್ರೀಯಿಂದ ಹೋಹುದು, ಆತ್ಮನ ಪೂರ್ವಾಶ್ರಯ ಕಿಂಕೂರ್ವಾಣದಿಂದೆ ಹೋಹುದು, ಇದು ಕಾರಣ, ಭಕ್ತಕಾಯ ಮಮಕಾಯ ಕೂಡಲಚನ್ನಸಂಗಯ್ಯಾ ||
೩
ಭಕ್ತ ಭಕ್ತನೆಂದೇನೋ ಭವಿಗಳು ಮನೆಯಲುಳ್ಳನ್ನಕ್ಕ ಭಕ್ತನೇ? ಭಕ್ತ ಭಕ್ತನೆಂದೇನೋ! ಅನ್ಯದೈವಸುರೆ ಮಾಂಸವುಳ್ಳನ್ನಕ್ಕ ಭಕ್ತನೇ, ಭಕ್ತ ಭಕ್ತನೆಂದನೇನೋ! ಹರಕೆ ತೀರ್ಥಯಾತ್ರೆ ಯುಳ್ಳನ್ನಕ್ಕ ಭಕ್ತನೇ? ಭಕ್ತನೇ? ಭಕ್ತ ಭಕ್ತನೆಂದೇನೋ? ತನುಮನಧನ ವಂಚನೆಯುಳ್ಳನ್ನಕ್ಕ ಭಕ್ತನೇ? ಇವರೆಲ್ಲರು ಎದೆಯಲ್ಲಿ ಕಲ್ಲನಿರುದುಕೊಂಡು ಸಾವಿಂಗೆ ಸಂಬಳಿಗರು ಕಾಣಾ ಗುಹೆಶ್ವರಾ ||
೪
ಸೂಳೆ, ಸುರೆ, ಬೆಕ್ಕು, ನಾಯಿ, ಅನ್ಯದೈವ, ತಾಳ ಹಣ್ಣು ಇಷ್ಟುಳ್ಳನ್ನಕ್ಕರ, ಅವಭಕ್ತನೇ? ಅಲ್ಲ ಅಲ್ಲ ಅವ ಶಿವದ್ರೋಹಿ, ಅವ ಗುರುದ್ರೋಹಿ, ಹಂದಿ ಹಂದಿಯ, ಹೇಲ ತಿಂದು ಬಂದರ ಮೋರೆಯನೊಂದು ಮೂಸಿ ನೋಡುವಂತೆ ಕಾಣಾ ಕಲಿದೇವರದೇವಾ ||
೫
ಅಯ್ಯಾ, ಭಕ್ತನೆಂತೆಂಬೆನಯ್ಯಾ ಯುಕ್ತಿ ಶೂನ್ಯನ? ಅದೇನು ಕಾರಣವೆಂದಡೆ : ಅವನು ತನುಮನಧನ ವಂಚಕನಾದ ಕಾರಣ, ಧನವ ಕೊಟ್ಟು ಜಂಗಮವನೊಲಿಸಬೇಕು, ಮನವ ಕೊಟ್ಟು ಲಿಂಗವನೊಲಿಸಬೇಕು, ತನುವ ಕೊಟ್ಟು ಪ್ರಸಾದವನೊಲಿಸಬೇಕು, ಇಂತೀ ತನುಮನ ಧನವ ಬಾರಿಸಿ ಕುರುಹ ಪೂಜಿಸುವ ಗೊರವರ ಮೆಚ್ಚುವನೆ ನಮ್ಮ ಕೂಡಲ ಸಂಗಮ ದೇವರು? ||
೬
ಅರ್ಥ ಪ್ರಾಣಾಭಿಮಾನ ವಂಚನೆಯಿಲ್ಲದಿಹುದೆ ಭಕ್ತಿ, ಹೆಚ್ಚು ಕುಂದಿಲ್ಲದಿಹುದೆ ಸಮಯಾಚಾರ, ತನುಲಂಪಟ, ಮನವಿಕಾರ ಬಿಡದು, ನಾನಿನ್ನೇವೆನಯ್ಯಾ? ಒಡೆಯನ ಕಂಡ ನಾಯಿ ಬಾಲವ ಬಡಿದಡೆ, ಅದಕ್ಕೆ ವೆಚ್ಚಹತ್ತಿದುಂಟೆ? ಕೂಡಲಚನ್ನಸಂಗಮದೇವಾ ||
೭
ಭಕ್ತ ಭಕ್ತನೆಂದು ಯುಕ್ತಿಗೆಟ್ಟು ನುಡಿವಿರಿ, ಭಕ್ತಿಸ್ಥಲವೆಲ್ಲರಿಗೆಲ್ಲಿಯದೋ? ಹಾಗದಾಸೆ, ಹಣವಿನಾಸೆಯುಳ್ಳನ್ನಕ್ಕ ಭಕ್ತನೆ? ಅಯ್ಯಾ, ಅರ್ಥ ಪ್ರಾಣಾಭಿಮಾನ ವಂಚನೆಯುಳ್ಳನ್ನಕ್ಕ ಭಕ್ತನೆ? ಹೊನ್ನು ಹೆಣ್ಣು ಮಣ್ಣು ಹಣಿದವಾಡದದನ್ನಕ್ಕ ಭಕ್ತನೇ? ಭಕ್ತರಿಗೆ ನಾವು ಹೇಳಿದಡೆ ದುಗುಡ ದುಮ್ಮಾನ, ನೀನೊಮ್ಮೆ ಹೇಳಾ ಪ್ರಳಯಕಾಲದ ಸೊಡ್ಡಾಳಾ ||
೮
ವಚನದ ರಚನೆಯ ನುಡಿವ ಬರಿಬಾಯ ಭುಂಜಕರೆಲ್ಲ ಭಕ್ತರಪ್ಪರೆ ಅಯ್ಯಾ? ಮಾಡುವ ದಾಸೋಹದಿಂದ ಭಕ್ತಂಗೆ ಅವಗುಣಂಗಳಲ್ಲದಿರಬೇಕು, ಕೋಪದ ಕೆಚ್ಚಂ ಕಡಿದು, ಲೋಭಲಂಪಟಮಂ ಕೆದರಿ ಮೋಹದ ಮುಳ್ಳು ಮೊನೆಯ ತೆಗೆದು, ಮದದಚ್ಚಂ ಮುರಿದು, ಮತ್ಸರಿಪ ಸರ್ಪನಂ ಸಮತೆಯೆಂಬ ಗಾರುಡದಲ್ಲಿ ಗಾರುಡಿಸಿ, ಕರಣಾದಿ ಗುಣಂಗಳು ಹರಿಯಲೀಯದೆ, ವಿಶ್ರಮಿಸಿಪ್ಪ ಭಕ್ತನ ಕಾಯವೆ ಕೈಲಾಸ, ಅಂತಲ್ಲದೆ, ಬರಿಯ ಮಾತಿಂಗೆ ಮಾತನೆ ಕೊಟ್ಟು ತಾನಾಡಿದುದೆ ನೆಲೆಯೆಂಬಾತ ಭಕ್ತನೇ? ಅಲ್ಲ, ಉಪಜೀವಿ, ಹೇಮದಿಚ್ಛೆಗೆ ಹರಿದು ಕಾಮರತಿಗಳುಪುವ ಕೋಪದುರಿಯ ಹೊದ್ದುಕೊಂಬ, ಲೋಭಮೋಹದ ಕೆಚ್ಚ ಕೂಡಿಕೊಂಡು ನರಕದೊಳಗೋಲಾಡುವಾತ ಭಕ್ತನೇ? ಅಲ್ಲ, ಆದಿಯಲ್ಲಿ ನಮ್ಮವರು ಹೊನ್ನು ಹೆಣ್ಣು ಮಣ್ಣು ಈ ತ್ರಿವಿಧವ ಬಿಟ್ಟಿದ್ದರೆ? ಇಲ್ಲ, ಅವ ತಲೆಯೆತ್ತಲೀಯರಾಗಿ ಅನ್ಯಸಂಗವ ಹೊದ್ದರು ಭವಿಮಿಶ್ರವ ಮುಟ್ಟರು ಹಮ್ಮುಬಿಮ್ಮುಯಿಲ್ಲದಿಪ್ಪ ಇಂತಪ್ಪರೆ ನಮ್ಮ ಭಕ್ತರು, ನಮ್ಮ ಭಕ್ತರ ನೆಲೆಯ, ಮಹಾದಾನಿ ಸೊಡ್ಡಳ ನೀನೆ ಬಲ್ಲೆಯಲ್ಲದೆ, ಉಳಿದ ಜಡಜೀವಿಗಳೆತ್ತ ಬಲ್ಲರು? ||
೯
ಭಕ್ತನು ಶಾಂತನಾಗಿರಬೇಕು; ಸತ್ಯನಾಗಿರಬೇಕು ತನ್ನ ಕೂರ್ತ ಬಂದ ಠಾವಿನಲ್ಲಿ ಭೂತಹಿತವಹ ವಚನವ ನುಡಿಯಬೇಕು, ಜಂಗಮ ಲಿಂಗದಲ್ಲಿ ನಿಂದೆಯಿಲ್ಲದಿರಬೇಕು, ಸಕಲ ಪ್ರಾಣಿಗಳ ತನ್ನಂತೆ ಕಾಣಬೇಕು, ತನುಮನಧನವ ಗುರುಲಿಂಗ ಜಂಗಮಕ್ಕೆ ಸವೆಸಬೇಕು, ಅಪಾತ್ರದಾನವ ಮಾಡಲಾಗದು, ಸಕಲೇಂದ್ರಿಗಳ ತನ್ನ ವಶವಂ ಮಾಡಿಕೊಂಬುದು, ಇದೇ ಮೊದಲಲ್ಲಿ ಬೇಕು, ನೋಡಾ! ಲಿಂಗವ ಪೂಜಿಸಿ ಪ್ರಸಾದವ ಪಡೆವಡೆ, ಎನಗಿದೇ ಸಾಧನ ಕೂಡಲ ಚನ್ನಸಂಗಮದೇವಾ ||
೧೦
ಶಿವಭಕ್ತಿಯುಳ್ಳವಂಗೆ ಕಾಮ ಬೇಡ, ಕ್ರೋಧ ಬೇಡ, ಲೋಭ ಬೇಡ, ಮೋಹ ಬೇಡ, ಮದ ಬೇಡ, ಮತ್ಸರ ಬೇಡ, ಮತ್ತೆ ಶಿವಭಕ್ತಿಯುಳ್ಳವಂಗೆ ಕಾಮ ಬೇಕು, ಕ್ರೋಧ ಬೇಕು, ಲೋಭ ಬೇಕು, ಮೋಹ ಬೇಕು, ಮದ ಬೇಕು, ಮತ್ಸರ ಬೇಕು, ಬೇಕೆಂಬುದಕ್ಕಾವಗುಣ? ಬೇಡೆಂಬುದಕ್ಕಾವಗುಣ? ಕಾಮ ಬೇಡ ಪರಸ್ತ್ರೀಯರಲ್ಲಿ, ಕ್ರೋಧ ಬೇಡ ಗುರುವಿನಲ್ಲಿ, ಲೋಭ ಬೇಡ ಸಂಸಾರದಲ್ಲಿ, ಮೋಹ ಬೇಡ ತನುಮನಧನದಲ್ಲಿ, ಮದ ಬೇಡ ಶಿವಭಕ್ತರಲ್ಲಿ, ಮತ್ಸರ ಬೇಡ ತನುಮನಧನದಲ್ಲಿ, ಮದ ಬೇಡ ಶಿವಭಕ್ತರಲ್ಲಿ, ಮತ್ಸರ ಬೇಡ ಸಕಲಪ್ರಾಣಿಗಳಲ್ಲಿ, ಬೇಡಾಯೆಂಬುದೀ ಗುಣ! ಬೇಕೆಂಬುದಕ್ಕಾವ ಗುಣ? ಕಾಮ ಬೇಕು ಲಿಂಗದಲ್ಲಿ, ಕ್ರೋಧ ಬೇಕು ಕರಣಾದಿ ಗುಣಂಗಳಲ್ಲಿ, ಲೋಭ ಬೇಕು ಪಾದೋದಕ ಪ್ರಸಾದದಲ್ಲಿ, ಮೋಹ ಬೇಕು ಗುರುಲಿಂಗ ಜಂಗಮರಲ್ಲಿ ಮದಬೇಕು ಶಿವಾಚಾರದಿಂದ ಘನವಿಲ್ಲೆಂದು, ಮತ್ಸರ ಬೇಕು ತನ್ನ ಮುಕ್ತಿಗೆ ವಕ್ರವಹಲ್ಲಿ ಇಂತೀ ಷಡ್ವಿಧವನರಿದು, ಷಡ್ವಿಧವ ಬಿಟ್ಟು, ಷಡ್ವಿಧವ ಹಿಡಿಯಬಲ್ಲಡೆ, ಆತನೆ ಸಹಜ ಸದ್ಭಕ್ತ ಕಾಣಾ, ಕೂಡಲಚನ್ನಸಂಗಮದೇವಾ ||
೧೧
ನಿಮ್ಮ ಭಕ್ತಂಗೆ ಮಲತ್ರಯವಿಲ್ಲ, ಅದೇನು ಕಾರಣವೆಂದಡೆ, ತನುವ ಸದಾಚಾರಕ್ಕರ್ಪಿಸಿ, ಮನವ ಮಹಾಲಿಂಗ ಧ್ಯಾನದಲ್ಲಿರಿಸಿ, ಧನವ ನಿಮ್ಮ ಶರಣರ ದಾಸೋಹಕ್ಕೆ ಸವೆಯ ಬಲ್ಲನಾಗಿ, ಇಂತೀ ತ್ರಿವಿಧವ ತ್ರಿವಿಧಕ್ಕೆ ಕೊಟ್ಟ ಬಳಿಕ ಆ ಭಕ್ತನ ಮನ ನಿಶ್ಚಿಂತ; ಆ ಭಕ್ತನು ತನು ನಿರ್ಮಲ; ಆ ಭಕ್ತನ ಧನ ನಿರ್ವಾಣ, ಇಂತಪ್ಪ ಭಕ್ತ ಪ್ರಸಾದ ಕಾಯನಯ್ಯಾ ಕೂಡಲ ಚನ್ನಸಂಗಮದೇವಾ ||
೧೨
ಪರಂಜ್ಯೋತಿ ವಸ್ತು ಉಪದೇಶವ ಕೊಟ್ಟು ಗುರುವಾದ, ಕರಸ್ಥಲಕ್ಕೆ ಬಂದು ಲಿಂಗವಾದ, ಹಸರವಾದ ಪ್ರಪಂಚನಳಿಸಿದ, ದಾಸೋಹವ ಮಾಡಿಸಿಕೊಂಡು ಜಂಗಮವಾದ, ಆ ಗುರುಲಿಂಗ ಜಂಗಮವೊಂದೆಯಲ್ಲದೆ ಭಿನ್ನವಿಲ್ಲ, ಮೂರಕ್ಕೆ ಮೂರನಿತ್ತು ಮೂರನೊಂದ ಮಾಡಬಲ್ಲಡೆ ಆ ಭಕ್ತನಚ್ಚ ಪ್ರಸಾದಿ ಕಾಣಾ, ಕೂಡಲಸಂಗಮದೇವ
ಶ್ರೀಮದ್ ಬ್ರಹ್ಮಜ್ಞಾನಿಯಪ್ಪ ಭಕ್ತನ ಪ್ರಥಮಸ್ಥಲ ಸಮಾಪ್ತ ||
೨೭. ಆಚಾರಲಿಂಗ ಮಹಾತ್ಮ್ಯ ಸ್ಥಲ
ಇಂತು ಗುರುಲಿಂಗಜಂಗಮವೆಂಬ ತ್ರಿವಿಧದಾಸೋಹ ಸಂಪನ್ನನಾದ ಬ್ರಹ್ಮಜ್ಞಾನಿಯಪ್ಪ ಸಹಜ ಸದ್ಭಕ್ತನ ಆಚಾರಲಿಂಗ ಮಾಹಾತ್ಮ್ಯಸ್ಥಲ ||
ಗ್ರಂಥ |
ಅರೂಪಂ ನಿಷ್ಕಲಂ ಬ್ರಹ್ಮ ಭಾವಾತೀತಂ ನಿರಂಜನಂ
ಶಬ್ದಾದಿವಿಷಯಾತೀತಂ ಮೂಲಲಿಂಗಮಿಹೋಚ್ಯತೇ ||  || ೧ ||
ಮೂಲಮಂತ್ರ ಸ್ವರೂಪಯ ಮೂಲಮಂತ್ರಾತ್ಮರೂಪಿಣೇ
ಮೂಲಪ್ರಕೃತಿ ಸಂಜ್ಞಾಯ ಮೂಲಸ್ತಂಭಾಯ ಮೂರ್ತಯೇ ||  || ೨ ||
ತತ್ವರಾಶಕ್ತಿರಿತ್ಯುಕ್ತಾ ಪೀಠಿಕಾ ಸೈವ ನಾನ್ಯಥಾ
ಸರ್ವಸ್ಯೋತ್ಪತ್ತಿಲಕ್ಷಿತ್ವಾತ್ ಪ್ರಥಮಂ ಲಿಂಗಮುಚ್ಯತೇ ||  || ೩ ||
ವೇದಾದಿನಾಮ ನಿರ್ನಾಮ ಮಹತ್ವಂ ಮಮ ರೂಪಕಂ
ಗುರೂಕ್ತ ಮಂತ್ರಮಾರ್ಗೇಣ ಇಷ್ಟಲಿಂಗಂತು ಶಾಂಕರಿ ||  || ೪ ||
ಇಷ್ಟಮೂರ್ಜ ಸ್ವಭಕ್ತಾನಾಂ ಸಮಂ ಯಚ್ಛತಿ ಸರ್ವದಾ
ಇಷ್ಟಲಿಂಗಮಿತ ಪ್ರಾಹುಃ ತಸ್ಮಾದಾಥರ್ವಣೀ ಶ್ರುತಿಃ ||  || ೫ ||
ವಚನ |
೧
ಲಿಂಗವೆಂಬುದು ಪರಶಿವಶಕ್ತಿಯ ನಿಜನಿವಾಸ, ಲಿಂಗವೆಂಬುದು ಪರಶಿವನ ಪರಮಜ್ಞಾನ ತೇಜ, ಲಿಂಗವೆಂಬುದು ಅಖಂಡ ಸ್ವರೂಪವು, ಲಿಂಗವೆಂಬುದು ಹರಿಬ್ರಹ್ಮರ ನಡುವೆ ನೆಗಳ್ದ ಜ್ಯೋರ್ತಿಲಿಂಗ! ಲಿಂಗವೆಂಬುದು ಚರಾಚರದ ಲಯದಮನಸ್ಥಾನ, ಲಿಂಗವೆಂಬುದು ಪಂಚಸಂಜ್ಞೆಯನುಳ್ಳದು, ಅದೆಂತೆಂದಡೆ – ಜ್ವಾಲಾಮಾಲಾವೃತಾಂಗಾಯ ಜ್ವಲಸ್ತಂಭರೂಪಿಣೇ, ನಮಃ ಶಿವಾಯ ಶಾಂತಾಯ ಬ್ರಹ್ಮಣೇ ಲಿಂಗಮೂರ್ತಯೇ ಲೀಯತೇ ಗಮ್ಯತೇ ಯತ್ರ ಯೇನ ಸರ್ವ ಚರಾಚರಂ, ತದೇತಲ್ಲಿಂಗಮಿತ್ಯುಕ್ತಂ ಲಿಂಗತತ್ವ ಪರಾಯಣೈಃಪರಂ ಗೂಢಂ ಶರೀರಸ್ಥಂ ಲಿಂಗಕ್ಷೇತ್ರಮನಾದಿವತ್ ಯದಾದವೀಶ್ವರಂ ತೇಜಸ್ತಲ್ಲಿಂಗ ಪಂಚ ಸಂಜ್ಞಕಂ || ಎಂದುದಾಗಿ, ಇದು ಲಿಂಗದ ಮರ್ಮ ಈ ಲಿಂಗವನರಿದಾತನೆ ಉರಿಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರ ||
೨
ವಟಬೀಜ ವಟವೃಕ್ಷ ಕೋಟಿಯ ನುಂಗಿದಂತೆ ಸಟೆಯಿಂದಲಾದ ಅಜಾಂಡ ಬ್ರಹ್ಮಾಂಡ ಕೋಟಿಯನೊಳಕೊಂಡಿಪ್ಪ ಲಿಂಗವೇ, ದಿಟಪುಟವಾಗಿ ಎನ್ನ ಕಂಗೆ ಮನಃಕರಸ್ಥಲಕ್ಕೆ ಬಂದು ಪ್ರಕಟವಾದೆ ಮಝ ಭಾಪು ! ಮಝ ಭಾಪು ಲಿಂಗವೇ, ‘ನ ಚ ರೇಣು ನ ಚ ಚಕ್ಷು’ ಎಂದೆನಿಸುವ ಲಿಂಗವೇ, ನಿನ್ನವ ಮುಟ್ಟಿ ಉತ್ಪತ್ತಿ ಸ್ಥಿತಿಲಯಕ್ಕೆ ಹೊರಗಾದೆನು ಉರಿಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರಾ ||
೩
”ಯತೋ ವಾಚೋ ನವರ್ತಂತೇ ಅಪ್ರಾಪ್ಯ ಮನಸಾ ಸಹ” ಎಂದೆನಿಸುವ ಲಿಂಗವು, ”ಚಕಿತಮಭಿದತ್ತೇ” ಎಂದೆನಿಸುವ ಲಿಂಗವು, ”ಅಣೋರಣೀಯಾನ್ ಮಹತೋ ಮಹೀಯಾನ್” ಎಂದೆನಿಸುವ ಲಿಂಗವು, “ಅಯಂ ಮೇ ಹಸ್ತೋ ಭಗವಾನ್, ಅಯಂ ಮೇ ಭಗವತ್ತರಃ” ಎಂದೆನಿಸುವ ಲಿಂಗವು ”ಏಕ ಮೂರ್ತಿಸ್ತ್ರಿಧಾ ಭೇದಃ” ಎಂದೆನಿಸುವ ಲಿಂಗವು, ಶ್ರೀ ಗುರುಲಿಂಗ ಜಂಗಮವಾಗಿ, ”ಇಷ್ಟಂ ಪ್ರಾಣಸ್ತಥಾಭಾವಃ” ಎಂದು ‌ತ್ರಿವಿಧವು ಏಕೀಭವಿಸಿ, ಎನ್ನ ಕರಸ್ಥಲಕ್ಕೆ ಬಂದು ಕರತಳಾಮಳಕವಾಗಿ ತೋರುತ್ತಿದೆ, ಆಹಾ! ಎನ್ನ ನಿತ್ಯವೇ, ಆಹಾ! ಎನ್ನ ಪುಣ್ಯವೇ, ಆಹಾ! ಎನ್ನ ಭಾಗ್ಯವೇ, ಶಿವಶಿವ, ಶಿವಶಿವ, ಮಹಾದೇವ, ಮಹಾದೇವ, ನೀವೆ ಬಲ್ಲಿರಿ; ನೀವೆ ಬಲ್ಲಿರಿ; ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೪
ಕಾಣಬಾರದ ಲಿಂಗವೆನ್ನ ಕರಸ್ಥಲಕ್ಕೆ ಬಂದಡೆ, ಹೇಳಲಮ್ಮೆ; ಕೇಳಲಮ್ಮೆ; ಎನಗಿದು ಚೋದ್ಯ; ಎನಗಿದು ಚೋದ್ಯ ಗುಹೇಶ್ವರನೆಂಬ ನಿರಾಕಾರದ ಬಯಲು ಸಾಕಾರವಾಗಿ ಎನ್ನ ಕರಸ್ಥಲಕ್ಕೆ ಬಂದಡೆ, ಅಹುದೆನಲಮ್ಮೆ; ಅಲ್ಲೆನಲಮ್ಮೆ ||
೫
ಕಾಣದುದನರಸುವರಲ್ಲದೆ ಕಂಡುದನರಸುವರೇ? ಘನಕ್ಕೆ ಘನವಾದ ವಸ್ತು, ತಾನೆ ಗುರುವಾದ; ತಾನೆ ಲಿಂಗವಾದ, ತಾನೆ ಜಂಗಮವಾದ, ತಾನೆ ಪ್ರಸಾದವಾದ, ತಾನೆ ಮಂತ್ರವಾದ, ತಾನೆ ತಂತ್ರವಾದ, ತಾನೆ ಸಕಲ ವಿದ್ಯಾಸ್ವರೂಪನಾದ, ಇಂತಿವೆಲ್ಲವ ನೊಳಗೊಂಡು ಎನ್ನ ಕರಸ್ಥಲಕ್ಕೆ ಬಂದ ಬಳಿಕ ಎನ್ನು ನಿರ್ವಿಕಾರ ಕಾಣಾ ಗುಹೇಶ್ವರಾ ||
೬
ಕ್ಷೀರಸಾಗರದೊಳಗಿರ್ದು ಆಕಳ ಚಿಂತೆಯೇಕೆ? ಮೇರುಮಂದಿರದೊಳಗಿರ್ದು ಜರಗ ತೊಳೆವ ಚಿಂತೆಯೇಕೆ? ಶ್ರೀ ಗುರುವಿನೊಳಗಿರ್ದು ತತ್ತ್ವವಿದ್ಯೆಯ ಚಿಂತೆಯೇಕೆ? ಪ್ರಸಾದದೊಳಗಿರ್ದು ಮುಕ್ತಿಯ ಚಿಂತೆಯೇಕೆ? ಕರಸ್ಥಲಕೆ ಲಿಂಗ ಬಂದ ಬಳಿಕ ಇನ್ನಾವ ಚಿಂತೆ ಹೇಳಾ, ಗುಹೇಶ್ವರಾ ||
೭
ಎನ್ನ ಕರಸ್ಥಲದ ಲಿಂಗದೊಳಗೊಂದು ಮಹಾಬೆಳಗ ಕಂಡೆನಯ್ಯಾ! ಮಹಾಮಂಗಳ ನಿಳಯವಾಗಿ ತೋರುತ್ತಿದೆ, ಗುಹೇಶ್ವರನೆಂಬ ಲಿಂಗಾರತಿಗಳು ಸಂಗನಬಸವಣ್ಣನ ನಿವಾಳಿ ಸುತ್ತಿದ್ದವಯ್ಯಾ ||
೮
ಕರಸ್ಥಲದ ಜ್ಯೋತಿಯದು ಕರುವಿಟ್ಟ ಎರಕವದು, ಅದರ ನೆಲೆಯನರಿದಡೆ ನಿಜ ದಾನಂದವು, ಹೊಲಬುದೋರದಿಹ ನಿಸ್ಸೀಮನ ಹೊಲಬನರಿದು ಕೂಡುವಾತನೆ ಮೃಡನು ಕಾಣಾ ರಾಮನಾಥ ||
೯
ಸತ್ತು ರೂಪು ಲಿಂಗ, ಚಿತ್ತು ರೂಪು ಜಂಗಮ, ಆನಂದ ರೂಪು ಪ್ರಸಾದ, ಇಂತೀ ತ್ರಿವಿಧದರಿವನು ಶ್ರೀಗುರು ಇಷ್ಟಲಿಂಗದಲ್ಲಿ ತೋರಿ ಬಿಜಯಂಗೈಸಿ ಕೊಟ್ಟ ಬಳಿಕ ಸತ್ತು ಚಿತ್ತು ಆನಂದವೆಂಬ ಬಟ್ಟಬಯಲು ಮಾತೇಕಯ್ಯಾ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೧೦
ಸಾಕಾರವಿಡಿದರ್ಚನೆ ಪೂಜನೆಯ ಮಾಡುವುದಲ್ಲದೆ ನಿರಾಕಾರವ ನಂಬಲಾಗದು, ಶ್ರೀ ಗುರುಲಿಂಗವು ಪ್ರಾಣಲಿಂಗವನು ಕರಸ್ಥಲದಲ್ಲಿ ಬಿಜಯಂಗೈಸಿ ಕರುಣಿಸಿದ ಬಳಿಕ ವಜ್ರದಲ್ಲಿ ಬಯಲನರಸುವರೆ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೧೧
ಕರಸ್ಥಲದಲ್ಲಿ ಶಿವಲಿಂಗವ ಬಿಜಯಂಗೈಸಿಕೊಂಡು ಕಣ್ಣು ಮುಚ್ಚಿ ಬಾಯಿ ತೆರೆದು ಅನ್ಯವ ನೆನೆವನ್ನಬರ, ಇನ್ನು ಲಿಂಗದ ಮರ್ಮವನರಿದುದಿಲ್ಲ, ಉಂಟಾದುದ ಹುಸಿಮಾಡಿ, ಇಲ್ಲದುದ ನೆನೆದಡೆ ಅದು ಸಹಜವಾಗಬಲ್ಲುದೇ? ದೇವದೇಹಿಕ ಭಕ್ತ, ಭಕ್ತದೇಹಿಕ ದೇವನೆಂದುದಾಗಿ, ತನ್ನೊಳಗೆ ಲಿಂಗ, ಲಿಂಗದೊಳಗೆ ತಾನು, ನೆನೆಯಲಿಲ್ಲ, ನೆನೆಹಿಸಿಕೊಳ್ಳಲಿಲ್ಲಯ್ಯಾ, ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೧೨
ನಿತ್ಯನಿರಂಜನ ಪರಂಜ್ಯೋತಿಲಿಂಗವು ಪ್ರತ್ಯಕ್ಷವಾಗಿ ತನ್ನ ಕರಸ್ಥಲಕ್ಕೆ ಬಂದಿರುತ್ತಿರಲು ಮತ್ತೆ ನೆನೆನೆನೆದು ಬದುಕಿದೆನೆಂಬುದು ಅಜ್ಞಾನ ಕಾಣಿರೇ! ಸತ್ಯವು ಸರ್ವಾಂಗಲಿಂಗ ವೆಂದರಿಯದೆ ಮತ್ತೆ ಕಾಯವೆರಸಿ ಕೈಲಾಸಕ್ಕೆ ಹೋದೇನೆಂಬುದು ಕ್ರಮವಲ್ಲ, ಪಂಚಾಮೃತವು ಮುಂದೆ ಬಂದಿರುತ್ತಿರಲು, ಹಸಿದೆನೆಂದು ಲೋಗರ ಮನೆಯನ್ನವ ಬೇಡುವರೇ? ಕಣ್ಣಮುಂದೆ ನಿಧಾನವಿರುತ್ತಿರಲು, ಬಳಸಲರಿಯದೆ ಬಡತನದಲ್ಲಿಹರೇ? ಲಿಂಗವಿಲ್ಲದವರು ಮೊದಲಾಗಿ ಲಿಂಗವ ನೆನೆದು ಬದುಕಿದೆನೆಂಬರು ಇದ ಕಂಡು ಕಂಡು ನಂಬದಿಹುದುಚಿತವೆ? ಆಹಾ! ಇದು ಗುಣವಲ್ಲ! ಮುಂಗೈ ಕಂಕಣಕ್ಕೆ ಕನ್ನಡಿ ಬೇಡ! ಅಂಗದ ಮೇಲೆ ಲಿಂಗವಿದ್ದುದಕ್ಕೆ ಲಿಂಗದಪರಿಯೆಂತೆಂದು ಅನ್ಯರ ಬೆಸಗೊಳಲಿಲ್ಲ, ಬೇರೆ ಮತ್ತರಸಲಿಲ್ಲ; ಕಾಣೆನೆಂದು ಮರುಗಲಿಲ್ಲ, ಮುಂದೆ ಜನ್ಮವುಂಟೆಂದು ಮನದಲ್ಲಿ ನೆನೆಯಲಿಲ್ಲ. ಇದು ಕಾರಣ, ತನ್ನ ಕರಸ್ಥಲದಲ್ಲಿದ್ದ ವಸ್ತುವ ತಾನೆಂದರಿದಡೆ, ತಾನೆ ಶಿವನು, ಇದು ಸತ್ಯ ಶಿವ ಬಲ್ಲ ಶಿವನಾಣೆ! ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೧೩
ಅಂಗೈಯವ ಲಿಂಗವ ಕಂಗಳು ನೋಡಿ, ಮನ ಹಾರೈಸಿದಲ್ಲಿ ಅಂಗದಲ್ಲಿಯ ಇಂದ್ರಿಯಂಗಳೆಲ್ಲವು ಲಿಂಗೇಂದ್ರಿಯಂಗಳಾದವು, ಅಂಜದಿರು ಮನವೆ, ಲಿಂಗವು ನಿನಗೆ ದೂರವೆಂದು, ಮನೋಮಧ್ಯದೊಳಿಪ್ಪನು, ಅಂಗದ ಕಂಗಳಲ್ಲಿಪ್ಪನು, ಭಾವದ ಪ್ರಾಣದಲ್ಲಿಪ್ಪನು, ಅಂಗ ಪ್ರಾಣ ಭಾವ ಸರ್ವಾಂಗಲಿಂಗವಾದ ಬಳಿಕ, ಲಿಂಗಮಧ್ಯೇ ಪ್ರಾಣವು, ಪ್ರಾಣಮಧ್ಯೇ ಲಿಂಗವು ಉತ್ಪತ್ತಿ ಸ್ಥಿತಿಲಯವಿಲ್ಲವಾಗಿ, ಲಿಂಗದಿಂದ ಜನಿಸಿ ಲಿಂಗೇಂದ್ರಿಯ ಲಿಂಗಜ್ಞಾನದಲ್ಲಿ ವರ್ತಿಸಿ ದ್ವೈತಾದ್ವೈತವಿಲ್ಲವಾಗಿ ಬಂದುದೆ ಲಿಂಗದ ಮೇಲೆ! ಇದ್ದುದೆ ಲಿಂಗದ ಆನಂದ, ಮನೋಲಯವೆ ಲಿಂಗದ ನಿರವಯವು ಇದು ಸತ್ಯ; ಶಿವಬಲ್ಲ ಶಿವನಾಣೆ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
ಇಂತು ಆಚಾರಲಿಂಗ ಮಹಾತ್ಮ್ಯಸ್ಥಲ ಸಮಾಪ್ತ ||
೨೮. ಆಚಾರಲಿಂಗಾರ್ಚನ ಸ್ಥಲ
ಇಂತಪ್ಪ ಆಚಾರಲಿಂಗ ಮಹಾತ್ಮ್ಯೆಯಲ್ಲಿ ಅವಿರಳಸಂಗಿಯಾದ ಬ್ರಹ್ಮಜ್ಞಾನಿಯಪ್ಪನ ಸಹಜ ಸದ್ಭಕ್ತನ ಆಚಾರಲಿಂಗಾರ್ಚಾನಸ್ಥಲ ||
ಗ್ರಂಥ |
ಬ್ರಾಹ್ಮೀ ಮೂಹೂರ್ತೇ ಚೋತ್ಥಾಯ ಲಿಂಗಂ ಸ್ಪೃಷ್ಟ್ವಾ ವಿಧಾನತಃ
ಪ್ರಭಾತೇ ಶಿವಭಕ್ತಾನಾಂ ಮುಖಂ ಯಃ ಪರಿಪಶ್ಯತಿ
ತಸ್ಮೈವ ಜನ್ಮ ಸಫಲ ಮಿತ್ಯಾಹ ವಚನಂ ಶಿವಃ ||  || ೧ ||
ಪೂಜಯೇದ್ಗುರುಣಾದತ್ತಮಿಷ್ಟಲಿಂಗಮತಂದ್ರಿತಃ
ಪಾಣಿಪದ್ಮಾಸನೇ ನಿತ್ಯಂ ತ್ರಿಕಾಲಂ ಶುದ್ಧಮಾನಸಃ ||  || ೨ ||
ವೃತ್ತ |
ತದೇವ ಹಸ್ತಾಂಬುಜ ಪೀಠಮಧ್ಯೇ
ನಿಧಾಯ ಲಿಂಗಂ ಪರಮಾತ್ಮ – ಚಿಹ್ನಂ
ಸಮರ್ಚಯೇದೇಕಧಿಯೋಪಚಾರೈ –
ರ್ನರಸ್ಯ ಬಾಹ್ಯಾಂತರ ಭೇದ ಭಿನ್ನಂ ||  || ೩ ||
ಯೋ ಹಸ್ತಪೀಠೇ ನಿಜಲಿಂಗಮಿಷ್ಟಂ
ವಿನ್ಯಸ್ಯ ತಲ್ಲೀನ ಮನಃ ಪ್ರಚಾರಃ
ಬಾಹ್ಯ ಕ್ರಿಯಾ ಸಂಕುಳ ನಿಷ್ಟೃಹಾತ್ಮಾ
ಸಂಪೂಜಯೇತ್ಯಂಗ ಸ ವೀರಶೈವಃ ||  || ೪ ||
ಲಿಂಗ ಮಧ್ಯೇ ಜಗತ್ಸರ್ವ ತ್ರೈಲೋಕ್ಯಂ ಸಚರಾಚರಂ
ಲಿಂಗಬಾಹ್ಯಾತ್ಪರಂ ನಾಸ್ತಿ ತಸ್ಮಾಲ್ಲಿಂಗಂ ಪ್ರಪೂಜಯೇತ್ ||  || ೫
ವಚನ |
೧
ಮುಂದು ಜಾವದೊಳೆದ್ದು ಲಿಂಗದಂಘ್ರಿಯ ಮುಟ್ಟಿ ಸುಪ್ರಭಾತದೊಳು ಶಿವಶರಣರ ಮುಖವ ನೋಡುವುದು, ಹುಟ್ಟಿದುದಕ್ಕಿದೆ ಸಫಲ ಕಂಡಯ್ಯ ಸತ್ಯವಚನಮಿಂತೆಂದುದಾಗಿ, ಇಷ್ಟಿಲ್ಲದವರ ನೊಲ್ಲೆ ನೊಲ್ಲೆ ಕಾಣಾ ಗುಹೇಶ್ವರಾ ||
೨
ಹೊತ್ತುಳ್ಳಲ್ಲಿ ಎದ್ದು ಅಗ್ಫವಣಿ ಪತ್ರೆಯಂ ತಂದು ಹೊತ್ತು ಹೋಗದ ಮುನ್ನ ಪೂಜಿಸು ಲಿಂಗವ, ಹೊತ್ತು ಹೋದ ಬಳಿಕ ನಿನ್ನನಾರು ಬಲ್ಲರು? ಹೊತ್ತು ಹೋಗದ ಮುನ್ನ, ಮೃತ್ಯು ಒಯ್ಯದ ಮುನ್ನ, ಕರ್ತನ ಪೂಜಿಸು ನಮ್ಮ ಕೂಡಲಸಂಗಯ್ಯನ ||
೩
ಉಂಬ ಬಟ್ಟಲು ಬೇರೆ ಕಂಚಲ್ಲ, ನೋಡುವ ದರ್ಪಣ ಬೇರೆ ಕಂಚಲ್ಲ, ಭಾಂಡ ಒಂದೆ, ಭಾಜನ ಬೇರೆ, ಬೆಳಗಿ ಕನ್ನಡಿಯೆನಿಸಿತ್ತಯ್ಯ! ಅರಿದಡೆ ಶರಣ, ಮರೆದಡೆ ಮಾನವ; ಮರೆಯದೆ ಪೂಜಿಸು ನಮ್ಮ ಕೂಡಲಸಂಗಯ್ಯನ ||
೪
ಹೊತ್ತಾರೆದ್ದು ಲಿಂಗದೇವನ ದೃಷ್ಟಿವಾರೆ ನೋಡದವನ ಸಂಸಾರವೇನವನ? ನಡೆವೆಣನ ನುಡಿವೆಣನ ಸಂಸಾರವೇನವನ? ಬಾಳುವೆಣನ ಬೀಳುವೆಣನ ಕೂಡಲಸಂಗಮದೇವನೊಲ್ಲದ ಪಾಪಿಯ? ||
೫
ಉದಯ ಕಾಲ, ಮಧ್ಯಾಹ್ನ ಕಾಲ, ಅಸ್ತಮಯ ಕಾಲದಲ್ಲಿ ತನ್ನ ಇಷ್ಟಲಿಮಗಕ್ಕೆ ಅಷ್ಟ ವಿಧಾರ್ಚನೆ ಷೋಡಶೋಪಚಾರವ ಮಾಡುವಾತನೆ ಸದ್ಭಕ್ತನು, ಇಂತೀ ತ್ರಿಕಾಲದಲ್ಲಿ ಲಿಂಗಾರ್ಚನೆಯಂ ಮಾಡುವಾತನು ಭಕ್ತನಲ್ಲ, ಶರಣನಲ್ಲ, ಲಿಂಗೈಕ್ಯನಲ್ಲ ಆತನು ಪಂಚ ಮಹಾಪಾತಕನು, ಘಾತಕನು, ಲಿಂಗಚೋರಕನು ಕೇಳಾ ಇಂತೆಂದುದು ನಮ್ಮ ಕೂಡಲಚನ್ನಸಂಗಯ್ಯನ ವಚನ ||
೬
ಅಷ್ಟವಿಧಾರ್ಚನೆ ಷೋಡಶೋಪಬೌರವೆಂಬುದು ಬಾಹ್ಯಕ್ರೀಯೆಂಬ ಭಾವಭ್ರಮಿತರ ಮಾತು ಕೇಳಲಾಗದು ಕೇಳಲಾಗದು, ಧನವುಳ್ಳಾತ ಅಷ್ಟಸಂಪದೈಶ್ವರ್ಯ ಭೋಗವ ಭೋಗಿಸಬಲ್ಲನಲ್ಲದೆ ಧನಹೀನ ದರಿದ್ರನೇನ ಭೋಗಿಸುವನೋ! ಲಿಂಗವು ಪ್ರಾಣವು ಅವಿರಳಾತ್ಮಕವಾಗಿ ಉತ್ಕೃಷ್ಟವಾಗಿದ್ದು ಆ ಅಮಳ ಸೋಂಕು ತುಳುಕಿ ಬಾಹ್ಯಕ್ರೀಯಾಗಿ ಕರಸ್ಥಲಕ್ಕೆ ಬಂದಿತ್ತೈಸೆ! ಇದು ಅಂತರಂಗವಲ್ಲ; ಬಹಿರಂಗವಲ್ಲ ಉರಿಲಿಂಗದೇವರು ||
೭
ಜಲ, ಗಂಧಾಕ್ಷತೆ, ಪತ್ರೆ, ಪುಷ್ಪ, ಧೂಪ, ದೀಪ, ನೈವೇದ್ಯ ತಾಂಬೂಲದಿಂದ ಪೂಜೆಯ ಮಾಡುವೆನು, ಇಂತಪ್ಪ ಅಷ್ಟವಿಧಾರ್ಚನೆಯಂ ಷೋಡಶೋಪಾಚಾರವಂ ಮಾಡುವೆನು ಅದೆಂತೆಂದಡೆ ಅರ್ಘ್ಯು ಪಾದ್ಯಂ ತಥಾಚಮ್ಯಂ ಸ್ನಾನಂ ಪಂಚಾಮೃತಾದಿಭಿಃ | ದರ್ಪಣಂ ಧೂಪದೀಪಂ ಚ ಚಾಮರಂ ಚಾತಪತ್ರಕಂ || ಗೀತಂ ವಾದ್ಯಂ ತಥಾ ನೃತ್ಯಂ ಜಪಸ್ತೋತ್ರಂ ಪ್ರಣಾಮಕಂ | ಪ್ರದಕ್ಷಿಣಂ ಮಾಯಾಚೋಕ್ತಂ ಷೋಡಶಸ್ಯೋಪಚಾರಕಂ || ಎಂದುದಾಗಿ, ಈ ಕ್ರಮದಿಂದೆ ಸತ್ಕೀರ್ತಿಯಿಂ ನಿಮ್ಮಲ್ಲಿ ಸಾರುವೆನು ಕೂಡಲಚನ್ನಸಂಗಮದೇವಾ ||
೮
ಅಷ್ಟವಿಧಾರ್ಚನೆ ಷೋಡಶೋಪಚಾರವ ನಾನು ನಿಮಗೆ ಹಂಗು ಹರಿಯಿಲ್ಲದೆ ಮಾಡುವೆನಯ್ಯಾ ! ನಾನು ಮಾಡುವ ಕ್ರೀಗಳೆಲ್ಲವೂ ನೀವೆಯಾದ ಕಾರಣ ನಿಮ್ಮಲ್ಲಿ ತದ್ಗತನಾಗಿರ್ದೆ ಕಾಣಾ ಗುಹೇಶ್ವರಾ ||
೯
ಅಷ್ಟವಿಧಾರ್ಚನೆ ಷೋಡಶೋಪಚಾರವ ಅಂದಂದಿನ ಕೃತ್ಯವನಂದಂದಿಗೆ ನಾನು ಮಾಡಿ ಶುದ್ಧನಯ್ಯಾ ! ಹಂಗು ಹರಿಯಿಲ್ಲದ ಕಾರಣ, ಕೂಡಲಸಂಗಮದೇವ ನಿಃಫಲದಾಯಕನಾಗಿ, ನಾನು ಮಾಡಿ ಶುದ್ಧನಯ್ಯಾ ||
೧೦
ಅಷ್ಟವಿಧಾರ್ಚನೆಯ ಮಾಡುವುದು, ಮಾಡಿದ ಪೂಜೆಯ ನೋಡುವುದು ಶಿವತತ್ವಗೀತವ ಪಾಡುವುದು ಶಿವನ ಮುಂದೆ ನಲಿದಾಡುವುದು ಭಕ್ತಿ ಸಂಭಾಷಣೆಯ ಮಾಡುವುದು ನಮ್ಮ ಕೂಡಲಸಂಗನ ಕೂಡುವುದು ||
೧೧
ಅಚ್ಚುಗವೇಕಯ್ಯಾ ಸಂಸಾರದೊಳಗೆ? ನಿಚ್ಚ ನಿಚ್ಚ ಶಿವರಾತ್ರಿಯ ಮಾಡುವುದು ! ಅರ್ಚನೆ ಪೂಜನೆಯ ಮಾಡುವುದು, ಬೇಗ ಬೇಗ ನಮ್ಮ ಕೂಡಲಸಂಗನ ಕೂಡುವುದು ||
೧೨
ಆಡಿ ಕಾಲು ದಣಿಯದಿವೆ, ನೋಡಿ ಕಣ್ಣು ದಣಿಯದಿವೆ, ಹಾಡಿ ಬಾಯಿ ದಣಿಯದಿನ್ನೇವೆ, ನಿನ್ನೇವೆ? ನಾ ನಿಮ್ಮ ಕೈಯಾರೆ ಮುಟ್ಟಿ ಪೂಜಿಸಿ ಮನ ದಣಿಯಲೊಲ್ಲದಿನ್ನೇವೆ ನಿನ್ನೇವೆ? ಕೂಡಲಸಂಗಮದೇವ ಕೇಳಯ್ಯಾ, ನಿಮ್ಮ ಉದರವನು ಬಗಿದಾನು ಹೋಗುವ ಭರವೆನಗೆ ||
೧೩
ವಾರವೆಂದರಿಯೆ, ದಿವಸವೆಂದರಿಯೆ, ಏನೆಂದರಿಯೆನಯ್ಯಾ ! ಇರುಳೆಂದರಿಯೆ, ಹಗಲೆಂ ದರಿಯೆ ಏನೆಂದರಿಯೆನಯ್ಯಾ! ನಿಮ್ಮವ ಪೂಜಿಸಿ ಅನ್ಯವ ಮರೆದೆ ಕೂಡಲಸಂಗಮದೇವಾ ||
೧೪
ಪುಣ್ಯವೆಂದರಿಯೆ, ಪಾಪವೆಂದರಿಯೆ, ಸ್ವರ್ಗವೆಂದರಿಯೆ, ನರಕವೆಂದರಿಯೆ, ಹರಹರಾ! ಮಹಾದೇವ, ಶಿವಶರಣೆಂದು ಶುದ್ಧ ನೋಡಯ್ಯಾ ! ಹರಹರಾ! ಮಹದೇವ, ಶಿವ ಶರಣೆಂದು ಧನ್ಯ ನೋಡಯ್ಯಾ! ಕೂಡಲಸಂಗಮದೇವಯ್ಯಾ ನಿಮ್ಮ ನರ್ಚಿಸಿ ಪೂಜಿಸಿ ನಿಶ್ಚಿಂತನಾದೆ ||
೧೫
ವಚನದಿ ನಾಮಮೃತ ತುಂಬಿ, ಎನ್ನ ನಯನದಿ ದೃಷ್ಟ ಮೂರುತಿ ತುಂಬಿ ಮನದೊಳಗೆ ನಿಮ್ಮ ನೆನಹು ತುಂಬಿ ತುಂಬಿ ಕಿವಿಯೊಳಗೆ ನಿಮ್ಮ ಕೀರುತಿ ತುಂಬಿ ಕೂಡಲಸಂಗಮ ದೇವಯ್ಯಾ ನಿಮ್ಮ ಚರಣ ಕಮಲದೊಳಗಾನು ತುಂಬಿ ||
ಇಂತು ಆಚಾರಲಿಂಗಾರ್ಚನಸ್ಥಲ ಸಮಾಪ್ತಿ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೮)
೨೯. ಆಚಾರ ಲಿಂಗಾರ್ಪಣ ಸ್ಥಲ
ಇಂತಪ್ಪ ಆಚಾರಲಿಂಗಾರ್ಚನೆಯಲ್ಲಿ ಸದಾನಂದನಾದ ಬ್ರಹ್ಮಜ್ಞಾನಿಯಪ್ಪ ಸಹಜ ಸದ್ಭಕ್ತನ ಆಚಾರಲಿಂಗಾರ್ಪಣಸ್ಥಲ ||
ಗ್ರಂಥ |
ಪತ್ರಂ ಪುಷ್ಟಂ ಫಲಂ ತೋಯಂ ಅನ್ನಪಾನಾದ್ಯಮೌಷಧಂ
ಶಿವಾರ್ಪಣಂ ವಿನಾ ಭುಂಕ್ತೇ ಸದ್ಯೋ ಭವತಿ ಕಿಲ್ಬಿಷಂ ||  || ೧ ||
ಫಲಂ ಪುಷ್ಟಂ ಸುಗಂಧಂ ಚ ವಸ್ತ್ರಾಧ್ಯಾಭರಣಾನಿ ಚ
ಲಿಂಗಾರ್ಪಿತಂ ಪ್ರಸಾದಂ ಚ ಅನ್ಯದ್ಗೋಮಾಂಸವಿಟ್ಸಮಂ || ೨ ||
ಅಸಮರ್ಪ್ಯ ಪದೇ ಶಂಭೋ ಭುಂಕ್ತೇ ಖಾದತಿ ಪಾತಿ ಚ
ಶ್ವಾನಮಾಂಸಾಸ್ಥಿ ಮೂತ್ರಂ ಚ ಭುಂಕ್ತೇ ಖಾದತಿ ಪಾತಿ ಚ ||  || ೩ ||
ಪ್ರಾಣೇಶ ಲಿಂಗಂ ಸಂಕಲ್ಪ್ಯ ಯೋ ಭುಂಕ್ತೇ ಲಿಂಗವರ್ಜಿತಃ
ಶ್ವಾನಮಾಂಸಾಸ್ಥಿರುಧಿರಂ ಸಾದರಂ ಭಕ್ಷಿತೋ ಭವೇತ್ ||  || ೪ ||
ಸಂಯೊಗೇ ಚ ವಿಯೋಗೇ ಚ ಅಣುಬಿಂದುಸುಖಾರ್ಪಿತಂ
ಯತ್ಕುರ್ಯಾದಿಷ್ಟಲಿಂಗೇ ಚ ಸಾವಧಾನೀ ನಿರಂತರಂ ||  || ೫ ||
ವಚನ |
೧
ಅಂಗಕ್ಕೆ ಆಚಾರವಾಗಿ ಕಳೆಗಳುಳ್ಳನ್ನಕ್ಕ ಸಕಲ ಪದಾರ್ಥವ ಲಿಂಗಕ್ಕೆ ಕೊಟ್ಟಲ್ಲದೆ ಕೊಳಲಾಗದು, ಅಂಗವ ಬಿಟ್ಟು, ಕಳೆ ಹಿಂಗಿದ ಬಳಿಕ ಅಂಗವೇನ ಬಲ್ಲುದೋ ಕಪ್ಪಡಿಯ ಸಂಗಮನಾಥನಲ್ಲಿ ಐಕ್ಯವಾದಂದಿಗೆ? ನಿಜವ ಮರೆ ಗುಹೇಶ್ವರಲಿಂಗ ಸಾಕ್ಷಿಯಾಗಿ, ಸಂಗನ ಬಸವಣ್ಣ ಅರ್ಪಿತವಿಲ್ಲದೆ ಕೊಳದಿರು ಅನರ್ಪಿತವ ||
೨
ಲಿಂಗಾರ್ಪಿತವಿಲ್ಲದೆ ಬೋನ ಪದಾರ್ಥವ ಕೊಂಡಡೆ ಮಕ್ಕಳಡಗು ನರಮಾಂಸವಯ್ಯಾ! ಲಿಂಗಾರ್ಪಿತವಿಲ್ಲದೆ ಉದಕವ ಮುಕ್ಕುಳಿಸಿದಡೆ ನಾಯ ಮೂತ್ರವ ಮುಕ್ಕುಳಿಸಿದುದಯ್ಯಾ, ಲಿಂಗಾರ್ಪಿತವಿಲ್ಲದೆ ಹಲುಕಡ್ಡಿಯಯನಿರಿದಡೆ ನಾಯ ಎಲುಬಿದ್ದ ಮಲಕ್ಕೆ ಬಾಯ ದೆರೆದುದು! ನಿಮಗೆತ್ತಿದ ಕರವ ಅನ್ಯರಿಗೆ ಮುಗಿದಡೆ ಅಘೋರ ನರಕವಯ್ಯಾ! ಈ ಭಾಷೆಗೆ ತಪ್ಪಿದಡೆ, ತಲೆದಂಡ; ತಲೆದಂಡ, ಅಳವರಿಯದೆ ನುಡಿದೆನು, ಕಡೆಮುಟ್ಟ ನಡೆಸಯ್ಯಾ, ಪ್ರಭುವೆ, ಕೂಡಲಸಂಗಮದೇವಾ ||
೩
ಲಿಂಗಮುಖದಲ್ಲಿ ಬಂದ ಪ್ರಸಾದವಲ್ಲದೆ ಕೊಂಡಡೆ, ನಿಮ್ಮಾಣೆ! ಲಿಂಗಾರ್ಪಿತವಿಲ್ಲದೆ ಉದಕವ ಕೊಂಡಡೆ ಸಲ್ಲೆನು ನಿಮ್ಮ ಗಣಾಚಾರಕ್ಕಯ್ಯ! ಲಿಂಗಾರ್ಪಿತವಿಲ್ಲದೆ ಹಲ್ಲುಕಡ್ಡಿಯ ಕೊಂಡಡೆ ಬಲ್ಲೆನಯ್ಯಾ ಮುಂದೆ ಭವಘೋರ ನರಕವೆಂದು ನಿಮಗೆತ್ತಿದ ಕರದಲ್ಲಿ ಮತ್ತೊಂದಕ್ಕೆ ಕೈಯಾನೆ! ಅಳವರಿಯದೆ ನುಡಿದೆನು ಕಡೆಮುಟ್ಟ ಸಲಿಸದಿದ್ದಡೆ, ತಲೆದಂಡ! ಕೂಡಲಸಂಗಮದೇವಾ
೪
ಲಿಂಗವಿಲ್ಲದೆ ನಡೆವವನ, ಲಿಂಗವಿಲ್ಲದೆ ನುಡಿದವನ, ಲಿಂಗವಿಲ್ಲದೆ ಸಂಗವ ಮಾಡು ವವನ, ಅವನ ಮುಟ್ಟಲಾಗದು ಲಿಂಗವಿಲ್ಲದೆ ಗಮಿಸಿದಡೆ, ಆ ನುಡಿನುಡಿಗೊಮ್ಮೆ ಪಾತಕ, ಲಿಂಗವಿಲ್ಲದಡೆ ನುಡಿವ ಶಬ್ದವ ಕೇಳಲಾಗದು, ಶಿವಲಿಂಗವಿಲ್ಲದೆ ಉಗುಳ ನುಂಗಿದಡೆ ಅಂದಂದಿಂಗೆ ಕಿಲ್ಬಿಷ! ಕೂಡಲಚನ್ನಸಂಗಮದೇವಾ ||
೫
ದೂರದಲರ್ಪಿತವೆಂಬ ದುರಾಚಾರಿಯನೇನೆಂಬೆನಯ್ಯಾ, ಅಂತದಲರ್ಪಿತವೆಂಬ ಅನಾಚಾರಿಯನೇನೆಂಬೆನಯ್ಯಾ, ಭಾವದಲರ್ಪಿತವೆಂಬ ಭ್ರಮಿತರನೇನೆಂಬೆನಯ್ಯಾ, ಮನದಲ್ಲಿ ಅರ್ಪಿತವೆಂಬ ವ್ರತಗೇಡಿಗಳನೇನೆಂಬೆನಯ್ಯಾ, ಇಂತೀ ತನ್ನ ಇಷ್ಟಲಿಂಗಕ್ಕೆ ಕೊಟ್ಟು ಕೊಳ್ಳದಿದ್ದಡೆ ಸತ್ತನಾಯ ಮಾಂಸವ ತಂದು ಅಟ್ಟದ ಮೇಲಿರಿಸಿ ನಿತ್ಯಂ ನವೋಲಪ್ಪಲವ ತೂಗಿ ತಿಂದಂತೆ ಕಾಣಾ ಕಲಿದೇವರದೇವಾ ||
೬
ದೇಹಗೊಂಡು ಹುಟ್ಟಿದವರೊಪ್ಪಚ್ಚಿ ದೇಹಾರವ ಮಾಡಿರಯ್ಯಾ! ದೇಹಾರವ ಮಾಡಿ ಲಿಂಗಾರ್ಪಿತವ ಮಾಡದೆ ಆಹಾರವ ಕೊಂಡಡೆ, ಕೋಳಿ ಹುಳವನ್ನಾಯ್ದು ತಿಂದಂತೆ ಕಾಣಾ, ಸಂಗಮನಾಥಾ ||
೭
ಲಿಂಗಕ್ಕೆ ರೂಪ ಸಲಿಸುವೆ, ಜಂಗಮಕ್ಕೆ ರುಚಿಯ ಸಲಿಸುವೆ, ಕಾಯಕ್ಕೆ ಶುದ್ಧ ಪ್ರಸಾದವ ಸಲಿಸುವೆ, ಪ್ರಾಣಕ್ಕೆ ಸಿದ್ಧ ಪ್ರಸಾದವ ಸಲಿಸುವೆ ನಿಮ್ಮ ಪ್ರಸಾದದಿಂದ, ಧನ್ಯಳಾದೆನಯ್ಯಾ ಚೆನ್ನಮಲ್ಲಿಕಾರ್ಜುನಾ ||
೮
ಕಾಯಕ್ಕೆ ಮಜ್ಜನ, ಪ್ರಾಣಕ್ಕೆ ಓಗರ, ಇಷ್ಟ ಮಾಡಲೇಬೇಕು, ಸುಳುಹಿನ ಸುಳುಹುಳ್ಳನ್ನಕ್ಕ ಇಷ್ಟ ಮಾಡಲೇಬೇಕು, ಗುಹೇಶ್ವರನೆಂಬ ಆತ್ಮನುಳ್ಳನ್ನಕ್ಕ ಇಷ್ಟ ಮಾಡಲೇಬೇಕು.
ಇಂತು ಆಚಾರಲಿಂಗಾರ್ಪಣಸ್ಥಲ ಸಮಾಪ್ತಿ ||
೩೦. ಜಂಗಮನಿಂದಾ ನಿರಸನವಿಶ್ವಾಸ ಸ್ಥಲ
ಇಂತಪ್ಪ ಆಚಾರಲಿಂಗವ ಇಷ್ಟಲಿಂಗಾರ್ಪಣ ಪ್ರಸಾದ ಭೋಗದಲ್ಲಿ ಸದಾ ಸಂಪನ್ನನಾಗಿ ಆ ಲಿಂಗಕ್ಕೆ ಪ್ರಾಣಕಳೆ ಜಂಗಮವೆಂದರಿದ ಬ್ರಹ್ಮಜ್ಞಾನಿಯಪ್ಪ ಸಹಜ ಸದ್ಭಕ್ತನ ಜಂಗಮನಿಂದಾ ನಿರಸನವಿಶ್ವಾಸ ಸ್ಥಲ ||
ಗ್ರಂಥ |
ಯಥಾ ಭೇರುಂಡ ಪಕ್ಷೀ ಚ ದ್ವಿಮುಖೇನ ಪ್ರಭುಂಜತೇ
ತಥಾಚಾಹಮುಮಾದೇವಿ ಉಭಯೋರ್ಲಿಂಗ ಜಂಗಮಯೋಹೋಃ ||  || ೧ ||
ಸ್ಥಾವರಂ ಜಂಗಮಶ್ವೈವ ದ್ವಿವಿಧಂ ಲಿಂಗಮುಚ್ಯತೇ
ಜಂಗಮಸ್ಯಾವಮಾನೇನ ಸ್ಥಾವರಂ ನಿಷ್ಫಲಂ ಭವೇತ್ ||  || ೨ ||
ನಿಶ್ಯಬದ್ದಂ ಸ್ಥಾವರಂ ಚೈವ ಶಬ್ದಮಂತ್ರೋಪದೇಶತಃ
ಲೋಕಪೂಜ್ಯಕರೋ ದೇವಿ ಶ್ರೇಷ್ಠಸ್ತಲ್ಲಿಂಗ ಜಂಗಮಃ ||  || ೩ ||
ಲಿಂಗಾರ್ಚನಂ ಕರ್ತವ್ಯಂ ಕರ್ತವ್ಯಂ ಜಂಗಮಾರ್ಚನಂ
ಲಿಂಗ ಜಂಗಮ ಸಂಯೋಗೇ ಜಂಗಮಸ್ತು ವಿಶೇಷಿತಃ ||  || ೪ ||
ದೀಕ್ಷಾಮೂರ್ತಿರ್ಗುರುಲಿಂಗಂ ಪೂಜಾಮೂರ್ತಿ ಪರಃಶಿವಃ
ದೀಕ್ಷಾ ಶಿಕ್ಷಾ ಚ ಪೂಜಾ ಚ ಚರ್ವಕರ್ತಾ ಚ ಜಂಗಮಃ ||  || ೫ ||
ವಚನ |
೧
ಭೇರುಂಡನ ಪಕ್ಷಿಗೆ ದೇಹವೊಂದೆ ತಲೆಯೆರಡರ ನಡುವೆ ಕನ್ನಡವ ಕಟ್ಟಿ ಒಂದು ತಲೆಯಲ್ಲಿ ಹಾಲನೆರೆದು, ಒಂದು ತಲೆಯಲ್ಲಿ ವಿಷವನರಿದಡೆ, ದೇಹವೊಂದೇ, ವಿಷವ ಬಿಡುವುದೇ? ಅಯ್ಯಾ, ಲಿಂಗದಲ್ಲಿ ಪೂಜೆಯ ಮಾಡಿ ಜಂಗಮದಲ್ಲಿ ನಿಂದೆಯ ಮಾಡಿದಡೆ ನಾನು ಬೆಂದೆ ಕಾಣಾ, ಕೂಡಲಸಂಗಮದೇವಾ ||
೨
ಜಂಗಮನಿಂದೆಯ ಮಾಡಿ ಲಿಂಗವ ಪೂಜಿಸುವ ಭಕ್ತನಂಗವಣೆಯೆಂತೋ! ಶಿವಶಿವ! ನಿಂದಿಸುವ ಪೂಜಿಸುವ ಪಾತಕವ ಕೇಳಲಗದು ಗುರುವಿನ ಗುರು ಜಂಗಮವೆಂದುದು ಕೂಡಲ ಸಂಗಯ್ಯನ ವಚನ ||
೩
ಎಡದ ಕೈಯಲ್ಲಿ ನಿಗಳವನಿಕ್ಕಿ, ಬಲದ ಕೈಯ ಕಡಿದುಕೊಂಡಡೆ ನೋವು ನಿಮ್ಮದಲ್ಲ, ಅಂಗಪ್ರಾಣದಂತಿಪ್ಪವು ಲಿಂಗಜಂಗಮವು ಲಿಂಗದಲ್ಲಿ ಪೂಜೆಯ ಮಾಡಿ, ಜಂಗಮದಲ್ಲಿ ನಿಂದೆಯ ಮಾಡಿದಡೆ ನಿಮ್ಮ ಮುಂದೆ ನಾಯಕ ನರಕದಲ್ಲಿಕ್ಕುವ ನಮ್ಮ ಮಹಾಲಿಂಗ ಕಲ್ಲೇಶ್ವರಾ ||
೪
ಎತ್ತಿಕೊಳ್ಳಲೇಕೆ? ಮತ್ತಿಳುಹಲೇಕೆ? ಧರಧುರದ ಭಕ್ತಿಯ ಮಾಡಲದೇಕೆ? ನಿಂದಿಸಲೇಕೆ? ಸ್ತುತಿಸಲೇಕೆ? ಹೋಗಬಿಟ್ಟು ಜಂಗಮವ, ಹಿಂದಾಡುವ ಬಾಯಲ್ಲಿ ಮೆಟ್ಟಿ ಹುಡಿಯ ಹೊಯ್ಯದೆ ಮಾಬನೆ ನಮ್ಮ ಕೂಡಲಸಂಗಮದೇವ ||
೫
ಇನ್ನು ಆವಿಶ್ವಾಸದ ಲೋಕದ ಕರ್ಮಿಗಳಿಗೆ ಯಮದೂತರೆಂಬ ದಂಡಣೆಯೆಂಬುದಂ ಮಾಡಿದೆಯಯ್ಯಾ! ಇದು ಕಾರಣ, ಭಕ್ತಿಯನರಿಯೆ, ಯುಕ್ತಿಯನರಿಯೆ! ಜಂಗಮವೆ ಕೂಡಲಚನ್ನಸಂಗಯ್ಯನೆಂಬೆ ||
೬
ಅಯ್ಯಾ, ನಿಮ್ಮ ದೇವರೆಂದು ನಂಬಿ ಪೂಜಿಸಲಾಗದಯ್ಯಾ! ನವಕೋಟಿ ಬ್ರಹ್ಮರಿಗೆ ಪ್ರಳಯವ ಮಾಡುವುದ ನಾನು ಬಲ್ಲೆನಾಗಿ, ಅಯ್ಯಾ, ನಿಮ್ಮ ದೇವರೆಂದು ನಂಬಿ ಪೂಜಿಸಲಾಗದಯ್ಯಾ! ದಶಕೋಟಿ ನಾರಾಯಣರಿಗೆ ಪ್ರಳಯವ ಮಾಡುವುದ ನಾನು ಬಲ್ಲೆನಾಗಿ, ಅಯ್ಯಾ, ನಿಮ್ಮ ದೇವರೆಂದು ನಂಬಿ ಪೂಜಿಸಲಾಗದಯ್ಯಾ ಅನಂತಕೋಟಿ ರುದ್ರರಿಗೆ ಪ್ರಳಯವ ಮಾಡುವುದ ನಾನು ಬಲ್ಲೆನಾಗಿ, ಅಯ್ಯಾ, ನಿಮ್ಮ ದೇವರೆಂದು ನಂಬಿ ಪೂಜಿಸಲಾಗದಯ್ಯಾ ಎನ್ನನೇಳೇಳು ಜನ್ಮಕ್ಕೆ ತಂದಿರಾಗಿ ! ನಾನುಭಯ ಗುರುಲಿಂಗ ಜಂಗಮದ ಮರೆವೊಕ್ಕು ಎನ್ನ ಭವಂ ನಾಸ್ತಿಯಾಗಿ ಬದುಕಿದೆನು ಕಾಣಾ, ಕೂಡಲ ಸಂಗಮದೇವಾ ||
೭
ಗುರುಸ್ಥಲ ಘನವೆಂಬೆನೇ? ಗುರುವಿಂಗೆ ಲಿಂಗವುಂಟು, ಲಿಂಗಸ್ಥಲ ಘನವೆಂಬೆನೇ? ಲಿಂಗಕ್ಕೆ ಜಂಗಮವುಂಟು, ಆ ಜಂಗಮವೆ ಘನವೆಂದು ಎನ್ನ ಮನ ಕಂಡು ಹಿಡಿಯಿತ್ತಾಗಿ ಆ ಜಂಗಮದ ಗುಣದಿಂದೆನ್ನ ಹಿಂದಣ ಏಳೇನುಭವದ ಸೂತಕ ಹರಿಯಿತ್ತಾಗಿ ನಿನ್ನಿಂದಲರೆ ಕಾಸೂ ಹರಿಯದು ಕಾಣಾ, ಕೂಡಲಸಂಗಮದೇವಾ ||
೮
ಇಷ್ಟಲಿಂಗ ಪೂಜಕರೆಲ್ಲ ದೃಷ್ಟಲಿಂಗವನೆತ್ತಬಲ್ಲರೋ! ಜಂಗಮವೇ ಲಿಂಗವೆಂಬುದು ಭವಭಾರಿಗಳೆತ್ತಬಲ್ಲರೋ! ಕೂಡಲಚನ್ನಸಂಗಯ್ಯನಲ್ಲಿ ಮಹಾಪ್ರಸಾದಿ ಬಸವಣ್ಣ ಬಲ್ಲ ||
೯
ಆದಿಯಲ್ಲಿ ನಿಮ್ಮ ಜಂಗಮವೆಂಬುದನಾರು ಬಲ್ಲರಯ್ಯಾ ಬಸವಣ್ಣನಲ್ಲದೆ? ಎಲ್ಲಿ ಸ್ಥಾವರದಲ್ಲಿ ನೋಡಲಾಗದು, ಮನದಲ್ಲಿ ನೆನೆಯಲಾಗದು ಲಿಂಗಕ್ಕಾದಡೆಯೂ ಜಂಗಮವೆ ಬೇಕು ಜಂಗಮವಿಲ್ಲದೆ ಲಿಂಗವುಂಟೆ? ಗುರುವಿಂಗಾದಡೆಯೂ ಜಂಗಮವೆ ಬೇಕು ಜಂಗಮ ವಿಲ್ಲದೆ ಗುರುವುಂಟೆ? ಎಲ್ಲಿ ಜಂಗಮವಿದ್ದಡಲ್ಲಿಯೇ ಗುರು, ಲಿಂಗ, ಜಂಗಮ, ಪಾದೋದಕ, ಪ್ರಸಾದ ಅನುಭಾವ ಸನ್ನಿಹಿತವಾಗಿಹುದು, ಇಂತೀ ಜಂಗಮವೇ ಲಿಂಗವೆಂಬುದ ಬಸವಣ್ಣ ಬಲ್ಲ ಆ ಬಸವಣ್ಣನ ಶ್ರೀ ಪಾದಕ್ಕೆ ಅಹೋರಾತ್ರಿ ಶರಣೆಂದು ಶುದ್ಧನಾದೆ ಕಾಣಾ ಕಲಿದೇವರ ದೇವಯ್ಯಾ ||
೧೦
ಜಂಗಮದನುವರಿಯದಿದ್ದಡೆ ಲಿಂಗವು ತಮತಮಗೆಲ್ಲಿಯದೋ! ಲಿಂಗವಿಪ್ಪ ಸೆಜ್ಜೆಯಲ್ಲಾ ಜಂಗಮ, ಜಂಗಮದ ಪ್ರಾಣವೆಲ್ಲಾ ಲಿಂಗವು, ಜಂಗಮದ ಪ್ರಾಣವೆಲ್ಲಾ ಲಿಂಗವು ರೇಕಣ್ಣಪ್ರಿಯ ನಾಗಿನಾಥ ಜಂಗಮದ ಕಾಯವ ತೊಟ್ಟುಕೊಂಡು ಸುಳಿವನಾಗಿ ||
೧೧
ಬೀಜದಿಂದಾಯಿತ್ತು ಅಂಕುರವರೆಂಬರು, ಆ ಬೀಜಕ್ಕೆ ಅಂಕುರವೇ ಪ್ರಾಣವೆಂದರಿಯರು, ಲಿಂಗದಿಂದಾಯಿತ್ತು ಜಂಗಮವೆಂಬರು ಆ ಲಿಂಗಕ್ಕೆ ಜಂಗಮವೇ ಪ್ರಾಣವೆಂದರಿದೆ ಕಾಣಾ ಕೂಡಲಚನ್ನಸಂಗಮದೇವಾ ||
೧೨
ಎಲ್ಲರ ಪ್ರಾಣಲಿಂಗವು ಬೇರೆ ಕಂಡಯ್ಯಾ, ಎನ್ನ ಪ್ರಾಣಲಿಂಗವು ಬೇರೆ ಕಂಡಯ್ಯಾ, ಕೂಡಲಸಂಗಮದೇವಯ್ಯಾ, ಜಂಗಮವು ಎನ್ನ ಪ್ರಾಣಲಿಂಗವು ಕಂಡಯ್ಯಾ ||
೧೩
ಕುಲದೈವ ಮನೆದೈವವೆನಗೆ ಜಂಗಮ ಕಂಡಯ್ಯಾ ತನು ಮೀಸಲು, ಮನ ಮೀಸಲು, ನಯನ ಮೀಸಲು ಕಂಡಯ್ಯಾ ದೇವಾ! ತನು ಮೀಸಲು, ಮನ ಮೀಸಲು, ಧನ ಮೀಸಲು ದೇವಾ! ಕೂಡಲಸಂಗಮದೇವಯ್ಯಾ ನಿಮ್ಮ ನಿಮ್ಮ ಶರಣರಿಗೆನ್ನ ||
ಇಂತು ಜಂಗಮನಿಂದಾ ನಿರಸನವಿಶ್ವಾಸಸ್ಥಲ ಸಮಾಪ್ತ ||
೩೧. ಜಂಗಮ ಪಾದೋದಕ ಪ್ರಸಾದ ವಿಶ್ವಾಸ ಸ್ಥಲ
ಇಂತಪ್ಪ ಪರಮ ಜಂಗಮ ವಿಶ್ವಾಸವನುಳ್ಳ ಬ್ರಹ್ಮಜ್ಞಾನಿಯಪ್ಪ ಸಹಜ ಸದ್ಭಕ್ತನ ಜಂಗಮ ಪಾದೋದಕ ಪ್ರಸಾದ ವಿಶ್ವಾಸ ಸ್ಥಲ ||
ಗ್ರಂಥ |
ಜಂಗಮಾನಾಂ ಚ ಚರಣ ಸಲಿಲಂ ಪಾಪ ನಾಶನಂ
ಪ್ರಸಾದೋ ಮೋಕ್ಷ ಸಿದ್ಧ್ಯರ್ಥಂ ಸತ್ಯಮೀಶ್ವರಭಾಷಿತಂ ||  || ೧ ||
ಜಂಗಮಾನಾಂ ಪಾದತೀರ್ಥ ಲಿಂಗಮಜ್ಜನಮುತ್ತಮಂ
ತತ್ಪ್ರಸಾದೋ ಮಹಾದೇವಿ ನೈವೇದ್ಯಂ ಮಂಗಲಂ ಶುಭಂ ||  || ೨ ||
ಪಾದಾಭಿಷೇಕ ಸಲಿಲಂ ಭುಕ್ತಶೇಷಾನ್ನಮುತ್ತಮಂ
ಅಭಿಷೇಕಂ ಚ ನೈವೇದ್ಯಂ ಪ್ರಸಾದಿ ಶಿವಲಿಂಗಿನಾಂ ||  || ೩ ||
ಜಂಗಮಸ್ಯ ಪ್ರಸಾದಾನ್ನ ನೈವೇದ್ಯಂ ಚ ಸಮರ್ಪಣಂ
ಪ್ರಸಾದೇನ ತು ಶುದ್ದಾತ್ಮಾ ಪ್ರಸಾದಿಸ್ಥಲಮುತ್ತಮಂ ||  || ೪ ||
ಪಾದತೀರ್ಥಂ ಪ್ರಸಾದಂ ಚ ನಿತ್ಯಂ ಶಿವಲಿಂಗಾರ್ಪಿತಂ
ಸದಾಸೇವಿತ ಭಕ್ತನಾಂ ಮಮರೂಪಂ ತು ಪಾರ್ವತಿ ||  || ೫ ||
ಪಾದೋದಕ ಪ್ರಸಾದ ಶಬ್ದ ನಿರ್ವಚನ ಗ್ರಂಥ
ಗ್ರಂಥ |
ಪಾಕಾರಂ ಪರಮಜ್ಞಾನಂ ದೋಕಾರಂ ದೋಷನಾಶನಂ
ದಕಾರಂ ದಹ್ಯತೇ ಜನ್ಮ ಕಕಾರಂ ಕರ್ಮನಾಶನಂ ||  || ೬ ||
ಪ್ರಶಬ್ದಸ್ಯಾಚ್ಛಿವಜ್ಞಾನಂ ಸಾಶಬ್ದೋ ಗತಿರುಚ್ಯತೇ
ದಾನಸ್ವರೂಪೀ ದಶ್ಯಬ್ದ ಸ್ತ್ರೀವರ್ಣ ಅಭಿದೀಯತೇ ||  || ೭ ||
ವಚನ |
೧
ನಿಮ್ಮ ಜಂಗಮವ ಕಂಡುದಾಸೀನವ ಮಾಡಿದದೆ ಒಂದನೆಯ ಪಾಪ; ನಿಮ್ಮ ಜಂಗಮದ ಸಮಯೋಚಿತವ ನಡೆಸದಿದ್ದಡೆ ಎರಡನೆಯ ಪಾತಕ, ನಿಮ್ಮ ಜಂಗಮದ ಕೂಡೆ ಮಾರುತ್ತರವ ಕೊಟ್ಟಡೆ ಮೂರನೆಯ ಪಾತಕ, ನಿಮ್ಮ ಜಂಗಮದ ಸಕಲಾರ್ಥಕ್ಕೆ ಸಲ್ಲದಿದ್ದಡೆ ನಾಲ್ಕನೆಯ ಪಾತಕ, ನಿಮ್ಮ ಜಂಗಮಕ್ಕೆ ಮಾಡಿದೆನೆಂದು ಮನದಲ್ಲಿ ಹೊಳೆದಡೆ ಐದನೆಯ ಪಾತಕ, ನಿಮ್ಮ ಜಂಗಮವು ಅಂಥವರಿಂಥವರೆಂದು ನುಡಿದಡೆ ಆರನೆಯ ಪಾತಕ, ನಿಮ್ಮ ಜಂಗಮವೆ ಲಿಂಗವೆಂದು ನಂಬದಿದ್ದಡೆ ಏಳನೆಯ ಪಾತಕ, ನಿಮ್ಮ ಜಂಗಮದ ಕೂಡೆ ಸುಖ ಸಂಭಾಷಣೆಯ ಮಾಡದಿದ್ದಡೆ ಎಂಟನೆಯ ಪಾತಕ, ನಿಮ್ಮ ಜಂಗಮಕ್ಕೆ ಸಕಲ ಪದಾರ್ಥವ ನೀಡದೆ ತನ್ನ ಲಿಂಗಕ್ಕೆ ಕೊಡುವುದು ಒಂಭತ್ತನೆಯ ಪಾತಕ, ನಿಮ್ಮ ಜಂಗಮದ ಪಾದೋದಕ ಪ್ರಸಾದವನು ತಂದು ತನ್ನ ಲಿಂಗಕ್ಕೆ ಕೊಟ್ಟು ಕೊಳದಿಹುದು ಹತ್ತನೆಯ ಪಾತಕ, ಇಂತೀ ಹತ್ತನೆಯ ಪಾತಕವ ಕಳೆದಲ್ಲದೆ, ಭಕ್ತನಲ್ಲ, ಮಹೇಶ್ವರನಲ್ಲ, ಪ್ರಸಾದಿಯಲ್ಲ, ಪ್ರಾಣಲಿಂಗಿಯಲ್ಲ, ಶರಣನೈಕ್ಯನಂತೂ ಆಗಲರಿಯ ಇದು ಕಾರಣ, ಕೂಡಲಚನ್ನ ಸಂಗಮದೇವಾ ಭಕ್ತಿಹೀನ ಜಡಜೀವಿಗಳು ನಿಮಗೆಂದೂ ದೂರವಯ್ಯಾ ||
೨
ಜಂಗಮವೆ ಪ್ರಾಣವೆಂದರಿದ ಭಕ್ತಂಗೆ ಜಂಗಮಪ್ರಸಾದವಿಲ್ಲದೆ ಲಿಂಗಪ್ರಸಾದವ ಕೊಳಲಾಗದು, ಜಂಗಮ ಪ್ರಸಾದವನು ಲಿಂಗಕ್ಕೆ ಸಲ್ಲದೆಂದು ಶಂಕಿಸಲಾಗದು, ಅದೆಂತೆಂದಡೆ, ಜಂಗಮಾದಿ ಗುರೂಣಾಂ ಚ ಅನಾದಿ ಸ್ವಯಲಿಂಗವತ್, ಆದಿಪ್ರಸಾದವಿರೋಧೇ ಇಷ್ಟೋಚ್ಛಿಷ್ಟಂತು ಕಿಲ್ಬಿಷಂ ಎಂದುದಾಗಿ ಪ್ರಾಣಭಾವದಲ್ಲಿ ಸಂಬಂಧವಾಗಿ ಇಷ್ಟಕ್ಕೂ ಸಂದಿತ್ತು ಈ ಭೇದವನರಿದು ಜಂಗಮ ಪ್ರಸಾದವಿಲ್ಲದೆ ಲಿಂಗಪ್ರಸಾದವ ಕೊಳಲಾಗದು ಕೂಡಲಚನ್ನಸಂಗಮದೇವಯ್ಯಾ ||
೩
ಲಿಂಗಭರಿತ ಶರಣ, ಶರಣಭರಿತ ಲಿಂಗವು, ಅದೆಂತೆಂದಡೆ, ಶರಣಮಧ್ಯೇ ಲಿಂಗಂ, ಲಿಂಗಮಧ್ಯೇ ಶರಣಃ ಎಂದುದಾಗಿ, ಶರಣ ಬೇರೆ? ಲಿಂಗ ಬೇರೆ? ಶಿವ ಶಿವಾ! ಒಂದೇ ಕಾಣಿರಣ್ಣಾ ಅಂತು, ಶರಣನ ಕ್ರೀಯೆಲ್ಲವೂ ಲಿಂಗದ ಕ್ರೀ, ಲಿಂಗದ ಕ್ರೀಯೆಲ್ಲವೂ ಶರಣನ ಕ್ರೀ, ಅದುಕಾರಣ, ಶರಣನ ಪ್ರಸಾದವು ಲಿಂಗಕ್ಕೆ ನೈವೇದ್ಯ ಕಾಣಾ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೪
ಆದಿಲಿಂಗ, ಅನಾದಿ, ಶರಣನೆಂಬುದು ತನ್ನಿಂದ ತಾನಾಯಿತ್ತು, ಕೇಳಿರಣ್ಣಾ, ಆದಿ ಕಾಯ, ಅನಾದಿ ಪ್ರಾಣ, ಈ ಉಭಯದ ಭೇದವ ತಿಳಿದು ವಿಚಾರಿಸಿ ನೋಡಿರಣ್ಣಾ ಅಂತು, ಅನಾದಿಯ ಪ್ರಸಾದ ಆದಿಗೆ ಸಲುವುದು ಅದೆಂತೆಂದಡೆ, ಅನಾದಿ ಜಂಗಮಶ್ಚೈವ ಆದಿಲಿಂಗ ಸ್ಥಲಂ ಭವೇತ್ ಅನಾದೇಶ್ಚ ವಿರೋಧೇನ ಇಷ್ಟೋಚ್ಚಿಷ್ಟಂ ತು ಕಿಲ್ಬಿಷಂ || ಇಂತೆಂದುದಾಗಿ, ಪ್ರಾಣಸ್ವರೂಪವೇ ಜಂಗಮ, ಪಿಂಡ ಸ್ವರೂಪವೇ ಇಷ್ಟಲಿಂಗ, ಪ್ರಾಣಪ್ರಸಾದ ವಿರೋಧವಾಗಿ ಪಿಂಡ ಪ್ರಸಾದವ ಕೊಂಡಡೆ ಕೊಂಡುದು ಕಿಲ್ಬಿಷ ಕೂಡಲಚನ್ನಸಂಗಮದೇವಾ ||
೫
ಲಿಂಗಪ್ರಸಾದವ ಜಂಗಮ ಕೊಡುವ ಕರ್ಮಿ, ನೀ ಕೇಳಾ! ಜಂಗಮ ಪ್ರಸಾದವ ಲಿಂಗಕ್ಕೆ ಕೊಡುವ ಸುಧರ್ಮಿ, ನೀ ಕೇಳಾ! ಲಿಂಗಪ್ರಸಾದವ ಜಂಗಮಕ್ಕೆ ಕೊಡುವುದು ಅನಾಚಾರ, ಜಂಗಮ ಪ್ರಸಾದವ ಲಿಂಗಕ್ಕೆ ಕೊಡುವುದು ಸದಾಚಾರ; ಅದೆಂತೆಂದಡೆ, ಲಿಂಗಾರ್ಪಿತಂ ಪ್ರಸಾದಂ ಚ ದದ್ಯಾಚ್ಚರಮೂರ್ತಯೇ, ಚರಾರ್ಪಿತಂ ಪ್ರಸಾದಂ ಚ ತದ್ಧದ್ಯಾಲ್ಲಿಂಗ ಮೂರ್ತಯೇ || ಎಂದುದಾಗಿ, ಇದು ಕಾರಣ, ಕೂಡಲಚನ್ನಸಂಗಯ್ಯಾ ಜಂಗಮ ಮುಖದಲ್ಲಿ ಲಿಂಗ ನಿರಂತರಸುಖಿಯಯ್ಯಾ ||
೬
ತನ್ನ ಲಿಂಗಕ್ಕೆ ಮಾಡಿದ ಬೋನವ ಜಂಗಮಕ್ಕೆ ನೀಡಬಾರದೆಂಬುದನೇಕ ನರಕ! ತನ್ನ ಲಿಂಗವಾರೋಗಿಸಿ ಮಿಕ್ಕ ಪ್ರಸಾದವ ಜಂಗಮಕ್ಕೆ ನೀಡುವುದನೇಕ ನಾಯಕ ನರಕ! ಆ ಜಂಗಮ ವಾರೋಗಿಸಿ ಮಿಕ್ಕ ಪ್ರಸಾದವೆನ್ನ ಲಿಂಗಕ್ಕೆ ಬೋನವಾಯಿತ್ತು, ಎನಗೆ ಪ್ರಸಾದವಾಯಿತ್ತು, ಭಕ್ತಿಗೆ ತೆರನಾಯಿತ್ತು, ಮುಕ್ತಿ ಹಸನಾಯಿತ್ತು ಕೂಡಲಚನ್ನಸಂಗಯ್ಯ ಎನಗೆಯೂ ನಿನಗೆಯೂ ಜಂಗಮಪ್ರಸಾದ ಪ್ರಾಣವಾಯಿತ್ತು ||
೭
ಜಂಗಮವಾರೋಗಿಸಿ ಮಿಕ್ಕುದು ಲಿಂಗಕ್ಕೆ ಓಗರ, ಲಿಂಗವಾರೋಗಿಸಿ ಮಿಕ್ಕುದು ಪ್ರಸಾದ ನೀಡಬಹುದು ಜಂಗಮ ಮುಖದಲ್ಲಿ ಅರ್ಪಿತವಾಯಿತ್ತು ಓಗರವಾಯಿತ್ತು, ಲಿಂಗಮುಖದಲ್ಲಿ ಪ್ರಸಾದವಾಯಿತ್ತು, ಇದು ಕಾರಣ ಕೂಡಲಚನ್ನಸಂಗಯ್ಯಾ ನಿನಗೆಯೂ ಎನಗೆಯೂ ಜಂಗಮಪ್ರಸಾದ ||
೮
ಜಂಗಮವೆ ಲಿಂಗವೆನಗೆ, ಜಂಗಮವೆ ಪ್ರಾಣವೆನಗೆ, ಎನಗೆಯೂ ನಿನಗೆಯೂ ಜಂಗಮ ಪ್ರಸಾದವೇ ಪ್ರಾಣ ಕಾಣಾ, ಕೂಡಲಸಂಗಯ್ಯಾ ||
೯
ಪ್ರಕೃತಿವಿಡಿದಿಹುದು ಗುರುಲಿಂಗಜಂಗಮ, ಜ್ಞಾನವಿಡಿದಿಹುದು ಗುರುಲಿಂಗಜಂಗಮ, ಇಂತೀ ಪ್ರಸಾದ ಸಗುಣವೆಂದು ಹಿಡಿದು ನಿರ್ಗುಣವೆಂದು ಬಿಡುವ ವ್ರತಗೇಡಿಗಳ ತೋರದಿರು ಕೂಡಲಚನ್ನಸಂಗಮದೇವಾ ||
೧೦
ಪಾದೋದಕ ಪ್ರಸಾದದಿಂದ ಮೇಲೆ ಪರವಿಲ್ಲವಾಗಿ, ಗುರುವಿಡಿದು ಲಿಂಗವ ಕಂಡೆ, ಲಿಂಗವಿಡಿದು ಜಂಗಮವ ಕಂಡೆ, ಪ್ರಸಾದದಿಂದೆ ಪರವ ಕಂಡೆ, ಪರವ ಕಂಡೆ, ಪರವ ತೋರಿದ ಗುರು ವಿನಾಜ್ಞೆಯನ್ನು ಮೀರುವ ದುರಾತ್ಮರನೆನ್ನ ಮುಖಕ್ಕೆ ತೋರದಿರು ಕಲಿದೇವರದೇವಯ್ಯಾ
೧೧
ಶ್ರೀ ಗುರುಲಿಂಗ ಜಂಗಮದ ಪಾದೋದಕ ಪ್ರಸಾದವ ಕೊಂಡೆವೆಂದೆಂಬಿರಿ, ಅವರು ಕೊಟ್ಟ ಪರಿಯಾವುದು? ನೀವು ಕೊಂಡ ಪರಿಯಾವುದು? ಆ ಗುರುವಿಂಗೆ ಜಂಗಮಪ್ರಸಾದವೆ ಬೇಕು, ಆ ಲಿಂಗಕ್ಕೆ ಜಂಗಮಪ್ರಸಾದವೆ ಬೇಕು; ಅದೆಂತೆಂದಡೆ, ಚರಪ್ರಸಾದಸ್ಸಂಗ್ರಾಹ್ಯೋ ಗುರುಲಿಂಗ ಜಂಗಮಾನಾಂ | ತದಿಚ್ಛಿಷ್ಟಂ ತು ಸಂಪ್ರಾಪ್ಯ ಭವೋನ್ಮುಕ್ತಿಸ್ತದಭವೇತ್ || ಎಂದುದಾಗಿ, ಕೂಡಲಚನ್ನಸಂಗಯ್ಯಾ, ನಿಮ್ಮ ಜಂಗಮಪ್ರಸಾದವಿಲ್ಲದಿರ್ದಡೆ ಗುರುವಾಗ ಬಾರದು; ಲಿಂಗವಾಗಬಾರದು; ಜಂಗಮವಾಗಬಾರದು ||
೧೨
ಗುರುವಾದಡೂ ಆಗಲಿ, ಲಿಂಗವಾದಡೂ ಆಗಲಿ, ಜಂಗಮವಾದಡೂ ಆಗಲಿ, ಪಾದೋದಕ ಪ್ರಸಾದವಿಲ್ಲದ ಪಾಪಿಯ ಮುಖವ ನೋಡಲಾಗದು, ಅವರ ನಡೆಯೊಂದು, ನುಡಿಯೊಂದು, ಕೆಮ್ಮನೇಯಹಂಕರಿಸಿ, ಬೆಬ್ಬನೇ ಬೆರೆವುತ್ತ ತಮ್ಮ ಉದರವ ಹೊರೆವ ದುರಾಚಾರಿಗಳ ಮೆಚ್ಚ ನಮ್ಮ ಕೂಡಲಸಂಗಮದೇವರು ||
ಇಂತು ಜಂಗಮ ಪಾದೋದಕ ಪ್ರಸಾದ ವಿಶ್ವಾಸಸ್ಥಲ ಸಮಾಪ್ತಿ ||
ಇಂತಪ್ಪ ಜಂಗಮ ಪಾದೋದಕ ಪ್ರಸಾದ ವಿಶ್ವಾಸಸ್ಥಲವೆ ಕಡೆಯಾಗಿ ಷಟ್ಟ್ರಕಾರವನುಳ್ಳ ಸರ್ವ ವಿಶ್ವಾಸ ಸಂಪೂರ್ಣಮಪ್ಪ ಬ್ರಹ್ಮಜ್ಞಾನಿಯ ಸದ್ಭಕ್ತಸ್ಥಲ ಸಮಾಪ್ತ ||
ಇಂತಪ್ಪ ಶಿವಭಕ್ತನೇ ಅಧಿಕನೆಂದು ಶಿವನು ನಮಸ್ಕಾರ ಮಾಡುವ ಶಿವಭಕ್ತ ಮಹಾತ್ಮ್ಯ ||
ಗ್ರಂಥ |
ಭಕ್ತಪ್ರಾಣ ಉಮಾದೇವಿ ಭಕ್ತಪ್ರಾಣೋ ಮಮೈವತು |
ಮತ್ತೋsಧೀಕೋ ಹಿ ಭಕ್ತಶ್ವ ತಸ್ಮಾದ್ಭಕ್ತಂ ನಮಾಮ್ಯಹಂ ||
ಇದು ಶ್ರೀ ಮದಮಿತೋರು ಲಿಂಗಾಂಗ ಸಂಯೋಗಾನುಭವ
ಪ್ರಸಿದ್ಧ ಪರಿಪೂರ್ಣ ಶೀಲ ಪರಮಾದ್ವೈತ ವಿಶ್ರಾಂತರುಮಪ್ಪ
ಪರಮಚರರೂಪ ಶ್ರೀ ಕರಸ್ಥಲದ ಮಲ್ಲಿಕಾರ್ಜುನೊಡೆಯರು ಸೇರಿಸಿದ
ಮಹಾನುಭವ ಬೋಧೆಯಪ್ಪ ಶ್ರೀ ಮದ್ಬ್ರಹ್ಮಾದ್ವೈತಸಿದ್ಧಾಂತ
ಷಟ್‌ಸ್ಥಲಾಭರಣದೊಳು ಬ್ರಹ್ಮಜ್ಞಾನಿಯಪ್ಪ ಭಕ್ತನ ವರ್ಗ
ಪ್ರಥಮ ಪರಿಚ್ಛೇದ ಸಮಾಪ್ತ
ಮಂಗಳ ಮಹಾ ಶ್ರೀ ಶ್ರೀ ಶ್ರೀ
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೯)
ಮಾಹೇಶ್ವರ ಸ್ಥಲ
೩೨. ಮಾಹೇಶ್ವರ ಸ್ಥಲ
ಇಂತು ಪರಮವಿಶ್ವಾಸದಿಂದ ಭಕ್ತನಾಗಿ ಆ ವಿಶ್ವಾಸದೊಳಗಣ ಏಕೋನಿಷ್ಠೆಯಿಂ ಬ್ರಹ್ಮ ಜ್ಞಾನಿಯಪ್ಪ ಭಕ್ತನು ತಾನೆ ಮಾಹೇಶ್ವರನಾದ ಮಾಹೇಶ್ವರಸ್ಥಲ ||
ವೃತ್ತ |
ಆಸ್ತಿಕ್ಯ ಬುದ್ಧಿನಿಯಮವ್ರತ ಸತ್ಯ ಧರ್ಮಂ
ಶೌಚಾದಿಲಕ್ಷಣ ಪರಿಸ್ಫುಟ ಸಚ್ಫರಿತ್ರಂ
ಲಿಂಗೈಕ್ಯನೈಷ್ಠಿ ಕತಯಾ ಸಹ ವೀರವೃತ್ತಂ
ಮಾಹೇಶ್ವರಸ್ಥಲಮಿತಿ ಪ್ರವದಂತಿ ಸಂತಃ ||  || ೧ ||
ಗ್ರಂಥ |
ಪರಸ್ತ್ರೀಂ ಪರದ್ರವ್ಯಂ ಚ ವರ್ಜಿತೋ ಭಾವಶುದ್ಧಿಮಾನ್
ಲಿಂಗನಿಷ್ಠಾತ್ಮಯುಕ್ತೋ ವಾ ಮಾಹೇಶ್ವರ ಇತಿಸ್ಮೃತಃ ||  || ೨ ||
ಸದಾಕಾಲೇ ಶಿವೇ ಭಕ್ತಿರ್ಲಿಂಗಜಂಗಮ ಪೂಜನಂ
ಏಕ ಪತ್ನೀವ್ರತಂ ವೀರಮಾಹೇಶ್ವರ ಮಹಾವ್ರತಂ ||  || ೩ ||
ಏಕ ನಿಷ್ಠಾವ್ರತಂ ಶೀಲಂ ದ್ವೀತೀಯಂ ಯೋ ನ ಮನ್ಯತೇ
ಪರಿಚ್ಛೇದಕರಂ ವೀರಮಾಹೇಶ್ವರಭೀಷ್ಟದಂ ||  || ೪ ||
ವಿದ್ಯಾಯಾಂ ರಮತೇ ನಿತ್ಯ ಮಾಯಾಂ ಹೇಯಾಂ ಶ್ವವದ್ರಹೇತ್
ಅನೇನೈವ ನಿರುಕ್ತೇನ ವೀರ ಮಾಹೇಶ್ವರಸ್ಮೃತಃ ||  || ೫ ||
ವಚನ |
೧
ಸಜ್ಜನ ಸದ್ಭಾವಿ ಅನ್ಯರಲ್ಲಿ ಕೈಯಾಂತು ಬೇಡ, ಲಿಂಗ ಮುಟ್ಟಿದ ಕೈ ಮೀಸಲು, ಕಂಗಳಲ್ಲಿ ಒಸೆದು ನೋಡ ಪರವಧುವ, ಅನ್ಯವ ನೆನೆಯ, ಮಾನವ ಸೇವೆಯ ಮಾಡ, ಲಿಂಗವು ಪೂಜಿಸಿ ಲಿಂಗವ ಬೇಡ, ಲಿಂಗ ಕೊಟ್ಟ ಹಂಗನೊಲ್ಲ, ಕೂಡಲಚನ್ನಸಂಗಯ್ಯಾ ನಿಮ್ಮ ಶರಣ ||
೨
ಛಲಬೇಕು ಶರಣಂಗೆ ಪರಧನವನೊಲ್ಲೆಂಬ, ಛಲಬೇಕು ಶರಣಂಗೆ ಪರಸತಿಯ ನೊಲ್ಲೆಂಬ, ಛಲಬೇಕು ಶರಣಂಗೆ ಪರದೈವನೊಲ್ಲೆಂಬ, ಛಲಬೇಕು ಶರಣಂಗೆ ಲಿಂಗಜಂಗಮವೊಂದೆಂಬ, ಛಲಬೇಕು ಶರಣಂಗೆ ಪ್ರಸಾದ ದಿಟವೆಂಬ, ಛಲವಿಲ್ಲದವರ ಮೆಚ್ಚ ಕೂಡಲ ಸಂಗಮದೇವ ||
೩
ಬಟ್ಟೆಯಲ್ಲಿ ಹೊನ್ನು, ವಸ್ತ್ರ ಬಿದ್ದಿದ್ದಡೆ ಕೈಮುಟ್ಟಿ ಎತ್ತಿದೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ! ನೀವಿಕ್ಕಿದ ಭಿಕ್ಷದಲ್ಲಿಪ್ಪೆನು, ಶಂಭುಜಕ್ಕೇಶ್ವರಾ! ಅಳಿಮನವ ಮಾಡಿ ಪರ ದ್ರವ್ಯಕ್ಕೆ ಆಸೆ ಮಾಡಿದೆಡೆ, ಎನ್ನ ನರಕದಲದ್ದಿ ನೀನೆದ್ದು ಹೋಗು ||
೪
ಹದಿನಾರು ತೆರನ ಭಕ್ತಿಯ ಮಾಡುವೆನು ಷೋಡಶೋಪಚಾರಂಗಳ ಮಾಡುವೆನು ಬಂದುದಕೆ ಪರಿಣಾಮವ ಮಾಡುವೆನು, ಇದ್ದುದಕ್ಕೆ ಇಂಬುಗೊಡುವೆನು, ಆಯತದಲ್ಲಿ ಲಿಂಗಾರ್ಚನೆಯ ಮಾಡುವೆನು, ಸ್ವಾಯತದಲ್ಲಿ ಲಿಂಗಭೋಗೋಪಭೋಗವ ಮಾಡುವೆನು ಅನರ್ಪಿತಂಗಳ ಹೊದ್ದಲೀಯದೆ, ಗುರುವಿಂಗೆ ತನುವ ಕೊಟ್ಟು ಲಿಂಗಕ್ಕೆ ಮನವಕೊಟ್ಟು, ಜಂಗಮಕ್ಕೆ ಧನವಕೊಟ್ಟು ಇಂತೀ ತ್ರಿವಿಧವ ವಿನಯದಲ್ಲಿ ನೇಮಿಸಿ ನಡೆವೆನು ಕೂಡಲ ಚನ್ನಸಂಗಮದೇವಯ್ಯಾ, ನೀವು ಮುಂತಾಗಿ ||
೫
ಎನ್ನ ಅರ್ಥವ ಅನರ್ಥವಮಾಡಿ ಕೋಳಾಹಳಂಗೈವುತ್ತಿರಲಿ! ಹುಟ್ಟಿದ ಮಕ್ಕಳ ಕಡಿಖಂಡವ ಮಾಡಿ ಕಡಿವುತ್ತಿರಲಿ! ಮುಟ್ಟಿದ ಸ್ತ್ರೀಯ ಮುಖದ ಮುಂದೆ ಅಭಿಮಾನವ ಕೊಂಡು ನೆರೆವುತ್ತಿರಲಿ! ಇಂತಿವು ಹೊರಗಣವು ಇನ್ನೆನಂಗದ ಮೇಲೆ ಬರಲಿ! ಇಕ್ಕುವ ಶೂಲಕ್ಕೆ ಪ್ರಾಪ್ತಿಯಾಗಲಿ ಹಾಕೊಂದಾಸೆ ಹನ್ನೊಂದೆಸೆಯ ಮಾಡುತ್ತಿರಲಿ! ಲಿಂಗಾರಾಧನೆಯ ಮಾಡುವೆನು, ಜಂಗಮಾರಾಧನೆಯ ಮಾಡುವೆನು, ಪ್ರಸಾದಕ್ಕೆ ತಪ್ಪೆನು, ಇಂತಪ್ಪ ಭಾಷೆಗೆ ಕಿಂಚಿತ್ತು ಹುಡಿಯಾದಡೆ ನೀನಂದೆ ಮೂಗ ಕೊಯ್ಯಿ, ಕೂಡಲಸಂಗಮದೇವಾ ||
೬
ಒಡವೆ ಭಾಂಡಾರ ಕಡವರದ್ರವ್ಯವ ಬಡ್ಡಿವ್ಯವಹಾರವನಾಡಿ ಮನೆಯಲ್ಲಿ ಹೊಯ್ದು ಕೊಂಡಿದ್ದೆನಾದಡೆ ಅದು ಎನ್ನ ಅರ್ಥವಲ್ಲ, ಅನರ್ಥವೆಂಬೆ ! ಆ ಧನದ ಮೇಲೆ ನಿಮ್ಮವರು ಬಂದು ಮನಬಂದ ಹಾಂಗೆ ಸೂರೆಗೊಳ್ಳುತ್ತಿದ್ದಡೆ, ಬೇಕು ಬೇಡೆಂದೆನಾದಡೆ, ನಿಮ್ಮಾಣೆ! ನಿಮ್ಮ ಪ್ರಮಥರಾಣೆ! ಕಾಮನೇಮವೆಂಬ ಸಿಂಧು ಬಲ್ಲಾಳನ ವಧುವ ಸರ್ವಭುವನದೊಡೆಯ ಸಂಗಮದೇವರು ಬೇಡಿದಂತೆ ಎನ್ನ ಸತಿ ನೀಲಲೋಚನೆ ಪೃಥ್ವಿಗಗ್ಗಳಿಕೆಯ ಚೆಲುವೆ! ಆಕೆಯ ನಿಮ್ಮವರು ಬಂದು, ನಡುಬೀದಿಯಲ್ಲಿ ಸಂಭೋಗವ ಮಾಡುತ್ತಿದ್ದಡೆ ಎನ್ನೊಡನಿರ್ದ ಸತಿಯೆಂದು ಮಾಯಕ್ಕೆ ಮರುಗಿದೆನಾದಡೆ ಮನದೊಡೆಯ, ನೀವೆ ಬಲ್ಲಿರಿ! ಸಿರಿಯಾಳ ಚಂಗಳವ್ವೆಯ ಮೆನೆಗೆ ಹೋಗಿ ಅವರ ಮಗನ ಬೇಡಿದ ಹಾಂಗೆ, ಸಂಗಮದೇವಾ, ನಿಮ್ಮ ಹೆಸರ ಚಿಕ್ಕ ಸಂಗಯ್ಯನೈದಾನೆ! ಆತನ ಕಡಿಕಂಡವ ಮಾಡಿ ಕಡಿದು ಬಾಣಸಂಗೈವುತ್ತಿದ್ದಡೆ ಎನ್ನುದರದಲ್ಲಿ ಹುಟ್ಟಿದ ಪುತ್ರನೆಂದು ಮಾಯಕ್ಕೆ ಮರುಗಿದೆನಾದಡೆ, ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ! ಇಂತೀ ತ್ರಿವಿಧವು ಹೊರಗಣವು! ಎನ್ನ ನೋವಿನೊಳಗಲ್ಲ; ಎನ್ನ ಬೇನೆಯೊಳಗಲ್ಲ! ಕದ್ದ ಕಳ್ಳನ ಹಾಂಗೆ ಹೆಡಗುಡಿಯಂ ಕಟ್ಟಿ ಶೂಲಕ್ಕೆ ಪ್ರಾಪ್ತಿಸಲು, ಸೂಜಿಯ ಮೊನೆಯಂತಪ್ಪ ಶೂಲದ ಐದು ಮೊನೆಯಲ್ಲಿ ಹಾಯ್ವಾಗ, ಅಂಥಾದರಲ್ಲಿ ಲಿಂಗಾರ್ಚನೆಯಂ ಮಾಡುವೆ ಜಂಗಮಾರ್ಚನೆಯ ಮಾಡುವೆ ಪ್ರಸಾದಕ್ಕೆ ತಪ್ಪಿದೆನಾದಡೆ, ಮೂಗ ಕೊಯ್ದಿಟ್ಟಿಗೆಯಲದ್ದಿ ಕನ್ನಡಿಯ ತೋರು, ಕೂಡಲಸಂಗಮದೇವ ||
೭
ಲಿಂಗಕ್ಕಲ್ಲದೆ ಮಾಡೆನೀ ಮನವ, ಜಂಗಮಕ್ಕಲ್ಲದೆ ನೀಡೆನೀ ಧನವ, ಪ್ರಸಾದಕ್ಕಲ್ಲದೆ ಮಾಡೆನೀ ತನುವ, ಈ ತ್ರಿವಿಧವನು ತ್ರಿವಿಧಕ್ಕರ್ಪಿಸುವೆ, ಅನರ್ಪಿತವಾದಡೆ ತಪ್ಪೆನ್ನದು, ನೀನಂದೆ ಮೂಗುಕೊಯ್ಯಿ, ಕೂಡಲಸಂಗಮದೇವ ||
೮
ಹಲ್ಲು ಹತ್ತಿ ನಾಲಗೆ ಹೊರಳದಿದ್ದಲ್ಲಿ ಮನವೆರಡಾದಡೆ ಆಣೆ ! ನಿಮ್ಮಾಣೆ ! ಮಾಡುವ ನೇಮಕ್ಕೆ ಛಲವಿಲ್ಲದಿರ್ದಡೆ ಆಣೆ! ನಿಮ್ಮಾಣೆ! ಕೂಡಲಸಂಗಮದೇವರೆನ್ನ ಮನವ ನೋಡಲಟ್ಟಿದಡೆ ಪ್ರಸಾದಕಲ್ಲದೆ ಬಾಯ್ದೆರದೆನಾದಡೆ ಆಣೆ | ನಿಮ್ಮಾಣೆ ||
೯
ಎನಿಸೆನಿಸೆಂದಡಾನು ಧೃತಿಗೆಡೆನಯ್ಯಾ, ಎಲುದೋರಿ ನರಹರಿದು ಕರುಳು ಕುಪ್ಪಳಿಸಿದಡಾನು ಧೃತಿಗೆಡೆನಯ್ಯಾಶಿರ ಹರಿದು ಅಟ್ಟೆ ನೆಲಕ್ಕೆ ಬಿದ್ದಡೆ ನಾಲಗೆ ಕೂಡಲಸಂಗ ಶರಣೆನುತಿದ್ದಿತಯ್ಯಾ ||
೧೦
ಒಣಗಿಸಿ ಎನ್ನ ಘಣಘಣನೆ ಮಾಡಿದಡೆಯೂ ಹರಣವುಳ್ಳನ್ನಕ್ಕ ನಿಮ್ಮ ಚರಣವ ನೆನೆವುದ ಮಾಣೆ! ಮಾಣೆ! ಶರಣೆಂಬುದ ಮಾಣೆ! ಮಾಣೆ! ಕೂಡಲಸಂಗಮದೇವ, ಎನ್ನ ಹೆಣನ ಮೇಲೆ ಕಂಚಿಟ್ಟುಂಡಡೆಯೂ ಮಾಣೆ ! ಮಾಣೆ ||
೧೧
ಒಡೆಯರೊಡವೆಯ ಕೊಂಡಡೆ, ಕಳ್ಳಂಗಾಯಿತ್ತೆಂಬ ಗಾದೆ ಎನಗಿಲ್ಲಯ್ಯಾ! ಇಂದೆನ್ನ ಧನವ, ನಾಳೆನ್ನ ವಧುವ ನಾಡಿದೆನ್ನ ತನುವ ಬೇಡಿರೇಕಯ್ಯಾ ! ಕೂಡಲಸಂಗಮದೇವಾ ಆನು ಮಾಡಿದುದಲ್ಲದೆ ಬಯಸಿದ ಬಯಕೆ ಸಲುವುದೆ ಅಯ್ಯಾ ||
೧೨
ಕಟ್ಟುವೆನುಪ್ಪರಗುಡಿಯ ಜಗವೆಲ್ಲಾ ಅರಿಯಲು ಮಾಡುವೆನೆನ್ನ ಕಾಯ ಕೆಡೆವೆನ್ನಕ್ಕ! ಬೇಡುವದೆನ್ನ ತನುಮನಧನವ, ಬೇಡಲಾರದ ಹಂದೆ, ಕೇಳು ಈ ಬಿರುದು ಸಂದಿತ್ತು ಕೂಡಲಸಂಗಮದೇವ ||
೧೩
ವೇದಕ್ಕೊರೆಯ ಕಟ್ಟುವೆ, ಶಾಸ್ತ್ರಕ್ಕೆ ನಿಗಳವನಿಕ್ಕುವೆ, ತರ್ಕದ ಬೆನ್ನ ಬಾರನೆತ್ತುವೆ, ಆಗಮದ ಮೂಗ ಕೊಯ್ವೆ, ನೋಡುಯ್ಯಾ, ಕೂಡಲಸಂಗಮದೇವಯ್ಯಾ ಮಾದಾರ ಚೆನ್ನಯ್ಯನ ಮನೆಯ ಮಗ ನಾನಯ್ಯಾ ||
ಶ್ರೀ ಮದ್ಬ್ರಹ್ಮಜ್ಞಾನಿಯಪ್ಪ ಮಾಹೇಶ್ವರನ ಪ್ರಥಮಸ್ಥಲ ಸಮಾಪ್ತ ||
೩೩. ಶ್ರುತಿ ಭ್ರಾಂತಿ ನಿರಸನ ಸ್ಥಲ
ಇಂತು ಶಿವನೊಲಿದ ಶಿವಭಕ್ತನೇ ಸತ್ಕುಲಜನೆಂದರಿದು ವರ್ಣಾಶ್ರಮಧರ್ಮಗಳ ಹೇಳುವ ಶ್ರುತಿ ತತಿಯೆಲ್ಲವ ನಿರಾಕರಿಸಿ, ಆ ಶ್ರುತಿಕಿಂಕರನಾಗದೆ ಆ ಶ್ರುತಿ ತತಿಯ ಮಸ್ತಕವ ಮೆಟ್ಟಿ ನಡೆವ ಬ್ರಹ್ಮಜ್ಞಾನಿಯಪ್ಪ ವೀರಮಾಹೇಶ್ವರನ ಶ್ರುತಿ ಭ್ರಾಂತಿ ನಿರಸನಸ್ಥಲ ||
ಗ್ರಂಥ |
ವರ್ಣಾಶ್ರಮಾಭಿಮಾನೇನ ಶ್ರುತಿದಾಸೋ ಭವೇನ್ನರಃ
ತಥಾಭಿಮಾನ ನಿರ್ಮುಕ್ತೋ ವರ್ತತೇ ಶ್ರುತಿಮೂರ್ಧನಿ ||  || ೧ ||
ವೇದಶಾಸ್ತ್ರ ಪುರಾಣಾನಿ ನ ಪ್ರಮಾಣಾನಿ ಸರ್ವಥಾ
ಸ್ವಾತ್ಮಸ್ಥವಸ್ತು – ವಿಜ್ಞಾನೇ ಪ್ರಮಾಣಂ ಸ್ವಯಮೇವ ಹಿ ||  || ೨ ||
ವೇದಶಾಸ್ತ್ರ ಪುರಾಣಾನಿ ಜ್ಞಾನಾರ್ಥ ಕೇಶವ ತ್ರಣು
ಜ್ಞಾನಾರ್ಥಂ ಲಭತೇ ಯಸ್ತು ವೇದಶಾಸ್ತ್ರೇಣ ತಸ್ಯ ಕಿಂ ||  || ೩ ||
ಮಂತ್ರಜಾಲಂ ಮಹಾದುಃಖಂ ತಂತ್ರಜಾಲಂ ತಥೈವ ಚ
ಶಾಸ್ತ್ರಜಾಲಮನೇಕಾರ್ಥ ತ್ರಯಂ ತ್ಯಕ್ತ್ವಾ ಸುಖೀ ಭವ ||  || ೪ ||
ಯಶ್ಯ ನಾಸ್ತಿ ಶಿವೇ ಭಕ್ತಿ ಶಾಸ್ತ್ರಂ ತಸ್ಯ ಕರೋತಿ ಕಿಂ
ಲೋಚನಾಭ್ಯಾಂ ವಿಹಿ ನಸ್ಯ ದರ್ಪಣಃ ಕಿಂ ಕ ಕರಿಷ್ಯತಿ ||  || ೫ ||
ವಚನ |
೧
ಆಗಮಪುರುಷರಿರಾ, ನಿಮ್ಮ ಆಗಮ ವಾಯವಾಗಿ ಹೋಯಿತ್ತೇ? ವಿದ್ಯಾಪುರುಷರಿರಾ, ನಿಮ್ಮ ವಿದ್ಯೆ ಅವಿದ್ಯೆಯಾಗಿ ಹೋದಲ್ಲಿ ಬರಿಮುಖರಾದಿರಲ್ಲ! ವೇದಪುರುಷರಿರಾ, ನಿಮ್ಮ ವೇದ ಹೊಲಬುದಪ್ಪಿ ವೇದವೇ ದೈವವೆಂದು ಕೆಟ್ಟಿರಲ್ಲ, ಪುರಾಣಪುರುಷರಿರಾ, ನಿಮ್ಮ ಪುರಾಣವಿಚಾರ ಭ್ರಷ್ಟಾದಲ್ಲಿ ನೀವು ಒಡನೆ ಭ್ರಷ್ಟರಾದಿರಲ್ಲ ! ಶಾಸ್ತ್ರ ಪುರುಷರಿರಾ, ನಿಮ್ಮ ಶಾಸ್ತ್ರ ಮಹಾಪಥದ ಹೊನಲಲ್ಲಿ ಹೋದಲ್ಲಿ, ಭಕ್ತದೇಹಿಕದೇವನೆಂದರಿಯದೆ ಕೆಟ್ಟಿರಲ್ಲ! ‘ಯತ್ರ ಶಿವಸ್ತತ್ರ ಮಹೇಶ್ವರನೆಂ’ದು ಹೇಳಿತ್ತು ಮುನ್ನ, ಅಂತು ಭಕ್ತನಿತ್ಯಸತ್ಯ ಸನ್ನಹಿತ, ಗುಹೇಶ್ವರ, ನಿಮ್ಮ ಶರಣ ||
೨
ನಾದದ ಬಲದಿಂದ ವೇದಂಗಳಾದವಲ್ಲದೆ ವೇದ ಸ್ವಯಂಭುವಲ್ಲ; ನಿಲ್ಲು! ಮಾತಿನ ಬಲದಿಂದ ಶಾಸ್ತ್ರಂಗಳಾದವಲ್ಲದೆ ಶಾಸ್ತ್ರ ಸ್ವಯಂಭುವಲ್ಲ; ನಿಲ್ಲು! ಪಾಷಾಣದ ಬಲದಿಂದ ಸಮಯಂಗಳಾದವಲ್ಲದೆ ಸಮಯ ಸ್ವಯಂಭುವಲ್ಲ; ನಿಲ್ಲು! ಇಂತೀ ಮಾತಿನ ಬಣಬೆಯ ಮುಂದಿಟ್ಟುಕೊಂಡು ಆತನ ಕಂಡೆನೆಂದಡೆ ಆತನತ್ಯತಿಷ್ಟದ್ದಶಾಂಗುಲ! ಆತನೆಂತು ಸಿಲುಕುವನೆಂದಾತನಂಬಿಗ ಚೌಡಯ್ಯ ||
೩
ಅಜ್ಞಾನವೆಂಬ ತೊಟ್ಟಿಲೊಳಗೆ ಜ್ಞಾನವೆಂಬ ಶಿಶುವ ಮಲಗಿಸಿ ಸಕಲವೇದಶಾಸ್ತ್ರವೆಂಬ ನೇಣ ಕಟ್ಟಿ ಹಿಡಿದು ತೂಗಿ ಜೋಗುಳವಾಡುತೈದಾಳೆ ಭ್ರಾಂತಿಯೆಂಬ ತಾಯಿ! ತೊಟ್ಟಿಲು ಮುರಿದು, ನೇಣುಹರಿದು ಜೋಗುಳ ನಿಂದಲ್ಲದೆ, ಗುಹೇಶ್ವರನೆಂಬ ಲಿಂಗವ ಕಾಣಬಾರದು ||
೪
ವೆಂದವೆಂಬುದು ಓದಿನ ಮಾತು ಶಾಸ್ತ್ರವೆಂಬುದು ಸಂತೆಯ ಸುದ್ಧಿ, ಪುರಾಣವೆಂಬುದು ಪುಂಡರ ಗೋಷ್ಠಿ, ತರ್ಕವೆಂಬುದು ತಗರ ಹರಟೆ, ಭಕ್ತಿಯೆಂಬುದು ತೋರಿಯುಂಬ ಲಾಭ ಗುಹೇಶ್ವರನೆಂಬುದು ಮೀರಿದ ಘನವು ||
೫
ವೇದ ಘನವೆಂಬುದೊಂದು ಸಂಪಾದನೆ, ಶಾಸ್ತ್ರ ಘನವೆಂಬುದೊಂದು ಸಂಪಾದನೆ, ಪುರಾಣ ಘನವೆಂಬುದೊಂದು ಸಂಪಾದನೆ, ಆಗಮ ಘನೆವೆಂಬುದೊಂದು ಸಂಪಾದನೆ, ಅಹುದೊಂಬುದೊಂದು ಸಂಪಾದನೆ, ಅಲ್ಲವೆಂಬುದೊಂದು ಸಂಪಾದನೆ, ಗುಹೇಶ್ವರನೆಂಬ ಮಹಾಘನದ ನಿಜವನರಿಯದ ಕಾರಣ, ಹಲವು ಸಂಪಾದನೆಗಳಾದವು ||
೬
ಓದಿಯೋದಿ ವೇದ ವಾದಕ್ಕಿಕ್ಕಿತ್ತು, ಕೇಳಿ ಕೇಳಿ ಶಾಸ್ತ್ರ ಸಂದೇಹಕ್ಕಿಕ್ಕಿತು, ಅರಿದೆನರಿದೆನೆಂದು ಆಗಮ ಅಗಲಕ್ಕೆ ಹರಹಿತ್ತಲಯ್ಯಾ, ನೀನೆತ್ತ ನಾನೆತ್ತಲೆಂದು ಬೊಮ್ಮ ಬಕ್ಕಬಯಲು ಗುಹೇಶ್ವರಾ ||
೭
ವೇದ ವೇದಿಸಲರಿಯೆದೆ ಕೆಟ್ಟವು, ಶಾಸ್ತ್ರ ಸಾಧಿಸಲರಿಯದೆ ಕೆಟ್ಟವು, ಪುರಾಣ ಪೂರೈಸಲರಿಯದೆ ಕೆಟ್ಟವು, ಹಿರಿಯರು ತಮ್ಮ ತಾವರಿಯದೆ ಕೆಟ್ಟರು, ತಮ್ಮ ಬುದ್ಧಿ ತಮ್ಮನೆ ತಿಂದಿತ್ತು! ನಿಮ್ಮನೆತ್ತ ಬಲ್ಲರು, ಹೇಳಾ, ಗುಹೇಶ್ವರಾ? ||
೮
ಓದಿನ ಹಿರಿಯರು, ವೇದದ ಹಿರಿಯರು, ಶಾಸ್ತ್ರದ ಹಿರಿಯರು, ಪುರಾಣದ ಹಿರಿಯರು, ವೇಷದ ಹಿರಿಯರು, ಭಾಷೆಯ ಹಿರಿಯರು, ಇವರೆಲ್ಲರು ತಮ್ಮ ಮೆರೆದರಲ್ಲದೆ ನಿಮ್ಮ ಮೆರೆದುದಿಲ್ಲ ತಮ್ಮ ಮರೆದು ನಿಮ್ಮ ಮೆರೆದಡೆ, ಕೂಡಿಕೊಂಡಿದ್ದ ನಮ್ಮ ಕೂಡಲ ಸಂಗಮದೇವರು ||
೯
ವೇದಶಾಸ್ತ್ರ ಪುರಾಣವನೋದಿದವರು ಹಿರಿಯರೇ? ಕವಿ ಗೀತವಾದಿ ವಾಗ್ಮಿಗಳು ಹಿರಿಯರೇ? ನಟ್ಟವಿಗ ಬಾಣ ವಿಲಾಗು ವಿದ್ಯೆಯಕಲಿತ ಡೊಂಬನೇನು ಕಿರಿಯನೇ? ಹಿರಿಯತನವಾವುದಯ್ಯಾ ಎಂದಡೆ ಗುಣ ಜ್ಞಾನ ಆಚಾರ ಶೀಲ ಧರ್ಮ! ಕೂಡಲಚನ್ನಸಂಗನ ಶರಣರು ಸಾಧಿಸಿದ ಸಾಧನೆಯೆ ಹಿರಿಯತನ ||
೧೦
ವೇದ ವಿಪ್ರರ ಬೋಧೆ, ಶಾಸ್ತ್ರ ಸಂತೆಯ ಮಾತು, ಪುರಾಣ ಪುಂಡರ ಗೋಷ್ಠಿ, ಆಗಮ ಅನೃತದ ನುಡಿ, ತರ್ಕ ವ್ಯಾಕರಣ ಕವಿತಾಪ್ರೌಢಿಮೆ – ಇಂತಿವರಂಗದ ಮೇಲೆ ಲಿಂಗವಿಲ್ಲದ ಭಾಷೆ, ಇದು ಕಾರಣ ತನ್ನೊಳಗನರಿದ ಅನುಭವಿಯಿಂದ ಘನವಿಲ್ಲೆಂದ ನಮ್ಮ ಕಲಿ ದೇವರದೇವ ||
೧೧
ವೇದಶಾಸ್ತ್ರ ಪುರಾಣಾಗಮಂಗಳೆಲ್ಲವು ಕೊಟ್ಣಣವ ಕುಟ್ಟುವ ನುಚ್ಚು ತೌಡು ಕಾಣಿ ಭೋ! ಇವ ಕುಟ್ಟಲೇಕೆ? ಅತ್ತಲಿತ್ತ ಹರಿವ ಮನದ ಶಿರವನರಿದಡೆ ಬಚ್ಚ ಬರಿಯ ಬಯಲು, ಚನ್ನಮಲ್ಲಿಕಾರ್ಜುನಾ ||
೧೨
ವೇದವಾಕ್ಯ ವಿಚಾರಕ್ಕೆ ಬೀಜ, ಶಾಸ್ತ್ರವಾಕ್ಯ ಸಂದೇಹಕ್ಕೆ ಬೀಜ, ಪುರಾಣವಾಕ್ಯ ಪುಣ್ಯಕ್ಕೆ ಬೀಜ, ಭಕ್ತಿಯಫಲ ಭವಕ್ಕೆ ಬೀಜ, ಏಕೋಭಾವದ ನಿಷ್ಠೆ ಸಮ್ಯಕ್ ಜ್ಞಾನಕ್ಕೆ ಬೀಜ, ಸಮ್ಯಕ್‌ಜ್ಞಾನ ಅದ್ವೈತಕ್ಕೆ ಬೀಜ, ಅದ್ವೈತ ಅರಿವಿಂಗೆ ಬೀಜ, ಅರಿವನಾರಡಿಗೊಂಡು ಕುರುಹಿಲ್ಲದ ಲಿಂಗದಲ್ಲಿ ತೆರಹಿಲ್ಲದಿಪ್ಪುದನರಿಯಾ ಉರಿಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರಾ ||
೧೩
ಅನಂತ ವೇದಶಾಸ್ತ್ರಾಗಮ ಪುರಾಣ – ತರ್ಕ – ತಂತ್ರಗಳನು ಆತ್ಮ ಮಾಡಿದನಲ್ಲದೆ ಆತ್ಮನನವು ಮಾಡಿದುದಿಲ್ಲ ಎನ್ನ ಅಂತರಂಗದ ಅರಿವಿನ ಮೂರ್ತಿಯಾಗಿ ಎನ್ನ ಉರಿಲಿಂಗ ಪೆದ್ದಿಪ್ರಿಯ ದೇವರು ಸಂಕಲ್ಪಿಸಿ ಆಗೆಂದಡಾದವು ||
ಇಂತು ಶ್ರುತಿಭ್ರಾಂತಿ ನಿರಸನಸ್ಥಲವು ಸಮಾಪ್ತ ||
೩೪. ಸ್ಥಿತಿ ಭ್ರಾಂತಿ ನಿರಸನ ಸ್ಥಲ
ಇಂತಪ್ಪ ಶ್ರುತಿ ಭ್ರಾಂತಿ ನಿರಸನವಂ ಮಾಡಿ ಉತ್ಪತ್ತಿ ಸ್ಥಿತಿ ಲಯಂಗಳಿಗೆ ಶಿವನೆ ಕರ್ತನೆಂದರಿದು ಇಂದಿಗೆಂತು ನಾಳಿಗೆಂತೆಂಬ ಚಿಂತೆಯನಳಿದು, ಸರ್ವತ್ರ ಶಿವಚಿಂತನೆ ಯೆಂದರಿದು ನಿಶ್ಚಿಂತನಾದ ಬ್ರಹ್ಮಜ್ಞಾನಿಯಪ್ಪ ವೀರ ಮಾಹೇಶ್ವರನ ಸ್ಥಿತಿ ಭ್ರಾಂತಿ ನಿರಸನ ಸ್ಥಲ ||
ಗ್ರಂಥ |
ಉತ್ಪತ್ತಿ ಸ್ಥಿತಿ ನಾಶಾದಿಶ್ಯಿವಾಜ್ಞಾ ಸರ್ವಜಂತುಷು
ಸ್ವಸ್ತಿತಿಚಿಂತಾಂ ಸಂವರ್ಜ್ಯ ಸದಾ ಶಂಭುಂ ವಿಚಿಂತಯೇತ್ ||  || ೧ ||
ಉತ್ಪತ್ತಿ ಸ್ಥಿತಿ ನಾಶೇಷು ಸ್ಥಿತಿ ಚಿಂತಾ ಕುತಸ್ತವ
ಯಥೋತ್ಪತ್ತಿರ್ಯಥಾನಾಶಃ ಸ್ಥಿತಿಸ್ತದ್ವಧ್ಭವಿಷ್ಯತಿ ||  || ೨ ||
ಉಪಕರ್ತುಃ ಪರಂ ದ್ರವ್ಯಂ ಯತ್ತಾತ್ಕಾಲ ಸಮುದ್ಭವಂ
ಕಿಮಾಸ್ತೆ ತಾಲವೃಂತಸ್ಯ ಮಂದಮಾರುತ ಸಂಗ್ರಹಃ ||  || ೩ ||
ಯೋ ಮೇ ಗರ್ಭಗತಸ್ಯಾಪಿ ವೃತ್ತಿಂ ಕಲ್ಪಿತವಾನ್ ಪ್ರಭುಃ
ಶೇಷವೃತ್ತಿ ಪ್ರಧಾನೇ ತು ಸುಪ್ತಸ್ಸ ಅಥವಾ ಮೃತಃ ||  || ೪ ||
ವಚನ |
೧
ಶಿವಲಿಂಗವು ಕೊಟ್ಟ ಆಯುಷ್ಯದಲ್ಲಿ ನಿಮಿಷಾರ್ಧವ ಹೆಚ್ಚಿಸಬಾರದು, ನಿಮಿಷಾರ್ಧವು ಕುಂದಿಸಬಾರದು, ಶಿವಲಿಂಗವು ಕೊಟ್ಟ ಭಾಷೆಯಲ್ಲಿ ಕಾಣಿಯ ಹೆಚ್ಚಿಸಬಾರದು ಕಾಣಿಯ ಕುಂದಿಸಬಾರದು, ಶಿವಲಿಂಗವು ಹರಿಬ್ರಹ್ಮಾದಿಗಳಿಗೆಯು ತೃಣದಂತಪ್ಪ ಕಾರ್ಯವ ಮಾಡಬಾರದು, ಅದೆಂತೆಂದಡೆ:ತೇನ ವಿನಾ ತೃಣಾಗ್ರಮಪಿ ನ ಚಲತಿ, ಎಂದುದಾಗಿ, ಉತ್ಪತ್ತಿ ಸ್ಥಿತಿಲಯಕ್ಕೆ ಶಿವನೊಬ್ಬನೆ ಕರ್ತನಲ್ಲದೆ ಮತ್ತಾರೂ ಇಲ್ಲ, ಅದೆಂತೆಂದಡೆ : ಉತ್ಪತ್ತಿ ಸ್ಥಿತಿಲಯಕ್ಕೆ ಶಿವನೊಬ್ಬನೆ ಕರ್ತನಲ್ಲದೆ ಮತ್ತಾರೂ ಇಲ್ಲ, ಅದೆಂತೆಂದಡೆ : ಉತ್ಪತ್ತಿ ಸ್ಥಿತಿನಾಶಾದಿಃ ಶಿರ್ವಾಜ್ಞಾ ಸರ್ವ ಜಂತುಷು, ಸ್ವಸ್ಥಿತಿ ಚಿಂತಾಂ ಸಂವರ್ಜ್ಯ ಸದಾ ಶಂಭುಂ ವಿಚಿಂತಯೇತ್, ಎಂದುದಾಗಿ, ಇದನರಿತು ಇನ್ನೇಕೆ ಅನ್ಯಕಾಸೆ ಮಾಡುವಿರಿ? ಅನ್ಯರು ಆಯುಷ್ಯ – ಭವಿಷ್ಯ – ಭೋಗಾದಿ ಭೋಗಂಗಳ ಕೊಟ್ಟಾರೆಂಬ ಆಶೆ ಬೇಡ; ಕೊಡರೆಂಬ ಕ್ಲೇಶ ಬೇಡ, ಶಿವಾಧೀನವಲ್ಲದೆಯಿಲ್ಲವೆಂಬುದನರಿದು,ಪರಿಣಾಮಿಸಿಕೊಂಡು ಪರಿಣಾಮದಿಂದ ಲಿಂಗವನರ್ಚಿಸಿ, ಪೂಜಿಸಿ, ಕೇವಲ ವಿಶ್ವಾಸಮಂ ಮಾಡಿದಡೆ ಬೇಡಿತ್ತ ಕೋಡುವನು, ಇಹಪರಸಿದ್ಧಿ, ನೆರೆನಂಬು ಮನವೆ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರನ ||
೨
ಆಗದ ಕಾಲಕ್ಕೆ ಆಗೆಂದಡಾಗದು, ಆಗಬೇಕೆಂದು ನಾನು ಬೆಂಬೀಳನಯ್ಯಾ ಆಗುಮಾಡುವ ತಂದೆ ನೀನು, ಆಡಿ ಬಹಮಕ್ಕಳಿಗೆ ಊಡುವ ತಾಯಂತೆ ನೋಡಿ ಸಲಹೆನ್ನ ಕೂಡಲ ಸಂಗಮದೇವಾ ||
೩
ಹುಟ್ಟಿಸಿದ ಬಳಿಕ ಕೊಟ್ಟ ಭೋಗಂಗಳ ತಪ್ಪಿಸಿಹೆನೆಂದಡೆ ತಪ್ಪುವು ನೋಡಯ್ಯಾ ಎನ್ನಗಿನ್ನೆಂತೋ ಎನ್ನಗಿನ್ನೆಂತೋ ಎನ್ನಗಿನ್ನೆಂತೆಂದು ಚಿಂತಿಸಲೇಕಯ್ಯಾ? ನಾ ಭುಕ್ತಂ ಕ್ಷೀಯತೇ ಕರ್ಮ ಎಂಬ ಶ್ರುತಿ ತಪ್ಪುವುದೇ? ಕೂಡಲಸಂಗಮದೇವಾ ||
೪
ಕಾಯಕಕಳವಳಕಂಜಿ ಕಾಯಯ್ಯಾ ಎನ್ನೆನು, ಜೀವನೋಪಾಯಕಂಜಿ ಈಯಯ್ಯಾ ಎನ್ನೆನು, ಯುದ್ಭಾವಂ ತದ್ಭವತಿ, ಉರಿಬರಲಿ! ಸಿರಿಬರಲಿ! ಬೇಕು ಬೇಡೆನ್ನೆನು, ನಿಮ್ಮ ಹಾಗೆ; ಮಾನವರ ಬೇಡೆ! ಆಣೆ! ನಿಮ್ಮಾಣೆ! ಕೂಡಲಸಂಗಮದೇವಾ ||
೫
ಅದು ಬೇಕು, ಇದು ಬೇಕು, ಎಂದೆಂಬ ಎದೆಗುದಿಹತನ ಬೇಡ, ಹದುಳಿಗನಾಗಿ ಇದ್ದಡೆ ಸಾಕು ಪಡಿಪದಾರ್ಥ ತನ್ನಿದ್ದೆಡೆಗೆ ಬಹುದು, ನಿಧಿನಿಕ್ಷೇಪ ತನ್ನಿದ್ದೆಡೆಗೆ ಬಹುದು, ಹೃದಯ ಶುದ್ಧನಾಗಿ ಸಕಳೇಶ್ವರ ದೇವ ಶರಣೆಂದಡೆ, ನಿಜಪದವನೀವನು ||
೬
ಮನೆಮನೆದಪ್ಪದೆ ಹಗಹಗದ ಭತ್ತ ಎನಗಿಲ್ಲೆಂದು ಬೆಂಬೀಳಲೇಕಯ್ಯಾ? ಶಿವಶರಣೆಂಬ ಹಗದ ಭತ್ತ ಭವಭವದಲ್ಲಿ ಬಳಸಲುಂಟು | ತವನಿಧಿಯ ಹಡದ ನಮ್ಮ ಜೇಡರ ದಾಸಯ್ಯನುಂಟು, ಕೂಡಲಸಂಗಮದೇವಾ ||
೭
ಅಂದಂದಿಗೆ ನೂರು ತುಂಬಿತ್ತೆಂಬಂತಿರಬೇಕು, ಸಂದ ಪುರಾತರ ನೆನೆಯುತ್ತಿರಬೇಕು, ಜಂಗಮ ಮಠಕ್ಕೆ ಬಂದಡೆ ವಂಚನೆಯಿಲ್ಲದೆ ಮಾಡಬೇಕು ಎನಗಿದೇ ವರವನೀವುದು ಬಸವಪ್ರಿಯ ಕೂಡಲಚನ್ನಸಂಗಮದೇವಾ ||
೮
ಹಿಂದೆ ಬಂದುದನರಿದುದಿಲ್ಲಾಗಿ, ಮುಂದೆ ಬಹುದಕ್ಕೆ ಚಿಂತಿಸಲೇಕೆ? ಇಂದಿಗೆಂಬುದು ಲಿಂಗದೊಲವು ಶಿವಭಕ್ತಂಗೆ, ನಾಳಿಗೆಂಬುದು ಬದ್ಧಭವಿತನ ಎನ್ನಾದಿಗುರು ಕಪಿಲಸಿದ್ಧ ಮಲ್ಲಿಕಾರ್ಜುನದೇವಾ, ನೀವಂದಂದಿಂಗೆ ಕೊಟ್ಟ ಪಡಿ ತಪ್ಪದಯ್ಯಾ ||
೯
ದೊರೆಕೊಂಡಂತೆ ಮನದಣಿದಿಪ್ಪವರ, ದುಃಖಕ್ಕೆ ದೂರವಾಗಿಪ್ಪವರ, ಒಳಗೆ ನೆರೆಯರಿದು ಹೊರಗ ಮರೆದಿಪ್ಪವರ, ಸದಾ ಸಂತೋಷದಲ್ಲಿಪ್ಪವರ ತೋರಿ ಬದುಕಿಸಯ್ಯಾ ಸಕಳೇಶ್ವರಾದೇವಾ, ನಾನೇನುವನೊಲ್ಲೆ, ಎನಗಿದೇ ವರವು ಕಂಡಾ! ತಂದೇ ||
೧೦
ಅಂದಂದಿಗೆ ಬಂದ ಧನವನಂದಂದಿಗೆ ವೆಚ್ಚಿಸಿ ಊರ್ಧ್ವನಿರಾಳನಾಗಿಪ್ಪುದಿದೇ ತೆರನು; ಇದಾರಿಗೂ ವಶವಲ್ಲ; ಎಂದೂ ಸಾಧಿಸಬಾರದ ಒಬ್ಬ ಪುರುಷನ ಸಾಧಿಸಬಲ್ಲಡೆ ಹಿರಿಯರಿಬ್ಬರೂ ತನ್ನ ವಶರಪ್ಪರು; ತನ್ನವರಾದಡೆ, ಸರ್ವವೂ ಸಾಧ್ಯವಪ್ಪುದು; ಸರ್ವವೂ ಸಾಧ್ಯವಾದಡೆ, ತಾನಿಲ್ಲ, ಬಯಲಹುದಕ್ಕೆ ಇದೇ ಚಿಹ್ನ ನೋಡಾ! ಇದನರಿದು ನಂಬುವುದು, ನಂಬಲರಿಯದಿದ್ದಡೆ ಗುಹೇಶ್ವರಲಿಂಗದಲ್ಲಿ ಚನ್ನಬಸವಣ್ಣ ಹೋಣೆಯ ಕೊಡುವೆನು ||
೧೧
ಭಕ್ತಂಗೆ ಉತ್ಪತ್ತಿಯಲ್ಲಾಗಿ ಸ್ಥಿತಿಯಿಲ್ಲ ಸ್ಥಿತಿಯಿಲ್ಲಾಗಿ ಲಯವಿಲ್ಲ, ಮುನ್ನ ಎಲ್ಲಿಂದ ಬಂದನಲ್ಲಿಗೆ ಹೋಗಿ ಸುಖಿಯಾಗಿಪ್ಪ ಗುಹೇಶ್ವರಲಿಂಗ ನಿಮ್ಮ ಶರಣ ||
ಇಂತು ಸ್ಥಿತಿಭ್ರಾಂತಿ ನಿರಸನ ಸ್ಥಲ ಸಮಾಪ್ತ ||
೩೫. ಪ್ರಪಂಚ ಭಕ್ತನಿರಸನ ಸ್ಥಲ
ಇಂತಪ್ಪ ಸ್ಥಿತಿ ಭ್ರಾಂತಿ ನಿರಸನವ ಮಾಡಿ ಅರ್ಥಪ್ರಾಣಾಭಿಮಾನವೆಂಬ ತ್ರಿಬಂಧವಹ ಪ್ರಪಂಚಿತ ಭಕ್ತಿಯೊಳಗೆ ಲಿಂಗವಿಲ್ಲೆಂದರಿದ ಬ್ರಹ್ಮಜ್ಞಾನಿಯಪ್ಪ ವೀರಮಾಹೇಶ್ವರನ ಪ್ರಪಂಚ ಭಕ್ತನಿರಸನ ಸ್ಥಲ ||
ಗ್ರಂಥ |
ದೇಹೆಂದ್ರಿಯ ಮನಃಪ್ರಾಣಾಹಂಕಾರಾ ಭವಿನೋ ಮತಾಃ
ಸ ಏವ ಭವಿ ಭಕ್ತನಾಂ ವಿಭಕ್ತೋ ಭಕ್ತ ಉಚ್ಯತೇ ||  || ೧ ||
ಪಕ್ಷಪಾತ್ ಪಂಕ್ತಿಭೇದಶ್ಚ ಜಿಹ್ವಾನಿಷ್ಠುರ ಏವ ಚ
ವಿತ್ತಶಾಠ್ಯಸ್ತ್ವದಾತಾ ಚ ನ ಭಕ್ತಶ್ಚಾತ್ಮಚೋರಕಃ ||  || ೨ ||
ವಚನ |
೧
ಕಬ್ಬಿನ ಮೇಲೆ ಜೇನಿಟ್ಟಿತೆಂಬರು ಅವು ಒಂದರ ಸಿಹಿಯನೊಂದರಿಯವು, ಭಕ್ತ ಜಂಗಮದ ನಡುವೆ ಅರ್ಥ ಪ್ರಾಣಾಭಿಮಾನವೆಂಬ ಸಿಗುರು ಕಾಡಿತ್ತು ಕಾಣಾ! ಕೂಡಲಸಂಗಮದೇವಾ ||
೨
ಕಾರಣವಿಲದೆ ಕಾರ್ಯವಿಲ್ಲ, ಏತಕ್ಕೆ ಭಕ್ತರಾದೆವೆಂಬಿರಾ! ಐವರ ಬಾಯ ಎಂಜಲ ನುಂಬಿರಿ, ಐವರು ಸ್ತ್ರೀಯರ ಮುಖವನರಿಯರಿ, ಮೂರು ಸಂಕಲೆಯ ಕಳೆಯಲರಿಯರಿ, ಕಾಯವಿಡಿದು ಲಿಂಗವ ಮುಟ್ಟಿಹೆನೆಂಬ ಭ್ರಮೆಯ ನೋಡಾ ಗುಹೇಶ್ವರಾ ||
೩
ಕಲ್ಲ ಹೋರಿನೊಳಗೊಂದು ಕೆಚ್ಚು ಹುಟ್ಟಿತ್ತ ಕಂಡೆ, ಹುಲ್ಲ ಮೇವ ಎರಳೆಯ ಹುಲಿಯ ಸರಸವ ಕಂಡೆ, ಎಲ್ಲರು ಸತ್ತು ಆಡುತಿಪ್ಪುದ ಕಂಡೆ, ಇನ್ನೆಲ್ಲಿಯ ಭಕ್ತಿ ಹೇಳಾ ಗುಹೇಶ್ವರಾ ||
೪
ತನುವಿನಲ್ಲಿ ತನು ಸವೆಯದು, ಮನದಲ್ಲಿ ಮನ ಸವೆಯದು, ಧನದಲ್ಲಿ ಧನಸವೆಯದು, ಭಕ್ತಿಯುಕ್ತಿಯ ಮಾತು ನಿನಗೇಕೆ ಹೇಳಾ ಬಸವಾ| ಮಾಟಕೂಟಬೆಂಬ ಕೀರ್ತಿವಾರ್ತೆಗೆ ಸಿಲುಕಿ ಜಂಗಮವೆ ಲಿಂಗವೆಂಬುದ ಮರೆದೆಯಲ್ಲಾ ಬಸವಣ್ಣಾ ! ಗುಹೇಶ್ವರನ ಶರಣರಿಗೆ ತ್ರಿಕರಣವನೊಪ್ಪಿದಲ್ಲದೆ ಭಕ್ತನಾಗಬಾರದು ಕಾಣಾ ಸಂಗನಬಸವಣ್ಣಾ ||
೫
ಜಂಗಮವೆ ಲಿಂಗವೆಂದು ನಂಬಿಕ ಬಳಿಕ ಸಂದೇಹವಿಲ್ಲದಿರಬೇಕು ನೋಡಾ! ಸಂದು ಸಂಶಯವಳಿದು ಸಯನಾದ ಭಕ್ತಿ ಹಿಮ್ಮೆಟ್ಟಿದಡೆ, ಹೋಯಿತ್ತಲ್ಲಾ! ಒಪ್ಪಚ್ಚಿ ಹೊತ್ತು ಕಿಂಕಿಲನಾಗಿ, ಮತ್ತೊಪ್ಪಚ್ಚಿ ಹೊತ್ತು ಅಹಂಕಾರಿಯಾದಡೆ ಹೊರಗೆ ನೂಕುವನು ಕಾಣಾ ನಮ್ಮ ಗುಹೇಶ್ವರಲಿಂಗವು ||
೬
ಸಜ್ಜನ ಸನ್ನಹಿತವಾದ ಸದ್ಭಕ್ತಿ ಹೊತ್ತಿಗೊಂದು ಪರಿಯುಂಟೆ ಹೇಳಾ? ಒಮ್ಮೆ ಅಹಂಕಾರ, ಒಮ್ಮೆ ಕಿಂಕಿಲವೇ? ಮನಕ್ಕೆ ಮನ ಸಾಕ್ಷಿಯಾಗಿ ಮಾಡುವ ಭಕ್ತನಲ್ಲಿ ಗುಹೇಶ್ವರನಿಲ್ಲದೆ ಪ್ರಪಂಚುಗಳಲ್ಲಿಲ್ಲ ಕಾಣಾ, ಸಂಗನಬಸವಣ್ಣಾ ||
೭
ಬಸುರೊಳಗಣ ಶಿಶು ತಾಯ ಮುಖವನರಿಯದು, ತಾಯಿ ಶಿಶುವಿನ ಮುಖವನೇನೆಂದೂ ಅರಿಯಳು, ಮಾಯಾಪ್ರಪಂಚಿನೊಳಗಿಪ್ಪ ಭಕ್ತ ದೇವರನರಿಯ, ದೇವರು ಭಕ್ತನನೇನೆಂದೂ ಅರಿಯ ಕಾಣಾ, ರಾಮನಾಥಾ ||
೮
ಹೊನ್ನಿಗಾಗಿ ಸತ್ತುದೊಂದು ಕೋಟಾನುಕೋಟಿ, ಹೆಣ್ಣಿಗಾಗಿ ಸತ್ತುದೊಂದು, ಕೋಟಾನು ಕೋಟಿ, ಮಣ್ಣಿಗಾಗಿ ಸತ್ತುದೊಂದು ಕೋಟಾನುಕೋಟಿ, ನೀ ಗುರಿಯಾಗಿ ಸತ್ತವರನಾರನೂ ಕಾಣೆ, ಗುಹೇಶ್ವರಾ ||
೯
ದೇಶ ಗುರಿಯಾಗಿ ಲಯವಾಗಿ ಹೋದವರ ಕಂಡೆ, ತಮಂಧ ಗುರಿಯಾಗಿ ಲಯವಾಗಿ ಹೋದವರ ಕಂಡೆ, ನೀ ಗುರಿಯಾಗಿ ಹೋದವರನಾರನೂ ಕಾಣೆ, ಗುಹೇಶ್ವರಾ ||
೧೦
ಅರತವಡಗದು, ರೌದ್ರ ಉಡುಗದು, ಕ್ರೂರ ಕುಭಾಷೆಗಳಳಿಯದ ಮುನ್ನ, ನೀನೆನ್ನ? ಶಿವನೆತ್ತ? ಹೋಗತ್ತ ಮರುಳೆ ! ಭವರೋಗ ನೇತ್ರದ ತಿಮಿರ ಹರಿಯದು ಮುನ್ನ ಕೂಡಲಸಂಗಯ್ಯನೆತ್ತ? ಹೋಗತ್ತ ಮರುಳೇ ||
ಇಂತು ಪ್ರಪಂಚಭಕ್ತ ನಿರಸನ ಸ್ಥಲ ಸಮಾಪ್ತ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೧೦)
೩೬. ಕಾಮ್ಯಭ್ರಾಂತಿ ನಿರಸನ ಸ್ಥಲ
ಇಂತಪ್ಪ ಪ್ರಪಂಚಭಕ್ತ ನಿರಸನವ ಮಾಡಿ, ಸಾಲೋಕ್ಯ, ಸಾಮೀಪ್ಯ, ಸಾರೂಪ್ಯ, ಸಾಯುಜ್ಯ, ಧರ್ಮಾರ್ಥ ಕಾಮಮೋಕ್ಷಂಗಳೆಂಬ ಚತುರ್ವಿಧ ಫಲಪದಂಗಳಲ್ಲಿಯ ಅಪೇಕ್ಷೆಯಳಿದು ನಿರಪೇಕ್ಷಕನಾಗಿ ಲಿಂಗವೇ ಪರಮೈಶ್ವರ್ಯವಾಗಿಯುಳ್ಳ ಬ್ರಹ್ಮಜ್ಞಾನಿಯಪ್ಪ ವೀರಮಾಹೇಶ್ವರನ ಕಾಮ್ಯ – ಭ್ರಾಂತಿ – ನಿರಸನ ಸ್ಥಲ ||
ಗ್ರಂಥ |
ಸಾಲೋಕ್ಯಮಥ್ಯ ಸಾಮೀಪ್ಯಂ ಸಾರೂಪ್ಯಂ ಚ ಸಾಯುಜ್ಯತಾಂ
ಸಕೃದಾಪೇಕ್ಷಿತಭಕ್ತಾನಾಂ ನಾಸ್ತಿ ಮೋಕ್ಷೋ ವರಾನನೇ ||  || ೧ ||
ವೃತ್ತ |
ನ ನಾಕಪೃಷ್ಠಂ ನ ಚ ದೇವರಾಜ್ಯಂ
ನ ಬ್ರಹ್ಮಲೋಕಂ ನ ಚ ವಿಷ್ಣುಲೋಕಂ
ನ ಧರ್ಮಕಾನ್ನಿಖಿಲನ್ ವೃಣೊಮಿ
ರಹಸ್ಯ ದಾಸತ್ವಮಹಂ ವೃಣೊಮಿ ||  || ೨ ||
ವಚನ |
೧
ನಾನು ಕಾಮಿಸುತ್ತಿಪ್ಪ ಸಾಲೋಕ್ಯವಿದೆ, ಸಾಮೀಪ್ಯವಿದೆ, ಸಾರೂಪ್ಯವಿದೆ, ಸಾಯುಜ್ಯವಿದೆ, ಧರ್ಮವಿದೆ, ಆರ್ಥವಿದೆ, ಕಾಮವಿದೆ, ಮೋಕ್ಷವಿದೆ, ನಾನೇನನರಸುವ ಅರಕೆಯೆಲ್ಲೆವೂ ಇದೆಯಿದೆ, ನೋಡಾ! ನಾನೇನ ಬಯಸುವ ಬಯಕೆಯೆಲ್ಲವೂ ಇದೆಯಿದೆ, ನೋಡಾ! ಶ್ರೀ ಗುರು ಕಾರುಣ್ಯದಿಂದ ಮಹಾವಸ್ತು ಕರಸ್ಥಲಕೆ ಬಂದ ಬಳಿಕ, ಸರ್ವ ಸುಖಂಗಳೆಲ್ಲವೂ ಇವೆಯಿವೆ, ನೋಡಾ! ಇನ್ನು ಎನ್ನ ಬಯಲ ಭ್ರಮೆಯೊಳಗಿರಿಸದಿರಯ್ಯಾ, ನಿಮ್ಮ ಬೇಡಿಕೊಂಬೆ! ನಿಮಗೆ ಎನ್ನಾಣೆ! ಉರಿಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರಾ ||
೨
ನೀನೊಲಿದು ಕೂತವರು, ನಿಮಗೊಲಿದು ಕೂತವರು ನಿಮ್ಮ ಪರಿಯೆ? ಅವರು ನಿಮ್ಮ ರೂಪೇ, ಹೇಳಾ? ಆಳಾರು, ಅರಸಾರು, ಎಂದರಿಯಬಾರದು, ನಿಮ್ಮ ರೂಪೇ ಮಹಾಲಿಂಗ ಗಜೇಶ್ವರನನೊಲಿದು ಪೂಜಿಸಿದರು, ಸಾಲೋಕ್ಯ, ಸಾಮೀಪ್ಯ, ಸಾರೂಪ್ಯ, ಸಾಯುಜ್ಯ ಪಡೆದವರು ಎನಗೆ ನಿಮ್ಮ ತೊತ್ತು ಸೇವೆಯೇ ಸಾಕು ||
೩
ಬ್ರಹ್ಮಪರವಿಯನೊಲ್ಲೆ, ವಿಷ್ಣು ಪದವಿಯನೊಲ್ಲೆ, ರುದ್ರ ಪದವಿಯನೊಲ್ಲೆ, ನಾನು ಮತ್ತಾವ ಪದವಿಯನೊಲ್ಲೆ ಕೂಡಲಸಂಗಮದೇವಾ, ನಿಮ್ಮ ಸದ್ಭಕ್ತರ ಪಾದವನರಿದಿಪ್ಪ ಮಹಾಪದವ ಕರುಣಿಸಯ್ಯಾ ||
೪
ದೇವಾ, ನಿಮ್ಮಲ್ಲಿ ಬಯಸಿ ಬೇಡುವಡೇನಿಲ್ಲ, ದೇವಾ, ಆಯುಷ್ಯವ ಬೇಡುವೆನೇ? ಸಂಸಾರಕ್ಕಾನಂಜುವೆ, ಶ್ರೀಯ ಬೇಡುವೆನೇ? ಪರಾಂಗನೆ ಪಾಪ, ಮುಕ್ತಿಯ ಬೇಡುವೆನೇ? ಅದು ನಿಮ್ಮ ಪದವಿ, ಸಕಳೇಶ್ವರದೇವಾ, ನಾನೇನುವನೊಲ್ಲೆ, ನಿಮ್ಮ ಶ್ರೀಪಾದದ ಸೇವೆಯೇ ಸಾಕು ||
೫
ಪರಮ ಪದವಿಯ ನಿಮ್ಮ ಕೊರಳಲ್ಲಿ ಕಟ್ಟಿಕೊಳ್ಳಿ, ಪರಮಪದವಿಯ ನಿಮ್ಮ ತಲೆಯಲ್ಲಿ ಸುತ್ತಿಕೊಳ್ಳಿ, ಎನಗೆ ನಿಮ್ಮ ತೊತ್ತು ಸೇವೆಯೇ ಸಾಕು, ಮಹಾಲಿಂಗ ಗಜೇಶ್ವರದೇವಾ, ಪರಮಪದವಿಯ ನಿಮ್ಮ ಎದೆಯಲ್ಲಿ ಇರಿದುಕೊಳ್ಳಿ ||
೬
ಅಟ್ಟೆಯ ಚುಚ್ಚುವ ಉಳಿಯ ಮೊನೆಯಲ್ಲಿ ಪ್ರತ್ಯಕ್ಷವಾದ ಪರಮೇಶ್ವರನ ಕಂಡು, ಇತ್ತಲೇಕಯ್ಯಾ? ಕಾಯದ ತಿದಿಯ ಹೊತ್ತಾಡುವನ ಮುಂದೇಕೆ ನಿಂದೆ? ನಿನ್ನ ಭಕ್ತರ ಠಾವಿಂಗೆ ಹೋಗಿ ಮುಕ್ತಿಯ ಮಾಡು, ನೀ ಹೊತ್ತ ಬಹುರೂಪು ತಪ್ಪದೆ, ನಿನ್ನ ಬೆಟ್ಟದ ಮೇಲಕ್ಕೆ ಹೋಗಿ ನಿನ್ನ ಬೇಡಿದ ಭಕ್ತರಿಗೆ ಮುಕ್ತಿಯ ಕೊಡು, ಕಾಮಧೂಮ ಧೂಳೇಶ್ವರನ ಕರುಣದಲ್ಲಿ ನೀನೆ ಬದುಕು ||
೭
ಅಯ್ಯಾ, ಪಾಷಾಣಕ್ಕೆ ಗಿರಿ ಸವೆದು, ಪತ್ರೆಗೆ ತರು ಸವೆದು, ಸಪ್ತಸಾಗರಂಗಳು ಮಜ್ಜನಕ್ಕೆ ಸವೆದು, ಅಗ್ನಿ ಧೂಪಕ್ಕೆ ಸವೆದು, ವಾಯು ಕಂಪಿತಕ್ಕೆ ಸವೆದು, ಉಘೆ ಚಾಂಗು ಭಲಾ, ಎಂಬ ಶಬ್ದ ಸವೆದು, ಎನಗಿನ್ನೆಂತೋ? ಎನ್ನಗಿನ್ನೆಂತೋ? ಉಮೆಯ ಶರಣನ ಮಹಾ ಮನೆಯಲ್ಲಿ ಅಮರ ಗಣಂಗಳು ಲಿಂಗಾರ್ಚನೆಯ ಮಡುತ್ತೈದಾರೆ, ಅವರ ಪಾದುಕೆಯ ಕಾದಿದ್ದೆನೆಂದಾತನಂಬಿಗಚೌಡಯ್ಯಾ ||
೮
ಮಜ್ಜನಕ್ಕೆರೆವ ಮಹಿಮರೆಲ್ಲರೂ ಸಲಿಗೆವಂತರಾಗಿ ಒಳಗೈದಾರೆ, ನಾನು ಜೀಯಾ, ಹೊರಗಣವನು, ಸಂಬೋಳಯೆನುತ್ತ, ಇಂಬಿನೊಳಿದ್ದೇನೆ ಕೂಡಲಸಂಗಮದೇವಯ್ಯಾ, ನಿಮ್ಮ ನಾಮವಿಡಿದ ಅನಾಮಿಕ ನಾನಯ್ಯಾ || ೯
ಹರಿ ಬ್ರಹ್ಮ ಇಂದ್ರ ಚಂದ್ರ ರವಿಕಾಲ ಕಾಮದಕ್ಷ ಇವರೊಳಗಾದ ಸಮಸ್ತ ದೇವದಾನವ ಮಾನವರೆಲ್ಲರೂ ಶಿವಲಿಂಗದೇವರನಾರಾಧಿಸಿಹೆವೆಂದು ಜಪತಪ ಹೋಮ ನಿಯಮ ನಿತ್ಯಧ್ಯಾನಮೌನ ನಾನಾವ್ರತ ನಿಯಮಂಗಳಂ ಕೈಕೊಂಡು, ಅರ್ಚನೆ ಪೂಜನೆಯಂ ಮಾಡಿ, ಹಲವು ಪ್ರಕಾರದಿಂದೊಲಿಸಿ, ಅನೇಖ ಫಲ – ಪದ – ಮುಕ್ತಿಯ ಪಡೆದು ಭೋಗಿಸಿ ಸುಖಿ ಯಾಗಿರುಹುದಕ್ಕೆ ಏನೂ ಸಂಶಯ ಬೇಡ, ಶ್ರುತ – ದೃಷ್ಟ – ಅನುಮಾನದಿಂದ ತಿಳಿದು ವಿಚಾರಿಸಿ ನೋಡಿರೆ, ಅದಕ್ಕೇನೂ ಸಂದೇಹಂಬಡಲಿಲ್ಲವಯ್ಯಾ, ಎರಡಿಲ್ಲದೆ ಏಕವಾಗದೆ ಭಿನ್ನದೋರದೆ ಶಿವನಂಗವಾದ ಶಿವಭಕ್ತನು ಇವರಂತಲ್ಲ! ಜಪತಪ ಹೋಮ ನಿಯಮ ನಿತ್ಯಾಧ್ಯಾನ ಮೌನ ನಾನಾವ್ರತನಿಯಮಂಗಳಂ ಕೈಕೊಂಡು, ಅರ್ಚನೆ ಪೂಜನೆಯಂ ಮಾಡಿ ಹಲವು ಪ್ರಕಾರದಿಂದೊಲಿಸಿ, ಅನೇಖ ಫಲಪದ ಮುಕ್ತಿಯ ಪಡೆಯಬೇಕೆಂಬ ಅಲ್ಪಾಸೆವಿಡಿದು ಭ್ರಮೆಗೊಳಗಾದ ಮರ್ಕಟ ಮನದ ಪರಿಯನೋಡಾ! ಶಿವ ಶಿವ ! ಮಹಾದೇವ ! ಮಹದೇವ ! ಮಹಾವಸ್ತುವಿನಲ್ಲಿ ಭೇದವಿಲ್ಲದಿಪ್ಪ ಅಭೇದ್ಯ ಶರಣಂಗೆ ಜಪತಪದ ಲೇಪವೆಲ್ಲಿಯದೋ? ಅಜಪದ – ಪಲ ಕೈಸಾರಿದಂಗೆ ಧ್ಯಾನಮೌನದ ಬಂಧನವೆಲ್ಲಿಯದೋ? ಆ ಧ್ಯಾನ ದೇಹದಲ್ಲಿ ಅಳವಟ್ಟ ಆನಂದ ಮಹಿಮಂಗೆ ತಪದ ದಂಡಣೆಯ ತಗಹೆಲ್ಲಿಯದೋ? ಇಹಪರವೆಂಬ ಇದ್ದೆಸೆಗೆಟ್ಟವಂಗೆ ವ್ರತ ನಿಯಮದ ನೋಂಪಿಯ ಸೂತಕವೆಲ್ಲಿಯದೋ? ಉದ್ಯಾಪನೆಯಂ ಮಾಡಿ ಮಹಾಪುರುಷನಂ ಪಡೆದು ತೆರಹಿಲ್ಲದ ಪತಿ ಭಕ್ತಿಯ ಮಾಡುವ ಸಜ್ಜನ ಸತಿಗೆ ಅರ್ಚನೆ ಪೂಜನೆಯಂ ಮಾಡುವ ಸಂಭ್ರಮದ ದಂದುಗವೆಲ್ಲಿಯದೋ? ತನುಮನಧನ ಮೊದಲಾದವೆಲ್ಲವೂ ಶಿವನೊಡವೆಯೆಂದು ಮಾಡುವ ಸದ್ಭಕ್ತಂಗೆ, ಆವಾಗಳೂ ಶಿವನ ಸೇವೆಯ ಮಾಡುವ ಕೈಗಳಿಗೆ ಮಣಿಯ ಹಿಡಿದುಕೊಂಡು ತಿರುಹಬೇಕೆಂಬ ಕೋಟಲೆ ಗೊಳಗಾಗಲೇಕೆ? ಅನುಶ್ರುತವೂ ನೆನೆವ ಮನದ ನೆನಹಂ ಬಿಡಿಸಿ ಎಣಿಸಿ ಎಣಿಸಿ ಸಂದೇಹಿಸುವ ಸಂಚಲವೇಕೆ? ಅನುಮಿಷನಾಗಿ ನೋಡುವ ದೃಷ್ಟಿಗಳಿಗೆ ಎವೆಯ ಮರೆಯ ಮಾಡಿಕೊಂಡು ಕಣ್ಣ ಮುಚ್ಚಲೇಕೆ? ಕಣ್ಣು ಮನ ಕೈಯೆಂಬ ತ್ರಿಸ್ಥಾನದಲ್ಲಿರಿಸಲರಿಯದೆ ಭೇದವ ಮಾಡಿ ಅಗಲಿಸುವ ಜಪ ತಾನೇಕೆ ? ಪರಿಪೂರ್ಣವಾಗಿಹ ಪರಾಪರ ವಸ್ತುವನಗಲಿಸಿ, ದೂರಕ್ಕಿಕ್ಕಿ, ಎಡೆದೆರಹಂ ಮಾಡಿ ಖಂಡಿಸಿ ಕಂಡೆಹೆನೆಂಬ ಧ್ಯಾನಮೌನವೇಕೆ? ಸರ್ವ ಪದವೀವ ಸ್ವತಂತ್ರತೆಯ ಸಾಮರ್ಥ್ಯವನ್ನುಳ್ಳ ಮಹಾಪದದೊಳಗಿರ್ದು ಅಲ್ಪಪದವ ಸಾಧಿಸಿಹೆನೆಂದು ಕಾಯವ ದಂಡಿಸಿ, ಆತ್ಮನಿಗ್ರಹವಂ ಮಾಡಿ ಬಟ್ಟಗುತ್ತತನವಂ ಹಣ್ಣಿ, ತಗಹಿನಲ್ಲಿ ಕುಳ್ಳಿರ್ದು ಬೇಡಿಕೊಂಬ ತಪ ತಾನೇಕೆ? ಮುಟ್ಟಿದ್ದೆಲ್ಲ ಪವಿತ್ರ, ನೋಡಿದ್ದೆಲ್ಲ ಪಾವನಮಯ, ನಿರ್ಮಾಯ ನಿರ್ಮಳಾಂಗ ನಿತ್ಯಶುದ್ಧ ದಾಸೋಹದೊಳಗಿರುತ್ತ ! ಸೂತಕ ಬಿಡದು ಜಡಕ್ರೀಯಿಂದ ಭಾಷೆಗೊಡಲ ಗುರಿಮಾಡಿ, ಮೀಸಲಾಗಿಹ ಪ್ರಾಣವಳಿದು ಸಾವ ಸಂಕಲ್ಪದ ವ್ರತ ನಿಯಮವೇಕೆ? ಪೂಜೆಯೂ ಪೂಜ್ಯನೂ ಪೂಜಿಸುವ – ಈ ತ್ರಿವಿಧದ ಓಜೆಯ ಸೂತ್ರಾತ್ಮಕ ತಾನೆಯೆಂದರಿದು ಆ ಅರಿವಿಂಗಾಶ್ರಯವಾಗಿರ್ದು ಇರಲರಿಯದೆ ನಾನಾ ಪರಿಯಿಂದ ಒಲಿಸಿ ಮೆಚ್ಚಿಸಿ ಸ್ವರ್ಗಾದಿ ಭೋಗ ಧರ್ಮ ಕರ್ಮವನುಂಬ ಕೈಕೂಲಿಕಾರ ಕರ್ಮಿಗಳಂತೆ ಮಾಡುವ ಅರ್ಚನೆಯ ಪೂಜನೆಯ ಆಯಾಸದವನಲ್ಲ, ಜಪದ ಜಾಡ್ಯದ ಜಂಜಡದವನಲ್ಲ, ಧ್ಯಾನ ಮೌನದಿಂದ ಬೆರೆತಿಹ ಬಂಧನದವನಲ್ಲ, ತಪದ ದಂಡಣೆಯ ತಗಹನೊಲ್ಲ, ವ್ರತ ನಿಯಮದ ಸೂತಕಿಯಲ್ಲ, ಅರ್ಚನೆಯ ಪೂಜನೆಯ ಫಲ ಗ್ರಾಹಕನಲ್ಲ, ಹರಕೆಗೆ ಹವಣಿಸಿ ಬರಿದಹವನಲ್ಲ, ನೆವದಿಂದ ತದ್ದಿನವ ಮಾಡಬೇಕೆಂಬ ಉದ್ದೇಶಿಯಲ್ಲ, ವರುಷಕ್ಕೊಂದು ತಿಥಿಯೆಂದು ಕೂಡಲಿಕ್ಕೆ ಮಾಡಿ ಕೀರ್ತಿವಾರ್ತೆಗೆ ಮುಯ್ಯಾನುವನಲ್ಲ, ಮಿಕ್ಕಾದ ಕಿರುಕುಳ ಬಾಧೆಗೆ ಅಡಿಯಿಡದ ಸಹಜ ಸಂತೋಷಿ ಸರ್ವಸುಖಾನಂದಮಯನಾಗಿರುತ್ತ ಭಿನ್ನವೇಕೆ? ಕ್ಷೀರಸಾಗರದೊಳೋಲಾಡುತ್ತಿರ್ದು ಓರೆಯಾವಿನ ಬೆನ್ನಲ್ಲಿ ಹರಿವ ಮರುಳನಲ್ಲ, ಪರುಷದ ಗಿರಿ ಕೈ ಸಾರುತ್ತಿರಲು, ನಾಡ ಮಣ್ಣ ಕೂಡಲಿಕ್ಕೆ ತೊಳೆದು ಹಾಗವ ಸಾಧಿಸಿಹೆನೆಂಬ ದಾವತಿಯವನಲ್ಲ, ಅತ್ಯಂತ ಸ್ನೇಹದಿಂದ ನೆನಹಿನಲ್ಲಿ ಮನಕ್ಕೆ ಬಂದು ನೆಲೆಗೊಂಡಿರುತ್ತಿರಲು, ‘ಆಹಾ! ಪುಣ್ಯವೇ!’ ಎಂದು ಕ್ರೀಡಿಸುವ ರತಿ ಸುಖವಂ ಬಿಟ್ಟು ತಾ ಬೇರೆ ನೆನದರಸಿಹೆನೆಂಬವನಲ್ಲ, ಕೆಲವು ಮತದವರಂತೆ ತೆರಪಿಟ್ಟು ಅರಸಲುಂಟೆ? ತಾನಲ್ಲದನ್ಯವಿಲ್ಲೆಂದರಿದು ಅಹಂಕರಿಸಿ ಬೆರೆವವನಲ್ಲ, ಮತ್ತೆ ಉಳಿದ ಕಾಕುಮತದ ಸೊಗಸಿಂಗೆಳಸನಾಗಿ ಹೊಲಬುಗೆಡುವವನಲ್ಲ, ಹೊತ್ತುದ ಹುಸಿಮಾಡಿ ಮತ್ತೆ ಉಂಟೆಂದು ಭೇದವ ಮಾಡುವ ದುಷ್ಟದುರ್ಮತಿಗಳ ಪರಿಯಲ್ಲ, ಮಾಡಬೇಕೆಂಬ ಸಂಸಾರದ ಬಂಧನದವನಲ್ಲ, ಮಾಡಲೊಲ್ಲೆನೆಂಬ ವಿಕಲ್ಪವಾವರಿಸಿಹ ವೈರಾಗ್ಯದ ಉದಾಸೀನದವನೂ ಅಲ್ಲ, ರಿತುವುಳ್ಳ ಸತಿಯ ರತಿಕೂಟದಂತೆ ಮುಂದು ಅಗಲಿಸುವ ಕಷ್ಟದ ಸುಖದವನೂ ಅಲ್ಲ, ರಿತುವರತ ಸತಿಯ ರತಿಕೂಟದಂತೆ ಮುಂದೆ ಅಗಲಿಕೆಯಿಲ್ಲದ ಸುಖದ ಸಂಯೋಗದ ನೆಲೆಯನರಿದಂಗೆ, ಮಾಡುವಾತನೂ ಮಾಡಿಸಿಕೊಂಬಾತನೂ ಸೋಹ – ದಾಸೋಹ ತಾನೆಯೆಂದರಿದು ಬೇರೆನ್ನದೆ, ದಾತೃ ಭೋಕ್ತೃ ಶಿವನೊಬ್ಬನಲ್ಲದೆ, ಬೇರೆ ಬೇರೆ ತಮತಮಗೆ ಸ್ವತಂತ್ರರುಂಟೇ? ಇಲ್ಲ, ಆದಿ ಪರಶಿವಲಿಂಗವು ತಾನೆಯೆಂದರಿದು ಮಾಡುವ ಮಾಟ ಸಟೆಯಿಲ್ಲದೆ, ದಿಟ ಘಟಿಸಿ ಸ್ವಯವಾಗಿನಿಂದು, ನಿರಾಶ್ರಯದ ಕುಳದ ನಿಜವೆಡೆಗೊಂಡ ನಿಲವ ಪ್ರಮಾಣಿಸಿ ಕಾಬವಂಗೆ ಮಾಡಬೇಕೆಂದು ದ್ರವ್ಯವ ಸಂಕಲ್ಪಿಸಿ ಕೊಟ್ಟವರಾರು? ಮಾಡಿಹೆನೆಂದು ನೆನೆವ ಚೈತನ್ಯದ ಪ್ರಾಣವ ತಂದಿರಿಸಿದವರಾರು? ಮಾಡಬೇಕೆಂಬ ಅರಿವಿನ ಜ್ಞಾನವ ಕಣ್ದೆರೆದವರಾರು? ಮಾಡಬೇಕೆಂಬ, ಮಾಡಿಹೆನೆಂಬ ಮಾಡುವ ಇವನೆಲ್ಲ ಇನಳವಡಿಸಿಕೊಂಡಿಹ ಕಾಯವ ರೂಪಿಸಿದವರಾರು? ಇದು ಎಲ್ಲವೂ ಎನ್ನಿಂದಲಾಯಿತ್ತು, ನಾ ಮಾಡಿದೆನೆಂದುಲಿವ ದೇಹಿಯನೇನೆಂದೆ ನಬಹುದಯ್ಯಾ? ನದಿಯುದಕವ ನದಿಗರ್ಪಿಸುವಂತೆ ಒಡೆಯರಿಗೊಡವೆಯನಿತ್ತು, ತಾ ಶುದ್ಧನಾಗಿ, ನಡೆನುಡಿಯಲ್ಲಿ ಕವಲುದೋರದೆ ಘನವೆಡೆಗೊಂಡ ಮಹಾನುಭಾವಿಗಳು, ಇವನೆಲ್ಲವನಳವಡಿಸಿಕೊಂಡಿಹ ಕಾಯವ ಗುರುವೆಂದೆ ಸಾಧಿಸಿದರು, ಆನೇ ನವಚೈತನ್ಯದ ಪ್ರಾಣಲಿಂಗವೆಂದೇ ಭೇದಿಸಿದರು, ಆ ಅರಿವಿನ ಜ್ಞಾನವ ಜಂಗಮವೆಂದೇ ಅರಿದರು ಕೂಡಲ ಚನ್ನಸಂಗಯ್ಯಾ, ನಿಮ್ಮ ಶರಣರು ||
ಇಂತು ಕಾಮ್ಯಭ್ರಾಂತಿ ನಿರಸನ ಸ್ಥಲ ಸಮಾಪ್ತ ||
೩೭. ಶಿವಲೋಕಭ್ರಾಂತಿ ನಿರಸನ ಸ್ಥಲ
ಇಂತು ಕಾಮ್ಯಭ್ರಾಂತಿ ನಿರಸನವ ಮಾಡಿ, ದೇವಲೋಕ ಮರ್ತ್ಯಲೋಕವೆಂಬ ಸೀಮೆಯ ಮೀರಿ ನಿಸ್ಸೀಮನಾಗಿ, ಅಚಲಲಿಂಗಸಂಗದಲ್ಲಿ ಅಭಿನ್ನಭಾವಿ ತಾನಾದ ಬ್ರಹ್ಮಜ್ಞಾನಿಯಪ್ಪ ವೀರಮಾಹೇಶ್ವರನ ಶಿವಲೋಕಭ್ರಾಂತಿ ನಿರಸನ ಸ್ಥಲ ||
ಗ್ರಂಥ |
ಕ್ಷಣಂ ಕ್ಷಣಂ ಜನ್ಮ ವಿನಾಶವಂತಃ
ಕಥಂ ಮನುಷ್ಯಾಃ ಪ್ರವದಂತಿ ದೇವಾಃ
ದೇವಾ ದಿವಿಸ್ಥಾ ಮನುಜಾ ಭುವಿ ಸ್ಥಾಃ
ಸರ್ವತ್ರ ಸಂಸ್ಥಾಃ ಶಿವಯೋಗನಿಷ್ಠಾಃ ||  || ೧ ||
ಸರ್ವತ್ರ ದೃಶ್ಯತೇ ಸ್ವಸ್ಥಃ ಸರ್ವರ್ತ ವಿಮಲಾಶಯಃ
ಸರ್ವತ್ರ ವಾ ಸದಾಯುಕ್ತೋ ಮುಕ್ತಸ್ಸರ್ವತ್ರ ರಾಜತೇ ||  || ೨ ||
ವಚನ |
೧
ಅಹುದಹುದು! ಸಾಕಾರ ಶರಣರ ನುಡಿ ಹುಸಿವುದೆ? ದಿಟ ದಿಟ! ತಪ್ಪದು ಒಳಗೆಂಬುದೆ ದೇವಲೋಕ, ಹೊರಗೆಂಬುದೆ ಮರ್ತ್ಯಲೋಕ, ಈ ಎರಡೂ ಲೋಕದೊಳಗೆ ತಾವೇ ಇರಲಿ, ಈ ಎರಡೂ ಲೋಕಕ್ಕೆ ನಾವು ಮುನ್ನವೆ ಹೊರಗು ಗುಹೇಶ್ವರಾ ||
೨
ಆಗ ಹುಟ್ಟಿ ಬೇಗ ಸಾವ ಮಾನವ ನೀನು ದೇವರೆಸಿಕೊಂಬುದಾವುದಂತರ ಹೇಳಾ? ದೇವರಿಗೆ ದೇವಲೋಕ, ಮಾನವರಿಗೆ ಮರ್ತ್ಯಲೋಕ, ಗುಹೇಶ್ವರಲ್ಲಯ್ಯಂಗೆ ಆವ ಲೋಕವಿಲ್ಲ ||
೩
ಆದಿಯನರಿಯದೆ ಅನಾದಿಯಿಂದತ್ತ ತಾನಾರೆಂಬುದ ವಿಚಾರಿಸಿ ತಿಳಿದು ನೋಡದೆ ಮಾಡಿ ಫಲವೇನಯ್ಯಾ ಬಸವಯ್ಯಾ? ಸಾವನ್ನಕ್ಕ ಸರವ ಮಾಡಿದಡೆ ಕಾದುವ ದಿನವಿನ್ನಾವುದಯ್ಯಾ ಬಸವಯ್ಯಾ? ಬಾಳುವನ್ನಕ್ಕ ಭಜನೆ ಮಾಡಿದಡೆ ತಾನಹ ದಿನವಿನ್ನಾವುದಯ್ಯಾ ಬಸವಯ್ಯಾ? ಬಾಳುವನ್ನಕ್ಕ ಭಜನೆ ಮಾಡಿದರೆ ತಾನಹ ದಿನವಿನ್ನಾವುದಯ್ಯಾ ಬಸವಯ್ಯಾ? ಇದು ಕಾರಣ, ಮರ್ತ್ಯಲೋಕದ ಭಕ್ತರುಗಳೆಲ್ಲ ತಥ್ಯವನರಿಯದೆ, ಮಿಥ್ಯವನೆ ಹಿಡಿದು ಮಿಥ್ಯವನೆ ಪೂಜಿಸಿ ವ್ಯರ್ಥರಾಗಿ ಹೋದರು, ತಮ್ಮ ತಾವರಿಯದೆ ಕೆಟ್ಟರು, ತಲೆಯಂ ಕೊಯ್ದು, ದೇಹವ ಕಡಿದು ಕಣ್ಣಕಳೆದು, ಹೊಟ್ಟೆಯಸೀಳಿ, ಮಗನ ಕೊಂದು ಬಾಣಸವಂ ಮಾಡಿ, ವಾದಿಗೆ ಪುರಂಗಳನೊಯ್ದು ಕಾಯವೆರಸಿ ಕೈಲಾಸಕ್ಕೆ ಹೋದವರೆಲ್ಲರೂ ಭಕ್ತರಪ್ಪರೇ? ಅವರಿಗೆ ಶಿವಪದವು ಸಾಧ್ಯವಾಯಿತ್ತೇ? ಭವಹಿಂಗಿತ್ತೇ? ಅದು ಸಹಜವೆ? ಅಲ್ಲಲ್ಲ! ನಿಲ್ಲು, ಮಾಣು, ನರಲೋಕದವರುಗಳೆಲ್ಲರೂ ನರ – ಸಂಸಾರಕ್ಕೊಳಗಾದರು ಮುನಿಜನಂಗಳೆಲ್ಲರೂ ತಪವೆಂಬ ಸಂಸಾರಕ್ಕೊಳಗಾದರು ಸುರಲೋಕದ ಸುರರುಗಳೆಲ್ಲರೂ ಸುರ ಸಂಸಾರಕ್ಕೊಳಗಾದರು, ಲಿಂಗವ ಹಿಡಿದವರೆಲ್ಲರೂ ಫಲಪದಂಗಳೆಂಬ ಸಂಸಾರಕ್ಕೊಳಗಾದರು, ಜಂಗಮವ ಹಿಡಿದವರೆಲ್ಲರೂ ಸಾಯುಜ್ಯವೆಂಬ ಸಂಸಾರಕ್ಕೊಳಗಾದರು, ಇಂತಿ ಸಂಕಲ್ಪಕ್ಕೊಳಗಾದವರೆಲ್ಲರೂ ಮಾಯೆಯ ಹೊಡೆಕಿಚ್ಚ ಗೆಲ್ಲಬಲ್ಲರೇ? ಇದು ಕಾರಣ, ನಿತ್ಯ ನಿಜತತ್ವ ತಾನೆಂದರಿಯದೆ ತತ್ವಮಸಿಯಾದಿ ವಾಕ್ಯದ ಹೊರಹೊರಗನೇ ಬಳಸಿ ಕೆಟ್ಟರಲ್ಲಾ ಹಿರಿಯರು! ಸತ್ತರಲ್ಲಾ ನಾಯಿ ಸಾವ, ಸತ್ತವರ ಹೆಸರ ಪತ್ರವ ನೋಡದಡೆ ಅದೆಂತಣ ಮುಕ್ತಿಯೋ ಗುಹೇಶ್ವರ ||
೪
ಭಕ್ತಿಯೆಂಬ ಪಿತ್ತ ತಲೆಗೇರಿ, ಕೈಲಾಸದ ಬಟ್ಟೆಯ ಹತ್ತುವ ವ್ಕರ್ಥರ ಕಂಡು ಎನ್ನ ಮನ ನಾಚಿತ್ತು ! ನಾಚಿತ್ತು ! ಕೈಲಾಸವೆಂಬುದೇನೋ? ಪೃಥ್ವಿಯ ಮೇಲೊಂದು ಮೊರಡಿ! ಆ ಪೃಥ್ವಿಗೆ ಲಯವುಂಟು; ಆ ಮೊರಡಿಗೆ ಲಯ ಉಂಟು; ಅಲ್ಲಿಪ್ಪ ಗಂಗೆವಾಳುಕ ಸಮರುದ್ರರಿಗೆಯೂ ಲಯವುಂಟು! ಯುದ್ದೃಷ್ಟಂ ತನ್ನಷ್ಟಮೆಂಬ ಶ್ರುತಿಯ ನೋಡಿ ತಿಳಿದು ಬಟ್ಟ ಬಯಲ ತುಟ್ಟ ತುದಿಯ ಮೆಟ್ಟಿನಿಂದ, ಕೂಡಲಸಂಗಾ, ನಿಮ್ಮ ಶರಣ ||
೫
ಪೃಥ್ವಿ ಅಪ್ಪು ತೇಜ ವಾಯು ಆಕಾಶದಲೊದಗಿದ ತನುವಿನ ಭೇದವ ನೋಡಿರೆ! ತಮ್ಮ ತಮ್ಮ ವಿಶ್ರಾಮಕ್ಕೆ ತನು ಸವೆದುಹೋಗುತಿದೆ, ಮುಂದೆ ದೇವರ ಕಂಡೆಹೆನೆಂಬುದಕೆ ಇನ್ನೆಲ್ಲಿಯ ತನುವೋ? ಅಕಟಕಟಾ! ಜಡದೇಹಿಗಳೆಲ್ಲ ಜಡನನೆ ಪೂಜಿಸಿ, ಹತ್ತಿದರಲ್ಲಾ ಕೈಲಾಸದ ಬಟ್ಟೆಯ, ಅಲ್ಲಿಯೂ ಪ್ರಾಯ ತಪ್ಪದಲ್ಲದೆ ಪ್ರಳಯ ತಪ್ಪದು, ಹಿಂದೆ ಅಸಂಖ್ಯಾತ ಮಹಾಗಣಂಗಳೆಲ್ಲರೂ ಲಾಭಕ್ಕೆ ವ್ಯವಹಾರವ ಮಾಡಿದರಲ್ಲದೆ, ಅವರು ಭಕ್ತರಲ್ಲ! ನಾನು ಅಚಲ ಲಿಂಗ ಸೋಂಕಿನ ಅನುಭಾವದ ಸಂಬಂಧಿಯಾದ ಕಾರಣ, ಕೈಲಾಸದ ಬಟ್ಟೆ ಹಿಂದಾಯಿತ್ತು! ನಾನು ಬಟ್ಟಬಯಲಾದೆನು ಕಾಣಾ, ಕೂಡಲಚನ್ನಸಂಗಮದೇವಾ ||
೬
ಬಯಲಿಂದ ಹುಟ್ಟಿದ ಪರವೆಂಬ ತಾಯಿಗೆ ಐವರು ಮಕ್ಕಳು ಜನಿಸಿದರೆಂತೆಂಬೆ, ಒಬ್ಬ ಭಾವದ ರೂಪ, ಒಬ್ಬ ಪ್ರಾಣದ ರೂಪ, ಒಬ್ಬನೈಮುಖನಾಗಿ ವಿಶ್ವಕ್ಕೆ ಕಾಯರೂಪದ, ಇಬ್ಬರು ಉತ್ಪತ್ತಿ ಸ್ಥಿತಿಗೆ ಕಾರಣರಾದರು, ಐಮುಖನರಮನೆ ಸುಖವಿಲ್ಲೆಂದರಿದೆನಾಗಿ, ಇನ್ನು ಕೈಲಾಸವನು ಹೊಗೆ, ಹೊಗೆ, ಮರ್ತ್ಯಕ್ಕೆ ಅಡಿಯಿಡೆನು, ಚನ್ನಮಲ್ಲಿಕಾರ್ಜುನದೇವಾ, ನೇವೇ ಸಾಕ್ಷಿ ||
೭
ಇಂದು ಬಂದ ಬಹುರೂಪವ ನೋಡಿರಯ್ಯಾ, ಗತಿಯ ಹೊದ್ದದೆ, ಮತಿಯ ಹೊದ್ದದೆ, ಸ್ಥಿತಿಯ ಹೊದ್ದದೆ, ಸಾವ ಹೊದ್ದದೆ, ಐವರು ಕಟ್ಟಿದ ಕಟ್ಟಳೆಯ ಮೀರಿ ಆನಾಡುವೆ ಬಹುರೂಪ ರೇಕಣ್ಣಪ್ರಿಯ ನಾಗಿನಾಥಾ, ಬಸವನಿಂದ ಬದುಕಿತ್ತು ಈ ಲೋಕವೆಲ್ಲವೂ ||
೮
ಇನ್ನಾಡುವೆ ಜಂಗಮ ಬಹುರೂಪ, ಈ ಲೋಕಕ್ಕೆ ಬಂದಿನ್ನು ಆನು ಹೊಗೆನಯ್ಯಾ ಇನ್ನು ಅನು ಹೋದೆನಾದಡೆ, ಎನಗೆ ಇರ – ಠಾವಿಲ್ಲ, ಮುನ್ನಹೋದವರೆಲ್ಲರೂ ತಗಹಿನಲ್ಲಿ ಕುಳ್ಳಿರ್ದರು, ಆನು ಆ ತಗಹನರಿತೆನಾಗಿ ಒಲ್ಲದೆ ಬಂದೆನಿಲ್ಲಿಗೆ, ಇಲ್ಲೆನ್ನೋ ಮದ್ದಳಿಗೆ, ಒಲ್ಲೆನ್ನೋ ಕಹಳೆಕಾರಾ, ಬಿಂದುವ ಹರಿದು, ನಿಂದು ಹೊತ್ತಿರೋ ಹಣತಿಯರಿರಾ! ತಾಳ ವಿತಾಳವಾಯಿತ್ತಲ್ಲಾ! ನಾದ ಸುನಾದವಾಯಿತ್ತಲ್ಲಾ, ಕೇಳಿಕೆ ನಿಶೂನ್ಯವಾಯಿತ್ತಲ್ಲಾ ; ರೇಕಣ್ಣ ಪ್ರಿಯ ನಾಗಿನಾಥಾ, ಬಸವನಿಂದೆ ಬದುಕಿನೀ ಲೋಕವೆಲ್ಲ ||
೯
ಅಲ್ಲಿಯ ಬಹುರೂಪ ಇಲ್ಲಿಗೆ ಬಂದಿತ್ತು ಇಲ್ಲಿಯ ಬಹುರೂಪು ಎಲ್ಲಿ ಅಡಗಿತ್ತೋ? ಇನ್ನು ಎನ್ನ ಬಹುರೂಪ ಬಲ್ಲವರಾರೋ? ನಾದ ಹರಿದು ಸ್ವರವು ಸೂಸಿದ ಬಳಿಕ ಈ ಬಹುರೂಪ ಬಲ್ಲವರಾರೋ? ರೇಕಣ್ಣಪ್ರಿಯ ನಾಗಿನಾಥನಲ್ಲಿ ಬಸವನಿಂದ ಬದುಕಿತ್ತೀ ಮೂರು ಲೋಕವೆಲ್ಲ ||
ಇಂತು ಶಿವಲೋಕ ಭ್ರಾಂತಿ ನಿರಸನ ಸ್ಥಲ ಸಮಾಪ್ತ ||
ಇಂತಪ್ಪ ಶಿವಲೋಕ ಭ್ರಾಂತಿ ನಿರಸನ ಸ್ಥಲವೇ ಕಡೆಯಾಗಿ ಷಟ್ಟ್ರಕಾರವನುಳ್ಳ ಸರ್ವ – ನಿಷ್ಠಾ – ಸಂಪೂರ್ಣಮಪ್ಪ ಬ್ರಹ್ಮಜ್ಞಾನಿಯ ಮಾಹೇಶ್ವರಸ್ಥಲ ಸಮಾಪ್ತ || ಇಂತಪ್ಪ ಮಾಹೇಶ್ವರಂಗೆಯೂ ನನಗೆಯೂ ಅಭಿನ್ನವೆಂದು ಶಿವನಿರೂಪವ ಕೊಟ್ಟ ಮಾಹೇಶ್ವರ ಮಹಾತ್ಮ್ಯ ||
ಗ್ರಂಥ |
ಅಹಂ ಮಾಹೇಶ್ವರ ಪ್ರಾಣೋ ಮಮ ಪ್ರಾಣೋ ಮಹೇಶ್ವರಃ
ತಸ್ಮಾದವಿರಳಂ ನಿತ್ಯಂ ಶರಣ್ಯಂ ನಾಮ ವರ್ತತೇ ||  || ೧ ||
ಇದು ಶ್ರೀಮದಮಿತೋರುಲಿಂಗ ಸಂಯೋಗಾನುಭವಪ್ರಸಿದ್ಧ ಪರಿಪೂರ್ಣಶೀಲ
ಪರಮಾದ್ವೈತ ವಿಶ್ರಾಂತರುಮಪ್ಪ ಪರಮ ಚರರೂಪ ಶ್ರೀ ಕರಸ್ಥಲದ
ಮಲ್ಲಿಕಾರ್ಜುನನೊಡೆಯರು ಸೇರಿಸಿದ ಮಹಾನುಭಾವ ಬೋಧೆಯಪ್ಪ
ಶ್ರೀಮದ್ಬ್ರಹ್ಮಾದ್ವೈತ ಸಿದ್ಧಾಂತ ಷಟ್‌ಸ್ಥಲಾಭರಣದೊಳು
ಬ್ರಹ್ಮಜ್ಞಾನಿಯಪ್ಪ ಮಾಹೇಶ್ವರನ ವರ್ಗ
ದ್ವಿತೀಯ ಪರಿಚ್ಛೇದ ಸಮಾಪ್ತ ಮಂಗಳ ಮಹಾ ಶ್ರೀ ಶ್ರೀ ||
 
ಪ್ರಸಾದಿ ಸ್ಥಲ
೩೮. ಪ್ರಸಾದಿ ಸ್ಥಲ
ಇಂತು ಪರಮನಿಷ್ಠೆಯಿಂ ವೀರಮಾಹೇಶ್ವರನಾಗಿ, ಆ ನಿಷ್ಠೆಯೊಳಗಣ ಸಾವಧಾನದಿಂದ ಬ್ರಹ್ಮಜ್ಞಾನಿಯಪ್ಪ ಮಾಹೇಶ್ವರನು ತಾನೇ ಪ್ರಸಾದಿಯಾದ ಪ್ರಸಾದಿ ಸ್ಥಲ ||
ಗ್ರಂಥ |
ಲಿಂಗಾರ್ಪಿತ ಪ್ರಸಾದಂ ಚ ಸುಭೋಗಿ ಲಿಂಗಸಂಯುತಂ
ಅನರ್ಪಿತವಿಸರ್ಜ್ಯ ಚ ಪ್ರಸಾದಿ ಸ್ಥಲಮುತ್ತಮಂ ||  || ೧ ||
ಪ್ರಸಾದಶ್ಚ ಗುರೋಸ್ಸರ್ವೋ ಜಂಗಮಾನಾಂ ಚ ಸರ್ವದಾ
ಶಿವಸ್ಯ ಸತತಂ ಭೋಜ್ಯಃ ಪ್ರಸಾದಿ ಸ್ಥಲಮುತ್ತಮಂ ||  || ೨ ||
ವೃತ್ತ |
ಶಿವಪ್ರಸಾದೇನ ವಿನಾ ನ ಮುಕ್ತಯಃ
ಶಿವಪ್ರಸಾದೇನ ವಿನಾ ನ ಭುಕ್ತಯಃ
ಶಿವಪ್ರಸಾದೇನ ಸಮಂ ನ ವಿದ್ಯತೇ
ಶಿವಪ್ರಸಾದೇನ ಶಿವಸ್ಯ ಸನ್ನಿಧಿಃ ||  || ೩ ||
ಶಿವಪ್ರಸಾದೇನ ವಿಶುದ್ಧಿತಾತ್ಮನಃ
ಶಿವಪ್ರಸಾದೇನ ಯುತಸ್ಯ ಸುವ್ರತ
ನ ಜನ್ಮ ನಾಶೌ ಭವತಸ್ಸದೈವತು
ಶಿವಪ್ರಸಾದೇನ ಯುತಃ ಸ್ವಯಂ ಶಿವಂ ||  || ೪ ||
ಪ್ರಸಾದೋ ಗಿರಿಜಾದೇವಿ ಸಿದ್ಧ ಕಿನ್ನರ ಗುಹ್ಯಕ
ವಿಷ್ಣು ಪ್ರಮುಖದೇಪಾನಾಮಗ್ರಗಣ್ಯಸ್ತ್ವ ಗೋಚರಃ ||  || ೫ ||
ವಚನ |
೧
ಲಿಂಗಕ್ಕೆಂದೇ ನೆನೆದು ಲಿಂಗಕ್ಕೆಂದೇ ಮಾಡಿ ಲಿಂಗಕ್ಕೆಂದೇ ಕೊಡುವೆ ನಾನಯ್ಯಾ, ಸಕಲ ಪದಾರ್ಥಂಗಳ ಲಿಂಗಕ್ಕೆಂದೇ ಭಾವಿಸುವೆ, ಅಂಗ ಗುಣಂಗಳನರಿಯೆ ನಾನು, ಲಿಂಗಕ್ಕೆಂದೇ ಕಾಮಿಸುವೆ ನಾನು ನಿಷ್ಕಾಮಿಯಾಗಿ, ಎನ್ನ ದೇಹೇಂದ್ರಿಯ ಮನಃಪ್ರಾಣಾದಿಗಳು ಲಿಂಗಕ್ಕೆ ಸತಿಗಳಾಗಿ, ಲಿಂಗಕ್ಕೆಂದೇ ಬಯಸಿ ಲಿಂಗಪ್ರಾಣಿಗಳಾದ ಕಾರಣ, ಲಿಂಗಕ್ಕೆಂದೇ ಕೈಗೊಂಬೆಯನು, ಅನರ್ಪಿತವನರಿಯೆನು, ಕೂಡಲಚನ್ನಸಂಗಮದೇವಾ ||
೨
ಲಿಂಗವಲ್ಲದೆ ಎನ್ನ ಮನಕ್ಕೆ ಸಮನಿಸದು, ಜಂಗಮವಲ್ಲದೆ ಎನ್ನ ಮನಕ್ಕೆ ಸಮನಿಸದು, ಪ್ರಸಾದವಲ್ಲದೆ ಎನ್ನ ತನುವಿಚ್ಛೆಗೆ ಸಮನಿಸದು, ಕೂಡಲಚನ್ನಸಂಗಯ್ಯಾ, ಇದು ಸತ್ಯ, ನೋಡಯ್ಯಾ! ಸಕಲೇಂದ್ರಿಯಗಳು ಅನ್ಯವಿಷಯಕ್ಕೆ ಸಮನಿಸವು |
೩
ಮೊದಲಿಲ್ಲ! ಮೊದಲಿಲ್ಲ! ಅಚ್ಚೊತ್ತಿದ ಕಾರಣ, ಎಚ್ಚರಿಕೆಯಾಯಿತ್ತು, ಗುರುಕಾರುಣ್ಯದಿಂದ ಅರಿವಾಯಿತ್ತು, ಆಚಾರವಾಯಿತ್ತು, ಜಂಗಮದಿಂದ ತಿಳಿದ ತಿಳಿವಿನಲ್ಲಿ ಪ್ರಸಾದ ಸಾಧ್ಯವಾಯಿತ್ತು, ಕೂಡಲಚನ್ನಸಂಗಯ್ಯನಲ್ಲಿ ಏಕಾರ್ಥವಾಯಿತ್ತು |
೪
ಅಗ್ನಿ ಮುಟ್ಟಲು ತೃಣವಗ್ನಿಯಪ್ಪುದು ತಪ್ಪದಯ್ಯಾ, ಗುರುಪ್ರಸಾದವಂಗೆ ಸೋಂಕಲೊಡನೆ ಸರ್ವಾಂಗವೂ ಲಿಂಗವಪ್ಪುದು ತಪ್ಪದಯ್ಯಾ, ಲಿಂಗಪ್ರಸಾದ, ಮನಸೋಂಕಲೊಡನೆ ಮನಲಿಂಗವಪ್ಪದು ತಪ್ಪದಯ್ಯಾ, ಶಿವಶಿವಾ! ಪ್ರಸಾದದ ಮಹಿಮೆಯನೇನೆಂದು ಪಮಿಸುವೆ? ಪ್ರಸಾದವೇ ಗುರು, ಪ್ರಸಾದವೇ ಲಿಂಗ, ಪ್ರಸಾದವೇ ಜಂಗಮ, ಪ್ರಸಾದವೇ ಪರಾತ್ಪರ, ಪ್ರಸಾದವೇ ಪರಮಜ್ಞಾನ, ಪ್ರಸಾದವೇ ಜ್ಞಾನಾತೀತ, ಪ್ರಸಾದವೇ ಸಚ್ಚಿದಾನಂದ, ಪ್ರಸಾದವೇ ನಿತ್ಯಪರಿಪೂರ್ಣ! ಇಂತಪ್ಪ ಪ್ರಸಾದವ ಸ್ವೀಕರಿಸಿ ನಾನು ಬದುಕಿದೆನು ಕಾಣಾ! ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ |
೫
ಗುರುಪ್ರಸಾದಿಗಳಪೂರ್ವವಪೂರ್ವ, ಲಿಂಗಪ್ರಸಾದಿಗಳಪೂರ್ವವಪೂರ್ವ, ಜಂಗಮ ಪ್ರಸಾದಿಗಳಪೂರ್ವವಪೂರ್ವ, ಪ್ರಸಾದಿಪ್ರಸಾದಿಗಳಪೂರ್ವವಪೂರ್ವ, ಗುರುಪ್ರಸಾದಿ ಗುರು ಭಕ್ತನಯ್ಯಾ, ಲಿಂಗಪ್ರಸಾದಿ ಪ್ರಭುದೇವರು, ಜಂಗಮಪ್ರಸಾದಿ ಬಸವಣ್ಣನು, ಪ್ರಸಾದಿ ಪ್ರಸಾದಿ ಬಿಬ್ಬಿಬಾಚಯ್ಯನು ಮಿಕ್ಕಿದ ಪ್ರಸಾದಿಗಳೆಲ್ಲರೂ ಆಪ್ಯಾಯ ಪ್ರಸಾದಿಗಳು ಕೂಡಲ ಚನ್ನಸಂಗಮದೇವಾ |
೬
ಪ್ರಸಾದ ಪ್ರಸಾದವೆಂದು ಹೆಸರಿಟ್ಟುಕೊಂಡು ಉಂಬಿರಿ, ಪ್ರಸಾದವಾವುದು, ಓಗರವಾವುದು, ಬಲ್ಲಡೆ ನೀವು ಹೇಳಿರೇ! ಕೈಯಾಂತು ಕೊಂಬವ ಗುರುದ್ರೋಹಿ, ಕಾಯವ ಕಳೆದು ಕಾಯಪ್ರಸಾದಿ, ಜೀವವ ಕಳೆದು ಜೀವಪ್ರಸಾದಿ, ಪ್ರಾಣವ ಕಳೆದು ಪ್ರಾಣ ಪ್ರಸಾದಿ, ಕಾಯ ಜೀವ – ಇಂದ್ರಿಯ ವಿರೋಧಿ, ಇಂತೀ ತ್ರಿವಿಧಸಾಹಿತ್ಯ ಕೂಡಲ ಚನ್ನಸಂಗಯ್ಯನಲ್ಲಿ ಬಸವಣ್ಣಂಗಲ್ಲದೆ ಮತ್ತಾರಿಗೆಯೂ ಆಗದು ||
೭
ಪ್ರಕಟದಲ್ಲಿ ಕೊಂಬುದು ಪ್ರಸಾದವಲ್ಲ, ಗುಪ್ತದಲ್ಲಿ ಕೊಂಬುದು ಪ್ರಸಾದವಲ್ಲ, ಪ್ರಕಟದಂತುಟೆ ಪ್ರಸಾದ! ಗುಪ್ತದಂತುಟೆ ಪ್ರಸಾದ? ಪ್ರಸಾದ ಪ್ರಸಾದದಂತುವನೇನೆಂದು ಹೇಳುವೆನಯ್ಯಾ! ಭವಭಾರಿ ಜೀವಿಗಳೊಡನೆ ಪ್ರಸಾದದಂತುವನೇನೆಂದುಪಮಿಸುವೆನಯ್ಯಾ? ಆರೂಢಿಶ್ಚ ಪ್ರಸಾದೇನನ ಗುಪ್ತಿಶ್ಚ ಪ್ರಸಾದಕೇ ಗುಪ್ತ್ಯಾರೂಢ್ಯೋಭಯಂ ನಾಸ್ತಿ ಮಹಾ ಪ್ರಸಾದಸ್ಸಜ್ಜನ | ಎಂದುದಾಗಿ ಪ್ರಕಟಗುಪ್ತವ ಕಳೆದು ನೆಟ್ಟನೇ ಪ್ರಸಾದವ ಮಾಡಿಕೊಳಬಲ್ಲ ಕೂಡಲಚನ್ನಸಂಗಯ್ಯನಲ್ಲಿ ಬಸವಣ್ಣನು ||
೮
ಎಡೆಗೊಡುವನಲ್ಲ, ಎಡೆಗೊಂಬುವನಲ್ಲ, ನುಡಿಯೆಡೆಯೊಳಗೆ ಮರುಳುವನಲ್ಲ, ತನ್ನ ತಾನು ಮಹಾಪ್ರಸಾದಿ ಕಡೆಗೊಂಡ ನಿರ್ಲೇಪ ಪ್ರಸಾದಿ, ಎಡೆಯಲ್ಲಿ ಅಂಧಕಾರ ರೂಪನಲ್ಲ, ಇದು ಕಾರಣ, ಕೂಡಲಚನ್ನಸಂಗಯ್ಯನಲ್ಲಿ ಇರ್ದುದನರ್ಪಿಸಬಲ್ಲನಾಗಿ, ಆತ ಮಹಾ ಪ್ರಸಾದಿ ||
೯
ಸ್ಥೂಲ ಸೂಕ್ಷ್ಮವೆಂಬ ಶಬ್ದಪರಿಭಾವ ತಲೆದೋರದ ಸಂಗಮಹಾಸಂಗದ ವರ್ಮದಾಸೋಹ ಹೃದಯದಲ್ಲಿ ಸಾಹಿತ್ಯವಾದ ಭಕ್ತಂಗೆ ಅರ್ಪಿತಾನರ್ಪಿತವೆಂಬ ಸಂಕಲ್ಪವಿರಹಿತ, ಮತ್ತೆ ಅರ್ಪಿಸಲಿಲ್ಲಾಗಿ! ಸದ್ಯೋಜಾತ ವಾಮದೇವ ಮೊದಲಾದ ಪಂಚವಕ್ತ್ರವನು ಊರ್ಧ್ವ ಮುಖಕ್ಕೆತ ತಂದು ಅರ್ಪಿಸಬಲ್ಲನಾಗಿ, ಗುರುಪ್ರಸಾದಿ ಹೊರಗೆ ಭಜಿಸಲಿಲ್ಲ, ಒಳಗೆ ನೆನೆಯಲಿಲ್ಲ, ಸರ್ವಾಂಗಲಿಂಗಸಂಯೋಗವಾಗಿಹ ಲಿಂಗಪ್ರಸಾದಿ, ಪೃಥ್ವಿ, ಅಪ್ಪು, ತೇಜ, ವಾಯು, ಆಕಾಶ, ಚಂದ್ರ, ಸೂರ್ಯ, ಆತ್ಮ – ಇಂತೀ ಅಷ್ಟತುನುವನು ದಾಸೋಹದಲ್ಲಿ ಅರ್ಪಿಸಬಲ್ಲನಾಗಿ, ಜಂಗಮಪ್ರಸಾದಿ, ಇದುಕಾರಣ, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣ ಮಹಾಪ್ರಸಾದಿ ||
೧೦
ಸ್ಥಲದಿಂದ ಸ್ಥಲವನರ್ಪಿಸುವುದು ಒಡಲ ಗುಣ, ನಿಃಸ್ಥಲದಿಂದ ನಿಃಸ್ಥಲವನರ್ಪಿಸುವುದು ಪ್ರಾಣನ ಗುಣ, ಇಂತಹ ಮಹಂತರ ಠಾವ ತೋರಿ ಬದುಕಿಸಯ್ಯಾ ಕೂಡಲಚನ್ನ ಸಂಗಮದೇವಾ ||
ಶ್ರೀ ಮಹಾಜ್ಞಾನಿಯಪ್ಪ ಪ್ರಸಾದಿಯ ಪ್ರಥಮಸ್ಥಲ ಸಮಾಪ್ತ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೧೧)
೩೯. ಅಚ್ಚ ಪ್ರಸಾದ ಸ್ಥಲ
ಇಂತು ಶ್ರೀ ಗುರುಲಿಂಗ ಜಂಗಮವೆಂಬ ತ್ರಿವಿಧಲಿಂಗ ಪ್ರಸಾದಸಂಪನ್ನನಾದ ಬ್ರಹ್ಮಜ್ಞಾನಿಯಪ್ಪ ಮಹಾಪ್ರಸಾದಿಯ ಅಚ್ಚಪ್ರಸಾದ ಸ್ಥಲ ||
ಗ್ರಂಥ |
ಶಬ್ದಃ ಸ್ವರ್ಶಶ್ಚರೂಪಂ ಚ ರಸಗಂಧ ಮಹಾರುಚಿಃ
ಅರ್ಪಿತಶ್ಚಾರ್ಪಿತಂ ಸ್ಥಾನಮಿಂದ್ರಿಯಂ ಮಿಂದ್ರಿಯಂ ತಥಾ ||  || ೧ ||
ಇಂದ್ರಿಯ ಸ್ಥಾನಂ ತತ್ಕರ್ಮ ಸಮರ್ಪಣ ಕ್ರಿಯಾರ್ಪಿತಂ
ಉಭಯಾರ್ಪಣವಿಹೀನಶ್ಚ ಪ್ರಸಾದೋ ನಿಷ್ಫಲೋ ಭವೇತ್‌ ||  || ೨ ||
ವಚನ |
೧
ಅಚ್ಚಪ್ರಸಾದಿ ಅಚ್ಚಪ್ರಸಾದಿಗಳೆಂದು ನಿಚ್ಚನಿಚ್ಚ ಬಗಳುವ ಕುನ್ನಿಗಳ ನೋಡಾ! ಬರದ ನಾಡಿಂದ ಬಂದ ಬಣಗುಗಳಂತೆ ಮತ್ತೆ ಇಕ್ಕಿಹರೋ ಇಕ್ಕರೋ ಎಂದು ಒಟ್ಟಿಸಿಕೊಂಡು ತಿಂದು ಮಿಕ್ಕುದ ಬಿಸುಡುವ ಕುನ್ನಿಗಳ ಮೆಚ್ಚುವನೆ ನಮ್ಮ ಕೂಡಲಸಂಗಮದೇವ? ||
೨
ಅಚ್ಚಪ್ರಸಾದಿ ಅಚ್ಚಪ್ರಸಾದಿಗಳೆಂಬ ಹುಚ್ಚರ ನಾನೇನೆಂಬೆನಯ್ಯಾ? ಲಿಂಗದ ಹವಣನರಿಯದೆ ತನ್ನ ಒಡಲ ಹವಣಿಂಗೆ ಗಡಣಿಸಿಕೊಂಬ ದುರಾತ್ಮರನೇನೆಂಬೆನಯ್ಯಾ? ತನ್ನ ಒಡಲ ಹವಣಿಂಗೆ ಮನವು ಸಾಕೆಂದು ತೃಪ್ತಿಯಾದುದು ಲಿಂಗಾರ್ಪಿತಕ್ಕೆ ಅದು ಸಲುವುದೇ, ಹೇಳಿರೆ? ಆ ಲಿಂಗವು ಮುಟ್ಟದ ಅನಾರ್ಪಿತವನುಂಡು ಅಚ್ಚಪ್ರಸಾದಿಗಳೆನಿಸಿಕೊಂಬವರ ಲಿಂಗದಲ್ಲಿ ಸಜ್ಜನ ಸನ್ನಹಿತ ಶರಣರು ಮೆಚ್ಚುವರೇ? ಬಂದ ಬಂದ ಸಕಲ ಪದಾರ್ಥಂಗಳೆಲ್ಲವ ಲಿಂಗಕ್ಕೆ ಅರ್ಪಿಸಿಕೊಳ್ಳಬಲ್ಲಡೆ ಕೂಡಲಚನ್ನಸಂಗಯ್ಯನಲ್ಲಿ ಆತನೆ ಅಚ್ಚಪ್ರಸಾದಿ |
೩
ಅಚ್ಚಪ್ರಸಾದ, ಅಚ್ಚಪ್ರಸಾದವೆಂದು ತಮ್ಮ ತಮ್ಮ ಮನದ ಹವಣಿಂಗೆ ಗಡಣಿಸಿಕೊಂಬರು, ತನುಮನ ಮುಟ್ಟಿದೋಗರ ಲಿಂಗಾರ್ಪಿತವಲ್ಲ, ಅನರ್ಪಿತವನುಂಡು ಅಚ್ಚ ಪ್ರಸಾದಿಗಳಾದೆವೆಂಬವರನು ಲಿಂಗದಲ್ಲಿ ಸಮ್ಯಕ್‌ಶರಣರು ಮೆಚ್ಚರು, ಬಂದುದ ಕೂಡಲ ಚನ್ನಸಂಗಯ್ಯಂಗರ್ಪಿಸಿಕೊಳಬಲ್ಲಡೆ, ಆತನೇ ಅಚ್ಚಪ್ರಸಾದಿ ||
೪
ಅಚ್ಚಪ್ರಸಾದಿ, ಅಚ್ಚಪ್ರಸಾದಿಗಳೆಂದು ನಿಚ್ಚ ನಿಚ್ಚ ಹುಸಿವರು, ನೋಡಾ! ಬಯಲ ಬೆರಸುವಲ್ಲಿ, ವಾಯು ಬೀಸುವಲ್ಲಿ ಭಾಜನಸಹಿತ ಭೋಜನವುಂಟೆ? ಅಂಗನೆಯರ ಸುರತದ ಸುಖವನು ಲಿಂಗ ವಿರೋಧದಿಂದ ನೆರೆವ ನಿಚ್ಚಪರಾಧಿಗಳನೊಲ್ಲ, ನಮ್ಮ ಸಕಳೇಶ್ವರದೇವರು ||
೫
ರೂಪನರ್ಪಿಸಬಹುದಲ್ಲದೆ ರುಚಿಯನರ್ಪಿಸುವ ಪರಿಯೆಂತಯ್ಯಾ? ಉರವಣಿಸಿ ಬಂದ ತನುಗುಣಾದಿಗಳ ಲಿಂಗದಲ್ಲಿ ನಿಕ್ಷೇಪವ ಮಾಡಲರಿಯದಿರ್ದ್ದಡೆ ಪ್ರಾಣಲಿಂಗ ನಾಸ್ತಿ; ಪ್ರಸಾದವೆಲ್ಲಿಯಾದಯ್ಯಾ ಕೂಡಲಚನ್ನಸಂಗಯ್ಯಾ? ||
೬
ಕಾಮಿಸಿ ಬಂದ ಪದಾರ್ಥದ ಪೂರ್ವಾಶ್ರಯವ ಕಳೆದು ತನ್ನ ಕಾಯವ ಮುಟ್ಟಲೀಯದೆ ಲಿಂಗಾರ್ಪಿತವ ಮಾಡಬಲ್ಲಡೆ, ಕೂಡಲ ಚನ್ನಸಂಗಯ್ಯನಲ್ಲಿ ಆತನೆ ಅಚ್ಚಪ್ರಸಾದಿ ||
೭
ವ್ಯಾಧಿಯಿಲ್ಲದಿರ್ದಡೆ ಲಿಂಗಪ್ರಸಾದಿಯೆಂಬೆ, ಆದಿಯಿಲ್ಲದಿರ್ದಡೆ ಜಂಗಮಪ್ರಸಾದಿಯೆಂಬೆ, ಲೌಕಿಕವ ಬೆರಸದಿರ್ದಡೆ ಸಮಯಪ್ರಸಾದಿಯೆಂಬೆ, ಇಂತೀ ತ್ರಿವಿಧ ಸಂಬಂದಿಯಾದಡೆ ಅತನೇ ಅಚ್ಚಪ್ರಸಾದಿಯೆಂಬೆ ಕಾಣಾ ಕೂಡಲಚನ್ನಸಂಗಮದೇವಾ ||
೮
ಬೆಳಗಿನೊಳಗಣ ರೂಪ ತಿಳಿದು ನೋಡಿಯೇ ಕಳೆದು, ಹಿಡಿಯದೇ ಹಿಡಿದುಕೊಳ್ಳಬಲ್ಲನಾಗಿ, ಲಿಂಗಪ್ರಸಾದಿ, ಜಾತಿ ಸೂತಕವೆಂಬ ಶಂಕೆ ತಲೆದೋರದೆ ಆತ ನಿಶ್ಯಂಕನಾಗಿ, ಸಮಯಪ್ರಸಾದಿ, ಸಕಲ ಭ್ರಮೆಯನೆ ಜರೆದು ಲಿಂಗದಲ್ಲಿ ಅವಿರಳನಾಗಿ, ಆತ ಮಹಾಪ್ರಸಾದಿ, ಗುಹೇಶ್ವರಾ, ನಿಮ್ಮ ಅಚ್ಚಪ್ರಸಾದಿ ||
ಇಂತೀ ಅಚ್ಚಪ್ರಸಾದ ಸ್ಥಲ ಸಮಾಪ್ತ ||
೪೦. ಸಾವಧಾನಲಿಂಗಾರ್ಪಣ ಪ್ರಸಾದ ಸ್ಥಲ
ಇಂತಪ್ಪ ಅಚ್ಚಪ್ರಸಾದದಲ್ಲಿ ಅವಿರಳಾನಂದನಾಗಿ ನಿಶ್ಚಿಂತನಾದ ಬ್ರಹ್ಮಜ್ಞಾನಿಯಪ್ಪ ಮಹಾಪ್ರಸಾದಿಯ ಸಾವಧಾನ ಲಿಂಗಾರ್ಪಣ ಪ್ರಸಾದ ಸ್ಥಲ ||
ಗ್ರಂಥ |
ಪರಾಣಪ್ರಯಾಣಕಾಲೇ ತು ಲಿಂಗಭೋಗೋಪಯೋಗಿನಾಂ
ಅರ್ಪಣೇ ಸಾವಧಾನೀ ಚ ಸ ಲಿಂಗಪ್ರಾಣಿನಾಯಕಃ ||  || ೧ ||
ಅಭಾವೇ ಭಾವಮಾಸಾಧ್ಯ ಹ್ಯಸ್ಥಾನೇ ಸ್ಥಾನಮಾಚರೇತ್‌
ಏತದ್ದ್ವಯಪರಿಜ್ಞಾನೀ ಪ್ರಸಾದೀ ಸಾವಧಾನಿಕಃ ||  || ೨ ||
ಪಂಚೇಂದ್ರಿಯ ಮುಖಂ ಜ್ಞಾತ್ವಾ ಅರ್ಪಿತಂ ಚ ಸದುರ್ಲಭಂ
ತಲ್ಲಿಂಗಂ ಮನುತೇಯಸ್ತು ತಸ್ಮಿನ್‌ಲ್ಲಿಂಗೇ ಪ್ರಲೀಯತೇ ||  || ೩ ||
ವಚನ |
೧
ಎನ್ನ ಕಾಯಕ್ಕೆ ಸೀಮೆಯ ಮಾಡುವೆನು; ಎನ್ನ ಕಾಯದೊಳಗಣ ಕರಣಾದಿ ಗುಣಂಗಳಿಗೆ ಸೀಮೆಯ ಮಾಡುಎನು; ಎನ್ನ ಶ್ರೋತ್ರಕ್ಕೆ ಸೀಮೆಯ ಮಾಡುವೆನು, ಎನ್ನ ಶ್ರೋತ್ರದೊಳಗಣ ಶಬ್ದಕ್ಕೆ ಸೀಮೆಯ ಮಾಡುವೆನು, ಎನ್ನ ತ್ವಕ್ಕಿಂಗೆ ಸೀಮೆಯ ಮಾಡುವೆನು; ಎನ್ನ ತ್ವಕ್ಕಿನೊಳಗಣ ಸ್ವರ್ಶನಕ್ಕೆ ಸೀಮೆಯ ಮಾಡುವೆನು, ಎನ್ನ ನಯನಕ್ಕೆ ಸೀಮೆಯ ಮಾಡುವೆನು; ಎನ್ನ ನಯನದೊಳಗಿರ್ದ ರೂಪಿಂಗೆ ಸೀಮೆಯ ಮಾಡುವೆನು, ಎನ್ನ ಜಿಹ್ವೆಗೆ ಸೀಮೆಯ ಮಾಡುವೆನು; ಎನ್ನ ಜಿಹ್ವೆಯೊಳಗಿರ್ದ ರುಚಿಗೆ ಸೀಮೆಯ ಮಾಡುವೆನು, ಎನ್ನ ಘ್ರಾಣಕ್ಕೆ ಸೀಮೆಯ ಮಾಡುವೆನು; ಎನ್ನ ಘ್ರಾಣದೊಳಗಿರ್ದ ಗಂಧಕ್ಕೆ ಸೀಮೆಯ ಮಾಡುವೆನು, ಎನ್ನ ಮನಕ್ಕೆ ಸೀಮೆಯ ಮಾಡುವೆನು; ಎನ್ನ ಮನದೊಳಗಿರ್ದ ಮರಹಿಂಗೆ ಸೀಮೆಯ ಮಾಡುವೆನು ಎನ್ನ ಭಾವಕ್ಕೆ ಸೀಮೆಯ ಮಾಡುವೆನು, ಎನ್ನ ಭಾವೊದಳಗಿರ್ದ ಭ್ರಾಂತಿಗೆ ಸೀಮೆಯ ಮಾಡುವೆನು, ಎನ್ನ ಪ್ರಾಣಕ್ಕೆ ಸೀಮೆಯ ಮಾಡುವೆನು; ಎನ್ನ ಪ್ರಾಣದೊಳಗಿರ್ದ ಪರಿಣಾಮ ಹಿಂಗದಂತೆ ಸೀಮೆಯ ಮಾಡುವೆನು ನಿಮ್ಮಲ್ಲಿ ನಿಲುಸುವೆ ಕೂಡಲ ಚನ್ನಸಂಗಮದೇವಾ ||
೨
ಸಾರಾಯ ಪದಾರ್ಥನಾರಯ್ಯಬೇಕೆಂದು ಶರಣ ಮರ್ತ್ಯಕ್ಕೆ ಬಂದು ಇಪ್ಪತ್ತೈದಿಂದ್ರಿಯಗಳ ತಪ್ಪಿ ಹರಿಯಲೀಯದೆ ಅವರ ಭಕ್ತರ ಮಾಡಿ, ಅವರ ಪೂರ್ವಾಶ್ರಯವ ಕಳೆದು, ಕಲ್ಪತವಿಡಿದು ಲಿಂಗಾರ್ಪಿತವ ಮಾಡಬೇಕೆಂದು ಆ ಇಂದ್ರಿಯಂಗಳು ತಮ್ಮ ಮುಖದಲ್ಲಿ ಗ್ರಹಿಸಲಮ್ಮದೆ, ಕೂಡಲಚನ್ನಸಂಗಯ್ಯಂಗೆ ಬೇಕೆಂದು ಹಿಡಿದುಕೊಂಡೈದಾವೆ ||
೩
ಲಿಂಗಾರ್ಪಿತವ ಮಾಡುವ ಅವಧಾನವೆಂತೆಂದಡೆ, ಅನ್ಯಾಯವು ಸೋಂಕಲೀಯದವ ಧಾನವು; ಅರಿಷಡ್ವರ್ಗಂಗಳು ಮುಟ್ಟಲೀಯದದವಧಾನವು, ಪಂಚಭೂತದ ಭವಿತ್ವವ ಕಳೆದು ಪ್ರಸಾದ ಕಾಯವಾಗಿಪ್ಪ ಪರಿಯ ನೋಡಾ, ಪಂಚೇಂದ್ರಿಯಂಗಳ ಗುಣವ ಕಳೆದು ಪಂಚ ವಿಂಶತಿ ತತ್ವದಲ್ಲಿ ಪರಿಣಾಮಿ, ಕೂಡಲ ಸಂಗಮದೇವರಲ್ಲಿ ಚನ್ನಬಸವಣ್ಣನು ||
೪
ಸರ್ವಸುವಿಧಾನಿಯೆನಿಸಿಕೊಳ್ಳಬಲ್ಲಡೆ, ಬಂದ ಕಾಮ – ಕ್ರೋಧ – ಲೋಭ – ಮೋಹ – ಮದಮತ್ಸರಂಗಳ ಲಿಂಗಾರ್ಪಿತವ ಮಾಡಬೇಕು ಅಲಗಿನ ಮೊನೆಯ ಮೇಲಣ ಸಿಂಹಾಸನ ಹೊರಳಿ ಹೋಗಬಾರದು ಶಿವಾಚಾರದಾಚಾರದಲ್ಲಿ, ಮುಟ್ಟದ ಮುನ್ನವೇ ಅರ್ಪಿತವ ಮಾಢಬಲ್ಲಡೆ, ಭಿನ್ನಭಾವವೆಲ್ಲಿಯದೋ ಗುಹೇಶ್ವರಾ ||
೫
ಶ್ರೋತ್ರದ ಕೊನೆಯಲ್ಲಿ ಬಂದ ಸಂಗೀತದ ಪರಿಣಾಮವ ಅವಧಾನದ ಕೊನೆಯ ಮೊನೆಯ ಮೇಲೆ ಲಿಂಗಕ್ಕೆ ಸಮರ್ಪಣ ಮಾಡಬೇಕು, ನೇತ್ರದ ಕೊನೆಯಲ್ಲಿ ಬಂದ ಸುಲಕ್ಷಣದ ಪರಿಣಾಮದ ಅವಧಾನದ ಕೊನೆಯ ಮೊನೆಯ ಮೇಲೆ ಲಿಂಗಕ್ಕೆ ಸಮರ್ಪಿಸಬೇಕು, ನಾಸಿಕದ ಕೊನೆಯಲ್ಲಿ ಬಂದ ಸುಗಂಧದ ಪರಿಣಾಮವ ಅವಧಾನದ ಕೊನೆಯ ಮೊನೆಯ ಮೇಲೆ ಲಿಂಗಕ್ಕೆ ಸಮರ್ಪಣ ಮಾಡಬೇಕು, ಜಿಹ್ವೆಯ ಕೊನೆಯಲ್ಲಿ ಬಂದ ಷಡುರುಚಿಯ ಪರಿಣಾಮವ ಅವಧಾನದ ಕೊನೆಯ ಮೊನೆಯ ಮೇಲೆ ಲಿಂಗಕ್ಕೆ ಸಮರ್ಪಿಸಬೇಕು, ತ್ವಗಿಂದ್ರಿಯದ ಕೊನೆಯಲ್ಲಿ ಬಂದ ಸುಸ್ಪರ್ಶನದ ಪರಿಣಾಮವ ಅವಧಾನದ ಕೊನೆಯ ಮೊನೆಯ ಮೇಲೆ ಲಿಂಗಕ್ಕೆ ಸಮರ್ಪಿಸಬೇಕು, ರತಿ ಸಂಗದ ಕೊನೆಯಲ್ಲಿ ಬಂದ ಸುಖದ ಪರಿಣಾಮವ ಅವಧಾನದ ಕೊನೆಯ ಮೊನೆಯ ಮೇಲೆ ಲಿಂಗಕ್ಕೆ ಸಮರ್ಪಿಸಬೇಕು, ತಟ್ಟುವ ಮುಟ್ಟುವ ತಾಗು ನಿರೋಧವೆಲ್ಲವನೂ ಅವಧಾನದ ಕೊನೆಯ ಮೊನೆಯ ಮೇಲೆ ಲಿಂಗಕ್ಕೆ ಸಮರ್ಪಿಸಬೇಕು, ಈ ಅವಧಾನದ ಕೊನೆಯ ಮೊನೆಯ ಮೇಲೆ ಲಿಂಗಾರ್ಪಿತವ ಮಾಡಬಲ್ಲಡೆ, ಇದೆ ಅರ್ಪಿತಮುಖ ಕೇಳಿರಣ್ಣಾ! ನಮ್ಮ ಶುದ್ಧ ಸಿದ್ಧ ಪ್ರಸಿದ್ಧ ಪ್ರಸನ್ನ ಪ್ರಭು ಶಾಂತಮಲ್ಲಿಕಾರ್ಜುನದೇವಯ್ಯಾ, ನಿಮ್ಮ ಅರ್ಪಿತ ಮುಖದಲ್ಲಿ ತೃಪ್ತಿಯನೈದಿದ ಶರಣರ ಮಹಿಮೆಯ ನೀವೆ ಬಲ್ಲಿರಲ್ಲದೆ, ನಾನೆತ್ತ ಬಲ್ಲೆನಯ್ಯಾ? ನಿಮ್ಮ ಧರ್ಮ! ನಿಮ್ಮ ಧರ್ಮ ||
೬
ಆದಿಯನು ಲಿಂಗಮುಖದಲ್ಲಿ ಅರ್ಪಿತವ ಮಾಡಿ, ಅನಾದಿಯನು ಲಿಂಗಮುಖದಲ್ಲಿ ಅರ್ಪಿತವ ಮಾಡಿ, ಮನವೆಂಬುದ ನಿರಾಕಾರದಲ್ಲಿ ನಿಲಿಸಿ, ಪರಿಣಾಮದಲ್ಲಿ ತದ್ಗತನಾಗಿ, ಪ್ರಸಾದವೇ ಪ್ರಾಣ, ಪ್ರಸಾದವೇ ಜ್ಞಾನ, ಪ್ರಸಾದವೇ ಧ್ಯಾನ, ಪ್ರಸಾದವೇ ಭೋಗವಾಗಿಪ್ಪ ನಮ್ಮ ಗುಹೇಶ್ವರಲಿಂಗದಲ್ಲಿ ಮರುಳಶಂಕರದೇವರ ನಿಲವನುಪಮಿಸಬಾರದು, ನೋಡಾ! ಚನ್ನಬಸವಣ್ಣಾ ||
೭
ಅಂಗ ಅನಂಗವೆಂಬೆರಡರ ಸಂಗವಳಿದ ಮಹಾಂತರ ಅಂಗ ಸೋಂಕಿತ್ತೆಲ್ಲವೂ ಪವಿತ್ರ ಕಾಣಿರೋ! ಪವಿತ್ರದಲ್ಲಿ ಪದಾರ್ಥವಿರಬಹುದು, ಪದಾರ್ಥದಲ್ಲಿ ಮನವಿಹುದು, ಮನವಿದ್ದಲ್ಲಿ ಹಸ್ತವಿಹುದು, ಹಸ್ತವಿದ್ದಲ್ಲಿ ಜಿಹ್ವೆಯಿಹುದು, ಜಿಹ್ವೆಯಿದ್ದಲ್ಲಿ ರುಚಿಯಿಹುದು, ರುಚಿಯಿದ್ದಲ್ಲಿ ಅವಧಾನವಿಹುದು, ಅವಧಾನವಿದ್ದಲ್ಲಿ ಭಾವವಿಹುದು, ಭಾವವಿದ್ದಲ್ಲಿ ಲಿಂಗವಿಹುದು, ಲಿಂಗವಿದ್ದಲ್ಲಿ ಅರ್ಪಿತವಿಹುದು, ಅರ್ಪಿತವಿದ್ದಲ್ಲಿ ಪ್ರಸಾದವಿಹುದು, ಪ್ರಸಾದವಿದ್ದಲ್ಲಿ ಪರಿಣಾಮವಿಹುದು ಇದುಕಾರಣ, ಮಹಾಘನ ಸದ್ಗುರು ಸೋಮನಾಥಲಿಂಗ, ನಿಮ್ಮ ಶರಣರು ಪ್ರಾಣಲಿಂಗ ಪ್ರವೇಶಿಗಳಾಗಿ ಪರಿಣಾಮ ಪ್ರಸಾದಿಗಳಯ್ಯಾ ||
೮
ಇಷ್ಟ ಲಿಂಗಕ್ಕೆ ಮಜ್ಜನ, ಪ್ರಾಣಲಿಂಗಕ್ಕೆ ಭೋಜನ, ತೃಪ್ತಿ ಲಿಂಗ ಮುಖದಲ್ಲಿ ಪರಿಣಾಮವಯ್ಯಾ, ಕಾಮಿತ, ಕಲ್ಪಿತ, ಅರ್ಪಿತ, ಭಾವಿತ ತಾನಲ್ಲ, ಅಲ್ಲಲ್ಲಿಗವಧಾನದಾಯತವ ನೋಡಯ್ಯಾ, ಅವಧಾನದ ಕೊನೆಯ ಮೊನೆಯ ಮೇಲಣ ಸುಯಿಧಾನವ ಲಿಂಗವ ನಿಮ್ಮ ಶರಣನ ಸರ್ವಾಂಗದಲ್ಲಿ ಕಾಣಬಹುದು ಕೂಡಲಚನ್ನಸಂಗಮದೇವಾ ||
೯
ಅಂತರಂಗದಲ್ಲಿ ಆಯತ ಸ್ವಾಯುತವಾಗಿ ನಿಂದಾತಂಗೆ ಬಹಿರಂಗದ ಬಳಕೆಯೆಲ್ಲಿಯದೋ? ಅಂತರಂಗದಲ್ಲಿ ಅನಿಮಿಷನಾಗಿ ನಿರಂತರ ಸುಖಿ, ನೋಡಯ್ಯಾ, ಸರ್ವೇಂದ್ರಿಯಗಳು ಸಮ್ಮತವಾಗಿ ಮಹಾಲಿಂಗ ಸೋಮೇಶ್ವರನ ಕೂಡಿದೆನಾಗಿ ||
ಇಂತು ಸಾವಧಾನ ಲಿಂಗಾರ್ಪಣ ಪ್ರಸಾದಸ್ಥಲ ಸಮಾಪ್ತ ||
೪೧. ಸ್ವಾತ್ಮ ಭೋಗಲಿಂಗಾರ್ಪಣ ಪ್ರಸಾದ ಸ್ಥಲ
ಇಂತಪ್ಪ ಸಾವಧಾನಲಿಂಗಾರ್ಪಣ ಪ್ರಸಾದ ಭೋಗದಲ್ಲಿ ಸಾವಧಾನಿಯಾದ ಬ್ರಹ್ಮಜ್ಞಾನಿಯಪ್ಪ ಮಹಾಪ್ರಸಾದಿಯ ಸ್ವಾತ್ಮಭೋಗಲಿಂಗಾರ್ಪಣ ಪ್ರಸಾದಸ್ಥಲ ||
ಗ್ರಂಥ |
ಯಥಾ ಗರ್ಭಿಣಿ – ಭೋಗಾಂತೇ ಶಿಶೂನಾಂ ತೃಪ್ತಿಸಂಭವಃ
ತಥಾ ಭಕ್ತಸ್ಯ ಭೋಗಾಂತೇ ಲಿಂಗಂ ತೃಪ್ತಿಮಾಪ್ನಯಾತ್‌ ||  || ೧ ||
ನೈವೇದ್ಯಂ ಪುರತೋನ್ಯಸ್ತಂ ದರ್ಶನಾತ್‌ಸ್ವೀಕೃತಂ ಮಯಾ
ರಸಾನ್ ಭಕ್ತಸ್ಯ ಜಿಹ್ವಾಗ್ರಾದಶ್ನಾಮಿ ಕಮಲೋದ್ಭವ ||  || ೨ ||
ಭಕ್ತಿ ಜಿಹ್ವಾಗ್ರಕೇ ಲಿಂಗಂ ಲಿಂಗಜಿಹ್ವಾಗ್ರಕೇ ರುಚಿಃ
ರುಚಿಜಿಹ್ವಾಗ್ರೇ ಪ್ರಸಾದಃ ಪ್ರಸಾದಃ ಪರಮಂ ಪದಂ ||  || ೩ ||
ವಚನ |
೧
ಬಸುರೊಳಗಣ ಕೂಸಿಂಗೆ ಬೇರೆ ಊಟ ಬೇರೆ ಮೀಹ ಉಂಟೆ? ಜ್ಞಾನವೆಂಬ ಗರ್ಭದೊಳೆ ಲಿಂಗವೆಂಬ ಶಿಶುವಿರಲು ಬೇರೆ ಕೊಡುವ ಕೊಂಬ ಪರಿಯೆಂತೋ! ದೇಹದೊಳಗಣ ಪ್ರಾಣವ ಬೇರೆ ಮಾಡಿ ಭೋಗಿಸಲುಂಟೇ? ಅನುಮಾನವಳಿದು ಮಹದಲ್ಲಿ ಮನ ಮುಸುಕಿದ ಬಳಿಕ ಭಿನ್ನಮಾಡಲುಂಟೇ ಗುಹೇಶ್ವರಾ ||
೨
ತಾ ಸವಿದಲ್ಲದೆ ಆ ಸವಿಯ ಲಿಂಗಕ್ಕರ್ಪಿಸಲಾಗದು, ಅದೇನು ಕಾರಣವೆಂದಡೆ, ಆ ಲಿಂಗವು ಕಹಿಸಿಹಿಯೆಂದರಿಯದಾಗಿ, ಇದು ಕಾರಣ, ಕಹಿಯೆಂದು ಕಳೆದು, ಸಿಹಿಯೆಂದುಕೊಂಡದೆ, ಕೊಂಡುದು ಕಿಲ್ಬಿಷ, ಕೂಡಲಸಂಗಮದೇವಾ ||
೩
ಅಂಗದ ಮೇಲಿಹ ಲಿಂಗಕ್ಕರ್ಪಿಸಿದಲ್ಲದೆ ಕೊಳಲಾಗದು ಅಂಗೈಯಲ್ಲಿ ಹಿಡಿದು ಅರ್ಪಿಸಿ ಹೆನೆಂದಡೆ ಅರ್ಪಿತವಾಗದು, ಇನ್ನರ್ಪಿಸುವ ಪರಿಯೆಂತೆಂದಡೆ; ನಾಸಿಕದಲ್ಲಿ ಗಂಧವರ್ಪಿತ; ಶ್ರೋತ್ರದಲ್ಲಿ ಶಬ್ದವರ್ಪಿತ, ಹೃದಯದಲ್ಲಿ ಪರಿಣಾಮವರ್ಪಿತ, ಇಂತೀ ಪರಿಯಲರ್ಪಿಸಬಲ್ಲಡೆ ಅರ್ಪಿತ, ಇದನರಿತು ಭೋಗಿಸಬಲ್ಲಡೆ ಪ್ರಸಾದ, ಇದನರಿಯದೆ ಕೊಂಡ ಪ್ರಸಾದವೆಲ್ಲವೂ ಅನರ್ಪಿತ, ನುಂಗಿದ ಉಗುಳೆಲ್ಲವೂ ಕಿಲ್ಬಿಷ, ಕೂಡಲಚೆನ್ನಸಂಗಮದೇವಾ ||
೪
ಪರದಿಂದಲಾದ ಶಕ್ತಿ ಪರಶಕ್ತಿಯಾಯಿತು, ಪರಶಕ್ತಿಯಿಂದ ಒದಗಿದ ಭೂತಂಗಳು ಭೂತಂಗಳಿಂದೊದಗಿದ ಅಂಗ, ಅಂಗಕ್ಕಾದ ಕರಣೇಂದ್ರಿಯಂಗಳು, ಇಂದ್ರಿಯಂಗಳಿಂದೊವಿದ ವಿಷಯಂಗಳು, ಆ ವಿಷಯದ ಪರಮುಖಕ್ಕೆ ತಾ ಶಕ್ತಿಯಾಗಿ ಭೋಗಿಸಬಲ್ಲಡೆ, ಆತ ನಿರ್ಲೇಪ ಮಸಣಯ್ಯ ಪ್ರಿಯ ಗಜೇಶ್ವರಾ ||
೫
ಪಂಚಭೂತವಂಗವಾಗಿಪ್ಪ ಆತ್ಮಂಗೆ ಪಂಚೇಂದ್ರಿಯಂಗಳೆ ಮುಖಂಗಳು, ಕರಣಂಗಳೆ ಕೈಗಳು, ಪಂಚವಿಷಯವೆ ಪೂಜೆ, ಪಂಚಪದಾರ್ಥವೇ ಭೋಗ, ಇವನೆಲ್ಲವ ತನ್ನ ನಿಜಮೂರ್ತಿಯಪ್ಪ ಫನಕ್ಕೈದಿಸಬಲ್ಲಡೆ, ಆತ ಸರ್ವನಿರ್ವಾಣಿ, ಸಕಲ ನಿಃಕಲಾತ್ಮಕನು; ಉರಿಲಿಂಗಪೆದ್ದಿ ಪ್ರಿಯ ವಿಶ್ವೇಶ್ವರಾ ||
೬
ಪೃಥ್ವಿ ಅಂಗ, ಚಿತ್ತ ಹಸ್ತ, ನಾಸಿಕ ಮುಖ, ಗಂಧ ಪದಾರ್ಥ, ಆಚಾರಲಿಂಗಕ್ಕರ್ಪಿತ ಭಕ್ತ, ಅಪ್ಪು ಅಂಗ, ಬುದ್ಧಿ ಹಸ್ತ, ಜಿಹ್ವೆ ಮುಖ, ರುಚಿ ಪದಾರ್ಥ, ಗುರುಲಿಂಗಕ್ಕರ್ಪಿತ ಮಹೇಶ್ವರ, ಅನಲ ಅಂಗ, ನಿರಹಂಕಾರ ಹಸ್ತ, ನೇತ್ರ ಮುಖ, ರೂಪು ಪದಾರ್ಥ, ಶಿವಲಿಂಗಕ್ಕರ್ಪಿತ ಪ್ರಸಾದಿ, ಪವನ ಅಂಗ, ಮನ ಹಸ್ತ, ತ್ವಕ್ಕು ಮುಖ, ರೂಪು ಪದಾರ್ಥ, ಶಿವಲಿಂಗಕ್ಕರ್ಪಿತ ಪ್ರಾಣಲಿಂಗಿ, ವ್ಯೋಮ ಅಂಗ, ಜ್ಞಾನ ಹಸ್ತ, ಶ್ರೋತ್ರ ಮುಖ, ಶಬ್ದ ಪದಾರ್ಥ, ಮಹಾಲಿಂಗಕ್ಕರ್ಪಿತ ಐಕ್ಯ ಇಂತೀ ಷಟ್‌ಸ್ಥಲವಳವಟ್ಟಾತನು ಪರಶಕ್ತಿಯ ಸ್ವರೂಪನು ಆತನು ನಿಜಶಿವಯೋಗ ಸಂಪನ್ನನು, ಉರಿಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರಾ ||
೭
ದೇಹವೆಂಬ ಅರಮನೆಯಲ್ಲಿ ಮಹಾಲಿಂಗವೆಂಬ ಅರಸು ಸುಮನವೆಂಬ ಪೀಠದ ಮೇಲೆ ಮೂರ್ತಿಗೊಂಡು, ಅಂತಃಕರಣಂಗಳೆಂಬ ಪರಿಚಾರಕರುಗಳ ಕೈಯಿಂದ ಪಂಚೇಂದ್ರಿಯಂಗಳೆಂಬ ಪರಿಯಾಣದಲ್ಲಿ ಶಬ್ದ, ಸ್ಪರ್ಶ, ರೂಪು, ರಸ, ಗಂಧಂಗಳೆಂಬ ಪದಾರ್ಥಗಳನು ಎಡೆಮಾಡಿಸಿಕೊಂಡು ಸವಿವುತ್ತಿರಲು, ಆನಂದವೇ ಮಹಾಪ್ರಸಾದವಾಗಿ, ಉರಿಲಿಂಗಪೆದ್ದಿ ಪ್ರಿಯ ವಿಶ್ವೇಶ್ವರನು ಸದಾ ಸನ್ನಿಹಿತ ಕಾಣಿರೇ ||
೮
ಮನಭಾವಕರಣಂಗಳೊಳಹೊರಗೆ ತೆರಹಿಲ್ಲದ ದೇವಾ, ಬಂದ ಪದಾರ್ಥವನವಧರಿಸು ದೇವಾ, ಭಾವಭರಿತದೇವಾ! ಅದೆಂತೆಂದಡೆ : ತಿಲಮಧ್ಯೇ ಯಥಾ ತೈಲಂ ಕ್ಷೀರಮಧ್ಯೇ ಯಥಾ ಥೃತಂ | ಪುಷ್ಪಮಧ್ಯೇ ಯಥಾ ಗಂಧೋ ಭಾವಮಧ್ಯೇ ತಥಾ ಶಿವಃ || ಎದುದಾಗಿ, ಎಲ್ಲ ಭೋಗಂಗಳು ತನ್ನವಾಗಿ, ಎಲ್ಲ ಕರಣಂಗಳ ತನ್ಮಯಮಾಡಿಕೊಂಡನಾಗಿ ಕೂಡಲಚನ್ನಸಂಗಮದೇವರು ||
೯
ಅಂಗದ ಮೇಲೆ ಲಿಂಗಸಾಹಿತ್ಯವಾದ ಬಳಿಕ ಅಂಗವಾ ಲಿಂಗವದು, ಮನದ ಮೇಲೆ ಲಿಂಗಸಾಹಿತ್ಯವಾದ ಬಳಿಕ ಕರಣಂಗಳು ಆ ಲಿಂದವು, ಪ್ರಾಣದ ಮೇಲೆ ಲಿಂಗಸಾಹಿತ್ಯವಾದ ಬಳಿಕ ಪಂಚೇಂದ್ರಿಹಂಗಳು ಆ ಲಿಂಗದವು, ಅರಿವಿನ ಮೇಲೆ ಲಿಂಗಸಾಹಿತ್ಯವಾದ ಬಳಿಕ ಅರಿವಿನ ವಿಷಯಾದಿಭೋಗಂಗಳು ಆ ಲಿಂಗದವು, ಸರ್ವಾಂಗಲಿಂಗ, ಸರ್ವಭೋಗ ಲಿಂಗ ಭೋಗ ಕೂಡಲಚನ್ನಸಂಗಮದೇವಾ ||
೧೦
ನಿಮ್ಮಿಂದಲಾದೆ ನಾನು ನನಗೆ ದೇಹೇಂದ್ರಿಯ ಮನಃಪ್ರಾಣಾದಿಗಳಾದುವು, ನನ್ನ ದೇಹೇಂದ್ರಿಯ ಮನಃಪ್ರಾಣಾದಿಗಳ ಕರ್ತನು ನೀನೆ, ಅವರಾಗು ಛೇಗೆ ಸುಖದುಃಖ ನಿನ್ನವು, ನನ್ನ ಮುಟ್ಟಿದವೆಲ್ಲ ನಿನ್ನ ಸುಂಖಂಗಳು, ಒಳಗೆ ನೀನು, ಹೊರಗೆ ನೀನು ನಾನೆಂಬುದು ನಡುವಣ ಭ್ರಾಂತು, ಎಲ್ಲ ವಿನೋದ ನೀನೆ ಬಲ್ಲೆ ದೇವರಾಯ ಸೊಡ್ಡಳಾ ||
೧೧
ಎನಗೆ ನೀನು ಪ್ರಾಣ, ನಿನಗೆ ನಾನು ಪ್ರಾಣ, ಇನ್ನೇನು ಸಂದಿಲ್ಲ, ಹಂಗಿಲ್ಲ, ಹರಿಯಿಲ್ಲ, ಮತ್ತೇನೂ ಪ್ರಪಂಚು ಇಲ್ಲವಾಗಿ, ನೀ ನಡೆಸಿದಂತೆ ನಡೆದೆ, ನೀ ನುಡಿಸಿದಂತೆ ನುಡಿದೆ, ನೀ ನೋಡಿಸಿದಂತೆ ನೋಡಿದೆ, ನೀ ಆಡಿಸಿದಂತೆ ಆಡಿದೆ, ನೀ ಮಾಡಿಸಿದಂತೆ ಮಾಡಿದೆ, ಈ ಪುಣ್ಯ ಪಾಪ ಸುಖ ದುಃಖಾತ್ಮಕನು ನೀನೆ ಅಯ್ಯಾ, ಉರಿಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರಾ ||
೧೨
ಎನ್ನ ಅಂಗದಲ್ಲಿ ನಿನಗೆ ಮಜ್ಜನ, ಎನ್ನ ಲಲಾಟದಲ್ಲಿ ನಿನಗೆ ಗಂಧಾಕ್ಷತೆ, ಎನ್ನ ತುರುಬಿನಲ್ಲಿ ನಿನಗೆ ಕುಸುಮ ಪೂಜೆ, ಎನ್ನ ನೆತ್ರದಲ್ಲಿ ನಿನಗೆ ನಾನಾರೂಪು ವಿಚಿತ್ರ ವಿನೋದ, ನೋಡಾ! ಎನ್ನ ಶ್ರೋತ್ರದಲ್ಲಿ ನಿನಗೆ ಪಂಚಮಹಾವಾದ್ಯ ಕೇಳಿಕೆ, ಎನ್ನ ನಾಸಿಕದಲ್ಲಿ ನಿನಗೆ ಗಂಧ ಧೂಪದೀ ಪರಿಮಳ, ಎನ್ನ ಜಿಹ್ವೆಯಲ್ಲಿ ನಿನಗೆ ಷಡ್ರಸಾನ್ನ ನೈವೇದ್ಯ, ಎನ್ನ ತ್ವಕ್ಕಿನಲ್ಲಿ ನಿನಗೆ ವಸ್ತ್ರಾಭರಣ ಅಲಂಕಾರ ಪೂಜೆ, ಎನ್ನ ಸಚ್ಚಿದಾನಂದವೆಂಬ ಸಜ್ಜೆ ಗೃಹದಲ್ಲಿ ನೀನೆನ್ನ ಸ್ಪರ್ಶನಂಗೈದು ನೆರೆದಿಪ್ಪೆಯಾಗಿ, ನೀ ನಾನೆಂಬೆರಡಳಿದು ತಾನು ತಾನಾದ ಘನವನೇನೆಂಬೆನು ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
ಇಂತೀ ಸ್ವಾತ್ಮಭೋಗಲಿಂಗಾರ್ಪಣ ಪ್ರಸಾದಸ್ಥಲ ಸಮಾಪ್ತ ||
೪೨. ನಿರ್ದೇಹ ಲಿಂಗಾರ್ಪಣ ಪ್ರಸಾದ ಸ್ಥಲ
ಇಂತಪ್ಪ ಸ್ವಾತ್ಮಭೋಗಲಿಂಗಾರ್ಪಣ ಪ್ರಸಾದದಲ್ಲಿ ಪರಮಾನಂದವಾಗಿ ಮಹಾಘನವೆ ತಾನಾದ ಬ್ರಹ್ಮಜ್ಞಾನಿಯಪ್ಪ ಮಹಾಪ್ರಸಾದಿಯ ನಿರ್ದೇಹ ಲಿಂಗಾರ್ಪಣ ಪ್ರಸಾದ ಸ್ಥಲ ||
ಗ್ರಂಥ |
ಕರ್ಪೂರಲಮನಲಗ್ರಾಹ್ಯಂ ರೂಪಂ ನಾಸ್ತಿನಿರಂಜನಂ
ಸದ್ಗುರೋರ್ಲಿಂಗ ಸಂಯುಕ್ತಂ ಶರೀರಂ ಲಿಂಗಮುದ್ಭವಂ || ೧ ||
ಸರ್ವಜ್ಞಾನಮಯಂ ದೇಹಂ ಸರ್ವಕಾರಣ ಕಾರಣಂ
x x x x x x x x x x x x x x x x x x || ೨ ||
ಫಲಪ್ರಕಾಶಕಂ ಪುಷ್ಪಂ ಫಲಂ ಪುಷ್ಪವಿನಾಶಕಂ
ಜ್ಞಾನ ಪ್ರಕಾಶಕಂ ದೇಹಂ ಜ್ಞಾನಂ ದೇಹವಿನಾಶಕಂ ||
ವಚನ |
೧
ಅರ್ಪಿತ ಅನರ್ಪಿತವೆಂಬರು; ಅರ್ಪಿತವ ಮಾಡುವ ಪರಿಯೆಂತಯ್ಯಾ? ತನುಮುಟ್ಟಿಕೊಂಬುದು ಲಿಂಗಾರ್ಪಿತವಲ್ಲ, ಮನಮುಟ್ಟಿಕೊಂಬುದು ಲಿಂಗಾರ್ಪಿತವಲ್ಲ ಅರ್ಪಿತದ ಕ್ರಮವ, ಕೂಡಲಚನ್ನಸಂಗಮದೇವಯ್ಯಾ ನಿಮ್ಮ ಶರಣನೆ ಬಲ್ಲ ||
೨
ಅಧರ ತಾಗಿದ ರುಚಿಯ, ಉದರ ತಾಗಿದ ಸುಖವ ಲಿಂಗಾರ್ಪಿತವ ಮಾಡಿದಡೆ ಕಿಲ್ಬಿಷ ನೋಡಾ ಶ್ರೋತ್ರ ನೇತ್ರ ಭುಂಜನೆಯ ಮಾಡಲಾಗದು ತಟ್ಟಿತ್ತು ಮುಟ್ಟಿತ್ತು ಲಿಂಗಾರ್ಪಿತವೆಂದಡೆ ಅವನಂದೇ ವ್ರತಗೇಡಿ ಕೂಡಲಚನ್ನಸಂಗಮದೇವಾ ||
೩
ಕಂಡುದು, ಕೇಳಿದುದು, ತಾಕಿತ್ತು, ಸೋಂಕಿತ್ತು ಕಾಯದ ಕೈಯಲ್ಲಿ ಲಿಂಗಾರ್ಪಿತವಾಯಿತೆಂದೆಡೆ, ತಪ್ಪಿತ್ತು ನೋಡಾ! ತಾನರಿವುತ್ತ ಕೊಡಲುಂಟೇ ಲಿಂಗಕ್ಕೆ? ಲಿಂಗಕ್ಕೆ? ಸಿಮ್ಮಲಿಗೆಯ ಚನ್ನರಾಮನೆಂಬ ಲಿಂಗದಲ್ಲಿ ಶರಣನಲ್ಲ ಆತ! ಸಂದೇಹಿ ||
೪
ತನುವ ತಾಗದ ಮುನ್ನ ಮನವ ತಾಗದ ಮುನ್ನ, ಅಪ್ಯಾಯನ ಬಂದು ಎಡೆಗೊಳ್ಳದ ಮುನ್ನ, ಅರ್ಪಿತವ ಮಾಡಬೇಕು, ಗುರುವಿನ ಕೈಯಲೆಳತಟವಾಗದ ಮುನ್ನ ಲಿಂಗಾರ್ಪಣ ಮಾಡಬೇಕು, ಎಡದ ಕೈಯಲಿ ಕಿಚ್ಚು, ಬಲ್ಲದ ಕೈಯಲಿ ಹುಲ್ಲು, ಉರಿಹತ್ತಿತ್ತು ಗುಹೇಶ್ವರಾ, ನಿಮ್ಮ ಪ್ರಸಾದಿಯ ||
೫
ತನು ಮುಟ್ಟದ ಮುನ್ನ ಲಿಂಗಾರ್ಪಿತವ ಮಾಡಬೇಕು, ಮನ ಮುಟ್ಟದ ಮುನ್ನ ಲಿಂಗಾರ್ಪಿ ತವ ಮಾಡಬೇಕು, ಶ್ರೋತ್ರ, ನೇತ್ರ, ಘ್ರಾಣ, ಜಿಹ್ವೆ, ತ್ವಕ್ಕು ಮುಟ್ಟದ ಮುನ್ನವೇ ಲಿಂಗಾರ್ಪಿತವ ಮಾಡಬೇಕು, ಕೂಡಲಚನ್ನಸಂಗಯ್ಯನಲ್ಲಿ ಪ್ರಸಾದಿಯಾಗಬಲ್ಲೆಯಾದಡೆ ||
೬
ಕಂಗಳು ನೋಡಿದ ಪದಾರ್ಥ ಲಿಂಗಾರ್ಪಿತವಲ್ಲ, ನಾಸಿಕ ಮುಟ್ಟಿದ ಪದಾರ್ಥ ಲಿಂಗಾರ್ಪಿತವಲ್ಲ, ಕಿವಿಗಳು ಕೇಳಿದ ಪದಾರ್ಥ ಲಿಂಗಾರ್ಪಿತವಲ್ಲ, ಜಿಹ್ವೆ ಸೋಂಕಿದ ಪದಾರ್ಥ ಲಿಂಗಾರ್ಪಿತವಲ್ಲ, ಕೈಗಳು ಮುಟ್ಟಿದ ಪದಾರ್ಥ ಲಿಂಗಾರ್ಪಿತವಲ್ಲ, ಸಂಕಲ್ಪವಿರಹಿತವಾಗಿ ಅರ್ಪಿಸಿದ ರೂಪ ರುಚಿ ಗಂಧ ಸ್ಪರ್ಶ ಶಬ್ದವನು ಕೂಡಲಚನ್ನಸಂಗಯ್ಯಾ, ನೀನರಿಯಲು, ಪ್ರಸಾದವೆನಗೆ ||
೭
ಎನ್ನ ಕರಸ್ತಲದ ಲಿಂಗಕ್ಕೆ ಬಂದ ಪದಾರ್ಥಂಗಳನರ್ಪಿಸುವೆನೇ? ಅರ್ಪಿಸಲಮ್ಮೆ! ಅದೇನು ಕಾರಣವೆಂದಡೆ : ಎನ್ನ ಕಂಗಳು ಕಂಡವಾಗಿ, ಎನ್ನ ಶ್ರೋತ್ರಂಗಳು ಕೇಳಿದವಾವಾಗಿ, ಎನ್ನ ಕೈಗಳು ಮುಟ್ಟಿದವಾಗಿ, ಎನ್ನ ನಾಶಿಕ ವಾಸಿಸಿತಾಗಿ, ಎನ್ನ ಜಿಹ್ವೆ ರುಚಿಸಿತ್ತಾಗಿ, ಇಂತಪ್ಪ ಎನ್ನ ಅಂಜಿಕೆಯನು ನಿಮ್ಮ ಶರಣರು ಬಿಸಿದರಾಗಿ! ಅದೆಂತೆಂದಡೆ : ಎನ್ನ ಶ್ರೋತ್ರದಲ್ಲಿ ನಿಮ್ಮ ಸಾಹಿತ್ಯವ ಮಾಡಿದರಾಗಿ, ಎನ್ನ ನೇತ್ರದಲ್ಲಿ ನಿಮ್ಮ ಸಾಹಿತ್ಯವ ಮಾಡಿದರಾಗಿ, ಎನ್ನ ಘ್ರಾಣದಲ್ಲಿ ನಿಮ್ಮ ಸಾಹಿತ್ಯವ ಮಾಡಿದರಾಗಿ, ಎನ್ನ ಜಿಹ್ವೆಯಲ್ಲಿ ನಿಮ್ಮ ಸಾಹಿತ್ಯವ ಮಾಡಿದರಾಗಿ, ಎನ್ನ ತ್ವಕ್ಕಿನಲ್ಲಿ ನಿಮ್ಮ ಸಾಹಿತ್ಯವ ಮಾಡಿದರಾಗಿ, ಅಲ್ಲಲ್ಲಿ ಅರ್ಪಿತಂಗಳಾಗುತ್ತಿದ್ದವಾಗಿ, ಇನ್ನಂಜೆನಿನ್ನಂಜೆನು ಉರಿಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರಾ ||
೮
ಘನವೆಂಬ ಮನದ ತಲೆವಾಗಿಲಲ್ಲಿ ಸದಾ ಸನ್ನಹಿತನಾಗಿ ನೀನಿಪ್ಪೆಯಯ್ಯಾ ಎಲೆ ಅಯ್ಯ, ಬಂದಂತಹ ಸಕಲ ಪದಾರ್ಥಂಗಳ ರುಚಿಯ ನೀನೆ ಅನುಭವಿಸುತ್ತಿಪ್ಪೆಯಲ್ಲ! ಎಲೆ ಅಯ್ಯಾ! ಅದೆಂತೆಂದಡೆ: ಆಚಾರೇಣ ಚ ಗುರುಣಾ ಶಿವೇನ ಚರಮೂರ್ತಿನಾ ಪ್ರಸಾದೇನ ಚ ಮಹತಾಘ್ರಾತಂ ಪೀತಂ ದೃಷ್ಟಂ ಸ್ಪೃಷ್ಟಂ ಶ್ರುತಂ ಸ್ಮೃತಂ ಚ ಭಜ ಸನ್ಮತಂ, ಎಂದುದಾಗಿ ನಿಮ್ಮ ಮುಟ್ಟೆಬಹುದಲ್ಲದೆ ನಿಮ್ಮ ಮುಟ್ಟದೆ ಬಾರದೆಂಬುದಕ್ಕೆ ನಿಮ್ಮ ಮನಕ್ಕೆ ನೀವೆ ಸಾಕ್ಷಿ ಕೂಡಲಚನ್ನಸಂಗಮದೇವಾ ||
೯
ಭಾವ ಭಾವಿಸಬಲ್ಲದೇ? ಭಾವ ಭಾವಿಸಲರಿಯದು ಅದೇನು ಕಾರಣ? ಭಾವದ ಕೊನೆಯಲ್ಲಿದ್ದು ಭಾವಿಸುವಾತ ನೀನಾದ ಕಾರಣ, ಶ್ರೋತ್ರಂಗಳು ಕೇಳಬಲ್ಲವೇ? ಕೇಳಲರಿಯವು ಅದೇನು ಕಾರಣ? ಶ್ರೋತ್ರಂಗಳ ಬಾಗಿಲಲ್ಲಿರ್ದು ಸುಶಬ್ದವನರಿವಾತ ನೀನಾದ ಕಾರಣ, ತ್ವಕ್ಕು ಸ್ಪರ್ಶನವ ಮಾಡಬಲ್ಲುದೇ? ಅರಿಯಲರಿಯದು, ಅದೇನು ಕಾರಣ? ತ್ವಕ್ಕಿನಿಂದ ಸೋಂಕುವ ಸ್ಪರ್ಶವನರಿವಾತ ನೀನಾದ ಕಾರಣ, ನೇತ್ರಂಗಳು ರೂಪವನರಿಯಬಲ್ಲುವೇ? ಅರಿಯಲರಿಯವು, ಅದೇನು ಕಾರಣ? ನೇತ್ರದ ಬಾಗಿಲಲಿದ್ದು ರೂಪವನರಿವಾತ ನೀನಾದ ಕಾರಣ, ನಾಸಿಕ ವಾಸಿಬಲ್ಲುದೇ? ವಾಸಿಸಲರಿಯದು, ಅದೇನು ಕಾರಣ? ನಾಸಿಕದ ಬಾಗಿಲದಲ್ಲಿದ್ದು ವಾಸಿಸುವಾತ ನೀನಾದ ಕಾರಣ, ಜಿಹ್ವೆ ರುಚಿಸಬಲ್ಲುದೇ? ರುಚಿಸಲರಿಯದು, ಅದೇನು ಕಾರಣ? ಜಿಹ್ವೆಯ ಕೊನೆಯದಲಿರ್ದು ರುಚಿಯನರಿವಾತ ನೀನಾದ ಕಾರಣ, ಜಂತ್ರಂಗಳಾಡ ಬಲ್ಲುವೇ? ಆಡಲರಿಯವು, ಅದೇನು ಕಾರಣ? ಜಂತ್ರಂಗಳನಾಡಿಸುವ ಯಂತ್ರವಾಹಕ ನೀನೆ ಕೂಡಲಚನ್ನಸಂಗಮದೇವಾ ||
೧೦
ಎನ್ನ ಮನದ ಬಾಗಿಲಲ್ಲಿದ್ದು ಪಂಚೇಂದ್ರಿಯಂಗಳನರಿದು ಸುಖಿಸುವ ಅರಿವು ಮೂರ್ತಿ ನೀನಯ್ಯಾ! ಎನ್ನ ನೇತ್ರದ ಬಾಗಿಲಲ್ಲಿದ್ದು ಸ್ವರೂಪ ಸುಖಂಗಳ ಭೋಗಿಸುವಾತ ನೀನಯ್ಯಾ, ಎನ್ನ ಶ್ರೋತ್ರದ ಬಾಗಿಲಲಲ್ಲಿದ್ದು ಸುಶಬ್ದ ಸುಖಂಗಳ ಭೋಗಿಸುವಾತ ನೀನಯ್ಯಾ, ಎನ್ನ ಜಿಹ್ವೆಯ ಬಾಗಿಲಲ್ಲಿದ್ದು ಸುರುಚಿ ಸುಖಂಗಳ ಭೋಗಿಸುವಾತ ನೀನಯ್ಯಾ, ಎನ್ನ ತ್ವಕ್ಕಿನ ಬಾಗಿಲಲ್ಲಿದ್ದು ಸ್ಪರ್ಶನವ ಮಾಡಿ ಸ್ಪರ್ಶನ ಸುಖವ ಸುಖಿಸುವಾತ ನೀನಯ್ಯಾ, ಅದೇನು ಕಾರಣವೆಂದಡೆ, ನೀನಾಡಿಸುವ ಜಂತ್ರದ ಬೊಂಬೆ ನಾನೆಂದು ಅರಿದ ಕಾರಣ, ನಿಮ್ಮ ಕರಣಂಗಳೆನ್ನ ಹರಣಗಳಾಗಿ, ಎನ್ನ ಹರಣ ಕರಣಂಗಳೇ ಕಿರಣಂಗಳಾಗಿ ಇದು ಕಾರಣ, ಕೂಡಲಚನ್ನಸಂಗಮದೇವಾ ನೀನಾಡಿಸಿದಂತೆ ನಾನಾಡಿದೆನಯ್ಯಾ ||
೧೧
ಎನ್ನ ಶ್ರೋತ್ರದ ಕೊನೆಯಲಿರ್ದು ಸುಶಬ್ದವನರಿವಾತನು ನೀನೆ, ಎನ್ನ ನೇತ್ರದ ಕೊನೆಯಲಿರ್ದು ಸುವಾಸನೆಯನರಿವಾತನು ನೀನೆ, ಎನ್ನ ಜಿಹ್ವೆಯ ಕೊನೆಯಲಿರ್ದು ಸುರುಚಿಯ ನರಿವಾತನು ನೀನೆ, ಎನ್ನ ತ್ವಕ್ಕಿನ ಕೊನೆಯಲಿರ್ದು ಸುಸ್ಪರ್ಶನವ ಮುಟ್ಟುವಾತನೂ ನೀನೆ, ಎನ್ನ ಸರ್ವಾಂಗದಲ್ಲಿದ್ದು ಸರ್ವಭೋಗೋಪಭೋಗವ ಭೋಗಿಸುವಾತನೂ ನೀನೆ, ಕೂಡಲ ಚನ್ನಸಂಗಮದೇವಾ ||
೧೨
ನೋಡುವ ನೋಟ ನೀವೆಂದರಿದೆ, ಕೇಳುವ ಶ್ರೋತ್ರ ನೀವೆಂದರಿದೆ, ವಾಸಿಸುವ ನಾಸಿಕ ನೀವೆಂದರಿದೆ, ಮುಟ್ಟುವ ಸ್ಪರ್ಶನ ನೀವೆಂದರಿದೆ, ರುಚಿಸುವ ಜಿಹ್ವೆ ನೀವೆಂದರಿದೆ, ಎನ್ನ ಕರಣಂಗಳೆಲ್ಲವೂ ನೀವೆಂದರಿದೆ, ಎನ್ನ ಕರಣಂಗಳೆಲ್ಲವೂ ನಿಮ್ಮ ಕರಣಂಗಳಾಗಿ, ಕೂಡಲ ಚೆನ್ನಸಂಗಯ್ಯಾ, ನೀವು ಕೂರ್ತು ಕರುಣಿಸಿದ ಮಹಾಪ್ರಸಾದಕ್ಕೆ ಮಹಾಪ್ರಸಾದವೆಂದೆನು ||
೧೩
ಜಿಹ್ವೆ ಗುರು, ಕಂಗಳು ಲಿಂಗ, ನಾಸಿಕವಾಚಾರು, ಶ್ರೋತ್ರ ಪ್ರಸಾದ, ಹಸ್ತ ಜಂಗಮ ಇದು ಪಂಚಾಚಾರ ಸಂಜ್ಞೆ, ಇಂತು ಶುದ್ಧಸಿದ್ಧಪ್ರಸಿದ್ಧಯೋಗಿ ಸಂಜ್ಞಿಕನಾದಡೆ, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣ ಸರ್ವಾಂಗಲಿಂಗಿ ||
೧೪
ಹರಿವ ಜಲಕ್ಕೆ ಮೈಯೆಲ್ಲ ಕಾಲು, ಉರಿವ ಅಗ್ನಿಗೆ ಮುಖವೆಲ್ಲ ಜಿಹ್ವೆ, ಬೀಸುವ ವಾಯುವಿಗೆ ಮೈಯೆಲ್ಲ ಕೈ, ಗುಹೇಶ್ವರ, ನಿಮ್ಮ ಶರಣಂಗೆ ಸರ್ವಾಂಗ ಲಿಂಗ ||
೧೫
ಅರ್ಪಿತವೆಂಬೆನೆ? ದೇವರೊಂದಿಲ್ಲವಾಗಿ, ಅರ್ಪಿಸುವ ಭಕ್ತ ಮುನ್ನವೆ ಇಲ್ಲವಾಗಿ, ಅರ್ಪಿತ ಅನರ್ಪಿತವೆಂಬಾತನು ನೀನೆ ಕೂಡಲಚನ್ನಸಂಗಮದೇವಾ ||
ಇಂತು ನಿರ್ದೇಹಲಿಂಗಾರ್ಪಣ ಪ್ರಸಾದಸ್ಥಲ ಸಮಾಪ್ತ || 
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೧೨)
೪೩. ಅರ್ಪಿತಾನರ್ಪಿತನಾಸ್ತಿಯಾದ ಅಭಿನ್ನಲಿಂಗಾರ್ಪಣ ಸ್ಥಲ
ಇಂತಪ್ಪ ನಿರ್ದೇಹಲಿಂಗಾರ್ಪಣ ಪ್ರಸಾದಭೋಗದಲ್ಲಿ ಪರಂಜ್ಯೋತಿಯಾಗಿ ಸರ್ವಾಂಗವೂ ಲಿಂಗವಾದ ಬ್ರಹ್ಮಜ್ಞಾನಿಯಪ್ಪ ಅಖಂಡಮಹಾಪ್ರಸಾದಿಯ ಅರ್ಪಿತ ಅನರ್ಪಿತನಾಸ್ತಿಯಾದ ಅಭಿನ್ನಲಿಂಗಾರ್ಪಣ ಸ್ಥಲ ||
ಗ್ರಂಥ |
ಅರ್ಪಿತಾನರ್ಪಿತಂ ನಾಸ್ತಿ ಇತ್ಯಭೇದ ಸಮನ್ವಿತಂ
ಪದಾರ್ಥ ಚ ಪ್ರಸಾದಂ ಚ ಏತದ್‌ಗುಣಂ ಭಾವಯೇತ್‌ ||  || ೧ ||
ರುಚೀ ರೂಪಂ ನ ಚ ಜ್ಞಾನಂ ಅರ್ಪಿತಾನರ್ಪಿತಂ ತಥಾ
ಯದಿ ಪ್ರವತೇತೇ ಯಸ್ಯ ಶಿವೇನ ಸಹ ಮೋದತೇ ||  || ೨ ||
ವಚನ |
೧
ಲಿಂಗದಲ್ಲಿ ಕೊಡಲುಂಟು ಕೊಳಲುಂಟಾಗಿ ಅರ್ಪಿತ; ಜಂಗಮದಲ್ಲಿ ಕೊಟ್ಟು ಕೊಳಲಿಲ್ಲವಾಗಿ ಅನರ್ಪಿತ; ಪ್ರಸಾದದಲ್ಲಿ ಕೊಡಲೂ ಕೊಳಲೂ ಇಲ್ಲವಾಗಿ ಉಭಯನಾಸ್ತಿ ಇಂತಿ ತ್ರಿವಿಧದ ಸಂಚವ ಸನುಮತವ ಕೂಡಲಚನ್ನಸಂಗಾ, ನಿಮ್ಮ ಶರಣನೆ ಬಲ್ಲ ||
೨
ಕಲ್ಪಿಸಿ ಅರ್ಪಿಸಲಿಲ್ಲ, ಅರ್ಪಿಸಿ ಭೋಗಿಸಲಿಲ್ಲ, ಅರ್ಪಿತ ಅನರ್ಪಿತವೆಂಬೆರಡಳಿದನಾಗಿ, ಕಾಯದ ಕೈಗಳ ಕೈಯಲ್ಲಿ, ಭಾವದ ಕೈಗಳ ಕೈಯಲ್ಲಿ ಅರ್ಪಿಸುವನಲ್ಲ, ಆತ ಅನರ್ಪಿತನಾಗಿ, ಅರ್ಪಿತ ಅನರ್ಪಿತವೆಂಬ ಸಂದಳಿದನು ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣಂಗೆ ಪ್ರಸಾದವೇ ಪ್ರಳಯವಾಯಿತ್ತು ||
೩
ಅರ್ಪಿತದಲ್ಲಿ ಅವಧಾನವರತು ಅನರ್ಪಿತದಲ್ಲಿ ಸುಯಿಧಾನವರತು ಬಂದುದು ಬಾರದುದು ಎಂದರಿಯದೆ ಬಂದ ನಿಲವಿನ ಪರಿಣಾಮಿ, ರುಚೀ ರೂಪಂ ನ ಚ ಜ್ಞಾನಂ ಅರ್ಪಿತಾನರ್ಪಿತಂ ತಥಾ | ಯದಿ ಪ್ರವರ್ತತೇ ಯಸ್ಯ ಶಿವೇನ ಸಹ ಮೋದತೇ || ಎಂದುದಾಗಿ ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣರು ಶಿವಸುಖ ಸಂಪನ್ನರು ||
೪
ಅರ್ಪಿತಾನರ್ಪಿತವೆಂಬ ಸಂದಳಿದುಳಿದ ಮಹಾಪ್ರಸಾದಿಗೆ ಅರ್ಪಿತ ಪ್ರಸಾದವೆಲ್ಲಿಯದೋ? ಲಿಂಗಾರ್ಪಿತ ಪ್ರಸಾದಂ ನ ದದ್ಯಾಜ್ಜಂಗಮಾಯ ವೈ | ಜಂಗಮಾರ್ಪಿತ ಪ್ರಸಾದಂದದ್ಯಾತ್ತು ಲಿಂಗಮೂರ್ತಯೇ || ಮಹದಿಂದಾದ ಘನವ ಸೂತಕಕ್ಕಿಕ್ಕುವ ಪಾತಕರ ನೇನೆಂಬೆ ಕೂಡಲಚನ್ನಸಂಗಮದೇವಾ ||
೫
ತನುವ ಗುರುಲಿಂಗಕ್ಕರ್ಪಿಸಿ, ಮನವ ಲಿಂಗಕ್ಕರ್ಪಿಸಿ, ಭಾವವ ಜಂಗಮಕ್ಕರ್ಪಿಸಿ, ಅರಿವ ನಿಜದಲರ್ಪಿಸಿ, ನಿಜವ ತೃಪ್ತಯಲರ್ಪಿಸಿ, ಅರ್ಪಿತವೆ ಅನರ್ಪಿತವಾಗಿ, ಅನರ್ಪಿತವೆ ಅರ್ಪಿತವಾಗಿ ಅರ್ಪಿತ ಅನರ್ಪಿತವೆಂಬ ಸಂದಳಿದುಳಿದ ಮಹಾಪ್ರಸಾದದ ಹಾದಿಯನೆಲ್ಲರಿಗೆ ಕರತಳಾಮಳಕವಾಗಿ ತೋರಿದ, ಗುಹೇಶ್ವರಾ, ನಿಮ್ಮ ಶರಣ ಚನ್ನಬಸವಣ್ಣನು ||
೬
ಏಕಾದಶ ಪ್ರಸಾದದ ಭೇದವ ತಿಳಿವಡೆ, ಪ್ರಥಮದಲ್ಲಿ ಗುರುಪ್ರಸಾದ, ದ್ವಿತೀಯದಲ್ಲಿ ಲಿಂಗಪ್ರಸಾದ, ತೃತೀಯದಲ್ಲಿ ಜಂಗಮಪ್ರಸಾದ, ಚತುರ್ಥದಲ್ಲಿ ಪ್ರಸಾದಿಯ ಪ್ರಸಾದ, ಪಂಚಮದಲ್ಲಿ ಅಪ್ಯಾಯನ ಪ್ರಸಾದ, ಷಷ್ಟಮದಲ್ಲಿ ಸಮಯ ಪ್ರಸಾದ, ಸಪ್ತಮದಲ್ಲಿ ಪಂಚೇಂದ್ರಿಯ ವಿರಹಿತ ಪ್ರಸಾದ, ಅಷ್ಟಮದಲ್ಲಿ ಅಂತಃಕರಣ ಚತುಷ್ಟಯ ವಿರಹಿತ ಪ್ರಸಾದ, ನವಮದಲ್ಲಿ ಸದ್ಭಾವ ಪ್ರಸಾದ, ದಶಮದಲ್ಲಿ ಸಮತಾ ಪ್ರಸಾದ, ಏಕಾದಶದಲ್ಲಿ ಜ್ಞಾನ ಪ್ರಸಾದ, ಇಂತೀ ಏಕಾದಶ ಪ್ರಸಾದಸ್ಥಲವನತಿಗಳೆದು ಕೂಡಲಚನ್ನಸಂಗಯ್ಯನಲ್ಲಿ, ಐಕ್ಯ ಪ್ರಸಾದಿಗೆ ನಮೋ ನಮೋ ಎಂಬೆ ||
೭
ದಶವಿಧ ಪಾದೋದಕವ, ಏಕಾದಶ ಪ್ರಸಾದವ ಬಲ್ಲವರ ಬಲ್ಲೆ, ಇನ್ನೊಂದ ಬಲ್ಲವರ ತೋರಾ ತಂದೆ, ಇನ್ನೊಂದ ಬಲ್ಲವರ ತೋರಾ ಲಿಂಗವೆ, ಲಿಂಗವೆ ನೆನೆಯದೆ, ಲಿಂಗಾರ್ಪಿತವ ಮಾಡದೆ, ಅನರ್ಪಿತವ ಮುಟ್ಟದ ಅಚ್ಚಪ್ರಸಾದಿಗಳ ತೋರಿ ಬದುಕಿಸಯ್ಯಾ, ಕೂಡಲಚನ್ನಸಂಗಮದೇವಯ್ಯಾ ||
೮
ಇದೇನಯ್ಯಾ? ಪ್ರಸಾದ ಒಡನೆ ನಡೆಯುತ್ತಿದೆ ಇದೇನಯ್ಯಾ? ಪ್ರಸಾದ ಒಡನೆ ನುಡಿಯುತ್ತಿದೆ, ಇದೇನಯ್ಯಾ? ಪ್ರಾಣದ ಮೇಲೆ ಲಿಂಗಪ್ರತಿಷ್ಠೆಯಾದ ಶರಣಂಗೆ ಅದು ತಾನೆ ನಡೆವುದು, ಅದು ತಾನೆ ನುಡಿವುದು, ಎರಡೆಂಬುದಿಲ್ಲ, ಕೂಡಲಚನ್ನಸಂಗಯ್ಯಾ, ಅದು ತಾನೊಂದೆ ||
೯
ರೂಪನರ್ಪಿಸಿ ನಿರೂಪ ಪ್ರಸಾದಿ; ತನ್ನನರ್ಪಿಸಿ ತಾನಿಲ್ಲದ ಪ್ರಸಾದಿ; ಇಲ್ಲವೆಯನರ್ಪಿಸಿ ಬಯಲ ಪ್ರಸಾದಿ, ಕೂಡಲಚನ್ನಸಂಗಯ್ಯಾ ನಿಮ್ಮ ಶರಣ ಮಹಾಪ್ರಸಾದಿ ||
೧೦
ಇಷ್ಟಲಿಂಗ ಮುಖದಲ್ಲಿ ಶರೀರವರ್ಪಿತ, ಪ್ರಾಣಲಿಂಗ ಮುಖದಲ್ಲಿ ಮನವರ್ಪಿತ, ಭಾವಲಿಂಗ ಮುಖದಲ್ಲಿ ಪ್ರಾಣವರ್ಪಿತ, ಇಂತೀ ತ್ರಿವಿಧಾರ್ಪಣವಾದಡೆ ಮಹಾಘನಲಿಂಗದಲ್ಲಿ ಸಮರಸೈಕ್ಯ ಕೂಡಲಚನ್ನಸಂಗಮದೇವಾ ||
೧೧
ರೂಪನರ್ಪಿತವ ಮಾಡಿದ ಬಳಿಕ ಅಂಗವೆಂಬುದಿಲ್ಲ, ರುಚಿಯನರ್ಪಿತವ ಮಾಡಿದ ಬಳಿಕ ಪ್ರಾಣವೆಂಬುದಿಲ್ಲ, ಭಾವ – ನಿರ್ಭಾವವ ನಿಜ ನುಂಗಿದ ಬಳಿಕ ಅರ್ಪಿಸುವ ಪರಿಯೆಂತೋ? ರೂಪು ಲಿಂಗ, ರುಚಿ ಜಂಗಮ, ಈ ಉಭಯದ ನಿರ್ಣಯ ಕೂಡಲಚನ್ನ ಸಂಗಯ್ಯನಲ್ಲಿ ಲಿಂಗೈಕ್ಯ ||
ಇಂತು ಅರ್ಪಿತ ಅನರ್ಪಿತ ನಾಸ್ತಿಯಾದ ಅಭಿನ್ನಲಿಂಗಾರ್ಪಣ ಸ್ಥಲ ಸಮಾಪ್ತ ||
ಇಂತಪ್ಪ ಅರ್ಪಿತ ಅನರ್ಪಿತನಾಸ್ತಿಯಾದ ಅಭಿನ್ನ ಲಿಂಗ ಪ್ರಸಾದವೇ ಕಡೆಯಾಗಿ ಷಟ್ಪ್ರಕಾರವನುಳ್ಳ ಸರ್ವ ಸಾವಧಾನ ಸಂಪೂರ್ಣಮಪ್ಪ ಬ್ರಹ್ಮಜ್ಞಾನಿಯಪ್ರಸಾದಸ್ಥಲ ಸಮಾಪ್ತ ||
ಇಂತಪ್ಪ ಪ್ರಸಾದಿಗಳಿಗೆ ನಿರೂಪವ ಕೊಟ್ಟ ಪ್ರಸಾದಮಹಾತ್ಮ್ಯ
ಗ್ರಂಥ |
ಪ್ರಸಾದೋ ಗಿರಿಜಾದೇವಿ, ಸಿದ್ಧಕಿನ್ನರಗುಹ್ಯಕ
ವಿಷ್ಣುಪ್ರಮುಖದೇವಾನಾಮಗ್ರಾಹ್ಯೋsಯಗೋಚರಃ ||  || ೧ ||
ಪ್ರಸಾದಸ್ಯ ಚ ಮಾಹಾತ್ಮ್ಯಂ ಶಿವಸ್ಯ ಪರಮಾತ್ಮನಃ
ಅಪಿ ದೇವಾ ನ ಜಾನಂತಿ ಶ್ರುತಯಶ್ಚನ ಸಂಶಯಃ ||  || ೨ ||
ಇದು ಶ್ರೀಮದಮಿತೋರು ಲಿಂಗಾಂಗ ಸಂಯೋಗಾನುಭವ
ಪ್ರಸಿದ್ಧ ಪರಿಪೂರ್ಣರೆನಿಪ್ಪ ಶೀಲಪರಮಾದ್ವೈತ
ವಿಶ್ರಾಂತರುಮಪ್ಪ ಪರಮಾಚಾರ್ಯರೂಪ
ಶ್ರೀ ಕರಸ್ಥಲದ ಮಲ್ಲಿಕಾರ್ಜುನೊಡೆಯರು
ಸೇರಿಸಿದ ಮಹಾನುಭಾವಬೋಧೆಯಪ್ಪ
ಶ್ರೀಮದ್ಬರಹ್ಮಾದ್ವೈತ ಸಿದ್ಧಾಂತ ಷಟ್‌ಸ್ಥಲಾಭರಣದೊಳು
ಬ್ರಹ್ಮಜ್ಞಾನಿಯಪ್ಪ ಪ್ರಸಾದಿಯ
ವರ್ಗ ತೃತೀಯ ಪರಿಚ್ಛೇದ ಸಮಾಪ್ತ ||
 
ಪ್ರಾಣಲಿಂಗಿ ಸ್ಥಲ
೪೪. ಪ್ರಾಣಲಿಂಗಿ ಸ್ಥಲ
ಇಂತಹ ಸಾವಧಾನದಿಂ ಪ್ರಸಾದಿಯಾಗಿ, ಆ ಸಾವಧಾನದೊಳಗಣ ಸ್ವಭಾವವೇಕದಿಂ ಬ್ರಹ್ಮ ಜ್ಞಾನಿಯಪ್ಪ ಪ್ರಸಾದಿ ತಾನೆ ಪ್ರಾಣಲಿಂಗಿಯಾದ ಪ್ರಾಣಲಿಂಗಿ ಸ್ಥಲ ||
ವೃತ್ತ |
ಷಟ್‌ತ್ರಿಶಂತಾ ಸಂಘಟಿತಾಂತರಾಯ
ತ್ವಗಾದಿಸಪ್ತಾವರಣಾನ್ವಿತಾಯ
ನಾದಾತ್ಮಲಿಂಗ ಸ್ಥಿತಿಮಂಗಲಾಯ
ನಮಃ ಶರೀರಾಯ ಶಿವಲಯಾಯ ||  || ೧ ||
ಷಟ್‌ತ್ರಿಂಶತತ್ವಭೃತಂ, ವಿಚಿತ್ರರಚನಾಗವಾಕ್ಷ ಪರಿಪೂರ್ಣ,
ನಿಜಮನ್ಯ ಶರೀರಂ, ಶರೀರವದ್ಭವತಿ ದೇವತಾಗಾರಂ ||  || ೨ ||
ಗ್ರಂಥ |
ದೇಹಂ ದೇವಾಲಯಂ ಪ್ರೋಕ್ತಂ ಜೀವೋ ದೇವಸ್ಸದಾಶಿವಃ
ತ್ಯಜೇದಜ್ಞಾನ ನಿರ್ಮಾಲ್ಯಂ ಸೋsಹಂ ಭಾವೇನ ಪೂಜಯೇತ್‌ ||  || ೩ ||
ಸ್ಯಂಭೌ ಪದೌ ಗೃಹಂ ದೇಹಂ ಶಿರಃ ಕಲಶಮೀರಿತಂ
ಜಿಹ್ವಾಗ್ರಂ ವಾಸಾಮಾಖ್ಯಾತಂ ಪೀಠಂ ಹೃದಯಪಂಕಜಂ ||  || ೪ ||
ಪೂಜಾ ಸಮಾಧಿರಿತ್ಯುಕ್ತಾ ಪ್ರಾಣಲಿಂಗಸ್ಯ ಸಂತತಂ
ಪ್ರಾಣಲಿಂಗಶಬ್ದನಿರ್ವಚನ ||
ಗ್ರಂಥ |
ಲಿಂಗಂ ಬ್ರಹ್ಮಾತ್ಮಕಂ ಪ್ರೋಕ್ತಂ ತದ್ಭಕ್ತೇ ಪ್ರಾಣರೂಪಕಂ
ಉಭಯೋರಂತರಂ ಜ್ಞಾತ್ವಾ ಪ್ರಾಣಲಿಂಗೀತಿ ಕಥ್ಯತೇ ||  || ೫ ||
ವಚನ |
೧
ದೇಹದೊಳಗೆ ದೇಗುಲವಿರಲು ಮತ್ತೆ ದೇವಾಲಯವೇಕಯ್ಯಾ? ಹೇಳಲಿಲ್ಲ, ಕೇಳಲಿಲ್ಲ, ಗುಹೇಶ್ವರ, ನೀನು ಕಲ್ಲಾದಡೆ ನಾನೆಲ್ಲಿಪ್ಪೆನು? ||
೨
ಉಳ್ಳವರು ದೇವಾಲಯವ ಮಾಡಿಸಲು ನಾನೇನ ಮಾಡುವೆ ಬಡವನಯ್ಯಾ ! ಎನ್ನ ಕಾಲೆ ಕಂಭ, ದೇಹವೆ ದೇಗುಲ, ಶಿರವೆ ಹೊನ್ನಕಳಸವಯ್ಯಾ, ಕೂಡಲಸಂಗಮದೇವ, ಕೇಳಯ್ಯಾ, ಸ್ಥಾವರಕ್ಕೆ ಅಳಿವುಂಟು, ಜಂಗಮಕ್ಕೆ ಅಳಿವಿಲ್ಲ ||
೩
ಕಾಲೇ ಕಂಭಗಳಾದವೆನ್ನಯ ದೇಹವೇ ದೇಗುಲವಾಯಿತ್ತಯ್ಯಾ! ಎನ್ನ ನಾಲಗೆಯ ಘಂಟೆ, ಶಿರವೆ ಸುವರ್ಣದ ಕಳಶ ಇದೇನಯ್ಯಾ? ಸ್ವರವೆ ಲಿಂಗಕ್ಕೆ ಸಿಂಹಾಸನವಾಗಿದ್ದಿತಯ್ಯಾ ಗುಹೇಶ್ವರ, ನಿಮ್ಮ ಪ್ರಾಣಲಿಂಗ ಪ್ರತಿಷ್ಠೆ ಪಲ್ಲಟವಾಗದಂತಿದ್ದನೆಯ್ಯಾ ||
೪
ಕಾಯವೆ ಶಿವಾಲಯ, ಕಮಲಮಧ್ಯಮಂಟಪವೆ ಸುಖಾಸನ, ನೋಡಯ್ಯಾ! ಜ್ಞಾನಾರೂಢ ಪ್ರಾಣೇಶ್ವರನೆಂಬಾತನು ಅಲ್ಲಿಯ ದೇವರು, ಒಂಬತ್ತು ಮಾನಿಸರು ತಾಂಡವಾಲಯರು, ಇಂಬಿನ ಮಠಪತಿ ಹಂಸಜೀಯನು, ತನ್ನ ದಳವಳಯವನೊಲ್ಲದೆ ಲಿಂಗವೆ ಗೂಡಾದನು, ಕೂಡಲಚನ್ನಸಂಗಯ್ಯನೆಂಬ ನಿಶ್ಚಿಂತ ನಿಜ್ಯಕ್ಯನು ||
೫
ನವನಾಳ ಪದ್ಮದ ಅಷ್ಟದಳದೊಳಗೆ ಎಪ್ಪತ್ತುಮೂರು ನಾಳ ನೋಡಾ! ಸುಳಿದು ಬೀಸುವ ವಾಯು ಒಳಗೆ ಆತ್ಮಜ್ಯೋತಿ, ಅಲ್ಲಿಂದೊಳಗಿಪ್ಪ ಹಂಸನ ಗೃಹವ ನೋಡಾ! ಒಡಲ ದಂಡಿಸುವಡೆ, ಕೊಡುವ ಸಾಲಿಗನಲ್ಲ ಅಷ್ಟತನುವಿನೊಳಗೆ ಹುದುಗಿಪ್ಪ ಲಿಂಗವ ನಿಲುಕಿ ನೋಡಿಯೆ ಕಂಡನಂಬಿಗರ ಚೌಡಯ್ಯ ||
೬
ಅಡವಿಯೊಳಗರಸುವಡೆ, ಗಿಡಗಂಟಿ ತಾನಲ್ಲ, ಮಡುವಿನೊಳಗರಸುವಡೆ, ಮತ್ಸ್ಯ ಮಂಡುಕನಲ್ಲ, ತಪಂ ಬಡುವಡೆ, ವೇಷಕ್ಕೆ ವೇಳೆಯಿಲ್ಲವೋ! ಒಡಲ ದಂಡಿಸುವಡೆ, ಕೊಡುವ ಸಾಲಿಗನಲ್ಲ ಅಷ್ಟತನುವಿನೊಳಗೆ ಹುದುಗಿಪ್ಪ ಲಿಂಗವ ನಿಲುಕಿ ನೋಡಿಯೆ ಕಂಡನಂಬಿಗರ ಚೌಡಯ್ಯ ||
೭
ಎನ್ನ ತನುವೆ ಅಗ್ಗವಣಿಯ ಬಿಂದಿಗೆ, ಮನವೆ ಸಿಂಹಾಸನ, ಎನ್ನ ಹೃದಯ ಕಮಲವೆ ಪುಷ್ಪ, ಎನ್ನ ಕಿವಿಗಳೆ ಕೀರ್ತಿಮುಖ, ನುಡಿವ ನಾಲಗೆಯೆ ಘಂಟೆ, ಶಿರವೆ ಸುವರ್ಣದ ಕಳಸ, ಎನ್ನ ನಯನವೆ ಸ್ವಯಂಜ್ಯೋತಿಯಾರತಿ, ಎನ್ನ ಕಾಯಭಾಜನವೀ ಪರಿಯಾಯಿತ್ತಾಗಿ, ಕೂಡಲಚನ್ನಸಂಗಯ್ಯನ ಪೂಜಿಸಿದಲ್ಲದೆ ನಿಲ್ಲಲಾರೆನು ||
೮
ಉದಕ ಮೂರ್ತಿಯಾಗಿ ಉದಯವಾಯಿತ್ತ್ತು, ಪೀಠಿಕೆಯಲ್ಲಿ ಮೂಲಸ್ಥಾನ ಸ್ಥಾಪ್ಯವಾಯಿತ್ತು, ಸ್ವದೇಹ ಶಿವಪುರದಲ್ಲಿ ವಾಯು ಪೂಜಾರಿಯಾಗಿ ಪರಿಮಳದಿಂಡೆಯ ಕಟ್ಟಿ ಪೂಜಿಸುತ್ತಿದ್ದಿತು, ನವದ್ವಾರ ಶಿವಾಲಯದಾದಿ ಮಧ್ಯ ಸ್ಥಾನದಲ್ಲಿ ಗುಹೇಶ್ವರನೆಂಬ ಲಿಂಗವಲ್ಲಿಯೆ ನಿಂದಿತ್ತು ||
೯
ಪ್ರಾಣಲಿಂಗಕ್ಕೆ ಕಾಯವೆ ಸೆಜ್ಜೆ, ಆಕಾಶಗಂಗೆಯಲ್ಲಿ ಮಜ್ಜನ, ಹೂವಿಲ್ಲದ ಪರಿಮಳದ ಪೂಜೆ, ಹೃದಯ ಕಮಲದಲ್ಲಿ ‘ಶಿವಶಿವಾ’ ಎಂಬ ಶಬ್ದ ಇದು ಅದ್ವೈತ ಕಾಣಾ, ಗುಹೇಶ್ವರಾ ||
೧೦
ಬಯಲ ಉದಕ ಹಿಡಿದು ಮಜ್ಜನಕ್ಕೆರೆವೆನಯ್ಯಾ, ಅಷ್ಟದಳ ಪುಷ್ಪದ ಪೂಜೆಯ ಮಾಡುವೆನಯ್ಯಾ, ಸುಗಂಧ ದುರ್ಗಂಧವ ಕಳೆದು, ಧೂಪಾರತಿಯ ಬೀಸುವೆನಯ್ಯ, ಪರಬ್ರಹ್ಮವ ಹಿಡಿದು ನಿವಾಳಿಯನೆತ್ತುವೆನಯ್ಯಾ, ಪುಣ್ಯಪಾಪವ ಕಳೆದು ಓಗರವ ನೀಡುವೆನಯ್ಯ, ಹದಿನಾಲ್ಕು ಭುವನನೊಳಗು ಮಾಡಿ, ಹೊರಗೆ ನಿಂದು, ಸದಾಶಿವನ ಪೂಜಿಸಿದಾತನಂಬಿಗರ ಚೌಡಯ್ಯ ||
೧೧
ಎನ್ನ ಕಾಯವೆಂಬ ಸಿಂಹಾಸನದಲ್ಲಿ ಪ್ರಾಣವೆಂಬ ಲಿಂಗವ ಮೂರ್ತಿಗೊಳಿಸಿ, ಧ್ಯಾನವೆಂಬ ಹಸ್ತದಲ್ಲಿ ಮುಟ್ಟಿ ಪೂಜಿಸುತ್ತಿರಲು, ಮೆಲ್ಲ ಮೆಲ್ಲನೆ, ಸುತ್ತಿ ಮುತ್ತಿದ ಸಂಸಾರ ಬಯಲ ಬೆರಸಿ, ನಾನೀನೆಂಬ ಭೇದವಳಿದು ಮಹಾದಾನಿ ಸೊಡ್ಡಳನಲ್ಲಿ ನಿಜಲಿಂಗವಾಯಿತ್ತು ||
೧೨
ಗ್ರಾಮಮಧ್ಯದವಳಾರದೊಳಗೆ ಎಂಟು ಕಂಭ, ಒಂಭತ್ತು ಬಾಗಿಲ ಶಿವಾಲಯವಿರುತ್ತಿರಲು, ಅಲ್ಲಿಯ ಸ್ವಯಂಭುನಾಥನನರಿಯದೆ ಕೆಟ್ಟರೆಲ್ಲರು! ಆ ಸ್ವಯಂಭುನಾಥನು ಕಣ್ಣ ತಪ್ಪಿಸಿಕೊಂಡು ಕಲ್ಲಿನಾಥನ ತೊರೆದನು, ಆ ಕಲ್ಲಿನಾಂಥಗೆ ಮೆಚ್ಚಿ ಮರುಳಾದರೆಲ್ಲರು! ಶಿವಾಲಯದ ಮಧ್ಯಸ್ಥಾನವನರಿದು ಗರ್ಭಗೃಹವ ತಿಳಿದಡೆ, ಕಲ್ಲಿನಾನಾಸ್ತಿ! ಕೂಡಲಚನ್ನ ಸಂಗಯ್ಯನೆಂಬ ಪ್ರಾಣಲಿಂಗವಿರುತಿರಲು, ಎತ್ತಲೆಂದರಿಯರಲ್ಲಾ ||
೧೩
ಹೃದಯ ಕಮಲದ ಮಧ್ಯದೊಳಗಿಪ್ಪ ದೇವನ ದೇಹಾರವ ಮಾಡಲರಿಯರು ದೇಹ ನಿರ್ದೇಹವಾಗದನ್ನಕ ದೇಹಾರವೆಲ್ಲಿಯದೋ! ಅನಂತಮುಖದಲ್ಲಿ ದೇಹಾವ ಮಾಡಿದಡೆ ದೇವರಲ್ಲಿಲ್ಲ, ನೋಡಯ್ಯ! ಅಸತ್ಯವ ಹಿಡಿದು ಹುಸಿಯನೆ ಪೂಜಿಸಿ ಗಸಣಿಗೊಳಗಾದರು! ಅನಂತವನಳಿದು ನಿಜವನರಿದಡೆ, ಏಕೋಗ್ರಾಹಿ, ಕೂಡಲಚೆನ್ನಸಂಗಯ್ಯಾ, ನಿಮ್ಮಶರಣ ||
ಶ್ರೀಮದ್ಬ್ರಹ್ಮಜ್ಞಾನಿಯಪ್ಪ ಪ್ರಾಣಲಿಂಗಿಯ ಪ್ರಥಮಸ್ಥಲ ಸಮಾಪ್ತ ||
೪೫. ಬಾಹ್ಯ ಕ್ರಿಯಾನಿರಸನಸ್ಥಲ
ಇಂತಪ್ಪ ಹೃದಯ ಕಮಲ ಕರ್ಣಿಕಾ ಮಧ್ಯದೊಳಿಪ್ಪ ಮಹಾಘನ ಪ್ರಾಣಲಿಂಗವನರಿದರ್ಚಿಸಲರಿಯದೆ ಅನಂತಮುಖದಲ್ಲಿ ದೇಹಾರವ ಮಾಡಲು, ದೇವರಲ್ಲಿಲ್ಲವೆಂದರಿದ ಬ್ರಹ್ಮಜ್ಞಾನಿಯಪ್ಪ ಮಹಾಘನ ಪ್ರಾಣಲಿಂಗಿಯ ಬಾಹ್ಯ ಕ್ರಿಯಾನಿರಸನಸ್ಥಲ ||
ಗ್ರಂಥ |
ಸದ್ಯೋಜಾತಾದ್ಭವೇದ್ಭೂಮಿರ್ವಾಮದೇವಾತ್ತಥಾ ಜಲಂ
ಅಘೋರಾದ್ವಹ್ನಿರುದ್ಭೂಸ್ತತ್ಪುರುಷಾದ್ವಾಯುರುಚ್ಯತೇ
ಈಶಾನ್ಯಾದ್ಗನಾಕಾರಂ ಪಂಚಬ್ರಹ್ಮಮಂ ಜಗತ್‌ ||  || ೧ ||
ಜಗತಃ ಪಂಚಕಂ ಬೀಜಂ ಪಂಚಕಸ್ಯ ಚಿದದ್ವಯಂ
ಯದ್ವೀಜಂ ತತ್ಫಲಂ ವಿದ್ಧಿ ತಸ್ಮಾದ್ಬ್ರಹ್ಮಮಯಂ ಜಗತ್‌ ||  || ೨ ||
ಕ್ರಿಯಾ ಕರ್ಮಣಿ ಬದ್ಧಂ ಚ ಲೋಕಾಲೋಕಜಗತ್ತ್ರಯಂ
ತಸ್ಮಾತ್ಕರ್ಮಪರಿತ್ಯಾಗೋ ಬ್ರಹ್ಮಯೋ ಉದಾಹೃತಃ ||  || ೩ ||
ನ ದೇವಾನ್ಪೂಜಯೇನ್ನಿತ್ಯಂ ಧಾತಾರಂ ನೈವ ಪೂಜಯೇತ್‌
ಸದಾ ಸಂಪೂಜಯೇಲ್ಲಿಂಗಂ ದಿವಾರಾತ್ರಿ ವಿವರ್ಜಿತಃ ||  || ೪ ||
ಪರಬ್ರಹ್ಮಣಿ ವಿಜ್ಞಾತೇ ಸಮಸ್ತೈರ್ನಿಯಮೈರಲಂ
ವೇಣುವೃಂತೇನ ಕಿಂ ಕಾರ್ಯಮುಚ್ಛೇಮಲಯಮಾರುತೇ ||  || ೫ ||
ಬ್ರಹ್ಮಜ್ಞಾನೇನ ಪ್ರಧ್ವಸ್ತ ಮದಮಾತ್ಸರ್ಯಯೋಗಿನಃ
ನೈವಾಸ್ತಿ ಕಿಂಚಿತ್ಕರ್ತವ್ಯಮಸ್ತಿಚೇನ್ನಸತತ್ವವಿತ್‌ ||  || ೬ ||
ಜ್ಞಾನಾಮೃತೇನ ತೃಪ್ತಸ್ಯ ಭಕ್ತಸ್ಯ ವಿವಶಾತ್ಮನಃ
ನಾಂತಸ್ತೃಪ್ತಿರ್ಬಹಿಸ್ತೃಪಿಃ ಕೃತ್ಯಂ ನಾಸ್ತಿ ಕದಾಚನ ||  || ೭ ||
ವಚನ |
೧
ಸದ್ಯೋಜಾತ ಮುಖವೇ ಪೃಥ್ವಿಯೆಂದರಿದಲ್ಲಿ ಪತ್ರೆ ಪುಷ್ಟದ ಹಂಗೇಕೆ? ವಾಮದೇವ ಮುಖವೇ ಅಪ್ಪುವೆಂದರಿದಲ್ಲಿ ಅಗ್ಗವಣಿಯಲ್ಲಿ ಮಜ್ಜನಕ್ಕೆರೆವ ಹಂಗೇಕೆ? ಅಘೋರ ಮುಖವೇ ಅಗ್ನಿಯೆಂದರಿದಲ್ಲಿ, ಧೂಪದೀಪಾರತಿಗಳ ಹಂಗೇಕೆ? ತತ್ಪುರುಷ ಮುಖವೇ ವಾಯುವೆಂದರಿನಲ್ಲಿ ಮಂತ್ರತಂತ್ರದ ಹಂಗೇಕೆ? ಈಶಾನ್ಯ ಮುಖವೇ ಆಕಾಶವೆಂದರಿದಲ್ಲಿ ಧಾನ್ಯಮೌನದ ಹಂಗೇಕೆ? ಇಂತೀ ಪಂಚಬ್ರಹ್ಮವೆ ಪರಬ್ರಹ್ಮವೆಂದರಿದ ಶರಣಂಗೆ ಸರ್ವ ಉಪಚಾರ ಸಂಕಲ್ಪವೇಕೆ, ಹೇಳಾ, ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೨
ಹೊರಗನೆ ಕೊಯಿದುಹೊರಗನೆ ಪೂಜಿಸಿ ಹೊರಗಾಯಿತ್ತಲ್ಲ ತ್ರೈಜಗವೆಲ್ಲಾ! ನಾನರಿಯದಂತೆ ಪೂಜಿಸಹೋದಡೆ ಕೈ ಲಿಂಗದಲ್ಲಿ ಸಿಲುಕಿತ್ತು ನೋಡಾ ಮನದುರವಣಿಯಿಂದ ನಿಮ್ಮ ನೆನೆದೆಹೆನೆಂದು ಹೋದಡೆ, ತನು ಸಂದಣಿಸಿತ್ತು, ಗುಹೇಶ್ವರಾ ||
೩
ಮುಟ್ಟಿ ಭಕ್ತನಲ್ಲ, ಬಿಟ್ಟು ಸೂತಕಿಯಲ್ಲ, ನೆಟ್ಟನೇ ತಾನಾಗಿ ಆದಿ ಅಂತ್ಯವಿಲ್ಲದ ಶರಣ, ಮುಟ್ಟಿ ಅಗ್ಗವಣಿಯ ಕೊಡ, ಹುಟ್ಟುವ, ಹೊಂದುವ ಗಿಡುವಿನ ಪೂಜೆಯ ಮಾಡ ಕಷ್ಟದ ಮಾಟವ ಮಾಡಿಸಿಕೊಳ್ಳಲಿಲ್ಲಾಗಿ, ಮುಟ್ಟುವ ಮೂರುತಿ ನಷ್ಟವೆಂದರಿಯರು, ಇದು ಕಾರಣ, ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲವೆಂದನು ||
೪
ತಾನೆಂದಲ್ಲಿ ಓಯೆಂದುದೇನೋ! ಎಂದು ಸಂಕಲ್ಪವೆಲ್ಲಿಯಡಗಿತ್ತೋ! ತಾನೆಂದು ಜಡವಿಡಿದ ಭೂತಪ್ರಾಣಿಗಳಿಗೆ ಲಿಂಗವೆಲ್ಲಿಯದೋ? ಪೂಜಿಸಿ ಪೂಜಿಸಿ ಗತಿಗೆಟ್ಟರೆಲ್ಲರು, ಗತಿಗೆಡದಲ್ಲಿಯೇ ಅಡಗಿತ್ತು! ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ, ಇಲ್ಲ! ನಿಲ್ಲು, ಮಾಣು ||
೫
ಪ್ರಾಣಲಿಂಗವ ಪರಲಿಂಗ ಮಾಡಿ ಇಷ್ಟಲಿಂಗವ ಪೂಜಿಸುವರ ಕಷ್ಟವ ನೊಡಾ, ತೊಟ್ಟಿಲ ಶಿಶುವಿಂಗೆ ಜೋಗುಳವಲ್ಲದೆ ಹೊಟ್ಟೆಯ ಶಿಶುವಿಂಗೆ ಜೋಗುಳವುಂಟೆ? ಬಯಲಾಸೆ ಹಾಸ್ಯವಾಯಿತ್ತು! ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ, ಇಲ್ಲ, ನಿಲ್ಲು, ಮಾಣು ||
೬
ಒಡಲುವಿಡಿದು ಪಾಷಾಣಕ್ಕೆ ಹಂಗಿಗರಾದಿರಲ್ಲ, ಅಂಗ ಸಂಗಿಗಳೆಲ್ಲರು, ಮಹಾಘನವರಿಯದೆ ನಿಂದಿರೋ! ಹುಸಿಯನೆ ಕೊಯ್ದು, ಹುಸಿಯನೆ ಪೂಜಿಸಿ, ಗಸಣಿಗೊಳಗಾದರು ಗುಹೇಶ್ವರಾ ||
೭
ಆಡಿಗೆ ದಾಯಾದ್ಯರಾದಿರಲ್ಲಾ! ಕಾಡ ಗಿಡುವಿಗೆ ಮೃತ್ಯುವಾದಿರಲ್ಲಾ! ಅರಿವನರಿಯ ಹೇಳಿ ಶ್ರೀಗುರು ಕುರುಹ ಕೈಯಲ್ಲಿ ಕೊಟ್ಟಡೆ ಅರಿವನೆ ಮರೆದು ಕುರುಹನೆ ಪೂಜಿಸುವ ಕುರಿಗಳ ನೋಡಾ, ಗುಹೇಶ್ವರಾ ||
೮
ಕಾಣಬಹ ಲಿಂಗವೆಂದು ಅಗ್ಗವಣಿಯ ಕೊಟ್ಟು ಕೆಳೆಯಾದಿರಲ್ಲ! ಲೋಕ ನಿರಾಳಲಿಂಗಕ್ಕೆ ಕೊಡಲರಿಯರು, ಕಂಡವರ ಕಂಡು, ಕಂಡಂತೆ! ಇದು ಕಾರಣ, ಕೂಡಲಚನ್ನಸಂಗಯ್ಯನಲ್ಲಿ ಇಂಥವರ ಕಂಡು ನಾಚಿತ್ತೆನ್ನ ಮನವು ||
೯
ಊರಕ್ಕಿ, ಊರೆಣ್ಣೆ [ಉಣ್ಣು] ಮಾರಿಕವ್ವ ತಾಯೆ, ಬಾರಕ್ಕ ಮಾರನ ತಲೆಗಾಯಿ ಎಂಬಂತೆ ಕಾಡ ಹೂ, ಮಡುವಿನಗ್ಗವಣಿಯ ತಂದು ಕೈಯಲಿಂಗವ ಪೂಜಿಸುವಾತ ಭಕ್ತನೆಂದೆಂಬರು; ಅಲ್ಲ! ಸುವಿಚಾರದಿಂದ ತಾನೆ ಲಿಂಗ, ತನ್ನ ಮನವೆ ಪುಷ್ಪವಾಗಿ, ಪೂಜೆಯ ಮಾಡಬಲ್ಲಾತನೆ ಸದ್ಭಕ್ತನು ಕಾಣಾ, ಗುಹೇಶ್ವರಾ ||
೧೦
ಉದಯ ಮುಖದಲ್ಲಿ ಪೂಜಿಸಹೋದಡೆ ಹೃದಯ ಮುಖದಲ್ಲಿ ಕತ್ತಲೆಯಾಯಿತ್ತು! ಹಾರಿಹೋಯಿತ್ತು ಪ್ರಾಣಲಿಂಗವು ಹರಿದುಬಿದ್ದಿತ್ತು ಸೆಜ್ಜೆ, ನೋಡಯ್ಯಾ! ಕಟ್ಟುವ ಬಿಡುವ ಸಂಬಂಧಿಗಳ ಕಷ್ಟವ ನೋಡಾ, ಗುಹೇಶ್ವರಾ ||
೧೧
ಉದಯವಾಯಿತ್ತೆಂದು ಮಜ್ಜನಕ್ಕೆರೆವರಯ್ಯಾ, ಬೈಗಾಯಿತ್ತೆಂದು ಮಜ್ಜನಕ್ಕೆರೆವರಯ್ಯಾ, ಲಿಂಗಕ್ಕೆ ನೇಮವಿಲ್ಲ! ಇರುಳಿಗೊಮ್ಮೆ ನೇಮ ಹಗಲಿಗೊಮ್ಮೆ ನೇಮ! ಲಿಂಗಕ್ಕೆ ನೇಮವಿಲ್ಲ, ಹಸಿವಿಗೊಮ್ಮೆ ನೇಮ, ತೃಷೆಗೊಮ್ಮೆ ನೇಮ, ಲಿಂಗಕ್ಕೆ ನೇಮವಿಲ್ಲ, ಕಾಯಕ್ಕೊಮ್ಮೆ ನೇಮ, ಕರಣಕ್ಕೊಮ್ಮೆ ನೇಮ, ಲಿಂಗಕ್ಕೆ ನೇಮವಿಲ್ಲ, ನೇಮವೆಂಬುದೆಲ್ಲಾ ಕಾಯದ ಕಳವಳ! ಆರಹಂಗಿಲ್ಲದಾತನೊಬ್ಬನೆ ಗುಹೇಶ್ವರ ||
೧೨
ಹೊತ್ತಾರೆ ಪೂಜಿಸಲು ಬೇಡ, ಕಂಡಾ! ಬೈಗೆ ಪೂಜಿಸಲು ಬೇಡ ಕಂಡಾ! ಇರುಳು ಪೂಜಿಸಲು ಬೇಡ, ಕಂಡಾ! ಹಗಲು ಪೂಜಿಸಲು ಬೇಡ ಕಂಡಾ! ಇರುಳನೂ ಹಗಲನೂ ಕಳೆದು ಪೂಜಿಸಲು ಬೇಕು, ಕಂಡಾ! ಇಂತಪ್ಪ ಪೂಜೆಯ ಮಾಡುವರ ಎನಗೊಮ್ಮೆ ತೋರಾ ಗುಹೇಶ್ವರಾ ||
೧೩
ಹೊತ್ತಾರಿನ ಪೂಜೆ, ಹಗಲಿನ ಪೂಜೆ, ಬೈಗಿನ ಪೂಜೆ, ನಿಚ್ಚಕ್ಕಿನ ಪೂಜೆಯ ಮಾಡಿ ಅಚ್ಚಿಗಗೊಂಡರೆಲ್ಲರು ನಿಶ್ಚಿಂತನಿರಾಳ ನಿಜೈಕ್ಯಲಿಂಗವ ಹೊತ್ತಿಂಗೆ ತರಲುಂಟೆ? ಹೊತ್ತನೆ ಪೂಜಿಸಿ, ಹೊತ್ತನೆ ಅರ್ಚಿಸಿ, ಇತ್ತಲೆಯಾದರೆಲ್ಲರು, ನಿಶ್ಚಿಂತವನರಿದು ನಿಜವ ನೆಮ್ಮಿದಡೆ, ಚಿತ್ತಸಮಾಧಾನ, ಕೂಡಲಚನ್ನಸಂಗನೆಂಬ ನಿಶ್ಚಿಂತ ನಿಜೈಕ್ಯನು ||
೧೪
ಅಂಗದ ಮೇಲೆ ಲಿಂಗವರತು, ಲಿಂಗದ ಮೇಲೆ ಅಂಗವರತು, ಭಾವತುಂಬಿ ಪರಿಣಾಮವರತು, ನಾಮವಿಲ್ಲದ ದೇವರಿಗೆ ನೇಮದಲ್ಲಿಯದೋ, ಗುಹೇಶ್ವರಾ ||
೧೫
ಒಲುಮೆಯ ಕೂಟಕ್ಕೆ ಹಾಸಿನ ಹಂಗೇಕೆ? ಬೇಟದ ಮರುಳಿಗೆ ಲಜ್ಜೆ ಮುನ್ನೇಕೆ? ನಿಮ್ಮನರಿದ ಶರಣಂಗೆ, ಶಿವಪೂಜೆಯ ಹಂಬಲ ದಂದುಗವೇಕೆ? ಮಿಸುನಿಯ ಚಿನ್ನಕ್ಕೆ ಒರೆಗಲ್ಲ ಹಂಗೇಕೆ? ಗುಹೇಶ್ವರಲಿಂಗಕ್ಕೆ ಕುರುಹು ಮುನ್ನೇಕೆ? ||
೧೬
ವರ್ಣವಿಲ್ಲದ ಲಿಂಗಕ್ಕೆ ರೂಪ ಪ್ರತಿಷ್ಠೆಯ ಮಾಡುವರು, ಪ್ರಳಯವಿಲ್ಲದ ಲಿಂಗಕ್ಕೆ ಪ್ರಾಣಪ್ರತಿಷ್ಠೆಯ ಮಾಡುವರು, ನುಡಿಯಬಾರದ ಲಿಂಗಕ್ಕೆ ಜಪಸ್ತ್ರೋತ್ರ ಪೂಜೆಯ ಮಾಡುವರು, ಮುಟ್ಟಬಾರದ ಲಿಂಗವಕೊಟ್ಟು ಕೊಂಡಾಡಿದೆವೆಂಬರು! ಬೊಟ್ಟಿಡಲೆಡೆಯಿಲ್ಲದ ಲಿಂಗವಮುಟ್ಟಿ ಪೂಜಿಸೆನೆಂಬ ಭ್ರಷ್ಟರ ನೋಡಾ, ಗುಹೇಶ್ವರಾ ||
೧೭
ತರುಗಳ ಹರಿಯೆ, ಜಲಧಿಯ ತುಳುಕೆ, ಪಾಷಾಣವ ಪೂಜಿಸೆ, ಮನದಲ್ಲಿ ನೆನೆಯೆ, ವಚನಕ್ಕೆ ತಾರೆ, ಹೊಡವುಂಟು, ಬೇರುಮಾಡೆ, ತಾಯ ಬಸುರೊಳಗಿದ್ದು ಕಾಲ ನೀಡುವ ಬುದ್ಧಿ ಕೂಡದು; ಕೂಡದೆಂದನಂಬಿಗರಗೌಡಯ್ಯ ||
೧೮
ಪುಣ್ಯಪಾಪವಿರಹಿತಖಂಡಕ್ರೀಯೇಕೆ? ಒಬ್ಬನೇ ಕಂಡ ಆರು ದರ್ಶನವೇಕೆ? ಮಾಟವೆಂಬುದೆಲ್ಲವು ಕೋಟಲೆ ಎಂದು ಕಳೆದು ದೂಟಿಸಿ ನುಡಿದಾತನಂಬಿಗಚೌಡಯ್ಯ ||
೧೯
ಅಂತರಂಗದ ಭಕ್ತಿ ಹಾದರಗಿತ್ತಿಯ ತೆರನಂತೆ, ಬಹಿರಂಗದ ಭಕ್ತಿ ವೇಶಿಯ ತೆರನಂತೆ, ಅಂತರಂಗವು ಇಲ್ಲ, ಬಹಿರಂಗವೂ ಇಲ್ಲ, ಶರಣನ ಪರಿ ಬೇರೆ! ಕೂಡಲಚನ್ನಸಂಗನೆಂಬ ಮಾತದಂತಿರಲಿ ||
೨೦
ಆರತವಡಗಿತ್ತು, ಸಾರತ ಸವೆಯಿತ್ತು, ನಾಚಿಕೆ ನಾಚಿತ್ತು, ಮಚ್ಚಿಕೆ ಮರೆಯಿತ್ತು, ನಿಷ್ಠೆ ನಿರ್ಭಾವಿಸಿ ನಿಸ್ಸಂದೇಹಕ್ಕೊಳಗಾಯಿತ್ತು! ನಮ್ಮ ಸಿಮ್ಮಲಿಗೆ ಚೆನ್ನರಾಮನೆಂಬ ಲಿಂಗದಲ್ಲಿ ಖಂಡಿತ ಪೂಜೆ ಭಂಡಾಯಿತ್ತು ||
೨೧
ಅರಳಿದ ಪುಷ್ಪ ಪರಿಮಳಿಸದಿಹುದೆ? ತುಂಬಿದ ಸಾಗರ ತೆರೆನೊರೆಯಾಡದಿಹುದೇ? ಆಕಾಶವ ಮುಟ್ಟುವವ ದಾಟುಗೋಲ ಪಿಡಿವನೆ? ಪರಮ ಪರಿಣಾಮಿ ಕರ್ಮವನತಿ ಗೆಳೆಯದಿಹನೇ ಮಹಾಲಿಂಗ ಕಲ್ಲೇಶ್ವರಾ ||
ಇಂತು ಬಾಹ್ಯಕ್ರಿಯಾ ನಿರಸನಸ್ಥಲ ಸಮಾಪ್ತ || 
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೧೩)
೪೬. ಇಷ್ಟಲಿಂಗಭ್ರಾಂತಿ ನಿರಸನ ಸ್ಥಲ
ಇಂತು ಬಾಹ್ಯಕ್ರಿಯಾ ನಿರಸನವ ಮಾಡಿ ಕಾಯವೇ ಪೀಠಿಕೆ, ಪ್ರಾಣವೇಲಿಂಗವೆಂದರಿದು, ಕುರುಹಿನ ಪರಿಯನಳಿದ ಬ್ರಹ್ಮ ಜ್ಞಾನಿಯಪ್ಪ ಮಹಾಘನ ಪ್ರಾಣಲಿಂಗಿಯ ಇಷ್ಟಲಿಂಗಭ್ರಾಂತಿ ನಿರಸನ ಸ್ಥಲ ||
ಗ್ರಂಥ |
ದೇಹಂ ದೇವಾಲಯಂ ಸಾಕ್ಷಾತ್ತತ್ರ ಜೀವಸದಾಶಿವಃ
ಇತಿ ನಿಶ್ಚಯವಾನ್‌ಪಿಂಡೋ ಲಿಂಗಜಂಗಮ ಉಚ್ಯತೇ ||  || ೧ ||
ನ ಕಾಷ್ಠೇ ವಿದ್ಯತೇ ದೇವೋ ನ ಶಿಲಾಯಾಂ ನ ಕರ್ದಮೇ
ಭಾವೇ ಹಿ ವಿದ್ಯತೇ ದೇವಸ್ಥಸ್ಮಾದ್ಭಾವೇನ ಭಾವಯೇತ್‌ ||  || ೨ ||
ಶಿಲಾಮೃದ್ದಾರುಚಿತ್ರೇಷು ದೇವತಾಬುದ್ದಿ ಕಲ್ಪನೇ
ಅಕಲ್ಪಿತ ಸ್ವಯಂಜ್ಯೋತಿರಾತ್ಮನಾದೈವತೇನ ಕಿಂ ||  || ೩ ||
ಅಲಿಂಗಮೇಕಮವ್ಯಕ್ತಂ ಲಿಂಗಂ ಬ್ರಹ್ಮೇತಿ ನಿಶ್ಚಿತಂ
ಸ್ವಯಂಜ್ಯೋತಿಃ ಪರಂತತ್ವ ಪರವ್ಯೂಮ್ನಿ ವ್ಯವಸ್ಥಿತಂ ||  || ೪ ||
ಶಿವಂ ಪರಾತ್ಪರಂ ಸೂಕ್ಷ್ಮಂ ನಿತ್ಯಂ ಸರ್ವಗತಾವ್ಯಯಂ
ಅನಿಂದಿತಮನೌಪಮಂ ಪ್ರಣಮಾಮ್ಯಹಮನಾಮಯಂ ||  || ೫ ||
ವಚನ |
೧
ಕಾಯವೇ ಪೀಠೀಕೆ, ಪ್ರಾಣವೇ ಲಿಂಗವಾಗಿರಲು ಬೇರೆ ಮತ್ತೆ ಕುರುಹೇಕಯ್ಯಾ? ಕುರುಹುವಿಡಿದು ಕೂಡುವ ನಿರವಯವುಂಟೆ ಜಗದೊಳಗೆ? ನಷ್ಟವ ಕೈಯಲ್ಲಿ ಪಿಡಿದು ದೃಷ್ಟವ ಕಂಡೆಹೆನೆಂದಡೆ ಕಪಿಲಸಿದ್ಧಮಲ್ಲಿಕಾರ್ಜುನದೇವರು ಸಾಧ್ಯವಹ ಪರಿಯ ಹೇಳಾ, ಪ್ರಭುವೇ ||
೨
ಅರಿಯದಕಾರಣ ಕುರುಹ ಹಿಡಿದೆನಲ್ಲದೆ ಅರೆದ ಬಳಿಕಿನ್ನೆಂತೋ! ಬಿಟ್ಟಡೆ ಸಮಯ ವಿರೋಧ, ಬಿಡದಿರ್ದಡೆ ಜ್ಞಾನವಿರೋಧ, ಗುಹೇಶ್ವರಲಿಂಗ ಉಭಯದಳದ ಮೇಲೈದಾನೆ ಕಾಣಾ, ಸಿದ್ಧರಾಮಯ್ಯಾ ||
೩
ಉದಕದೊಳಗಿದ್ದ ಶತಪತ್ರದಂತೆ ಸಂಸಾರದೊಳಗಿರ್ದು ಇಲ್ಲದಂತಿರಬೇಕು, ಶರಣನ ಕಾಯವೇ ಪೀಠಿಕೆ, ಪ್ರಾಣವೇ ಲಿಂಗವಾದ ಬಳಿಕ ಕೊರಳಲ್ಲಿಗೇಕೋ ಶರಣಂಗೆ? ಗುಹೇಶ್ವರಾ ||
೪
ಇಷ್ಟಲಿಂಗವನು ಪ್ರಾಣಲಿಂಗವೆಂಬ ಕಷ್ಟದ ಮಾತಿದೆಲ್ಲಿಯದೋ! ಇಷ್ಟಲಿಂಗ ಹೋದಡೆ ಪ್ರಾಣಲಿಂಗ ಹೋಗದು ಇಷ್ಟಲಿಂಗ ಪ್ರಾಣಲಿಂಗದ ಬೇಧವ ಗುಹೇಶ್ವರ, ನಿಮ್ಮ ಶರಣನೆ ಬಲ್ಲ ||
೫
ಇಷ್ಟಲಿಂಗವ ಪ್ರಾಣಲಿಂಗವೆಂಬ ಮಿಟ್ಟೆಯ ಭಂಡರು ನೀವು ಕೇಳಿರೋ! ಇಷ್ಟವನು ಕಾಯವನು ಮೆಟ್ಟಿ ಹೂಳುವಲ್ಲಿ ಬಿಟ್ಟು ಹೋಹ ಪ್ರಾಣಕ್ಕೆ ಲಿಂಗವೆಲ್ಲಿಯದು ಹೇಳಾ, ಗುಹೇಶ್ವರಾ? ||
೬
ಪೃಥ್ವಿ ಹುಟ್ಟಿದ ಶಿಲೆ, ಕಲ್ಲುಕುಟ್ಟಿಗೆಗೆ ಹುಟ್ಟಿದ ಮೂರ್ತಿ, ಗುರುಮಂತ್ರಕ್ಕೆ ಲಿಂಗವಾಯಿತ್ತಲ್ಲ! ಈ ಮೂವರಿಗೆ ಹುಟ್ಟಿದ ಮಗುವ ಲಿಂಗವೆಂದು ಕೈವಿಡಿದ ಅಚ್ಚವ್ರತಗೇಡಿ ಗಳನೇನೆಂಬೆ ಗುಹೇಶ್ವರಾ ||
೭
ಆಚಾರ್ಯ ಕುಟಿಲವ ಕೊಟ್ಟು ಹೋದನಲ್ಲಾ! ಮಹೇಂದ್ರ ಜಾಲದೊಳಗೆ ಭ್ರಾಂತರಾದರೆಲ್ಲರು, ಆಚಾರ್ಯನ ಸುಟ್ಟು ಹರಿದೆ ಕುಟಿಲವ ಮೆಟ್ಟೊರಸಿದೆ! ಎನಗೆ ಆಚಾರ್ಯನಿಲ್ಲದೆ ಹೋಯಿತು! ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ, ಇಲ್ಲ, ನಿಲ್ಲು, ಮಾಣು ||
೮
ಊಡಿದಡುಣ್ಣದು, ಒಡನೆ ಮಾತಾಡದು, ಬೇಡದು ಕಾಡದು! ಕಾಡ ಬೆರಣಿಯ ಕೈಯಲಿ ಕೊಟ್ಟು ಹೇಳದೆ ಹೋದೆ ಮಾರೇಶ್ವರಾ ||
೯
ಮನ – ವ್ಯಸನ ಕಂಗಳಲ್ಲಿ ಗರ್ಭವಾಗಿ ಕೈ ಪ್ರಸೂತವಾದ ಪ್ರಪಂಚವನೇನೆಂಬೆ? ಮಾಡಿದರಾಯಿತು! ಮಾಡಿದಲ್ಲಿ ಹೋಯಿತು! ನಚ್ಚದಿರು ನಿಶ್ಚಯದಲ್ಲಿ! ಸಿಮ್ಮಲಿಗೆಯ ಚನ್ನರಾಮನೆಂಬ ಸಂಸಾರಿ, ನೀ ಕೇಳಾ ||
೧೦
ಆಕಾಶವನಡರುವಂಗೆ ಅಟ್ಟಗೋಲ ಹಂಗೇಕೆ? ಸಮುದ್ರವ ದಾಂಟುವಂಗೆ ಹರುಗೋಲ ಹಂಗೇಕೆ? ಸೀಮೆಯಳಿದ ನಿಸ್ಸೀಮಂಗೆ ಸೀಮೆಯ ಹಂಗೇಕೆ? ಗುಹೇಶ್ವರಲಿಂಗದಲ್ಲಿ ನಿಸ್ಸೀಮ ಸಿದ್ಧರಾಮಯ್ಯಂಗೆ ಲಿಂಗವೆಂದೇನು ಹೇಳಾ, ಚನ್ನಬಸವಣ್ಣಾ ||
೧೧
ಅಹುದಹುದು, ಅಂಗಕ್ಕೆ ಲಿಂಗವನರಸಲೇಬೇಕಲ್ಲದೆ ಲಿಂಗಕ್ಕೆ ಲಿಂಗವನರಸಲುಂಟೇ? ಪ್ರಾಣಕ್ಕೆ ಜ್ಞಾನವನರಸಬೇಕಲ್ಲದೆ ಜ್ಞಾನಕ್ಕೆ ಜ್ಞಾನವನರಸಲುಂಟೇ? ಎರಡಾಗಿರ್ದುದನೊಂದ ಮಾಡಬೇಕಲ್ಲದೆ ಒಂದಾಗಿರ್ದುದನೇನನು ಮಾಡಲಿಲ್ಲ! ಕೂಡಲಚನ್ನಸಂಗಯ್ಯನಲ್ಲಿ ನಿಸ್ಸೀಮ ಸಿದ್ಧರಾಮಯ್ಯದೇವರ ಶ್ರೀಪಾದಕ್ಕೆ ಶರಣೆಂದು ಬದುಕಿದೆನು ಕಾಣಾ, ಪ್ರಭುವೇ ||
೧೨
ಅಂಗದ ಮೇಲಣ ಲಿಂಗವೆಲ್ಲಿಯಾದಡೆಯೂ ಉಂಟು; ಪ್ರಾಣದ ಮೇಲಣ ಲಿಂಗ ವಪೂರ್ವ! ಅವರನೆ ಅರಸಿ ತೊಳಲಿ ಬಳಲುತ್ತಿದ್ದೆನಯ್ಯಾ, ಇದುಕಾರಣ, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣರಿದ್ದಾರು; ಸಕೃತ್‌ಕಾಣಬಾರದು ||
೧೩
ಅಂಗಲಿಂಗಸಂಬಂಧವಾಗಬೇಕೆಂಬ ಭಂಗಿತರ ಮಾತು ಕೇಳಲಾಗದು, ಅಂಗ – ಲಿಂಗ ಸಂಬಂಧ ಕಾರಣವೇನು ಮನಲಿಂಗ ಸಂಬಂಧವಾಗದನ್ನಕ್ಕ? ಮನವು ಮಹದಲ್ಲಿ ನಿಂದ ಬಳಿಕ ಲಿಂಗಸಂಬಂಧವದೇನು ಹೇಳಾ ಕಲಿದೇವರದೇವಾ ||
೧೪
ಜ್ಞಾನದ ಉಬ್ಬುಕೊಬ್ಬಿನಲಿ ಉರಿಪುತಿರ್ದರೆಲ್ಲರು ನಾಮ ನಾಸ್ತಿಯಾಗದು, ತನುಗುಣ ನಾಸ್ತಿಯಾಗದು, ಕರಣಾದಿಗುಣಂಗಳು ನಾಸ್ತಿಯಾಗವು, ಕರಸ್ಥಲ ನಾಸ್ತಿಯಾಗದು! ಇದೆತ್ತಣ ಉಲುಹೋ ಗುಹೇಶ್ವರಾ ||
೧೫
ಅಂಗದ ಮೇಲೆ ಲಿಂಗವ ಕಟ್ಟಿ ಸುಳಿವಾತ ಜಂಗಮನಲ್ಲ; ಆ ಜಂಗಮಕ್ಕೆ ಮಾಡುವಾತ ಭಕ್ತನಲ್ಲ, ಉಭಯಕುಲವಳಿದು ಸುಳಿಯಬಲ್ಲಡಾತ ಜಂಗಮಹ ಆ ಜಂಗಮವದನುರಿದಡಗ ಬಲಲಡಾತ ಭಕ್ತ, ಇದುಕಾರಣ ಕೂಡಲಚನ್ನಸಂಗಯ್ಯಾ, ಇಂಥ ಭಕ್ತ ಜಂಗಮ ಅಪೂರ್ವ ||
೧೬
ಅರಿದು ಪೂಜಿಸಲಿಲ್ಲ, ಮರೆದು ನೆನೆಯಲಿಲ್ಲ, ತೆರಹಿಲ್ಲದ ಘನಕ್ಕೆ ಕುರುಹು ಮುನ್ನಿಲ್ಲ, ತನಗೆ ಗುರುವಿಲ್ಲ, ಗುರುವಿಂಗೆ ತಾನಿಲ್ಲ ಗುರುವಿಂಗೆ ಶಿಷ್ಯನು ತಾನು ಹೊಡೆವಡದ ಕಾರಣ, ಮುನ್ನಿಲ್ಲ ಬಯಲ ಬಿತ್ತಲೂ ಇಲ್ಲ, ಒಕ್ಕಲು ತೂರಲೂ ಇಲ್ಲ ಗುಹೇಶ್ವರಲಿಂಗಕ್ಕೆ ಕುರುಹು ಮುನ್ನಿಲ್ಲ ||
೧೭
ಅರಿವಿನ ಹೃದಯ ಕಣ್ದೆರೆಯಬೇಕೆಂದು ಗುರುವೆಂದು ಕಲ್ಪಿಸಿಕೊಂಡನಲ್ಲದೆ, ಗುರುವಿಂಗೆ ಶಿಷ್ಯನೆಂದುಂಟೆ? ಶಿಷ್ಯಂಗೆ ಗುರುವೆಂದುಂಟೆ? ಗಮನಾಗಮನ ನಾಸ್ತಿಯಾದ ಲಿಂಗಕ್ಕೆ ಅಂಗವೆಲ್ಲಿಯದೋ ಗುಹೇಶ್ವರಾ ||
೧೮
ಕೃತ್ರಿಮಕ್ಕೆ ಬಾರದ ಲಿಂಗವ ಕೃತ್ರಿಮಕ್ಕೆ ತಂದವರಾರೋ? ವಾಙ್ಮನಕಗೋಚರ ಲಿಂಗವ, ಬೊಟ್ಟಿಡಲೆಡೆದೆರಹಿಲ್ಲದ ಪರಿಪೂರ್ಣಲಿಂಗಪರಾಪರವ, ಈ ಗುರು ಕೊಟ್ಟ, ಶಿಷ್ಯ ಕೊಂಡನೆಂಬ ರಚ್ಚೆಯ ಭಂಡರ ನೋಡಾ, ಕೂಡಲಚನ್ನಸಂಗಮದೇವಾ ||
೧೯
ಅರಿಯಬಹುದು, ಕುರುಹಿಡಬಾರದು; ಭಾವಿಸಬಹುದು, ಬೆರೆಸಬಾರದು; ಕಾಣಬಹುದು, ಕೈಗೆ ಸಿಲಕದು ಅಖಂಡ ನಿರಾಳವ, ಕಪಿಲಸಿದ್ದಮಲ್ಲಿಕಾರ್ಜುನಾ, ನಿಮ್ಮ ಶರಣರು ಬಲ್ಲರು ||
೨೦
ಆಕಾರವಿಲ್ಲದ ನಿರಾಕಾರಲಿಂಗವ ಕೈಯಲ್ಲಿ ಹಿಡಿದು ಕೊರಳಲ್ಲಿ ಕಟ್ಟಿದೆವೆಂಬರು ನರಕಜೀವಿಗಳು, ಹರಿಬ್ರಹ್ಮರು, ವೇದಶಾಸ್ತ್ರಂಗಳು ಅರಸಿಕಾಣದ ಲಿಂಗ! ಭಕ್ತಿಗೆ ಫಲಪದಂಗಳಲ್ಲದೆ ಲಿಂಗವಿಲ್ಲ, ಕರ್ಮಕ್ಕೆ ನರಕವಲ್ಲದೆ ಲಿಂಗವಿಲ್ಲ, ಜ್ಞಾನ ಪರಿಭ್ರಮಣವಲ್ಲದೆ ಲಿಂಗವಿಲ್ಲ, ವೈರಾಗ್ಯಕ್ಕೆ ಮುಕ್ತಿಯಿಲ್ಲದೆ ಲಿಂಗವಿಲ್ಲ, ಇದುಕಾರಣ, ಅದ್ವೈತದಿಂದ ತನ್ನ ತಾನರಿದು, ತಾನಾದಡೆ, ಚನ್ನಮಲ್ಲಿಕರ್ಜುನಲಿಂಗ, ತಾನೆ, ಬೇರಿಲ್ಲ ||
ಇಂತು ಇಷ್ಟಲಿಂಗಭ್ರಾಂತಿನಿರಸನಸ್ಥಲ ಸಮಾಪ್ತ ||
೪೭. ಇಷ್ಟಲಿಂಗವಿಯೋಗಭ್ರಾಂತಿ ನಿರಸನ ಸ್ಥಲ
ಇಂತಪ್ಪ ಇಷ್ಟಲಿಂಗ ಭ್ರಾಂತಿ ನಿರಸನವ ಮಾಡಿ, ಹಿಡವಡೆ ಸಿಕ್ಕದೆ, ಬಿಡುವಡೆ ಹೋಗದೆ, ಕಡೆಮೊದಲೆಡೆದೆರಹಿಲ್ಲದ ಅಖಂಡ ಪರಿಪೂರ್ಣ ಮಹಾಘನಲಿಂಗವೇ ಪ್ರಾಣಲಿಂಗವೆಂದರಿದ ಬ್ರಹ್ಮಜ್ಞಾನಿಯಪ್ಪ ಮಹಾಘನ ಪ್ರಾಣಲಿಂಗಿಯ ಇಷ್ಟಲಿಂಗವಿಯೋಗಭ್ರಾಂತಿ ನಿರಸನ ಸ್ಥಲ ||
ಗ್ರಂಥ |
ಇಷ್ಟಲಿಂಗಂ ಪರಿಭ್ರಷ್ಟಂ ದಗ್ದಂ ಮಗ್ನಂ ಜಲೇsಪಿವಾ
ಅಷ್ಟೋತ್ತರಶತಂ ಜಪೇತ್‌ಪುನರ್ಲಿಂಗಂ ಚ ಧಾರಯೇತ್‌ ||  || ೧ ||
ಪರಿಣೀತ ಪ್ರಾಣಲಿಂಗೀನಾಂ ಲಿಂಗಂ ಪ್ರಾಣವದುತ್ತಮಂ
ಸ್ವಯಮಾತ್ಮಹತಿಂ ಕೂರ್ಯಾನ್ನರಕೇ ಕಾಲಮಕ್ಷಯಂ ||  || ೨ ||
ಪಾಣಿನಾ ಧಾರ್ಯತೇ ಲಿಂಗಂ ಪ್ರಾಣಸ್ಥಾನೇ ತು ನಿಕ್ಷಿಪೇತ್‌
ತತ್ರ ಭೇದಂ ನ ಜಾನಾತಿ ನ ಚ ಲಿಂಗಂ ನಚಾರ್ಚನಂ ||  || ೩ ||
ಪ್ರಾಣಲಿಂಗಂ ಮನೋಗ್ರಾಹ್ಯಂ ಭವೇತ್‌ಸಕಲ ನಿಷ್ಕಲಂ
ತತ್ಪ್ರ್‌ಣೇಷ್ವಂತರ್ಮನಸಿ ಲಿಂಗಮಾಹುರಿತಿ ಸ್ಮೃತಿಃ ||  || ೪ ||
ಅದೃಷ್ಟೇ ಭಾವನಾ ನಾಸ್ತಿ ಯುದ್ದೃಷ್ಟಂ ತದ್ವಿನಶ್ಯತಿ
ದೃಶ್ಯಾದೃಶ್ಯರೂಪತ್ವೇ ತಥಾ ಸೇವಾಂ ಸಮಭ್ಯಸೇತ್‌ ||  || ೫ ||
ವಚನ |
೧
ಅರಿವೆಂಬ ಗುರುವಿನ ಕೈಯಲ್ಲಿ ವಿರಕ್ತಿಯೆಂಬ ಶಿವದಾರಮಂ ಕೊಟ್ಟು, ಸಮತೆಯೆಂಬ ಸಜ್ಜೆಯಂ ಪೋಣಿಸಿ ನಿರಾಳವೆಂಬ ಲಿಂಗಸಾಹಿತ್ಯವ ಬಿಜಯಂಗೈಸಿಕೊಂಡು ಸರ್ವಜೀವದಯಾಪರವೆಂಬ ಲಿಂಗಾರ್ಚನೆಯಂ ಮಾಡುವ ಭಕ್ತನ ಕರದಾಧಾರ ಲಿಂಗವು ತಪ್ಪಿ ಆಧಾರ, ಸ್ಥಾಪ್ಯವಾದಡೇನು ಶಂಕೆಗೊಳ್ಳಲಿಲ್ಲ, ತೆಗೆದುಕೊಂಡು ಮಜ್ಜನಕ್ಕೆರೆವುದೆ ಸದಾಚಾರ ಶ್ರೀಗುರು ಷಟ್‌ಸ್ಥಲವನು ಅಂತರಂಗದಲ್ಲಿ ನಿಕ್ಷೇಪಿಸಿದನಾಗಿ, ದೃಶ್ಯಕ್ಕೆ ತ್ಯಾಗವಲ್ಲದೆ ಅದೃಶ್ಯಕ್ಕೆ ತ್ಯಾಗವುಂಟೆ? ಇಲ್ಲ, ಉಂಟೆಂದನಾದಡೆ ಗುರುದ್ರೋಹಿ ಆ ಭಕ್ತನಂತಹನಿಂತಹನೆಂದು ದೂಷಿಸಿ ನುಡಿದವರಿಗೆ ಅಘೋರ ನರಕ ತಪ್ಪದಯ್ಯಾ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೨
ಪೃಥ್ವಿಯ ಮೇಲಣ ಕಣಿಯ ತಂದು ಅಷ್ಟತನುವಿನ ಕೈಯಲ್ಲಿ ಕೊಟ್ಟು ಮುಟ್ಟಿ ಪೂಜಿಸಬೇಕೆಂಬರು ಮೂವರಿಗೆ ಹುಟ್ಟಿದಾತನನೆಂತು ಪೂಜಿಸುವೆನು? ಭೂಮಿಗೆ ಹುಟ್ಟಿ ಶಿಲೆಯಾಯಿತ್ತು; ಕಲ್ಲುಕುಟ್ಟಿಗ ಮುಟ್ಟಿ ರೂಪಾಯಿತ್ತು; ಗುರು ಮುಟ್ಟಿ ಲಿಂಗವಾಯಿತ್ತು. ಇದು ಬಿದ್ದಿತೆಂದು ಸಮಾಧಿಯ ಹೊಕ್ಕೆಹೆವೆಂಬರು, ಎತ್ತಿಕೊಂಡು ಅಷ್ಟವಿಧಾರ್ಚನೆ ಷೋಡಶೋಪಚಾರವ ಮಾಡುವುದೇ ವ್ರತವು; ಕಟ್ಟುವ ಠಾವನು, ಮುಟ್ಟುವ ಭೇದವನು, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣನೆ ಬಲ್ಲ ||
೩
ಸೃಷ್ಟಿಯ ಮೇಲಣ ಶಿಲೆಯ ತಂದು ಅಷ್ಟತನುವಿನ ಕೈಯಲ್ಲಿ ಕೊಡಲು, ಅಷ್ಟತನುವಿನ ಕೈಯ ತಪ್ಪಿ, ಸೃಷ್ಟಿಯ ಮೇಲೆ ಬಿದ್ದಡೆ, ಕೆಟ್ಟನನಾಚಾರಿಯೆಂದು ಮುಟ್ಟಲಮ್ಮರು, ನೋಡಾ! ಮುಟ್ಟಿದ ಕಾಯವ ಬಿಚ್ಚದ ಪ್ರಾಣವ ಕಷ್ಟಜೀವಿಗಳೆತ್ತ ಬಲ್ಲರು, ಕೂಡಲಚನ್ನ ಸಂಗಮದೇವಾ ||
೪
ಅಂಗದೊಳಗೆ ಮಹಾಲಿಂಗವಿರಲು, ಕೈಯ ಲಿಂಗ ಬಿದ್ದಿತೆಂದು ನೆಲದೊಳಗಂಗವ ಹೂಳುವರು! ಭಂಗಬಡುವವರಲ್ಲ! ಗುಹೇಶ್ವರ ಲಿಂಗವರಿಯದ ಜಡರೆತ್ತ ಬಲ್ಲರು? ||
೫
ತೆರಹಿಲ್ಲದ ಮಹಾಘನ ಪರಿಪೂರ್ಣಲಿಂಗವು ಭರಿತನೆಂದೇ ಭಾವಿಸಿ ಪೂಜಿಸಿ ಮರಳಿ ಬಿದ್ದಿತು, ಕೆಡೆಯಿತ್ತೆಂಬ ಅಜಞಾನನ ನೋಡಾ! ತೆರಹಿಲ್ಲದ ಮಹಾಘನ ಪರಿಪೂರ್ಣ ಲಿಂಗವು ಬೀಳಲಿಕೆ ತೆರಹುಂಟೇ? ಅರಿಯರರಿಯರು ಪ್ರಾಣಲಿಂಗದ ನೆಲೆಯನು ಅರಿಯದೆ ಅಜ್ಞಾನದಲ್ಲಿ ಕುರುಹು ಬಿದ್ದಿತೆಂದು ಪ್ರಾಣಘಾತವ ಮಾಡಿಕೊಂಡು ಸಾವ ಅಜ್ಞಾನಿಗಳ ನೋಡಾ! ಅರಿದು ಕೂಡಿ ಸ್ವಯವಾಗಿರ್ದ ಲಿಂಗವು ಓಸರಿಸಿತೆಂದು, ಆ ಲಿಂಗದೊಡನೆ ಸಾವ ಅಜ್ಞಾನಿಗಳಿಗೆ ಅಘೋರ ನರಕ ತಪ್ಪದು ಕಾಣಾ, ಕೂಡಲಚನ್ನಸಂಗಮದೇವಾ ||
೬
ಶ್ರೀ ಗುರುಲಿಂಗದೇವರು ತಮ್ಮ ಹಸ್ತವ ತಂದು ಎನ್ನ ಮಸ್ತಕದ ಮೇಲಿರಿಸಿದಾಗಲೆ ಎನ್ನ ಭವಂ ನಾಸ್ತಿಯಾಯಿತು! ಎನ್ನ ತನ್ನಂತೆ ಮಾಡಿದ; ಎನಗೆ ತೆರಹಿಲ್ಲದಂತೆ ಮಾಡಿತೋರಿದನು ನೋಡಾ! ತನ್ನ ಕರಸ್ಥಲದಲ್ಲಿದ್ದ ಮಹಾಘನಲಿಂಗವನು ಎನ್ನ ಕರಸ್ಥಲದಲ್ಲಿ ಮೂರ್ತಿಗೊಳಿಸಿದ, ಎನ್ನ ಕರಸ್ಥಲದಲ್ಲಿದ್ದ ಮಹಾಲಿಂಗವನು ಎನ್ನ ಮನಸ್ಥಲದಲ್ಲಿ ಮೂರ್ತಿಗೊಳಿಸಿದ, ಎನ್ನ ಮನಸ್ಥಲದಲ್ಲಿದ್ದ ಮಹಾಘನಲಿಂಗವನು ಎನ್ನ ಭಾವಸ್ಥಲದಲ್ಲಿ ಮೂರ್ತಿಗೊಳಿಸಿದನು. ಎನ್ನ ಭಾವಸ್ಥಲದಲ್ಲಿದ್ದ ಮಹಾಘನಲಿಂಗವನು ಎನ್ನ ಜ್ಞಾನಸ್ಥಲದಲ್ಲಿ ಮೂರ್ತಿಗೊಳಿಸಿದನು, ಎನ್ನ ಜ್ಞಾನಸ್ಥಲದಲ್ಲಿದ್ದ ಮಹಾಘನಲಿಂಗವನು ಎನ್ನ ಸರ್ವಾಂಗ ದೊಳಹೊರಗೆ ತೆರಹಿಲ್ಲದಳವಡಿಸಿಕೊಂಡ ಬಳಿಕ, ಕಬ್ಬು ಮೆದ್ದು, ತೆರನಿಸವ ನುಂಡು, ಹಿಪ್ಪೆಯನುಗುಳುವಂತೆ, ಮೈಯ ಮೇಲಣ ಪಾಷಾಣ ಹೋಯಿತ್ತೆಂದು ಆತ್ಮಘಾತ ಮಾಡಿ ಕೊಂಬ ಬ್ರಹ್ಮೇತಿ ಸೂನಗಾರರನೆನಗೆ ತೋರಿದಿರಾ ಚನ್ನಮಲ್ಲಿಕಾರ್ಜುನಾ ||
೭
ತೆರಹಿಲ್ಲದ ಘನವು ಭಿನ್ನವಾಯಿತ್ತೆಂದು ತನುವಿನ ಮೇಲೆ ಶಸ್ತ್ರವನಿಕ್ಕಿಕೊಂಬ ಶಿವ ದ್ರೋಹಿಯ ಮುಖವ ನೋಡಲಾಗದು, ಕಲುಕುಟಿಗೆ ಮುಟ್ಟಿ ಚಕ್ಕೇಳುವಲ್ಲಿ, ಪ್ರಾಣಲಿಂಗ ಭಿನ್ನವಾಯಿತ್ತೇ? ಭಾವಲಿಂಗ ಭಿನ್ನವಾಯಿತೇ ಪೂಜಾಲಿಂಗ ಭಿನ್ನವಾಯಿತ್ತಲ್ಲದೆ? ಇಂತೀ ನಿರಾಳದ ನೆಲೆಯ ಸೋಂಕನಾರೂ ಅರಿಯರಾಗಿ, ಇಷ್ಟಲಿಂಗ ಸಂಬಂಧಿಗಳ ಕಷ್ಟವ ನೋಡಾ, ಕೂಡಲಚನ್ನಸಂಗಮದೇವಾ ||
೮
ಪ್ರತಿಯಿಲ್ಲದಪ್ರತಿಮಲಿಂಗವು ಭಿನ್ನವಾಯಿತ್ತೆಂದು ತನುವಿನ ಮೇಲೆ ಶಸ್ತ್ರದಲ್ಲಿ ಘಾತಿಸಿ ಕೊಂಬ ಆತ್ಮದ್ರೋಹಿಯ ಮುಖವ ನೋಡಲಾಗದು ಅದೆಂತೆಂದಡೆ : ಪರಿಣೀತ ಪ್ರಾಣ ಲಿಂಗೀನಾಂ ಲಿಂಗಂ ಪ್ರಾಣವದುತ್ತಮಂ| ಸ್ವಯಾಮಾತ್ಮ ಹತಿಂ ಕೂರ್ಯಾನ್ನರಕೇ ಕಾಲ ಮಕ್ಷಯಂ || ಇಂತೆಂದುದಾಗಿ, ಮಂತ್ರ ಭಿನ್ನವಿಲ್ಲವಾಗಿ ಪೂಜೆ ಭಿನ್ನವಿಲ್ಲ, ಪೂಜೆ ಭಿನ್ನವಿಲ್ಲವಾಗಿ ವೇಧ ಭಿನ್ನವಿಲ್ಲ, ವೇಧ ಭಿನ್ನವಿಲ್ಲದೆಯಿಪ್ಪ ಮಹಾಬಯಲ ಕೂಡಿಹ ಪ್ರಾಣ ಲಿಂಗದ ಸಂಚವನರಿಯರಾಗಿ, ಕೂಡಲಚನ್ನಸಂಗಮದೇವರಲ್ಲಿ ಅವರಿಗೆ ಗುರೂಪದೇಶವು ತಪ್ಪಿ ಅಘೋರ ನರಕಕ್ಕಿಳಿವರು ||
೯
ಪರುಷದ ಲಿಂಗವಿದ್ದುದ ಕಾಣಲರಿಯದೆ, ಇಷ್ಟಲಿಂಗ ಬಿದ್ದಿತೆಂದು ತನುವಿನ ಮೇಲೆ ಶಸ್ತ್ರವ ಹಾಯ್ಕಿಕೊಂಬರು ಅರಿದರಿದು! ಗುರುಶಿಷ್ಯ ಸಂಬಂಧ ಅರಿವುಳ್ಳವರಿಗಲ್ಲದೆ ಮತ್ತಾರಿಗೆಯೂ ಅಳವಡದು, ಅರುವು ಘನವೋ, ಕುರುಹು ಘನವೋ, ಅರಿವುಳ್ಳವರು ನೀವು ಹೇಳಿರೆ! ಮರಹು ಬಂದುದೆಂದು, ಗುರು ಕುರುಹ ತೋರಿದನಲ್ಲದೆ ಅರಿವ ಮರೆವಡೆ ಕೂಡಲಚನ್ನಸಂಗಯ್ಯಂಗೆ ಅವರೆಂದೂ ದೂರ ||
೧೦
ತೆರಹಿಲ್ಲದ ಲಿಂಗ ಭರಿತವೆಂದು ನಾಮವಿಡಿದು ಪೂಜಿಸಿ ಮರಳಿ ಬಿದ್ದಿತೆಂಬ ನಾಚಿಕೆಯ ನೋಡಾ, ಅರಿಯರರಿಯರು ಪ್ರಾಣಲಿಂಗದ ನೆಲೆಯನು, ಅರಿದು ಕುರುಹಿಂಗೆ ವೇಳೆಯ ಮಾಡುವರು ಮತಿಭ್ರಷ್ಟರು, ಅರಿದರಿದು ! ಸ್ವಯವಾದ ಲಿಂಗ ಓಸರಿಸಿತೆಂದು ಒಡನೆ ಸಾವ ವ್ರತಗೇಟಿಗಳ ನೊಲ್ಲೆ, ಕೂಡಲಚನ್ನಸಂಗಮದೇವಾ ||
೧೧
ಅಂಗದ ಮೇಲಣ ಲಿಂಗ ಹಿಂಗಿತ್ತೆಂದು ಆತ್ಮಘಾತವ ಮಾಡಿಕೊಂಬ ಅಜ್ಞಾನಿಗಳು ಅಂಗವಾವುದು, ಲಿಂಗವಾವುದೆಂಬುದನವರೆತ್ತ ಬಲ್ಲರು? ಅಂಗವೇ ಆತ್ಮನು, ಲಿಂಗವೇ ಸಂವಿತ್ತು, ಈ ಎರಡರ ಸಂಬಂಧ ತಿಳಿಯದೆ ಅಂಗದ ಲಿಂಗ ಹಿಂಗಿತೆಂಬವರಿಗೆ ಪ್ರಾಣಲಿಂಗ ನಾಸ್ತಿ; ಪ್ರಸಾದವಿನ್ನೆಲ್ಲಿಯದೋ ಕೂಡಲಚನ್ನಸಂಗಮದೇವಾ ||
೧೨
ದೇವರು ಬಿದ್ದರು, ದೇವರು ಬಿದ್ದರೆಂದು ಸಾಹಿತ್ಯದ ಕೂಡೆ ಸಾಯಬೇಕೆಂಬರು, ಆವಾಗ ಬಿದ್ದಿತ್ತು, ಆವಾಗ ಬಿದ್ದಿತೆಂದರಿಯರು ; ಆವಾಗಳಿದ್ದಿತ್ತು, ಆವಾಗ ಬಿದ್ದಿತ್ತು, ಎಂಬುದು ಬಲ್ಲಡೆ, ನೀವು ಹೇಳಿರೇ! ಅದೆಂತೆಂದಡೆ : ಅವೃಶ್ಯೇ ಭಾವನಾ ನಾಸ್ತಿ, ದೃಶ್ಯಮೇವ ವಿನಸ್ಯತಿ! ಅವರ್ಣಮಕ್ಷರಂ ಬ್ರಹ್ಮ ಧ್ಯಾಯಂತಿ ಯೋಗಿನಃ || ಎಂಬುದಾಗಿ, ಕೂಡಲ ಚನ್ನಸಂಗಯ್ಯ ಅರಿದಾಗಳಿದ್ದಿತ್ತು, ಮರೆದಾಗ ಬಿದ್ದಿತ್ತು ||
೧೨
ಅರಿದಾಗಳಿದ್ದಿತ್ತು, ಮರೆದಾಗ ಬಿದ್ದಿತ್ತು, ಅರಿವು ಮರೆವೆಯ ತಿಳಿದು ಕರಿಗೊಂಡ ಗವರೇಶ್ವರನ ಲಿಂಗಕ್ಕೆ ಅರಿವೆ ಅರ್ಪಿತ ! ಮರೆವೆ ಅನರ್ಪಿತ ! ಮೊರನ ಹೊಲಿವ ಗವರೆ ನಾನೆತ್ತ ಬಲ್ಲೆ ||
೧೪
ಕಟ್ಟಿದಾತ ಭಕ್ತನಪ್ಪನೇ ಕೆಡಹಿದಾತ ದ್ರೋಹಿಯಪ್ಪನೆ? ಲಿಂಗವ ಕಟ್ಟಲಿಕ್ಕೆ ತನ್ನ ಕೈಯೊಳಪ್ಪುದೇ? ಕೆಡಹಲಿಕ್ಕೆ ಬೀಳಬಲ್ಲುದೇ? ಆ ಲಿಂಗ ಬಿದ್ದ ಬಳಿಕ ಜಗತ್ತುಳಿಯ ಬಲ್ಲುದೇ? ಪ್ರಾಣಲಿಂಗ ಬಿದ್ದ ಬಳಿಕ ಪ್ರಾಣ ಉಳಿಯಬಲ್ಲುದೇ? ಲಿಂಗ ಬಿದ್ದಿತ್ತೆಂಬುದು ಸೂತಕ ಶಬ್ದ ! ಭ್ರಾಂತುವಿನ ಪುಂಜ! ಅಂತದ ಕೇಳಲಾಗದು! ಯುಗಜುಗಂಗಳು ಗತವಹಲ್ಲದೆ ಲಿಂಗಕ್ಕೆ ಗತವುಂಟೆ? ಲಿಂಗವು ಬಿದ್ದಿತೆಂದು ನಿಂದಿಸಿ ನುಡಿವ ದ್ರೋಹಿಯ ಮಾತ ಕೇಳಲಾಗದು ಕಾಣಾ, ಗುಹೇಶ್ವರಾ ||
೧೫
ವ್ರತಗೇಡಿ, ವ್ರತಗೇಡಿ, ಎಂಬರು ವ್ರತಗೆಡಲೇನು ಹಾಲಂಬಿಲವೆ? ವ್ರತ ಕರಿದೊ? ಬಿಳಿದೋ? ಕಟ್ಟಿದಾತ ಭಕ್ತನಪ್ಪನೇ? ಕೆಡಹಿದಾತ ವೈರಿಯಪ್ಪನೇ? ಕಟ್ಟುದಕ್ಕೆ ಲಿಂಗ ಒಳಗಾಗ ಬಲ್ಲದೇ? ಕೆಡಹುವುದಕ್ಕೆ ಲಿಂಗವು ಬೀಳಬಲ್ಲುದೆ? ಲಿಂಗ ಬಿದ್ದಡೆ ಭೂಮಿಯಾನು ಬಲ್ಲುದೆ? ಲಿಂಗ ಬಿದ್ದಡೆ ಲೋಕಾದಿಲೋಕಂಗಳುಳಿಯಬಲ್ಲುವೇ? ಪ್ರಾಣಲಿಂಗ ಬಿದ್ದಿತೆಂಬ ದೂಷಕರ ನುಡಿಯ ಕೇಳಲಾಗದು, ಗುಹೇಶ್ವರಾ ||
೧೬
ಅಂಗದ ಮೇಲಣ ಲಿಂಗ ಹಿಂಗಲಾಗದೆಂಬರು, ಅಂಗ ಲಿಂಗ ಸಂಬಂಧವಾದಲ್ಲಿ ಫಲವೇನು? ಮನ ಲಿಂಗ ಸಂಬಂಧಿಯಾಗದನ್ನಕ್ಕ? ಕೂಡಲಚನ್ನಸಂಗಯ್ಯ, ಮನದಿಂದಲೇನೂ ಘನವಿಲ್ಲ ||
೧೭
ಅಂಗದೊಳಗಿಪ್ಪುದು ಲಿಂಗವಲ್ಲ; ಅಂಗದ ಹೊರಗಿಪ್ಪುದು ಲಿಂಗವಲ್ಲ ಎಲ್ಲ ಅಂಗಗಳ ನೊಳಕೊಂಡಿಪ್ಪ ಲಿಂಗ ಹೋಗುತ್ತ ಬರುತ್ತ ಇಹುದಲ್ಲ! ಚಲನೆಯಿಲ್ಲದ ಅಚಲವಪ್ಪ ಲಿಂಗಕ್ಕೆ ಹೋಯಿತ್ತು, ಇದ್ದಿತೆಂಬ ಸಂದೇಹವಿಲ್ಲೆಂದನಂಬಿಗಚೌಡಯ್ಯ ||
೧೮
ಇಷ್ಟಲಿಂಗವ ಕೊಂಡು ಬಂದಿತೆಂದು ಮುಟ್ಟಲಾಗದಿನ್ನು ಕೆಟ್ಟವೆಂಬ ಪಾಪಿಗಳು, ನೀವು ಕೇಳಿರಿ! ಇಷ್ಟಲಿಂಗ ಪ್ರಾಣಲಿಂಗದಂತವನಾರು ಬಲ್ಲರು? ಹೃದಯ ಕಮಲ ಭೂಮಧ್ಯದಲ್ಲಿ ಸ್ವಯಂಜ್ಯೋತಿಷ್ಪ್ರಕಾಶ, ಆದಿ ಮಧ್ಯಸ್ಥಾಮದಲ್ಲಿ ಚಿನ್ಮಯ ಚಿದ್ರೂಪವಾಗಿಪ್ಪ ಮಹಾಘನವ ಬಲ್ಲ ಮಹಾಶರಣನ ಪರಿ ಬೇರೆ? ಇಷ್ಟಲಿಂಗ ಹೋದ ಬಟ್ಟೆಯ ಹೊಗಲಾಗದು; ಈ ಕಷ್ಟದ ನುಡಿ ಕೇಳಲಾಗದು, ಕೆಟ್ಟಿತ್ತು ಜ್ಯೋತಿಯ ಬೆಳಗು! ಅಟ್ಟಟ್ಟಿಕೆಯ ಮಾತಿನಲ್ಲಿರುವದೇನೋ ! ಆಲಿ ನುಂಗಿದ ನೋಟದಂತೆ, ಪುಷ್ಪ ನುಂಗಿದ ಪರಿಮಳದಂತೆ ಜಲವ ನುಂಗಿದ ಮುತ್ತಿನಂತೆ, ಅಪ್ಪುವಿನೊಳಗಿಪ್ಪ ಉಪ್ಪಿನಂತೆ, ಬೀಜದೊಳಗಣ ವೃಕ್ಷದಂತೆ, ಶಬ್ದದೊಳಗಣ ನಿಶ್ಯಬ್ಧದಂತೆ, ಬಯಲು ನುಂಗಿದ ಬ್ರಹ್ಮದಂತೆ ಇಂತಪ್ಪ ಮಹಾಘನ ತೇಜೋಮೂರ್ತಿಯ ಬಲ ಮಹಾಶರಣರ ಕಾಣಾ, ಶುದ್ಧ, ಸಿದ್ಧ ಪ್ರಸನ್ನ ಪ್ರಭುವೇ, ಶಾಂತಚನ್ನಮಲ್ಲಿಕಾರ್ಜುನದೇವಯ್ಯಾ, ನಿಮ್ಮ ಧರ್ಮ!ನಿಮ್ಮ ಧರ್ಮ!ನಿಮ್ಮ ಧರ್ಮ ||
ಇಂತು ಇಷ್ಟಲಿಂಗವಿಯೋಗಭ್ರಾಂತಿ ನಿರಸನಸ್ಥಲ ಸಮಾಪ್ತ ||
೪೮. ಬಾಹ್ಯಾಭ್ಯಂತರ ಲಿಂಗಸ್ಥಲ
ಇಂತಪ್ಪ ಇಷ್ಟಲಿಂಗವಿಯೋಗಭ್ರಾಂತಿ ನಿರಸನವ ಮಾಡಿ ಒಳಹೊರಗೆ ತೆರಹಿಲ್ಲದೆ ಸರ್ವಾಂಗದಲ್ಲಿ ಲಿಂಗಪರಿಪೂರ್ಣವೆಂದರಿದ ಬ್ರಹ್ಮಜ್ಞಾನಿಯಪ್ಪ ಮಹಾಘನ ಪ್ರಾಣಲಿಂಗಿ ಯಬಾಹ್ಯಾಂತರ ಲಿಂಗಸ್ಥಲ ||
ಗ್ರಂಥ |
ಲಿಂಗಮಾಭ್ಯಂತರಂ ಬಾಹ್ಯಂ ಲಿಂಗಂ ಸವ್ಯಾಪಸವ್ಯಗಂ
ಅಗ್ರತಃ ಪೃಷ್ಠತೋ ಲಿಂಗಮಧಸ್ತಾದೂಧ್ವಸಂಸ್ಥಿತಂ ||  || ೧ ||
ಸ್ಥೂಲಂ ಸೂಕ್ಷ್ಮಂ ಪರಂ ಲಿಂಗಂ ಲಿಂಗಂ ಪ್ರಾಣಸ್ವರೂಪಕಂ
ಸರ್ವಾಂಗಲಿಂಗಂ ಸಂಪೂರ್ಣಮಿತಿ ಜ್ಞಾತ್ವಾಸುಖೀಭವ ||  || ೨ ||
ಸ್ಥೂಲಂ ಬಾಹ್ಯಮಿತಿ ಪ್ರೋಕ್ತಂ ಸೂಕ್ಷ್ಮಮಾಭ್ಯಂತರಂ ಸ್ಮೃತಂ
ಸಬಾಹ್ಯಾಭ್ಯಂತರಂ ಯತ್ತತ್ಪರಮಿತ್ಯಭಿದಿಯತೇ ||  || ೩ ||
ವಾಚಾತೀತಂ ಮನೋತೀತಂ ಭಾವಾತೀತಂ ನಿರಂಜನಂ
ಅವರ್ಣಮಕ್ಷರಂ ಬ್ರಹ್ಮ ನಿತ್ಯಂ ಧ್ಯಾಯಂತಿ ಯೋಗಿನಃ ||  || ೪ ||
ಆತ್ಮ ಜ್ಯೋತಿರ್ಮನೋತಿಜ್ಯೋರ್ತೀಶ್ಚಕ್ಷುಶ್ಚ ಪಶ್ವತಿ
ಸಬಾಹ್ಯಾಭ್ಯಂತರಂ ಜ್ಯೋತಿಸ್ತಜ್ಜ್ಯೋತಿಶ್ಶಿವ ಉಚ್ಯತೇ ||  || ೫ ||
ವಚನ |
೧
ಲಿಂಗ ಒಳಗೋ ಹೊರಗೋ? ಬಲ್ಲಡೆ, ನೀವು ಹೇಳಿರೇ? ಲಿಂಗ ಎಡನೋ ಬಲನೋ? ಬಲ್ಲಡೆ, ನೀವು ಹೇಳಿರೇ? ಲಿಂಗ ಹಿಂದೋ ಮುಂದೋ? ಬಲ್ಲಡೆ ನೀವು ಹೇಳಿರೇ? ಲಿಂಗ ಸ್ಥೂಲವೋ ಸೂಕ್ಷ್ಮವೋ? ಬಲ್ಲಡೆ, ನೀವು ಹೇಳಿರೆ? ಲಿಂಗ ಪ್ರಾಣವೋ ಪ್ರಾಣ ಲಿಂಗವೋ? ಬಲ್ಲಡೆ, ನೀವು ಹೇಳಿರೆ ಗುಹೇಶ್ವರನ ||
೨
ಒಳಗಿದ್ದಾನೆಂಬೆನೇ? ಹೊರಗೆಲ್ಲ ತಾನೆ ನೋಡಾ, ಹೊರಗಿದ್ದನೆಂಬೆನೇ? ಒಳಗೆಲ್ಲ ತಾನೆ ನೋಡಾ, ಒಳಗೆ ಹೊರಗೆ ಸರ್ವಾಂಗದಲ್ಲಿ ಸನ್ನಹಿತನಾಗಿರ್ದ ಸಮರಸಮಹಿಮನ ತಿಳಿದು ನೋಡಾ! ಅಗಲಲಿಲ್ಲದ ಘನವನಗಲಿದೆನೆಂಬ ಮಾತು ಶಿವಶರಣರ ಮನಕ್ಕೆ ಬಹುದೇ? ತೆರಹಿಲ್ಲದ ಘನವು ಕಲಿದೇವಯ್ಯನು ಕರಸ್ಥಲದೊಳಗೈದಾನೆ ಕಾಣಾ, ಚೆನ್ನಬಸವಣ್ಣಾ ||
೩
ಸಕಲವನು ಪೂಜಿಸಿಹೆನೆಂಬ ಪೂಜಕಂಗೆ ಸಕಲವನು ಲಿಂಗದಲ್ಲಿಯೆ ಪೂಜಿಸುವುದು, ನಿಃಕಲವ ಪೂಜಿಸಿಹೆನೆಂಬ ಪೂಜಕಂಗೆ ನಿಃಕಲವನು ಲಿಂಗದಲ್ಲಿಯೆ ಪೂಜಿಸುವುದು ಅದೆಂತೆಂದಡೆ : ಸಕಲ ನಿಃಕಲಾತ್ಮಕ ಲಿಂಗವು ಸಕಲ ನಿಃಕಲಾತೀತ ಲಿಂಗವು ಅಂತು ಲಿಂಗಾರ್ಚನೆಯಿಂದ ಪರವೊಂದೂ ಇಲ್ಲವಾಗಿ, ಒಳಗು ಹೊರಗೆಂಬ ಭಾವವಳಿದುಳಿದ ಶರಣನು ಅಂತರಂಗ ಬಹಿರಂಗದಲ್ಲಿ ಭರಿತನು! ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೪
ಅಂತರಂಗದಲ್ಲಿ ಅವರಿಸಿ ಬಹಿರಂಗದಲ್ಲಿ ತೋರುವೆ, ಕಂಗಳ ಕೊನೆಯಲ್ಲಿ ಮೂರ್ತಿಯಾಗಿ ಮನದ ಕೊನೆಯಲ್ಲಿ ತೊಳಲುವೆ, ಎನ್ನ ಬ್ರಹ್ಮರಂಧ್ರದಲ್ಲಿ ತೊಳ ತೊಳಗಿ ಬೆಳಗುತಿಪ್ಪ ಪರಂಜ್ಯೋತಿ ನೀನೆ, ಉರಿಲಿಂಗದೇವಾ ||
೫
ಮನವ ಮಂಚವ ಮಾಡಿ ತನುವ ಪಚ್ಚಡಿಸುವೆ, ಬಾರಯ್ಯಾ! ಎನ್ನ ಅಂತರಂಗದೊಳಿಪ್ಪೆ, ಬಾರಯ್ಯಾ! ಎನ್ನ ಬಹಿರಂಗದೊಳಿಪ್ಪೆ, ಬಾರಯ್ಯಾ! ‘ಓಂ ನಮಃ ಶಿವಾಯ’ ಎಂದು ಕರೆವೆನು ಉಳಿಯುಮೇಶ್ವರಾ ||
೬
ಎನ್ನ ತನುಮನವೆಂಬೆರಡನೂ ಗುರು ಕಳೆದು ಏಕವ ಮಾಡಿದನಾಗಿ, ಎನ್ನ ಅಂತರಂಗ ಬಹಿರಂಗವೆಂಬೆರಡೂ ನಿಮ್ಮವು ನೋಡಾ! ನಿಮ್ಮ ಅಂತರಂಗದೊಳೆ ನಿಮ್ಮನೆ ಇಂಬಿಟ್ಟುಕೊಂಬೆ; ನಿಮ್ಮ ಬಹಿರಂಗದೊಳಗೆ ನಿಮ್ಮ ನೀವಾಗಿ ಪೂಜಿಸುವೆ, ನಿಮ್ಮ ಅರಿವಿನಿಂದ ನಿಮ್ಮನೇ ಅರಿವೆ ಕಾಣಾ, ಕೂಡಲಸಂಗಮದೇವಾ ||
೭
ಹೊರಗಿದ್ದಾನೆಂದು ನಾನು ಮರೆದು ಮಾತಾಡಿದೆ, ಅರಿಯಲೀಯದೆ ಎನ್ನ ಅಂತರಂಗದೊಳಿಪ್ಪ, ತೆರಹಿಲ್ಲದಭವನು ಮರಹಿಂಗೆಡೆಗುಡನವ್ವಾ! ಮರೆದಡೆಚ್ಚರಿಸುವನು ಕುರುಹಿಲ್ಲದ ನಲ್ಲನು; ಅರಿದಡೊಳ್ಳಿದ ನಮ್ಮ ಶಂಭುಜಕ್ಕೇಶ್ವರಾ ||
೮
ನಲ್ಲನ ರೂಪೆನ್ನ ನೇತ್ರ ತುಂಬಿತ್ತು, ನಲ್ಲನ ನುಡಿಯೆನ್ನ ಶ್ರೋತ್ರ ತುಂಬಿತ್ತು, ನಲ್ಲನ ಸುಗಂಧವೆನ್ನ ನಾಸಿಕ ತುಂಬಿತ್ತು, ನಲ್ಲನ ಚುಂಬನವೆನ್ನ ಜಿಹ್ವೆ ತುಂಬಿತ್ತು, ನಲ್ಲನ ಆಲಿಂಗನವೆನ್ನ ಸರ್ವಾಂಗ ತುಂಬಿತ್ತು, ನಲ್ಲನ ಪ್ರೇಮವೆನ್ನ ಮನ ತುಂಬಿತ್ತು, ನಲ್ಲನ ಅಂತರಂಗ ಬಹಿರಂಗದಲ್ಲಿ ನೆರೆದು ಸುಖಿಯಾದೆ ಉರಿಲಿಂಗದೇವನ ||
೯
ಅಂಗದ ಮೇಲೆ ಲಿಂಗಸಂಬಂಧವಾದ ಬಳಿಕ ಪ್ರಾಣನ ಮೇಲೆ ಜಞಾನ ನಿರ್ಧರವಾಯಿತ್ತು, ನೋಡಾ! ಒಳಗು ಹೊರಗು ಎಂಬುಭಯವು ಏಕಾರ್ಥವಾಯಿತ್ತು ! ಗುಹೇಶ್ವರ, ನಿಮ್ಮ ನೆರೆವೆನಾಗಿ ||
೧೦
ಜ್ಞಾನವೇ ಪ್ರಸಾದಕಾಯ, ಜ್ಞೇಯವೇ ಚಿನ್ಮಯಲಿಂಗ, ಜ್ಞಾತ್ರ ಜ್ಞಾನ ಜ್ಞೇಯ ಸಂಪುಟದಿಂದ ಶರಣನೆನಿಸಿಕೊಂಡ, ಜಂಗಮದ ಅಂತರಂಗ ಬಹಿರಂಗದಲ್ಲಿ ನೀನೆ! ಎಂತು ನೋಡಿದಡೆಯೂ ಶರಣನ ಕಣ್ಣ ಮೊದಲಲ್ಲಿ ನೀನೆ! ಶಿವಜ್ಞಾನ ಸಂಪನ್ನನಾದ ಶರಣಂಗೆ ಆಹ್ವಾನ ವಿಸರ್ಜನವೆಲ್ಲಿಯದು? ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
ಇಂತು ಬಾಹ್ಯಾಭ್ಯಂತರ ಲಿಂಗಸ್ಥಲ ಸಮಾಪ್ತ ||
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೧೪)
೪೯. ಮನೋಭ್ರಾಂತಿ ನಿರಸನ ಸ್ಥಲ
ಇಂತು ಬಾಹಾಭ್ಯಂತರವೆಂಬ ಸರ್ವಾಂಗವು ಲಿಂಗವಾಗಿನೆನೆವ, ನೆನಹಿಕೊಂಬ, ಎರಡಿಲ್ಲದೆ ನಿಂದು ಮನೋಲಯವಾದ ಬ್ರಹ್ಮಜ್ಞಾನಿಯಪ್ಪ ಮಹಾಘನ ಪ್ರಾಣಲಿಂಗಿಯ ಮನೋಭ್ರಾಂತಿ ನಿರಸನಸ್ಥಲ ||
ಗ್ರಂಥ |
ಏಕದೇವೋ ಮನಸ್ಸಾಕ್ಷೀ ಮನೋ ಮೇ ದೃಶ್ಯತೇ ಮಯಾ
ತರ್ಹಿ ದೇವಸ್ತ್ವಮೇವಾಸಿ ಏಕದೇವ ಇತಿ ಶ್ರುತಿಃ ||  || ೧ ||
ಜ್ಞೇಯಂ ಚ ಸರ್ವ ತಿರ್ಥ ಚ ಜ್ಞಾನಂ ಚ ಮನ ಉಚ್ಯತೇ
ಜ್ಞೇಯಂ ಜ್ಞಾನಂ ಸಮಂ ಕೃತ್ವಾ ನಾನ್ಯಮಸ್ತಿ ದ್ವಿತೀಯಕಂ ||  || ೨ ||
ಚಿಂತಯಾಮಿ ಶಿವಂ ಕೇನ ಜಾತಂ ಶಿವಮಯಂ ಮನಃ
ಪಯೋನಿಮಗ್ನ ವಪುಷೋ ಜಲತೃಷ್ಣಾ ನ ಜಾಯತೇ ||  || ೩ ||
ವಚನ |
೧
ಆರಾದಡೆಯೂ ನಿಮ್ಮ ನೆನೆವರಯ್ಯಾ, ನಾ ನಿಮ್ಮ ನೆನೆವನಲ್ಲ, ಅದೇನು ಕಾರಣವೆಂದಡೆ, ಎನ್ನ ನೆನೆವ ಮನ ನೀವೇಯಾದಿರಾಗಿ; ಆರಾದಡೆಯೂ ನಿಮ್ಮ ಪೂಜಿಸುವರಯ್ಯಾ, ನಾ ನಿಮ್ಮ ಪೂಜಿಸುವನಲ್ಲ, ಅದೇನು ಕಾರಣವೆಂದಡೆ, ಎನ್ನ ತನುವಿಂಗೆ ನೀವೆ ಪೂಜೆಯಾದಿರಾಗಿ; ಆರಾದಡೆಯೂ ನಿಮಗರ್ಪಿಸುವರಯ್ಯಾ, ನಾ ನಿಮಗರ್ಪಿಸುವನಲ್ಲ, ಅದೇನು ಕಾರಣವೆಂದಡೆ, ಎನ್ನ ಸರ್ವಾಂಗವೂ ನಿಮಗರ್ಪಿತವಾಯಿತ್ತಾಗಿ; ಇದು ಕಾರಣ, ಭಕ್ತದೇಹಿಕ ದೇವ, ದೇವ ದೇಹಿಕ ಭಕ್ತನೆಂಬ ಶ್ರುತಿಯನರಿದು, ಕೂಡಲಚನ್ನಸಂಗಮದೇವಾ ||
೨
ಕಂಗಳು ತುಂಬಿದ ಬಳಿಕ ನೋಡಲಿಲ್ಲ, ಕಿವಿಗಳು ತುಂಬಿದ ಬಳಿಕ ಕೇಳಲಿಲ್ಲ, ಕೈಗಳು ತುಂಬಿದ ಬಳಿಕ ಪೂಜಿಸಲಿಲ್ಲ, ಮನ ತುಂಬಿದ ಬಳಿಕ ನೆನೆಯಲಿಲ್ಲ, ಮಹಂತ ಕೂಡಲ ಸಂಗಮದೇವ ||
೩
ನೆನಹಿನ ನಲ್ಲನು ಮನೆಗೆ ಬಂದಡೆ ನೆನೆವುದಿನ್ನಾರನವ್ವಾ? ನೆರೆವ ಕ್ರೀಯಲ್ಲಿ ನೆರೆದು ಸುಖಿಯವುದಲ್ಲದೆ ನೆರೆವುದಿನ್ನಾರನವ್ವಾ? ನೆನಹಿನ ನಲ್ಲ ಉರಿಲಿಂಗದೇವನ ಕಂಡ ಬಳಿಕ ನೆನೆವುದಿನ್ನಾರ ಹೇಳವ್ವಾ? ||
೪
ನೆನೆ ನೆನೆಯಂದಡೆ, ನಾನಿನ್ನೇನ ನೆನೆವನೆಯ್ಯಾ? ಎನ್ನ ಕಾಯವೇ ಕೈಲಾಸವಾಯಿತ್ತು, ಮನ ಲಿಂಗವಾಯಿತ್ತು, ತನು ಸಜ್ಜೆಯಾಯಿತ್ತು ನೆನೆವಡೆ ದೇವರುಂಟೆ? ನೋಡುವಡೆ ಭಕ್ತರುಂಟೇ? ಗುಹೇಶ್ವರನೆಂಬ ಲಿಂಗವ ಬೆರಸಿ ಸಮಧಾತುವಾದ ಬಳಿಕ, ನೆನೆಯಲಿಲ್ಲ ಕಾಣಾ, ಸಿದ್ಧರಾಮಯ್ಯಾ ||
೫
ನೆನೆವೆನೆ? ಮರೆದವನಲ್ಲ, ನೆನೆಯನೇ? ಉದಾಸೀನಿಯಲ್ಲ, ಕುರುಹೆಂಬೆನೆ? ತೆರಹಿಲ್ಲವಾಗಿ, ಅರಿಯೆನಿನ್ನಾವ ಭಾವಂಗಳೆಂಬುವನೂ, ಎರಡಳಿದು ಒಂದುಳಿದ ಕಾರಣ ನೆನೆಯ ಲಿಲ್ಲೆಂದನಂಬಿಗಚೌಡಯ್ಯ ||
೬
ಶಿವನ ನೆನೆದಡೆ ಭವಹಿಂಗುವದೆಂಬ ವಿವರಗೇಡಿಗಳ ಮಾತ ಕೇಳಲಾಗದು, ಅದೇನು ಕಾರಣವೆಂದಡೆ, ಜ್ಯೋತಿಯ ನೆನೆದಡೆ ಕತ್ತಲೆ ಹರಿವುದೆ? ಮೃಷ್ಟಾನವ ನೆನೆದಡೆ ಹೊಟ್ಟೆ ತುಂಬುವುದೆ? ರಂಭೆಯ ನೆನೆದಡೆ ಕಾಮದ ಕಳವಳ ಹಿಂಗುವುದೆ? ನೆನೆದಡಾಗದು, ನಿರ್ಧರಿಸಿ ತಾನಾದಲ್ಲದೆ ಸದ್ಗುರು ಸೋಮನಾಥಲಿಂಗವು ||
೭
ದೇವರ ನೆನೆದು ಮುಕ್ತರಾದೆವೆಂಬ ಯುಕ್ತಿಶೂನ್ಯರ ಮಾತ ಕೇಳಲಾಗದು, ಅದೇನು ಕಾರಣವೆಂದಡೆ, ದೇವರ ನೆನೆವಂಗೆ ದೇವರುಂಟೆ? ದೂರ ದೂರದಲ್ಲಿದ್ದವರ ನೆನೆವರಲ್ಲದೆ ಸಮೀಪದಲ್ಲಿದ್ದವರ ನೆನೆವವರಿಲ್ಲ, ಇದನರಿದು, ನೀನೆನ್ನೊಳಡಗಿ ನಾ ನಿನ್ನ ನೆನೆಯಲಿಲ್ಲ! ನೀನೆನಗೆ ಮುಕ್ತಿಯನೀಯಲಿಲ್ಲ ನೀನಾನೆಂದೆನಲಿಲ್ಲ ಗಜೇಶ್ವರಾ ||
೮
ಮನವೆ ಲಿಂಗವಾದ ಬಳಿಕ ಇನ್ನಾರ ನೆನೆವುದಯ್ಯಾ? ಭಾವವೆ ಲಿಂಗೈಕ್ಯವಾದ ಬಳಿಕ ಬಯಸುವದಿನ್ನಾರನು? ಭ್ರಮೆಯಳಿದು ನಿಜವು ಸಾಧ್ಯವಾದ ಬಳಿಕ ಅರಿವುದಿನ್ನಾರನು ಗುಹೇಶ್ವರಾ ||
೯
ತನು ರೂಪಾದ ಬಳಿಕ ಆರಿಗೆ ಮಾಡುವೆ? ಮನ ನಿಮ್ಮ ರೂಪಾದ ಬಳಿಕ ಆರ ನೆನೆವೆ? ಪ್ರಾಣ ನಿಮ್ಮ ರೂಪಾದ ಬಳಿಕ ಆರನಾರಾಧಿಸುವೆ? ಅರಿವು ನಿಮ್ಮಲ್ಲಿ ಸ್ವಯವಾದ ಬಳಿಕ ಆರನರಿವೆ? ಚನ್ನಮಲ್ಲಿಕಾರ್ಜುನಾ, ನಿಮ್ಮಲ್ಲಿ ನೀವಾಗಿ, ನಿಮ್ಮಿಂದ ನಿಮ್ಮ ಮರೆವೆ ||
೧೦
ನೆನಹು ಸತ್ತಿತ್ತು, ಭ್ರಾಂತು ಬೆಂದಿತ್ತು, ಅರಿವು ಅರತಿತ್ತು, ಕುರುಹುಗೆಟ್ಟಿತ್ತು, ಅಲ್ಲಿ ಗತಿಯನರಸುವರೇ? ಮತಿಯನರಸುವರೇ? ಅಂಗವೆಲ್ಲ ನಷ್ಟವಾಗಿ, ಲಿಂಗಲೀಯವಾದ ಬಳಿಕ ಕಂಗಳಂಗದ ಕಳೆಯ ಬೆಳಗಿನ ಭಂಗ ಹಿಂಗಿತ್ತು ಗುಹೇಶ್ವರಾ ||
೧೧
ನೆನೆವಡೆ ಮನವಿಲ್ಲ, ತನುವಿನಾಸೆ ಮುನ್ನಿಲ್ಲ, ನೆನೆವ ಮನವ ನೇತಿ ಮಾಡುವ ಘನಕ್ಕೆ ಘನವನೇನೆಂಬೆನಯ್ಯಾ? ತನ್ನಿಂದ ತಾನಾದುದು ಭಿನ್ನವಿಲ್ಲದೆ ನಿಂದ ನಿಜವು! ಅನಾಯಾಸದಿರವಿಂಗೆ ಬೆರಗಾದೆ ಗುಹೇಶ್ವರಾ ||
ಇಂತು ಮನೋಭ್ರಾಂತಿ ನಿರಸನಸ್ಥಲ ಸಮಾಪ್ತ
ಇಂತಪ್ಪ ಮನೋಭ್ರಾಂತಿ ನಿರಸನಸ್ಥಲವೆ ಕಡೆಯಾಗಿ ಷಟ್ಪ್ರಕಾರವನುಳ್ಳ
ಸರ್ವಸ್ವಾನುಭಾವ ವಿವೇಕ ಸಂಪೂರ್ಣಮಪ್ಪ ಬ್ರಹ್ಮಜ್ಞಾನಿಯ
ಮಹಾಘನಪ್ರಾಣಲಿಂಗಿಸ್ಥಲ ಸಮಾಪ್ತ ||
ಶ್ರೀ ಶ್ರೀ ಶ್ರೀ ಇಂತು ಶ್ರೀಮದಮಿತೋರು ಲಿಂಗಾಂಗ
ಸಂಯೋಗಾನುಭವ ಪ್ರಸಿದ್ಧ ಪರಿಪೂರ್ಣ ಶೀಲ
ಪರಮಾದ್ವೈತ ವಿಶ್ರಾಂತರುಮಪ್ಪ ಪರಮ ಚರರೂಪ
ಶ್ರೀ ಕರಸ್ಥಲದ ಮಲ್ಲಿಕಾರ್ಜುನೊಡೆಯರು ಸೇರಿಸಿದ
ಮಹಾನುಭವ ಬೋಧೆಯಪ್ಪ
ಶ್ರೀಮದ್ಭ್ರಹ್ಮಾದ್ವೈತ ಸಿದ್ಧಾಂತ ಷಟ್‌ಸ್ಥಲಾಭರಣದೊಳು
ಬ್ರಹ್ಮಜ್ಞಾನಿಯಪ್ಪ ಪ್ರಾಣಲಿಂಗಿಯ ವರ್ಗಂ
ಚತುರ್ಥ ಪರಿಚ್ಛೇದ ಸಮಾಪ್ತ ಮಂಗಳ ಮಹಾ ||
 
ಶರಣಸ್ಥಲ
೫೦. ಶರಣ ಸ್ಥಲ
ಇಂತು ಸ್ವಾನುಭಾವ ವಿವೇಕದಿಂ ಪ್ರಾಣಲಿಂಗಿಯಾಗಿ, ಆ ಸ್ವಾನುಭಾವ ವಿವೇಕದೊಳಗಣ ಸದಾನಂದದಿಂ ಬ್ರಹ್ಮಜ್ಞಾನಿಯಪ್ಪ ಪ್ರಾಣಲಿಂಗಿ ತಾನೆ ಶರಣನಾದ ಶರಣಸ್ಥಲ ||
ಗ್ರಂಥ |
ಪತಿರ್ಲಿಂಗಂ ಸತೀಚಾಹಂ ಹೃದಿ ಯುಕ್ತಃ ಸದಾಶಿವಃ
ಪಂಚೇಂದ್ರಿಯ ಸುಖಂ ನಾಸ್ತಿ ಶರಣಸ್ಥಲಮುತ್ತಮಂ ||  || ೧ ||
ಶಿವಾಂಗ ಶರಣಸ್ಸಾಕ್ಷಾಚ್ಛರಣಾಂಗಂ ಶಿವೋ ಭವೇತ್‌ || ೨ ||
ವೃತ್ತ |
ಯಃಗಸ್ಚ ನಿದ್ರಾ ಕೃತವಶ್ಚರಿತ್ರಂ
ಸ್ವೇಚ್ಛಾಸನಂ ದೇವ ಮಹಾ ನಿವೇದ್ಯಂ
ಲೀಲಾರ್ಪಣಂ ದೇವ ಪವಿತ್ರದಾನಂ
ಜಪಃ ಪ್ರಲಾಪಃ ಶಯನಂ ಪ್ರಣಾಮಃ ||  || ೩ ||
ಗ್ರಂಥ |
ಕೃತಿಸ್ಸೇವಾ ಗತಿರ್ಯಾತ್ರಾ ಮತಿಶ್ಚಿಂತಾ ವಚಸ್ತುತಿಃ
ಅಹೋ ಸರ್ವಾತ್ಮನಶ್ಯಂಭೋಃ ಸಂಧಿಯಾಂ ಸರ್ವಾಥರ್ಚನಂ ||  || ೪ ||
ವಚನ |
೧
ಅಂಗವ ಲಿಂಗ ಮುಖದಲ್ಲಿ ಅರ್ಪಿಸಿ ಅಂಗ ಅಂಗನವಾಯಿತ್ತು, ಮನವರಿದು ಲಿಂಗಕ್ಕರ್ಪಿಸಿ ಮನ ಲಯವಾಯಿತ್ತು, ಅಂಗಭಾವ ಮನೋಭಾವವಳಿದ ಕಾರಣ, ಕಾಯ ಅಕಾಯವಾಯಿತ್ತು ಎನ್ನ ಅಕಾಯದ ಸುಖ ಭೋಗವ ಲಿಂಗವೆ ಭೋಗಿಸುವನಾಗಿ ಶರಣ ಸತಿ ಲಿಂಗ ಪತಿಯಾದೆನು ಇದುಕಾರಣ, ಚನ್ನಮಲ್ಲಿಕಾರ್ಜುನನೆಂಬ ಗಂಡನ ಒಳಹೊಕ್ಕು ಬೆರಸಿದೆನು ||
೨
ಜ್ಞಾನ ತನ್ನೊಳಗೆ, ಅಜ್ಞಾನ ತನ್ನೊಳಗೆ, ಎರಡುವರಿಯನವ ಸಹಜ ಸುಜ್ಞಾನಿಯಾಗಿ! ಲಿಂಗ ವಶನಾಗಿದ್ದಲ್ಲಿ ಪರಿಣಾಮಿ ಕೂಡಲಚನ್ನಸಂಗಾ ನಿಮ್ಮ ಶರಣನು ||
೩
ಲಿಂಗ ಮುಂತಾಗಿಯೆ ನಡೆವನು ಶರಣನು, ಲಿಂಗ ಮುಂತಾಗಿಯೆ ನುಡಿವನು ಶರಣನು, ಲಿಂಗ ಮುಂತಾಗಿಯೆ ರುಚಿಸುವನು ಶರಣನು, ಲಿಂಗ ಮುಂತಾಗಿಯೆ ನೋಡುವನು ಶರಣನು, ಲಿಂಗ ಮುಂತಾಗಿಯೆ ಸಂಗವ ಮಾಡುವನು ಶರಣನು, ಲಿಂಗ ಮುಂತಾಗಿಯೆ ತೃಪ್ತಿಯ ನೈದುವನು ಶರಣನು, ಲಿಂಗ ಕಾಯವೇ ಶರಣನ ಕಾಯ, ಶರಣನ ಕಾಯವೇ ಲಿಂಗವಾಗಿ, ಇದು ಕಾರಣ, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣ ಸರ್ವಾಂಗಲಿಂಗಿ ||
೪
ಶರಣ ನಿದ್ರೆಗೈದಡೆ ಜಪವೋ! ಶರಣನೆದ್ದಿದ್ದಡೆ ಶಿವರಾತ್ರಿ, ಕಾಣಿಭೋ! ಶರಣ ನಡೆದುದೆ ಪಾವನ, ಶರಣ ನುಡಿದುದೆ ಶಿವಶಾಸ್ತ್ರ, ಕಾಣಿಭೋ! ಕೂಡಲಸಂಗನ ಶರಣನ ಕಾಯವೆ ಕೈಲಾಸ ಕಾಣಿಭೊ ||
೫
ಆತ್ಮನ ನಿಜವನರಿದು, ಪರಮಾತ್ಮ ತಾನೆಂದರಿದ ಶರಣಂಗೆ, ಎಂತಿರ್ದಡಂತೆ ಪೂಜೆ ನೋಡಾ! ಆ ಶರಣ ಭೋಗಿಸಿತ್ತೆಲ್ಲವೂ ಲಿಂಗಾರ್ಪಿತ, ಆ ಶರಣ ರುಚಿಸಿತ್ತೆಲ್ಲವೂ ಪ್ರಸಾದ, ಆ ಶರಣನರಿದುದೆಲ್ಲವೂ ಪರಬ್ರಹ್ಮ, ಆ ಶರಣ ನುಡಿದುದೆಲ್ಲವೂ ಶಿವತತ್ವ, ಆ ಶರಣ ತಾನೆ ಕೂಡಲಚನ್ನಸಂಗಯ್ಯನು ||
೬
ತೆರಹಿಲ್ಲದ ನಡೆ ತರೆಹಿಲ್ಲದ ನುಡಿ, ತೆರಹಿಲ್ಲದ ಸಂಭಾಷಣೆಯ ಸುಖವು, ತೆರಹಿಲ್ಲದ ನಂಬುಗೆ, ತೆರಹಿಲ್ಲದ ವಿಚಾರ ಕೂಡಲಚನ್ನಸಂಗಮದೇವ, ನಿಮ್ಮ ಶರಣಂಗೆ ||
೭
ಬೇಕೆನಲಾಗದು ಶರಣಂಗೆ, ಬೇಡೆನಲಾಗದು ಶರಣಂಗೆ, ಬಂದ ಸುಖವನತಿಗಳೆಯಲಾಗದು ಶರಣಂಗೆ, ಇದು ಕಾರಣ, ಕೂಡಲಚನ್ನಸಂಗನ ಶರಣನು ಉಂಡುಪವಾಸಿ ಬಳಸಿ ಬ್ರಹ್ಮಚಾರಿ ||
೮
ಬೇಕೆನಲಾಗದು ಶರಣಂಗೆ, ಬೇಡೆನಲಾಗದು ಶರಣಂಗೆ, ಲಿಂಗ ವಶದಿಂದ ಬಂದುದ ಪತಿಕರಿಸದೆ ಇದ್ದಡೆ, ಮಹಾಘನವು ಅವಗವಿಸದು ನೋಡಾ, ಅದೆಂತೆಂದಡೆ : ಅವ್ರತಂ ಸುವ್ರತಂ ಚೈವ ವೇಶ್ಯಾ ದಿವ್ಯಾನ್ನ ಭೂಷಣಂ | ಅಕಲ್ಪಿತಂ ಚ ಭೋಗನಾಂ ಸರ್ವತ್ರ ಲಿಂಗಪ್ರೇರಣಂ || ಎಂದುದಾಗಿ, ಇದು ಕಾರಣ, ಕೂಡಲಚನ್ನಸಂಗಯ್ಯ ನಿಮ್ಮ ಶರಣರಪರಾಧಿಗಳೆಂದು ನುಡಿದವರಿಗೆ ನಾಯಕ ನರಕ ತಪ್ಪದು ||
೯
ಬಯಸಿ ಬಂದುದಂಗಕ್ಕೆ ಭೋಗ; ಬಯಸದೆ ಬಂದುದು ಲಿಂಗಕ್ಕೆ ಭೋಗ, ಅಂಗಭೋಗನರ್ಪಿತ, ಲಿಂಗಭೋಗ ಪ್ರಸಾದ; ಬೇಕೆಂಬುದು ಕಾಯಗುಣ, ಬೇಡೆಂಬುದು ವೈರಾಗ್ಯ, ಈ ಉಭಯವನತಿಗಳೆದು ಭೋಗಿಸಬಲ್ಲಡೆ, ಕೂಡಲಚನ್ನಸಂಗಯ್ಯನಲ್ಲಿ ಆತನೆ ಶರಣ ||
೧೦
ಒಲ್ಲೆನೆಂಬುದು ವೈರಾಗ್ಯ, ಒಲಿವೆನೆಂಬುದು ಕಾಯಗುಣ; ಆವ ಪದಾರ್ಥವಾದಡೂ ತನ್ನಿದ್ದೆಡೆಗೆ ಬಂದಡೆ ಲಿಂಗಾರ್ಪಿತವ ಮಾಡಿಕೊಂಬುದು ಕೂಡಲ ಸಂಗಯ್ಯನೊಲಿಸಬಂದ ಪ್ರಸಾದಕಾಯವ ಕೆಡಿಸಲಾಗದು ||
೧೧
ಆರುವನೊಲ್ಲೆನೆಂದು ಅರಣ್ಯಕ್ಕೆ ಹೋಹುದು ಕಾಯಕವಲ್ಲ; ದುರುಳುತನ! ಊರೊಳಗಿದ್ದಡೆ ನರರ ಹಂಗು; ಅರಣ್ಯಕ್ಕೆ ಹೋದೆಡೆ ತರುಗಳ ಹಂಗು, ಆರ ಹಂಗಿಲ್ಲ! ಬಂದ ಪದಾರ್ಥವ ಲಿಂಗಕರ್ಪಿತವ ಮಾಡಿ ಕೊಂಬ ಶರಣನೇ ಜಾಣ, ಸಕಳೇಶ್ವರಾ ||
೧೨
ಮಠವೇಕೋ, ಪರ್ವತವೇಕೋ, ಜನವೇಕೋ, ನಿರ್ಜನವೇಕೋ, ಚಿತ್ತ ಸಮಾಧಾನವುಳ್ಳ ಶರಣಂಗೆ? ಮತ್ತೆ, ಹೊರಗಣ ಚಿಂತೆ, ಧ್ಯಾನಮೌನ, ಜಪತಪವೇಕೋ ತನ್ನ ತಾನರಿದ ಶರಣಂಗೆ, ಗುಹೇಶ್ವರಾ? ||
೧೩
ಸರ್ವಸಂಗ ಪರಿತ್ಯಾಗವ ಮಾಡಿದ ಶರಣನ ಸಂಸಾರಿಗಳವರೆಂತು ಮೆಚ್ಚುವರಯ್ಯಾ? ಅಡವಿಯೊಳಗಿದ್ದಡೆ ಮೃಗವೆಂಬರು; ಊರೊಳಗಿದ್ದಡೆ ಸಂಸಾರಿಯೆಂಬರು; ಮಾತನಾಡದಿದ್ದಡೆ ಮೂಗನೆಂಬರು; ಮಾತನಾಡಿದಡೆ ಜ್ಞಾನಿಗೇಕಯ್ಯಾ ಮಾತೆಂಬರು; ಹೊನ್ನ ಬಿಟ್ಟಡೆ ದರಿದ್ರನೆಂಬರು; ಹೆಣ್ಣ ಬಿಟ್ಟಡೆ ನಪುಂಸಕನೆಂಬರು; ಪುಣ್ಯವ ಬಿಟ್ಟಡೆ ಪೂರ್ವದ ಕರ್ಮಿಯೆಂಬರು; ನಿಜವನಾಡಿದಡೆ ನಿಷ್ಠುರಿಯೆಂಬರು; ಸಮತೆಯನಾಡಿದಡೆ ಅಂಜುವೆನೆಂಬರು ಇದು ಕಾರಣ, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣ ಲೋಕದಿಚ್ಛೆಯ ನಡೆಯ; ಲೋಕದಿಚ್ಛೆಯ ನುಡಿಯ ||
೧೪
ನ್ಯಾಯ ನಿಷ್ಠುರಿ, ದಾಕ್ಷಿಣ್ಯಪರ ನಾನಲ್ಲ! ಲೋಕವಿರೋಧಿ ಶರಣನು; ಆರಿಗಂಜುವನಲ್ಲ! ಕೂಡಲಚನ್ನಸಂಗಮದೇವರ ರಾಜತೇಜದೊಳಿಪ್ಪನಾಗಿ, ಮತ್ತಾರಿಗಂಜುವನಲ್ಲ ||
೧೫
ಲೋಕ ಒಂದನೆಂದಡೆ ತಾನೊಂದನೆನಬೇಡ, ಮತ್ತಾರೇನಂದಡೆಯೂ ತನ್ನನೆಂದರೆಂದೆನ ಬೇಡ, ಅದೆಂತೆಂದಡೆ ; ನಾಹಂ ಲೋಕೋ ನ ಲೋಕೋsಹಂ ಲೋಕನಿಂದಾ ಕುಲೋಮಮ | ಇತಿ ನಿಶ್ಚಯವದ್ಭಾವಃ ಶಿವಜ್ಞಾನೀತಿ ಕಥ್ಯತೇ || ಇಂತೆಂದುದಾಗಿ, ಭೈತ್ರಕ್ಕೆ ಬೆಂಗುಂಡ ನಿಕ್ಕಿದಂತಿರಬೇಕು ಹಿರಿಯರು, ಗುಹೇಶ್ವರಾ ||
೧೬
ಶಬ್ದವೂ ಅಶಬ್ದವೂ ಶಬ್ದದಲ್ಲಿಯೇ ಕಾಣಬಹುದು, ಇದ್ದವರಿದ್ದ ಸ್ಥಲವನೇ ನುಡಿವರು ಅದಕ್ಕದು ಸಹಜ! ಲಿಂಗದ ನಡೆ, ಲಿಂಗದ ನುಡಿ ಲಿಂಗದ ನೋಟ, ಲಿಂಗದ ಕೂಟ ಕೂಡಲ ಚನ್ನಸಂಗಯ್ಯಾ ನಿಮ್ಮ ಶರಣಂಗೆ ||
೧೭
ಶರಣನು ದೃಷ್ಟಾದೃಷ್ಟವೆರಡುವನರಿಯನು, ಸಾವಯ ನಿರವಯವನೇನೆಂದು ವಿವರಿಸಿ ನುಡಿಯನು, ಶರಣನು ತಾನು ಸ್ವತಂತ್ರನಾಗಿ ಭಾವರಹಿತನು, ವಿಕೃತ ವೇಷದಿಂದ ಸುಕೃತವ ಜೋಡಿಸುವನಲ್ಲ, ಪ್ರಕೃತಿ ಗುಣವಿಡಿದು ಮೂರ್ತಿಯಾದ ಉಪಜೀವಿತನಲ್ಲ, ಇದು ಕಾರಣ, ಕೂಡಲಚನ್ನಸಂಗಾ, ನಿಮ್ಮ ಶರಣನು ಸಾರಾಯ ಸನ್ಮತನು ||
೧೮
ಮೂರ್ತನಲ್ಲ, ಅಮೂರ್ತನಲ್ಲ ಲಿಂಗದಲ್ಲಿ ಪ್ರಾಣ ಸಂಚಿತ, ಪ್ರಾಣದಲ್ಲಿ ಪ್ರಸಾದ ಸಂವರಣೆ, ಪ್ರಸಾದದಲ್ಲಿ ಕಾಯಾಶ್ರಿತ! ಲೋಕ ಲೌಕಿಕ ಪ್ರಕಾರದುದಯದವನಲ್ಲ, ಕೂಡಲ ಚನ್ನಸಂಗಯ್ಯಾ, ನಿಮ್ಮ ಶರಣನು ||
೧೯
ಉದ್ಭ್ರಮಿಯಲ್ಲ, ಉದ್ದೇಶಿಯಲ್ಲ; ನಿದ್ದೆಗೆಟ್ಟವನು ನಿಜವನೇ ಬೆಳಗುತ್ತಿಹನು, ನಿಶ್ಚಿಂತ ಶರಣನು ಚಿಂತೆಗೆಟ್ಟು, ಸ್ಥಿರವಾಗಿ ನಿಂದು ಸೀಮೆಯ ಕೆಡಿಸಿ ನಿಸ್ಸೀಮನಾದ, ಬೋಧೆಯ ಕೆಡಿಸಿ ನಿರ್ಬೋಧನಾದ, ಕಾಯವ ಕೆಡಿಸಿ ಕರ್ಮಾದಿ ಗುಣವಿರಹಿತನಾದ ; ಆಶೆಯ ಕೆಡಿಸಿ ನಿರಾಶಕನಾದ, ಇದು ಕಾರಣ, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣಂಗೆ ಆರೂ ಸರಿಯಿಲ್ಲ ||
೨೦
ದೇಹಿಯಲ್ಲ, ನಿರ್ದೇಹಿಯಲ್ಲ; ಬೋಧನಲ್ಲ, ನಿರ್ಭೋಧನಲ್ಲ; ಕಾಮಿಯಲ್ಲ, ನಿಷ್ಕಾಮಿಯಲ್ಲ; ಆಶೆವಿದು ಅವವ ಆಮಿಷನಲ್ಲ; ಅವಗುಣವಿಲ್ಲದ ನಿರ್ಗುಣಿ ನೋಡಯ್ಯಾ! ನಿರಂತರ ಸುಖಿ, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣ ||
೨೧
ಸ್ಥಲವನರಿದೆಹೆನೆಂದಡೆ ಕುಳವನರಿಯಲೆಬೇಕು, ಕುಳವನರಿದೆಹೆನೆಂದಡೆ ಭ್ರಾಂತು ಸೂತಕವಿಲ್ಲ, ಕಂಡಯ್ಯಾ ! ಲಿಂಗದಲ್ಲಿ ತನುಮನ ಬಯಲಾದ ನಿಜಲಿಂಗೈಕ್ಯಂಗೆ ಲಿಂಗದೇವಾ ಎಂದು ಉಪಚರಿಸಲುಂಟೇ ಆಗಮ ಮುನ್ನವೆ ಹಿಂಗಿತ್ತು, ಆಚಾರ ಮೀರಿತ್ತು; ಕೂಡಲ ಚನ್ನಸಂಗಯ್ಯಾ ನಿಮ್ಮ ಶರಣ ಸುಚರಿತ್ರಂ ಭೋ ||
೨೨
ಲಿಂಗಸ್ಥಲ ಲಿಂಗದಲ್ಲಿಯೇ ನಿಂದಿತ್ತು; ಜಂಗಮಸ್ಥಲ ಜಂಗಮದಲ್ಲಿಯೇ ನಿಂದಿತ್ತು; ಪ್ರಸಾದ ಸ್ಥಲ ಪ್ರಸಾದದಲ್ಲಿಯೇ ನಿಂದಿತ್ತು; ಕೂಡಲಚನ್ನಸಂಗಯ್ಯಾ ನಿಮ್ಮ ಶರಣಂಗೆ ||
ಶ್ರೀಮದ್ಬ್ರಹ್ಮಜ್ಞಾನಿಯಪ್ಪ ಶರಣನ ಪ್ರಥಮಸ್ಥಲ ಸಮಾಪ್ತ ||
೫೧. ಆಶಾಲಾಂಛನ ನಿರಸನಸ್ಥಲ
ಇಂತಪ್ಪ ಸ್ಥಳಕುಳವನರಿದಾಚರಿಸಿ ಪರಮ ಜಂಗಮಸ್ಥಲ ಸಂಪನ್ನನಾಗಿ ಜೀವಭಾವದಿಂದ ಲೋಕವನಾಶ್ರಯಿಸುವ ಆಶೆ ಲಘುವೆಂದರಿದು ಆ ಆಶಾಪಾಶವ ಹರಿದು, ನಿರಾಶಭರಿತನಾಗಿ ಸಹಜ ನಿರಾಭಾರಿಯಾದ ಬ್ರಹ್ಮಜ್ಞಾನಿಯಪ್ಪ ಮಹಾಘನ ಶರಣನ ಆಶಾಲಾಂಛನ ನಿರಸನ ಸ್ಥಲ ||
ಗ್ರಂಥ |
ಜಗತಾಂ ಪತಿರರ್ಥಿತ್ವಾದ್ವಿಷ್ಣುರ್ವಾಮನತಾಂ ಗತಃ
ಅಧಿಕಃ ಕಃ ತಸ್ಮಾದ್ಯೋನಯಾಸ್ಯತಿ ಲಾಘವಂ ||  || ೧ ||
ವ್ಯಾಧೀನಾಮಾಕರಂ ತೋಯಂ ಪಾಪಾನಾಮಾಕರಂ ಸ್ತ್ರೀಯ
ನಾಶಾನಾಮಾಕರಂ ಕ್ರೋಧ ಆಶಾ ಪರಿಭವಸ್ತಥಾ ||  || ೨ ||
ಆಶಾಯ ವೇಷಧಾರೀ ಚ ವೇಷಾಚ್ಚ ಗ್ರಾಸ ಸಂಭವಃ
ಗ್ರಾಸಚ್ಚ ದೋಷ ಸಂಭೂತಿಸ್ತಸ್ಮಾದಾಶಾಂ ಪರಿತ್ಯಜೇತ್‌ ||  || ೩ ||
ಆಶಾಯಾಶ್ಚತು ಯೇ ದಾಸಾಸ್ತೇ ದಾಸಾಃ ಸರ್ವಲೋಕಸ್ಯ
ಆಶಾ ತು ಯೇಷಾಂ ದಾಸೀ ಚ ತೇಷಾಂ ದಾಸಯತೇ ಲೋಕಃ ||  || ೪ ||
ಆಶಾ ಚ ನರಕಂ ಚೈವ ನಿರಾಶಾ ಮುಕ್ತಿರೇವಚ
ಆಶಾ ನಿರಾಶಾ ಹೀನಾ ಯೇ ತತ್ಸುಖೇನ ಸಮಂ ನ ಹಿ ||  || ೫ ||
ವಚನ |
೧
ಆಸೆಯಿಂದ ಬಿಟ್ಟು ಕಿರಿಯರಿಲ್ಲ; ನಿರಾಶೆಯಿಂದ ಬಿಟ್ಟು ಹಿರಿಯರಿಲ್ಲ; ದಯದಿಂದ ಬಿಟ್ಟು ಧರ್ಮವಿಲ್ಲ; ವಿಚಾರದಿಂದ ಬಿಟ್ಟು ಸಹಾಯಿಗಳಿಲ್ಲ ಸಚರಾಚರಕ್ಕೆ ಸಕಳೇಶ್ವರನಿಂದ ಬಿಟ್ಟು ದೈವವಿಲ್ಲ ||
೨
ಹೊರವೇಷದ ವಿಭೂತಿ ರುದ್ರಾಕ್ಷಿಯನ್ನು ಧರಿಸಿಕೊಂಡು ವೇದಶಾಸ್ತ್ರ ಪುರಾಣ ಆಗಮದ ಬಹುಪಾಠಿಗಳು, ಅನ್ನ, ಹೊನ್ನು, ವಸ್ತ್ರವ ಕೊಡುವನ ಬಾಗಿಲ ಕಾಯ್ದು ಮಣ್ಣ ಪುತ್ಥಳಿಯಂತಿಹ ನಿತ್ಯನಿಯಮದ ಹಿರಿಯರುಗಳು, ಅದೆಂತೆಂದಡೆ: ವೇದವೃದ್ಧಾ ವಯೋವೃದ್ಧಾಃ ಶಾಸ್ತ್ರವೃದ್ಧಾಃ ಬಹುಶ್ರುತಾ ಇತ್ತೇತೇ ಧನವೃದ್ಧಸ್ಯ ದ್ವಾರೇ ತಿಷ್ಠಂತಿ ಕಿಂಕರಾಃ, ಎಂದುದಾಗಿ, ಎಲ್ಲ ಹಿರಿಯರುಗಳು ಲಕ್ಷ್ಮಿಯ ದ್ವಾರಪಾಲಕರಾದರು, ಗುಹೇಶ್ವರಾ ||
೩
ಅನ್ನದಾನಿ ವಸ್ತ್ರದಾನಿ, ಹಿರಣ್ಯದಾನಿಗಳ ಮನೆಯ ಬಾಗಿಲ ಕಾದಿಪ್ಪರಯ್ಯಾ, ಬಹುವಿಧದ ವೇಷಧಾರಿಗಳು! ಅದೆಂತೆಂದಡೆ : ವಯೋವೃದ್ದಾಸ್ತಪೋ ವೃದ್ಧಾ ವೇದವೃದ್ಧಾ ಬಹುಶ್ರುತಾ ಸರ್ವೇ ಕಾಂಚನ ವೃದ್ಧಸ್ಯ ದ್ವಾರೇ ತಿಷ್ಠಂತಿ ಕಿಂಕರಾಃ ಎಂದುದಾಗಿ, ದೈನ್ಯವ ಬಿಟ್ಟಿಪ್ಪ ನಿರಾ ಭಾರಿಗಳ ತೋರಿ ಬದುಕಿಸಯ್ಯಾ ಕೂಡಲಚನ್ನಸಂಗಮದೇವಾ ||
೪
ಮುಸುರೆಯ ಮಡಕೆಯ ನೊಣ ಮುತ್ತಿಕೊಂಡಿಪ್ಪಂತೆ ಕಸವುಳ್ಳ ಹೊಲದಲ್ಲಿ ಪಶುಗಳು ನೆರದಿಪ್ಪಂತೆ, ಅನ್ನ, ಉದಕ, ಹೊನ್ನು, ವಸ್ತ್ರವುಳ್ಳ ದೊರೆಯ ಬಾಗಿಲ್ಲಲಿ ಬಹುಭಾಷೆಯ ಹಿರಿಯರುಗಳು ನೆರೆದುಕೊಂಡಿಪ್ಪರು! ಗುಹೇಶ್ವರಾ, ನಿಮ್ಮ ಶರಣರು ಆಶಾಪಾಶವಿರಹಿತರು ||
೫
ಆಶೆಯೆಂಬ ಶೂಲದ ಮೇಲೆ ವೇಷವೆಂಬ ಹೆಣನ ಕುಳ್ಳಿರಿಸಿ, ದೇಶದ ಮೇಲುಳ್ಳ ಹಿರಿಯರು ಹೀಗೆ ಸವೆದು ಹೋದರು ನೋಡಾ! ಆಶೆಯ ಮುಂದಿಟ್ಟುಕೊಂಡು ಸುಳಿವ ಹಿರಿಯರ ಕಂಡು ಹೇಸಿಕೆಯಾಯಿತ್ತು ಕಾಣಾ, ಗುಹೇಶ್ವರಲಿಂಗಕ್ಕೆ, ಸಂಗನಬಸವಣ್ಣಾ ||
೬
ಲೋಕದವರನೊಂದು ಭೂತ ಸೋಂಕಿದಡೆ ಆ ಭೂತದಿಚ್ಛೆಯಲ್ಲದೆ ತಮಿಚ್ಚೆಯಲ್ಲ ನೋಡಾ, ವೇಷಧಾರಿ ಆಸೆಯಿಂದ ಘಾಸಿಯಾಗಲೇಕಯ್ಯಾ? ಆನೆಯ ಚೋಹವ ತೊಟ್ಟು, ನಾಯಾಗಿ ಬಗಳುವ ಮಾನವರನೇನೆಂಬೆ ಗುಹೇಶ್ವರಾ? ||
೭
ಜಗದ ಕರ್ತನ ಕೈಯಲ್ಲಿ ಹಿಡಿದುಕೊಂಡು ಮನೆಮನೆದಪ್ಪದೇ ತಿರುಗುವ ತುಡುಗುಣಿ ನಾಯಂತೆ ಕಾಡಲಾಗದು ಭಕ್ತನ ! ಬೇಡಲಾಗದು ಭವಿಯ! ಕಾಡಿ, ಬೇಡಿ, ಕೊಂಡು ತಮ್ಮು ದರವ ಹೊರೆವಡೆ ಬೇಟೆಯ ನಾಯಿ ಮೊಲನ ಹಿಡಿದಂತೆ ಕಾಣಾ, ಗುಹೇಶ್ವರಾ ||
೮
ಹಸಿವು, ತೃಷೆ, ವ್ಯಸನಕ್ಕೆ ಕುದಿ ಕುದಿದು ಸಚರಾಚರದೊಳಗೆಲ್ಲ ಲಯವಾಗಿ ಹೋದರಲ್ಲ ಉದರವ ಹೊರೆವ ಕೋಟಿ ವೇಷಧಾರಿಗಳೆಲ್ಲ ಜಂಗಮವಪ್ಪರೇ? ಅಲ್ಲ! ಲಿಂಗಸ್ಥಲವನರಿಯರು, ಜಂಗಮಸ್ಥಲವನರಿಯರು, ಪ್ರಸಾದಸ್ಥಲ ವನರಿಯರು, ಇಂತೀ ತ್ರಿವಿಧಸ್ಥಲವನರಿಯದ ಕಾರಣ, ಅವರ ಗಾವಿಲರ ಮಕ್ಕಳೆಂಬೆ, ಕಲಿದೇವರ ದೇವಾ ||
೯
ಜಂಗಮ ಲಿಂಗವಾದಲ್ಲಿ, ಜಗದ ಜಂಗುಳಿಗಳ ಬಾಗಿಲ ಕಾಯದಿರಬೇಕು, ಒಡೆಯನ ಓಲಗವ ಬಂಟ ಕಾಯಬೇಕಲ್ಲದೆ ಬಂಟನ ನಿಳಯವನೊಡೆಯ ಕಾಯಬಲ್ಲನೇ? ಇಂತಿವನರಿದು, ರಾಜಮಂದಿರದಲ್ಲಿ, ಗ್ರಹಸ್ಥಾಶ್ರಮದಲ್ಲಿ ವೇಳೆಯನರಿದು ಭುಂಜಿಸಿಹೆನೆಂಬ ದರ್ಶನ ಜಂಗುಳಿಗಳಿಗೆ ಜಂಗಮಸ್ಥಲವಿಲ್ಲವೆಂದೆ ಸದಾಶಿವಮೂರ್ತಿಲಿಂಗವು ಅವರಂಗಕ್ಕೆ ಮುನ್ನವೇ ಇಲ್ಲವೆಂದೆ ||
೧೦
ರಚನೆ ರಂಜಕವ ನುಡಿವಾತ ಜಂಗಮವಲ್ಲ, ನರರ ಹಾಡಿ ಹೊಗಳಿ ಬೇಡುವಾತ ಜಂಗಮವಲ್ಲ, ನರರ ಕೈವಾರಿಸುವಾತ ಜಂಗಮವಲ್ಲ, ನರರ ಸ್ತುತಿಸುವಾತ ಜಂಗಮವಲ್ಲ, ಇದು ಕಾರಣ, ಕೂಡಲಚನ್ನಸಂಗಯ್ಯನಲ್ಲಿ ಪ್ರಭುವೇ ಜಂಗಮ, ಬಸವಣ್ಣನೇ ಭಕ್ತ ||
೧೧
ತನು ಬತ್ತಲಿದ್ದಡೇನೋ ಮನ ಶುಚಿಯಾಗದನ್ನಕ್ಕ? ಮಂಡೆ ಬೋಳಾದಡೇನೋ ಭಾವ ಬಯಲಾಗದನ್ನಕ್ಕ ಭಸ್ಮವ ಹೂಸಿದಡೆನೋ ಕರಣಾದಿಗುಣಂಗಳನೊತ್ತು ಮೆಟ್ಟಿ ಸುಡದನ್ನಕ್ಕ? ಈ ಆಶೆಯ ವೇಷದ ಭಾಷೆಗೆ ನೀ ಸಾಕ್ಷಿಯಾಗಿ, ಛೀ ಎಂಬ ಕಾಣಾ ಗುಹೇಶ್ವರಾ ||
೧೨
ಉಡಲು ಸೀರೆಯ ಕಾಣದೆ ಬತ್ತಲೆಯಿಪ್ಪರಯ್ಯಾ, ಉಣಲಶನವ ಕಾಣದೆ ಹಸಿದಿಪ್ಪರಯ್ಯಾ, ಮೀಯಲೆಣ್ಣೆಯ ಕಾಣದೆ ಮಂಡೆಯ ಬೋಳು ಮಾಡಿಕೊಂಡಿಪ್ಪರಯ್ಯಾ, ದಿಟದಿಂ ಬಿಡಿಸಬಾರದಂತೆ, ಈ ಸಟೆಯ ನಿಸ್ಸಂಸಾರವ ಧರಿಸಿಪ್ಪವರಿಗಂಜುವೆನು ಕಾಣಾ ಸಕಳೇಶ್ವರಾ ||
೧೩
ಅರಿವೆ ಗುರು, ಆಚಾರವೆ ಶಿಷ್ಯ, ಜ್ಞಾನವೆ ಲಿಂಗ, ಪರಿಣಾಮವೆ ತಪ, ಸಮತೆಯೆಂಬುದೆ ಯೋಗದಾಗು ನೋಡಾ! ಈಸುವನರಿಯದೆ ಲೋಕ ಬೋಳಾದಡೆ ಮಹಾಲಿಂಗ ಕಲ್ಲೇಶ್ವರ ದೇವರು ನಗುವರು ||
೧೪
ಅಕ್ಷರ ಪಂಚಕದ ನಿಕ್ಷೇಪವನರಿದಡೆ, ಬೋಳು; ಕುಕಷಿಯೊಳಗೈವತ್ತೆರಡಕ್ಷರದ ಲಕ್ಷಣ ವನರಿದಡೆ, ಬೋಳು; ಅಕ್ಷಯನಿಧಿ ಕೂಡಲಚನ್ನಸಂಗಯ್ಯಾ, ಭವಕ್ಕೆ ಬಾರದುದೆ ಬೋಳು ||
೧೫
ಕೂರಹು ಮುಟ್ಟದೆ, ಕೂದಲು ಹರಿಯದೆ ಬೋಳಾಗಬೇಕು, ಕಾಯ ಬೋಳೋ? ಕಪಾಲ ಬೋಳೋ? ಹುಟ್ಟುವುದು ಬೋಳೋ? ಹೊಂದುವುದು ಬೋಳೋ? ಹುಟ್ಟಿದೆ, ಹೊಂದದೆ ಹೋದುದು ಬೋಳು ಕಾಣಾ, ಗುಹೇಶ್ವರಾ ||
೧೬
ಕೇಶ ಕಾಷಾಯಾಂಬರ ವೇಷ ಲಾಂಛನವಾದಡೇನು? ಗ್ರಾಸಕ್ಕೆ ಭಾಜನರಲ್ಲದೆ ಲಿಂಗಕ್ಕೆ ಭಾಜನರಲ್ಲ! ಈ ಆಶೆಯ ವೇಷವ ಕಂಡಡೆ, ಕಾರಹುಣ್ಣಿಮೆಯ ಹಗರಣವೆಂಬೆ ಕಾಣಾ, ಕೂಡಲಚನ್ನಸಂಗಮದೇವಾ ||
೧೭
ಸಚರಾಚರದೊಳಗೆ ಆಶೆಯಿಂದ ತಿರುಗುವ ವೇಷ – ಲಾಂಛನ ದಾರಿಯ ತೋರದಿರಯ್ಯಾ ಎನಗೆ ಆಶೆಯ ನಿಃಕರಿಸಿದ ನಿರಾಶೆಯ ವೇಷವ ಕಂಡಡೆ ನೀ ಸರಿಯೆಂಬೆ ಕಾಣಾ ಕೂಡಲ ಚನ್ನಸಂಗಮದೇವಾ ||
೧೮
ವೇಷವನು ವೇಶಿಯನು ಸರಿಯೆಂಬೆ! ವೇಷವು ಲೋಕವ ಹಾರುವುದು, ವೇಶಿಯು ಲೋಕವ ಹಾರುವಳು, ವೇಷವ ತೊಟ್ಟು ಲೋಕವ ಹಾರದಿದ್ದಡೆ ಆತನೆ ಈಶ್ವರನೆಂಬೆ ಕಾಣಾ, ರಾಮನಾಥ ||
೧೯
ಆಶೆಯುಳ್ಳನ್ನಬರ ಆಶ್ರಯಿಸುವ ಆಶ್ರಯವು ದಾಸಿಯಿಂದ ಕರಕಷ್ಟ ಕಾಣಿರೋ ಅಯ್ಯಾ, ಆಶೆಯೇ ದಾಸಿ ಕಾಣಿರೋ! ನಿರಾಶೆಯೇ ಈಶಪದ ಕಾಣಿರಣ್ಣಾ ! ದಾಸತ್ವದ ಈಶತ್ವದ ಅನುವ ವಿಚಾರಿಸಿ ಆಶೆ ಅಡಗಿದಡೆ, ಅದೇ ಈಶಪದವು! ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೨೦
ಆಶೆಯುಳ್ಳಾತನೊಬ್ಬರಾಧೀನದಲ್ಲಿಪ್ಪನು ಆಶೆಯ ಕೊನೆಯನರಿದಾತ ಕೈಲಾಸದಾಚೆಯಲ್ಲಿಪ್ಪನೆಂದಾತ ನಮ್ಮ ಅಂಬಿಗಚೌಡಯ್ಯ ||
ಇಂತು ಆಶಾಲಾಂಛನ ನಿರಸನ ಸ್ಥಲ ಸಮಾಪ್ತ || 
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೧೫)
೫೨. ಮಾಯಾಭ್ರಾಂತಿ ನಿರಸನಸ್ಥಲ
ಇಂತಪ್ಪ ಆಶಾಲಾಂಛನ ನಿರಸನವಂ ಮಾಡಿ ರಜ್ಜು – ಸರ್ಪ, ಸ್ಥಾಣು – ಚೋರ, ಮಹೇಂದ್ರ ಜಾಲ – ಮರೀಚಿಕಾ – ಜಲದಂತೆ ಸಂಕಲ್ಪ ಭ್ರಾಂತಿಯಿಂ ತೋರುವ ದೇಹಾದಿ ಮಾಯಿಕವಂ ವಿಕಲ್ಪ ವಿವೇಕದಿಂದಿಲ್ಲವೆಂದರಿಂದ ಬ್ರಹ್ಮಜ್ಞಾನಿಯಪ್ಪ ಮಹಾಘನಮಹಿಮ ಶರಣನ ಮಾಯಾಭ್ರಾಂತಿ ನಿರಸನ ಸ್ಥಲ ||
ವೃತ್ತ |
ಆಲೋಕಯೇ ಯದಿ ಬಹಿಃಕರಣ ಪ್ರಸಂಗೇ
ಯಸ್ಮಿನ್ಮನಶ್ಯವಗತಂ ನಿಜತತ್ವರೂಪಂ
ತತ್ರಾವಲೋಕನ ಮುಖೇ ಸ್ಥಿತಮಾತ್ಮಾಲೀನಂ
ಆತ್ಮೈವ ಚಿತ್ರಪಟ ಚಿತ್ರಿತ ಯೋವತಸ್ಥೇ ||  || ೧ ||
ಗ್ರಂಥ |
ಸಂದೇಹಸ್ಥಲಮಾಕ್ರಾಂತಾ ಯೋಗಿನಾಮಪಿ ಬುದ್ಧಯಃ
ರೌತ್ರೌ ವಲ್ಮೀಕಸಂಬಂಧಾ ರಜ್ಜುಸ್ಸರ್ಪ ಪ್ರಯುಜ್ಯತೇ ||  || ೨ ||
ಸ್ಥಾಣುಚೋರಧಿಯಾ ಸರ್ವೇ ಮೂಢಾ ಯದ್ವತ್‌ಪಲಾಯಿತಾಃ
ಚಿದಾನಂದಮಯಂ ಲೋಕಂ ಮೂಢೋ ಮಿಥ್ಯೇತಿ ಮನ್ಯತೇ ||  || ೩ ||
ವಚನ |
೧
ತಪ್ಪಿ ನೋಡಿದಡೆ, ಮನದಲ್ಲಿ ಅಚ್ಚೊತ್ತಿದಂತಿದ್ದಿತ್ತು, ಇಪ್ಪೆಡೆಯ ನೋಡಿದಡೆ ಇಲ್ಲದಂತಾಯಿತ್ತು, ತೆಪ್ಪದ ಜಲಧಿಯ ಪಾದಘಾತದಂತೆ ಕರ್ತೃತ್ವವೆಲ್ಲಿಯದೋ ಗುಹೇಶ್ವರಾ ||
೨
ಊರದ ಚೇಳಿನ ಏರದ ಬೇನೆಯಲ್ಲಿ ಮೂರುಲೋಕವೆಲ್ಲಾ ನರಳುತ್ತಿದೆ ನೋಡಾ! ಹುಟ್ಟಿದ ಗಿಡುವಿನ ಬಿಟ್ಟೆಲೆಯನೇ ತಂದು ಮುಟ್ಟದೆ ಪೂಸಲು ಮಾಬುದು ಗುಹೇಶ್ವರಾ ||
೩
ಇಲ್ಲವ ಕುತ್ತವ ಕೊಂಡು, ಬಲ್ಲವರ ಬಾಯ ಹೊಗಹೋದಡೆ ಬಲ್ಲಬಲ್ಲವರು ಆ ಬಲೆಯಲ್ಲಿ ಅಲ್ಲತ್ತಗೊಳುರ್ತಿದರು, ಇದೆಲ್ಲಿಯ ಕುತ್ತವೆಂದು ತಿಳಿದು ವಿಚಾರಿಸಲು ಅದೆಲ್ಲಿಯ ಬಯಲಾಯಿತ್ತು ಗುರುಸಿದ್ಧಮಲ್ಲ ||
೪
ಮುಂಡವ ಹೊತ್ತುಕೊಂಡು ಮಂಡಲಕ್ಕೆ ಹೋದಡೆ ಮಂಡಲದ ಹೆಮ್ಮೆಕ್ಕಳೆಲ್ಲ ಆ ಮುಂಡವ ನೋಡುತ್ತಿದ್ದರು ಇತ್ತ ತಾರುಮಾ, ಇತ್ತ ತೋರಿಮಾ, ಎನುತ್ತ ನೆರೆದು ಮುಂಡವ ಕೊಂಡಾಡುತ್ತಿದ್ದರು, ಇದರ ತಲೆ ಎತ್ತ ಹೋಯಿತ್ತೆಂಬಲ್ಲಿಯೆ ಅಡಗಿತ್ತು ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ, ಇಲ್ಲ ಎಂದುದಾಗಿ ||
೫
ನೀರೊಳಗೊಂದು ನೆಳಲು ಸುಳಿಯಿತ್ತಲ್ಲಾ! ನೆಳಲೊಳಗೊಂದು ಹೊಳೆವ ಶಬ್ದವು, ಅದು ನಮ್ಮೆಲ್ಲ ಸೊಮ್ಮಲ್ಲ, ಅಮ್ಮಿದರಾಯಿತ್ತು, ನೆಮ್ಮಿದರಳಿಯಿತ್ತು ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ, ಇಲ್ಲ ಬಯಲು ||
೬
ನೆಳಲ ಹೂಳಿಹೆನೆಂದು ಬಳಲುತ್ತಿದೆ ಜಗವೆಲ್ಲ, ನೆಳಲು ಸಾಯಬಲ್ಲುದೆ? ಅಂಗ ಪ್ರಾಣಿಗಳು ಸಮುದ್ರದಾಚೆಯ ತಡಿಯಲ್ಲಿ ಕಳ್ಳನ ಕಂಡು, ಇಲ್ಲಿಂದ ಮುನಿದು ಬೈದಡೆ, ಅವ ಸಾಯಬಲ್ಲನೇ? ಭುವದ ಹೊದ್ದ ಹೊಲಿಗೆಯ ಭೇದವನರಿಯರು! ಕಾಮಿಸಿದರುಂಟೆ ನಮ್ಮ ಗುಹೇಶ್ವರ ಲಿಂಗವು? ||
೭
ಹುಲ್ಲ ಮನುಷ್ಯನ ಕಂಡು ಹುಲ್ಲೆ ತಾ ಬೆದರುವಂತೆ, ಇಲ್ಲದ ಶಂಕೆಯನುಂಟೆಂಬನ್ನಕ್ಕ, ಅದರಲ್ಲಿಯೇ ರೂಪಾಯಿತ್ತು, ಹೇಡಿಗಳನೇಡಿಸಿ, ಕಾಡಿತ್ತು! ಸಿಮ್ಮಲಿಗೆಯ ಚನ್ನರಾಮನೆಂಬ ಭಾವದಗಸಣಿ ||
೮
ಸಂಜೆ ಮಂಜಿನ ಕಪ್ಪು! ಅಂಜಿದಡೆ ಆ ಶಂಕೆ ಅಲ್ಲಿಯೆ ತದ್ರೂಪಾಗಿ ನಿಂದಿತ್ತು; ಅದು ತನ್ನ ಭಾವದ ನಟನೆ ನಡೆವನ್ನಕ್ಕ ನಡೆಯಿತ್ತು, ಅದನರಿದಡೆ ಹಿಂದೆ ಹುಸಿ ಮುಂದೆ, ಕೂಡಲಚನ್ನಸಂಗಯ್ಯನ ನಿಲವು ತಾನೆ ||
೯
ಪುರುಷನ ಮುಂದೆ ಮಾಯೆ ಸ್ತ್ರೀಯೆಂಬ ಅಭಿಮಾನವಾಗಿ ಕಾಡುವುದು, ಸ್ತ್ರೀಯ ಮಂದೆ ಮಾಯೆ ಪುರುಷನೆಂಬ ಅಭಿಮಾನವಾಗಿ ಕಾಡುವುದು, ಲೋಕವೆಂಬ ಮಾಯೆಗೆ ಶಿವಶರಣರ ಚರಿತ್ರ ಮರುಳಾಗಿ ತೋರುವುದು, ಚನ್ನಮಲ್ಲಿಕಾರ್ಜುನನೊಲಿದ ಶರಣಂಗೆ ಮಾಯೆಯೂ ಇಲ್ಲ, ಮರುಹೂ ಇಲ್ಲ, ಅಭಿಮಾನವೂ ಇಲ್ಲ, ಹಿರಿದಪ್ಪ ಮಾಯೆಯನೆಂತು ಕೆಡಿಸುವನೆಂದು ಬೆಂಬೀಳದಿರುವ ಮರುಳೇ, ಮಾಯೆ ದಿಠಕ್ಕೆ ಇಲ್ಲ! ಇಲ್ಲದುದನೆಂತು ಕೆಡಿಸುವಿರೋ? ತನ್ನನರಿದಡೆ ಸಾಕು; ಅರಿದೆನರಿಯೆನೆಂಬುದು ಮಾಯೆ ಆ ಮಾಯೆ ನಿನಗಿಲ್ಲ; ನಿಜ ನೀನೆ, ಸಿಮ್ಮಲಿಗೆ ಚನ್ನರಾಮಾ ||
೧೦
ಅರಿವು, ಅರಿವಿನ ಮುಂದಣ ಅರಿವುದದೇನೋ! ಅರಿವಿನ ಎರಡರ ಅರಿವು ನಿಷ್ಪತ್ತಿ! ಮಾಯೆ ಮುಂದಡಗಿತ್ತಲ್ಲಾ! ಅರಿದಡೆ ಹಿಂದಾಯಿತ್ತು, ಮರೆದಡೆ ಮುಂದಾಯಿತ್ತು ಚಿಕ್ಕಯ್ಯ ಪ್ರಿಯ ಸಿದ್ಧಲಿಂಗ, ಇಲ್ಲ, ಇಲ್ಲ, ನಿಲ್ಲು ಮಾಣು ||
೧೧
ಇಲ್ಲದ ಮಾಯೆಯನುಂಟುಮಾಡಿಕೊಂಡು ಬಲ್ಲತನಕ್ಕೆ ಬಾಯಬಿಡಲೇಕೋ! ಇಲ್ಲದ ಮಾಯೆಯನಿಲ್ಲೆಂದರಿಯದೆ ತಲ್ಲಣಿಸಿ ಬಾಯ ಬಿಡಲೇಕೋ? ಎಲ್ಲವ ತನ್ನ ತಾ ತಿಳಿದು ನೋಡಿದಡೆ ಕೂಡಲಚನ್ನಸಂಗ ತಾನೆ, ಬೇರಿಲ್ಲ ||
೧೨
ತಾನಿದಿರೆಂಬ ಮಾಯೆ ತೋರಿತ್ತಾಗಿ, ತಾನಲ್ಲ ಈ ತೋರುವುದು, ಉಳುಮೆ ಜ್ಞಾನಾನಂದ ಪರಿಪೂರ್ಣ ತಾನೆಂಬುದನಾರೂ ಅರಿಯರಲ್ಲಾ, ತಿಳಿದು ನೋಡಲಿಲ್ಲಾಗಿ ನಿಜಸಿದ್ಧ ನೀನೆ, ಸಿಮ್ಮಲಿಗೆಯ ಚನ್ನರಾಮಾ ||
೧೩
ಗ್ರಾಮದ ಮಧ್ಯದಲ್ಲೊಂದು ಸತ್ತ ಹೆಣನಿರುತ್ತಿರಲು, ಗ್ರಾಮವ ಸುತ್ತಿ ಬರುತ್ತಿಹರಕ್ಕಸಿಯದ ಕಂಡು, ಗ್ರಾಮವೆನ್ನ ಕಾವಲು, ಗ್ರಾಮದಲ್ಲಿ ನಾನಿಪ್ಪೆನು, ಇದಾರೋ ಕೊಂದವರು? ಕೈಮುಟ್ಟಿ ಕೊಲ್ಲದ ಮುನ್ನವೇ ಸತ್ತಿತ್ತು, ಗ್ರಾಮದ ಕೆಡಿಸಿತ್ತು, ಅಲ್ಲಿದ್ದವರಿಗುಪಟಳವಾಯಿತ್ತೆನುತ ಗ್ರಾಮವ ಬಿಟ್ಟು ಹೋಯಿತ್ತು, ಕೂಡಲಚನ್ನಸಂಗಯ್ಯಾ ||
ಇಂತು ಮಾಯಾಭ್ರಾಂತಿ ನಿರಸನಸ್ಥಲ ಸಮಾಪ್ತ ||
೫೩
ನಿಸ್ಸಂಗಚಾರಿತ್ರ ಸ್ಥಲ
ಇಂತಪ್ಪ ಮಾಯಾಭ್ರಾಂತಿ ನಿರಸನವಂ ಮಾಡಿ, ಮನವು ಮಹದಲ್ಲಿ ವಿಶ್ರಾಂತಿಯನೈದಿ, ತನು ಸರ್ವಸಂಗದೊಳಿದ್ದು, ಆ ಸಂಗರಹಿತನಾಗಿ ಇರ್ದ ಬ್ರಹ್ಮಜ್ಞಾನಿಯಪ್ಪ ಮಹಾಘನ ಶರಣನ ನಿಸ್ಸಂಗಚಾರಿತ್ರ ಸ್ಥಲ ||
ವೃತ್ತ |
ಪುಂಖಾನುಪುಂಖ ವಿಷಯೇಕ್ಷಣ ತತ್ವರೋsಪಿ
ಬ್ರಹ್ಮಾವಲೋಕನನಿರೂಢಮನಾಶ್ಚಯೋಗೀ
ಸಂಗೀತ ತಾಲ ಲಯ ವಾದ್ಯ ಸುಸಂಗತೋsಪಿ
ಮೌಲಿಸ್ಥಕುಂಭಪರಿರಕ್ಷಣಧಿರ್ನಟೀವ ||  || ೧ ||
ಗ್ರಂಥ |
ದಾಸೀಚಿತ್ತಂ ಯಥಾಕುಂಭೇ ವೇಶ್ಯಾಚಿತ್ತಂ ಯಥಾ ಧನೇ
ಪದ್ಮಪತ್ರಂ ಜಲೇ ಭಿನ್ನಂ ಯೋಗೀಚಿತ್ತಂ ತಥಾ ಶಿವೇ ||  || ೨ ||
ಪರಪುರುಷರತಾನಾರೀ ಭರ್ತಾರಮನುವರ್ತತೇ
ಪರಬ್ರಹ್ಮತತೋಯೋಗೀ ಸಂಸಾರಮನುವರ್ತತೇ ||  || ೩ ||
ವಚನ |
೧
ಆತ್ಮ ಸಂಗವಾದವರ್ಗೆ ಬಹಿರ್ಭಾವವಿಲ್ಲ, ಇಂದ್ರಿಯಂಗಳು ಲಿಂಗವಾದವರ್ಗೆ ಸೂತಕವಿಲ್ಲ, ಕರಣಂಗಳು ಲಿಂಗವಾದವರ್ಗೆ ಹಿಂದುಮುಂದೆಂಬ ಸಂಶಯವಿಲ್ಲ, ಲಿಂಗಾಲಯ ಮನವಾದವರ್ಗೆ ಇಹಪರವೆಂಬ ಸಂಬಂಧವಿಲ್ಲ, ಲೋಕದಂತೆ ನಡೆವರು, ಮಾಯಾ ಮೋಹ ದಂತಿಪ್ಪರು! ತನು ವ್ಯವಹರಿಗಳಲ್ಲದೆ ಮನವು ಮಹದಲ್ಲಿ ಪರಿಣಾಮಿಗಳು, ನೋಡಾ! ಇಂತಲ್ಲದೆ, ಲಿಂಗಾನುಭವ – ಸುಖಿಗಳ ಲೋಕದ ಪ್ರಪಂಚಗಳೆಂದಡೆ, ಮನೋಮಧ್ಯದೊಳಿಪ್ಪ ಜ್ಯೋತಿರ್ಲಿಂಗ ನಗದಿಹನೆ ಗುಹೇಶ್ವರಾ ||
೨
ಅರಿವ ಬಚ್ಚಿಟ್ಟುಕೊಂಡು ಮರೆಯ ಮಾನವರಂತೆ ಕುರುಹಿನ ಹೆಸರಲ್ಲಿ ಕರೆದಡೆ ‘ಓ’ ಎನುತಿಪ್ಪವರು, ನರರೇ ಅಯ್ಯಾ, ನಿಮ್ಮ ಶರಣರು? ಕುರುಹಿಲ್ಲ ಲಿಂಗಕ್ಕೆ, ತೆರಹಿಲ್ಲ, ಶರಣಂಗೆ! ಬರಿಯ ಸಂಸಾರವ ಬಳಸಿಯೂ ಬಳಸದಂತಿಪ್ಪರು ಮಹಾಲಿಂಗ ಕಲ್ಲೇಶ್ವರಾ, ನಿಮ್ಮ ಶರಣರು ||
೩
ಲಿಂಗದೊಳಗಿಂದುದಯಿಸಿ ಅಂಗಡಿವಿಡಿದಿಪ್ಪವರ ಇಂಗಿತವನೇನ ಬೆಸಗೊಂಬಿರಯ್ಯಾ? ಅವರ ನಡೆಯೇ ಆಗಮ, ಅವರ ನುಡಿಯೇ ಪರಮಾಮೃತ ಅವರ ಲೋಕದ ಮಾನವರೆಂದೆನ ಬಹುದೇ ಅಯ್ಯಾ? ಅದೆಂತೆಂದಡೆ, ವೃಕ್ಷಾದ್ಭಭವಂತಿ ಬೀಜಾನಿ ತದ್‌ವೃಕ್ಷೋಲೀಯತೇ ಪುನಃ, ರುದ್ರಲೋಕಂ ಪರಿತ್ಯಜ್ಯ ಶಿವಲೋಕಂ ಪ್ರವಿಶ್ಯತಿ, ಎಂದುದಾಗಿ, ಅಂಕೋಲೆಯ ಬೀಜ ತರುವನಪ್ಪಿದಂತೆ ಅಪ್ಪಿದರು ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣರು ||
೪
ಲಿಂಗಾಭಿಮಾನಿಗೆ ಅಂಗಾಶ್ರಯಾಭಿಮಾನವಿಲ್ಲ ನೋಡಾ! ಬಂದುದೇ ಪರಿಣಾಮ, ನಿಂದುದೇ ನಿವಾಸ, ಅದು ಇದು ಎಂಬುದಿಲ್ಲ ಕೂಡಲಚನ್ನಸಂಗಯ್ಯನ ಶರಣಂಗೆ ||
೫
ಭವಕ್ಕೆ ಹುಟ್ಟುವನಲ್ಲ, ಸಂದೇಹ ಸೂತಕಿಯಲ್ಲ, ಆಕಾರ ನಿರಾಕಾರನೂ ಅಲ್ಲ, ನೋಡಯ್ಯಾ, ಕಾಯ ವಂಚಕನಲ್ಲ, ಜೀವವಂಚಕನಲ್ಲ, ಶಂಕೆಯಿಲ್ಲದ ಮಹಾಮಹಿಮ ನೋಡಯ್ಯಾ ಕೂಡಲಚನ್ನಸಂಗಯ್ಯನ ಶರಣನುಪಮಾತೀತನು ||
೬
ಇಹಪರನಲ್ಲ, ಪರಾಪರನಲ್ಲ, ಕಾಮಿಸಿ ಕಾಮಿಯಲ್ಲ, ಅನಾಯಸ ನಿರಂಜನನು ಸಿದ್ಧ ಸೋಮನಾಥ, ನಿಮ್ಮ ಶರಣ ಬಳಸಿ ಬಳಸುವನಲ್ಲ ||
೭
ಮಗಂಗೆ ತಂದೆಯಾಗಿರುವಹ; ತಂದೆಗೆ ಮಗನಾಗಿರುವಹ; ಹೆಂಡತಿಗೆ ಗಂಡನಾಗಿರುವಹ, ಊರಿಗೆ ಒಕ್ಕಲಾಗಿರುವಹ, ಮಸಣಕ್ಕೆ ಹೆಣನಾಗಿರುವಹ ಸಕಳೇಶ್ವರದೇವಾ ನಿಮ್ಮ ಶರಣನ ಪರಿ ಬೇರೆ ||
೮
ಲೋಕಾಚಾರಿಯಲ್ಲ ಶರಣ, ಸ್ತುತಿನಿಂದೆಯಿಲ್ಲದ ಶರಣ, ಶತ್ರುಮಿತ್ರರಿಲ್ಲದ ಶರಣ, ಸಂಪತ್ತು ಆಪತ್ತುಗಳಿಲ್ಲದ ಶರಣ, ಸುಳಿದು ಸೂತಕಿಯಲ್ಲ, ನಿಂದು ಬದ್ಧನಲ್ಲ ಕಲಿದೇವರ ದೇವಯ್ಯಾ, ನಿಮ್ಮ ಶರಣ ಪ್ರಭುದೇವರು ||
೯
ಲಿಂಗದೊಳಗಣ ಬೀಜ ಜಂಗಮದಲುತ್ಪತ್ತ, ಕಾಯಗುಣವಿಲ್ಲವಾಗಿ ಸಂಸಾರ ಭಯವಿಲ್ಲ, ಅಂತರಂಗ ಶುದ್ಧಾತ್ಮ ನಿಸ್ಸಂಗಿ ಜಂಗಮ, ಕೂಡಲಚನ್ನಸಂಗಮದೇವಾ ||
೧೦
ಸಂಗವಿಡಿದಂತೆ ಸಂಗವಿಡಿದು ನೋಡಿದೆಡೆ, ಶರಣ ಸಂಗಸೂತಕಿಲ್ಲ, ಲಿಂಗಪತಿಚೇತನ ಸಂಗವಂತನೆಂದೆನ್ನದಿರು, ಶರಣನು ಮನಬಂದಂತೆ ಮಾಡುವ, ಅರಿದು ಸಕಳಾಗಮಾಚಾರ್ಯನಪ್ಪ, ಅಹುದಾಗದೆಂಬವರಿಲ್ಲ ನೋಡಾ ಕೂಡಲಚನ್ನಸಂಗನ ಶರಣ ಸಂಗಿಯಲ್ಲ, ನಿಸ್ಸಂಗಿಯಲ್ಲ ||
ಇಂತು ನಿಸ್ಸಂಗಚಾರಿತ್ರ ಸ್ಥಲ ಸಮಾಪ್ತ ||
೫೪. ನಿರ್ಲೇಪಚಾರಿತ್ರ ಸ್ಥಲ
ಇಂತು ನಿಸ್ಸಂಗಚಾರಿತ್ರ ಸಂಪನ್ನನಾಗಿ ಸಕಲ ಪ್ರಪಂಚಿನೊಳಗೆ ಹುಡಿ ಹತ್ತದ ಹಾಳಿಯಂತೆ, ಕಾಡಿಗೆ ಹತ್ತದಾಲಿಯಂತೆ, ನೇಯಿಹತ್ತದ ನಾಲಗೆಯಂತೆ, ಬಿಸಿಲು ಮಳೆಯಲ್ಲಿ ನಾದದಂತೆ, ತಾವರೆಯಲೆಯೊಳಗಣ ನೀರಿನಂತಿದ್ದಿರವೆ ಉಂಡು ಉಪವಾಸಿ, ಬಳಸಿ ಬ್ರಹ್ಮಚಾರಿಯಾಗಿರ್ದ ಬ್ರಹ್ಮಜ್ಞಾನಿಯಪ್ಪ ಮಹಾಘನಶರಣನ ನಿರ್ಲೇಪಚಾರಿತ್ರ ಸ್ಥಲ ||
ಗ್ರಂಥ |
ಯಥಾ ರವಿಸ್ಸರ್ವರಸಾಂಶ್ಚ ಪೀತ್ವಾ
ಹುತಾಶನಸ್ಸರ್ವಹುತಂ ವಿಭಕ್ಷ್ಯ
ತಥೈವ ಯೋಗೀ ವಿಷಯಾಂಶ್ವ ಭುಂಕ್ತ್ವಾ
ನ ಲಿಪ್ಯತೇ ಕರ್ಮ ಶುಭಾಶುಭೈಶ್ವ ||  || ೧ ||
ತೈಲಮಿವ ತಿಲಶರೀರೇ ಬೋಧಸ್ಸವಾಂಗ ಮಧ್ಯಪರಿಪೂರ್ಣಃ
ಪಶ್ಯತಿ, ಶ್ರುಣೋತಿ, ಜಿಘ್ರತಿ, ರಸ್ಯತಿ, ಸಂಪ್‌ಋಶತಿ ನಿತ್ಯರ್ಲೇಪಃ ||  || ೨ ||
ಮಮ ಸಾಹಿತ್ಯ ಭಕ್ತಾಶ್ಚ ತಮೋಮಯಾ ವಿವರ್ಜಿತಾಃ
ಮೇಘ ನಿರ್ಮಲ ತೋಯಾನಿ ಜಲಪತ್ರಂ ನ ದಾರಯೇತ್‌ ||  || ೩ ||
ಸರ್ಪಿಷಾ ಲಿಪ್ಯತೇ ಪಾಣೀ ರಸನಾ ವೈ ನ ಲಿಪ್ಯತೇ
ಯಥಾ ಕಾಲಿಕಯಾ ದೃಷ್ಟಿಃ ಸಂಪೃಕ್ತಾsಪಿ ನ ಲಿಪ್ಯತೇ ||  || ೪ ||
ವಿರಕ್ತೋ ವಾನುರಕ್ತೋ ವಾ ಸ್ತ್ರೀಭ್ವಾದಿ ವಿಷಯೇಷ್ವಪಿ
ಕುರ್ವನ್ನಪಿ ನ ಲಿಪ್ಯತೇ ಪದ್ಮಪತ್ರಮಿವಾಂಭಸಿ ||  || ೫ ||
ಯದ್ವನ್ಮಂತ್ರಬಲೋಪೇತಂ ಕ್ರೀಡಾ ಸರ್ಪೋನ ದಂಶತಿ
ಕ್ರೀಡೋ ನ ದಂಶ್ಯತೇ ಯೋಗೀ ತದ್ವದಿಂದ್ರಿಯ ಪನ್ನಗೈಃ ||  || ೬ ||
ಗರುಡಶ್ಚಾಹಿಪಾಶೇ ನ ರಜ್ಜುಪಾಶೇ ನ ಪಾವಕಃ
ಯೋಗೀ ಸಂಸಾರಪಾಶೇನ ನ ಚ ಬದ್ಧೋ ನ ಬಧ್ಯತೇ ||  || ೭ ||
ವಚನ |
೧
ಪೃಥ್ವಿ ಸಕಲವ ಧರಿಸಿಕೊಂಡಿಪ್ಪಂತೆ ಶಿವಯೋಗಿ ಸಮಾಧಾನಿಯಾಗಿರಬೇಕು, ಅಪ್ಪುವಿನ ನಿರ್ಮಳದಂತೆ ಶಿವಯೋಗಿ ನಿರ್ಮಳನಾಗಿರಬೇಕು, ಪಾವಕನು ಸಕಲ ದ್ರವ್ಯಂಗಳ ವಹಿಸಿಯೂ ಲೇಪವಿಲ್ಲದಿಹ ಹಾಂಗೆ ಶಿವಯೋಗಿ ನಿರ್ಲೇಪಿಯಾಗಿರಬೇಕು, ವಾಯು ಸಕಲ ದ್ರವ್ಯಂಗಳಲ್ಲಿ ಸ್ಪರ್ಶನವ ಮಾಡಿಯೂ ಆ ಸಕಲದ ಗುಣ ಮುಟ್ಟದ ಹಾಂಗೆ ಶಿವಯೋಗಿ ಸಕಲ ಭೋಗಂಗಳನ್ನು ಭೋಗಿಸಿ ತಾನಾ ಸಕಲಗುಣಂಗಳ ಮುಟ್ಟಿಯೂ ಮುಟ್ಟದೆ ನಿರ್ಲೆಪಿಯಾಗಿರಬೇಕು. ಆಕಾಶವು ಸಕಲದಲ್ಲಿ ಪರಿಪೂರ್ಣವಾಗಿಹ ಹಾಂಗೆ ಶಿವಯೋಗಿಯೂ ಸಕಲದಲ್ಲಿ ಪರಿಪೂರ್ಣನಾಗಿರಬೇಕು. ಇಂದುವಿನಂತೆ ಶಿವಯೋಗಿ ಸಕಲದಲ್ಲಿ ಶಾಂತನಾಗಿರಬೇಕು ಜ್ಯೋತಿ ತನುವನಳಿದು ಪ್ರಕಾಶವ ಮಾಡುವ ಹಾಂಗೆ ಶಿವಯೋಗಿಯೂ ಅವಿದ್ಯೆಯ ತೊಲಗಿಸಿ ಸುವಿದ್ಯೆಯ ಮಾಡಬೇಕು, ಇದು ಕಾರಣ ಸದ್ಗುರುಪ್ರಿಯ ಶಿವ ಸಿದ್ಧರಾಮೇಶ್ವರನ ಕರುಣವ ಹಡೆದ ಶಿವಯೋಗಿಗೆ ಇದೆ ಚಿಹ್ನವು ||
೨
ಉಚ್ಛಷ್ಟೋದಕದೊಳಗೆ ಚಂದ್ರಮನ ನೆಳಲಿದ್ದಡೇನೋ! ಆ ಚಂದ್ರಮನು ಉಚ್ಛಿಷ್ಟದೊಳಗಣ ಉದಕದಲ್ಲಿದ್ದಾತನೇ? ಅಲ್ಲಲ್ಲ. ಸಂಸಾರ ವ್ಯಾಪಕದೊಳಗೆ ಶರಣನ ಕಾಯವಿದ್ದಡೇನೋ! ಆ ಶರಣನು ಸಂಸಾರದೊಳಗಿದ್ದಾತನೇ? ಅಲ್ಲಲ್ಲ, ಕೆಸರೊಳಗಣ ತಾವರೆಯಂತೆ ಮಠದೊಳಗಣ ಬಯಲಿನಂತೆ ಇದ್ದೂ ಇರನು, ಇದು ಕಾರಣ, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣನು ಉಂಡು ಉಪವಾಸಿ, ಬಳಸಿ ಬ್ರಹ್ಮಚಾರಿ ||
೩
ಲೋಕವಿಡಿದು ಲೋಕಸಂಗದಂತಿಪ್ಪೆನು, ಆಕಾರವಿಡಿದು ಸಾಕಾರ ಸಹಿತ ನಡೆವೆನು, ಹೊರಗ ಬಳಸಿ ಒಳಗ ಮರೆದಿಪ್ಪೆನು, ಬೆಂದ ನುಲಿಯಂತೆ ಹುರಿಗುಂದದಿಪ್ಪೆನು, ಎನ್ನ ದೇವ, ಚನ್ನಮಲ್ಲಿಕಾರ್ಜುನ, ಹತ್ತರೊಳಗೆ ಹನ್ನೊಂದಾಗಿ ನೀರ ತಾವರೆಯಂತಿಪ್ಪೆನು ||
೪
ಜಲದೊಳಗಣ ಮತ್ಸ್ಯ ಜಲವ ತನ್ನ ನಾಸಿಕದತ್ತ ಹೊದ್ದಲೀಯದ ಪರಿಯ ನೋಡಾ ಅಯ್ಯಾ, ಶರಣ ಸರ್ವ ಪ್ರಪಂಚಿನೊಳಗಿರ್ದು ಆ ಪ್ರಪಂಚ ತನ್ನತ್ತ ಹೊದ್ದಲೀಯದ ಪರಿಯ ನೋಡಾ ಅಯ್ಯಾ, ಶರಣಂಗೀ ಬುದ್ಧಿಯ ಮತ್ಸ್ಯಂಗಾ ಬುದ್ಧಿಯ ಕರುಣಿಸಿದಿರಿ ನೀವೆ, ಕಪಿಲಸಿದ್ಧ ಮಲ್ಲಿಕಾರ್ಜುನದೇವಯ್ಯಾ ||
೫
ಪ್ರಾಣಲಿಂಗವೆಂದೆಂಬರು : ಪ್ರಾಣನಲ್ಲಿ ಹರಿವ ಪ್ರಕೃತಿ ಗುಣಂಗಳಿಗಿನ್ನೆಂತೋ! ಪ್ರಾಣನ ಪರಮನಲ್ಲಿ ಒಂದುಮಾಡಿ, ಆರೂಢನಿರ್ಮಾಣದಲ್ಲಿ ನಿಂದಾತನ ನಿಲುವು ಎಂತಿದ್ದಿತ್ತೆಂದಡೆ: ನೆಯ್ ಹತ್ತದ ನಾಲಗೆಯಂತೆ, ಕಾಡಿಗೆ ಹತ್ತದಾಲಿಯಂತೆ, ಧೂಳು ಹತ್ತದ ಗಾಳಿಯಂತೆ, ಜಲ ಹತ್ತದ ಜಲಜದಂತೆ, ಉಷ್ಣ ಹತ್ತದ ಅಗ್ನಿಯಂತಿಪ್ಪ, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣನು ||
೬
ಇಹಪರವೆಂಬ ಇದ್ದೆ ಸೆನಿದ್ದೆ ಸೆಯಾದವನ ಪರಿ ಹೊಸತು, ನೆಯ್‌ಹತ್ತದ ನಾಲಗೆಯಂತೆ, ಹುಡಿಹತ್ತದ ಗಾಳಿಯಂತೆ ಕಾಡಿಗೆ ಹತ್ತದಾಲಿಯಂತೆ ಇದ್ದೆನಯ್ಯಾ, ಸಿಮ್ಮಲಿಗೆಯ ಚೆನ್ನರಾಮನೆಂಬ ಲಿಂಗದಲ್ಲಿ ಆಚರಿಸುತ್ತ ಆಚರಿಸುತ್ತ ಆಚರಿಸದಂತ್ತಿದ್ದೆನಯ್ಯಾ ||
೭
ಮಂಗಲ ಮಣ್ಣ ಬೆರಸದಂತೆ, ಗಾಳಿ ಧೂಳ ಹತ್ತದಂತೆ, ಬಿಸಿಲು ಮಳೆಯಲ್ಲಿ ನಾಂದದಂತೆ, ಬಯಲು ಮೂರ್ತಿಗೊಳ್ಳದಂತೆ, ಸಿದ್ಧಸೋಮನಾಥ, ನಿಮ್ಮ ಶರಣನೆಲ್ಲಿಯೂ ಬಳಸಿ ಬಳಸದಂತಿಪ್ಪನು ||
೮
ಹುಡಿ ಹತ್ತದ ಗಾಳಿಯಂತೆ, ಕಾಡಿಗೆ ಹತ್ತದಾಲಿಯಂತೆ, ನೇಯ್ ಹತ್ತದ ನಾಲಗೆಯಂತೆ, ಮಂಗಲ ಮಣ್ಣ ಬೆರಸದಂತೆ, ಸಿದ್ಧಸೋಮನಾಥ, ನಿಮ್ಮ ಶರಣನು ಸಕಲ ಸುಖಂಗಳ ಸುಖಸಿಯೂ ಬೇರಪ್ಪನು ||
೯
ಘನ ಸುಖ ಮಹಾ ಸುಖವ ಮುಟ್ಟಲು ಸಮುಸುಖಂಗಳ ಸುಖಿಸಬಲ್ಲ! ಸುಖವನಲ್ಲಿಯೇ ಕೊಯ್ದು ಸೂಡ ಕಟ್ಟಬಲ್ಲ ! ನಾಗಪ್ರಿಯ ಚನ್ನರಾಮೇಶ್ವರಾ, ನಿಮ್ಮ ಶರಣ ಸುಖಿಸಬಲ್ಲ ಸುಖವನು ||
೧೦
ಬೊಬ್ಬೆಯ ಬಾಯಿ, ಬಾಚ ಮಂಡೆ, ಮೀರಿದ ಶರಣಂಗೆಲ್ಲದೆಯಿಲ್ಲ, ಓಡಿನಲೂಟ, ಕಾಡಿನಲಿಕ್ಕೆ, ಮೀರಿದ ಶರಣಂಗಲ್ಲದೆಯಿಲ್ಲ, ಇದು ಕಾರಣ ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣರು ಮಲೆಯೊಳಗಿದ್ದಡೇನು, ಮೊಲೆಯೊಳಗಿದ್ದಡೇನು? ||
೧೧
ಲಿಂಗದೊಳನುಭವ ಹಿಂಗದ ಕಾರಣ, ಅಂಗನೆಯರ ಮೊಲೆ ಲಿಂಗವಾದವು, ತನುವೆ ತನ್ನ ಸುಖ, ಮನವೆ ಪರಮ ಸುಖ, ಸಕಳೇಶ್ವರಾ ನಿಮ್ಮ ಶರಣರಲ್ಲಿ ಕಾಮಿಯೆಂಬರು ನಂಬಿಯಣ್ಣನ ||
೧೨
ಕಾಲ ಕಲ್ಪಿತನಲ್ಲ ಕರ್ಮವಿರಹಿತ ಶರಣ ವಿಧಿ ನಿಷೇಧ ಪುಣ್ಯ ಪಾಪ ಕರ್ಮ ಕಾಯನು ಅಲ್ಲ ಆ ಶರಣನು, ಅವರಿವರ ಬೆರಸಿಪ್ಪನು, ತನ್ನ ಪರಿ ಬೇರೆ! ನಿರಂತರ ಸುಖಿ, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣ ಪ್ರಪಂಚಿನೊಳಗಿದ್ದೂ, ತನ್ನ ಪರಿ ಬೇರೆ ||
೧೩
ಗಾರುಡಿಗನ ವಿಷವಡರಬಲ್ಲುದೆ? ಸೂರ್ಯನ ಮಂಜು ಮುಸುಕಬಲ್ಲುದೆ? ಗಾಳಿಯ ಮೊಟ್ಟೆಯ ಕಟ್ಟಬಹುದೆ? ಅಗ್ನಿಯ ಕೈಯಿಂದ ಆಕಾಶ ಬೇಯಬಲ್ಲುದೆ? ನಿಮ್ಮನ್ನರಿದ ನಿಜಯೋಗಿಗೆ ಕರ್ಮಪಾಶವೆಲ್ಲಿಯದು ರೇಕಣ್ಣಪ್ರಿಯ ನಾಗಿನಾಥಾ ||
ಇಂತು ನಿರ್ಲೇಪಚಾರಿತ್ರ ಸ್ಥಲ ಸಮಾಪ್ತ ||
೫೫. ಬಂಧಮೋಕ್ಷ ನಿರಸನಸ್ಥಲ
ಇಂತು ನಿರ್ಲೇಪಚಾರಿತ್ರ ಸಂಪನ್ನನಾಗಿ ಸಕಲಭೋಗಾದಿಭೋಗಂಗಳ ಹಿಡಿದುಬದ್ಧನಲ್ಲದೆ ಬಿಟ್ಟು ಮುಕ್ತನಲ್ಲದೆ ಇಂತು ಉಭಯ ಸಂಕಲ್ಪವಳಿದು ಎಂತಿರ್ದುದಂತೆ ಬ್ರಹ್ಮವಾಗಿನಿಂದ ಬ್ರಹ್ಮಜ್ಞಾನಿಯಪ್ಪ ಮಹಾಘನಶರಣನ ಬಂಧಮೋಕ್ಷ ನಿರಸನಸ್ಥಲ ||
ಗ್ರಂಥ |
ಬಂಧೇ ಸತಿ ಮುಕ್ತಿಸ್ಸ್ಯಾತ್‌ಸತ್ಯಂ ಮುಕ್ತೌ ಚ ಬಂಧನಂ
ಅನ್ಯಸ್ಯಾಪಗಮಾದನ್ಯ ಆಗಮಿಷ್ಯತಿ ಕಶ್ಚಚಿತ್‌ ||  || ೧ ||
ಶುದ್ಧೋ ನಿರಂಜನೋsನಂತೋ ಬೋಧೋsಹಂ ಪ್ರಕೃತೇಃ ಪರಃ
ನ ಬಂಧೋsಸ್ತಿ ನ ಮೋಕ್ಷೋsಸ್ತಿ ಬ್ರಹ್ಮೈವಾಸ್ಮಿ ನಿರಾಮಯಃ ||  || ೨ ||
ಸರ್ವಾವಸ್ಥಾ ಸ್ವಯಂ ಭೋಧಃ ಶಾಂಭವಸ್ತು ರಸಾತ್ಮಕಃ
ವರ್ತತೇ ತು ಕುಲೋ ಯತ್ರ ಬಂಧಮೋಕ್ಷೌ ಸ್ವಯಂ ಶಿವಃ ||  || ೩ ||
ಪಾಪಪುಣ್ಯೇ ಜರಾಮೃತ್ಯೂ ಸ್ಥೂಲಸೂಕ್ಷ್ಮೇ ತು ಮಾಯಯಾ
ಸೈಷಾ ಭ್ರಾಂತಿಃ ಪರಿತ್ಯಾಜ್ಯಾ ಅದ್ವಯಾ ಭವ ಪಾರ್ವತಿ ||  || ೪ ||
ವಚನ |
೧
ಇನ್ನು ಮುಕ್ತನೆಂಬನ್ನಕ್ಕ, ಮುನ್ನಲೇನು ಬದ್ಧನೇ? ಮುನ್ನ ಮುನ್ನವೆ ಮುಕ್ತನು, ಒಂದು ಕಾರಣದಿಂದ ಬಂದು ಗುರುಕರುಣದಿಂದ ಗುರುವಾದ ಬಳಿಕ ಬದ್ಧ ಮುಕ್ತನೆಂಬ ದಂದುಗದ ನುಡಿ ಹೊದ್ದಲುಂಟೆ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ ||
೨
ಜನನಾದಿಯಿಲ್ಲದವ ನಿನಗೆ ಜನನವನೇಕೊಡಂಬಡುವೆ? ಗುಣಕಮ್ಮವಿಲ್ಲದವ, ನಿನಗೆ ನಿರ್ವಿಷಯವನೇ ಕೊಡಂಬಡುವೆ? ಬಂಧವಿಲ್ಲದವ, ನಿನಗೆ ಮೋಕ್ಷವನೇ ಕೊಡಂಬಡುವೆ? ಇವೇನೂಯಿಲ್ಲದ ಒಡಂಬಡಿಕೆ ನಿನಗೆ ಸಿಮ್ಮಲಿಗೆಯ ಚನ್ನರಾಮಾ ||
೩
ಆತ್ಮನಂತಪ್ಪಡೆ, ನಿರವಯ, ನಿರ್ಗುಣ, ನಿರ್ವಿಕಾರ! ನೋಡುವರೆ, ಕರ್ಮವ ಮಾಡುವವರಾರೋ? ಅಲ್ಲಿ ಸಂಸಾರವಾರಿಗೆ ತೋರಿತ್ತು? ಬಂಧ ಮೋಕ್ಷಂಗಳಾರಿಗೆ, ಎಲೆ ಅಯ್ಯಾ? ನಿನ್ನ ನಿನ್ನಿಂದ ತಿಳಿದು ನೋಡಲು ತಥ್ಯ ಮಿಥ್ಯಗಳೊಂದಕ್ಕೊಂದು ತಟ್ಟಲರಿವವೇ? ಪುಸಿ ಮಾಯೆ ತೋರಿತ್ತು, ಸೋಜಿಗ ಭ್ರಮೆ! ಧೀರ ನೀನೆ, ಸಿಮ್ಮಲಿಗೆಯ ಚನ್ನರಾಮಾ ||
೪
ಪುಣ್ಯಪಾಪವೆಂಬ ಉಭಯಕರ್ಮವ, ಇವನಾರಯ್ಯಾ ಬಲ್ಲವರು? ಇವನಾರಯ್ಯಾ ಉಂಬವರು? ಕಾಯ ತಾನುಂಬಡೆ, ಕಾಯ ಮಣ್ಣು, ಜೀವ ತಾನುಂಬಡೆ, ಜೀವ ಬಯಲು, ಈ ಉಭಯದ ಭೇದವ, ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣನೆ ಬಲ್ಲ ||
೫
ಮೀರಿದ ಕ್ರೀಯಾ ಸಂಪಾದಿಸನಾಗಿ, ದ್ವೈತಿಯಲ್ಲ, ಅದ್ವೈತಿಯಲ್ಲ, ನೀರಜಾರ ಹದುಳಿಗನಾಗಿ, ಸ್ವರ್ಗಿಯಲ್ಲ, ಅಪವರ್ಗಿಯಲ್ಲ, ಕೂಡಲಚನ್ನಸಂಗಯ್ಯನಲ್ಲಿ ಸ್ವಾಯತ ಪ್ರಸಾದಿ ಬಸವಣ್ಣನು ||
೬
ಉಟ್ಟುದ ತೊರೆದಂಗೆ ಊರೇನು, ಕಾಡೇನು? ನಷ್ಟ ಸಂತಾನಕ್ಕೆ ಕುಲವೇನು, ಛಲವೇನು? ಹುಟ್ಟುಗೆಟ್ಟಾತಂಗೆ ಪುಣ್ಯವೇನು, ಪಾಪವೇನು? ಅದು ಕೆಟ್ಟುದು, ಕೆಟ್ಟುದು ತನ್ನ ತಾನರಿಯದೆ ಬಟ್ಟಬಯಲಲ್ಲಿ ಬಿದ್ದೆ ಅಜಗಣ್ಣ ತಂದೆ ||
೭
ಕರಣಾದಿಗುಣಂಗಳಳಿದು ನವಚಕ್ರಂಗಳು ಭಿನ್ನವಾದ ಬಳಿಕ ಇನ್ನೇನೊ ಇನ್ನೇನೋ? ಪುಣ್ಯವಿಲ್ಲ, ಪಾಪವಿಲ್ಲ, ಇನ್ನೇನೋ? ಸ್ವರ್ಗವಿಲ್ಲ, ನರಕವಿಲ್ಲ, ಗುಹೇಶ್ವರನೆಂಬ ಲಿಂಗ ವೇದಿಸಲೊಡನೆ ಇನ್ನೇನೋ ಇನ್ನೇನ್ನೋ? ||
೮
ಪರುಷ ಮುಟ್ಟಲು ಕಬ್ಬುನ ಹೊನ್ನಾದಂತೆ ಪುಣ್ಯ ಪಾಪಂಗಳಿಲ್ಲ, ಸ್ವರ್ಗ ನರಕಂಗಳಿಲ್ಲ, ನಿಮ್ಮವರಿಗೆ ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣರು ಭವವಿರಹಿತರು ||
೯
ಮನದೊಳಗೆ ಘನ ವೇದ್ಯವಾಗಿ, ಘನದೊಳಗೆ ಮನ ವೇದ್ಯವಾದ ಬಳಿಕ ಪುಣ್ಯವಿಲ್ಲ, ಪಾಪವಿಲ್ಲ, ಸುಖವಿಲ್ಲ, ದುಃಖವಿಲ್ಲ ಕಾಲವಿಲ್ಲ, ಕರ್ಮವಿಲ್ಲ ಜನನವಿಲ್ಲ, ಮರಣವಿಲ್ಲ ಗುಹೇಶ್ವರಾ, ನಿಮ್ಮ ಶರಣರು ಘನಮಹಿಮರು ನೋಡಯ್ಯಾ ||
೧೦
ಪುಣ್ಯಪಾಪವಿಲ್ಲವಾಗಿ, ಜನನದ ಹಂಗು ಬೇಡ ಬಂದುದನುಂಬುದಾಗಿ, ಮಾನವನ ಹಂಗು ಬೇಡ ಭವಗೆಟ್ಟುದಾಗಿ, ದೈವದ ಹಂಗು ಬೇಡ ಎನಗಿದ್ದುದಾಗಿ, ಇನ್ನಾರ ಹಂಗು ಬೇಡ ಸತ್ಯಜ್ಞಾನಾನಂತ ಆನಂದವೆ ತಾನಾಗಿ ಆರ ಹಂಗಿಲ್ಲದಾತ, ಗುಹೇಶ್ವರ, ಅಲ್ಲಯ ನೊಬ್ಬನೆ ||
೧೧
ಕಾಲನ ಕರೆದು ಕೆಪ್ಪೆಯ ಹೊಯ್ದೆ, ಕಲ್ಪಿತನೆಂಬವನ ನೊಸಲಕ್ಷರವ ತೊಡೆದೆ ಇನ್ನೇನು, ಇನ್ನೇನು, ಮುಂದೆ ಬಯಲಿಂಗೆ ಬಯಲು ಸನ್ನೆದೋರುತಿದೆ, ಹಿಂದಿಲ್ಲ, ಮುಂದಿಲ್ಲ, ಮತ್ತೇನುಮಿಲ್ಲವಾಗಿ, ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ, ಇಲ್ಲ ಇಲ್ಲ, ನಿಲ್ಲು ಮಾಣು ||
೧೨
ಆನು ನೀನು, ಅರಿದೆ, ಮರೆದೆ, ಅಳಿದೆ ಉಳಿದೆನೆಂಬ ಸಂಶಯ ಭ್ರಮೆ, ಸ್ಥೂಲ ಸೂಕ್ಷ್ಮವೆಂಬ ವಿಪರೀತ ಭ್ರಮೆ, ಅಂತರ್ಮುಖ ಭ್ರಮೆ, ಬಹಿರ್ಮುಖ ಭ್ರಮೆ, ಅನೃತಭ್ರಮೆ, ಸತ್ಯ ಭ್ರಮೆ, ತತ್ವ ಅತತ್ವವೆಂಬ ವಿವೇಕಭ್ರಮೆ, ಪುಣ್ಯಪಾಪ, ಸ್ವರ್ಗನರಕ, ಬಂಧಮೋಕ್ಷ, ಪ್ರವರ್ತನ ನಿವರ್ತನ ಆದಿಯಾದ ಕರ್ಮಭ್ರಮೆ, ಹುಸಿ ಜೀವ, ಪರಮ ಐಕ್ಯರೆಂಬ ಅನುಸಂಧಾನ ಭ್ರಮೆ, ಯೋಗದಾಗು ಸಿಲುಕು ಭ್ರಮೆ, ನಿತ್ಯಭ್ರಮೆ, ಅನಿತ್ಯಭ್ರಮೆ, ವಾಗದ್ವೈತ ಭ್ರಮೆ, ಅದ್ವೈತ ಭ್ರಮೆ, ಮಂತ್ರಭ್ರಮೆ, ತಂತ್ರಭ್ರಮೆ, ನಾಹಂ ಭ್ರಮೆ, ಕೋsಹಂ ಭ್ರಮೆ, ಸೋsಹಂ ಭ್ರಮೆ, ಚಿದಹಂ ಭ್ರಮೆ, ತತ್ವಸಹಕಾರಣವೇಷ್ಟಿತ ಜಗತ್ತೆಲ್ಲಾ ಮಾಯಾಮಯ, ಇದು ಕಾರಣ ಕೂಡಲಚನ್ನಸಂಗಯ್ಯಾ, ನಿಮ್ಮ ಶರಣಂಗೆ ಆವ ಭ್ರಮೆಯೂ ಇಲ್ಲ ||
೧೩
ಮಣ್ಣ ಕಳೆದು ಮಡಕೆಯಿಲ್ಲ, ಹೊನ್ನ ಕಳೆದು ತೊಡಿಗೆಯಿಲ್ಲ; ತನ್ನ ಕಳೆದು ಜಗವಿಲ್ಲ; ತಾನೇ ತನ್ನಿಂದನ್ಯವಿಲ್ಲ; ಸುಖ – ದುಃಖ ಬಂಧ – ಮೋಕ್ಷಂಗಳಿಲ್ಲದ, ನಾಹಂ ಎಂದೆನಲಿಲ್ಲದ, ಕೋsಹಂ ಎಂದೆನಲಿಲ್ಲದ ನುಡಿಗೆ ಎಡೆಯೆನಿಸಿ ಏನೂ ಇಲ್ಲದ ಸಚ್ಚಿದಾನಂದ ನಿತ್ಯಪರಿಪೂರ್ಣ ನೀನೆ, ಸಿಮ್ಮಲಿಗೆಯ ಚನ್ನರಾಮಾ ||
ಇಂತು ಬಂಧಮೋಕ್ಷ ನಿರಸನ್ಥಲ ||
ಇಂತಪ್ಪ ಬಂಧಮೋಕ್ಷ ನಿರಸನ ಸ್ಥಲ ಕಡೆಯಾಗಿ, ಷಟ್ಪ್ರಕಾರವನ್ನುಳ್ಳ ಸರ್ವಾನಂದ ಸಂಪೂರ್ಣಮಪ್ಪ ಬ್ರಹ್ಮಜ್ಞಾನಿಯ ಶರಣಸ್ಥಲ ಸಮಾಪ್ತ ||
ಇದು ಶ್ರೀಮದಮಿತೋರು ಲಿಂಗಾಂಗ ಸಂಯೋಗಾನುಭವ
ಪ್ರಸಿದ್ಧ ಪರಿಪೂರ್ಣಶೀಲ ಪರಮಾದ್ವೈತ ವಿಶ್ರಾಂತರುಮಪ್ಪ
ಪರಮಾಚಾರರೂಪ ಶ್ರೀ ಕರಸ್ಥಲದ ಮಲ್ಲಿಕಾರ್ಜುನೊಡೆಯರು
ಸೇರಿಸಿದ ಮಹಾನುಭಾವದ ಬೋಧೆಯಪ್ಪ
ಶ್ರೀಮದ್ಬ್ರಾಹ್ಮಾದ್ವೈತ ಸಿದ್ಧಾಂತ
ಷಟ್‌ಸ್ಥಲಾಭರಣದೊಳು ಬ್ರಹ್ಮಜ್ಞಾನಿಯಪ್ಪ
ಶರಣನ ವರೆಗೆ ಪಂಚಮ ಪರಿಚ್ಛೇದ ಸಮಾಪ್ತ || 
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೧೬)
ಐಕ್ಯಸ್ಥಲ
೫೬. ಐಕ್ಯಸ್ಥಲ
ಇಂತು ಸದಾನಂದದಿಂ ಶರಣಾಗಿ, ಆ ಸದಾನಂದದೊಳಗಣ ಸಮರಸ ಸುಖಭಾವದಿಂದ ಬ್ರಹ್ಮಜ್ಞಾನಿಯಪ್ಪ ಶರಣನು ತಾನೇ ಐಕ್ಯನಾದ ಐಕ್ಯಸ್ಥಲ ||
ವೃತ್ತ |
ನಾಹಂ ತ್ವಮಪ್ರಥಿತ ಶಬ್ದ ವಿಭೇದ ವೃತ್ತಿ
ರ್ನ ಪ್ರಾಣದೇಹ ಮನ ಇಂದ್ರಿಯ ಭೌತಿಕಾನಿ
ಸರ್ವ ಭ್ರಮಾತ್ಮ ಕಮಿದಂ ಮಯಿ ನೇತಿ ಭಾವಾ
ದೈತ್ಯಸ್ಥಲಂ ಸಮರಸಂ ಸುಖರೂಪ ಮಾಹುಃ ||
ಗ್ರಂಥ |
ಅಖಂಡ ಪರಿಪೂರ್ಣೇಶ ಸ್ವಾತ್ಮ ಸಂಭಾವನೀರ್ಜಿತಃ
ಸ್ವಪ್ನೇಪ್ಯಭೇದ ಸಂ ಭ್ರಾಂತೋ ಯಸ್ಯ ಐಕ್ಯ ಇಹೋದಿತಃ ||  || ೧ ||
ಅನಾದ್ಯಂತಮಜಂ ಸಾಕ್ಷಾತ್ಪ್ರಭಾಮಂಡಲಮಂಡಿತಂ
ತಲ್ಲಿಂಗವೇದ್ಯ ಶರಣೋ ಮಹಾಲಿಂಗೈಕ್ಯ ಉಚ್ಯತೇ ||  || ೨ ||
ಷಡೂರ್ಮಯಶ್ಚ ಷಡ್ವರ್ಗಾ ನಾಸ್ತಿ ಚಾಷ್ಟವಿಧಾನರ್ಚನಂ
ನಿರ್ಭಾವೋ ನಿಜಲಿಂಗೈಕ್ಯಃ ಶಿಖಿಕರ್ಪೂರ ಯೋಗವತ್‌ ||  || ೩ ||
ವಚನ |
೧
ಸಮರಸ್ಯೆಕ್ಯದೊಳಗಣ ಸ್ನೇಹವು ಹೆಂಗಯ್ಯಾ ಎಂದಡೆ, ಮತ್ಸ್ಯ ಕೂರ್ಮವಿಹಂಗನಂತೆ ಸ್ನೇಹದ ನೋಟದಲ್ಲಿ ತೃಪ್ತಿ; ಸ್ನೇಹದ ನೆನಹಿನಲ್ಲಿ ತೃಪ್ತಿ; ಸ್ನೇಹದ ಸ್ಪರ್ಶನದಲ್ಲಿ ಕೂಡಿಕೊಂಬ ಪರಿ. ಇಂತೀ ಪರಿಯಲ್ಲಿ ಎನ್ನ ಮಹಾಲಿಂಗ ಗಜೇಶ್ವರನಲ್ಲಿ ಐಕ್ಯವಾಗಿ, ವಾರಿಕಲ್ಲ ಪುತ್ಥಳಿ ಕರಗಿ ಅಪ್ಪುವ ಕೂಡಿದಂತಾಯಿತ್ತು ||
೨
ದೆಸೆ ದಿಕ್ಕು ಧರೆ ಗಗನವೆಂಬುದ ನಾನರಿಯೆನಯ್ಯಾ | ‘ಲಿಂಗಮಧ್ಯೇ ಜಗತ್ಸರ್ವ’ ಎಂಬುದ ನಾನರಿಯೆನಯ್ಯಾ! ಅಂಬುಧಿಯೊಳಗೆ ಬಿದ್ದ ವಾರಿಕಲ್ಲಿನಂತೆ ಭಿನ್ನ ಭಾವವಿಲ್ಲದೆ, ಕೂಡಲ ಸಂಗಮದೇವ, ಶಿವಶಿವ, ಎನುತಿದ್ದೆನಯ್ಯಾ ||
೩
ನಿರ್ವಿಕಲ್ಪವೆಂಬ ನಿಜದೊಳಗಯ್ಯಾ, ನಿರಹಂಭಾವದಿಂದೆ ನಾನಿದ್ದೆನಯ್ಯಾ, ನೋಡಿ ಹೆನೆಂದಡೆ ನೋಡಲಿಲ್ಲ, ಕೇಳಿಹನೆಂದೆಡೆ ಕೇಳಲಿಲ್ಲ, ಘನ ನಿರಂಜನದ ಬೆಳಗಿಂಬಾದುದನೇನೆಂಬೆನಯ್ಯಾ ಗುಹೇಶ್ವರಾ ? ||
೪
ಘನ ಗಂಭೀರ ಮಹಾಘನದೊಳಗೆ ಘನಕ್ಕೆ ಘನವಾಗಿದ್ದೆನಯ್ಯಾ! ಕೂಡಲ ಸಂಗಯ್ಯನೆಂಬ ಬೆಳಗಿನೊಳಗೆ ಬೆಳಗಾಗಿದ್ದು ಶಬ್ದಮುಗ್ದವಾಗಿದ್ದುದನೇನೆಂಬೆನಯ್ಯಾ ||
೫
ಭಾವಕ್ಕೆ ಇಂಬಿಲ್ಲ, ಶಬ್ದಮೀಸಲು ನೋಡಾ! ನುಡಿಗೆಡೆಯಿಲ್ಲ, ಎಡೆಗೆ ಕಡೆಯಿಲ್ಲ, ಗುಹೇಶ್ವರನೆಂಬ ಶಬ್ದ ವೇದಿಸಲೊಡನೆ. ||
೬
ಲಿಂಗವೆನ್ನೆ, ಲಿಂಗೈಕ್ಯವೆನ್ನೆ, ಸಂಗವೆನ್ನೆ, ಸಮರಸವೆನ್ನೆ, ಆಯಿತ್ತೆನ್ನೆ, ಆಗದನ್ನೆ, ನೀನೆನ್ನೆ, ನಾನೆನ್ನೆ, ಚನ್ನಮಲ್ಲಿಕಾರ್ಜುನನಲ್ಲಿ ಲಿಂಗೈಕ್ಯವಾದ ಬಳಿಕ ಏನೂ ಎನ್ನೆ ||
೭
ಉದಕದೊಳಗಣ ಕಿಚ್ಚಿನಂತೆ ಲಿಂಗೈಕ್ಯವು, ವಾಯುನುಂಗಿದ ಪರಿಮಳದಂತೆ ಲಿಂಗೈಕ್ಯವು ಉರಿಯೊಳಡಗಿದ ಕರ್ಪುರದಂತೆ ಲಿಂಗೈಕ್ಯವು, ಆಲಿ ನುಂಗಿದ ನೋಟ, ನೋಟ ನುಂಗಿದ ಕೂಟ, ಭಾವನಾಟಿದ ಬಯಲಂತೆ, ಅರಿವು ಮರಹಿನಲಡಗಿ, ಮರಹು ಅರುವಿನಲಡಗಿ, ಅರಿವು ಮರಹಿಲ್ಲದ ನಿಜದ ನಿಲವ ‘ಯತೋ ವಾಚೋ ನಿವರ್ತಂತೇ ಅಪ್ರಾಪ್ಯ ಮನಸಾ ಸಹ’ ವಾಕು ಮನಕ್ಕೆ ಬಾರದ ಶರಣರ ಬೆರೆಸಿಪ್ಪ ಶಂಭುಜಕ್ಕೇಶ್ವರಾ ||
೮
ಅಲರೊಳಡಗಿದ ಪರಿಮಳದಂತೆ, ಪತಂಗದೊಳಡಗಿದ ಅನಲನಂತೆ, ಶಶಿಯೊಳಡಗಿದ ಷೋಡಶ ಕಳೆಯಂತೆ, ಉಲುಹಗಿದ ವಾಯುವಿನಂತೆ, ಸಿಡಿಲೊಳಡಗಿದ ಗಾತ್ರದ ತೇಜದಂತೆ, ಇರಬೇಕಯ್ಯಾ ಯೋಗ ಎನ್ನ ಅಜಗಣ್ಣ ತಂದೆಯಂತೆ ||
೯
ಅಪ್ಪುವನಪ್ಪಿದ ವಾರಿಕಲ್ಲಿನಂತೆ, ವಾಯುವನಪ್ಪಿದ ಪರಿಮಳದಂತೆ; ಲಿಂಗವನಪ್ಪಿದ ಶರಣನ ದೇಹಿ ಎನ್ನಬಹುದೆ? ಅನಲಪ್ಪಿದ ಕರ್ಪುರದಂತೆ, ಈ ತ್ರಿವಿಧ ನಿರ್ಣಯ ಕೂಡಲಚನ್ನಸಂಗಯ್ಯಾ ಲಿಂಗೈಕ್ಯವು ||
೧೦
ಭಕ್ತ, ಮಹೇಶ, ಪ್ರಸಾದಿ, ಪ್ರಾಣಲಿಂಗಿ, ಶರಣ, ಐಕ್ಯ ಎಂದಿತು ಷಟ್‌ಸ್ಥಲವಾರು; ಭಕ್ತ ಮಹೇಶ, ಈ ಎರಡು ಗುರುಸ್ಥಲ; ಪ್ರಸಾದಿ ಪ್ರಾಣಲಿಂಗಿ, ಈ ಎರಡೂ ಲಿಂಗಸ್ಥಲ ಶರಣ ಐಕ್ಯ, ಈ ಎರಡು ಜಂಗಮಸ್ಥಲ; ಇವಕ್ಕೆ ವಿವರಂಗಳಾವವೆಂದಡೆ: ಭಕ್ತಂಗೆ ಪೃಥ್ವಿಯೆ ಅಂಗ, ಮಹೇಶ್ವರಂಗೆ ಅಪ್ಪುವೆ ಅಂಗ, ಪ್ರಸಾದಿಗೆ ಅಗ್ನಿಯೆ ಅಂಗ, ಪ್ರಾಣಲಿಂಗಿಗೆ ವಾಯುವೆ ಅಂಗ, ಶರಣಂಗೆ ಆಕಾಶವೆ ಅಂಗ, ಐಕ್ಯಂಗೆ ಆತ್ಮನೆ ಅಂಗ, ಈ ಅಂಗಂಗಳಿಗೆ ಹಸ್ತಗಳಾವವೆಂದಡೆ ಭಕ್ತಂಗೆ ಸುಚಿತ್ತವೆ ಹ್ತ, ಮಹೇಶ್ವರಂಗೆ ಸುಬುದ್ಧಿಯೆ ಹಸ್ತ, ಪ್ರಸಾದಿಗೆ ನಿರಂಹಕಾರವೆ ಹಸ್ತ, ಪ್ರಾಣಲಿಂಗಿಗೆ ಸುಮನವೆ ಹಸ್ತ, ಶರಣಂಗೆ ಸುಜ್ಞಾನವೆ ಹಸ್ತ, ಐಕ್ಯಂಗೆ ಸದ್ಭಾವವೆ ಹಸ್ತ. ಈ ಹಸ್ತಂಗಳಿಗೆ ಲಿಂಗಾಂಗಳಾವವೆಂದಡೆ: ಸುಚಿತ್ತ ಹಸ್ತಕ್ಕೆ ಆಚಾರಲಿಂಗ, ಸುಬುದ್ಧಿ ಹಸ್ತಕ್ಕೆ ಗುರುಲಿಂಗ, ನಿರಂಹಕಾರ ಹಸ್ತಕ್ಕೆ ಶಿವಲಿಂಗ, ಸುಮನ ಹಸ್ತಕ್ಕೆ ಜಂಗಮ ಲಿಂಗ, ಸುಜ್ಞಾನ ಹಸ್ತಕ್ಕೆ ಪ್ರಸಾದಲಿಂಗ, ಸದ್ಭಾವ ಹಸ್ತಕ್ಕೆ ಮಹಾಲಿಂಗ, ಈ ಅಂಗಗಳಿಗೆ ಮುಖಂಗಳಾವವೆಂದಡೆ : ಆಚಾರಲಿಂಗಕ್ಕೆ ಘ್ರಾಣ, ಗುರುಲಿಂಗಕ್ಕೆ ಜಿಹ್ವೆ, ಶಿವಲಿಂಗಕ್ಕೆ ನೇತ್ರ, ಚರಲಿಂಗಕ್ಕೆ ತ್ವಕ್ಕು, ಪ್ರಸಾದಲಿಂಗಕ್ಕೆ ಶ್ರೋತ್ರ, ಮಹಾಲಿಂಗಕ್ಕೆ ನಿರ್ಭಾವ, ಈ ಮುಖಂಗಳಿಗೆ ಅರ್ಪಿತಂಗಳಾವವೆಂದಡೆ : ಘ್ರಾಣಕ್ಕೆ ಗಂಧ, ಜಿಹವೆಗೆ ರುಚಿ, ನೇತ್ರಕ್ಕೆ ರೂಪು, ತ್ವಕ್ಕಿಗೆ ಸ್ಪರ್ಶನ, ಶ್ರೋತ್ರಕ್ಕೆ ಶಬ್ದ, ನಿರ್ಭಾವಕ್ಕೆ ನಿರ್ವಯಲು. ಇಂತೀ ಸರ್ವೇಂದ್ರಿಯ ಸಮ್ಮತ ನಿರ್ವಿಕಲ್ಪ ಮಹಾಲಿಂಗಾಂಗ ಭಾವದ ಸುಚಿತ್ತಲೇಪಗ್ರಾಹಕ ಭಕ್ತ ಗುರುಲಿಂಗವಾದ. ಗುರುಲಿಂಗಾಂಗ ಸುಬುದ್ಧಿ ಲೇಪಗ್ರಾಹಕ ಮಹೇಶ್ವರ ಶಿವಲಿಂಗವಾದ, ಶಿವಲಿಂಗಂಗ ನಿರಹಂಕಾರ ಲೇಪಗ್ರಾಹಕ ಪ್ರಸಾದಿ ಜಂಗಮಲಿಂಗವಾದ, ಜಂಗಮಲಿಂಗಾಂಗ ಸುಮನಲೇಪಗ್ರಾಹಕ ಪ್ರಾಣಲಿಂಗಿ ಪ್ರಸಾದಲಿಂಗವಾದ, ಪ್ರಸಾದಲಿಂಗಾಂಗ ಸುಜ್ಞಾನಲೇಪಗ್ರಾಹಕ ಶರಣ ಮಹಾಲಿಂಗವಾದ, ಮಹಾಲಿಂಗಾಂಗ ಸದ್ಭಾವಲೇಪಗ್ರಾಹಕ ಐಕ್ಯ ಅಭೇದಾನಂದ ಪರಿಪೂರ್ಣಮಯವಾದ. ‘ನಿಸ್ಯಬ್ದಂ ಬ್ರಹ್ಮ ಉಚ್ಯತೇ’ ಎಂಬ ಶ್ರುತಿಯ ಮೀರಿ ನಿಂದ ಅಖಂಡ ಮಹಿಮಂಗೆ, ಸುನದಯುಕ್ತಂಗೆ ಶಬ್ದ ನಷ್ಟವಾದಲ್ಲಿ, ಆಚಾರಲಿಂಗವಿಲ್ಲ ಭಕ್ತಂಗೆ, ಗುರುಲಿಂಗವಿಲ್ಲ ಮಹೇಶ್ವರಂಗೆ, ಶಿವಲಿಂಗವಿಲ್ಲ ಪ್ರಸಾದಿಗೆ, ಚರಲಿಂಗವಿಲ್ಲ ಪ್ರಾಣಲಿಂಗಿಗೆ, ಪ್ರಸಾದಲಿಂಗವಿಲ್ಲ ಶರಣಂಗೆ, ಇತ್ಯಾದಿ ಜಡದೇಹಭಾವವಿಲ್ಲ ಐಕ್ಯಂಗೆ. ಇದು ಕಾರಣ, ಕೂಡಲಚೆನ್ನಸಂಗಯ್ಯಾ, ನಿಮ್ಮ ಷಟ್‌ಸ್ಥಲದ ಪರಿಯಾಯವ ನೀವೆ ಬಲ್ಲಿರಿ. ಉಳಿದ ಅಜ್ಞಾನಿ ಜೀವಿಗಳೆತ್ತ ಬಲ್ಲರು? ||
೧೧
ಏನೆಂಬೆನೇನೆಂಬೆ ಒಂದೆರಡಾದುದ? ಅವಿರಳ ಘನಲಿಂಗೈಕ್ಯವ ಮಹಾದಾನಿ ಕೂಡಲಸಂಗಯ್ಯ ತಾನೆ ಬಲ್ಲ ||
ಶ್ರೀಮದ್‌ಬ್ರಹ್ಮಜ್ಞಾನಿಯಪ್ಪ ಐಕ್ಯನ ಪ್ರಥಮ ಸ್ಥಲ ಸಮಾಪ್ತ ||
೫೭. ಸ್ವಸಿದ್ಧ ಸ್ಥಲ
ಇಂತು ಭಕ್ತ, ಮಾಹೇಶ್ವರ, ಪ್ರಸಾದಿ, ಪ್ರಾಣಲಿಂಗಿ, ಶರಣ, ಐಕ್ಯಾಂತವಹ ಷಟ್‌ಸ್ಥಲ ಸಂಪನ್ನನಾಗಿ, ಅಹಂಕಾರ, ಚಿತ್ತ, ಬುದ್ಧಿ ಮನ, ಜೀವ, ಜ್ಞಾನವೆಂಬ ಷಡ್ಗುಣಂಗಳಳಿದು, ವಾಙ್ಮನಕ್ಕೆ ಹೊರಗಾದ ಪರಬ್ರಹ್ಮವೇ ತಾನಾದ ಬ್ರಹ್ಮಜ್ಞಾನಿಯಪ್ಪ ಮಹಾಘನಲಿಂಗೈಕ್ಯನ ಸ್ವಸಿದ್ಧ ಸ್ಥಲ ||
ಗ್ರಂಥ |
ಅವ್ಯಕ್ತಂ ಕಾರಣಂ ಪ್ರಾಹುರಾನಂದಂ ಜ್ಯೋತಿರಕ್ಷರಂ
ಅಹಮೇವ ಪರಂ ಬ್ರಹ್ಮ ಮತ್ತೋಹ್ಯನ್ಯಂ ನ ವಿದ್ಯತೇ ||  || ೧ ||
ಅಭೇಧಜ್ಞಾನಸರೂಪಂ ತು ಸಾನಂದಮಮಲ ಧ್ರುವಂ |
ಅತರ್ಕ್ಯಮ್ವಯಂ ಪೂರ್ಣ ಬ್ರಹ್ಮೈವಾಸ್ಮಿ ನ ಸಂಶಯ ||  || ೨ ||
ಮನಸ್ಥಂ ಮನೋಮಧ್ಯಸ್ಥಂ ಮನೋಂತಸ್ಸ್ಥಂ ಮನೋsತೀತಂ
ಮನಸಾ ಮನ ಆಲೋಕ್ಯ ಸ್ವಯಂ ಸಿದ್ಧಂತಿ ಯೋಗಿನಾಂ ||  || ೩ ||
ವಚನ |
೧
ಮುನ್ನ ಎಂತಾಯಿತ್ತು? ಆಗದಡೆಂತಾಯಿತ್ತು? ತನ್ನ ತಾನರಸುತ್ತಿದ್ದಿತು, ತನ್ನ ಬಚ್ಚಿಟ್ಟ ಬಯಕೆಯ ನಿಧಾನವ ಕಂಡು ತಾನೆ ಮಹವೆಂದು ತಿಳಿದುದು ನೋಡಾ! ಗುಹೇಶ್ವರಲಿಂಗವು ತನ್ನುವ ತನ್ನಂತೆ ಮಾಡಿತ್ತು ||
೨
ಕಟ್ಟ ಒಡವೆಯನ ರಸ ಹೋಗಿ ಆ ಕೆಟ್ಟ ಒಡವೆಯ ಕಂಡ ಬಳಿಕ ಆರನೂ ಕೇಳಲಿಲ್ಲ, ಹೇಳಲಿಲ್ಲ, ಅದು ಮುನ್ನಲಿದ್ದ ಹಾಂಗೆ ಆಯಿತ್ತು. ಅಂತು ಶರಣನು ಆ ಪರಿಯಲೆ ತನ್ನ ಸ್ವಯಾನುಭಾವದಿಂದ ತನ್ನ ನಿಜವ ತಾ ಕಂಡು ಸೈವೆರಗಾಗಿರಲು, ಅದನು ಅಜ್ಞಾನಿಗಳು ಬಲ್ಲರೆ ಗುಹೇಶ್ವರಾ ||
ಖಂಡಾಖಂಡ ಯೋಗ ಸಂಪುಟವಿಲ್ಲದ ಅಖಂಡಿತದ ನಿಲವು ತನ್ನಲ್ಲಿಯಲ್ಲದೆ ಮತ್ತೆಲ್ಲಿಯೂ ಇಲ್ಲ. ಬಯಲ ಹಿರಿಯರು ಬಯಲನರಸುವರು. ಅಲ್ಲುಂಟೆ ಹೇಳಾ, ಗುಹೇಶ್ವರಾ? ||
೩
ಖಂಡಾಖಂಡ ಯೋಗ ಸಂಪುಟವಿಲ್ಲದ ಅಖಂಡಿತದ ನಿಲವು ತನ್ನಲ್ಲಿಯಲ್ಲದೆ ಮತ್ತೆಲ್ಲಿಯೂ ಇಲ್ಲ. ಬಯಲ ಹಿರಿಯರು ಬಯಲನರಸುವರು. ಅಲ್ಲುಂಟೆ ಹೇಳಾ, ಗುಹೇಶ್ವರಾ? ||
೪
ತನ್ನುವ ಹುಸಿ ಮಾಡಿ ಇನ್ನೊಂದ ದಿಟ ಮಾಡುವ ಅಣ್ಣಂಗೆ ನಂಬುಗೆ ನಂಬುಗೆಯಿನ್ನಾವದೋ? ತನ್ನೊಳಗಣ ಘನವ ತಾ ತಿಳಿಯಲರಿಯದೆ ಪರಬ್ರಹ್ಮಕ್ಕೆ ತಲೆಯಾರನಿಕ್ಕಿ ಸೆಳೆದಹೆನೆಂಬಣ್ಣ ಗಾಲವಿನೆಂದಾತನಂಬಿಗಚೌಡಯ್ಯ ||
೫
ತನ್ನುವ ಮರೆದು ದೇವರ ಕಂಡೆಹೆನೆಂದೆಂಬರು. ತನ್ನುವ ಮರೆದು ದೇವರ ಕಂಡೆಹೆವೆಂದೆಂಬ ಕಾರಣ, ಹರಿಬ್ರಹ್ಮಾ ಸುರಾದಿಗಳೆಲ್ಲರೂ ತಲೆಕೆಳಗಾಗಿ ಹೋದರು. ಆ ದೇವರ ಮರೆದು ತನ್ನುವನರಿದಡೆ ತಾನೆ ನಿಜವೆಂದನಂಬಿಗಚೌಡಯ್ಯ ||
೬
ಘಟವನೊಡೆದು ಬಯಲ ನೋಡಲದೇಕೆ? ಘಟದೊಳಗಿಪ್ಪುದೆ ಬಯಲೆಂದರಿದಡೆ ಸಾಲದೆ? ಪಟವ ಹರಿದು ತಂತುವ ನೋಡಲದೇಕೆ? ಪಟವೆ ತಂತುವೆಂದರಿದಡೆ ಸಾಲದೆ? ಕಟಕವ ಮುರಿದು ಕಾಂಚನವ ನೋಡಲದೇಕೆ? ಕಟಕವೆ ಕಾಂಚನವೆಂದರಿದಡೆ ಸಾಲದೆ? ತನ್ನನುಳಿದು ಘನವ ನೋಡಲದೇಕೆ? ತಾನೆ ಘನವೆಂದರಿದಡೆ ಸಾಲದೆ? ಹೇಳಾ ರಾಮಾನಾಥ ||
೭
ಗುರುವಿಡಿದ ಅರಿವು ಅರಿವಲ್ಲ, ಲಿಂಗವಿಡಿದ ಅರಿವು ಅರಿವಲ್ಲ, ಇಲ್ಲದ ಗುರು, ಇಲ್ಲದ ಲಿಂಗ, ಕಲ್ಪಿತಕ್ಕೆ ಅರಿವಹುದೆ? ತನ್ನಿಂದ ತಾನರಿವುದೇ ಅರಿವು, ಗುಹೇಶ್ವರಾ ||
೮
ತಾನಿಲ್ಲದ ಮುನ್ನವೆ ಗುರುವೆಲ್ಲಿಯದೋ? ಲಿಂಗವೆಲ್ಲಿಯದೊ ? ಜಂಗಮವೆಲ್ಲಿಯದೊ ಪ್ರಾದೋದಕ ಪ್ರಸಾದವೆಲ್ಲಿಯದೋ? ಪರವೆಲ್ಲಿಯದೊ? ಸ್ವಯವೆಲ್ಲಿಯದೋ? ತನಗೆ ತೋರಿದ ಗುರು, ತನಗೆ ತೋರಿದ ಲಿಂಗ ತನಗೆ ತೋರಿದ ಜಂಗಮ, ತನಗೆ ತೋರಿದ ಪಾದೋದಕ ಪ್ರಸಾದ, ತನಗೆ ತೋರಿದ ಪರ, ತನಗೆ ತೋರಿದ ಸ್ವಯ, ಗುರುವೆಂದರಿದವನು ತಾನೆ, ಲಿಂಗವೆಂದರಿದವನು ತಾನೆ, ಜಂಗಮವೆಂದರಿದವನು ತಾನೆ, ಪಾದೋದಕ ಪ್ರಸಾದವೆಂದರಿದವನು ತಾನೆ, ಪರವೆಂದರಿದವನು ತಾನೆ, ಸ್ವಯವೆಂದರಿದವನು ತಾನೆ, ಇಂತಿವೆಲ್ಲವ ಹೊತ್ತರಿವು ತಾನೆ ಸ್ವಯಂ ಜ್ಯೋತಿ ಮಹಾಲಿಂಗ ಕಲ್ಲೇಶ್ವರಾ ||
೯
ಅರಿವನರಿದೆಹೆನೆಂಬುದು ಮರವೆ, ಮರವ ಮರೆದೆಹೆನೆಂಬುದು ಮರವೆ, ಸಾಕಾರ ನಿಷ್ಠೆ, ನಿರಾಕಾರ ದೃಷ್ಟವೆಂಬುದು ಭಾವದ ಬಳಲಿಕೆ, ಗುರುವೆಂಬುದು ಶಿಷ್ಯನೆಂಬಲ್ಲಿ ಹೋಯಿತ್ತು ಶಿಷ್ಯನೆಂಬುದು ಗುರುವೆಂಬಲ್ಲಿಯೆ ಹೋಯಿತ್ತು, ನಿರ್ಣಯದಲ್ಲಿ ನಿಜೈಕ್ಯನಾದೆಹೆನೆಂದಡೆ ಎಚ್ಚರಿಕೆಯಲ್ಲಿ ತಪ್ಪಿತ್ತು, ಸಹಜ ಸಂಬಂಧಕ್ಕೆ ಗುರುವಲ್ಲದೆ ಸಹಜಕ್ಕೆ ಗುರುವುಂಟೇ? ಗುಹೇಶ್ವರಲಿಂಗದಲ್ಲಿ ಪರವೆಂಬಲ್ಲಿ ಗುರುವುಂಟಲ್ಲದೆ ಸ್ವಯವೆಂಬಲ್ಲಿ ನುಡಿಯಲಿಲ್ಲ ||
೧೦
ಮುಟ್ಟದ ಮುನ್ನ ಗುರುವುಂಟು; ಮುಟ್ಟದ ಮುನ್ನ ಲಿಂಗವುಂಟು; ಮುಟ್ಟದ ಮುನ್ನ ಜಂಗಮವುಂಟು : ಪಾದೋದಕ ಪ್ರಸಾದವುಂಟು, ಮುಟ್ಟಿದ ಬಳಿಕ ಗುರುವಿಲ್ಲ, ಲಿಂಗವಿಲ್ಲ, ಜಂಗಮವಿಲ್ಲ, ಪಾದೋದಕ ಪ್ರಸಾದವಿಲ್ಲ, ಇದು ಕಾರಣ, ಕೂಡಲಚನ್ನಸಂಗಯ್ಯಾ, ಸ್ವಯವಲ್ಲದೆ ಪರವಿಲ್ಲ ||
೧೧
ಮುಟ್ಟದ ಮುನ್ನ ನರರು, ಸುರರು, ಕಿನ್ನರರು ಮೊದಲಾದವರೆಲ್ಲರೂ ಪಿಂಡವೆಂಬ ಭಾಂಡದಲ್ಲಿ ಅಡಗಿದರಾಗಿ, ನಾನವರ ರೂಪಿಸಬಲ್ಲೆ. ದೇವಗಣ, ಪ್ರಮಥಗಣ, ರುದ್ರಗಣಂಗಳೆಂಬವರೆಲ್ಲರೂ ಬ್ರಹ್ಮಾಂಡವೆಂಬ ಭಾಂಡದಲ್ಲಿ ಅಡಗಿದರಾಗಿ, ನಾನವರ ಭಾವಿಸಬಲ್ಲೆ, ಸತ್ಯರು, ನಿತ್ಯರು, ಮುಕ್ತರೆಂಬ ಮಹಾಮಹಿಮರೆಲ್ಲರೂ ಚಿದ್ಭಾಂಡವೆಂಬ ಭಾಂಡದಲ್ಲಿ ಅಡಗಿದರಾಗಿ, ನಾನವರನರಿದು ಬಲ್ಲೆ, ಇಂತಿ ತ್ರಿಭಾಂಡವನೊಳಕೊಂಡು ಆ ಅಖಂಡಿತದಿರವೆ ತಾನೆಂದರಿದ ಲಿಂಗೈಕ್ಯನ ರೂಹಿಸಲಿಲ್ಲಾಗಿ, ಭಾವಿಸಲಿಲ್ಲಾಗಿ, ಅರಿಯಲಿಲ್ಲ, ಅರಿವೆ ತಾನೆಂದರಿದ ಬಳಿಕ, ಗುಹೇಶ್ವರನೆಂಬುದು ಬಯಲು ನೋಡಾ ||
೧೨
ಅಂಗ ಮುಖದಲ್ಲಿ ಅಳವಟ್ಟ ಸುಖವ ಲಿಂಗ ಮುಖದಲ್ಲಿ ಲೀಯವಾಗಿ, ಲಿಂಗ ಮುಖದಲ್ಲಿ ಲೀಯವಾದ ಸುಖವ ಮಹಾಲಿಂಗದಲ್ಲಿ ಲೀಯವಾಗಿ, ಮಹಾಲಿಂಗದಲ್ಲಿ ಲೀಯವಾದ ಸುಖವ ಸುಜ್ಞಾನ ಮುಖದಲ್ಲಿ ಲೀಯವಾಗಿ ಸುಜ್ಞಾನ ಮುಖದಲ್ಲಿ ಲೀಯವಾದ ಸುಖವ ಮಹಾಜ್ಞಾನದಲ್ಲಿ ಲೀಯವಾಗಿ, ಮಹಾಜ್ಞಾನದಲ್ಲಿ ಲೀಯವಾದ ಸುಖವ ಸಮಾಧಾನದಲ್ಲಿ ಲೀಯವಾಗಿ ಸಾಮಾಧಾನದಲ್ಲಿ ಲೀಯವಾದ ಸುಖವ ಐಕ್ಯಸ್ಥಲದಲ್ಲಿ ಲೀಯವಾಗಿ, ಐಕ್ಯಸ್ಥಲದಲ್ಲಿ ಲೀಯವಾದ ಸುಖವ ನಿರಾಕಾರದಲ್ಲಿ ಲೀಯವಾಗಿ, ನಿರಾಕಾರದಲ್ಲಿ ಲೀಯವಾದ ಸುಖವ ನಿಶ್ಯಬ್ಧದಲ್ಲಿ ಲೀಯವಾಗಿ, ನಿಶ್ಯಬ್ದದಲ್ಲಿ ಲೀಯವಾದ ಸುಖವ ನಿರಂಜನದಲ್ಲಿ ಲೀಯವಾಗಿ, ನಿರಂಜನದಲ್ಲಿ ಲೀಯವಾದ ಸುಖವ ಪರಬ್ರಹ್ಮದಲ್ಲಿ ಲೀಯವಾಗಿ, ಪರಬ್ರಹ್ಮದಲ್ಲಿ ಲೀಯವಾದ ಸುಖವ ಅಹಂಬ್ರಹ್ಮದಲ್ಲಿ ಲೀಯವ ಮಾಡಿದರು. ನಮ್ಮ ಶುದ್ಧ ಸಿದ್ಧ ಪ್ರಸಿದ್ಧ ಪ್ರಭುವೆ, ಶಾಂತಚೆನ್ನಮಲ್ಲಿಕಾರ್ಜುನದೇವಯ್ಯ, ನಿಮ್ಮಲ್ಲಿ ಜನನ ಮರಣ ವಿರಹಿತ ನಿಜತತ್ವ ನಿಃಸ್ಪೃಹ ನಿಃಕಳಂಕ ಮಹಾಶರಣಂಗಲ್ಲದೆ ಉಳಿದ ಭೂಲೋಕದ ಭೂಭಾರಿ ಜೀವಿಗಳಿಗಳವಡುವುದೆ? ಮಹಾಲಿಂಗೈಕ್ಯರ ನಿಲವುಗಳ ನೀವೆ ಬಲ್ಲಿರಿ, ನಾನೆತ್ತ ಬಲ್ಲೆನಯ್ಯಾ? ನಿಮ್ಮ ಧರ್ಮ, ನಿಮ್ಮ ಧರ್ಮ, ನಿಮ್ಮ ಧರ್ಮ ||
ಇಂತು ಸ್ವಸಿದ್ಧ ಸ್ಥಲ ಸಮಾಪ್ತ ||
೫೮. ಭಿನ್ನಜ್ಞಾನ ನಿರಸನ ಸ್ಥಲ
ಇಂತು ಸ್ವಸಿದ್ಧಸ್ಥಲ ಸಂಪನನ್ನಾಗಿ ಅರುಹಿಸಿಕೊಂಬ ಮಹಾಘನವೆ ಅರಿವಾತನಾಗಿ ಅರಿವ, ಅರುಹಿಸಿಕೊಂಬ ಎರಡಿಲ್ಲದೆ ನಿಂದು ಅಭಿನ್ನಜ್ಞಾನಿ ತಾನಾದ ಬ್ರಹ್ಮಜ್ಞಾನಿಯಪ್ಪ ಮಹಾಘನ ಲಿಂಗೈಕ್ಯನ ಭಿನ್ನಜ್ಞಾನ ನಿರಸನಸ್ಥಲ ||
ಗ್ರಂಥ |
ಉಲ್ಕಾಹಸ್ತೋ ಯಥಾ ಕಾಷ್ಠಂ ದ್ರವ್ಯಮಾಲೋಕ್ಯ ಸಂತ್ಯಜೇತ್‌
ಜ್ಞಾನೇನ ಜ್ಞೇಯಮಾಲೋಕ್ಯ ಪಶ್ಚಾತ್‌ಜ್ಞಾನಂ ಪರಿತ್ಯಜೇತ್‌ ||  || ೧ ||
ಜ್ಞಾನೇನ ಜ್ಞೇಯಮಾಲೋಕ್ಯ ಜ್ಞಾನಮೇವ ಪರಿತ್ಯಜೇತ್‌
ಜ್ಞಾನಾನ್ನಾನ್ಯಮಿತಿ ಪ್ರೋಕ್ತಂ ನಿರಾಲಂಬಂ ನಿರಾಮಯಂ ||  || ೨ ||
ಜ್ಞಾನೇನ ಜ್ಞೇಯಮಾಲೋಕ್ಯ ಜ್ಞಾನಂ ತತ್ರ ವಿಲೀಯತೇ
ಲಕ್ಷ್ಯ ಲಕ್ಷಣಯೋರೈಕ್ಯಂ ಜ್ಞಾನಶೂನ್ಯಮಿತೀರೀತಂ ||  || ೩ ||
ವಚನ |
೧
ಅರಿದೆನರಿದೆನೆಂದಡೆ, ಅದೇಕೋ ಮುಂದೆ ಮರವೆ? ಅರಿದೆನೆಂಬುದು ನಿನ್ನಲ್ಲಿ ಲೇಸಾಗಿ ಉಳ್ಳಡೆ, ನಿನ್ನರಿವೆಲ್ಲ ಹರಿಹಂಚಾಗಿ ಹೋದುದನರಿಯಾ ಮರುಳೇ? ಸ್ವತಂತ್ರ ಘನದೊಳಗಿರ್ದು ನಿಜವನರಿದೆಹೆನೆಂದಡೆ, ಮೂರ್ತಿ ಕಿರಿದಲ್ಲ, ನಿಲ್ಲು, ಮಾಣು! ಗುಹೇಶ್ವರನೆಂಬ ಘನಘಟ್ಟಿಯನರೆಯಬಲ್ಲಡೆ ನಿನ್ನರಿವೆಲ್ಲ ಬಚ್ಚಬರಿಯ ಬಲಯೆಂದರಿಯಾ ನೀನೂ ನಿರ್ಭಾವಿಯಪ್ಪಡೆ ||
೨
ಅರಿವುವಿಡಿದು ಅರುವನರಿದು ಅರಿವೆ ನೀವೆಂಬ ಭ್ರಾಂತು ಎನಗಿಲ್ಲವಯ್ಯಾ, ಅರಿವು ವಿಡಿದು ಮರಹ ಮರೆದು ಮರೆದೆನೆಂಬ ಮರಹಿನವ ನಾನಲ್ಲವಯ್ಯಾ, ದೇಹ ಪ್ರಾಣಂಗಳ ಹಿಂಗಿ, ದೇಹವಿಡಿದು ದೇಹ ನಿಮ್ಮದೆಂಬ ಭ್ರಾಂತುಸೂತಕವೆನಗಿಲ್ಲಯ್ಯಾ, ನಿಮ್ಮನರಿದರಿವ ಭಿನ್ನವಿಟ್ಟು ಕಂಡೆನಾದಡೆ ನಿಮ್ಮಾಣೆ ಕಾಣಾ, ಕೂಡಲಸಂಗಮದೇವಾ ||
೩
ಅರಿದೆವರಿದೆವೆಂದೆಂಬಿರಿ, ಅರಿದ ಪರಿಯೆಂತು ಹೇಳಿರೇ! ಅರಿದೆವರಿದೆವೆಂಬರೇ? ಅರಿಯಬಾರದ ಘನವನರಿದವರು ಅರಿಯದಂತಿಪ್ಪರು ಗುಹೇಶ್ವರಾ ||
೪
ಅರಿದೆನೆಂದಡೆ ಅರಿಯಬಾರದು ನೋಡಾ! ಘನಕ್ಕೆ ಘನ ತಾನೆ ನೋಡಾ! ಚನ್ನಮಲ್ಲಿಕಾರ್ಜುನ ನಿರ್ಣಯವಿಲ್ಲದೆ ಸೋತೆನು ||
೫
ಅಟ್ಟಿ ಮುಟ್ಟಿತು ಮನ ದೃಷ್ಟಿ ಲಿಂಗದ ಮೇಲೆ ತನ್ನ ತಾನರಿದಾತ ತಾನೆ ಮರೆದ ಗುಹೇಶ್ವರ ಅಲ್ಲಯ್ಯ ನಿಶ್ಯಬ್ದಲಿಂಗದಲ್ಲಿ ||
೬
ಮಾಡಿ ಮಾಟವ ಮರೆದು, ಕೂಡಿ ಕೂಟವ ಮರೆದು ಬಯಲ ಸಮರಸಕ್ಕೆ ಮರುಳಾಯಿತ್ತಲ್ಲಾ! ಅನ್ಯ ಚಿಹ್ನವಳಿದು ತನ್ನ ತಾ ಮರೆಯಿತ್ತು ಕೂಡಲಚನ್ನಸಂಗನೆಂದೆನಿಸಿತ್ತು ||
೭
ಅರಿದು ಮರೆಯಿತ್ತು, ಒಂದು ಬೆರಗು ಹತ್ತಿತ್ತು ಏನೆಂದರಿಯದು, ಅದೆಂತೆಂದರಿಯರು ಗುಹೇಶ್ವರನೆನುತ ಅದಲ್ಲಿಯೆ ನಿಂದಿತ್ತು ||
೮
ಸೊಪ್ಪಡಗಿದ ಸುಮ್ಮಾನಿಗಳವರಲ್ಲಿ ಗತಿಯನರಸುವರೇ? ಅವರಲ್ಲಿ ಮತಿಯ ನರಸುವರೇ? ಘನ ಸಮನಿಸಿ ಮನ ವೇದಿಸಿದವರಲ್ಲಿ ಗತಿಯನರಸುವರೇ? ಅವರಲ್ಲಿ ಮತಿಯ ನರಸುವವರೇ? ಗುಹೇಶ್ವರನೆಂಬ ನಿಜ ನಿಂದವರಲ್ಲಿ ||
ಇಂತು ಭಿನ್ನಜ್ಞಾನ ನಿರಸನಸ್ಥಲ ಸಮಾಪ್ತ ||
೫೯. ಭಿನ್ನಶಿವಯೋಗ ನಿರಸನ ಸ್ಥಲ
ಇಂತು ಭಿನ್ನಜ್ಞಾನ ನಿರಸನವ ಮಾಡಿ ಕೂಡಲಿಲ್ಲದ ಅಗಲಲಿಲ್ಲದ ಅಖಂಡ ನಿರಾಳದಲ್ಲಿ ಅಭಿನ್ನ ಶಿವಯೋಗಿ ತಾನಾದ ಬ್ರಹ್ಮಜ್ಞಾನಿಯಪ್ಪ ಮಹಾಘನಲಿಂಗೈಕ್ಯನ ಭಿನ್ನಶಿವಯೋಗ ನಿರಸನಸ್ಥಲ ||
ವೃತ್ತ |
ಗಂತುಮದೂರಂ ತತ್ಪುನುರಾಗಂ ತತ್ವಮಸಮೀಪಂ
ಸ್ಪಷ್ಟಮಭಿನ್ನ ಜ್ಞಾನನಾಂ ತು ಚಿದ್ಬನಾನಂದ ಮಿತಿವಿದ್ಧಿ ಗುರುಪದ ಪರಿಪೂರ್ಣ || ೧ ||
ಗ್ರಂಥ |
ಯದಿ ಸಂಚಲಶೀಲತ್ವಂ ಯತ್ರಕುತ್ರಾಪಿ ತೇ ಮನಃ
ವಿಶ್ವವ್ಯಾಪಿ ಮಹಾದೇವ ವೃಕ್ಷೇ ವಿರಮ ಸಂತತಂ ||  || ೨ ||
ವಚನ
೧
ಹಿಂದೆ ಕೆಟ್ಟುದ ಮುಂದೆ ನೀನರಸುವೆ, ಹಿಂದಕ್ಕೆ ನೀನಾರು ಹೇಳಲೆ ಮರುಳೇ? ತಾ ಕೆಟ್ಟು, ತನ್ನನರಸುವಡೆ, ತಾನಿಲ್ಲ, ತಾನಲ್ಲ, ತಾನು ತಾನಾರೋ? ಮುಂದಕ್ಕೆ ಮೊದಲಿಲ್ಲ, ಹಿಂದಕ್ಕೆ ಲಯವಿಲ್ಲ, ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ ಇಲ್ಲ, ನಿಲ್ಲು, ಮಾಣು ||
೨
ಈಶ್ವರನ ಕಾಂಬುದೊಂದಾಸೆಯುಳ್ಳಡೆ ಪರದೇಶಕ್ಕೆ ಹೋಗಿ ಬಳಲಲೇಕೆ? ಕಾಶಿಯಲ್ಲಿ ಕಾಯವ ನಾಶವ ಮಾಡಬೇಡ, ಕಂಡಾ! ಸರ್ವೇಶ್ವರ ಮುಳ್ಳುಗುತ್ತ ತೆರಹಿಲ್ಲ! ಬೇರೊಂದ ಗೂಡ ಸಾರಿಯಿದ್ದಾತನೆ? ಎಂದನಂಬಿಗಚೌಡಯ್ಯ ||
೩
ಆರ ಪರಿಯಲ್ಲ ಎಮ್ಮ ನಲ್ಲ! ವಿಶ್ವವೆಲ್ಲ ಸತಿಯರು, ಸೋಜಿಗದ ಪುರುಷನು! ಅವರವರ ಪರಿಯಲ್ಲಿ ಅವರವರ ನೆರೆವನು, ಅವರವರಿಗೆ ಅವರಂತೆ ಸುಖಮಯನು, ಕೇಳಾ ಕೆಳದಿ, ಅವರ ಪರಿಯಲ್ಲ ಎನ್ನನಗಲದ ಪರಿ, ಕೇಳಾ ಕೆಳದಿ, ನೀನೊಳ್ಳಿದಳಾದಡೆ ಮಹಾಮಂತ್ರವ ಜಪಿಸು ನಿನ್ನನಗಲ! ನಿನ್ನಾಣೆ! ಉರಿಲಿಂಗದೇವ, ತನ್ನಾಣೆ ಕೆಳದಿ ||
೪
ಕೂಡಲಿಲ್ಲದ ಅಗಲಲಿಲ್ಲದ ಘನವ ಕೂಡುವ ಪರಿಯೆಂತವ್ವಾ? ಹೇಳಿದಡೆ ಅದಕ್ಕೆ ಅದೇ ಕೊರತೆ, ಗುಹೇಶ್ವರಲಿಂಗವ ಬೇರೆ ಮಾಡಿ, ಬೆರಸಬಾರದು ಕೇಳಾ ||
೫
ನಿಚ್ಚ ನಿಚ್ಚ ಮುಟ್ಟಿ ನಿಚ್ಚ ನಿಚ್ಚ ಅಗಲುವದ ಕಂಡು ನಾಚಿತ್ತಯ್ಯಾ ಎನ್ನ ಮನ, ನಾಚಿತ್ತು, ಸಂದಿಲ್ಲದಲ್ಲಿ ಸಂದ ಮಾಡಿದರು ಸಿಮ್ಮಲಿಗೆಯ ಚೆನ್ನರಾಮನೆಂಬ ಲಿಂಗದಲ್ಲಿ, ಸಂಸಾರ ಸಂಬಂಧಿಗಳು ||
೬
ಕಂಡೆನೆಂಬುದು ಕಂಗಳ ಮರವೆ, ಕಾಣೆನೆಂಬುದು ಮನದ ಮರವೆ, ಕೂಡಿದೆನೆಂಬುದು ಅರಿವಿನ ಮರವೆ, ಅಗಲಿದೆನೆಂಬುದು ಮರಹಿನ ಮರವೆ, ಇಂತು ಕೂಡಿದೆನಗಲಿದೆನೆಂಬ ಭ್ರಾಂತು ಸೂತಕವಳಿದು ನೋಡಲು, ಗುಹೇಶ್ವರಲಿಂಗವನಗಲಲಡೆಯಿಲ್ಲ ಕೇಳಾ, ಕೆಳದಿ ||
೭
ಅಗಲದ ನಲ್ಲನನಗಲಿ ನೆರೆದಿಹೆನೆಂಬ ಕಾಮಿನಿಯ ಭಂಗವ ನೋಡವ್ವಾ! ಆ ನಮ್ಮ ನಲ್ಲನ ಅನುವಿನಲ್ಲಿದ್ದು ನೆರೆದಿಹೆನೆಂಬ ಭರವೆನಗೇಕೆ? ಮಹಾಲಿಂಗ ಗಜೇಶ್ವರ ದೇವನ ಗಲುವಡೆ ತಾನೇನು ಕಲುಮನದವಳೆ ಅವ್ವಾ? ||
೮
ನಲ್ಲನನೊಲ್ಲೆನೆಂದು ಮುನಿದು ನಾನಡಗಲು, ಅಡಗುವ ಠಾವೆಲ್ಲ ತಾನೆ ನೋಡೆಲಗವ್ವಾ! ನಲ್ಲನಿಲ್ಲದೆಡೆಯಿಲ್ಲ; ಅಡಗಲಿಕಿಂಬಿಲ್ಲ; ಮುನಿದು ನಾನೇಗುವೆ? ಶರಣು ಗತಿವೊಗುವೆನೆನ್ನ ಉರಿಲಿಂಗದೇವಂಗೆ ||
೯
ಎಮ್ಮ ನಲ್ಲ ಎಮ್ಮ ನೊಲ್ಲದಿದ್ದಡೆ ಇನ್ನೆಲ್ಲಿ ಅರುಹೋಹೆನವ್ವಾ! ಗಂಗೆಯ ನೋನೆ, ಗೌರಿಯ ನೋನೆ ಅಂತರಂಗದ ಆತ್ಮಜ್ಯೋತಿ ಉರಿಲಿಂಗದೇವನಲ್ಲಿಯೆ ಅರಿತು ಹೋ ಹೆನವ್ವಾ ||
ಇಂತು ಭಿನ್ನಶಿವಯೋಗ ನಿರಸನ ಸ್ಥಲ ಸಮಾಪ್ತ || 
ಕರಸ್ಥಲ ಸಾಹಿತ್ಯ: ಕರಸ್ಥಲ ಮಲ್ಲಿಕಾರ್ಜುನೊಡೆಯನ ಸಾಹಿತ್ಯ: ೨. ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ (೧೭)
೬೦. ಅನನ್ಯ ಪರಿಪೂರ್ಣ ಸ್ಥಲ
ಇಂತು ಭಿನ್ನಶಿವಯೋಗ ನಿರಸನವ ಮಾಡಿ ತಾನಿದಿರೆಂಬ ಭಾವ ತಲೆದೋರದೆ ‘ಸರ್ವಖಲ್ವಿದಂ ಬ್ರಹ್ಮ’ವೆಂಬ ಶ್ರುತಿ ಪ್ರಮಾಣಿನಿಂ ಅಖಂಡ ಪರಿಪೂರ್ಣ ವಸ್ತು ತಾನಾದ ಬ್ರಹ್ಮ ಜ್ಞಾನಿಯಪ್ಪ ಮಹಾಘನಲಿಂಗೈಕ್ಯನ ಅನನ್ಯಪರಿಪೂರ್ಣ ಸ್ಥಲ ||
ಗ್ರಂಥ |
ಲಿಂಗಾಂಗಮಯಮೇವೇದಂ ಜಗತ್ಸರ್ವಂ ಚರಾಚರಂ
ಚಿದಾತ್ಮ ವ್ಯತಿರೇಕೇಣ ಜಗತ್ಸತ್ಯಂ ನಿರಸ್ಯತೇ ||  || ೧ ||
ಯಥಾಘೇನತರಂಗಾದಿ x x x x x x x x x
x x x x x x x x x x x x x x x x || ೨ ||
ಯಥಾ ತಂತುಭಿರುತ್ಪನ್ನಃ ಷಟಸ್ತಂತುಮಯ ಸ್ಮೃತಃ
ತಥಾ ಶಿವಾತ್‌ಸಮುತ್ಪನ್ನಂ ಶಿವ ಏವ ಚರಾಚರಂ ||  || ೩ ||
ಲಿಂಗಾಂಗಮಯಮೇವೇದಂ ಜಗತ್ಸರ್ವಂ ಚಾರಾಚರಂ
ಲಿಂಗಾಂಗವ್ಯತಿರೇಕೇಣ ನಾಸ್ತಿ ಸರ್ವತ್ರ ಕಿಂಚನ ||  || ೪ ||
ಇತಿಭಾವನಾ ಸಂಧಾನಂ ಯತ್ತಲ್ಲಿಂಗಾರ್ಚನಂ ವಿದುಃ
ತದನ್ಯದರ್ಚನಂ ಯಶ್ಚಕುರುತೇ ನ ಪಶುರ್ನರಃ ||  || ೫ ||
ವೃತ್ತ |
ಪಾತಾಳೇ ತ್ವಂತರಿಕ್ಷೇ ದಶದಿಶಗಗನೇ ಸರ್ವಶೈಲೇ ಸಮುದ್ರೇ
ಕಾಷ್ಠೇ ಲೋಷ್ಠೇ ಚ ಹೇಮ್ನಿ ಕ್ಷಿತಿಜಲಪವನೇ ಸ್ಥಾವರೇ ಜಂಗಮೇ ಚ
ಬೀಜೇ ವೃಕ್ಷೇ ಲತಾಯಾಂ ತ್ವಸುರ ಸುರಪುರೇ ಪುಪ್ಪಪತ್ರೆತೃಣಾಗ್ರೇ
ಸರ್ವ ವ್ಯಾಪೀ ಶಿವೋsಹಂ ನಿಖಿಲ ಜಗಯುತಂ ನಾಸ್ತಿ ತತ್ವಂದ್ವಿತೀಯಂ ||  || ೬ ||
ಭೂತಾನಿ ಶಂಭುರ್ಭುವನಾನಿ ಶಂಭುರ್‌
ನೆಕೋsಪಿ ಮತ್ತೋsತಿರಿಕ್ತಂ ಚ ತತ್ವಂ
ತತ್ವಂ ತದೇಕಂ ಪರಮಾತ್ಮ ತತ್ವಂ
ನ ಕಿಂಚಿದಸ್ತೀತಿ ಶ್ರುತಿಪ್ರಮಾಣಂ || ೭ ||
ವಚನ |
೧
ಆನೆಂಬುದೇನು ಇದಿರಿಟ್ಟು ತೋರುವ ಇದೇನೊ? ಇದೆಲ್ಲಿಂದಲೊದಗಿತ್ತು ಇದರ ಲಯವು? ತಾನೇನೆಂದು ಅನುಮಾನಿಸಿ, ಶ್ರೀಗುರುಚರಣವ ನಂಬಿ, ಅಂತರ್ಮುಖದಲ್ಲಿ ವಿಚಾರಿಸಿ ನೋಡಿ, ಅಲ್ಲಿ ಒಂದು ಮಾರ್ಗವ ಕಂಡು, ಆ ಮಾರ್ಗದ ಬಳಿವಿಡಿದು ತಲೆಹೊಲಕೆ ಹೋಗಿ, ಹಿಂದು ಮುಂದು ಮರೆದು ಮಹಾಬೆಳಗಿನ ಬೆಳಗಿನೊಳು ನಿಂದು, ಪರಮಾನಂದ ಸಾಗರದೊಳು ಸಮರಸವಾದಂಗೆ ಇಹಪರವಿಲ್ಲೆಂದನಂಬಿಗಚೌಡಯ್ಯ ||
೨
ಸಮುದ್ರದೊಳಗೆ ತೆರೆನೊರೆಗಳು ನೆಗಳ್ದವೆಂದಡೆ ಸಮುದ್ರದಿಂದ ಅನ್ಯವಪ್ಪವೇ? ನಿರ್ವಿಕಾರ ನಿತ್ಯ ನಿರಂಜನ ನಿರ್ಗುಣ ಪರಿಪೂರ್ಣ ನಿರ್ವಿಕಲ್ಪ ಪರಬ್ರಹ್ಮ ಶಿವನಿಂದ ಜಗತ್ತು ಉದಯಿಸಿತ್ತೆಂದಡೆ, ಶಿವನಿಂದ ಅನ್ಯವೆನಬಹುದೆ? ಇಂತಪ್ಪರಿವು ನೀವು ಕೊಟ್ಟ ಸಮ್ಯಕ್‌ಜ್ಞಾನ ಕಂದೆರೆದಿಪ್ಪುದಯ್ಯಾ ಗುಹೇಶ್ವರಾ ||
೩
ಘನ ಗಂಭೀರ ವಾರಿಧಿಯಲ್ಲಿ ಫೇನ ತರಂಗಬುದ್ಬುದಂಗಳಾದವಲ್ಲಾ ಎಂದಡೆ ಬೇರಾಗಬಲ್ಲವೆ? ಪರಮಾತ್ಮನೆಂಬ ಅಂಬುಧಿಯಲ್ಲಿ ಸಕಲ ಬ್ರಹ್ಮಾಂಡಗಳು ತೋರದವಲ್ಲಾ ಎಂದಡೆ ಬೇರಾಗಬಲ್ಲವೆ? ಇವೆಲ್ಲಿಯವೆಂಬ ಅರೆಮರುಳನನೇನೆಂಬೆ? ವಿಶ್ವವು, ತಿಳಿದು ನೋಡಲು ಸಿಮ್ಮಲಿಗೆಯ ಚನ್ನರಾಮನೆಂಬ ಲಿಂಗಕ್ಕನ್ಯವಿಲ್ಲ ||
೪
ಸಮುದ್ರದಿಂದಾದ ತೆರೆಗಳು ಸಮುದ್ರದೊಳಗೆ ಅಡಗುತ್ತ ಆ ಸಮುದ್ರದೊಳಗೇ ಇಹವು, ತೆರೆಗಳು ಬೇರೊಂದುದಕವೇ? ನಿಮ್ಮಿಂದಲಾದ ಜಗವು ನಿಮ್ಮಲ್ಲಿಯೇ ಇದ್ದು ನಿಮ್ಮಲ್ಲಿಯೇ ಅಡಗುವುದು ಬೇರೆ ಬೇರೆ ಕುಲವುಂಟೇ ಈ ಜಗಕ್ಕೆ? ಅದೆಂತೆಂದಡೆ : ಬ್ರಹ್ಮಬೀಜಂ ಜಗತ್‌ಸರ್ವಬ್ರಹ್ಮಣೈವ ವಿವರ್ಧತೇ | ಬ್ರಹ್ಮಣ್ಯೇವಲಯಂ ಯಾತಿ ಜಾತಿಭೇಧಃ ಕಥಂ ಭವೇತ್‌, ಇಂತೆಂದುದಾಗಿ, ಕುಲವು ಇಲ್ಲ, ಛಲವು ಇಲ್ಲ, ಮರೆಯ ನುಡಿಯನೊಪ್ಪುವನೆ ಸಿಮ್ಮಲಿಗೆಯ ಚೆನ್ನರಾಮ ಬಿಡು ಜಡನೇ? ||
೫
ಮೃತ್ತಿಕೆಯೊಂದರಲಾದ ಭಾಂಡದಂತೆ, ಚಿನ್ನವೊಂದರಲಾದ ಭೂಷಣದಂತೆ ಉದಕವೊಂದರಲಾದ ವಾರಿಕಲ್ಲಿನಂತೆ, ಬ್ರಹ್ಮದಿಂದಲಾದ ಜಗವು ಭಿನ್ನವೆಲ್ಲಿಯದು ಸಕಳೇಶ್ವರಯ್ಯಾ? ||
೬
ಘಟಪಟಭಿತ್ತಿಯಂತೆ ಭಿನ್ನವೆಂಬ ಹಾಂಗಿಹುದು; ತಿಳಿದು ನೋಡಿರೆ! ಭಿನ್ನವುಂಟೆ ಫಟದೊಳಗಣ ಬಯಲು, ಪಟದೊಳಗಣ ನೂಲು, ಭಿತ್ತಿಯ ಮೃತ್ತಿಕೆಯು? ಒಂದಲ್ಲದೆ ಎರಡಿಲ್ಲ, ದೇಹಿಗಳೂ ಗುಹೇಶ್ವರನಲ್ಲದೆ ಮತ್ತಾರೂ ಅಲ್ಲ ||
೭
ಊರೊಳಗಣ ಬಯಲು ಊರ ಹೊರಗಣ ಬಯಲೆಂದುಂಟೇ? ಊರೊಳಗೆ ಬ್ರಾಹ್ಮಣ ಬಯಲು, ಊರ ಹೊರಗೆ ಹೊಲೆಯರ ಬಯಲೆಂದುಂಟೇ? ಎಲ್ಲಿ ನೋಡಿದಡೆ ಬಯಲೊಂದೆ: ಭಿತ್ತಿಯಿಂದ ಒಳಹೊರಗೆಂಬ ನಾಮವೈಸೆ! ಎಲ್ಲಿ ನೋಡಿದಡೆ, ಕರೆದೆಡೆ, ಓ ಎಂಬಾತನೆ ಬಿಡಾಡಿ ||
೮
ಘಟಪಟಿ ನಾದಾ, ಓ ಎಂಬಾತ ಲಿಂಗ, ತರಗೆಲೆಗಳಿಗೊಂದೆ ಗಾಳಿ; ಹಾರುತ್ತಿಪ್ಪವು ಒಂದೆ ಅನಿಲ, ನಿಂದ ದೇಹಪಟ್ಟೆಗಳೊಳಗೆಲ್ಲ ಕರೆದೆಡೆ, ಓ, ಎಂಬಾತನೆ ಬಿಡಾಡಿ ||
೯
ಮಣಿಗಣ ಸೂತ್ರದಂತೆ ತ್ರಿಣಯನ, ನೀನಿಪ್ಪೆಯಯ್ಯಾ, ಎಣಿಸಲ್ಕೆ, ತನು ಭಿನ್ನ, ಆತ್ಮನೊಬ್ಬನೆ, ಅಣು ರೇಣು ತೃಣಕಾಷ್ಠ ಭರಿತನೆಂದು ಮಣಿಯುತಿಪ್ಪೆಯಯ್ಯಾ ರಾಮನಾಥಾ ||
೧೦
ಎತ್ತೆತ್ತ ನೋಡಿದಡತ್ತತ್ತ ನೀನೆ, ವಿಸ್ತಾರದ ರೂಪು ನೀನೆ ದೇವಾ, ವಿಶ್ವತೋ ಚಕ್ಷು ನೀನೆ ದೇವಾ, ವಿಶ್ವತೋ ಮುಖ ನೀನೆ ದೇವಾ, ವಿಶ್ವತಃ ಪಾದ ನೀನೆ ದೇವಾ, ವಿಶ್ವತೋ ಬಾಹು ನೀನೆ ದೇವಾ, ವಿಶ್ವತಶ್ಚಕ್ಷು ನೀನೆ ದೇವಾ, ವಿಶ್ವತಃ ಪ್ರಾಣ ನೀನೆ ದೇವಾ, ವಿಶ್ವತೋಮಯ ನೀನೆ ದೇವಾ, ವಿಶ್ವವು ನೀನೆ ಕೂಡಲಸಂಗಮದೇವಾ ||
ಗ್ರಂಥ |
ಶಿವೋ ದಾತಾ ಶಿವೋ ಭೋಕ್ತಾ ಶಿವಸ್ಸರ್ವಮಿದಂ ಜಗತ್‌ ||
೧೧
ದ್ರವ್ಯ ನೀನು, ದ್ರವ್ಯಾರ್ಥಿ ನೀನು, ಪದ ನೀನು, ಪದಾರ್ಥ ನೀನು, ಸಕಲ ನೀನು, ನಿಃ ಕಲ ನೀನು, ನಿಃಕಲಾತ್ಮ ಪರಿಪೂರ್ಣ ಶಿವನಲ್ಲದೆ ಅನ್ಯ ಭಿನ್ನಭಾವವುಂಟೆ? ಸಕಲ ಪದಾರ್ಥಂಗಳೆಲ್ಲವೂ ನಿಮ್ಮ ಸಾಮರಸ್ಯಭಾವವನೈದಿಹೆನೆಂದು ತಮ್ಮ ತಮ್ಮ ಅಂಗದ ಮೇಲೆ ಹೆಸರಿಟ್ಟು ಹೊತ್ತುಕೊಂಡೈದಾವೆ, ನೋಡಾ! ಅದೆಂತೆಂದಡೆ: ದ್ರವ್ಯತ್ವಂಚ ಮಹಾದೇವೀ ದ್ರವ್ಯರೂಪೋ ಮಹೇಶ್ವರಃ| ಏತಯೋರ್ಭೇದಕೋನಾಸ್ತಿ ಸರ್ವರೂಪಃ ಸದಾ ಶಿವಃ || ಎಂದುದಾಗಿನಾದ ನೀನು, ಬಿಂದು ನೀನು, ಕಳೆ ನೀನು, ಕಳಾತೀತ ನೀನು ಗುಹೇಶ್ವರಾ ||
೧೨
ಪ್ರವೃತ್ತಿ ನಿವೃತ್ತಿಕ್ರಮ :
ಕಟಕ ಸೂತ್ರದ ನೂಲ ಗೂಡನೆ ಮಾಡೆ ಸೂತ್ರಕ್ಕೆ ನೂಲನದೆಲ್ಲಿಂದ ತಂದಿತ್ತಯ್ಯಾ? ರಾಟೆಯಿಲ್ಲವದಕೆ; ಹಂಜಿ ತಾ ಮುನ್ನಿಲ್ಲ, ನೂತವರಾರು? ತನ್ನೊಡಲ ನೂಲ ತಾ ತೆಗೆದು ಪಸರಿಸುತ್ತ ಅದರೊಳು ಪ್ರೀತಿಯಿಂದೊಲೆದಾಡಿ, ತುದಿಯಲ್ಲಿ ತಾ ತನ್ನೊಳಗದ ಮಡಗಿಕೊಂಡಿಪ್ಪಂತೆ ತನ್ನಿಂದಲಾದ ಜಗವ ತನ್ನೊಳಗಡಗಿಸಿ ತನ್ನೊಳೈದಿಸಿಕೊಳಬಲ್ಲ ಕೂಡಲಚನ್ನಸಂಗಯ್ಯಾ ||
ಇಂತು ಅನನ್ಯ ಪರಿಪೂರ್ಣ ಸ್ಥಲ ಸಮಾಪ್ತ ||
೬೧. ಸರ್ವಶೂನ್ಯಸ್ಥಲ
ಇಂತಪ್ಪ ಅನನ್ಯಪರಿಪೂರ್ಣ ಸಂಪನ್ನ ತಾನಾಗಿ, ತಾನೆಂಬುದಿಲ್ಲದೆ, ಇದರೆಂಬುದಿಲ್ಲದೆ, ಸ್ವಯವೆಂಬುದಿಲ್ಲದೆ, ಪರವೆಂಬುದಿಲ್ಲದೆ ಸ್ಥಲವೆಂಬುದಿಲ್ಲದೆ, ಕುಳವೆಂಬುದಿಲ್ಲದೆ, ಒಳಗೆಂಬುದಿಲ್ಲದೆ, ಹೊರಗೆಂಬುದಿಲ್ಲದೆ, ಅಳಿವೆಂಬುದಿಲ್ಲದೆ, ಉಳಿವೆಂಬುದಿಲ್ಲದೆ, ಅರಿವೆಂಬುದಿಲ್ಲದೆ, ಮರವೆಂಬುದಿಲ್ಲದೆ, ದ್ವೈತವಿಲ್ಲದೆ, ಅದ್ವೈತವಿಲ್ಲದೆ, ಸಹಜವಿಲ್ಲದೆ, ಅಸಹಜವಿಲ್ಲದೆ, ಸತ್ಯವಿಲ್ಲದೆ, ಅಸತ್ಯವಿಲ್ಲದೆ, ಸಾವಯವಿಲ್ಲದೆ, ನಿರಯವವಿಲ್ಲದೆ, ನಿರವಯವಿಲ್ಲದೆ, ಖಂಡಿತವಿಲ್ಲದೆ, ಅಖಂಡಿತವಿಲ್ಲದೆ, ಪೂರ್ಣವಿಲ್ಲದೆ, ಪರಿಪೂರ್ಣವಿಲ್ಲದೆ, ಶೂನ್ಯವಿಲ್ಲದೆ, ನಿಶ್ಯೂನ್ಯವಿಲ್ಲದೆ, ಬಯಲಿಲ್ಲದೆ, ನಿರ್ವಯಲಿಲ್ಲದೆ, ಶಬ್ದವಿಲ್ಲದೆ, ನಿಶ್ಯಬ್ದವಿಲ್ಲದೆ, ನಿರವಯವಿಲ್ಲದೆ ಇಲ್ಲವೆಯಾದ ಬ್ರಹ್ಮಜ್ಞಾನಿಯಪ್ಪ ಮಹಾಘನಲಿಂಗೈಕ್ಯನ ಜ್ಞಾನಶೂನ್ಯಮಪ್ಪ ಸರ್ವಶೂನ್ಯ ಸ್ಥಲ ||
ಗ್ರಂಥ |
ಆದಿಮಧ್ಯಾಂತಶೂನ್ಯಂ ಚ ವ್ಯೋಮಾವ್ಯೋಮವಿವರ್ಜಿತಂ
ಧ್ಯಾನಜ್ಞಾನಮನೋಹೀನಂ ಶೂನ್ಯಲಿಂಗಮನಾಶ್ರಯಂ ||  || ೧ ||
ಅಂತಶೂನ್ಯಂ ಬಹಿಶ್ಯೂನ್ಯಂ ಸರ್ವಶೂನ್ಯಂ ದಶಾದಿಶಂ
ಸರ್ವಶೂನ್ಯಂ ನಿರಾಲಂಬಂ ನಿರ್ದ್ವಂದ್ವಂ ಪರಮಂ ಪದಂ ||  || ೨ ||
ಊರ್ಧ್ವಶೂನ್ಯಮಧಶ್ಯೂನಂ ಮಧ್ಯಶೂನ್ಯಮರೂಪಕಂ
ಆದಿಮಧ್ಯಾಂತಶೂನ್ಯಂ ಚ ನಿಷ್ಕಲಂ ದೇಹವರ್ಜಿತಂ ||  || ೩ ||
ನ ದೇಹೋನೇಂದ್ರಿಯಂ ಪ್ರಾಣಾ ಮನೋಬುದ್ಧಿರಹಂಕೃತಿಃ
ನ ಚಿತ್ತಂ ನೈವ ಮಾಯಾ ಚ ನ ಚ ವ್ಯೋಮಾದಿಕಂ ಜಗತ್‌ ||  || ೪ ||
ಆತ್ಮಶೂನ್ಯಂ ಪರಂ ಶ್ಯೂನಂ ಶೂನ್ಯಮಿದಂ ಜಗತ್‌
ತಸ್ಮಾನ್‌ಶೂನ್ಯಸ್ಯೆ ಸಂಪ್ರಾಪ್ತೌ ಪುನರ್ಜನ್ಮನ ವಿದ್ಯತೇ ||  || ೫ ||
ವಚನ |
೧
ಅರಿವರತು ಬೆರಗು ಹತ್ತಿತೆಂಬ ಜ್ಞಾನವಿದೇನೋ! ‘ನಾಹಂ’ ಎಂಬಲ್ಲಿ ತಾನಾರೋ! ‘ಕೋಹಂ’ ಎಂಬಲ್ಲಿ ಮುನ್ನಾರೋ! ‘ಪರಬ್ರಹ್ಮ ಸೋsಹಂ’ ಎಂಬಲ್ಲಿ ಮುನ್ನ ತಾನೇನಾಗಿ ರ್ದನೋ! ‘ಚಿದಹಂ’ ಎಂಬ ಹಮ್ಮಿನ ಭವಮಾಲೆಯೇನು, ಹೇಳಾ! ‘ನಿಶ್ಯಬ್ದಂ ಬ್ರಹ್ಮ ಉಚ್ಯತೇ’ ಎಂಬ ಶಬ್ದವಿಡಿದು ಬಳಲುವ ಕಾರಣವಿದೇನು, ಹೇಳಾ ಗುಹೇಶ್ವರಾ ||
೨
ಕರ್ಪೂರದ ಕಳ್ಳನ ಹುಲ್ಲಿನಲ್ಲಿ ಕಟ್ಟಿರಲು, ಅಗ್ನಿಯೆಂಬ ಹಿತವ ಬಂದು ಬಿಡಿಸಲು, ಪಾಶ ಬೆಂದುದು; ಕಳ್ಳ ತನ್ನಲ್ಲಿಯೇ ಅಡಗಿದನು, ಬಯಲ ಶರಣಂಗೆ ಬಯಲ ಪಾಶ ಬಂದು ಕಟ್ಟಿರಲು, ಬಯಲ ಲಿಂಗ ಬಂದು ಬಿಡಿಸಲು ಬಯಲು ಬಯಲೇಕವಾಯಿತ್ತು! ಮಹಾಲಿಂಗ ಕಲ್ಲೇಶ್ವರನೆಂಬ ಸಂಪತ್ತು ಸದಾ ಶೂನ್ಯವಾಯಿತ್ತು ||
೩
ಮನದ ಕೊನೆಯಲ್ಲಿ ನೆನೆದ ನೆನಹು ಜನನ ಮರಣವ ನಿಲ್ಲಿಸಿ, ಜ್ಞಾನ ಜ್ಯೋತಿ ಉದಯ ಭಾನುಕೋಟಿಯ ಮೀರಿ, ಸ್ವಾನುಭಾವದ ಉದಯಜ್ಞಾನ ಶೂನ್ಯದಲಡಗಿ, ತಾನು ತಾನಾದ ಘನವನೇನೆಂಬೆ ಗುಹೇಶ್ವರಾ? ||
೪
ಇನ್ನು, ಸರ್ವಶೂನ್ಯ ಆದಿ ಅನಾದಿ ಭಕ್ತಸ್ಥಲ, ನಾದಬಿಂದು ಮಹೇಶವರ ಸ್ಥಲ ಕಳೆ ಬೆಳಗು ಪ್ರಸಾದಿಸ್ಥಲ, ಅರಿವು ನಿರ್ವಯವು ಪ್ರಾಣಲಿಂಗಿ ಸ್ಥಲ, ಜ್ಞಾನ ಸುಜ್ಞಾನ ಶರಣಸ್ಥಲ, ಭಾವವಿಲ್ಲದ ಬಯಲು ಬಯಲಿಲ್ಲದ ಭಾವ ಅಗಮ್ಯದೈಕ್ಯಸ್ಥಲ ಇಂತೀ ಷಡುಸ್ಥಲದ ಕೊರಡ ಮೆಟ್ಟಿ ನಿಂದಂಗೆ ಹೆಸರಿಲ್ಲ, ಕುರುಹಿಲ್ಲ, ತನಗೆ ತಾನಿಲ್ಲ, ಗುಹೇಶ್ವರಾ ||
೫
ಷಡೂರ್ಮೆಯಿಲ್ಲ, ಷಡ್ವರ್ಗವಿಲ್ಲ, ನಾನೆಂಬುದಿಲ್ಲ, ಅದೆಂತೆಂದಡೆ, ಭಕ್ತೋ ಮಹೇಶಪ್ರಸಾದೀ ಪ್ರಾಣಲಿಂಗೀ ಶರಣೈಕ್ಯಂ | ಐಕ್ಯಶ್ಚೇದನಹಂಕಾರೀ ಷಟ್‌ಸ್ಥಲಂ ಕಿಂ ಪ್ರಯೋಜನಂ || ಎಂದುದಾಗಿ, ಏನೆಂಬುದೇನೂಯಿಲ್ಲದುಹದೀಗ ಚಿದಹಂಕಾರದೈಕ್ಯ ಗುಹೇಶ್ವರಾ ||
೬
ಭಕ್ತಸ್ಥಲ ಘನವೆಂದು ನುಡಿವಿರಿ ಭಕ್ತಸ್ಥಲವಾವುದು ಘನ, ಬಲ್ಲಡೆ ನೀವು ಹೇಳಿರೆ! ಭಕ್ತಸ್ಥಲಕ್ಕೆ ಮಾಹೇಶವರ ಪ್ರತಿ ಉರ್ಳಳುದರಿವೆ? ಪ್ರತಿ ಉಳ್ಳುದು ಜ್ಞಾನವೆ? ಪ್ರತಿ ಉಳ್ಳುದು ನಿರ್ಭಾವವೆ? ಪ್ರತಿ ಉಳ್ಳುದು ನಿರ್ಭಾವವೆ? ಪ್ರತಿ ಉಳ್ಳುದು ಮೋಕ್ಷವೆ? ಮಾಹೇಶ್ವರ ಸ್ಥಲ ಘನವೆಂದು ನುಡಿವಿರಿ, ಮಾಹೇಶ್ವರ ಸ್ಥಲವಾವುದು ಘನ, ಬಲ್ಲಡೆ ನೀವು ಹೇಳಿರೆ! ಮಾಹೇಶ್ವರ ಸ್ಥಲಕ್ಕೆ ಪ್ರಸಾದಿಸ್ಥಲ ಪ್ರತಿ ಉಳ್ಳುದರಿವೆ? ಪ್ರತಿ ಉಳ್ಳುದು ಜ್ಞಾನವೆ? ಪ್ರತಿ ಉಳ್ಳುದು ನಿರ್ಭಾವವೆ? ಪ್ರತಿ ಉಳ್ಳುದು ಮೋಕ್ಷವೆ? ಪ್ರಸಾದಿ ಸ್ಥಲ ಘನವೆಂದು ನುಡಿವಿರಿ, ಪ್ರಸಾದಿಸ್ಥಲವಾವುದು ಘನ, ಬಲ್ಲಡೆ ನೀವು ಹೇಳಿರೆ! ಪ್ರಸಾದಿಸ್ಥಲಕ್ಕೆ ಪ್ರಾಣಲಿಂಗಿಸ್ಥಲ ಪ್ರತಿ ಉಳ್ಳುದರಿವೆ? ಪ್ರತಿ ಉಳ್ಳುದು ಜ್ಞಾನವೆ? ಪ್ರತಿ ಉಳ್ಳುದು ಮೋಕ್ಷವೆ? ಪ್ರಸಾದಿ ಸ್ಥಲ ಘನವೆಂದು ನುಡಿವಿರಿ, ಪ್ರಸಾದಿಸ್ಥಲವಾವುದು ಘನ, ಬಲ್ಲಡೆ ನೀವು ಹೇಳಿರೆ! ಪ್ರಸಾದಿಸ್ಥಲಕ್ಕೆ ಪ್ರಾಣಲಿಂಗಿಸ್ಥಲ ಪ್ರತಿ ಉಳ್ಳುದರಿವೆ? ಪ್ರತಿ ಉಳ್ಳುದು ಜ್ಞಾನವೆ? ಪ್ರತಿ ಉಳ್ಳುದು ಮೋಕ್ಷವೆ? ಶರಣಸ್ಥಲ ಘನವೆಂದು ನುಡಿವಿರಿ, ಶರಣಸ್ಥಲವಾವುದು ಘನ, ಬಲ್ಲಡೆ ನೀವು ಹೇಳಿರೆ! ಶರಣಸ್ಥಲಕ್ಕೆ ಐಕ್ಯಸ್ಥಲ ಪ್ರತಿ ಉಳ್ಳದರಿವೆ? ಪ್ರತಿ ಉಳ್ಳುದು ಜ್ಞಾನವೆ? ಪ್ರತಿ ಉಳ್ಳುದು ನಿರ್ಭಾವವೆ? ಪ್ರತಿಉಳ್ಳುದ ಮೋಕ್ಷವೆ? ಇಂತೀ ಷಡುಸ್ಥಲ ವರ್ಮವಲ್ಲ, ಸ್ಥಲವಲ್ಲ, ನಿಃಸ್ಥಲವಲ್ಲ, ಒಳಗಲ್ಲ, ಹೊರಗಲ್ಲ, ಸಾವಯವಲ್ಲ, ನಿರವಯವಲ್ಲ. ಸುಸಂಗದ ಬಯಲು; ಕೂಡಲಚನ್ನಸಂಗಯ್ಯನಲ್ಲಿ ಸ್ಥಲ ಬೇರೊಂದು ||
೭
ಸ್ಥಲದಿಂದ ನಡೆನುಡಿ ಆಯಿತ್ತು, ಸ್ಥಲದಿಂದ ನಡೆನುಡಿ ಕೆಟ್ಟಿತ್ತು, ನೋಡಲೊಡನೆ ಸ್ಥಲವಾಗಿ ತೋರಿತ್ತು, ಆರಯ್ಯಲೊಡನೆ ನಿಸ್ಥಲವಾಗಿ ತೋರಿತ್ತು, ಅದೆಂತೆಂದಡೆ: ಸ್ಥಲೀಸ್ಥಲಗತ ಸ್ಥಾಪ್ಯ ಕಾಮ ಸಮ್ಮಾನ ವರ್ಜಿತಂ | ಸ್ಥಲಂ ಚ ನಿಸ್ಥಲಂ ನಾಸ್ತಿ ಘನಲಿಂಗ ಸ್ವಭಾವತ || ಎಂದುದಾಗಿ ಸ್ಥಲವೂ ಇಲ್ಲ, ನಿಃಸ್ಥಲವೂ ಇಲ್ಲ ಕೂಡಲಚನ್ನಸಂಗಯ್ಯಾ ||
೮
ಅರಿಯಲ್ಲಿಲ್ಲದ ಅರಿವು, ಮರೆಯಲಿಲ್ಲದ ಮರಹು, ನೋಡಲಿಲ್ಲದ ನೋಟ, ಕೂಡ ಲಿಲ್ಲದ ಕೂಟ, ಬೆರಸಲಿಲ್ಲದ ಬೆರಗು ನಿಂದುದು ಕೂಡಲಚನ್ನಸಂಗಯ್ಯಾ ನಿಮ್ಮಲ್ಲಿ ||
೯
ಸತ್ಯವೆನ್ನದೆ, ಸಹಜವೆನ್ನದೆ, ಅಚಲವೆನ್ನದೆ, ಖಂಡಿತವೆನ್ನದೆ, ಪರಿಪೂರ್ಣವೆನ್ನದೆ, ಶೂನ್ಯವೆನ್ನದೆ, ನಿಃಶೂನ್ಯವೆನ್ನದೆ ಎನೂ ಏನೂ ಎನ್ನದೆ ಕೂಡಲಚೆನ್ನಸಂಗಯ್ಯನೆಂಬ ನುಡಿಗೆಡೆಯಿಲ್ಲ ದುದನಾನೇನೆಂಬೆ? ||
೧೦
ನಾನೆಂಬುದಿಲ್ಲ, ನೀನೆಂಬುದಿಲ್ಲ, ಸ್ವಯವೆಂಬುದಿಲ್ಲ, ಪರವೆಂಬುದಿಲ್ಲ, ಅರಿವೆಂಬುದಿಲ್ಲ, ಮರಹೆಂಬುದಿಲ್ಲ, ಒಳಗೆಂಬುದಿಲ್ಲ, ಹೊರಗೆಂಬುದಿಲ್ಲ, ಕೂಡಲಚೆನ್ನಸಂಗಯ್ಯನೆಂಬುದು ಮುನ್ನಿಲ್ಲ ||
೧೧
ಸತ್ಯವೆಂಬುದಿಲ್ಲ, ಅಸತ್ಯವೆಂಬುದಿಲ್ಲ, ಸಹಜವೆಂಬುದಿಲ್ಲ, ಅಸಹಜವೆಂಬುದಿಲ್ಲ, ನಾನು ಇಲ್ಲ, ನೀನು ಇಲ್ಲ, ಇಲ್ಲವೆಂಬುದು ಮುನ್ನಿಲ್ಲ, ಗುಹೇಶ್ವರ ಬಯಲು ||
೧೨
ಅರಿದೆನೆಂಬುದು ತಾ ಬಯಲು, ಅರಿಯೆನೆಂಬುದು ತಾ ಬಯಲು, ಮರೆದೆನೆಂಬುದು ತಾ ಬಯಲು, ಮರೆಯೆನೆಂಬುದು ತಾ ಬಯಲು, ಅರುಹಿನ ಕುರುಹಿನ ಮರಹಿನೊಳಗೆ ಗುಹೇಶ್ವರ ಬಯಲು ||
೧೩
ಆಡಬಾರದ ಬಯಲು, ಸೂಡಬಾರದ ಬಯಲು, ಹಿಡಿಯಬಾರದ ಬಯಲು, ಕಡಿಯ ಬಾರದ ಬಯಲು, ಒಡಲಿಲ್ಲದ ಬಯಲೊಳಡಗಿಪ್ಪ ಭೇದವ ಲೋಕದ ಜಡರೆತ್ತ ಬಲ್ಲರೈ ರಾಮನಾಥಾ ||
೧೪
ಬಯಲೊಳಗಣ ಬಯಲು ನಿರವಯವ ನುಂಗಿತ್ತು! ಬಯಲ ಬಯಲ ನಿರವಯಲು! ಮಹಾ ಬಯಲೊಳಗೆ ಬಯಲಾಗಿ ಬಯಲಿಲ್ಲ! ನಿರ್ವಯಲಿಲ್ಲ ! ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ, ಇಲ್ಲ ||
೧೫
ತನು ಬಯಲು ನಿರವಯಲೊಳಡಗಿತ್ತು, ಮನ ಬಯಲು ನಿರವಯಲೊಳಡಗಿತ್ತು, ಭಾವ ಬಯಲು ನಿರವಯಲೊಳಡಗಿತ್ತು, ಬಯಲು ಬಯಲ ಬೆರೆಸಿ ಬಯಲಾಗಿ ಬಯಲಿಲ್ಲ ನಿರ್ವಯಲಿಲ್ಲದೆ ಕೂಡಲಚೆನ್ನಸಂಗಯ್ಯನೆಂಬ ಶಬ್ದ ಮುಗ್ದವಾಯಿತ್ತು ||
ಜ್ಞಾನಶೂನ್ಯಮಪ್ಪ ಸರ್ವಶೂನ್ಯಸ್ಥಲ ಸಮಾಪ್ತ ||
ಇಂತು ಜ್ಞಾನಶೂನ್ಯವಪ್ಪ ಸರ್ವಶೂನ್ಯಸ್ಥಲವೆ ಕಡೆಯಾಗಿ
ಷಟ್ಪ್ರಕಾರವುಳ್ಳ ಸರ್ವರಸ ಸಂಪೂರ್ಣವಾಗಿ ಸರ್ವಶೂನ್ಯವಾದ
ಶ್ರೀಮದ್‌ಬ್ರಹ್ಮಜ್ಞಾನೈಕ್ಯಸ್ಥಲಂ ಸಮಾಪ್ತಂ
ಇದು ಶ್ರೀಮದಮಿತೋರು ಲಿಂಗಾಂಗ ಸಂಯೋಗಾನುಭವ ಪ್ರಸಿದ್ಧ ಪರಿಪೂರ್ಣ
ಶೀಲ ಪರಮಾದ್ವೈತ ವಿಶ್ರಾಂತರುಮಪ್ಪ ಪರಮಾಚಾರರೂಪ
ಶ್ರೀ ಕರಸ್ಥಲದ ಮಲ್ಲಿಕಾರ್ಜುನೊಡೆಯರು ಸೇರಿಸಿದ ಮಹಾನುಭಾವಭೋಧೆಯಪ್ಪ
ಶ್ರೀಮದ್ಬ್ರಹ್ಮಾದ್ವೈತ ಸಿದ್ಧಾಂತ ಷಟ್‌ಸ್ಥಲಾಭರಣದೊಳು
ಶ್ರೀಮದ್ಬ್ರಹ್ಮಜ್ಞಾನಿಯಪ್ಪ ಐಕ್ಯನ ವರ್ಗ
ಷಷ್ಟಮ ಪರಿಚ್ಛೇದ ಸಮಾಪ್ತ ||
ಸಂಗ್ರಹ ಮಹಾತ್ಮೆ
ಈ ಬ್ರಹ್ಮಾದ್ವೈತ ಸಿದ್ಧಾಂತ ಷಟ್‌ಸ್ಥಲಾಭರಣವನರಿದಾಚರಿಸಿ ಪರಬ್ರಹ್ಮದಲ್ಲಿ ಸಮರಸ ಸಂಧಾನವನೈದಿದ ಸದ್ಯೋನ್ಮುಕ್ತನಾದ ಪರಶಿವಯೋಗಿಗೆ ಪರಿಭವಂಗಳಳಿದು ಮರಳಿ ಪರಿಭವಕ್ಕೆ ಬಾರದೆ ತಾನ ಭವನಾಗಿಪ್ಪನದೆಂತೆಂದಡೆ ||
ಗ್ರಂಥ |
ಪುನರ್ಭವಾದಿಕಶ್ಚೈವ ಮುಕ್ತ್ಯಾಸಹನ ವಿದ್ಯತೇ
ಯಥಾ ದಗ್ಧಶ್ಯ ಬೀಜಸ್ಯ ಪ್ರರೋಹೋ ನಾತ್ರ ದೈತ್ಯತೇ ||
ವಚನ |
೧
ವಾರಿಧಿಯೊಳಗಣ ವಾರಿಕಲ್ಲ ಕಡಿದು ತೊಲೆ ಕಂಭವ ಮಾಡಿ ಮನೆಯ ಕಟ್ಟಿಕೊಂಡು ಒಕ್ಕಲಿರಬಹುದೆ ಅಯ್ಯಾ, ಅಗ್ನಿಯೊಳಗಿಪ್ಪ ಕರ್ಪುರವ ಕರಡಿಗೆಯ ಮಾಡಿ ಪರಿಮಳವ ತುಂಬಿ, ಅನುಲೇಪನ ಮಾಡಿ ಸುಖಿಸಬಹುದೆ ಅಯ್ಯಾ, ವಾಯುವಿನೊಳಗಣ ಪರಿಮಳವ ಹಿಡಿದು ದಂಡೆಯ ಕಟ್ಟಿ ಮಂಡೆಯೊಳಗೆ ಮುಡಿಯಬಹುದೆ ಅಯ್ಯಾ, ಬಯಲ ಮರೀಚಿಕಾ ಜಲವ ಕೊಡನಲ್ಲಿ ತುಂಬಿ ಹೊತ್ತು ತಂದು ಅಡಿಗೆಯ ಮಾಡಿಕೊಂಡು ಉಣಬಹುದೆ ಅಯ್ಯಾ, ನಿಮ್ಮ ನೆರೆಯರಿದು ನೆರೆದು ಪರವಶನಾಗಿ ತನ್ನ ಮರೆದ ಪರಶಿವಯೋಗಿಗೆ ಮರಳಿ ಪರಿಭವಂಗಳುಂಟೆ ಪರಮಗುರುಶಾಂತಮಲ್ಲಿಕಾರ್ಜುನಾ ||
ಇಂತಪ್ಪ ಪರಶಿವಯೋಗಿಗೆ ಮರಳಿ ಪರಿಭವಂಗಳಿಲ್ಲದಂತೆ ತನ್ನಲ್ಲಿ ಸಮರಸಭಾವವನೈದಿಕೊಂಡ ಆ ಮಹಾಪರಬ್ರಹ್ಮವು ತನ್ನ ಲೀಲೆಯಿಂದಲಾದ ವಿಶ್ವಪ್ರಪಂಚನೆಲ್ಲವನು ತನ್ನ ಲೀಲೆಯಲ್ಲಿ ಲಯವನೈದಿಸಿಕೊಂಡು, ತನ್ನ ಲೀಲೆ ತನ್ನಲ್ಲಿಯೇ ನಿಂದು ತಾ ನಿರ್ವಯಲಾಗಿ, ಅನಿರ್ವಾಚ್ಯವಾಗಿದ್ದ ಆ ಮಹಾ ಪರಬ್ರಹ್ಮದ ಲೀಲಾನಿರ್ವಾಹವೆಂತೆಂದಡೆ ||
ಗ್ರಂಥ |
ಲೀಲಯಾ ಸಹಿತಃ ಸಾಕ್ಷಾದುಮಾಪತಿರಿತೀರಿತಃ
ಲೀಲಯಾ ರಹಿತಃ ಸಾಕ್ಷಾತ್‌ಸ್ವಯಂಭುರಿತಿ ಕಥ್ಯತೇ ||
ವಚನ |
೨
ನಾದ ಬ್ರಹ್ಮಶಕ್ತಿಯಾಗಿ, ಬಿಂದು ವಿಷ್ಣುಶಕ್ತಿಯಾಗಿ, ಕಳೆ ರುದ್ರಶಕ್ತಿಯಾಗಿ, ತ್ರಿವಿಧ ಪ್ರಾಣ ಅತೀತಭೇದ ಚೇತನನಾಗಿ ಉಮಾಪತಿ ನಿರಸನ ಸ್ವಯಂಭು ಸದಾಶಿವ ಮೂರ್ತಿ ಲಿಂಗವು ತ್ರಿವಿಧ ನಾಮನಷ್ಟವಾಯಿತ್ತು ||
೩
ಕಟಕ ಸೂತ್ರದ ಗೂಡ ಮಾಡಿಕೊಂಡಿಪ್ಪಲ್ಲಿ ಸೂತ್ರಕ್ಕೆ ನೂಲನದೆಲ್ಲಿಂದ ತಂದಿತ್ತು ? ರಾಟೆಯಿಲ್ಲ, ಹಂಜಿಯಿಲ್ಲ ತನ್ನಲ್ಲಿಯೆ ನೂಲ ಕಲ್ಪಿಸಿ ತಾನದ ಮಾಡಿಕೊಂಡು ಆಡಿ ಅಡಗಿಕೊಂಡು ಹೋಹಂತೆ ತನ್ನ ಲೀಲೆ ತಾನೆ ಮಾಡಿಕೊಂಡು ವಿಶ್ವಪ್ರಪಂಚ ತನ್ನಲ್ಲಿಯೆ ಲಯವನೈದಿಸಿಕೊಂಡು ಕೂಡಲಚನ್ನಸಂಗಯ್ಯ ನಿರ್ವಯಲಾದ ||
ಆಶೀರ್ವಾದ ಗ್ರಂಥ |
ಸಮ್ಯಗ್‌ಜ್ಞಾನಾದಹಂ ಸಾಕ್ಷಾತ್‌ಶಿವ ಏವೇತಿ ವೇದನಂ
ವೇದನೇ ನೈವ ತೇ ಕಾಮಾ ಆಪ್ತಕಾಮಃ ಸುಖೀಭವ ||  || ೧ ||
ಕಂದ :
ಬ್ರಹ್ಮಾದ್ವೈತವ ಮುದದಿಂದ
ಬ್ರಹ್ಮಜ್ಞಾನದೊಳು ನೋಡಿ ನೆರೆಯೊಲಿದವರೇ
ಬ್ರಹ್ಮಾನಂದದಿ ಮುಳುಗಿಹ
ಬ್ರಹ್ಮವೆ ತಾವಹರು ಪರಮ ಗುರುಶಾಂತೇಶಾ ||  || ೧ ||
ಅರಿವವಗರಿವನ್ನೀವುದು,
ಮೆರೆವುದು ಸುಜ್ಞಾನ ಮುಕುರಂದದೊಳಿದು ಕೇ
ಳ್ದರಿದವರು ತಾವೆ ಬೊಮ್ಮದ
ಕುರುಹಾಗಿಯೆ ತೋರ್ಪರೆಂದೆನಲ್‌ಕೌತುಕಮೆ?||  || ೨ ||
ಇದು ಪರಮತತ್ವ ನಿಶ್ಚಯ
ಮಿದ ಬರೆದೋದಿದಗೆ ಪೇಳಿಕೇಳಿದವರ್ಗುಂ
ಸದಮಲ ಶಿವಪದ ಭಕ್ತಿಯ
ಸೊದೆಯದು ದೊರೆಕೊಳ್ಗೆ ಜನ್ಮ ಜನ್ಮಾಂತರದೊಳ್‌ ||  || ೩ ||
ಈ ಬ್ರಹ್ಮಾದ್ವೈತಸಿದ್ಧಾಂತ ಷಟ್‌ಸ್ಥಲಾಭರಣದ ಅನಿರ್ವಾಚ್ಯಮಪ್ಪ ಮಹಾಶೂನ್ಯ ಮೊದಲು ಜ್ಞಾನಶೂನ್ಯಮಪ್ಪ ಸರ್ವಶೂನ್ಯ ಕಡೆಯಾದ ಅರುವತ್ತೊಂದು ಸ್ಥಲಕ್ಕೆ ಸೇರಿಸಿದ ಆಗಮಶ್ರುತಿ ವೇದಶಾಸ್ತ್ರ ಪುರಾಣದೊಳ್‌ಗ್ರಂಥ ೨೬೦, ವೃತ್ತ ೨೪, ವಚನ ೬೭೮, ಕಂದ ೧೧, ಆದ್ಯರ ವಚನ ಅಂತುಭಯಗ್ರಂಥ, ಆದ್ಯರ ವಚನ ಶ್ರುತಿವೃತ್ತಕಂದ ಕೂಡಿ ೯೭೩ ಕ್ಕಂ ಮಂಗಳ ಮಹಾ ಶ್ರೀ ಶ್ರೀ ಶ್ರೀ ||
ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ ಸಂಪೂರ್ಣ |
ಮಂಗಳಾ ಮಹಾ ಶ್ರೀ ಶ್ರೀ ಶ್ರೀ ||
ಕರಸ್ಥಲ ಸಾಹಿತ್ಯ: ಅನುಬಂಧಗಳು: ೧. ಪಾರಿಭಾಷಿಕ ಶಬ್ದಕೋಶ
ಅಂಗೇಂದ್ರಿಯ : ಶಬ್ದ, ಸ್ಪರ್ಶ, ರೂಪು, ರಸ ಮತ್ತು ಗಂಧಗಳನ್ನು ಗ್ರಹಿಸುವ ಅವಯವಗಳು
ಅನಾದಿ : ಆತ್ಮ, ದೇಹಿ
ಅರಿಷಡ್ವರ್ಗ : ಕಾಮ, ಕ್ರೋಧ, ಲೋಭ, ಮೋಹ, ಮದ, ಮತ್ಸರ
ಅಷ್ಟತನು : ಪೃಥ್ವಿ, ಅಪ್ಪು, ತೇಜ, ವಾಯು, ಆಕಾಶ, ಸೋಮ, ಸೂರ್ಯ, ಜೀವಾತ್ಮ
ಅಷ್ಟದಳ ಕಮಲ : ಹೃದಯಸ್ಥಾನದಲ್ಲಿರುವುದೆಂದು ಹೇಳಲಾಗುವ ಇಂದ್ರ, ಅಗ್ನಿ, ಯಮ, ನೈರುತ್ಯ, ವರುಣ, ವಾಯು, ಕುಬೇರ ಮತ್ತು ಈಶಾನ್ಯ ಎಂಬ ಎಂಟು ಅಧೋಮುಖವಾದ ಎಸಳುಗಳು
ಅಷ್ಟವಿಧಾರ್ಚನೆ : ಜಲ, ಗಂಧ, ಅಕ್ಷತೆ, ಪತ್ರ, ಪುಷ್ಟ, ಧೂಪ, ದೀಪ, ನೈವೇದ್ಯ, ತಾಂಬೂಲ
ಅಷ್ಟಾವರಣ : ಷಟ್ಸ್ಥಲಾಚರಣೆಗಳ ಮೇರೆಗೆ ನಿರ್ವಹಿಸಲ್ಪಡುವ ಕಾರ್ಯಗಳಿಗೆ ಸಹಾಯಕವಾಗಿರುವ ಗುರು ಲಿಂಗ ಜಂಗಮ, ಪಾದೋದಕ, ಪ್ರಸಾದ, ವಿಭೂತಿ, ರುದ್ರಾಕ್ಷಿ, ಮಂತ್ರ ಎಂಬ ಎಂಟು ಬಗೆಯ ಆವರಣಗಳು
ಇಷ್ಟಲಿಂಗ : ಗುರುವು ತನ್ನ ಶಿಷ್ಯನಿಗೆ ದೀಕ್ಷೆಯ ಮೂಲಕ ಅನುಗ್ರಹಿಸುವ ಲಿಂಗ
ಉನುಮನಿ : ಯೋಗಕ್ಕೆ ಸಂಬಂಧಿಸಿದಂತೆ ಶಿರಸ್ಸಿನಲ್ಲಿ ಅಧೋಮುಖವಾಗಿರುವ ಸಹಸ್ರದಳ ಕಮಲವನ್ನು ಹೋಲುವ ಒಂದು ಬಗೆಯ ಕುಹರ
ಏಕವಿಂಶತಿ ದೀಕ್ಷೆ : ದೀಕ್ಷಾ ಸಮಯದಲ್ಲಿ ಗುರುವು ತನ್ನ ಶಿಷ್ಯನಿಗೆ ಕೊಡುವ ಇಪ್ಪತ್ತೊಂದು ಬಗೆಯ ದೀಕ್ಷೆಗಳು. ಕಾಯಕ್ಕೆ ಉಪದೇಶಿಸುವ ಆಜ್ಞಾದೀಕ್ಷೆ, ಉಪಮಾದೀಕ್ಷೆ, ಸ್ವಸ್ತಿಕಾರೋಹಣ, ಕಳಶಾಭಿಷೇಕ, ವಿಭೂತಿಯ ಪಟ್ಟ, ಲಿಂಗಾಯತ ಮತ್ತು ಲಿಂಗಸ್ವಾಯತ, ಪ್ರಾಣಕ್ಕೆ ಉಪದೇಶಿಸುವ ಸಮಯ, ನಿಸ್ಸಂಸಾರ, ನಿರ್ವಾಣ, ತತ್ವದೀಕ್ಷೆ, ಆಧ್ಯಾತ್ಮ, ಅನುಗ್ರಹ ಮತ್ತು ಶುದ್ಧವಿದ್ಯೆ, ಮನಸ್ಸಿಗೆ ಉಪದೇಶಿಸುವ ಏಕಾಗ್ರಚಿತ್ತ, ಧೃಢವೃತ ಪಂಚೇಂದ್ರಿಯಾರ್ಪಿತ, ಅಹಿಂಸೆ, ಮನೋಲಯ, ಲಿಂಗನಿಜ ಮತ್ತು ಸದ್ಯೋನ್ಮುಕ್ತಿ ಎಂಬ ಇಪ್ಪತ್ತೊಂದು ದೀಕ್ಷೆಗಳು
ಏಕಾದಶ ಪ್ರಸಾದ : ಗುರುಪ್ರಸಾದ, ಲಿಂಗಪ್ರಸಾದ, ಜಂಗಮಪ್ರಸಾದ, ಪ್ರಸಾದಿಪ್ರಸಾದ, ಆಪ್ಯಾಯನಪ್ರಸಾದ, ಸಮಯಪ್ರಸಾದ, ಪಂಚೇಂದ್ರಿಯವಿರಹಿತ ಪ್ರಸಾದ, ಅಂತಃ
ಕರಣಚತುಷ್ಟಯ ವಿರಹಿತ ಪ್ರಸಾದ, ಸದ್ಭಾವ ಪ್ರಸಾದ, ಸಮತಾ ಪ್ರಸಾದ, ಜ್ಞಾನ ಪ್ರಸಾದ
ಕರಣ : ಮನಸ್ಸು ಬುದ್ಧಿ, ಚಿತ್ತ ಮತ್ತು ಅಹಂಕಾರ ಎಂಬ ನಾಲ್ಕು ಅಂತರಿಂದ್ರಿಯಂಗಳು
ಕರಸ್ಥಲ : ಶರೀರದಲ್ಲಿ ಶಿವಲಿಂಗವನ್ನು ಧರಿಸುವ ಆರು ಎಡೆಗಳಲ್ಲಿ ಒಂದು, ಅಂಗೈ
ಚತುರ್ವಿಧ ಫಲಪದವಿಗಳು : ಸಾಲೋಕ್ಯ, ಸಾಮಿಪ್ಯ, ಸಾರೂಪ್ಯ, ಸಾಯುಜ್ಯ
ಚತುರ್ದಶ ಭುವನಂಗಳು : ಭೂಲೋಕ, ಭುವಲೋಗ, ಮಹಲೋಕ, ಜನರ್ಲೋಕ, ಸತ್ಯಲೋಕ, ಬ್ರಹ್ಮಲೋಕ, ಇವು ಏಳು ಉರ್ದ್ವಲೋಕಗಳು, ಅತಲ ವಿತಲ ಸುತಲ ರಸಾತಲ, ತಲಾತಲ, ಮಹಾತಲ.ಪಾತಾಲ ಇವು ಏಳು ಅಧೋ ಲೋಕಗಳು.
ತ್ರಿದೇವತೆ : ಬ್ರಹ್ಮ, ವಿಷ್ಣು, ರುದ್ರ.
ದಶವಾಯು : ಯೋಗ ಪ್ರಕ್ರಿಯೆಯಲ್ಲಿ ಪ್ರಮುಖವಾಗಿರುವ ಪ್ರಾಣ, ವ್ಯಾನ, ಅಪಾನ, ಉದಾನ ಸಮಾನ, ನಾಗ, ಕೂರ್ಮ, ಕೃಕರ, ದೇವದತ್ತ ಮತ್ತು ಧನಂಜಯ ಎಂಬ ಹತ್ತು ಬಗೆಯ ವಾಯುಗಳು
ದಶವಿಧ ಪಾದೋದಕ : ಗುರುಪಾದೋದಕ, ಲಿಂಗಪಾದೋದಕ, ಜಂಗಮ ಪಾದೋದಕ, ಅವಧಾನ ಪಾದೋದಕ, ಅಪ್ಯಾಯನೋದಕ, ಹಸ್ತೋದಕ, ಪರಿಣಾಮೋದಕ, ನಿರ್ನಾಮೋದಕ, ಸತ್ಯೋದಕ.
ದಾಸೋಹ : ದಾಸೋಹಂಭಾವದ ಪರಿಪಕ್ವಾವಸ್ಥೆ
ದ್ವಾದಶಾದಿತ್ಯರು : ಧಾತೃ, ಆಯುರ್ಮಾನ್‌, ಮಿತ್ರ, ವರುಣ, ಇಂದ್ರವಿವಸ್ವಾನ್‌, ಪರ್ಜನ್ಯ, ಪೂಷಾ, ಅಂಶುಮಾನ್‌, ಭಗಸ್ತಿಮಾನ್‌, ತೃಷ್ಟೃ, ವಿಷ್ಣು
ನವಚಕ್ರಗಳು : ಯೋಗಶಾಸ್ತ್ರದ ಪ್ರಕಾರ ಮಿದುಳಿನಲ್ಲಿರುವ ಬ್ರಹ್ಮ ಚಕ್ರ, ಶಿಖಾಚಕ್ರ, ಪಶ್ಚಿಮ ಚಕ್ರ ಎಂಬ ಮೂರು ಚಕ್ರಗಳೂ, ಶರೀರದಲ್ಲಿರುವ ಆಧಾರ ಚಕ್ರ, ಸ್ವಾಧಿಷ್ಠಾನ ಚಕ್ರ, ಮಣಿಪೂರಕ ಚಕ್ರ, ಅನಾಹತ ಚಕ್ರ, ವಿಶುದ್ಧಿ ಚಕ್ರ, ಆಜ್ಞಾ ಚಕ್ರ ಎಂಬ ಆರೂ ಚಕ್ರಗಳು ಸೇರಿ ದೇಹದಲ್ಲಿರುವ ಒಂಬತ್ತು ಚಕ್ರಗಳು
ನವಬ್ರಹ್ಮರು : ಆಚಾರಲಿಂಗ, ಗುರುಲಿಂಗ, ಶಿವಲಿಂಗ ಜಂಗಮಲಿಂಗ, ಪ್ರಸಾದಲಿಂಗ, ಮಹಾಲಿಂಗ, ಇಷ್ಟಲಿಂಗ, ಪ್ರಾಣಲಿಂಗ, ಭಾವಲಿಂಗ
ನಿಃಕಲ : ಅಖಂಡವಾದುದು, ನಿರಾಕಾರವಾದುದು, ಶಿವಪಾರಮ್ಯವನ್ನು ಸಾರುವುದು
ನಿಃಶೂನ್ಯಲಿಂಗ : ಬಯಲೇ ರೂಪವಾಗಿರುವ ಲಿಂಗ, ನಿರಾಕಾರಲಿಂಗ
ಪಂಚಕರ್ಮೇಂದ್ರಿಯಗಳು : ವಾಕು, ಪಾಣಿ, ಪಾದ, ಪಾಯು, ಗುಹ್ಯ
ಪಂಚಪ್ರಾಣವಾಯುಗಳು : ಪ್ರಾಣ, ಅಪಾನ, ವ್ಯಾನ, ಉದಾನ, ಸಮಾನ
ಪಂಚಬುದ್ಧೀಂದ್ರಿಯಗಳು : ಶ್ರೋತ್ರ, ನೇತ್ರ, ಘ್ರಾಣ, ಜಿಹ್ವೆ, ತ್ವಕ್ಕು
ಪಂಚಮಹಾಪಾತಕಗಳು : ಬ್ರಹ್ಮಹತ್ಯೆ, ಸುರಾಪಾನ, ಸ್ವರ್ಣಸ್ತೇಯ, ಗುರುಪತ್ನೀಗಮನ ಮತ್ತು ಇಂಥ ಪಾಪಕಾರ್ಯಗಳನ್ನು ಮಾಡಿದವರ ಸಹವಾಸ ಎಂಬ ಐದು ಬಗೆಯ ದೊಡ್ಡ ಪಾಪಕಾರ್ಯಗಳು
ಪಂಚಮಹಾಭೂತಂಗಳು : ಪೃಥ್ವಿ, ಅಪ್ಪು, ತೇಜ, ವಾಯು, ಆಕಾಶ
ಪಂಚವರ್ಣ : ನಮಃಶಿವಾಯ ಎಂಬ ಐದು ಅಕ್ಷರಗಳಿಂದ ಕೂಡಿರುವ ಮಹಾಮಂತ್ರ ಪಂಚಾಕ್ಷರಿ.
ಪಂಚವಿಂಶತಿ ಲೀಲೆ : ಶಿವನು ಲೋಕೋದ್ಧಾರಕ್ಕಾಗಿ ಭೂಮಿಯಲ್ಲಿ ಮಾಡಿದ ಪ್ರಸಿದ್ಧವಾದ ಸೋಮಧರಲೀಲೆ, ಉಮಾಮಹೇಶ್ವರಲೀಲೆ, ವೃಷಭಾರೂಢಲೀಲೆ, ತಾಂಡವಲೀಲೆ, ಗಿರಿಜಾಕಲ್ಯಾಣಲೀಲೆ, ಭಿಕ್ಷಾಟನಲೀಲೆ, ಮಾರಹರಲೀಲೆ, ಕಾಲಹರಲೀಲೆ, ತ್ರಿಪುರದಹನಲೀಲೆ, ಜಲಂಧರಲೀಲೆ, ಅಜಾರಿಲೀಲೆ, ವೀರಭದ್ರಲೀಲೆ, ಶರಭಲೀಲೆ, ಅರ್ಧನಾರೀಶ್ವರ ಲೀಲೆ, ಕಿರಾತಲೀಲೆ, ಕಂಕಾಳಲೀಲೆ, ಚಂಡೇಶಾನುಗ್ರಹಲೀಲೆ, ವಿಷಧರಲೀಲೆ, ಚಕ್ರದಾನಲೀಲೆ, ವಿಘ್ನಪ್ರಸಾದಲೀಲೆ, ಉಮಾಸ್ಕಂದಲೀಲೆ, ಏಕಪಾದಲೀಲೆ, ಸುಖಾವಹಲೀಲೆ, ದಕ್ಷಿಣಮೂರ್ತಿಲೀಲೆ ಮತ್ತು ಲಿಂಗೋದ್ಭವಲೀಲೆ ಎಂಬ ಇಪ್ಪತ್ತೈದು ಲೀಲೆಗಳು.
ಬ್ರಹ್ಮರಂಧ್ರ : ಅಣವ, ಮಾಯಾ, ಕಾರ್ಮಿಕ ಎಂಬ ಮೂರು ಬಗೆಯ ದೋಷಗಳು
ಲಿಂಗಸ್ವಾಯತ : ಲಿಂಗವನ್ನು ಬ್ರಹ್ಮರಂಧ್ರ ಪ್ರದೇಶದಲ್ಲಿ ನೆಲೆಗೊಳ್ಳುವಂತೆ ಮಾಡುವುದು.
ಲಿಂಗಾಂಗಿ : ಅಂಗದಲ್ಲಿ ಲಿಂಗಸಂಬಂಧವನ್ನು ಮಾಡಿಕೊಂಡಿರುವವನು ಲಿಂಗವಂತ
ವರ್ಣ : ಯೋಗಶಾಸ್ತ್ರಕ್ಕೆ ಸಂಬಂಧಿಸಿದಂತೆ ದೇಹದಲ್ಲಿರುವ ಒಂಬತ್ತು ಚಕ್ರಗಳಿಗೆ ಇರುವ ಬಣ್ಣ
ಷಡುಚಕ್ರ : ಶರೀರದ ಒಳಗಿರುವುದೆಂದು ಹೇಳಲಾಗುವ ಮೂಲಾಧಾರ, ಸ್ವಾಧಿಷ್ಠಾನ, ಮಣಿಪೂರಕ, ಅನಾಹತ, ವಿಶುದ್ಧಿ ಮತ್ತು ಆಜ್ಞೆ ಎಂಬ ಆರು ಚಕ್ರಗಳು.
ಷಟ್ಸ್ಥಲ : ಭಕ್ತ ಸಾಧಿಸಬೇಕಾದ ಭಕ್ತ, ಮಾಹೇಶ, ಪ್ರಸಾದಿ, ಪ್ರಾಣಲಿಂಗಿ, ಶರಣ ಮತ್ತು ಐಕ್ಯ ಎಂಬ ಮುಕ್ತಿ ಮಾರ್ಗದ ಆರು ಹಂತಗಳು
ಷೋಶೋಪಚಾರ : ಪಾದ್ಯ, ಆರ್ಘ್ಯ, ಆಚಮನ, ಪತ್ರಪುಷ್ಪ, ಗಂಧ, ಅಕ್ಷತೆ, ರುದ್ರಾಕ್ಷಮಾಲೆ, ಛತ್ರಚಾಮರ, ವ್ಯಜನ, ಶೀತ, ವಾದ್ಯ, ನರ್ತನ, ಪ್ರದಕ್ಷಿಣ, ನಮಸ್ಕಾರ, ಸ್ತೋತ್ರ.
ಸಪ್ತದ್ವೀಪಗಳು : ಜಂಬೂದ್ವೀಪ, ಪ್ಲಕ್ಷದ್ವೀಪ, ಶಾಲ್ಮಲಿದೀಪ, ಕಲಶದ್ವೀಪ, ಕಾಂತದ್ವೀಪ, ಶಕದ್ವೀಪ, ಪುಕ್ಷರದೀಪ.
ಸಪ್ತಸಾಗರಗಳು : ಲವಣಸಮುದ್ರ, ಇಕ್ಷುಸಮುದ್ರ, ಮಧುಸಮುದ್ರ, ಘೃತಸಮುದ್ರ, ದಧಿಸಮುದ್ರ, ಕ್ಷೀರಸಮುದ್ರ, ಸ್ವಾದೋದಕಸಮುದ್ರ.
 ಕರಸ್ಥಲ ಸಾಹಿತ್ಯ: ಅನುಬಂಧಗಳು: ೨. ಪದ್ಯಗಳ ಅಕಾರಾದಿ
(ಅಂಕಿಗಳು ಕೃತಿಯ ಕ್ರಮಾಂಕ ಮತ್ತು ಪದ್ಯಗಳನ್ನು ಸೂಚಿಸುತ್ತವೆ)
ಕರಸ್ಥಲ ವೀರಣ್ಣೊಡೆಯನ ಸಾಹಿತ್ಯ
ಅಂಗದೊಳಾವಗಂ ಮೊರೆ ೨ – ೭೫
ಅಂಗದೊಳು ೩ – ೪೩
ಅಂಗಪ್ರಾಣದಿ ಮನ ೩ – ೫೨
ಅಂಗಮದಾದಿಯಾಗಿ ೨ – ೫೭
ಅಂಗದ ಸಂಗವಾದ ನಿಜ ೨ – ೧೭
ಅಂಗ ಸಮರಸವಾದ ೩ – ೪೦
ಅಂಗ ಲಿಂಗದೊಳಡಗಿ ೩ – ೧೮
ಅಂಗುಟದಿಂದೆ ನೆತ್ತಿ ೨ – ೮೨
ಅಂಗೇಂದ್ರಿಯಂಗಳ ೩ – ೧೭
ಅಂಗೈಯೊಳಿಪ್ಪ ಘನ ೩ – ೧೬
ಅಕ್ಕಟ ಲಾನವರ್‌ತಿಳಿ ೨ – ೧೪
ಅಗರು ಕುಂಕುಮ ಚಂದನ ೪ – ೩
ಅಗುಣವೆ ರೂಪವೆತ್ತು ೨ – ೯೭
ಅಜಹರಿಸುರಮನು ೧ – ೧೭
ಅತ್ತಲಿತ್ತಲು ತಿರುಗಿ ೩ – ೩೭
ಅದ್ವಯನೆಂದೆನುತ್ತ ೨ – ೩೫
ಅದುಪರಿಪೂರ್ಣಮಂ ೨ – ೮೭
ಅನಘನೆನಿಸಿಪ್ಪ ೨ – ೪೧
ಅನಘಮತರ್ಕ್ಯಮ ೨ – ೧೯
ಅನವರತ ಮಹತ್ತತೆ ೨ – ೩೬
ಅನುಪಮವೆಂಬುದ ೨ – ೮೬
ಅಪ್ಪುದದಷ್ಟುದಾಗದ ೨ – ೬೫
ಅರಣ್ಯವಾಸದೊಳು ೩ – ೨೬
ಅರವಿಂದ ಸುರಗಿ ೧ – ೨೦
ಅರಿದು ನಿರಂತರಂ ೨ – ೯೬
ಅಂದು ನಿರಂತರಂ ಪರಮ ೨ – ೩೪
ಅರಿವಿನ ನಿರ್ಮಲಂ ೨ – ೬೦
ಅರಿವುಂ ನಿರಂತರಂ ೨ – ೫೨
ಅಲಸಿದೆನಕ್ಕ ಅಲಸದಿ ೭ – ೩
ಅಷ್ಟದಳ ಕಮಲದ ೩ – ೫
ಅಳಿಗಳೆಗೆಲ್ಲವ ತುಳಿದು೪ – ೫
ಆಕಾರವಿಲ್ಲದ ನಿರಾಕಾರ ೩ – ೨
ಆತ್ಮಾಂತರಾತ್ಮ ಪರ ೩ – ೪೨
ಆದ್ಯಂತರಹಿತವೆಂದೆ ೩ – ೩೫
ಅದಿ ಮಹಾಲಿಂಗದಿ ೩ – ೨೭
ಆದಿಶೂನ್ಯವಪ್ಪನಾದ ೩ – ೬
ಆರು ಕೂಡಲರಿಯರು ೭ – ೮
ಆಶೆಯನಾಸ್ವಭಾಔ ೨ – ೨೭
ಇಂತು ನಿಜಗುರುಶಾಂತ ೩ – ೫೮
ಇಂತುಮನಂತ ವಿಧದಿ ೧ – ೨೫
ಇಂದ್ರ ಚಂದ್ರನಿಂದ ೪ – ೧
ಇರುಳು ಹಗಲೆಂಬ ೩ – ೩೬
ಇಷ್ಟಲಿಂಗದಿ ದೃಷ್ಟಿ ೩ – ೩
ಈ ಶತಕ ಪ್ರಬಂಧ ೨ – ೧೦೦
ಉಡುಗಡಣದೊಡೆಯ ೧ – ೧
ಉದಕದೊಳಿರ್ದು ಬಾಳ್ವ ೨ – ೭೭
ಉದರನಿಮಿತ್ತವತ್ಸಧಿಕ ೨ – ೪೪
ಉದಯರವಿ ಪದುಮರಾಗ ೧ – ೭
ಉರುತರಮಪ್ಪ ನಿಷ್ಪೃಹ ೨ – ೪೨
ಉರುತರವಹ ಲಿಂಗ ೩ – ೩೯
ಊರಡವಿ ಹಗಲಿರುಳ ೩ – ೪೬
ಎನ್ನ ಕಾಮದ ಕಳೆಯ ೬ – ೧
ಎನ್ನ ತನು ಬಸವಣ್ಣ ೬ – ೨
ಎಳವಾಳೆಯ ನಳನಳಿಕೆ ೧ – ೧೫
ಏಕೋದೇವ ಶಿವನದ್ವಿತೀಯ ೬ – ೭
ಏಣಫಣಿ ಪಾಶಮಂಕುಶ ೧ – ೧೧
ಏತರ ಮಾತದೇತರರಿವೇ ೨ – ೩೨
ಏನ ಹೇಳುವೆನಕ್ಕ ೭ – ೪
ಕಂಗಳೊಳಗಣ ಬೆಳಗು ೩ – ೫೩
ಕಂಡೆ ನಾ ವಿಪರೀತ ೭ – ೫
ಕಂಡಿರೆಯಕ್ಕ ಕಂಡಿರೆ ೭ – ೧
ಕಂಡು ಕಡುಪುಳಕತತಿ ೧ – ೧೯
ಕಂಡೊಡೆ ಕಂಡು ಮುಟ್ಟಿ ೨ – ೫೬
ಕತ್ತಲೆಯೊಳ್ ವಿರಾಜಿಸುವ ೨ – ೬೮
ಕೃತಕ ಕುಮಂತ್ರಕುತ್ಸಿತ ೨ – ೧೧
ಕನಕದ ಬಣ್ಣದಂತೆ ೨ – ೫೯
ಕರ್ಬಿನ ಮೊರ್ಬಿನದುರ್ಬಿನ ೧ – ೪
ಕರ್ಮದ ಕಾಟಮಂತೊಲಗೆ ೨ – ೬೩
ಕರ್ಮಮೆ ಭಕ್ತಿಯಾಗಿ ೨ – ೩
ಕಠಕಮ ದೊಳಗಿಪ್ಪ ೩ – ೮
ಕರಕಮಲದೊಳಗಿಪ್ಪ ಪರಮ ೩ – ೧
ಕರಕೆಮೃದುವಾಗಿ ೧ – ೨೪
ಕರಣ ಚತುಷ್ಟಯಂಗಳೊಳ ೨ – ೨೦
ಕರಣದಿಚ್ಛೆಯ ಕೆಡಿಸಿ ೩ – ೪
ಕರಣ ಹರಣಂಗಳ ೩ – ೧೦
ಕರೆಯದೆ ಪೋಗಿ ಸಾದ ೨ – ೨೩
ಕಾನನ ಮಧ್ಯದೊಳ್ತರುಗ ೨ – ೭೦
ಕಾಮಿಸುತಿರ್ದು ಚಿತ್ತದೊಳ ೨ – ೨೯
ಕ್ಷೀರವಾರುಧಿ ಬಿಳಿಗಲ್ಲಕೆ ೪ – ೮
ಕುಂದದ ಲಿಂಗನಿಷ್ಠೆಯ ೨ – ೫೫
ಕುಸುಮ ಶರ ಶಮನ ೧ – ೨
ಕೇಳದೆ ಕೇಳ್ವರಾ ಜಡ ೨ – ೯
ಕೋಟಿ ರವಿ ಶಶಿ ತಟ ೧ – ೧೮
ಕೋಲು ಕೋಲು ಕೋಲೆ ೭ – ೨
ಖಂಡಿತನಲ್ಲದಿರ್ಪ ೨ – ೯೫
ಗಂಗೆ ತುಂಗೆ ಸಮಸ್ತ ೪ – ೨
ಗಂಧ ಗಾಳಿಯ ಕೂಡಿ ೩ – ೫೪
ಗಿರಿಗುಹೆಗವಿಗಳೆ ೩ – ೨೪
ಗಿರಿ ಗುಹೆ ವಾಸದಲಿ ೩ – ೩೮
ಗುರುವೆನಲೇಂ ಮಹಾ ೨ – ೧೫
ಘನಪರಿಪೂರ್ಣವೆಂದೆ ೨ – ೮೮
ಘನಮಹಾಲಿಂಗಕ್ಕೆ ೩ – ೨೩
ಘಲಘಲನೆ ಉಲಿವ ೧ – ೧೪
ಚೊಕ್ಕ ಭೋಜನ ಕಂಪಿತ ೬ – ೩
ಜಂಗಮವೆಂತವನೆಂದಡೆ ೬ – ೫
ಜಡರುಗಳ ಸಂಗವ ೩ – ೫೦
ಜನದ ಸಮೇಳದಲ್ಲಿ ೨ – ೮೩
ಜಪತಪವನು ಮಾಡಿ ೩ – ೧೩
ಜಾಗರಮಾದಿಯಾಗಿ ೨ – ೫೩
ಜಾಗರ ಸ್ವಪ್ನಸುಷುಪ್ತಿ ೩ – ೪೪
ಜಾಲುಗಗ್ಗಳ ಹಾಲು ೪ – ೬
ಜ್ಯೋತಿಯೆರಡರ ಬೆಳಗು ೩ – ೫೬
ಜ್ಯೋತಿಯೊಳೊಂದಿ ೨ – ೧೬
ಜ್ಞಾನದ ವಾಕ್ಯಜಾಳಮನೆ ೨ – ೨೨
ಜ್ಞಾನಿಯವೋಲ್‌ವಿರಕ್ತ ೨ – ೩೭
ತಕ್ಕುದನಾಡಿ ಲೋಕದ ೨ – ೨೮
ತನುಗುಣಂಗಳ ಕೆಡಿಸಿ ೩ – ೧೨
ತನುಗುಣಂಗಳ ಹಿಂಗಿ ೭ – ೭
ತನು ತನಗಿರ್ದೊಡೆ ೨ – ೭೩
ತನುಮದಮಿಂದ್ರಿಯ ೨ – ೧೮
ತನುಮನಪ್ರಾಣವ ೩ – ೯
ತನುವನರಿದು ಲಿಂಗ ೩ – ೨೧
ತನುವಿನರಿದು ಲಿಂಗ ೩ – ೨೧
ತನುವಿನೊಳುಂ ಸುಚಿತ್ತ ೨ – ೨
ತನುವಿರುತಿದು ತತ್ತ ೨ – ೭೪
ತರಳಳಿಗಳಿರುಳ ತಿರುಳಿನ ೧ – ೯
ತಾನಾರೆಂಬುದನರಿಯದೆ ೭ – ೧೭
ತಾನಿದಿರೆಂದೆಂಬ ಹೀನ ೩ – ೨೦
ತಿಣ್ವೆಳಗಿನ ತಣ್ಗದಿರಿನ ೧ – ೫
ತಿಳುಪುವನಾವವೆಂ ೨ – ೮
ತುಂಬಿ ತುಳುಂಕದಿರ್ಪ ೨ – ೨೬
ದೃಕ್ಕುಭಯಕ್ಕೆ ದೃಕ್ಕೆ ೨ – ೪೯
ದೃಶ್ಯಮದಾಗಿ ತೋರ್ಪ ೨ – ೬೬
ದೃಷ್ಟದ ಲಿಂದೊಳ್‌೨ – ೪
ಧ್ಯಾನಧಾರಣ ನಿಜ ೭ – ೯
ಧ್ಯಾನಪೂಜೆಗಳೆಂಬ ೩ – ೧೪
ನಡೆನುಡಿ ಉಭಯದ ೩ – ೨೯
ನಳನಳಿಪ ನಳಿನ ೧ – ೧೨
ನಳನಳಿಪನಳಿನ ಮಿರುತಿನ ೧ – ೧೦
ನಿಗಮಚಯ್ಕತೀತ ೨ – ೭೮
ನಿಜಗುರುಶಾಂತಮಲ್ಲಯ್ಯ ೩ – ೫೯
ನಿಜದ ನಿರ್ವಾಣದಲಿ ೩ – ೩೦
ನಿಜದೊಳೆ ನಿದರಾರ್‌೨ – ೯೫
ನಿತ್ಯನಿಜ ಬೆಳಗಿನಲಿ ೩ – ೪೯
ನಿರವಯ ನಿರುಪಮ ೩ – ೪೮
ನೀರುಕ್ಷೀರವು ಕೂಡಿ ೩ – ೫೫
ನುಡಿದನುಭಾವ ವಾರ್ತೆಯನೆ ೨ – ೧೨
ನುಡಿದಿರಿಚ್ಛೆಯಂ ೨ – ೨೪
ನುಡಿಯನೆ ಕೊರ್ಚುತಂ ೨ – ೩೩
ನುಡಿಯಂ ವಿಲಾಸದಿಂ ೨ – ೨೧
ನುಡಿವಲ್ಲಿ ನಡೆವಲ್ಲಿ ೩ – ೪೧
ನೆಮ್ಮಿದನಾವವಂ ಪರಮ ೨ – ೫೦
ನೊಣೆದು ದುರಾಶೆಯಂ ೨ – ೭೧
ಪರಕೆ ಪರ ಪರಮ ೧ – ೧೬
ಪರಮಲಿಂಗವ ಕರದಿ ೩ – ೭
ಪರಮ ವಿವೇಕದಿಂದೆ ೨ – ೮೫
ಪರ್ವತದ ಕೊನೆಗಳೊಳ ೩ – ೩೧
ಪರಿಪೂರ್ಣ ಲಿಂಗದಲಿ ೩ – ೩೩
ಪಾದರಿಯು ಪಾರಿಜಾತದ ೧ – ೨೨
ಪಿಂಡ ಬ್ರಹ್ಮಾಂಡವನೊಳ ೩ – ೧೧
ಪೂಗ ಫಲದೊಳಗಾದ ೪ – ೯
ಪೊಸಕುಸಮವೆಸರ ೧ – ೬
ಬಂದನೆನ್ನ ಕರಾಂಬುಜಕೆ ೭ – ೧೮
ಬಂದುದು ಬಾರದೆಂಬುಭಯ ೨ – ೫೧
ಬಟ್ಟಬಯಲು ಪುಟ್ಟಿ ೩ – ೫೧
ಬಯಲೊಳೆ ತೋರಿಸರ್ವ ೨ – ೬೧
ಬಲ್ಲವರುಂಟೇ ಕೇಳ್ ೨ – ೯೯
ಬರಿಯ ಬ್ರಹ್ಮದ ಮಾತ ೭ – ೧೦
ಬರಿಯ ಬೊಮ್ಮದ ಮಾತು ೭ – ೧೯
ಬಸವನೆ ಸಾಕ್ಷಿ ಚೆನ್ನಬಸವ ೨ – ೭೨
ಬ್ರಹ್ಮಾಂಡ ಗರ್ಭಿತನೆ ೭ – ೨೦
ಬುದ್ಧಿ ಮನ ಚೈತನ್ಯವ ೩ – ೬೧
ಬೆಟ್ಟ ಘಟ್ಟಂಗಳ ಪುಟ್ಟಿ ೩ – ೩೨
ಬೆಳಗು ಬೆಳಗನೆ ಕೂಡಿ ೩ – ೫೭
ಬೇಡುವೆನೆ ಚತುರ್ವಿಧ ೨ – ೪೮
ಬೇಡುವದೊಂದು ದ್ವೆನ್ಯವಿಡಿ ೨ – ೩೯
ಭಜನೆಯ ಪೆರ್ಮೆಯೊಳ್‌೨ – ೮೦
ಭವಿಮನುಜರ್‌ಮಹಾ ೨ – ೧೦
ಭಾವ ಮನಸ್ಸು ದೃಷ್ಟಿ ೨ – ೮೧
ಭಾವಿಪೊಡೆ ಕರಣಾದಿ ೪ – ೧೦
ಮಂಡೆಯೊಳಾಂತು ೨ – ೪೩
ಮರ್ತ್ಯದ ಸುಖಗಳ ೩ – ೨೫
ಮದನನ ಬಲುಮಾಯೆ ೨ – ೪೬
ಮನದೊಳನಾರತಂ ೨ – ೬೭
ಮನದೊಳೆಲಿಂಗವಾ ೨ – ೯೪
ಮನವೊಳಮಾಗಿ ತೋರ್ಪ ೨ – ೫೮
ಮನಸಿಜನುರ್ಕು ಮನ್ಮಥ ೨ – ೪೭
ಮರುಗ ಮಾಂದಳಿರು ೧ – ೨೩
ಮೊಲ್ಲೆ ಮುಡಿವಾಳ ಮಾಲ ೧ – ೨೧
ರಂಜಿಪರಾವುದಕ್ಕೆ ಜನ ೨ – ೩೦
ಲಿಂಗ ಕರಕಮಲದೊಳು ೭ – ೧೧
ಲಿಂಗಕ್ಕೆ ತನಗ ಭಿನ್ನ ೭ – ೧೨
ಲಿಂಗದ ನಿರ್ಮಲತ್ವಮ ೨ – ೯೧
ಲಿಂಗದ ನೆನಹಿನಿಂ ೩ – ೧೫
ಲಿಂದಗಲಿ ಬೆರಸಿದ ೩ – ೩೪
ಲಿಂಗದಿ ನಿಜದೃಷ್ಟಿ ೩ – ೨೨
ಲಿಂಗದೊಳಂಗಮಂ ೨ – ೬೪
ಲಿಂಗದೊಳಾಟವತ್ಸಧಿಕ ೨ – ೯೨
ಲಿಂಗದೊಳಾವಗಂ ನೆನಹ ೨ – ೫
ಲಿಂಗದೊಳಿರ್ದು ಲಿಂಗ ೨ – ೯೩
ಲಿಂಗದೊಳು ಪ್ರಾಣಮನ ೭ – ೧೩
ಲಿಂಗಮನಂಗದೊಳ್‌೨ – ೫೪
ಲಿಂಗಮನಾಂತು ಲಿಂಗ ೨ – ೯೦
ಲಿಂಗವ ಕರದೊಳು ಧರಿಸಿ ೩ – ೧೯
ಲಿಂಗ ವಿಹೀನನಾದ ೨ – ೪೦
ಲಿಂಗವೆ ಜಂಗಮ ೨ – ೮೯
ಲಿಂಗವೆ ಪರಮಾತ್ಮ ೭ – ೧೪
ಲಿಂಗಸುಸಂಗವನು ೭ – ೧೫
ಲಿಂಗಸುಸಂಗಸೌಖ್ಯ ೨ – ೬೨
ವಜ್ರ ಶಂಖದ ಬಿಳುಪು ೪ – ೪
ವರ್ಣ ಕೀರ್ಣ ಪ್ರಪೂರ್ಣದ ೧ – ೩
ವೃಷ್ಟಿಯ ನೆಲ್ಕದೊಂದು ೨ – ೬
ವಿಭವ ವಿವೇಕ ನಿಶ್ಚಯ ೨ – ೩೮
ವಿಷವನುಣಲ್ಕೆ ನಿರ್ವಿಷ ೨ – ೪೫
ವೇದ ಮೊದಲಾದ ಶಾಸ್ತ್ರ ೧ – ೮
ಶಂಕತೆಯಂ ನಿವಾರಿಸುತೆ ೨ – ೬೯
ಶಂಭುಶಾಂತನ ಲಿಂಗ ೪ – ೧೧
ಶಕ್ತಿಗೆ ಭೃತ್ಯನಾಗಿ ಜಡ ೨ – ೩೧
ಶರಣಂಗಾಧಾರವಿಲ್ಲ ೬ – ೬
ಶರಣಾರ್ಥಿ ಶರಣಾರ್ಥಿ ೬ – ೪
ಶಿಲೆ…..ಮನವೊಂದೆ ಬಣ್ಣ ೨ – ೭
ಶ್ರೀಮತ್ಪರಮ ಪಾವನ ೩ – ೬೦
ಶ್ರೀ ಮದನಂತಶಾಸ್ತ್ರ ನಿಗಮಾ ೨ – ೧
ಸಂಚಲವಿಲ್ಲದಂತೆ ೨ – ೮೪
ಸಪ್ಪೆ ಕರ್ಪುರ ದೀಪ ೪ – ೭
ಸರ್ವ ಭೋಗಂಗಳ ೩ – ೨೮
ಸಿದ್ಧಿಯ ಬದ್ಧಮಂ ೨ – ೭೬
ಸುಧೆಯನುಣುತ್ತೆ ತೃಪ್ತಿ ೨ – ೧೩
ಸುರುಚಿತ ವರಲಾವಣ್ಯೆ ೧ – ೧೨
ಹಸಿವು ತೃಷೆ ನಿದ್ರೆ ೩ – ೪೫
ಹೃದಯದೊಳಾಸೆ ಭೀತಿ ೨ – ೨೫
ಹಿಂಗದೆ ಮನೋಭಾವ ೭ – ೧೬
ಹೆಣ್ಣಿನ ಸಂಗದಲಿ ಮೈ ೭ – ೬
ಹೊದ್ದು ಹೋದೆಹೆನೆಂಬ ೩ – ೪೭
 
ಕರಸ್ಥಲ ನಾಗಿದೇವನ ಸಾಹಿತ್ಯ
ಅಂಗ ಕರಣಾದಿಗುಣ ೬ – ೫೩
ಅಂಗಕೆ ಭಿಕ್ಷೆವೆನುತ್ತಿಹ ೫ – ೩೯
ಅಂಗ ಗುಣಂಗಳ ಸಂಗ ೬ – ೭೮
ಅಂಗಜನ ಕೀಳು ತೊತ್ತಿರ ೫ – ೬೩
ಅಂಗದೊಳಗಣ ಆತ್ಮ ೬ – ೩೬
ಅಂಗದೊಳಗುಳ್ಳ ತತ್ವ ೩ – ೧೨
ಅಂಗಭೋಗವನೆಲ್ಲ ೩ – ೯
ಅಂಗದೊಳ ಹೊರಗೆ ೫ – ೩
ಅಂಗದೊಳಾತ್ಮದಿ ೫ – ೮
ಅಂಗದೊಳಾತ್ಮದಿ ೫ – ೪೧
ಅಂಗದೊಳಿರ್ದ ಲಿಂಗ ೫ – ೮೪
ಅಂಗದೊಳಿಪ್ಪ ಆತ್ಮ ೫ – ೩೪
ಅಂಗದೊಳು ಲಿಂಗವಡಗಿ ೫ – ೯೫
ಅಂಗನೆಯರಿಚ್ಛೆಯೊಳಿರ್ದ ೫ – ೬೮
ಅಂಗನೆ ವಿಶ್ವಜೀವ ೭ – ೨
ಅಂಗ ಪ್ರಾಣಭಾವ ೬ – ೮೨
ಅಂಗ ಮನ ಪ್ರಾಣದೊಳು ೬ – ೮೩
ಅಂಗ ಲಿಂಗವೆಂಬ ಹಂಗು ೬ – ೭೯
ಅಂಗವ ಲಿಂಗವದೊಳಿರಿಸಿ ೫ – ೧೦೦
ಅಂಗೈಯೊಳಗಣ ೬ – ೬೦
ಅಂಗೈಯೊಳಿಪ್ಪ ಶಿವ ೬ – ೭೦
ಅಂಬರದೊಲು ಹೊರ ೫ – ೮೮
ಅಕಚಟತವಾಯ ೨ – ೧೩
ಅಕ್ಕಲಜನೆ ಯೋಗಿ ೧೦ – ೪
ಅಕ್ಚರ ಬಲ್ಲಂಥ ಓದಿಸುವ ೨ – ೧೬
ಅಕ್ಷರವಿಂತಿಷ್ಟು ಅಮೃತ ೭ – ೧೧
ಅಕ್ಷರವೆಂಬುವದು ೨ – ೧೪
ಅಡವಿ ಗಿರಿಹುಹೆ ೫ – ೩೮
ಅಡಗಡಿಗೆ ಕಟ್ಟಿ ಬಿಡು ೫ – ೩೫
ಅರ್ಚಿಸಿ ಪೂಜಿಸಿ ೫ – ೯೬
ಅಜನ ಕಲ್ಪನೆಗಳ ೬ – ೭೯
ಅತ್ತಲಿತ್ತಲು ತಿರುಗಿ ೬ – ೧೮
ಅತ್ಯತಿಷ್ಟರ್ದಶಾಂಗುಲ ೫ – ೨೫
ಅತ್ಯಲೊಷ್ಟರ್ದ್ದಶಾಂಗುಲ ೬ – ೪೮
ಅತ್ಯನುಪಮ ಬೆಳಗು ೬ – ೭೨
ಅದು ತಾನೆ ಬೆಳಗು ೬ – ೮೬
ಅದ್ವೈತಂಗಳ ನುಡಿದು ೬ – ೩೩
ಅನುಭವಿಗಳೆಂದು ೫ – ೬೧
ಅನುಭಾವವೆಂದೆಂಬ ೬ – ೬೯
ಅರಣ್ಯವೆಂಬುದದು ೧ – ೭
ಅರಿವರತು ನೆರೆ ೧ – ೧೯
ಅರಿವಿನ ದೀಪವೆಚ್ಚರಿಕೆ ೧೦ – ೪೦
ಅರಿವುಳ್ಳ ಪುರುಷನಾದಡೆ ೫ – ೧೧೫
ಅರೆಭಕ್ತರುಗಳ ಮನೆ ೫ – ೫೬
ಅರೆಮಾನದಕ್ಕಿಯಶಯನಕೆ ೫ – ೪೩
ಅಲಸದೆ ಮಿಥ್ಯದಿಂ ೭ – ೧೧
ಅಷ್ಟದಳ ಕಮಲದ ೬ – ೧೨
ಅಸನ ವ್ಯಸನಾದಿಗಳ ೬ – ೩೧
ಆಕಾರವಿಲ್ಲದ ನಿರಾಕಾರ ೬ – ೪೪
ಆಕಾಶದೊಳು ಮಿಂಚು ೬ – ೮೪
ಆಗುಚೇಗೆಗಳ ಲೆಕ್ಕಿಸದ ೧೦ – ೧೦
ಆಗು ಹೋಗೆಂಬಾರ ನೀಗಿ ೬ – ೩೨
ಆತ್ಮಾಂತರಾತ್ಮ ಪರಮಾತ್ಮ ೬ – ೬೭
ಆದ್ಯಂತರಹಿತ ಲಿಂಗವ ೫ – ೩೦
ಆದ್ಯಂತರಹಿತವೆಂದೋದುವ ೬ – ೩೫
ಆದಿ ಮಹಲಿಂಗವ ೬ – ೨
ಆದಿವ್ಯಾದಿಗಳೆಂಬ ೬ – ೭
ಆದಿಶೂನ್ಯವೆನಿಪ ೬ – ೯೩
ಆಧಾರವು ಎಂಬೆರಡು ೧ – ೮
ಆನಂದ ಶಾಂತೇಶ ತಾನು ೬ – ೯೮
ಆರು ತಿಳಿಯಬಹುದೇ ೧೦ – ೬
ಆರು ಬಲ್ಲರು ಶಿವಯೋಗದ ೧೦ – ೭
ಆ ಲಿಂಗದೊಳಗೆ ಮನ ೬ – ೧೬
ಆಶಾಪಾಶದ ಹೇಸಿಕೆ ೫ – ೮೨
ಇಂತಿಷ್ಟು ಗುಣಿಗುಣಿತ ೨ – ೧೯
ಇಂತೀಶ ಕಂದವನರಿದ ೫ – ೧೧೮
ಇಂದುಧರನ ಪಾದಪೂಜ ೧೦ – ೮
ಇಷ್ಟದ ಲಿಂಗದಿ ೫ – ೮೬
ಇಷ್ಟಲಿಂಗದಿ ನೋಡಲೆ ೧೦ – ೧೧
ಇಷ್ಟಲಿಂಗವೆನಿಪ್ಪ ೬ – ೬೮
ಇಹವೆನ್ನದೆ ಪರವೆನ್ನದೆ ೫ – ೧೧೬
ಉಂಡಮನೆಯ ಕೊಂಬ ೭ – ೧೬
ಉಗುರ್ಗೊನೆಯಿಂದಬ್ಧಿ ೭ – ೧೦
ಉಟ್ಟ ಸೀರೆಯ ಬಿಟ್ಟು ೧ – ೬
ಉತುಪತಿ ಸ್ಥಿತಿಲಯ ೬ – ೪೩
ಉಪದೇಶವಿಲ್ಲದವ ೧೦ – ೧೨
ಊಟದ ನಿದ್ರೆಯ ಕಾಟದಿ ೫ – ೧೦೭
ಊರಡವಿಯೆಂದು ೫ – ೩೭
ಎಂಟು ಮೊನೆಯ ಮೇಲೆ ೧ – ೨
ಎಂತು ಮಾಡಲಿ ದೇವರೆ ೧೦ – ೩೨
ಎಂತೆಂಬುದೊರೆವೆನು ೧೦ – ೧೩
ಎತ್ತ ನೋಡಲು ಶೂನ್ಯ ೬ – ೪೬
ಎಲ್ಲಿಯಿಲ್ಲದ ಬೆಳಗು ೬ – ೪೫
ಏಕದಳ ಕಮಲದೊಳಿಹ ೫ – ೨೦
ಒಂದಡಿಯುರುಧರ್ಮ ೭ – ೨೨
ಒಂದಿರಂದಾವು ಐದು ೨ – ೬
ಒಂದು ಪ್ರಣಮದಿಯಿಷ್ಟು ೩ – ೧೧
ಒಚ್ಚತನಾಗಿ ಲಿಂಗ ೫ – ೧೦೨
ಒಳಗು ಹೊರಗೆಂದೆಂಬ ೬ – ೯೨
ಓಂ ನಮಃಶಿವಾಯೆಂಬ ೨ – ೮
ಓಡುವವು ಮೃತ್ಯುಮಾರಿ ೩ – ೫
ಕಂಗಳೊಳಗಣ ಬೆಳಗು ೬ – ೫
ಕಂಗಳೊಳಗೊತ್ತಿಹ ೫ – ೧೦೩
ಕಂಡೆ ನಾನೊಂದು ಕನಸು ೧೦ – ೧
ಕಣಿಯ ಹೇಳಬಂದೆ ೧೦ – ೩೧
ಕಣ್ಮುಚ್ಚಿ ಬೊಮ್ಮರಂಧ್ರ ೫ – ೭೭
ಕರ್ಮಕುಟಿಲಂಗಳ ೬ – ೧೭
ಕರಣಕಮಲದಿ ಲಿಂಗ ೫ – ೧೦೬
ಕರಮಕಮಲದಲ್ಲಿ ಲಿಂಗವ ೫ – ೯೩
ಕರಿಕನ್ನಡಿಯೊಳೆಯ್ದೆ ೭ – ೨೭
ಕರಣಾದಿ ಗುಣಗಳನೆ ೬ – ೫೫
ಕವರ್ಗದ ಕಡಿಯು ೨ – ೧೨
ಕಳ್ಳರರುವರ ಕೊಂಡು ೧ – ೫
ಕಾಕು ಕುಟಿಲಂಗಳ ೬ – ೪೧
ಕಾಡಲಮ್ಮವು ಕರಣಂಗಳು ೧೦ – ೧೪
ಕಾಡುವಾ ಕಪಿ ನಾಲ್ಕು ೧ – ೨೭
ಕಾಣರು ಕರುಣದನುವ ೧೦ – ೩೬
ಕಾಮ ಕ್ರೋಧಂಗಳ ಸೀಮೆ ೬ – ೧೩
ಕಾಮನ ತೊತ್ತಿರ ಕಾಲೊಳು ೫ – ೬೨
ಕಾಯಿ ಲಿಂಕಾಯಿ ೧೦ – ೧೫
ಕೀರ್ತಿ ವಾರ್ತೆಗಳ ಹಮ್ಮಿನ ೫ – ೫೯
ಕುಂದು ಹೆಚ್ಚೆಂಬುದನು ೧ – ೧೦
ಕುದಿದು ಕೋಟಲೆಗೊಂಬೆ ೧೦ – ೧೬
ಕೂಪವನು ಅಗಲಿರ್ದ ೧ – ೨೧
ಕೆಂಡವ ನುಂಗಿದಾ ಪಕ್ಷಿ ೧ – ೧೫
ಕೆಂಪುವರ್ಣದಲ್ಲೆಸೆವ ೨ – ೧೭
ಕೊಂಬೆ ಕೊಂಬೆಗೆ ಹಾರಿ ೧ – ೨೩
ಕೊಟ್ಟು ಕೊಂಡಿಹೆನೆಂಬ ೬ – ೫೭
ಕೋಲೆ ಕೋಲೆ ಕೋಲು ೧೦ – ೧೮
ಕೈಯ ಲಿಂಗದಿ ಮನ ೬ – ೯೫
ಕೈಯೊಳಗಿಹ ಶಿವಲಿಂಗ ೫ – ೨೮
ಗುರುಕೊಟ್ಟ ಲಿಂಗದಲಿ ೬ – ೯೪
ಗುರುಲಿಂಗ ಜಂಗಮದಿ ೩ – ೨೦
ಗುರುವರನೆ ಕುಲದೈವ ೩ – ೧೬
ಗುರುಸ್ಥಲದ ಅನುಭಾವ ೧ – ೧
ಗೆಲಗಯ್ಯ ಬಿಲ್ಲಾರ ೭ – ೯
ಘನಕೆ ಪಾಪವೆನಿಪ ೫ – ೧೦೪
ಘನ ಪಾಪವೆಸಗಿ ೭ – ೮
ಚರ್ತುರ್ದಶ ಭುವನಂಗಳ ೫ – ೨೪
ಚಿತ್ತ ಮನ ಭಾವದಲಿ ೬ – ೨೪
ಚಿದ್ರೂಪ ಲಿಂಗ ಕರದೊಳು ೫ – ೭೬
ಚಿರದೋಷವೆಸಗಿ ೭ – ೧
ಚೆನ್ನಾಗಿ ಬಿತ್ತಿ ಬೆಳದುಳಿದ ೨ – ೪
ಚೇತನದೊಳಿರುತಿಹ ೫ – ೬
ಚೌಪದನ ಚೌಪದನ ೨ – ೧
ಜಡಮನುಜರಾವಾಸ ೫ – ೫೨
ಜಡಮನುಜರುಗಳ ೫ – ೫೮
ಜಡಮೆಚ್ಚಲದೇಕೆ ೧೦ – ೧೭
ಜಪದ ಜಂಜಡದಲ್ಲಿ ೬ – ೫೬
ಜಾಗರ ಸ್ವಪ್ನ ಸುಷ್ಟುಪ್ತಿ ೫ – ೧೦೫
ಜ್ಯೋತಿ ಜ್ಯೋತಿಯೊಳಿರ್ದ ೧ – ೨೯
ಜ್ಞಾನದೊಳಗಿರುತಿಪ್ಪ ೬ – ೯೦
ಜ್ಞಾನವೊಂದುಳ್ಳಡೆ ೬ – ೨೩
ಜ್ಞಾನ ಸ್ವರೂಪವಾಗಿಹ ೫ – ೯
ತನ್ನ ಧರ್ಮವೆ ಜಗ ೭ – ೩
ತನುಗುಣವೆಲ್ಲವ ೫ – ೧೧೦
ತನುಗುಣವೆಲ್ಲ ೫ – ೫೪
ತನುದೀಕ್ಷೆಯೊಳಗಿನಿತು ೩ – ೮
ತನುವೆನ್ನದೆ ಮನ ೫ – ೧೧೨
ತಾನೆ ತಾನಾರೆಂದರಿದು ೧೦ – ೧೯
ತಾನೆನ್ನದೆ ಇದಿರೆನ್ನದೆ ೫ – ೧೧
ತಿಳಿವಿಲ್ಲವೇನೆ ಕೋ ೭ – ೭
ತುಂಬಿತು ಘನಲಿಂಗ ೧೦ – ೩೫
ತುಳಿದಿಹನೆ ಹದಿನಾಲ್ಕು ೧ – ೨೨
ತೆತೆ ತೆಗೆಯವನ ೭ – ೧೪
ತೊಲಗಲಿಲ್ಲವೆ ಶರಣ ೧೦ – ೪೮
ದಶದಳ ಕಮಲದೊಳಡಗಿದ ೫ – ೧೫
ದ್ವಾದಶ ದಳಕಮಲ ೫ – ೧೬
ದೇವನಿಗೆ ತರುತಿಧ ೧ – ೩೦
ದೇಹೋಪಾಯಕೆ ೫ – ೩೬
ಧಾರುಣಿಯ ಭೋಗಕಿನ್ನು ೧೦ – ೨೦
ದುರದೀರನೀಶ ೭ – ೧೨
ನಡವಳಿಯು ಕುಂದಿಲ್ಲ ೩ – ೧೪
ನಡೆ ನುಡಿವೊಂದಾಗಿ ೬ – ೪೨
ನಡೆವೆಡೆಯೊಳು ೫ – ೧೦
ನಡೆಯಂ ನುಡಿಯಂ ೫ – ೭೯
ನಡೆಯೊಳು ನುಡಿ ೫ – ೩೩
ನವಚಕ್ರ ಕಮಲ ೫ – ೨೩
ನವಚಕ್ರ ಮೊದಲಾದ ೧ – ೧೩
ನಾನೆಂತು ಪಡೆದಿದ್ದೇನೆ ೧೦ – ೩೩
ನಾನೆ ನಾನೆಂಬ ಅಕ್ಷರ ೨ – ೯
ನಾದಮೂರ್ತಿಯೆಂಬ ಗಣ ೨ – ೨೦
ನಾರಿಯರಿವನ ಶೃಂಗಾರ ೭ – ೨೪
ನಾಲ್ಕು ದಳಕಮಲ ೫ – ೧೩
ನಾಲ್ಕು ಮನೆಗಳ ಮುಂದೆ ೧ – ೪
ನಿಂಬೆಯ ಕಾಮಷ್ಟನ್ನಕೆ ೫ – ೪೨
ನಿಗಮ ಸಾಸ್ತ್ರಾದಿಗಳ ೬ – ೩೮
ನಿಜಲಿಂಗವು ಕರಕಮಲದಿ ೫ – ೯೨
ನಿತ್ಯ ನಿರಂಜನವಹ ೬ – ೧
ನಿತ್ಯನೇಕೋರುದ್ರ ೬ – ೧೫
ನಿತ್ಯಾನಿತ್ಯವನರಿಯದೆ ೫ – ೯೮
ನಿರ್ಧರ ಲಿಂಗದಿ ಮನ ೫ – ೮೧
ನಿರುಪಮ ದೇಶದಿ ೧೦ – ೩೮
ನಿಶ್ಚಯದ ಲಿಂಗದೊಳು ೫ – ೭೮
ನಿಷ್ಕಲವೆ ರೂಪುವೆತ್ತು ೫ – ೪
ನುಡಿದಾ ಭಾವವ ೫ – ೧೧೩
ನೆತ್ರಿಯೊಳಡಗಿರ್ದ ನಿಜ ೩ – ೬
ನೆನೆವುತೆ ನೋಡುತೆ ೫ – ೨೬
ನೆರೆ ಹೃದಯ ಕಮಲದಿ ೫ – ೫
ನೆಲೆಗಟ್ಟ ಶೂನ್ಯಲಿಂಗ ೫ – ೮೯
ನೋಟಬೇಟಗಳೆಂಬ ೬ – ೬೫
ನೋಟವ ಲಿಂಗದೊಳೊಂದಿಸಿ ೫ – ೧೨
ನೋಡು ಕಾಮಿಗೆ ೧೦ – ೨೧
ಪತಿವ್ರತೆ ಎನಿಸುವಳು ೧ – ೧೨
ಪರಮ ಪತಿವ್ರತೆ ೩ – ೧೫
ಪರಮ ಪಾವನಲಿಂಗ ೬ – ೩
ಪರಮ ಲಿಂಗದಿ ೬ – ೩೯
ಪರಮ ಲಿಂಗವನು ೫ – ೪೮
ಪರಮ ಲಿಂಗವು ೬ – ೬೬
ಪರಮ ಶೇಷವು ಗಂಧ ೩ – ೧೭
ಪರಮ ಸತ್ಕ್ರೃತಿಯೆ ೩ – ೨೧
ಪರಮಾಯುರಾರೋಗ್ಯ ೭ – ೨೬
ಪರಲೋಕ ಇಹಲೋಕ೩ – ೧೦
ಪರವೆನ್ನದೆ ಇಹ ೫ – ೧೧೭
ಪರಶಿವನೆ ಗುರುಮೂರ್ತಿ ೩ – ೨
ಪರಿಮಳವ ಕೊಂಬಂಥ ೧ – ೩೧
ಪಲಕೆಲವ ನೆನೆವ ೫ – ೯೯
ಪಶ್ಚಿಮ ಚಕ್ರ ತ್ರಿದಳದಿ ೫ – ೨೧
ಪಸಿದೊವಲುಟ್ಟು ೭ – ೫
ಪಳಿಕುವಣ್ಣದ ದೇಹ ೭ – ೧೮
ಪಾಡುತಾದಿಯ ಶರಣರು ೧೦ – ೨೨
ಪಾತಕರ್ಗಿತ್ತದಾ ೭ – ೨೩
ಪಾಪ ಪುಣ್ಯಗಳೆಂಬ ೬ – ೨೯
ಪಾವನತರಮಪ್ಪ ೬ – ೩೭
ಪ್ರಾಣದೊಳಿಪ್ಪ ಲಿಂಗ ೫ – ೯೭
ಪ್ರಾಣವ ನೈವೇದಿಸಿ ೫ – ೨೭
ಪಿಂಡ ಬ್ರಹ್ಮಾಂಡದೊಳಗೆ ೫ – ೮೫
ಪೋದಧಾರ ವಿನೋದ ೧೦ – ೪೪
ಬಂದನೋ ಗಣನಾಥ ೨ – ೩
ಬಗುಳಿದವರಾರೆಂದು ೧೦ – ೪೧
ಬಗೆಯಲನ್ಯಾಯ ೭ – ೧೫
ಬಸವನ ನೆನಹಿಂದ ೧೦ – ೨೩
ಬಸವನೆ ಗುರುವೆನಗೆ ೧೦ – ೨೪
ಬಳ್ಳು ಕೂಗಿದ ಫಲವ ೧೦ – ೨
ಬ್ರಹ್ಮರಂಧ್ರದ ಬೆಳಗು ೬ – ೮೨
ಬ್ರಹ್ಮರಂಧ್ರದಿ ಬೆಳಗುವ ೬ – ೮೫
ಬ್ರಹ್ಮರಂಧ್ರದೊಳಿಪ್ಪ ೬ – ೪
ಬ್ರಹ್ಮಸ್ಥಾನದ ಅಮೃತ ೫ – ೨
ಬಿಟ್ಟು ತ್ರಿವಿಧ ಮಲವ ೫ – ೧೧೪
ಬೀಜದೊಳು ವೃಕ್ಷ ೫ – ೮೩
ಬೋಳಾದ ಬಳಿಕ ವಿಷಯ ೫ – ೯೧
ಬೆಳಗು ಕಳೆವೊಳಗೆಂಬ ೬ – ೬೪
ಬೆಳಗ ನೋಡಿಹೆನೆಂದು ೬ – ೬೩
ಬೆಲಗು ಬೇರುಂಟೆಂದು ೬ – ೮೮
ಬೇಡ ಸಂಸಾರ ಸುಖ ೧೦ – ೪೫
ಭಕ್ತರ ಮನೆಯಂ ೫ – ೫೫
ಭಕ್ತರು ಸತ್ಯರು ನಿತ್ಯರು ೫ – ೭೧
ಭೃಕುಟಿ ಸ್ಥಾನದೊಳಿಪ್ಪ ೬ – ೧೧
ಭೃಕುಟಿ ಸ್ಥಾನದೊಳಿರುತಿಹ ೫ – ೧೮
ಭ್ರಮರ ಕುಂತಳೆ ಕೇಳ್ವ ೧೦ – ೩೪
ಭಾವಲಿಂಗವು ಉಂಬ ೬ – ೮೧
ಭಿನ್ನಕ್ರಿಯಾ ಎಂಬ ೧ – ೨೮
ಭೂತ ಕರಣಾದಿಗಳ ೧ – ೩
ಭೂತ ಪಂಚಕದ ಸಂಚ ೫ – ೫೩
ಭೂತ ಸೋಂಕಿದ ಮನುಜ ೩ – ೧೯
ಮಂಗಳ ಬೆಳಗು ತನ್ನ ೬ – ೬೨
ಮಂಜಿನಾ ನೀರನ್ನು ೧ – ೧೪
ಮಂಜೂರ ಕಿಚ್ಚನಾದ ೧ – ೧೧
ಮಕಾರವೆಂಬೊ ವರ್ಣ ೨ – ೧೦
ಮಡಿಕೆಯೊಂದನು ತಂದು ೧ – ೨೪
ಮರ್ತ್ಯದ ನಾನಾ ಸುಖ ೫ – ೫೭
ಮರ್ತ್ಯದ ಇಚ್ಛೆಯ ೫ – ೪೬
ಮನದ ಕೊನೆಯೊಳಗೆ ೫ – ೧೦೯
ಮನದ ಮಧ್ಯದೊಳಿಪ್ಪ ೬ – ೯
ಮನ ಭಾವ ಕರಣಂಗಳ ೬ – ೭೭
ಮನಭಾವ ಕರಣದೊಳು ೬ – ೧೦
ಮನಭಾವ ಕರಣದೊಳು ೬ – ೧೦
ಮನಭಾವ ದೃಷ್ಟಿಯೆಲ್ಲವ ೫ – ೮೭
ಮನವು ಕರಣಾದಿಗಳಿಗನು ೬ – ೨೫
ಮನವು ನಿಜಲಿಂಗ ೬ – ೨೧
ಮನಸಿನೊಳಂ ನನಸಿ ೫ – ೧೧
ಮನ್ಮಥನ ಬಾಣ ೫ – ೭೦
ಮನೆ ಮನೆಯ ಹೊಕ್ಕು ೫ – ೫೧
ಮರದ ಮಥನದೊಳಗ್ನಿ ೬ – ೭೧
ಮಲತ್ರಯಂಗಳ ಕಳದು ೩ – ೧
ಮಾಡಲಿಲ್ಲವೆ ಮನವೆ ೧೦ – ೩೭
ಮಾಸಾಳು ಬಂದ ಕಣೆ – ೧೦೪೭
ಮಿಗಿಲಾದ ನೇಹದ ೭ – ೨೧
ಮುಕ್ತಿಗಿಕ್ತಿಗಳೆಂಬ ೬ – ೨೨
ಮುಕ್ತಿ ನಿಜ ಸುಖವೆಂದು ೬ – ೯೭
ಮುಕ್ತಿಯ ಬಯಸುವ ೬ – ೨೬
ಮೂರೇಳು ಸಾವಿರ ೨ – ೫
ಮೂವತ್ತು ಮುಳ್ಳಿನಾ ಮುತ್ತು ೧ – ೨೦
ಮೆರೆಯದೆ ಜಡಸ್ಥಿತಿಗೆ ೧೦ – ೪೩
ಮೊಂಡನ ಹೆಂಡತಿ ೧ – ೨೫
ಯುವತಿಯೀತಂಗೊಲಿ ೭ – ೧೭
ರತ್ನವಹ್ನಿಯೊಳಿರ್ದ ೧ – ೧೮
ರಾಗಕ್ಕೆ ಎರಡುಂಟು ೨ – ೭
ರೂಪಾತೀತನೆನಿಪ ೫ – ೮೦
ರೂಪಿಲ್ಲದ ನಿಃಶೂನ್ಯವು ೫ – ೯೪
ಲಿಂಗಕರದೊಳಗಿರಿಸಿ ೬ – ೧೪
ಲಿಂಗದಲಿ ದೃಷ್ಟಿಯಿಟ್ಟು ೫ – ೫೦
ಲಿಂಗದಲಿ ಮನಭಾವ ೬ – ೭೬
ಲಿಂಗದೊಳು ಪೂರ್ಣ ೫ – ೩೧
ಲಿಂಗದೊಳು ಮನ ೬ – ೫೪
ಲಿಂಗಮಧ್ಯದಿ ಮನ ೬ – ೪೦
ಲಿಂಗವ ಕರಕಮಲ ೫ – ೨೯
ಲಿಂಗವ ಕರದಲಿ ೫ – ೪೪
ಲಿಂಗವ ಕರದೊಳು ೫ – ೬೦
ಲಿಂಗವಿದು ನಿನ್ನಿಷ್ಟ ೩ – ೭
ಲಿಂಗವು ಕರಕಮಲ ೫ – ೪೯
ಲಿಂಗವೆಂಬುದು ತನ್ನ ೬ – ೬೯
ಲಿಂಗ ಸೋಂಕಿದ ತನು ೧೦ – ೩೯
ಲಿಂಗಾಂಗಿಯೆಂದು ೫ – ೬೬
ಲಿಂಗಾಯತ ಲಿಂಗ ೧೦ – ೨೫
ಲೋಕದೊಳಗಾರಾದಡಂ ೩ – ೧೮
ವರ ಷಡಕ್ಷರ ಮಂತ್ರ ೩ – ೪
ವ್ಯಾಕುಲವಳಿದು ಮಹಾ ೫ – ೩೨
ವಿರಳವಿಲ್ಲದ ಮಣಿ ೧ – ೧೬
ವೀರಶೈವಾಚಾರ ಮಾಗð ೧೦ – ೯
ವೇದ ಪುರಾಣಗಳು ಓದಿ ೯ – ೪೯
ವೇಷದ ರಂಜನೆಯಿಂದಂ ೫ – ೪೭
ವೇಷವ ತೊಟ್ಟು ೫ – ೫೪
ಶಬ್ದ ಸಾರಾಯದ ೫ – ೧೦೧
ಶರಣರ ಸೇವೆಯ ೧೦ – ೫
ಶಾಸ್ತ್ರದ ಶುದ್ಧಿಗೆ ೬ – ೫೦
ಶಿವಶಿವಾ ಏನೆಂಬೆ ೧೦ – ೪೨
ಶಿವಸುಖವಾಗದಾಗದು ೧೦ – ೨೬
ಶ್ರೀ ಗುರುವೆ ಗಣನಾಥ ೨ – ೨
ಶ್ರೀಮತ್‌ಪರಮಾವೃತ ೫ – ೧
ಶ್ರೀಮಂತವೆನಿಸುವುದು ೨ – ೧೫
ಷಡುಚಕ್ರಂಗಳ ಮಧ್ಯದಿ ೫ – ೨೨
ಷಡುಚಕ್ರ ಸೋಪಾನವಿಡಿದು ೩ – ೧೩
ಷಣ್ಮುಖಿಯ ಮುದ್ರೆ ೫ – ೭೫
ಷೋಡಶದಳ ಕಮಲ ೫ – ೧೭
ಸಂದು ಸಂಶಯಗಳ ದಂದು ೬ – ೫೮
ಸಕಲ ವಿದ್ಯೆಗಳ ೭ – ೨೦
ಸತಿಯರ ಕಾಲಿನ ೫ – ೬೪
ಸತಿಯರ ದ್ವಿಕಾಲ ೫ – ೭೩
ಸತಿಯರ ನೋಡುವ ೫ – ೭೪
ಸತಿಯರ ಮೋಹದಿ ೫ – ೬೭
ಸದರವಲ್ಲವೋ ೧೦ – ೩
ಸರ್ಪನಾ ಇದಿರೊಳಗೆ ೧ – ೨೬
ಸನ್ಮಾರ್ಗಿಗಳನತಿ ೭ – ೧೯
ಸರಸ್ವತಿಯ ಗಣ ೨ – ೨೧
ಸರಿಮಿಗಿಲೆಂದಂ ೭ – ೨೫
ಸಲೆ ಮಸಣದಲಿ ೭ – ೪
ಸಾರಾಯ ಸುಖಗಳ ೬ – ೭೩
ಸಾರೆದೂರಗಳೆಂದು ೬ – ೭೪
ಸಾಲದೆ ಪೂರ್ವರ ೧೦ – ೨೭
ಸಾಸಿರದೆಸಳಿನ ೫ – ೧೯
ಸ್ವಾಧಿಷ್ಠಾನದ ೫ – ೧೪
ಸೀತೋಷ್ಣ ಹಸಿವು ೫ – ೧೦೮
ಸುತ್ತಿ ತೊಳಲಲುಬೇಡ ೬ – ೫೧
ಸುರನ ರೋರಗ ೭ – ೬
ಸುಲಭವಲ್ಲವೊ ೧೦ – ೪೯
ಹತ್ತು ಸಾವಿರ ಶಾಸ್ತ್ರ ೧೦ – ೪೬
ಹದಿನಾರು ಅಕ್ಷರದ ೨ – ೧೮
ಹರಿಗಿತಿ ಪ್ರಿಯನಂತೆ ೭ – ೧೩
ಹರಿಯಜೇಂದ್ರಾದಿಗಳು ೩ – ೩
ಹಲವು ಕಡೆಗೆ ಹರಿವ ೬ – ೯೧
ಹಲವು ಚಲನೆಯಲ್ಲಿ ೬ – ೫೯
ಹಸ್ತದ ಲಿಂಗದಲಿ ೬ – ೨೭
ಹಸ್ತದಾ ಲಿಂಗದಲಿ ೬ – ೨೦
ಹಸ್ತದೊಳಗಿರ್ಪ ಲಿಂಗ ೧೦ – ೨೮
ಹಸಿವು ತೃಷೆ ನಿದ್ರೆ ೬ – ೩೦
ಹಸಿವು ತೃಷೆಯಿಂದ ೫ – ೪೦
ಹಸಿವು ತೃಷೆ ವಿಷಯ ೬ – ೧೯
ಹಸಿವು ತೃಷೆ ವಿಷಯವನು ೧ – ೧೭
ಹೃದಯ ಕಮಲದೊಳಿಪ್ಪ ೬ – ೬
ಹಾಳು ಮಾತನೆ ನುಡಿದು ೬ – ೩೪
ಹುಟ್ಟಿದ ನೆಲೆಯೊಳು ೫ – ೬೫
ಹುಟ್ಟು ಹೊಂದುಗಳೆಂಬ ೬ – ೬೧
ಹೆಂಗಸಿನ ಕಾಲ ಸಂಗದಿ ೫ – ೬೯
ಹೆಣ್ಣು ಹೊನ್ನು ಮಣ್ಣಿಂದ ೬ – ೫೨
ಹೇಗಿರ್ದುದೆ ಹಾಗೆ ೧೦ – ೨೯
ಹೊನ್ನಿನ ಹೆಣ್ಣಿನ ಮಣ್ಣಿನ೫ – ೭೨
ಹೊಲೆ ನೆತ್ತರ ಸೂತಕದ ೧ – ೯
ಹೋದ ಧಾರುಣಿ ಭೋಗ ೧೦ – ೩೦
 
ಬ್ರಹ್ಮಾದ್ವೈತ ಸಿದ್ಧಾಂತ ಷಟ್‌ಸ್ಥಲಾಭರಣ
(ಅಂಕಿಗಳು ಕ್ರಮವಾಗಿ ಸ್ಥಲಸಂಖ್ಯೆ ಹಾಗೂ ವಚನ ಸಂಖ್ಯೆಯನ್ನು ಸೂಚಿಸುತ್ತವೆ).
ಅಕ್ಷರ ಪಂಚಕದ ನಿಕ್ಷೇಪ ೫೧ – ೧೪
ಅಗ್ನಿ ಮುಟ್ಟಲು ತೃಣ ೩೮ – ೪
ಅಗ್ರಜನಾಗಲಿ ೨೪ – ೪
ಅಂಗ ಅನಂಗವೆಂಬೆರಡರ ೪೦ – ೭
ಅಂಗಕ್ಕಲ್ಲದೇ ಮಾಡೆನೇ ೩೨ – ೭
ಅಂಗಕ್ಕೆ ಆಚಾರವಾಗಿ ಕಳೆಗಳು ೨೯ – ೧
ಅಂಗದ ಕೊನೆಯ ಮೇಲಣ ೧೩ – ೧೧
ಅಂಗದ ಮೇಲಿನ ಲಿಂಗವೆಲ್ಲಿ ೪೬ – ೧೨
ಅಂಗದ ಮೇಲನ ಲಿಂಗ ಹಿಂಗ ೪೭ – ೧೬
ಅಂಗದ ಮೇಲಣ ಲಿಂಗ ಹಿಂಗಿ ೪೭ – ೧೧
ಅಂಗದ ಮೇಲಿಹ ಲಿಂಗ ೪೧ – ೩
ಅಂಗದ ಮೇಲೆ ಲಿಂಗವ ಕಟ್ಟಿ ೪೬ – ೧೫
ಅಂಗದ ಮೇಲೆ ಲಿಂಗವರಿತು ೪೬ – ೧೫
ಅಂಗದ ಮೇಲೆ ಲಿಂಗವಿದ್ದು ೨೦ – ೨
ಅಂಗದ ಮೇಲೆ ಲಿಂಗ ಸಂಬಂಧವಾದ ೪೮ – ೯
ಅಂಗದ ಮೇಲೆ ಲಿಂಗ ೨೦ – ೧
ಅಂಗದ ಮೇಲೆ ಲಿಂಗ ಸಾಹಿತ್ಯವಾದ ೪೧ – ೯
ಅಂಗದೊಳಗಿಪ್ಪುದು ೪೭ – ೧೭
ಅಂಗದೊಳಗೆ ಮಹಾಲಿಂಗವಿರಲು ೪೭ – ೪
ಅಂಗಲಿಂಗ ಸಂಬಂಧವಾಗಬೇಕೆಂಬ ೪೬ – ೧೩
ಅಂಗವ ಲಿಂಗಮುಖದಲ್ಲಿ ೫೦ – ೧
ಅಂಗೈಯ ಲಿಂಗವ ಕಂಗಳು ೨೭ – ೧೩
ಅಂಡಜವಳಯ ರಚಿಸದಂದು ೧ – ೮
ಅಂಡಜವಳಯವಿಲ್ಲದ ಮುನ್ನ ೧ – ೭
ಅಚ್ಚ ಪ್ರಸಾದ ಅಚ್ಚ ಪ್ರಸಾದವೆಂದು ೩೯ – ೩
ಅಚ್ಚ ಪ್ರಸಾದಿ ಅಚ್ಚ ಪ್ರಸಾದಿಗಳೆಂದು ೩೯ – ೧
ಅಚ್ಚ ಪ್ರಸಾದಿ ಅಚ್ಚ ಪ್ರಸಾದಿಗಳೆಂದು ೩೯ – ೪
ಅಚ್ಚ ಪ್ರಸಾದಿ ಅಚ್ಚ ಪ್ರಸಾದಿಗಳೆಂಬ ೩೯ – ೨
ಅಚ್ಚುಗವೇಕಯ್ಯಾ ಸಂಸಾರದೊಳಗೆ ೨೮ – ೧೧
ಅಜಹರಿಸುರರರೆಲ್ಲರು ೫ – ೧೩
ಅಜ್ಞಾನವೆಂಬ ತೊಟ್ಟಿಲೊಳಗೆ ೩೩ – ೩
ಅಟ್ಟೆಯ ಚುಚ್ಚುವ ಉಳಿಯ ೩೬ – ೬
ಅಡವಿಯ ಹೊಗಿಸಿತ್ತು ೯ – ೬
ಅಡವಿಯೊಳಗರಸುವಡೆ ೪೨ – ೬
ಅಣ್ಣನೆಂಬಣ್ಣಗಳ ೧೧ – ೪
ಅದು ಬೇಕು, ಇದು ಬೇಕು ೩೪ – ೫
ಅಧರ ತಾಗಿದ ರುಚಿಯ, ೪೨ – ೨
ಅಂತರಂಗದ ಭಕ್ತಿ ೪೫ – ೧೯
ಅಂತರಂಗದಲ್ಲಿ ಅರಿವಿಲ್ಲ ೨೫ – ೪
ಅಂತರಂಗದಲ್ಲಿ ಅರಿವಾದಡೇನಯ್ಯಾ ೨೫ – ೨
ಅಂತರಂಗದಲ್ಲಿ ಆಯತ ೪೦ – ೯
ಅಂತರಂಗದಲ್ಲಿ ಆವರಿಸಿ ೪೮ – ೪
ಅಂದಂದಿಗೆ ನೂರು ೩೪ – ೭
ಅಂದಂದಿಗೆ ಬಂದ ಧನ ೩೪ – ೧೦
ಅಂದಂದಿನ ದಿನಕ್ಕೆ ೧೩ – ೫
ಅಂದಳವನೇರಿದ ೧೩ – ೮
ಅಂಧಕಾರವೆಂಬ ೧೨ – ೮
ಅನಂತ ವೇದ ಶಾಸ್ತ್ರಾಗಮ ೩೩ – ೧೩
ಅನಾದಿಯ ಮಗನಾದಿ ೪ – ೨
ಅನ್ನದಾನಿ ವಸ್ತ್ರದಾನಿ ೫೧ – ೩
ಅನ್ಯದೈವವ ಬಿಟ್ಟುದಕ್ಕಾವುದು ೨೦ – ೧೦
ಅಪರವಿಲ್ಲದಂದು, ಪರಬ್ರಹ್ಮವಿಲ್ಲ ೧ – ೧
ಅಮೂಲ್ಯನಪ್ರಮಾಣಗೋಚರ ೨ – ೬
ಅಮೇಧ್ಯದ ಹಡಿಕೆ, ಮೂತ್ರದ ಕುಡಿಕೆ ೮ – ೩
ಅಯ್ಮಾ. ನಿಮ್ಮ ದೇವರೆಂದು ೩೦ – ೬
ಅಯ್ಯಾ, ನೀನು ನಿರಾಳ ೪ – ೮
ಅಯ್ಯಾ ಪಾಷಾಣಕ್ಕೆ ೩೬ – ೭
ಅಯ್ಯಾ, ಭಕ್ತನೆಂತೆಂಬೆನಯ್ಯಾ ೩೬ – ೫
ಅರಳಿದ ಪುಷ್ಪ ಪರಿಮಳಿಸದಿಹುದೆ? ೪೫ – ೨೧
ಅರಿಸಿನವನೆ ಮಿಂದು, ೧೭ – ೬
ಅರಸುವ ಬಳ್ಳಿ ಕಾಲಸುತ್ತಿತೆಂಬಂತೆ ೧೮ – ೩
ಅರಿದಾಗಳಿದ್ದಿತ್ತು ಮರೆದಾಗ ೪೭ – ೧೩
ಅರಿದು ಪೂಜಿಸಲಿಲ್ಲ ೪೬ – ೧೬
ಅರಿದೊಡೆ ಶರಣ ; ಮರೆದೊಡೆ ೧೩ – ೨
ಅರಿಯದ ಕಾರಣ ಕುರುಹ ೪೬ – ೨
ಅರಿಯದ ಗುರು ಅರಿಯದ ೧೯ – ೯
ಅರಿಯದ ಶಿಷ್ಯಂಗೆ ಅರಿಯದ ೧೯ – ೮
ಅರಿಯದ ಜನನಿಯ ೭ – ೧೦
ಅರಿಯಬಹುದು ೪೬ – ೧೯
ಅರಿವಿನ ಹೃದಯ ೪೬ – ೧೭
ಅರಿವೆ ಗುರು ಆಚಾರವೆ ೫೧ – ೧೩
ಅರಿವೆಂದರಿದೇನುವ ತಟ್ಟದೆ ೧೭ – ೨
ಅರಿವೆಂಬ ಗುರುವಿನ ಕೈಯಲ್ಲಿ ೪೭ – ೧
ಅರ್ಥ ಪ್ರಾಣಾಭಿಮಾನ ೨೬ – ೬
ಅರ್ಪಿತ ಅನರ್ಪಿತವೆಂಬರು ೪೨ – ೧
ಅರ್ಪಿತದಲ್ಲಿ ಅವಧಾನವರತು ೪೩ – ೧
ಅರ್ಪಿತವೆಂಬೆನೆ ೪೨ – ೧೫
ಅರ್ಪಿತಾನರ್ಪಿತವೆಂಬ ೪೩ – ೪
ಅಲ್ಲಿಯ ಬಹುರೂಪು ಇಲ್ಲಿಗೆ ೩೭ – ೯
ಆವನಿಯಂಬರ ಉದಯಿಸದಂದು ೪ – ೭
ಅಷ್ಟವಿಧಾರ್ಚನೆಯ ೨೮ – ೧೦
ಅಷ್ಟವಿಧಾರ್ಚನೆ ಷೋಡಶೋಪಚಾರ ೨೮ – ೮
ಅಷ್ಟವಿಧಾರ್ಚನೆ ಷೋಡಶೋಪಚಾರವ ೨೮ – ೯
ಅಷ್ಟವಿಧಾರ್ಚನೆ ಷೋಡಶೋಪಚಾರ ೨೮ – ೬
ಆಸ್ತಿ, ಚರ್ಮ, ಮಾಂಸ, ರಕ್ತ, ೮ – ೧
ಅಸ್ತಿಭಾತಿಯೆಂಬ ಭಿತ್ತಿಯ ಮೇಲೆ ೮ – ೬
ಅಸುರ ಮಾಲೆಗಳಿಲ್ಲ, ೧ – ೧೪
ಅಹುದಹುದು ೨೫ – ೧
ಅಹುದಹುದು ೩೭ – ೧
ಅಹುದಹುದು ಅಂಗಕ್ಕೆ ೪೬ – ೧೧
ಆಕಾರವಿಲ್ಲದ ನಿರಾಕಾರ ಲಿಂಗದ ೪೬ – ೨೦
ಆಕಾಶವನಡರುವಂಗೆ ೪೬ – ೧೦
ಆಗದ ಕಾಲಕ್ಕೆ ಆಗೆಂದಡಾಗದು ೩೪ – ೨
ಆಗಮ ಪುರಷರಿರಾ ನಿಮ್ಮ ೩೩ – ೧
ಆಗ ಹುಟ್ಟಿ ಬೇಗ ಸಾವ ೩೭ – ೨
ಆಚಾರ್ಯ ಕುಟಿಲವ ಕೊಟ್ಟು ೪೭ – ೭
ಆತ್ಮನ ನಿಜವನರಿದು ೫೦ – ೫
ಆಡಿ ಕಾಲು ದಣಿಯದಿವೆ ೨೮ – ೧೨
ಆಡಿಗೆ ದಾಯಾದ್ಯರಾದಿರಲ್ಲಾ ೪೫ – ೭
ಅಣವ ಮಲ, ಮಾಯಮಲ, ೨೧ – ೧
ಆತ್ಮನಲ್ಲಿ ಪ್ರಣವ ೨೧ – ೨
ಆದಿ ಅನಾದಿಯಿಲ್ಲದಂದು ೧ – ೩
ಆದಿ ಆಧಾರವಿಲ್ಲದಂದು ೧ – ೨
ಆದಿಪುರುಷನ ಮನವು ೪ – ೫
ಆದಿ ಮಧ್ಯ ಅವಸಾನದಲ್ಲಿ ೧೦ – ೯
ಆದಿಯನರಿಯದೆ ಅನಾದಿ ೩೭ – ೩
ಆದಿಯನು ಲಿಂಗಮುಖದಲ್ಲಿ ೪೦ – ೬
ಆದಿಯಲೊಬ್ಬ ಶರಣ ೪ – ೪
ಆದಿಯಿಂದತತ್ತಲೆನಗೆ ನೀನು ೧೮ – ೭
ಆದಿಲಿಂಗ ಅನಾದಿ ಶರಣ ೩೧ – ೪
ಆದಿ ಸ್ವಯಂಭುವಿಲ್ಲದ ಮುನ್ನ ೧ – ೬
ಆರತವಡಗದು, ರೌದ್ರ ೩೫ – ೧೦
ಆರತವಡಗಿತ್ತು ಸಾರತ ೪೫ – ೨೦
ಆರಾದಡೆಯೂ ನಿಮ್ಮ ನೆನೆವ ೪೯ – ೧
ಆರುವನೊಲ್ಲೆನೆಂದು ೫೦ – ೧೧
ಆಶೆಯಿಂದ ಬಿಟ್ಟ ಕಿರಿಯರಿಲ್ಲ ೫೧ – ೧
ಆಶೆಯುಳ್ಳನ್ನಬರ ಆಶ್ರಯಿಸುವ ೫೧ – ೧೯
ಆಶೆಯುಳ್ಳಾತನೊಬ್ಬ ೫೧ – ೨೦
ಆಶೆಯೆಂಬ ಶೂಲದ ಮೇಲೆ ೫೧ – ೫
ಇದೇನಯ್ಯಾ ಪ್ರಸಾದ ೪೩ – ೮
ಇನ್ನಾಡುವ ಜಂಗಮ ೩೭ – ೮
ಇನ್ನು ಅವಿಶ್ವಾಸದ ಲೋಕದ ೩೦ – ೫
ಇನ್ನು ಶಿವಚಿಂತನೆ ೧೭ – ೪
ಇಂತಂಬ ವಚನವಿಡಿದು ೧೫ – ೧೧
ಇಂದು ಬಂದ ಹಬುರೂಪವ ೩೭ – ೭
ಇಲ್ಲವ ಕುತ್ತುವ ಕೊಂಡು ೫೨ – ೩
ಇಷ್ಟಲಿಂಗಕ್ಕೆ ಮಜ್ಜನ, ೪೦ – ೮
ಇಷ್ಟಲಿಂಗ ಪೂಜಕಕರೆಲ್ಲ ೩೦ – ೮
ಇಷ್ಟಲಿಂಗ ಮುಖದಲ್ಲಿ ೪೩ – ೧೦
ಇಷ್ಟಲಿಂಗವ ಕೊಂಡು ೪೭ – ೧೮
ಇಷ್ಟಲಿಂಗವನು ಪ್ರಾಣ ೪೬ – ೪
ಇಷ್ಟಲಿಂಗವೆ ಪ್ರಾಣಲಿಂಗವೆಂಬ ೪೬ – ೫
ಈ ಆಸೆಯೆಂಬವಳು ೧೦ – ೩
ಈ ಆಸೆಯೆಂಬವಳು ಒಂದು ೧೦ – ೬
ಈ ಆಸೆಯೆಂಬವಳು ವಾಹಿ ೧೦ – ೭
ಈಶ್ವರ ಸದ್ಭಾವೇ ಕಿಂ ಪ್ರಮಾಣಂ ೧೬ – ೧
ಉಡಲು ಸೀರೆಯ ಕಾಣದೆ ೫೧ – ೧೨
ಉದಕದೊಳಗಿದ್ದ ೪೬ – ೩
ಉದಕಮೂರ್ತಿಯಾಗಿ ೪೪ – ೮
ಉದಯಕಾಲ ಮಧ್ಯಾಹ್ನಕಾಲ ೨೮ – ೫
ಉದಯದಲ್ಲಿ ನಿಚ್ಚನಿಚ್ಚ ೧೨ – ೧
ಉದಯಮುಖದಲ್ಲಿ ೪೫ – ೧೦
ಉದಯವಾಯಿತ್ತೆಂದು ೪೫ – ೧೧
ಉದ್ಭ್ರಮಿಯಲ್ಲ ಉದ್ದೇಶಿಯಲ್ಲ ೫೦ – ೧೯
ಉಪ್ಪರಗುಡಿ ನಂದಿವಾಹನ ೧೫ – ೨
ಉಂಬ ಬಟ್ಟಲು ಬೇರೆ ಕಂಚಲ್ಲ ೨೮ – ೩
ಉಳ್ಳವರು ದೇವಾಲಯವ ೪೪ – ೨
ಊಡಿದಡುಣ್ಣದು ಒಡನೆ ೪೬ – ೮
ಊರಕ್ಕಿ ಊರೆಣ್ಣಿ ೪೫ – ೯
ಊರೊಳಗಣ ಕಿಚ್ಚು ೧೪ – ೨
ಊರದ ಚೇಳಿನ ಏರದ ೫೨ – ೨
ಎಡದ ಕೈಯಲ್ಲಿ ನಿಗಳವನಿಕ್ಕೆ ೩೦ – ೩
ಎಡೆಗೊಡುವನಲ್ಲ ೩೮ – ೩
ಎತ್ತಿಕೊಳಲೇಕೆ ೩೦ – ೪
ಎನಗೆ ನೀನು ಪ್ರಾಣ ೪೧ – ೧೧
ಎನಿತಾದಡನಿತರಲ್ಲಿಯೂ ೧೦ – ೫
ಎನ್ನ ಅಂಗದಲ್ಲಿ ನಿನಗೆ ೪೧ – ೧೨
ಎನ್ನ ಅರ್ಥವ ಅನರ್ಥವ ೩೨ – ೫
ಎನ್ನ ಕರಸ್ಥಲದ ೪೨ – ೭
ಎನ್ನ ಕರಸ್ಥಲದ ಲಿಂಗ ೨೭ – ೭
ಎನ್ನ ಕಾಯಕ್ಕೆ ಸೀಮೆಯ ೪೦ – ೧
ಎನ್ನ ಕಾಯವೆಂಬ ೪೪ – ೧೧
ಎನ್ನ ತನು ಮನವೆಂಬೆರಡನೂ ೪೮ – ೬
ಎನ್ನ ತನುವೆ ಅಗ್ಗವಣಿಯ ೪೪ – ೭
ಎನ್ನ ಮನದ ಬಾಗಿಲಲ್ಲಿದ್ದು ೪೨ – ೧೦
ಎನ್ನ ಮನದಲ್ಲಿ ಮತ್ತೊಂದ ೨೪ – ೫
ಎನ್ನ ಶ್ರೋತ್ರದ ಕೊನೆಯಲಿರ್ದು ೪೨ – ೧೧
ಎಂದೋ ಸಂಸಾರದಂದುಗ ೭ – ೭
ಎಂಬತ್ತುನಾಲ್ಕುಲಕ್ಷ ೨೧ – ೩
ಎಯ್ದುತೆ ಬ್ರಹ್ಮನ ಕಪಾಲ ೧೫ – ೨೦
ಎರಡು ಗ್ರಾಮದ ನಡು ೧೯ – ೧೦
ಎಲುವಿನ ಹಂಜರ, ಕರುಳ ಜಾಳಿಗೆ ೮ – ೨
ಎಲ್ಲರ ಪ್ರಾಣಲಿಂಗವು ೩೦ – ೧೨
ಎಲ್ಲವ ಕಳೆದು ಶರಣ ೧೭ – ೮
ಏಕ ಮೇವ ನ ದ್ವಿತೀಯಾಯ ೧೫ – ೭
ಏಕಾದಶ ಪ್ರಸಾದದ ೪೩ – ೬
ಏನೂ ಇಲ್ಲದ ಠಾವಿನಲ್ಲಿ ೩ – ೩
ಏನೆಂದೆನಲಿಲ್ಲದ ನುಡಿಯ ೧ – ೧೬
ಏನೆಂದನಲಿಲ್ಲ ಮಹಾಘನವು ೪ – ೧
ಏಳುಕೋಟಿ ಮಹಾಮಂತ್ರ ೨೪ – ೯
ಒಟ್ಟಿರ್ದ ಮಣ್ಣಿಗೂ ೨೦ – ೫
ಒಡಲವಿಡಿದು ಪಾಷಾಣಕ್ಕೆ ೪೫ – ೬
ಒಡಲುಗೊಂಡ ಮಾನವರೆಲ್ಲರು ೯ – ೫
ಒಡವೆ ಭಾಂಡಾರ ಕಡವ ೩೨ – ೬
ಒಡಯರೊಡವೆಯ ಕೊಂಡದೆ ೩೨ – ೧೧
ಒಣಗಿಸಿ ಎನ್ನ ಘಣಘಣನೆ ೩೨ – ೧೦
ಒಂದು ಯೋನಿಯಲ್ಲಿ ಬಂದ ೭ – ೮
ಒಬ್ಬರಿಬ್ಬರು ಮೂವರು ೧೫ – ೧೫
ಒಲುಮೆಯ ಕೂಟಕ್ಕೆ ೪೫ – ೧೫
ಒಲ್ಲೆನೆಂಬುದು ವೈರಾಗ್ಯ ೫೦ – ೧೦
ಒಳಗಿದ್ದಾನೆಂಬೆನೇ? ೪೮ – ೨
ಒಳಗೆ ಶೋಧಿಸಿ ಹೊರಗೆ ೧೭ – ೭
ಓಂ ನಮಃಶಿವಾಯ ಎಂಬ ೨೪ – ೮
ಓಂ ನಮಃಶಿವಾಯ ಎಂಬುದೇ ೨೪ – ೭
ಓಂ ನಮಃಶಿವಾಯ, ಓಂ ೨೪ – ೩
ಓಂ ನಮಃಶಿವಾಯ, ಓಂ ೨೪ – ೧೦
ಓಂ ಪಂಚಾಕ್ಷರಿಯ ೧೫ – ೧೦
ಓಂ ಪ್ರಮಥದಲ್ಲಿ ೩ – ೧
ಓದಿನ ಹಿರಿಯರು ೩೩ – ೮
ಓದಿಯೋದಿ ವೇದ ೩೩ – ೬
ಕಂಗಳು ತುಂಬಿದ ಬಳಿಕ ೪೯ – ೨
ಕಂಗಳು ನೋಡಿದ ಪದಾರ್ಥ ೪೨ – ೬
ಕಟ್ಟಿದಾತ ಭಕ್ತನಪ್ಪನೇ? ೪೭ – ೧೪
ಕಟ್ಟುವೆನುಪ್ಪರಗುಡಿಯ ೩೨ – ೧೨
ಕಂಡುದ ಹಿಡಿಯಲೊಲ್ಲದೆ ೧೮ – ೫
ಕಂಡುದ, ಕೇಳಿದುದು, ೪೨ – ೩
ಕನ್ನಡಿಯು ತನ್ನದಾಡೇನು? ೧೭ – ೩
ಕಬ್ಬಿನ ಮೇಲೆ ಜೇನಿಟ್ಟತೆಂಬರು ೩೫ – ೧
ಕರಸ್ಥಲದ ಜ್ಯೋತಿ ೨೭ – ೮
ಕರಸ್ಥಲದ ಲಿಂಗವ ೨೦ – ೬
ಕರಸ್ಥಲದಲ್ಲಿ ಶಿವಲಿಂಗವ ೨೭ – ೧೧
ಕರ್ಮದ ಗಡಣ ಹಿಂಗದವಿಂದು ೧೫ – ೧೨
ಕಲ್ಲ ಹೋರಿನೊಳಗೊಂದು ೩೫ – ೩
ಕಲ್ಪಸಿ ಅರ್ಪಿಸಲಿಲ್ಲ, ೪೩ – ೨
ಕಾಣದುದನರಸುವರಲ್ಲದೆ ೨೭ – ೫
ಕಾಣಬಹಲಿಂಗವೆಂದು ೪೭ – ೮
ಕಾಣಬಾರದ ಲಿಂಗವೆನ್ನ ೨೭ – ೪
ಕಾನನ ಮಂದಿರ ೮ – ೭
ಕಾಮ್ಯ ಕಲ್ಪತಂಗಳಿಲ್ಲದೆ ೨ – ೨
ಕಾಮಿಸಿ ಬಂದ ಪದಾರ್ಥದ ೩೯ – ೬
ಕಾಯಕ್ಕೆ ನೆಳಲಾಗಿ ಕಾಡಿತ್ತು ೯ – ೩
ಕಾಯಕ್ಕೆ ಮಜ್ಜನ ಪ್ರಾಣಕ್ಕೆ ೨೯ – ೮
ಕಾಯದ ಕಳವಳಕಂಜಿ ೩೪ – ೪
ಕಾಯದಲಾದ ಮೂರ್ತಿಯಲ್ಲ ೧೮ – ೧
ಕಾಯವೇ ಶಿವಾಲಯ ೪೪ – ೪
ಕಾಯವೇ ಪೀಠಿಕೆ ೪೬ – ೧
ಕಾರಣವಿಲ್ಲದೇ ಕಾರ್ಯವಿಲ್ಲ ೩೫ – ೨
ಕಾಲೇ ಕಂಭಗಳಾದವೆನ್ನ ೪೪ – ೩
ಕಾಳಾಂಧಕಾರ ವಾರುಧಿ ೪ – ೬
ಕಿಚ್ಚಿಲ್ಲದುರಿವ ದೇವನು ೧೫ – ೧೯
ಕುಲದೈವ ಮನದೈವವೆನಗೆ ೩೦ – ೧೩
ಕೂರಹು ಮುಟ್ಟದೆ, ೫೧ – ೧೫
ಕೇಶ ಕಾಷಾಯಾಂಬರ ೫೧ – ೧೬
ಕೊಂಬಿನ ಮರ್ಕಟನಂತೆ ೧೩ – ೭
ಕೃತ್ರಿಮಕ್ಕೆ ಬಾರದ ಲಿಂಗವ ೪೬ – ೧೮
ಕ್ಷೀರಸಾಗರದೊಳಗಿರ್ದು ೨೭ – ೬
ಗುಡಿಯೊಳಗಿರ್ದು ಗುಡಿಯ ೧೫ – ೨೩
ಗುರುಪ್ರಸಾದಿಗಳಪೂರ್ವ ೩೮ – ೫
ಗುರುವಾದಡೂ ಆಗಲಿ ೩೧ – ೧೨
ಗುರುಸ್ಥಲ ಘನವೆಂಬೆನೇ? ೩೦ – ೭
ಗ್ರಾಮ ಮಧ್ಯ ಧವಳಾರದೊಳಗೆ ೪೪ – ೧೨
ಘಟದೊಳಗೆ ತೋರುವ ೧೭ – ೧
ಘನವೆಂವ ಮನದ ೪೨ – ೮
ಚಂದ್ರಮನಂತೆ ಕಳೆ ಸಮನಿಸಿ ೭ – ೯
ಛಲಬೇಕು ಶರಣಂಗೆ ೩೨ – ೨
ಜಗದ ಕರ್ತನ ಕೈಯಲ್ಲಿ ೫೧ – ೭
ಜಗದ ಜನವ ಹಿಡಿದು ೧೯ – ೫
ಜಂಗಮದನುವನರಿಯದಿದ್ದಡೆ ೩೦ – ೧೦
ಜಂಗಮ ನಿಂದೆಯ ಮಾಡಿ ೩೦ – ೨
ಜಂಗಮ ಲಿಂಗವಾದಲ್ಲಿ ೫೧ – ೯
ಜಂಗಮವಾರೋಗಿಸಿ ೩೧ – ೭
ಜಂಗಮವೆ ಪ್ರಾಣ ೩೧ – ೨
ಜಂಗಮವೆ ಲಿಂಗವೆನಗೆ, ೩೧ – ೮
ಜಂಗಮವೆ ಲಿಂಗವೆಂದು ೩೫ – ೫
ಜಡೆಯಡೆಯಾಯಿತ್ತು ೬ – ೨
ಜನನ ಮರಣ ವಿರಹಿತ ೧೫ – ೧೪
ಜನಿತಕ್ಕೆ ತಾಯಾಗಿ ಹೆತ್ತಳು ೯ – ೮
ಜಲಕೂರ್ಮ ಗಜಫನಿಯ ೧ – ೯
ಜಲ ಗಂಧಾಕ್ಷತೆ ಪತ್ರೆ ೨೮ – ೭
ಜಿಹ್ವೆ, ಗುರು, ಕಂಗಳು, ಲಿಂಗ ೪೨ – ೧೩
ಜ್ಞಾನ ತನ್ನೊಳಗೆ ೫೦ – ೨
ಜ್ಞಾನದ ಉಬ್ಬು ಕೊಬ್ಬಿನಲಿ ೪೬ – ೧೪
ಜ್ಞಾನದಲ್ಲಿ ಅರಿದಡೇನಯ್ಯಾ ೨೫ – ೩
ಜ್ಞಾನವೇ ಪ್ರಸಾದಕಾಯ ೪೮ – ೧೦
ತಡಿನೆಲೆಯಿಲ್ಲದ ೧೩ – ೧೦
ತನಗೆ ತಾನೆ ಹುಟ್ಟಿದನಾಗಿ ೨ – ೫
ತನು ನಿಮ್ಮ ರೂಪಾದ ಬಳಿಕ ೪೯ – ೯
ತನು ಬತ್ತಲಿದ್ದಡೇನೋ ೫೧ – ೧೧
ತನು ಮುಟ್ಟದ ಮುನ್ನ ೪೨ – ೫
ತನುವ ಗುರುಲಿಂಗಕ್ಕರ್ಪಿಸಿ ೪೩ – ೫
ತನುವ ತಾಗದ ಮುನ್ನ ೪೨ – ೪
ತನು ವಿಕಾರ, ಮನವಿಕಾರ ೧೧ – ೨
ತನುವಿನಲ್ಲಿ ತನು ಸವೆಯದು ೩೫ – ೪
ತನ್ನ ಮನೆಯ ಹೊಗದ ೧೯ – ೭
ತನ್ನ ಲಿಂಗಕ್ಕೆ ಮಾಡಿದ ೩೧ – ೬
ತನ್ನ ಲಿಂಗವ ಬಿಟ್ಟು ೨೦ – ೩
ತನ್ನ ಲಿಂಗವ ಶಿಷ್ಯಂಗೆ ೧೯ – ೨
ತನ್ನ ವಿಚಾರಿಸಲೊಲ್ಲದೀ ೧೩ – ೪
ತನ್ನಿಚ್ಛೆಯ ನುಡಿದಡೆ ೧೩ – ೩
ತಪ್ಪಿ ನೋಡಿದಡೆ ಮನದಲ್ಲಿ ೫೨ – ೧
ತರುಗಳ ಹರಿಯೆ, ಜಲಧಿಯ ೪೫ – ೧೭
ತಾನೆಂದಲ್ಲಿ ಓಯೆಂದುದದೇನೋ ೪೫ – ೪
ತಾಯಿ ತಂದೆಯಿಲ್ಲದ ಕಂದಾ ೨ – ೪
ತಾವು ಗುರುವೆಂದು ೧೯ – ೧
ತಾ ಸವಿದಲ್ಲದೆ ಆ ಸವಿಯ ೪೧ – ೨
ತೆರಣಿಯ ಹುಳು ತನ್ನ ೧೦ – ೧
ತೆರಹಿಲ್ಲದ ಘನವು ೪೭ – ೭
ತೆರಹಿಲ್ಲದ ನಡೆ ತೆರಹಿಲ್ಲದ ೫೦ – ೬
ತೆರಹಿಲ್ಲದ ಮಹಾಘನ ೪೭ – ೫
ತೆರಹಿಲ್ಲದ ಮಹಾಘನ ೪೭ – ೫
ತೆರಹಿಲ್ಲದ ಲಿಂಗ ೪೭ – ೧೦
ತ್ರಭುವವನೆಂಬ ಪಂಜರದೊಳಗೆ ೧೧ – ೫
ದಶವಿಧ ಪಾದೋದಕವ ೪೩ – ೭
ದಿಟಪುಟ ಭಕುತಿ ಸಂಪುಟ ೯ – ೯
ದೂರದಲರ್ಪಿತವೆಂಬ ೨೯ – ೫
ದೇವದಾನವ ಮಾನವ ೧೨ – ೩
ದೇವರ ನೆನೆದು ಮುಕ್ತ ೪೯ – ೭
ದೇವರು ಬಿದ್ದರು ೪೭ – ೧೨
ದೇವರೆಲ್ಲರ ಹೊಡೆತಂದು ೯ – ೭
ದೇವಾ, ನಿಮ್ಮಲ್ಲಿ ಬಯಸಿ ೩೬ – ೪
ದೇವಿಯರಿಬ್ಬರಿಲ್ಲದಂದು ೧ – ೧೨
ದೇಶ ಗುರಿಯಾಗಿ ಲಯವಾಗಿ ೩೫ – ೯
ದೇಹಗೊಂಡು ಹುಟ್ಟಿದವ ೨೯ – ೬
ದೇಹದೊಳಗೆ ದೇಗುಲವಿರಲು ೪೪ – ೧
ದೇಹವೆಂಬ ಅರಮನೆಯಲ್ಲಿ ೪೧ – ೭
ದೇಹಿಯಲ್ಲ ನಿರ್ದೇಹಿಯಲ್ಲ ೫೦ – ೨೦
ದೈವವೆನಿಸಿಕೊಂಬ ಹಲವು ೧೫ – ೫
ದೊರೆಕೊಂಡಂತೆ ಮನದಣಿದಿಪ್ಪವರ ೩೪ – ೯
ದ್ವೀಪಾದ್ವೀಪವಿಲ್ಲದಲ್ಲಿಂದತ್ತತ್ತ ೧ – ೧೩
ಧರೆದೆಸೆವಳಯವೆಲ್ಲ ತನಗಾದೊಡಂ ೧೦ – ೪
ನಮಃ ಶಿವಾಯ ಲಿಂಗವು ೨೪ – ೬
ನಂಬಿದ ಹೆಂಡತಿಗೆ ೨೦ – ೯
ನಲ್ಲನ ರೂಪೆನ್ನ ನೇತ್ರ ೪೮ – ೮
ನವನಾಳ ಪದ್ಮದ ೪೪ – ೫
ನಾದದ ಬಲದಿಂದ ೩೩ – ೨
ನಾನು ಕಾಮಿಸುತ್ತಿಪ್ಪ ೩೬ – ೧
ನಾನೆಂದೆನಲಿಲ್ಲ, ನುಡಿದು ೧ – ೧೭
ನಾಮ ಅನಾಮವಿಲ್ಲ ೧ – ೧೫
ನಾಮ ನಾಮವೆಂದು ನೀನು ೧ – ೧೮
ನಾಲಿಗೆಗೆ ಶಿವನ ಹೊಗಳುವದೇ ೧೫ – ೩
ನಿಜವಸ್ತುವೊಂದೇ ೩ – ೫
ನಿತ್ಯನಿರಂಜನ ಪರಂಜ್ಯೋತಿ ೨೭ – ೧೨
ನಿದ್ರೆಯಿದ್ದಡೆಯಲ್ಲಿ೧೨ – ೭
ನಿಮ್ಮ ಜಂಗಮವ ೩೧ – ೧
ನಿಮ್ಮ ಭಕ್ತಂಗೆ ಮಲತ್ರಯವಿಲ್ಲ ೨೬ – ೧೧
ನಿಮ್ಮಿಂದಲಾದೆ ನಾನು ೪೧ – ೧೦
ನಿರ್ಜನಿತ, ನಿರಾಶ್ರಯ ೧ – ೧೬
ನೀನೆನಗೆ ಶ್ರೀ ಗುರುವಪ್ಪಡೆ ೧೮ – ೬
ನೀನೊಲಿದು ಕೂತವರು ೩೬ – ೨
ನೀರೊಳಗೊಂದು ನೆಳಲು ೫೨ – ೫
ನೆನಹಿನ ನಲ್ಲನು ಮನೆಗೆ ೪೯ – ೩
ನೆನಹು ಸತ್ತಿತು ಭ್ರಾಂತು ಬೆಂದಿತ್ತು ೪೯ – ೧೦
ನೆನೆ ನೆನೆಯಂದಡೆ ೪೯ – ೪
ನೆನೆವಡೆ ಮನವಿಲ್ಲ ೪೯ – ೧೧
ನೆನೆವನೆ ಮರೆದವನಲ್ಲ ೪೯ – ೫
ನೆನೆವ ಮನಕ್ಕೆ ೧೧ – ೩
ನೆಳಲು ಹೂಳಿಹೆನೆಂದು ೫೨ – ೬
ನೋಡುವ ನೋಟ ೪೨ – ೧೨
ನ್ಯಾಯ ನಿಷ್ಠುರಿ, ೫೦ – ೧೪
ಪಂಚಭೂತವಂಗವಾಗಿಪ್ಪ ೪೧ – ೫
ಪತಿವ್ರತೆಯಾದಡೆ ಪರಪುರುಷರ ೨೦ – ೮
ಪರಂಜ್ಯೋತಿ ವಸ್ತು ೨೬ – ೧೨
ಪರದಿಂದಲಾದ ಶಕ್ತಿ ೪೧ – ೪
ಪರಮ ಪದವಿಯ ನಿಮ್ಮ ೩೬ – ೫
ಪರರಾಸೆಯೆಂಬ ಜ್ವತ ೧೦ – ೮
ಪುರುಷದ ಗೃಹದೊಳಗಿದ್ದು ೨೦ – ೧೨
ಪರಷುದ ಲಿಂಗವಿದ್ದುದ ೪೭ – ೯
ಪಾದೋದಕ ಪ್ರಸಾದದಿಂದ ೩೧ – ೧೦
ಪಾಪಿ ನಾನೊಂದು ಪಾಪವ ೬ – ೪
ಪುಣ್ಯ ಪಾಪವಿರಹಿತ ೪೫ – ೧೮
ಪುಣ್ಯವುಳ್ಳ ಕಾಲಕ್ಕೆ ೧೮ – ೪
ಪುಣ್ಯವೆಂದರಿಯೆ ೨೮ – ೧೪
ಪರುಷನ ಮುಂದೆ ಮಾಯೆ ೫೨ – ೯
ಪೂರ್ವಜನ್ಮ ನಿವೃತ್ತಿಯಾಗಿ ೨೧ – ೪
ಪ್ರಕಟದಲ್ಲಿ ಕೊಂಬುದು ೩೮ – ೭
ಪ್ರಕೃತಿವಿಡಿಹುದು ಗುರುಲಿಂಗ ೩೧ – ೯
ಪ್ರತಿಯಿಲ್ಲದಪ್ರತಿಮ ೪೭ – ೮
ಪ್ರಸಾದ ಪ್ರಸಾದವೆಂದು ೩೮ – ೬
ಪ್ರಾಣಲಿಂಗಕ್ಕೆ ಕಾಯವೆ ಸೆಜ್ಜೆ ೪೪ – ೯
ಪ್ರಾಣಲಿಂಗವ ಪರಲಿಂಗವ ೪೫ – ೫
ಪೃಥ್ವಿ ಅಂಗ, ಚಿತ್ತ ಹಸ್ತ ನಾಸಿಕ ೪೧ – ೬
ಪೃಥ್ವಿ, ಅಪ್ಪು, ತೇಜ, ವಾಯು ೫ – ೩
ಪೃಥ್ವಿ, ಅಪ್ಪು, ತೇಜ, ವಾಯು ೩೭ – ೫
ಪೃಥ್ವಿಗೆ ಹುಟ್ಟಿದ ಶಿಲೆ ೪೬ – ೬
ಪೃಥ್ವಿಯ ಮೇಲಣ ಕಣಿಯ ೪೭ – ೨
ಪೃಥ್ವಿಯ ಪೂರ್ವಾಶ್ರಯ ೨೬ – ೨
ಬಟ್ಟೆಯಲ್ಲಿ ಹೊನ್ನು ವಸ್ತ್ರ ೩೨ – ೩
ಬಯಲ ಉದಕ ಹಿಡಿದು ೪೪ – ೧೦
ಬಯಲಿಂದ ಹುಟ್ಟಿದ ೩೭ – ೬
ಬಯಸಿ ಬಂದುದಂಗಕ್ಕೆ ೫೦ – ೯
ಬಸುರೊಳಗಣ ಕೂಸಿಂಗೆ ೪೧ – ೧
ಬಸುರೊಳಗನ ಶಿಶು ೩೫ – ೭
ಬಿಟ್ಟೇನೆಂದಡೆ ಬಿಡದೀ ಮಾಯೆ ೯ – ೧೦
ಬೀಜದಿಂದಾಯಿತ್ತು ಅಂಕುರ ೩೦ – ೧೧
ಬೀಜವೃಕ್ಷದಂತೆ ನೀನಿಪ್ಪೆ ೧ – ೩
ಬೆಳಗಿನೊಳಗಣ ರೂಪ ೩೯ – ೮
ಬೇಕೆನಲಾಗದು ಶರಣಂಗೆ ೫೦ – ೮
ಬ್ರಹ್ಮ ಘನವೆಂಬೆನೇ? ೯ – ೧
ಬ್ರಹ್ಮ ತಲೆದೋರದಂದು ೧ – ೫
ಬ್ರಹ್ಮ ನಿಮ್ಮ ಶ್ರೀಚರಣ ೧೫ – ೨೨
ಬ್ರಹ್ಮ ನೆಂದೆನ್ನೆ ; ಬ್ರಹ್ಮುಗನೆಂದೆನ್ನೊ ೧೫ – ೧೭
ಬ್ರಹ್ಮ ಪದವಿಯನೊಲ್ಲೆ ೩೬ – ೩
ಬ್ರಹ್ಮಪಾಶ ವಿಷ್ಣು ೧೧ – ೧
ಬ್ರಹ್ಮ ವಿಷ್ಣ್ವಾದಿ ದೇವತೆಗಳಿಗೆ ೧೬ – ೨
ಬ್ರಹ್ಮಾ ಬ್ರಹ್ಮವರಿಲ್ಲದಂದು ೧ – ೧೧
ಭಕ್ತಂಗೆ ಉತ್ಪತ್ತಿಯಿಲ್ಲಾಗಿ ೩೪ – ೧೧
ಭಕ್ತನು ಶಾಂತನಾಗಿರಬೇಕು ೨೬ – ೯
ಭಕ್ತ ಭಕ್ತನೆಂದು ಯುಕ್ತಿಗೆಟ್ಟು ೨೬ – ೭
ಭಕ್ತ ಭಕ್ತನೆಂದೆಂಬರು ೨೬ – ೧
ಭಕ್ತ ಭಕ್ತನೆಂದೇನೋ ೨೬ – ೩
ಭಕ್ತಿಯೆಂಬ ಪಿತ್ತ ತಲೆಗೇರಿ ೩೭ – ೪
ಭವಬಂಧನ ಭವಪಾಶವಾದ ೭ – ೧
ಭವಿ ಮಾಡಲಿಕೆ ಪೃಥ್ವಿಯಾಯಿತ್ತು ೪ – ೯
ಭಾವ ಭವಿಸಬಲ್ಲುದೆ ೪೨ – ೯
ಭೇರುಂಡನ ಪಕ್ಷಿಗೆ ದೇಹವೊಂದೆ ೩೦ – ೧೧
ಮಜ್ಜನಕ್ಕೆರೆವ ಮಹಿಮರೆಲ್ಲರೂ ೩೬ – ೮
ಮಠವೇಕೋ ಪರ್ವತವೇಕೋ? ೫೦ – ೧೨
ಮನಭಾವ ಕರಣಂಗಳೊಳ ೪೧ – ೮
ಮನವ ಮಂಚವ ಮಾಡಿ ೪೮ – ೫
ಮನವೆ ಲಿಂಗವಾದ ಬಳಿಕ ೪೯ – ೮
ಮನ ವ್ಯಸನ ಕಂಗಳಲ್ಲಿ ೪೬ – ೯
ಮನೆಮನೆದಪ್ಪದೆ ೩೪ – ೬
ಮನೆಯೊಳಗಣ ಪತ್ರೆಫಲಂಗಳು ೩ – ೨
ಮರನನೇರಿದ ಮರ್ಕಟನಂತೆ ೧೩ – ೯
ಮಹಾಕಾಲ ಕಾಲದಲ್ಲಿ ೨ – ೧
ಮುಗಿಲನೆಚ್ಚಕೋಲು ೧೧ – ೮
ಮುಂಡವ ಹೊತ್ತುಕೊಂಡು ೫೨ – ೪
ಮುಂದು ಜಾವದೊಳೆದ್ದು ೨೮ – ೧
ಮುಸುರೆಯ ಮಡಕೆಯ ೫೧ – ೪
ಮೂರ್ತನಲ್ಲ, ಅಮೂರ್ತನಲ್ಲ ೫೦ – ೧೮
ಮೂರುಲೋಕದ ಧೀರೆ ೧೨ – ೫
ಮೊದಲಿಲ್ಲ ಮೊದಲಿಲ್ಲ ೩೮ – ೩
ಮೊಲೆ ಮುಡಿ ಬಂದಡೆ ೫ – ೨
ಮೋಲೆ ಮುಡಿಯ ಮುದ್ದು ಮುಖದ ೬ – ೧
ಯತಿಗಳ ವೃತಿಗಳ ೯ – ೪
ಯತೋ ವಾಚೋ ನಿವರ್ತತೇ ೨೭ – ೩
ರಚನೆ ರಂಜಕವ ನುಡಿವಾತ ೫೧ – ೧೦
ರಾತ್ರೆಯೆಂಬ ಹುತ್ತಿನೊಳಗೆ ೧೨ – ೨
ರುದ್ರ ಮುಖದಲ್ಲಿ ವಿಷ್ಣು ೧೬ – ೩
ರೂಪನರ್ಪಿತವ ಮಾಡಿದ ೪೩ – ೧೧
ರೂಪನರ್ಪಿಸಬಹುದಲ್ಲದೆ ೩೯ – ೫
ರೂಪನರ್ಪಿಸಿ ನಿರೂಪ ೪೩ – ೯
ರೂಪನಿರೂಪ ವಿಚಾರಿಸುವವರು ೩ – ೪
ರೂಪಿಲ್ಲದವಳೊಡನಾಡಿ ೧೨ – ೫
ಲಿಂಗಕ್ಕಲ್ಲದೆ ಮಾಡೇನೇ ೩೨ – ೭
ಲಿಂಗ ಒಳಗೋ ಹೊರಗೋ ೪೮ – ೧
ಲಿಂಗಕ್ಕೆಂದೇ ನೆನೆದು ೩೮ – ೧
ಲಿಂಗಕ್ಕೆ ರೂಪ ಸಲಿಸುವೆ ೨೯ – ೭
ಲಿಂಗ ಜಂಗಮವೆಂಬ ೨೫ – ೫
ಲಿಂಗದಲ್ಲಿ ಕೊಡಲುಂಟು ೪೩ – ೧
ಲಿಂಗ ಪ್ರಸಾದವ ಜಂಗಮ ೩೧ – ೫
ಲಿಂಗ ಭರಿತ ಶರಣ ೩೧ – ೩
ಲಿಂಗ ಮುಖದಲ್ಲಿ ಬಂದ ೨೯ – ೩
ಲಿಂಗ ಮುಂತಾಗಿಯೆ ನಡೆದವನು ೫೦ – ೩
ಲಿಂಗವಲ್ಲದೆ ಎನ್ನಮನಕ್ಕೆ ೩೮ – ೨
ಲಿಂಗವಿಲ್ಲದೆ ನಡೆವವನ ೨೯ – ೪
ಲಿಂಗವೆಂಬುದು ಪರಶಿವಶಕ್ತಿಯ ೨೭ – ೧
ಲಿಂಗಸ್ಥಲ ಲಿಂಗದಲ್ಲಿಯೇ ೫೦ – ೨೨
ಲಿಂಗಾರ್ಪಿತವ ಮಾಡುವ ೪೦ – ೩
ಲೋಕ ಒಂದನೆಂದಡೆ ೫೦ – ೧೫
ಲೋಕದವರನೊಂದು ಭೂತ ೫೧ – ೬
ವಚನದ ರಚನೆಯ ನುಡಿವ ೨೬ – ೮
ವಚನದಿ ನಾಮಾಮೃತ ತುಂಬಿ ೨೮ – ೧೫
ವಟಬೀಜ ವಟವೃಕ್ಷಕೋಟೆಯ ೭ – ೨
ವರ್ಣವಿಲ್ಲದೆ ಲಿಂಗಕ್ಕೆ ೪೫ – ೧೬
ವಾಯು ಬಯಲೆಂದಡೆ ೩ – ೮
ವಾರವೆಂದರಿಯೆ ೨೮ – ೧೩
ವಿಪುಳ ವೇದಾಂತಸಾರ ೨೪ – ೧
ವೇದಂಗಳೆಲ್ಲವು ಶಿವಲಿಂಗಧಾರಣ ೧೫ – ೬
ವೇದಕ್ಕೊರೆಯ ಕಟ್ಟುವೆ ೩೨ – ೧೩
ವೇದ ಘನವೆಂಬುದುದೊಂದು ೩೩ – ೫
ವೇದವಾಕ್ಯ ವಿಚಾರಕ್ಕೆ ಬೀಜ ೩೩ – ೧೨
ವೇದವೆಂಬುದು ಓದಿನ ಮಾತು ೩೩ – ೪
ವೇದವಾಕ್ಯ ವೇದಿಸಲರಿಯದೆ ಕಟ್ಟವು ೩೩ – ೭
ವೇದಶಾಸ್ತ್ರ ಪುರಾಣಗಮಂಗಳೆಲ್ಲವು ೩೩ – ೧೧
ವೇದಶಾಸ್ತ್ರ ಪುರಾಣವನೋದಿದವರು ೩೩ – ೯
ವೇದಾತೀತ, ವರ್ಣಾತೀತ ೧ – ೨೦
ವೇದ ವಿಪ್ರರ ಬೋಧೆ ೩೩ – ೧೦
ವೇಷವನು ವೇಶಿಯನು ೫೧ – ೧೮
ವ್ಯಾಧಿಯಿಲ್ಲದಿರ್ದಡೆ ೩೯ – ೭
ವ್ರತಗೇಡಿ ವ್ರತಗೇಡಿ ೪೭ – ೧೫
ಶಬ್ದವೂ ಅಶಬ್ದವೂ ೫೦ – ೧೬
ಶರಣ ನಿದ್ರೆಗೈದಡೆ ೫೦ – ೪
ಶರಣನು ದೃಷ್ಟಾದೃಷ್ಟವೆರಡು ೫೦ – ೧೭
ಶರೀರವುಳ್ಳನ್ನಕ್ಕ ೩ – ೭
ಶಿವನ ನೆನೆದಡೆ ಭವ ೪೯ – ೬
ಶಿವನಲ್ಲದೆ ಮತ್ತೆ ದೈವ ೧೫ – ೧೬
ಶಿವನೆ ಜಗಕ್ಕೆ ೧೫ – ೧
ಶಿವಭಕ್ತಿಯುಳ್ಳವಂಗೆ ೨೬ – ೧೦
ಶಿವಲಿಂಗವು ಕೊಟ್ಟ ೩೪ – ೧
ಶಿವಶಕ್ತಿ ಸಂಪುಟವೆಂಬುದ ೩೧ – ೬
ಶಿವಾಯ ವಿಷ್ಣುರೂಪಾಯ ೧೫ – ೮
ಶಿವಾಯ ವಿಷ್ಣುರೂಪಾಯ ೧೫ – ೯
ಶುಕ್ಲಶೋಣಿತ ಪಿಂಡೈಕ್ಯನ ೫ – ೧
ಶೂನ್ಯ ಹುಟ್ಟದಂದು ೧ – ೪
ಶೂಲದ ಮೇಲಣ ಭೋಗ ೭ – ೬
ಶ್ರೀಗುರುಲಿಂಗ ದೇವರು ೪೭ – ೬
ಶ್ರೀ ಪಂಚಾಕ್ಷರಿಯ ಸರ್ವ ೨೪ – ೨
ಶ್ರೋತ್ರದ ಕೊನೆಯಲ್ಲಿ ೪೦ – ೫
ಸಂಸಾರವೆಂಬ ಹೆಣ ಬಿದ್ದಿರೆ ೬ – ೬
ಸಂಸಾರವೆಂಬ ಸರ್ಪ ಮುಟ್ಟಲು ೭ – ೨
ಸಂಸಾರ ಸಾಗರದ ತೆರೆಕೊಬ್ಬಿ ೭ – ೪
ಸಕಲವನು ಪೂಜಿಸಿಹೆನೆಂಬ ೪೮ – ೩
ಸಕಲೇಂದ್ರಿಯಕ್ಕೆ ನಾಯಕನಪ್ಪ ೧೫ – ೪
ಸಂಜೆ ಮಂಜಿನ ಕಪ್ಪು ೫೨ – ೮
ಸಚರಾಚರದೊಳಗೆ ೫೧ – ೧೭
ಸಜ್ಜನ ಸದ್ಭಾವಿ ಅನ್ಯರಲ್ಲಿ ೩೨ – ೧
ಸಜ್ಜನ ಸನ್ನಹಿತವಾದ ೩೫ – ೬
ಸತಿಯರ ನೋಡಿ ೬ – ೩
ಸತ್ತಕೋಳಿ ಎದ್ದು ಕೂಗಿತ್ತ ೧೪ – ೧
ಸತ್ತು ಮಣ್ಣಾಗಿ ಹೋದ ೧೯ – ೧೧
ಸತ್ತು ರೂಪು ಲಿಂಗ ೨೭ – ೯
ಸದ್ಯೋಜಾತ ಮುಖವೇ ೪೫ – ೧
ಸರ್ಪನ ಮೇಲೆ ಪೃಥ್ವಿ ೧ – ೧೧
ಸರ್ಪ ಸಂಸಾರದೊಡನಾಡಿ ೮ – ೫
ಸರ್ವಸಂಗ ಪರಿತ್ಯಾಗವ ೫೦ – ೧೩
ಸರ್ವಸುಯಿಧಾನಿ ಎನಿಸಿ ೪೦ – ೪
ಸಹಜದಿಂದ ನಿರಾಲಂಬ ೪ – ೩
ಸಾಕಾರವಿಡಿದರ್ಚನೆ ೨೭ – ೧೦
ಸಾರಾಯ ಪದಾರ್ಥ ೪೦ – ೨
ಸುಖವನನುಭವಿಸಿ ೧೭ – ೫
ಸುಡು ಸುಡು ಈ ಮನವನ್ನು ೧೩ – ೧
ಸೂಳೆಯ ಮಗ ತಮ್ಮಪ್ಪ ೨೦ – ೧೧
ಸೂಳೆ, ಸುರೆ, ಬೆಕ್ಕು, ನಾಯಿ ೨೬ – ೪
ಸ್ಥಲದಿಂದ ಸ್ಥಲ ೩೮ – ೧೦
ಸ್ಥಲವನರಿದೆಹೆನಂದಡೆ ೫೦ – ೨೧
ಸ್ಫಟಿಕದ ಘಟಕದಂತೆ ೧೮ – ೨
ಸ್ವಾಮಿ ನೀನು ಶಾಶ್ವತ ೧೫ – ೨೫
ಸ್ಥೂಲ ಸೂಕ್ಷ್ಮವೆಂಬ ಶಬ್ದ ೩೮ – ೯
ಸೃಷ್ಟಿಯ ಮೇಲಣ ಶಿಲೆ ೪೭ – ೩
ಹಗಲು ಹಸಿವಿಂಗೆ ಕುದಿದು ೬ – ೫
ಹಣದಾಸೆಗೆ ಹದಿನೆಂಟು ೧೯ – ೩
ಹದಿನಾರು ತೆರನ ಭಕ್ತಿಯ ೩೨ – ೪
ಹರನ ಕೊರಳಲ್ಲಿಪ್ಪ ಕರೋಟಿ ೧೫ – ೨೧
ಹರಿಬ್ರಹ್ಮ ಇಂದ್ರ ಚಂದ್ರ ೩೬ – ೯
ಹರಿಯ ನುಂಗಿತ್ತು ಮಾಯೆ ೯ – ೨
ಹರಿವ ಜಲಕ್ಕೆ ಮೈಯೆಲ್ಲ ೪೨ – ೧೪
ಹರಿಹರನೊಂದೇಯೆಂದಡೆ ೧೫ – ೧೨
ಹಲರ ನಡುವೆ ಕುಳ್ಳಿರ್ದ ೧೯ – ೧೨
ಹಲ್ಲು ಹತ್ತಿ ನಾಲಗೆ ೩೨ – ೮
ಹಸಿವು, ತೃಷೆ, ವ್ಯಸನಕ್ಕೆ ೫೧ – ೮
ಹಳ್ಳದೊಳಗೆ ಹುಳ್ಳಿ ಬರುತ್ತಿರಲು ೭ – ೫
ಹಾಲಹಿಡಿದು ಬೆಣ್ಣೆ ೨೦ – ೭
ಹಿಡಿದ ಲಿಂಗವ ಬಿಟ್ಟು ೨೦ – ೪
ಹಿಂದ ಹರಿಯದೆ ೧೯ – ೪
ಹಿಂದಾದ ದುಃಖವನು ೧೧ – ೭
ಹಿಂದೆ ಬಂದುದನರಿದು ೩೪ – ೮
ಹುಟಿಸುವಾತ ಬ್ರಹ್ಮ ೧೫ – ೧೮
ಹುಟ್ಟು ಮೆಟ್ಟೆಂಬುದು ೨ – ೩
ಹುಲ್ಲ ಮನುಷ್ಯನ ಕಂಡು ೫೨ – ೭
ಹೊತ್ತಾರಿನ ಪೂಜೆ ೪೫ – ೧೩
ಹೊತ್ತಾರದ್ದು ಲಿಂಗದೇವನ ೨೮ – ೪
ಹೊತ್ತಾರೆ ಪೂಜಿಸಲು ಬೇಡ ೪೫ – ೧೨
ಹೊತ್ತಿಂಗೊಂದು ಪರಿಯಹ ೧೩.೬
ಹೊತ್ತುಳಲ್ಲಿ ಎದ್ದು ೨೮ – ೨
ಹೊನ್ನಿಗಾಗಿ ಸತ್ತುದೊಂದು ೩೫ – ೮
ಹೊನ್ನು ಮಾಯೆಯೆಂಬರು ೧೦ – ೨
ಹೊರಗನೆ ಕೊಯಿದು ೪೫ – ೨
ಹೊರಗಿದ್ದಾನೆಂದು ನಾನು ೪೮ – ೭
ಹೊರ ವೇಷದ ವಿಭೂತಿ ೫೧ – ೨
ಹೊಲಬನರಿಯದ ಗುರು ೧೯ – ೬
ಹೃದಯ ಕಮಲದ ಮಧ್ಯ ೪೪ – ೧೩
 ಕರಸ್ಥಲ ಸಾಹಿತ್ಯ: ಅನುಬಂಧಗಳು: ೩. ಪರಾಮರ್ಶನ ಗ್ರಂಥಗಳು
ಕನ್ನಡ
ಕರಸ್ಥಲ ನಾಗಲಿಂಗನ ಚರಿತ್ರೆ, ಸಂ : ಕೆ.ಆರ್‌. ಶೇಷಗಿರಿ, ಪ್ರಸಾರಾಂಗ, ಮೈಸೂರು ವಿಶ್ವವಿದ್ಯಾಲಯ, ಮೈಸೂರು, ೧೯೭೨
ಕರ್ನಾಟಕ ಕವಿಚರಿತೆ ಭಾಗ – ೨, ಡಾ. ಆರ್‌. ನರಸಿಂಹಾಚಾರ್‌, ಕನ್ನಡ ಸಾಹಿತ್ಯ ಪರಿಷತ್ತು, ಬೆಂಗಳೂರು ೧೯೭೩
ಕಾಲಜ್ಞಾನ ಸಂಗ್ರಹ ಭಾಗ – ೧, ಸಂ : ಶ್ರೀ ಶಿವಬಸವಸ್ವಾಮಿಗಳು, ಶಿವಶರಣ ವಾಙ್ಮಯ ಕಾರ್ಯಾಲಯ, ಮೈಸೂರು, ೧೯೪೬
ಗಣವಚನ ರತ್ನಾವಳಿ, ಸಂ : ಎಸ್‌. ಉಮಾಪತಿ, ವೀರಶೈವ ಅಧ್ಯಯನ ಸಂಸ್ಥೆ, ಗದಗ ೧೯೮೬.
ಚಿದೈಶ್ವರ್ಯ ಚಿದಾಭರಣ, ಸಂ : ಪಿ.ಎಂ. ಗಿರಿರಾಜು, ಶರಣ ಸಂತಾನ ಸಂಪಾದನ ೪೪೭, ಸಂತೆಪೇಟೆ ಮೈಸೂರು, ೧೯೮೫.
ಪರಮಮೂಲ ಜ್ಞಾನ ಷಟ್ಸ್ಥಲ, ಸಂ : ಡಾ. ಎಂ. ಎಸ್‌ಸುಂಕಾಪುರ, ಪ್ರಸಾರಾಂಗ, ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ, ೧೯೭೭.
ಪ್ರೌಢದೇವರಾಯನ ಕಾಲದ ಕನ್ನಡ ಸಾಹಿತ್ಯ, ಡಾ.ವಿ. ಶಿವಾನಂದ, ಪ್ರಸಾರಾಂಗ, ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ, ೧೯೭೮.
ಬ್ರಹ್ಮಾದ್ವೈತ ಸಿದ್ಧಾಂತ ಷಟ್ಸ್ಥಲಾಭರಣ, ಸಂ : ಡಾ.ಆರ್‌.ಸಿ.ಹಿರೇಮಠ, ಪ್ರಸಾರಾಂಗ ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ,೧೯೭೩.
ವಿಜಯ ಕಲ್ಯಾಣ, ಸಂ: ಸಂ.ಶಿ.ಭೂಸನೂರಮಠ, ಮಹಾಕವಿ ಹರಿಹರ ಸ್ಮಾರಕ ಸಂಶೋಧನ ಕೇಂದ್ರ, ಹಂಪಿ, ೧೯೮೮.
ವೀರಶೈವ ತಾರಾವಳಿ ಸಂಪುಟ, ಸಂ : ಡಾ. ವೀರಣ್ಣ ರಾಜೂರ, ವೀರಶೈವ ಅಧ್ಯಯನ ಸಂಸ್ಥೆ ಗದಗ, ೧೯೯೪
ವೀರಶೈವ ಪಾರಿಭಾಷಿಕ ಪದಕೋಶ, ಸಂ : ಡಾ.ಎಸ್‌.ವಿದ್ಯಾಶಂಕರ್‌, ಬಸವ ಸಮಿತಿ, ಬೆಂಗಳೂರು, ೧೯೯೯
ವೀರಶೈವ ಸಂಪದ,ಡಾ. ಬಿ.ಆರ್‌. ಹಿರೇಮಠ, ಶ್ರೀ ಚೆನ್ನಬಸವೇಶ್ವರ ಸಂಸ್ಥಾನ ಹಿರೇಮಠ, ಸುಕ್ಷೇತ್ರ ಹಾರಕೂಡ, ಬೀದರ ಜಿಲ್ಲೆ, ೧೯೯೮
ಶತಕ ಸಂಪುಟ – ೧,ಸಂ. ಜಿ.ಎ.ಶಿವಲಿಂಗಯ್ಯ, ಶಿವಕವಿ ಪ್ರಕಾಶನ ಮೈಸೂರು, ೧೯೯೮
ಶಾಸನಗಳಲ್ಲಿ ಶಿವಶರಣರು, ಡಾ. ಎಂ. ಎಂ. ಕಲಬುರ್ಗಿ, ವೀರಶೈವ ಅಧ್ಯಯನ ಸಂಸ್ಥೆ, ಗದಗ, ೧೯೭೮.
ಶಿವತತ್ವ ಚಿಂತಾಮಣಿ, ಸಂ : ಪಂಡಿತ ಬಸಪ್ಪ, ಮೈಸೂರು ವಿ. ವಿ., ಮೈಸೂರು ೧೯೬೦.
ಶಿವಯೋಗ ಪ್ರದೀಪಿಕೆ, ಸಂ : ಡಾ. ವೀರಣ್ಣ ರಾಜೂರ, ಪ್ರಸಾರಾಂಗ, ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ, ೧೯೮೭.
ಶಿವಾನುಭವ ಸೂತ್ರಂ, ಸಂ : ಪಂಡಿತ ವೈ. ನಾಗೇಶ ಶಾಸ್ತ್ರಿಗಳು, ಮುರುಘಾಮಠ, ಧಾರವಾಡ, ೧೯೬೯.

